
BUNGE LA TANZANIA 

________ 

 

MAJADILIANO YA BUNGE 

_________ 

 

MKUTANO WA KUMI NA NNE 

 

Kikao cha Kumi na Mbili – Tarehe 14 Februari, 2024 

 

(Bunge Lilianza Saa Tatu Asubuhi) 

 

D U A 

 

Mwenyekiti (Mhe. Najma Murtaza Giga) Alisoma Dua 

 

MWENYEKITI: Waheshimiwa Wabunge, tukae. 

 

Katibu. 

 

NDG. NEEMA MSANGI – KATIBU MEZANI: 

 

HATI ZILIZOWASILISHWA MEZANI 

 

Hati zifuatazo ziliwasilishwa Mezani na: - 

 

MHE. VUMA A. HOLLE - MAKAMU MWENYEKITI WA KAMATI YA 

KUDUMU YA BUNGE YA UWEKEZAJI WA MITAJI YA UMMA:  

 

Taarifa ya Kamati ya Kudumu ya Bunge ya Uwekezaji wa Mitaji 

ya Umma (PIC) kuhusu Shughuli za Kamati kwa Mwaka 2023.  
 

MHE. SHALLY J. RAYMOND K.n.y. MWENYEKITI WA KAMATI YA 

KUDUMU YA BUNGE YA BAJETI:  

Taarifa ya Kamati ya Kudumu ya Bunge ya Bajeti kuhusu 

Shughuli za Kamati kwa mwaka 2023. 
 

MWENYEKITI: Ahsante sana Mheshimiwa Shally Raymond, kwa 

niaba ya Mwenyekiti wa Kamati ya Kudumu ya Bunge ya Bajeti. 

(Makofi) 

 

Katibu tuendelee. 

 

NDG. NEEMA MSANGI – KATIBU MEZANI: 

 

MASWALI NA MAJIBU 

 

MWENYEKITI: Waheshimiwa Wabunge, tunaanza Ofisi ya Waziri 

Mkuu, tunaanza na Mheshimiwa Maimuna Ahmad Pathan, Mbunge 

wa Viti Maalum, aulize swali lake. 

 

Na. 192 

 

Utaratibu wa kwenda kuhakiki wastaafu kwenye wilaya zao 

 

MHE. MAIMUNA A. PATHAN aliuliza:-  

 

Je, kwa nini Serikali isifanye utaratibu wa kwenda kuhakiki 

wastaafu kwenye Wilaya zao kuliko ilivyo sasa kuhakikiwa mikoani? 
 

MWENYEKITI:  Mheshimiwa Naibu Waziri, majibu. 

 

NAIBU WAZIRI, OFISI YA WAZIRI MKUU, KAZI, AJIRA, VIJANA NA 

WENYE ULEMAVU (MHE. PASCHAL P. KATAMBI) alijibu:-  

 

Mheshimiwa Mwenyekiti, kwa niaba ya Mheshimiwa Waziri 

Mkuu, kwanza ninaanza kwa kumshukuru na kumpongeza aliyekuwa 

Mkurugenzi Mkuu wa PSSSF, Ndugu Hosea Kashimba (CPA) ambaye 

amemaliza muda wake. Pia, tunamkaribisha sana DG mpya Ndugu 

Abdul-Razaq Badru, ambaye ameteuliwa hivi karibuni. Tutampa 

ushirikaano kama Ofisi ya Waziri Mkuu na tunashukuru kwa 

ushirikiano mkubwa ambao ameendelea kuutoa akiwa katika Bodi 

ya Mikopo na sasa kuja kuongoza Mfuko huu. CPA Kashimba, 

tunamwombea Mwenyezi Mungu amjalie katika majukumu mapya 

atakayopangiwa. Sisi wote tupo kwa ajili ya kumsaidia Mheshimiwa 

Rais, tutaendelea kuwajibika na kuhakikisha tunatekeleza majukumu 

yetu kwa uaminifu. 

 

 Mheshimiwa Mwenyekiti, kwa niaba ya Mheshimiwa Waziri 

Mkuu, napenda sasa kujibu swali la Mheshimiwa Maimuna Ahmad 

Pathan, Mbunge wa Viti Maalum, kama ifuatavyo:- 

 

Mheshimiwa Mwenyekiti, kupitia swali lake, napenda kulitaarifu 

Bunge lako Tukufu kuwa Mifuko ya Pensheni nchini imejiwekea 

utaratibu wa kuhakiki wastaafu wake kwenye mikoa, wilaya au 

mahali popote wanakoishi kwa kutumia Mifumo ya TEHAMA kila 

baada ya miezi 12. Katika kuongeza ufanisi, mwaka 2022 Mifuko ya 

Pensheni iliboresha mifumo ya uhakiki wa wastaafu kwa kutumia 

alama za vidole (Biometric Verification) ambao ndiyo unaotumika 

kwa kiais kikubwa kupitia programu ya PSSSF Kiganjani na Dirisha 

Maalum la Wanachama (Member Portal) lililoko katika tovuti ya 

Mfuko. Kwa utaratibu huu wastaafu wanahakikiwa mahali popote 

walipo bila kulazimika kwenda katika Mamlaka za Mikoa kama 

ilivyokuwa hapo awali. 

 

Mheshimiwa Mwenyekiti, pamoja na maboresho hayo, Mfuko 

wa PSSSF una mpango wa kuweka vifaa vya uhakiki vya kutumia 

alama za vidole katika Ofisi za Halmashauri ili kurahisisha zaidi zoezi 

la uhakiki kwa wastaafu ambao hawatakuwa na uwezo wa kutumia 

njia za kielekroniki. 

 

Mheshimiwa Mwenyekiti, Serikali itaendelea kusimamia 

maboresho katika utoaji huduma kwa wastaafu ili kupunguzia 

changamoto za kusafiri umbali mrefu kufanya uhakiki na 

kuwapunguzia gharama zisizo za lazima wastaafu husika, ahsante. 

 

MWENYEKITI:  Mheshimiwa Maimuna Ahmad Pathan. 

MHE. MAIMUNA A. PATHAN: Mheshimiwa Mwenyekiti, nashukuru 

kwa majibu mazuri ya Serikali. Nataka kujua, hilo suala la kuwafuata 

Wilayani au mahali popote walipo lilianza lini?  

 

Mheshimiwa Mwenyekiti, pia, kama tunavyojua, ukistaafu 

umeshakuwa mtu mzima, afya nayo mara nyingi inadorora na 

uchumi unakuwa chini; nina ombi kubwa sana Serikalini. Kulingana 

na majibu ya swali la msingi, naomba Serikali ifanye hivyo, kwa 

sababu utakuta kuna mtu anatoka sehemu inaitwa Kandawale 

yenye kilometa 309 kutoka Mkoani, mtu mwingine anatoka Kimambi 

zaidi ya kilometa 290, kutoka Mkoani; naomba Serikali ijitahidi 

kufanya huo utaratibu ambao imeusema kwa kuwafuata hata 

kama ni kwenye Tarafa ili kuwapunguzia adha ya usafiri kulingana 

na uchumi wao na afya zao, kwa sababu tayari ni watu wazima, 

ahsante sana. (Makofi)  

 

MWENYEKITI:  Mheshimiwa Naibu Waziri, majibu. 

 

NAIBU WAZIRI, OFISI YA WAZIRI MKUU, KAZI, AJIRA, VIJANA NA 

WENYE ULEMAVU (MHE. PASCHAL P. KATAMBI):  Mheshimiwa 

Mwenyekiti, tayari mfuko umeshaanza utaratibu wa kimtandao na 

mwanachama anaweza kujihakiki kwa kupitia biometric verification 

ambayo hiyo itaenda kuweka kwenye maeneo hayo. Ukiangalia 

kwenye tovuti, tayari inaeleza utaratibu wa kuitumia. Mbali na 

biometric verification, tuna member portal, yaani mwanachama 

anakuwa na account yake maalum kwenye tovuti ambapo 

anaweza akaingia na kuhakiki taarifa zake kwa kupitia mfumo huo.  

 

Mheshimiwa Mwenyekiti, pia, tuna mfumo mwingine wa uhakiki 

wa vidole ambao utaenda kwenye Halmashauri zote. Kwa hiyo, 

mwanachama anafika kwenye halmashauri yake kwa sababu ni 

eneo la karibu na anaweza akaweka kidole chake. 

 

Mheshimiwa Mwenyekiti, kwa nini tunafanya uhakiki? Umuhimu 

wa uhakiki, kwanza ni kwa sababu lazima tuwe na uhakika wa watu 

wanaolipwa ndiyo sahihi wanaostahili. Kwa sababu kuna kipindi 

ilitokea kukawa na watu wanafanyiwa malipo hewa, wanachama 

walishafariki, mnajikuta malipo yanaendelea kulipwa na hii 

kupelekea hasara katika mfuko. Kwa hiyo, verification inasaidia sana 

katika kuhakiki kwanza uanachama wake na pia, kuweza kuboresha 

na kuangalia stahili zake nyingine. 

 

MWENYEKITI: Ahsante sana Mheshimiwa Paschal Patrobass 

Katambi, Naibu Waziri Ofisi ya Waziri Mkuu, kwa majibu hayo. 

  

Tunaendelea na Ofisi ya Rais, TAMISEMI. Mheshimiwa 

Jacqueline Kainja Andrea,  Mbunge wa Viti Maalum, aulize swali 

lake. 

 

Na. 193 

 

Upungufu wa walimu katika shule za  msingi na sekondari 

 

MHE. JACQUELINE K. ANDREA aliuliza:- 

 

Je, Serikali ina mpango gani wa kuondoa upungufu wa 

walimu katika shule za msingi na sekondari nchini? 
 

MWENYEKITI:  Mheshimiwa Naibu Waziri, majibu. 
 

NAIBU WAZIRI, OFISI YA RAIS, TAWALA ZA MIKOA NA SERIKALI ZA 

MITAA (MHE. DEOGRATIUS J. NDEJEMBI) alijibu:- 

 

Mheshimiwa Mwenyekiti, kwa niaba ya Waziri wa Nchi, Ofisi ya 

Rais, TAMISEMI, naomba kujibu swali la Mheshimiwa Jacqueline 

Kainja Andrea, Mbunge wa Viti Maalum, kama ifuatavyo:- 

 

Mheshimiwa Mwenyekiti, Serikali ya Awamu ya Sita imeendelea 

kuajiri walimu wa shule za msingi na sekondari kadri ya upatikanaji 

wa fedha. Kwa kipindi cha mwaka 2020/2021 hadi 2021/2022 jumla 

ya walimu wa Sekondari 7,799 na walimu 8,950 wa msingi waliajiriwa. 

Aidha, katika mwaka 2022/2023, walimu wa Sekondari 5,329 na 

walimu 7,801 wa Msingi wameajiriwa na kupangwa moja kwa moja 

katika shule kwa kuzingatia vigezo mbalimbali ikiwemo uwiano wa 

idadi ya wanafunzi kwa walimu. 

 

Mheshimiwa Mwenyekiti, Serikali inatambua umuhimu wa 

walimu hao katika ufundishaji na ujifunzaji bora na kujenga nguvu 

kazi yenye maadili mema. Aidha, katika mwaka wa fedha 

2024/2025, Serikali itaendelea kuajiri walimu wa shule za msingi na 

sekondari kulingana na mahitaji kwa shule zote nchini na uwezo wa 

kifedha wa Serikali. (Makofi) 

 

MWENYEKITI: Mheshimiwa Jacqueline Kainja Andrea. 

 

MHE. JACQUELINE K. ANDREA: Mheshimiwa Mwenyekiti, 

ahsante. Kwa kuwa Mkoa wetu wa Tabora ni wa tatu kwa ukubwa 

kwa population na vilevile, ni wa kwanza, kijiografia, Serikali haioni 

kuna haja ya kutuwekea walimu wengi wa kutosha? (Makofi) 

 

Mheshimiwa Mwenyekiti, swali langu la pili, idadi ya walimu wa 

shule za msingi tunayohitaji kwa mkoa wetu ni 19,666 na waliopo ni 

8,950; upungufu ni 10,716. Je, Serikali ajira zinazofuata imepanga 

Mkoa wetu wa Tabora kutuletea walimu wangapi? Ahsante. 

(Makofi) 

 

MWENYEKITI: Mheshimiwa Naibu Waziri, majibu ya maswali 

hayo. 

 

NAIBU WAZIRI, OFISI YA RAIS, TAWALA ZA MIKOA NA SERIKALI ZA 

MITAA (MHE. DEOGRATIUS J. NDEJEMBI): Mheshimiwa Mwenyekiti, 

nikijibu maswali mawili ya nyongeza ya Mheshimiwa Jacqueline 

Kainja Andrea, la kwanza hili haioni haja ya kuweka walimu wengi 

zaidi Tabora? Naomba kwa ridhaa yako nijibu yote mawili kwa 

pamoja kwa sababu yanakaribiana. 

 

MWENYEKITI: Ndiyo. 

 

NAIBU WAZIRI, OFISI YA RAIS, TAWALA ZA MIKOA NA SERIKALI ZA 

MITAA (MHE. DEOGRATIUS J. NDEJEMBI):  Mheshimiwa Mwenyekiti, hili 

la kwanza la kwamba haioni haja ya kuweka walimu wengi Mkoa 

wa Tabora; na la pili, je, ajira za walimu zinazofuata kama Mkoa wa 

Tabora nao utapata mgao wa walimu hao; nimhakikishie 

Mheshimiwa Mbunge kwamba Serikali hii inatambua upungufu wa 

walimu uliopo na ndiyo maana inaendelea kuajiri walimu kadri ya 

upatikanaji wa fedha. Pale ambapo ajira hizi zitatangazwa hivi 

karibuni kama alivyotoa tangazo Mheshimiwa Waziri wa Nchi Ofisi ya 

Rais, TAMISEMI, basi ajira zile zikishakamilika na hao walimu 

kupatikana, Mkoa wa Tabora ni kati ya mikoa ambayo itapewa 

kipaumbele kwa ajili ya kuweza kupata walimu hawa. 

 

 Mheshimiwa Mwenyekiti, katika ajira zilizopita katika mwaka 

wa fedha uliopita, Mkoa wa Tabora ulipata walimu jumla 262 wa 

sekondari na walimu 476 wa shule za msingi. Kwa hiyo, Serikali 

imekuwa ikipeleka walimu katika Mkoa wa Tabora kwa kutambua ni 

Mkoa mkubwa na una watu wengi. 

 

MWENYEKITI:  Mheshimiwa Aida Khenani, nimekuona. 

 

MHE. AIDA J. KHENANI: Mheshimiwa Mwenyekiti, nakushukuru 

sana kwa kunipatia nafasi niulize swali dogo la nyongeza.  

 

Mheshimiwa Mwenyekiti, natambua changamoto ya upungufu 

wa walimu nchini. Wilaya ya Nkasi ni miongoni mwa Wilaya ambazo 

zina changamoto kubwa hasa walimu wa kike. Serikali mna mpango 

gani wa haraka ili kuokoa mimba za utotoni ambazo zinaendelea 

Wilaya ya Nkasi? 

 

MWENYEKITI:  Mheshimiwa Naibu Waziri, majibu. 

 

NAIBU WAZIRI, OFISI YA RAIS, TAWALA ZA MIKOA NA SERIKALI ZA 

MITAA (MHE. DEOGRATIUS J. NDEJEMBI):  Mheshimiwa Mwenyekiti, 

nikijibu swali la nyongeza la Mheshimiwa Aida Khenani juu ya 

upungufu wa walimu waliopo Nkasi; katika ajira ambazo 

zitatangazwa mwishoni mwa mwezi huu wa Februari kwa ajili ya 

kupata walimu wapya, basi tutaweka kipaumbele vile vile kwa 

Mkoa wa Rukwa na hasa Wilaya ya Nkasi. 

 

MWENYEKITI: Mheshimiwa Masache Njelu Kasaka, nimekuona. 

 

MHE. MASACHE N. KASAKA: Mheshimiwa Mwenyekiti, 

nashukuru; Wilaya ya Chunya ina changamoto ya upungufu 

mkubwa sana wa watumishi hasa kwenye sekta ya elimu pamoja na 

sekta ya afya; je, ni lini Serikali itatupatia watumishi wa kutosha 

kwenye sekta hizi hasa kwenye ajira ambazo zinafuata? 

 

MWENYEKITI:  Mheshimiwa Naibu Waziri, majibu. 

 

NAIBU WAZIRI, OFISI YA RAIS, TAWALA ZA MIKOA NA SERIKALI ZA 

MITAA (MHE. DEOGRATIUS J. NDEJEMBI): Mheshimiwa Mwenyekiti, 

nikijibu swali la nyongeza la Mheshimiwa Masache Kasaka. 

Tutaweka kipaumbele vilevile katika hizo ajira mpya zinazokuja 

katika maeneo kama vile Chunya anakotokea Mheshimiwa Kasaka. 

 

MWENYEKITI:  Mheshimiwa Dkt. Mnzava, nimekuona. 

 

MHE. DKT. CHRISTINA C. MNZAVA:  Mheshimiwa Mwenyekiti, 

ahsante, kwa kuwa katika Mkoa wa Shinyanga kuna baadhi ya 

shule za sekondari na shule za msingi, hazina kabisa walimu 

wanawake, nini kauli ya Serikali? 

 

MWENYEKITI:  Mheshimiwa Naibu Waziri, majibu. 

 

 NAIBU WAZIRI, OFISI YA RAIS, TAWALA ZA MIKOA NA SERIKALI 

ZA MITAA (MHE. DEOGRATIUS J. NDEJEMBI): Mheshimiwa Mwenyekiti, 

katika ajira hizi ambazo zitatangazwa hivi karibuni, Serikali itaangalia 

namna bora ya kuweza kupata walimu wanawake ili kwenda kujaza 

mapengo yale yaliyopo katika maeneo mbalimbali hapa nchini 

ikiwepo Mkoa wa Shinyanga ambao Mheshimiwa Dkt. Mnzava 

amezungumzia. (Makofi) 

MWENYEKITI: Tunaendelea na swali la Mheshimiwa Martha 

Festo Mariki, Mbunge wa Viti Maalum. 

 

Na. 194 

 

Ahadi ya ujenzi sekondari ya wasichana  Katavi 

 

           MHE. MARTHA F. MARIKI aliuliza:- 

 

Je, lini Serikali itatekeleza ahadi ya ujenzi wa Shule  ya 

Sayansi ya Wasichana Mkoani Katavi? 

 

MWENYEKITI: Mheshimiwa Naibu Waziri, majibu ya swali hili.  

 

NAIBU WAZIRI, OFISI YA RAIS, TAWALA ZA MIKOA NA SERIKALI ZA 

MITAA (MHE. DEOGRATIUS J. NDEJEMBI) alijibu:- 

 

Mheshimiwa Mwenyekiti, kwa niaba ya Waziri wa nchi, Ofisi ya 

Rais, TAMISEMI, naomba kujibu swali la Mheshimiwa Martha Festo 

Mariki, Mbunge wa Viti Maalum, kama ifuatavyo:- 

 

Mheshimiwa Mwenyekiti, ujenzi wa shule ya bweni ya 

wasichana kwa ajili ya masomo ya sayansi katika Mkoa wa Katavi 

unafanyika katika Halmashauri ya Wilaya ya Nsimbo katika Kata ya 

Katalala  ambapo hadi sasa ujenzi upo asilimia 80. Shule hii 

imesajiliwa na kuandikisha wanafunzi 100 wa kidato cha kwanza 

mwaka 2024.  

 

MWENYEKITI: Mheshimiwa Martha Festo Mariki, swali la 

nyongeza. 

 

MHE. MARTHA F. MARIKI: Mheshimiwa Mwenyekiti, nakushukuru 

kwa kunipatia nafasi niweze kuuliza maswali ya nyongeza. Kwanza 

nianze kwa kuipongeza Serikali kwa kuona umuhimu na kutoa hizo 

shilingi bilioni tatu kwa ajili ya ujenzi wa shule ya wasichana nchi 

nzima. Mkoa wetu wa Katavi unaongoza sana kwa mimba za 

utotoni, vile vile katika shule zetu za sekondari kuna upungufu 

mkubwa sana  wa mabweni kwa ajili ya watoto wa kike; je, upi 

mkakati wa Serikali kuhakikisha kwamba unajenga  mabweni kwa 

ajili ya kuwanusuru watoto wa kike na mimba za shuleni na utotoni? 

(Makofi) 

 

Mheshimiwa Mwenyekiti, swali langu la pili, katika elimu ya 

msingi, kuna shule zilizojengwa miaka ya 1970 ambazo zimekuwa 

chakavu sana; pamoja na jitihada za Serikali kutuletea pesa za 

BOOST, lakini shule nyingi sana bado ni chakavu na zinavuja maji 

hususan wakati wa masika. Je, upi mkakati wa Serikali kukarabati 

shule kongwe nchini kuweza kuwa katika level nzuri? 

 

Mheshimiwa Mwenyekiti, nakushukuru. (Makofi) 

 

MWENYEKITI: Mheshimiwa Naibu Waziri, majibu. 

 

NAIBU WAZIRI, OFISI YA RAIS, TAWALA ZA MIKOA NA SERIKALI ZA 

MITAA (MHE. DEOGRATIUS J. NDEJEMBI): Mheshimiwa Mwenyekiti, 

nikijibu maswali mawili ya Mheshimiwa Mariki. Swali la kwanza juu ya 

uhitaji wa mabweni katika Shule za Sekondari Mkoa wa Katavi, 

katika mwaka huu wa fedha ambao tupo sasa unatekelezwa, 

Serikali imetoa zaidi ya shilingi bilioni 7.04 kwa ajili ya ujenzi wa 

mabweni na tayari kuna mabweni 60 ambayo yamejengwa 

maeneo mbalimbali hapa nchini ikiwemo katika Mkoa wa Katavi. 

Serikali itaendelea kutafuta fedha ya kuweza kujenga mabweni 

haya.  

 

Mheshimiwa Mwenyekiti, natoa rai kwa Wakurugenzi wa 

Halmashauri zote nchini kuhakikisha katika fedha zao za miradi ya 

maendeleo wanajenga mabweni katika Shule za Sekondari ambazo 

Serikali Kuu, Serikali hii ya Mheshimiwa Rais, Dkt. Samia Suluhu Hassan 

imepeleka fedha nyingi katika ujenzi wa shule hizi za sekondari kote 

nchini, ukiwemo Mkoa ule wa Katavi anakotoka Mheshimiwa Mariki. 

 Mheshimiwa Mwenyekiti, nikienda kwenye swali lake la pili, 

kwanza nikiri kwamba Mheshimiwa Martha amekuwa akilifuatilia 

sana jambo hili na amekuja mara kadhaa Ofisi ya Rais, TAMISEMI 

kuulizia juu ya shule hizi kongwe za msingi katika Mkoa wa Katavi. 

Tayari Serikali kupitia Mradi wa BOOST ilijenga shule 302 kote nchini. 

Hii ni kwa mara ya kwanza kwa kipindi kirefu sana ambapo Serikali 

inawekeza fedha nyingi zaidi ya shilingi bilioni 230, katika shule za 

msingi. Hii inaonesha ni namna gani Mheshimiwa Dkt. Samia Suluhu 

Hassan ameweka kipaumbele katika shule zetu za msingi.  

 

Mheshimiwa Mwenyekiti, katika shule kongwe hizi kuna 

madarasa zaidi ya 3,350 ambayo yamejengwa nchi nzima kupitia 

mradi huu wa BOOST ikiwemo katika maeneo mengine shule 

kongwe na Mkoa wa Katavi nao walipata madarasa katika mgao 

huu wa madarasa 3,350. Serikali itaendelea kutafuta fedha zaidi 

kwa ajili ya kuweza kujenga shule au kukarabati shule kongwe 

zilizopo hasa zile za msingi. (Makofi) 

 

MWENYEKITI: Tunaendelea na swali la Mheshimiwa Stanslaus 

Shing’oma Mabula, Mbunge wa Nyamagana. 

 

Na. 195 

 

Kuanzisha Tarafa za Igoma na Mkolani – Nyamagana 

 

         MHE. STANSLAUS S.  MABULA aliuliza:- 

 

Je, lini Serikali itakamilisha mchakato wa kuanzisha Tarafa za 

Igoma na Mkolani – Nyamagana? 
 

MWENYEKITI: Mheshimiwa Naibu Waziri, majibu. 

 

NAIBU WAZIRI, OFISI YA RAIS, TAWALA ZA MIKOA NA SERIKALI ZA 

MITAA (MHE. DKT. FESTO J. DUGANGE) alijibu:- 

Mheshimiwa Mwenyekiti, kwa niaba ya Waziri wa Nchi, Ofisi ya 

Rais, TAMISEMI, naomba kujibu swali la Mheshimiwa Stanslaus 

Shing’oma Mabula, Mbunge wa Jimbo la Nyamagana, kama 

ifuatavyo:- 

 

Mheshimiwa Mwenyekiti, mchakato wa kuanzisha Tarafa za 

Igoma na Mkolani, Nyamagana, ulijadiliwa na kuidhinishwa katika 

ngazi ya Kata, Baraza la Madiwani, Kamati ya Ushauri ya Wilaya na 

baadaye katika Kikao cha Kamati ya Ushauri ya Mkoa (RCC) 

kilichofanyika tarehe 5 Novemba, 2018. Maombi hayo 

yaliwasilishwa Ofisi ya Rais, TAMISEMI kwa barua ya tarehe 18 

Machi, 2019. 

 

Mheshimiwa Mwenyekiti, kwa sasa Serikali imetoa kipaumbele 

katika kuboresha na kukamilisha miundombinu kwenye maeneo ya 

kiutawala yaliyopo ili yaweze kutoa huduma kwa ufanisi zaidi na 

baadaye kuendelea na maeneo mengine kwa kufuata taratibu na 

vigezo vilivyoainishwa. Hivyo maombi ya kuanzisha Tarafa za Igoma 

na Mkolani katika Halmashauri ya Jiji la Mwanza yatafanyiwa kazi na 

Serikali itakapoanza kuanzisha maeneo mapya ya utawala. 

 

MWENYEKITI: Mheshimiwa Stanslaus Mabula. 

 

MHE. STANSLAUS S. MABULA: Mheshimiwa Mwenyekiti, 

nashukuru kwa majibu ya Serikali, ahsante. 

 

MWENYEKITI: Ahsante sana Mheshimiwa Waziri kwa majibu.  

 

Tunaendelea na Ofisi ya Rais, Utumishi na Utawala Bora 

Mheshimiwa Issa Ally Mchungahela, Mbunge wa Lulindi, aulize swali 

lake. 

Na. 196 

 

Miradi ya TASAF kuwa yenye tija 

 

MHE. ISSA A. MCHUNGAHELA aliuliza: - 

 

Je, Serikali inafanya nini kuhakikisha Miradi ya TASAF inakuwa 

yenye tija kwa wanufaika?  

 

MWENYEKITI: Mheshimiwa Naibu Waziri, majibu. 

 

NAIBU WAZIRI, OFISI YA RAIS, MENEJIMENTI YA UTUMISHI WA 

UMMA NA UTAWALA BORA alijibu: - 

 

Mheshimiwa Mwenyekiti, kwa niaba ya Waziri wa Nchi, Ofisi ya 

Rais, Menejimenti ya Utumishi wa Umma na Utawala Bora, naomba 

kujibu swali la Mheshimiwa Issa Ally Mchungahela, Mbunge wa 

Lulindi, kama ifuatavyo: - 

 

Mheshimiwa Mwenyekiti, Mpango wa TASAF unatekelezwa 

ukiwa na dhumuni kubwa la kuzikwamua kaya zisizojiweza kiuchumi 

ili ziweze kumudu kukabiliana na changamoto za kiuchumi kupitia 

afua mbalimbali kama vile uhawilishaji fedha, uundaji wa vikundi 

vya kuweka akiba na kuinua uchumi wa kaya na utekelezaji wa 

miradi ya ajira za muda. 

 

Mheshimiwa Mwenyekiti, katika kuhakikisha kuwa miradi ya 

TASAF inakuwa yenye tija kwa wanufaika wake, Serikali imeweka 

mifumo na mikakati mbalimbali, ikiwa ni pamoja na Mchakato wa 

uteuzi kuwa shirikishi na jumuishi, kuweka mfumo wa uwajibikaji na 

Ufuatiliaji, Utoaji wa taarifa za utekelezaji, kuwapa wanufaika 

mafunzo ya kuwajengea uwezo, kushirikisha wadau mbalimbali 

katika ngazi zote za kuhakiki taratibu na miongozo kwenye 

utekelezaji ikizingatiwa ili kufika ubora, pamoja na hilo pia, viwango 

na tija inayokusudiwa viangaliwe. 

MWENYEKITI: Mheshimiwa Issa Ally Mchungahela, swali la 

nyongeza. 

 

MHE. ISSA A. MCHUNGAHELA: Mheshimiwa Mwenyekiti, 

ahsante, pamoja na nia nzuri ya Serikali juu ya TASAF kumekuwa na 

changamoto nyingi sana, miongoni mwa changamoto hizo ni 

pamoja na kwamba pesa wanazostahili kulipwa wasimamizi na 

waratibu hazipelekwi au hazipatikani, lakini pia hata kama zikienda 

zinaenda kwa muda uliochelewa, semina ambazo ndiyo stahiki 

zitakazowesha kufanyika kwa jambo hili hazifanyiki kabisa; je, ni lini 

Serikali itatatua changamoto hizi? 

 

MWENYEKITI: Majibu ya maswali haya Mheshimiwa Waziri. 

 

NAIBU WAZIRI, OFISI YA RAIS, MENEJIMENTI YA UTUMISHI WA 

UMMA NA UTAWALA BORA: Mheshimiwa Mwenyekiti, kuhusu 

changamoto ambazo Mheshimiwa Mbunge amezieleza nataka 

kukuhakikishia kwamba kwangu mimi kama Waziri mhusika 

tunazichukua na kwenda kuzifanyia kazi, lakini nataka nimwambie 

Mheshimiwa Mbunge pamoja na Bunge lako, miongozo iliyotolewa 

kwa ajili ya kufanyika kwa hizi zote ambazo amezisema Mheshimiwa 

Mbunge ipo wazi, kwa mfano, kwa upande wa semina, upande wa 

semina fedha zinafika ndani ya muda kama Lulindi au Wilayani 

kwao hazijafika fedha hizi, basi mimi naomba nizungumze na 

Mheshimiwa Mbunge ili anieleze, lakini sio yeye tu pamoja na 

Wabunge wengine ambao wana matatizo kama haya nao pia 

nitapenda wanifuate nipate taarifa zao ili sasa tuweze kuwasimamia 

wenzetu wa TASAF ili mambo hayo yaweze kwenda. 

 

Mheshimiwa Mwenyekiti, lakini nataka nikuhakikishie kuwa 

Serikali imepeleka hela nyingi za kutosha, kama uzembe upo ni 

kwenye usimamizi ambao sisi kama Serikali hatutoufumbia macho. 

 

MWENYEKITI: Ahsante sana Mheshimiwa Waziri kwa majibu 

hayo.  

Tunaendelea na Wizara ya Kilimo Mheshimiwa Hassan Zidadu 

Kungu, Mbunge wa Tunduru Kaskazini, sasa aulize swali lake. 

 

Na. 197 

 

Ujenzi wa Skimu ya Umwagiliaji Nambalapi-Tunduru 

 

MHE. HASSAN Z. KUNGU aliuliza: - 

 

Je, lini ujenzi wa Skimu ya Umwagiliaji katika Kijiji cha 

Nambalapi, Kata ya Masunya – Tunduru utaanza? 

 

MWENYEKITI: Majibu ya swali hilo Mheshimiwa Waziri. 

 

NAIBU WAZIRI WA KILIMO alijibu:- 

 

Mheshimiwa Mwenyekiti, kwa niaba ya Waziri wa Kilimo 

ninaomba kujibu swali la Mheshimiwa Hassan Zidadu Kungu, 

Mbunge wa Tunduru Kaskazini, kama ifuatavyo: - 

 

Mheshimiwa Mwenyekiti, katika mwaka wa fedha 2022/2023 

Serikali kupitia Tume ya Taifa ya Umwagiliaji ilifanya upembuzi 

yakinifu na usanifu wa kina katika Skimu ya Nambalapi yenye 

ukubwa wa hekta 300.  

 

Mheshimiwa Mwenyekiti, ujenzi wa skimu hii, umeingizwa 

kwenye mpango bajeti katika mwaka wa fedha 2023/2024 ambapo 

taratibu za manunuzi za kumpata mkandarasi atakayejenga 

miundombinu ya umwagiliaji zinaendelea. Baada ya kukamilisha 

hatua za manunuzi ujenzi wa skimu hii utaanza mara moja. 

Kukamilika kwa ujenzi wa skimu hii, kutanufaisha zaidi ya wakulima 

5,933 katika vijiji vya Masonya, Nakayaya Mashariki, Mkalekawana, 

Nambalapi na maeneo jirani ndani ya Wilaya ya Tunduru. 

 

MWENYEKITI: Mheshimiwa Hassan Zidadu Kungu, swali la 

nyongeza. 

MHE. HASSAN Z. KUNGU: Mheshimiwa Mwenyekiti, ahsante, 

pamoja na majibu mazuri ya Serikali nina swali dogo la nyongeza.  

 

Mheshimiwa Mwenyekiti, Skimu ya Umwagiliaji ya Nangalapi 

kuna bwawa na upembuzi yakinifu na usanifu wa kina umefanyika 

kwa maana ya mifereji na banio; je, upi mpango wa Serikali wa 

kuunganisha wa kufanya upembuzi yakinifu na usanifu wa kina 

kwenye bwawa ili kuweza kuunganisha mradi ule uweze kufanya 

kazi kwa pamoja na kuongeza tija ya maji? 

 

MWENYEKITI: Majibu Mheshimiwa Waziri. 

 

NAIBU WAZIRI WA KILIMO: Mheshimiwa Mwenyekiti, ahsante 

sana. Nimuondoe shaka Mheshimiwa Mbunge kwamba usanifu wa 

kina uliofanyika ni complete package ni mradi wote mzima ikiwemo 

katika hayo maeneo ya banio ambayo Mheshimiwa Mbunge 

ameeleza pamoja na bwawa. Kwa hiyo, utakapo kwenda 

kujengwa utajengwa kama mradi mzima kwa ajili ya manufaa ya 

wananchi wote. 

 

MWENYEKITI: Mheshimiwa Joseph Mkundi nimekuona. 

 

MHE. JOSEPH M. MKUNDI: Mheshimiwa Mwenyekiti, nashukuru, 

nataka kujua ni lini Serikali itatumia ipasavyo rasilimali maji iliyopo 

Ukerewe kukamilisha na kuimarisha miradi ya umwagiliaji iliyopo 

Ukerewe? 

 

MWENYEKITI: Mheshimiwa Waziri, majibu. 

 

NAIBU WAZIRI WA KILIMO: Mheshimiwa Mwenyekiti, 

Halmashauri ya Ukerewe ni miongoni mwa halmashauri ambazo zipo 

katika mpango wa Tume ya Taifa ya Umwagiliaji kwa ajili ya 

kujengea miradi ya umwagiliaji. Kwa hiyo, tunachokifanya sasa hivi 

katika bajeti tunapeleka katika kila eneo kulingana na mahitaji. Kwa 

hiyo, tutafikia maeneo yote ikiwemo eneo la Ukerewe. 

MWENYEKITI: Mheshimiwa Dkt. Kimei nimekuona na 

Mheshimiwa Flatei Massay. 

 

MHE. DKT. CHARLES S. KIMEI: Mheshimiwa Mwenyekiti, ahsante 

sana, kwanza nianze kwa kumshukuru sana Mkurugenzi wa Tume ya 

Umwagiliaji kwa kutembelea skimu za umwagiliaji kwenye Jimbo la 

Vunjo; swali langu ni lini sasa wataanza ukarabati wa skimu ya 

mfereji ile ambayo ipo kule kwenye Kata za Mwika Kaskazini, Mwika 

Kusini, Mamba Kaskazini na Kusini na Marangu, Kilema na Kirua 

Vunjo? 

 

MWENYEKITI: Mheshimiwa Waziri, majibu. 

 

NAIBU WAZIRI WA KILIMO: Mheshimiwa Mwenyekiti, ahsante 

sana, katika Jimbo la Vunjo tunatambua kazi nzuri ambayo 

imeendelea kufanyika kule na baadhi ya skimu zipo katika mipango 

yetu inayokuja. Mingine tunaendelea na upembuzi yakinifu na 

mingine tunatafuta fedha ili tuanze usanifu wa kina kwa ajili ya 

ujenzi. Kwa hiyo, kila skimu ambazo zipo zipo katika kila hatua, kwa 

hiyo, tutampa taarifa Mheshimiwa Mbunge mradi gani utaanza lini 

na upi utafuatia. 

 

MWENYEKITI: Nilikutaja Mheshimiwa Flatei na Mheshimiwa 

Kiswaga. 

 

MHE. FLATEI G. MASSAY: Mheshimiwa Mwenyekiti, ahsante kwa 

nafasi, kwenye bajeti ya mwaka 2023/2024 Mbungi Vijijini 

tulipangiwa kujengewa mabwawa mawili. Bwawa la Mungahai na 

Bwawa Diri; je, lini mnajenga mabwawa haya? 

 

MWENYEKITI: Majibu Mheshimiwa Waziri. 

 

NAIBU WAZIRI WA KILIMO: Mheshimiwa Mwenyekiti, ahsante 

sana, mabwawa yaliyopo Mbulu Vijijini yapo katika mpango wa 

Tume ya Taifa ya Umwagiliaji kwa ajili ya utekelezaji wake. Ambacho 

kinafanyika sasa hivi ni ule upembuzi na usanifu wa kina. 



14 FEBRUARI, 2024 

18 

 

Tukishamaliza hapo maana yake tutakwenda katika hatua ya pili ya 

kuanza ujenzi. 

 

MWENYEKITI: Mheshimiwa Kiswaga. 

 

MHE. BONIVENTURA D. KISWAGA: Mheshimiwa Mwenyekiti, 

nakushukuru sana, Skimu ya Magubike katika Kata ya Nzihi iliahidiwa 

tangu mwaka 2007 na Serikali imekuwa ikifuatilia ikaahidi kwamba 

itakuja kujenga. Sasa itakuja kujenga lini maana bado tunasubiri? 

 

MWENYEKITI: Majibu Mheshimiwa Waziri. 

 

NAIBU WAZIRI WA KILIMO: Mheshimiwa Mwenyekiti, ahsante 

sana, Skimu ya Magubike iliyopo Kalenga na yenyewe ipo katika 

mipango ya Tume ya usanifu wake wa ujenzi na upembuzi yakinifu. 

Tukishamaliza hiyo hatua maana yake hatua ya pili ni kumtafuta 

mkandarasi, baada ya hapo tutaingia katika hatua ya mwisho kwa 

ajili ya ujenzi. Kwa hiyo, nimuondoe shaka Mheshimiwa Mbunge. 

Jambo hilo tunalifahamu na lipo katika bajeti zetu. 

 

MWENYEKITI: Tunaendelea na swali la Mheshimiwa Rehema 

Juma Migilla, Mbunge wa Jimbo la Ulyankulu. 

 

Na. 198 

 

Bei ya mbolea nchini 

 

MHE. REHEMA J. MIGILLA aliuliza: - 

 

Je, bei ya mfuko wa mbolea itakuwa shilingi ngapi baada ya 

Serikali kuweka ruzuku nchi nzima? 

 

MWENYEKITI: Majibu Mheshimiwa Waziri. 

 

NAIBU WAZIRI WA KILIMO alijibu: -  

Mheshimiwa Mwenyekiti, kwa niaba ya Waziri wa Kilimo 

ninaomba kujibu swali la Mheshimiwa Rehema Juma Migilla, 

Mbunge wa Jimbo la Ulyankulu, kama ifuatavyo: -  

 

Mheshimiwa Mwenyekiti, upangaji wa bei ya mbolea za ruzuku 

huzingatia bei ya soko kwa kila aina ya mbolea na bajeti 

iliyotengwa kwa ajili ya kutoa ruzuku kwa kiasi cha mbolea 

kinachouzwa kwa wakulima. Katika msimu wa 2022/2023 bei ya 

mbolea baada ya kuweka ruzuku ilikuwa inafanana kwa maeneo 

yote nchini ambapo mbolea za UREA, DAP na NPKs ziliuzwa kwa 

wakulima kwa bei ya shilingi 70,000 na mbolea nyingine ilikuwa kati 

ya shilingi 50,000 na 60,000 kwa mfuko wa kilo 50.  

 

Mheshimiwa Mwenyekiti, ili kuwahamasisha wafanyabiashara 

kufikisha mbolea karibu zaidi na wakulima, katika msimu wa 

2023/2204 bei ya mbolea kwa wakulima inatofautiana kutokana na 

umbali. Kwa mfano, bei ya mbolea ya kupandia aina ya DAP kwa 

mwezi Septemba, 2023 ilikuwa ni shilingi 105,347 bila ruzuku na shilingi 

76,018 kwa bei ya ruzuku. Aidha, katika kipindi hicho hicho, bei ya 

soko ya mbolea ya kukuzia aina ya Urea ni shilingi 73,000 na shilingi 

65,000 kwa bei ya ruzuku.  

 

MWENYEKITI: Mheshimiwa Rehema Migilla. 

 

MHE. REHEMA J. MIGILLA: Mheshimiwa Mwenyekiti, pamoja na 

majibu ya Serikali nina maswali mawili ya nyongeza.  

 

Mheshimiwa Mwenyekiti, kama alivyojibu Mheshimiwa Naibu 

Waziri kwamba kwa msimu wa 2022/2023 kwamba mbolea zote 

ziliwekewa ruzuku, lakini napenda nimwambie kwamba mbolea ya 

tumbaku NPK haikuwekewa ruzuku na bei yake ilikuwa ina-range 

kwa dola shilingi 75. Hizi mbolea nyingine zilikuwa zinauzwa kwa nusu 

ya bei kutoka laki na ishirini mpaka elfu sabini mpaka elfu sitini; na hii 

mbolea ya ruzuku ya tumbaku kwa mwaka huo NPK imewekewa 

ruzuku kidogo na mbaya zaidi mbolea hii... 

MWENYEKITI: Uliza swali Mheshimiwa Rehema. 

 

MHE. REHEMA J. MIGILLA: Mheshimiwa Mwenyekiti, ndiyo 

naenda huko. Mbolea hii haiuzwi madukani bali inakopeshwa kwa 

wananchi wetu. Sasa swali langu, ni kwa nini mbolea hii ya tumbaku 

NPK haiuzwi bali inakopeshwa kwa wananchi wetu na haipo wazi? 

(Makofi) 

 

Mheshimiwa Mwenyekiti, swali langu la pili; kumekuwa kuna 

malalamiko mengi sana kutoka kwa wakulima wetu kwamba 

mbolea wanayotumia kuweka kwenye mazao yao inakuwa haina 

nguvu hali inayosababisha mazao yao kuwa yana udumavu na 

yasiyokuwa bora, katika kuthibitisha hili Mkuu wetu wa Mkoa wa 

Tabora Dkt. Batilda Burian juzi amekamata Kampuni ya YARA 

ambayo ni wasambazaji na wauzaji wa hii mbolea wakiwa wanauza 

mbolea iliyokwisha muda wake yaani mbolea fake na 

wanabadilisha vifungashio. 

 

 Je, Serikali mna mpango gani wa kuhakikisha mnawasaidia 

hawa wananchi wote ambao wameuziwa mbolea ya tumbaku na 

mazao mengine, mbolea fake hali inayosababisha hao wananchi 

wapate mazao yasio bora? Mna mpango gani wa kuwasaidia hao 

wananchi? (Makofi) 

 

MWENYEKITI: Majibu Mheshimiwa Waziri. 

 

NAIBU WAZIRI WA KILIMO: Mheshimiwa Mwenyekiti, ahsante 

sana, natambua concern ya Mheshimiwa Mbunge hususan katika 

mbolea ya NPK katika zao la tumbaku na kwenye tumbaku 

utaratibu wake ni tofauti na ruzuku inapita katika vyama vya ushirika 

ambavyo vyama vile ndiyo huwa vinakopesha wakulima wake na 

wakulima hulipa baada ya muda wa msimu. Mwaka huu baada ya 

malalamiko makubwa ambayo yalitokea mwaka wa fedha uliopita 

kwamba walikosa ruzuku, mwaka huu Serikali iliongeza ruzuku kwa 

kiwango kidogo na jambo hili tutalipitia upya ili kuona namna gani 

tutaongeza ruzuku zaidi kuwanufaisha wakulima wa tumbaku nchini. 

Kwa hiyo, hicho ni kitu ambacho mimi mweyewe nakifahamu na 

nilifika katika maeneo ambayo Mheshimiwa Mbunge anaelezea. 

 

Mheshimiwa Mwenyekiti, kuhusu Kampuni ya YARA kuuza 

mbolea iliyopita muda wake, mamlaka ya mbolea Tanzania (TFRA) 

ndiyo wenye jukumu la uthibiti na usimamizi wa mbolea nchini na 

kuna hatua wameshaanza kuzichukua ikiwemo kuitaka Kampuni 

YARA kutoa maelezo na baada ya hapo tutatoa taarifa kamili ya 

hatua ambazo sisi tutakuwa tumezichukuwa. Kwa hiyo, jambo hili na 

lenyewe lipo ofisini kwetu na tunalifanyia kazi. 

 

MWENYEKITI: Mheshimiwa Deus Sangu nilikuona. 

 

MHE. DEUS C. SANGU: Mheshimiwa Mwenyekiti, kutokana na 

msimu huu unaoendeleao wa kilimo na kipindi hiki wakulima haswa 

wa Mkoa wa Rukwa wanategemea sana mbolea aina ya Urea 

katika kukuzia mazao yao lakini upatikanaji wa mbolea hii aina ya 

Urea umekuwa ni changamoto kubwa hapa nchini. Nataka kusikia 

kauli ya Serikali ni nini juu suala la uhaba wa mbolea ya Urea? 

 

MWENYEKITI: Mheshimiwa Waziri majibu. 

 

NAIBU WAZIRI WA KILIMO: Mheshimiwa Mwenyekiti, ahsante 

sana na tunakiri kwamba baada ya Serikali ya Mheshimiwa Dkt. 

Samia Suluhu Hassan kuanzisha utaratibu wa ruzuku ya mbolea kwa 

wakulima matumizi ya mbolea yamekuwa makubwa kwa 

wananchi. Ni kweli sasa hivi kidogo mbolea ya Urea imekuwa 

pungufu, si kwa Mkoa wa Rukwa peke yake hata tumepata 

malalamiko kutoka Ruvuma kwamba wananchi wanahitaji na 

changamoto ilikuwa tu ni baadhi ya meli kuchelewa kufika 

bandarini kwa ajili ya kushusha. Kwa hiyo, kuna baadhi ambazo zipo 

zinaendelea kushushwa ili tuweze kuwafikishia wananchi wamalize 

katika msimu wao kwa sababu mbolea ya Urea inatumika kwa ajili 

ya kukuzia mazao. 

MWENYEKITI: Tunaendelea na swali la Mheshimiwa Anna 

Richard Lupembe, Mbunge wa Nsimbo, aulize swali lake. 

 

Na. 199 

 

Mradi wa umwagiliaji Kata ya Urulwa – Nsimbo 

 

MHE. ANNA R. LUPEMBE aliuliza:- 

 

Je, lini Serikali itamaliza ujenzi wa Mradi wa Umwagiliaji katika 

Kata ya Urulwa, Kijiji cha Usense – Nsimbo? 

 

MWENYEKITI: Mheshimiwa Waziri, majibu. 

 

NAIBU WAZIRI WA KILIMO alijibu:- 

 

Mheshimiwa Mwenyekiti, kwa niaba ya Waziri wa Kilimo 

ninaomba kujibu swali la Mheshimiwa Anna Richard Lupembe, 

Mbunge wa Nsimbo, kama ifuatavyo: - 

 

Mheshimiwa Mwenyekiti, ujenzi wa Mradi wa umwagiliaji wa 

Usense ulianza mwaka wa fedha 2021/2022 na ujenzi huu 

ulikusudiwa kukamilika baada ya miezi sita. Hata hivyo, ujenzi wa 

miundombinu katika skimu hii haukukamilika kutokana na 

mkandarasi kushindwa kutekeleza kazi kulingana na mkataba hali 

iliyopelekea  mkataba kusitishwa. 

 

Mheshimiwa Mwenyekiti, Serikali kupitia Tume ya Taifa ya 

Umwagiliaji imetangaza upya zabuni ya mradi huo ili kukamilisha 

ujenzi wa miundombinu ya umwagiliaji katika Skimu ya Usense.  

Mchakato wa manunuzi utakapokamilika, ujenzi utaanza mara 

moja. Kukamilika kwa mradi huu kutanufaisha wakazi wa Vijiji vya 

Usense, Ururwa na Ikondamoyo. 

 

MWENYEKITI: Mheshimiwa Anna Richard Lupembe. 

MHE. ANNA R. LUPEMBE: Mheshimiwa Mwenyekiti, ahsante kwa 

majibu mazuri ya Mheshimiwa Naibu Waziri, lakini mkandarasi huyu 

ambaye alikuwepo kwenye Skimu ya Usense hakushindwa kujenga 

skimu ile ila pesa hakuweza kupatiwa kwa wakati na tukakatisha 

mkataba wake na Sasa hivi tupo kwenye mchakato. 

 

Mheshimiwa Mwenyekiti, kutokana na uzoefu wa skimu zingine 

kama kwenye Jimbo langu kuna Skimu ya Ughala ilikuwa hivyo hivyo 

tulipoteza bilioni moja na sasa tumepata hofu kupitia hii skimu; je, 

kutokana na huo mchakato mpaka sasa hivi umechukua muda 

mrefu takribani miaka miwili, ni lini utakamilika na lini ujenzi utaanza 

mara moja? 

 

Mheshimiwa Mwenyekiti, swali langu la pili; kutokana na 

wananchi wanahamu ya kulima kupitia skimu hii ambayo 

mlitupangia takribani milioni 700; je, kutokana na ucheleweshaji 

Mheshimiwa Waziri yupo tayari kwenda na mimi kuhakikisha na 

kuona uhalisia wa hizi skimu zote mbili, Skimu ya Usense pamoja na 

Ughala? 

 

MWENYEKITI: Majibu Mheshimiwa Waziri. 

 

NAIBU WAZIRI WA KILIMO: Mheshimiwa Mwenyekiti, ahsante 

sana. Jambo la kwanza nimuondoe hofu Mheshimiwa Mbunge wa 

Jimbo la Nsimbo kwamba mradi wake kama ambavyo ipo katika 

mchakato, hii mchakato tuliopo sasa hivi wa upembuzi yakinifu, 

ninaamini tutaumaliza kabla ya mwisho wa mwaka huu wa fedha 

na mradi huu tutauweka katika mwaka wa fedha unaokuja ili uanze 

utekelezaji wake ili wananchi wa Jimbo la Nsimbo waweze kupata 

hiyo faida lakini kwenda na yeye nipo tayari muda wowote 

tukashuhudie hicho ambacho Mheshimiwa Mbunge amekieleza. 

 

MWENYEKITI: Mheshimiwa Ritta Kabati nilikuona. 

 

MHE. DKT. RITTA E. KABATI: Mheshimiwa Mwenyekiti, ahsante 

kwa kunipa nafasi.  

Mheshimiwa Mwenyekiti, Wananchi Kata ya Ruaha Mbuyuni 

waliopo katika Wilaya ya Kilolo wanapata shida sana kwa sababu 

mradi wao wa umwagiliaji, mto ulichepuka, lakini wana Mradi wa 

Umwagiliaji ule wa Mgambalenga toka 2014 bado wanateseka. Je, 

ni lini sasa mateso hayo yataisha kwa Wananchi wa Kata ya Ruaha 

Mbuyuni? 

 

MWENYEKITI: Mheshimiwa Waziri majibu. 

 

NAIBU WAZIRI WA KILIMO: Mheshimiwa Mwenyekiti, ahsante 

sana, Mradi wa Gambalenga ni miongoni mwa miradi ambayo 

Tume ya Taifa ya Umwagiliaji imepanga kupeleka maboresho 

makubwa. Kwa hiyo, tunachokifanya sasa ni upembuzi yakinifu ili 

tuende tukaurekebishe ili wananchi wa eneo hilo waweze kufaidika. 

 

MWENYEKITI: Mheshimiwa Saashisha nafikiri nimekuona. 

 

MHE. SAASHISHA E. MAFUWE: Mheshimiwa Mwenyekiti, ahsante, 

mwaka jana Serikali kupitia Wizara ya Kilimo ilipitisha bajeti ya 

kufanya visibility study kwenye Skimu ya Makersho, Metrom, Kikafu 

chini, Bolutu, Longoi A-B, kimashuku lakini pamoja na mifereji 

mingine. Ni lini sasa Serikali itaanza kufanya visibility study na kujenga 

hizi skimu? 

 

MWENYEKITI: Majibu Mheshimiwa Waziri. 

 

NAIBU WAZIRI WA KILIMO: Mheshimiwa Mwenyekiti, ahsante 

sana, nimhakikishie tu Mheshimiwa Mbunge kwamba Tume ya 

Umwagiliaji inaendelea na kazi ya usanifu na upembuzi wa kina wa 

miradi karibu 100 nchini ikiwemo Miradi ya Makeresho, Kikapuchini 

na mingine ambayo Mheshimiwa Mbunge ameitaja. Kwa hiyo, 

tukishamaliza hayo tutakwenda katika hatua ya pili ya kutafuta 

mzabuni baada ya hapo ni utekelezaji wa mradi wenyewe. Kwa 

hiyo, tupo katika hiyo hatua katika mwaka huu wa fedha, ahsante. 

(Makofi) 

MWENYEKITI: Mheshimiwa Naibu Waziri, ahsante sana kwa 

majibu ya maswali hayo.  

 

Waheshimiwa Wabunge, tunaendelea na Wizara ya Ardhi, 

Nyumba na Maendeleo ya Makazi, Mheshimiwa Michael Costantino 

Mwakamo, Mbunge wa Kibaha Vijijini, aulize swali lake. 

 

Na. 200 

 

Kauli ya Serikali juu ya viwanja vya Kisabi – Kibaha 

 

MHE. TWAHA A. MPEMBENWE K.n.y. MHE. MICHAEL C. 

MWAKAMO aliuliza: - 

  

Je, Serikali inatoa kauli gani juu ya viwanja vilivyouzwa na 

Halmashauri ya Wilaya Kibaha eneo la Kisabi na baadae kuzuiwa 

kuviendeleza? 

  

MWENYEKITI: Mheshimiwa Waziri, majibu. 

 

NAIBU WAZIRI WA ARDHI, NYUMBA NA MAENDELEO YA MAKAZI 

alijibu: - 

 

Mheshimiwa Mwenyekiti, ahsante sana na kwa niaba ya 

Mheshimiwa Waziri wa Ardhi, Nyumba na Maendeleo ya Makazi, 

napenda kujibu swali la Mheshimiwa Michael Costantino Mwakamo, 

Mbunge wa Kibaha Vijijini, kama ifuatavyo: - 

 

Mheshimiwa Mwenyekiti, Halmashauri ya Kibaha ilisanifu na 

kutekeleza mradi wa upimaji viwanja katika Eneo la Kisabi mwaka, 

2010. Jumla ya viwanja 262 vya matumizi mbalimbali ya ardhi 

vilipimwa na kusajiliwa kupitia ramani za upimaji namba E1359/378, 

E1359/379, E1359/382 na E1359/383. Viwanja hivyo viliuzwa na 

kugawiwa kwa waendelezaji mbalimbali. 

Mheshimiwa Mwenyekiti, mwaka 2021 Taasisi ya Taifa ya 

Kusimamia Mazingira (NEMC) ilisitisha uendelezaji wa viwanja hivyo 

kutokana na viwanja hivyo kupimwa kwenye Bonde la Mto Ruvu 

kwa kuwa uendelezaji wake ungeathiri bayoanuai katika eneo hilo. 

Kufuatia hali hiyo, Ofisi ya Makamu wa Rais - Mazingira kupitia barua 

ya tarehe 18 Aprili, 2022 iliagiza Halmashauri ya Wilaya ya Kibaha 

kufanya Tathmini ya Mazingira ya Kimkakati ili kubaini athari za 

kimazingira zinazoweza kujitokeza kutokana na uendelezaji huo. 

 

Mheshimiwa Mwenyekiti, suluhisho la kudumu la suala hili 

litapatikana baada ya kufanyika kwa tathmini hiyo ambayo 

inatarajiwa kukamilika katika mwaka wa fedha 2024/2025. 

 

MWENYEKITI: Mheshimiwa Twaha Mpembenwe.  

 

MHE. TWAHA A. MPEMBENWE: Mheshimiwa Mwenyekiti, 

nakushukuru, pamoja na majibu mazuri ya Serikali, nina maswali 

mawili ya nyongeza. 

 

Mheshimiwa Mwenyekiti, swali la kwanza. Iwapo tathmini hii 

itakapo kuwa imekamilika na ikagundulika kwamba wananchi wale 

hawatoweza tena kujenga katika eneo hilo kutokana na sababu za 

kimazingira; je, Serikali itakuwa tayari kuwafidia wananchi hao 

kutokana na hali halisi ya thamani ya ardhi ilivyo hivi sasa? 

 

Mheshimiwa Mwenyekiti, swali la pili, pale kwenye Jimbo la 

Kibiti, kwenye Kata ya Dimani kuna mwekezaji ambaye anaitwa 

Carbon Planet. Mwekezaji yule amechukua ardhi takribani hekari 

20,000 na ameshaanza kuitumia. Hivi sasa ninavyozungumza ni 

miaka 20 imeshapita na valuation imeshafanyika lakini wananchi 

wale bado hawajalipwa kwa kisingizio kwamba, mpaka mwekezaji 

apate title deed. Nataka commitment ya Serikali. Je, Mheshimiwa 

Waziri uko tayari kuambatana na mimi kwenda Kibiti pale Dimani, 

kuzungumza na Wananchi wa Ngulakula pamoja na Milagha 

kuhusiana na kadhia hii? (Makofi)  

 



14 FEBRUARI, 2024 

27 

 

MWENYEKITI: Mheshimiwa Naibu Waziri, majibu. 

 

NAIBU WAZIRI WA ARDHI, NYUMBA NA MAENDELEO YA MAKAZI: 

Mheshimiwa Mwenyekiti, ahsante. Naanza na swali la kwanza la 

fidia. Ni utaratibu wa kawaida kabisa, itakapobainika kwamba kuna 

athari ambazo zimewazuia wananchi wale kutoendeleza maeneo 

yao ambayo walikuwa wamekwishapewa, Serikali itachukua hatua 

za kuangalia uwezekano wa kupata fidia katika maeneo mengine. 

 

Mheshimiwa Mwenyekiti, kuhusu swali hili la pili la Mheshimiwa 

Mpembenwe, eneo hili ambalo limechukuliwa na Watu wa Carbon 

Planet ambao wamekaa pale kwa miaka 22 na wana ekari takriban 

20,000; na Mheshimiwa Mbunge ameomba mimi nifuatane naye. 

Mheshimiwa Mbunge, nakupa uhakika kwamba niko tayari 

kufuatana na wewe kwenda kukutana na wananchi lakini kuangalia 

athari ambayo imewapata wananchi hawa na kuona namna 

tutakavyoweza kumaliza tatizo. (Makofi)     

 

MWENYEKITI: Mheshimiwa Neema Mwandabila, nilikuona. 

 

MHE. NEEMA G. MWANDABILA: Mheshimiwa Mwenyekiti, 

ahsante kwa kunipa nafasi. Ninataka kuuliza kwamba, hasara 

zinazosababishwa na watumishi wa Serikali ambao wanagawa 

viwanja mara mbili mbili au kama hivyo wamekosea designing na 

kwenda kwenye maeneo ambayo kibioanuwai hayakubaliki; 

zinafidiwa na nani? 

 

MWENYEKITI: Mheshimiwa Waziri, majibu. 

 

NAIBU WAZIRI WA ARDHI, NYUMBA NA MAENDELEO YA MAKAZI: 

Mheshimiwa Mwenyekiti, hasara yoyote ambayo inasababishwa na 

watumishi wa Serikali, Serikali imekuwa ikichukua hatua mbalimbali 

dhidi ya hawa wanaosababisha hasara hizi. Kumekuwepo na hatua 

mbalimbali za kuchukua tahadhari lakini kuwafidia wale waathirika; 

kwa sababu katika mazingira ya kawaida, watu waliopewa kiwanja 

kimoja katika eneo moja, tunaona uwezekano wa jinsi ya kuwafidia 

kwa sababu tumeelekeza halmashauri zote nchini kuwa na akiba ya 

ardhi ili kutatua migogoro hii kwa kuwapa viwanja vingine mbadala 

wale wote watakaobainika kuwa wamepewa double allocation.  

 

Mheshimiwa Mwenyekiti, hatua kali zimechukuliwa. Kwa mfano 

hapa Dodoma kuna idadi kubwa tu ya watumishi tumewapeleka 

kwenye vyombo kuangaliwa utendaji kazi wao mbovu ili hatua za 

kisheria zichukuliwe dhidi yao.  

 

MWENYEKITI: Mheshimiwa Festo Sanga, nimekuona. 

 

MHE. FESTO R. SANGA: Mheshimiwa Mwenyekiti, ahsante. 

Kumekuwa na utaratibu wa Serikali, kwamba wananchi wa eneo 

fulani hawawezi kupata hati hadi wananchi wote wa eneo lile pale 

waweze kulipia na wakamilike. Mathalani, eneo kama la Matamba 

na Tandala – Makete watu wamelipia tangu mwaka 2019 lakini 

hawawezi kupata hati hadi wananchi wote wa eneo husika waweze 

kulipia.  

 

Je, Serikali haioni kwamba utaratibu huu unakwamisha jitihada 

za wananchi kupambana na kupata hati ili waweze kuendeleza 

makazi yao? 

 

MWENYEKITI: Mheshimiwa Waziri, majibu.  

 

NAIBU WAZIRI WA ARDHI, NYUMBA NA MAENDELEO YA MAKAZI: 

Mheshimiwa Mwenyekiti, ahsante, naomba nijibu swali dogo la 

Mheshimiwa Sanga, kama ifuatavyo: - 

 

Mheshimiwa Mwenyekiti, tatizo la msingi kwenye eneo hili la 

hati kwa vile vijiji, actually kilichotokea pale ni zile kampuni za 

urasimishaji ambazo zilipewa kazi na katika utaratibu wao wa 

kulipana katika kuendelesha shughuli za gharama za kupima vile 

viwanja hapo ndipo jam ya kwanza ilipoanzia. Walikuwa 

wamekubaliana kwamba, watakapolipa wale wote ndipo zoezi lile 

lifanyike kwa ujumla wake halafu hati zitolewe. Sasa waliolipa ni 

asilimia ndogo sana ambayo yule mkandarasi ameshindwa 

kuendeleza ile kazi ya ujumla ya kubaini yale maeneo, na hilo ndilo 

limekuwa tatizo kubwa sana. Wizara tumechukua tahadhari ya 

kutosha, na sasa tunapitia kila kampuni kuona uwezekano wa wale 

waliolipia tayari waweze kutendewa haki wao kwa sababu 

wanasubiri hati hizo kwa karibu. Mheshimiwa Sanga tutawasiliana ili 

kuona ni kampuni gani ilikuwa kwenye eneo lako ili tuweze kutoa 

mwelekeo ulio sahihi. (Makofi) 

 

MWENYEKITI: Tunaendelea na swali la Mheshimiwa Aleksia Asia 

Kamguna, Mbunge wa Viti Maalum. 

 

Na. 201 

 

Migogoro kati ya wakulima na wafugaji nchini 

 

MHE. ALEKSIA A. KAMGUNA aliuliza: - 

  

Je, Serikali imejipangaje kukomesha migogoro kati ya wakulima 

na wafugaji? 

 

MWENYEKITI: Mheshimiwa Waziri, majibu ya swali hilo.  

 

NAIBU WAZIRI WA ARDHI, NYUMBA NA MAENDELEO YA MAKAZI 

alijibu: - 

 

Mheshimiwa Mwenyekiti, ahsante na kwa niaba ya Waziri wa 

Ardhi, Nyumba na Maendekeo ya Makazi, napenda kujibu swali la 

Mheshimiwa Aleksia Asia Kamguna, Mbunge wa Viti Maalum, kama 

ifuatavyo: - 

 

Mheshimiwa Mwenyekiti, ni kweli kwamba kumekuwepo 

migogoro ya ardhi baina ya makundi mbalimbali ya watumiaji ardhi 

likiwemo kundi la wakulima na wafugaji. Katika kukabiliana na hali hii 

Serikali imeendelea kutekeleza mikakati mbalimbali ya kuhakikisha 

kuwa vijiji vyote nchini vinaandaliwa mipango ya matumizi ya ardhi 

ili kuepusha mwingiliano baina ya watumiaji hawa wa ardhi. 

  

Mheshimiwa Mwenyekiti, mikakati hiyo ni pamoja na 

kuhamasisha halmashauri zote nchini kutenga fedha kwa ajili ya 

uandaaji wa mipango ya matumizi ya ardhi katika bajeti zao kila 

mwaka. Wizara kupitia Tume ya Taifa ya Mipango ya Matumizi ya 

Ardhi kuhamasisha wadau mbalimbali kuchangia uandaaji wa 

mipango ya matumizi ya ardhi na kubuni programu na miradi 

mbalimbali ili kuongeza kasi ya uandaaji wa mipango ya matumizi 

ya ardhi za vijiji. Hadi kufikia Januari, 2024 jumla ya vijiji 3,799 

vimeandaliwa mipango ya matumizi ya ardhi kati ya vijiji 10,744 

vilivyopimwa hapa nchini. 

  

Mheshimiwa Mwenyekiti, mpango wa Wizara ni kuandaa 

mipango ya matumizi ya ardhi 2,158 kupitia Mradi wa LTIP, Mradi wa 

Kupanga Matumizi ya Ardhi na bajeti za halmashauri ifikapo 2024. Hii 

itafanya idadi ya vijiji vilivyopimwa vitakavyokuwa vimepangwa 

kufikia 5,839 ambavyo ni zaidi ya nusu ya vijiji vilivyopimwa.  

 

Mheshimiwa Mwenyekiti, natoa rai kwa halmashauri zote nchini 

kuendelea kutenga fedha kwa ajili ya kuandaa mipango ya 

matumizi ya ardhi katika bajeti zao kila mwaka ili kuondoa migogoro 

ya baina ya makundi ya watumiaji wa ardhi ikiwemo wakulima na 

wafugaji nchini. 

 

MWENYEKITI: Mheshimiwa Aleksia Kamguna.  

 

MHE. ALEKSIA A. KAMGUNA: Mheshimiwa Mwenyekiti, ahsante, 

nashukuru kwa majibu mazuri ya Serikali lakini katika Mkoa wetu wa 

Morogoro una maeneo mengi ambayo hayajapimwa na yeye 

anaseme kwamba mpango unaendelea; 

 

Je, Serikali imejipangaje kuwa na mikakati ya dharura 

kukomesha hiyo hali inayoendelea kwa hivi sasa, ambayo wafugaji 

wanawafanyia mambo ambayo siyo sahihi wakulima wa kuwalishia 

katika mashamba yao?  

 

Mheshimiwa Mwenyekiti, swali langu la pili ni kwamba, kwa 

kuwa Serikali bado inaendelea na hiyo mikakati yake ya mipango, 

haijatekeleza bado; 

 

Je, imejipangaje kuwafidia wakulima walioliwa mazao yao ili 

kuwapunguzia makali ya maisha?  

 

MWENYEKITI: Mheshimiwa Waziri, majibu ya maswali hayo. 

 

NAIBU WAZIRI WA ARDHI, NYUMBA NA MAENDELEO YA MAKAZI: 

Mheshimiwa Mwenyekiti, naanza na swali la nyongeza la kwanza, 

kuhusu mikakati ya haraka katika kuzuia migogoro hii. Mwarobaini 

wake kwa kweli ni kupima vijiji hivi ambavyo kasi yake siyo mbaya 

sana. Nakuomba tu Mheshimiwa Mbunge uwe na imani kabisa na 

Serikali kwamba tunakwenda kwa kasi kubwa na tunajitahidi sana 

kupata fedha. Pia nitakwangalizia katika Mkoa wako wa Morogoro 

ni vijiji vingapi viko kwenye mradi ili kukupa ile comfort yako. 

 

Mheshimiwa Mwenyekiti, kwenye suala la fidia, mamlaka za 

halmashauri zimeweka utaratibu wa jinsi ya kudhibiti mwingiliano wa 

maisha haya ya wakulima na wafugaji. Natoa rai kwa mamlaka hizo 

ngazi ya wilaya na za vijiji; wana utaratibu. Hatuna utaratibu wa 

kawaida wa kusema, ng’ombe wa Juma akila kwenye shamba la 

Fatuma, Serikali ikalipe. Ni wajibu wa alieyepeleka ng’ombe katika 

eneo lile kulipa gharama za hasara aliyoisababisha wakati 

anatambua kwamba alikwenda kulisha kwenye shamba la watu. 

 

Mheshimiwa Mwenyekiti, kwa hiyo, mamlaka za Serikali za vijiji, 

kata hadi wilaya zisimamie kwa ukaribu sana kuweka nidhamu ya 

hawa wafugaji kutambua kwamba, nguvu ya wakulima ni kulima 

mashamba na wao nguvu yao ni kufuga mifugo ili kuweka nidhamu 

ya jinsi ya kutumia maeneo yao waliyonayo kwa hekima kabisa.   

MWENYEKITI: Mheshimiwa Dkt. Amsabi Mrimi.    

 

MHE. JEREMIAH M. AMSABI: Mheshimiwa Mwenyekiti, ahsante 

sana. Kwa kuwa mgogoro wa ardhi kati ya Kijiji cha Remung'orori 

Wilayani Serengeti na Kijiji cha Mekomariro Wilayani Bunda, 

umedumu kwa muda mrefu na umekuwa na athari nyingi mbaya 

kwa Wananchi wa Remung'orori Wilayani Serengeti. Sasa Serikali ina 

mkakati gani madhubuti wa kumaliza mgogoro huu? Ahsante.  

 

MWENYEKITI: Mheshimiwa Waziri, majibu. 

 

NAIBU WAZIRI WA ARDHI, NYUMBA NA MAENDELEO YA MAKAZI: 

Mheshimiwa Mwenyekiti, napenda kujibu swali la Mheshimiwa 

Mbunge wa Serengeti, kama ifuatavyo: - 

 

Mheshimiwa Mwenyekiti, kimsingi Serikali imeendelea na 

mchakato wa kuhakikisha kwamba, maeneo haya yanafidiwa 

haraka kwa kadri itakavyowezekana. Kwa kushirikiana na Wizara ya 

Maliasili tutakaa na kuangalia ni uharaka gani tuutumie ili 

kukamilisha zoezi la eneo hili. 

 

Mheshimiwa Mwenyekiti, namshukuru sana Mheshimiwa 

Mbunge, amekuwa mfuatiliaji wa mgogoro huu ambao kimsingi 

tutakapokutana na wenzetu wa maliasili tutaona namna gani 

twende kuumaliza ili wananchi waweze kwendelea na shughuli zao 

za kawaida…  

 

MWENYEKITI: Mheshimiwa Mussa Sima, nimekuona.   

 

MHE. MUSSA R. SIMA: Mheshimiwa Mwenyekiti, nakushukuru. 

Mheshimiwa Naibu Waziri, alifika Singida katika Kata ya Kisaki ili 

kutatua mgogoro kati ya mwekezaji wa nyuki pamoja na wananchi 

wa Kata ya Kisaki. Maelekezo aliyoyatoa mpaka sasa 

hayajatekelezwa.  

Je, yuko tayari sasa kuambatana na nami kwenda kutatua 

mgogoro huu? 

 

MWENYEKITI: Mheshimiwa Waziri, majibu.  

 

NAIBU WAZIRI WA ARDHI, NYUMBA NA MAENDELEO YA MAKAZI: 

Mheshimiwa Mwenyekiti, nipende kujibu swali la Mheshimiwa 

Mbunge wa Singida Vijijini, kama ifuatavyo: - 

 

Mheshimiwa Mwenyekiti, ni kweli nilifika eneo la Kisaki, na 

niliambatana na Mheshimiwa Mkuu wa Wilaya ambaye tayari 

alikuwa ameshaunda tume na ikamrejeshea mrejesho. Tulielekezana 

na Mheshimiwa DC kwamba arudi kwa sababu wananchi wale 

walilalamika kwamba kikao chake alichopeleka majibu kilikuwa ni 

kikao cha ndani badala ya kuwa kikao cha wananchi wote. Kwa 

hiyo, napenda kumuomba tena Mheshimiwa DC atekeleze lile 

ambalo alilipokea kutoka kwenye tume ambayo aliiunda yeye 

mwenyewe ili mgogoro huu uweze kumalizika.  

 

Mheshimiwa Mwenyekiti, kimsingi ukiangalia katika majibu ya 

tume aliyounda yalimwelekeza na kutambua kwamba msitu ule 

ulikuwa ni mali ya Kijiji. Hivyo basi, alitakiwa aende akatoe 

maelekezo ambayo yangeweza kutatua mgogoro ule ambao 

unahusisha wanakijiji na mwekezaji wa mashamba ya nyuki; mtu 

anayejulikana kama Kijiji cha Nyuki pale Singida. (Makofi) 

 

Mheshimiwa Mwenyekiti, kwa hiyo, niko tayari kufuatana naye 

tena kwa ajili ya kwenda kuusimamia huu mgogoro umalizike. Kwa 

sababu na sisi hatupati comfort kama hii shughuli imeachwa kwa 

Mkuu wa Wilaya halafu bado anaendelea kusita katika utekelezaji 

wa yale aliyoelekezwa. Ahsante. 

 

MWENYEKITI: Mheshimiwa Waziri, ahsante sana kwa majibu 

hayo.  

Waheshimiwa Wabunge, tunaendelea na Wizara ya Mambo 

ya Ndani ya Nchi, namwita Mheshimiwa Mustafa Mwinyikondo 

Rajab, Mbunge wa Dimani. 

 

Na. 202 

 

Ujenzi wa Kituo cha Polisi Maungani – Dimani 

 

MHE. MUSTAFA MWINYIKONDO RAJAB aliuliza: - 

 

Je, lini Serikali itamalizia ujenzi wa Kituo cha Polisi Maungani – 

Dimani kilichojengwa kwa nguvu za wananchi? 

  

MWENYEKITI: Mheshimiwa Waziri majibu. 

 

NAIBU WAZIRI WA MAMBO YA NDANI YA NCHI alijibu: - 

 

Mheshimiwa Mwenyekiti, kwa niaba ya Waziri wa Mambo ya 

Ndani ya Nchi napenda kujibu swali la Mheshimiwa Mustafa 

Mwinyikondo Rajab, Mbunge wa Dimani, kama ifuatavyo: - 

 

Mheshimiwa Mwenyekiti, ujenzi wa Kituo cha Polisi cha 

Maungani kilichopo Dimani ulianza mwaka 1990 kwa kutumia nguvu 

za wananchi. Ujenzi huo ulisimama ukiwa umefikia hatua ya lenta 

kwa kukosa fedha na kiasi cha shilingi 30,000,000 zilikuwa 

zimetumika. Tathmini ya kumalizia ujenzi huo ili kuunga mkono nguvu 

na jitihada za wananchi imeshafanyika na kiasi cha fedha shilingi 

108,000,000 kinahitajika. Fedha hizo zitatengwa kwenye mpango wa 

matumizi ya mfuko wa Tuzo na Tozo kwa mwaka 2024/2025, 

nashukuru. (Makofi) 

 

MWENYEKITI: Mheshimiwa Mustafa Rajab.  

 

MHE. MUSTAFA MWINYIKONDO RAJAB: Mheshimiwa Mwenyekiti, 

nakushukuru na ninaishukuru Serikali kwa majibu mazuri.  

Mheshimiwa Mwenyekiti, lakini kituo hiki kimejengwa kwa muda 

mrefu hivi sasa na kwa kuwa katika eneo hili kuna wananchi 

wamezunguka na sasa hivi wameshaanza ujenzi; 

 

Je, Mheshimiwa Waziri yuko tayari kufuatana nami kwenda 

kuhakiki mipaka ya ukubwa wa eneo hili? (Makofi) 

 

MWENYEKITI: Mheshimiwa Waziri, majibu. 

 

NAIBU WAZIRI WA MAMBO YA NDANI YA NCHI: Mheshimiwa 

Mwenyekiti, nashukuru na napenda kumueleza Mheshimiwa 

Mbunge kuwa niko tayari. Tutaongozana ili kwenda kutatua tatizo la 

mipaka lililopo, ahsante sana.  

 

MWENYEKITI: Mheshimiwa Angelina Mabula, nimekuona na 

Mheshimiwa Catherine Valentine. 

 

MHE. DKT. ANGELINE S. L. MABULA: Mheshimiwa Mwenyekiti, 

ahsante kwa kinipa fursa na mimi kuuliza swali la nyongeza. Naomba 

kumuuliza Mheshimiwa Naibu Waziri. 

 

Mheshimiwa Mwenyekiti, Kata ya Nyamhongolo katika 

Manispaa ya Ilemela walitoa eneo la square meter 6,339 kwa ajili ya 

kujenga miundombinu ya kituo cha polisi zikiwemo nyumba 12 

pamoja na kituo chenyewe. Tayari nyumba sita zimekamilika na 

askari wapo, nyumba sita hazijakamilika na kituo kimefikia asilimia 75 

kwa nguvu za wananchi.  

 

Je, ni lini Serikali sasa itakamilisha miundombinu hiyo ili kituo 

hicho cha polisi kiweze kuanza kazi?  

 

MWENYEKITI: Mheshimiwa Waziri, majibu.  

 

NAIBU WAZIRI WA MAMBO YA NDANI YA NCHI: Mheshimiwa 

Mwenyekiti, napenda kujibu swali la nyongeza la Mheshimiwa 

Mabula, kama ifuatavyo: - 

Mheshimiwa Mwenyekiti, kwanza nampongeza kwa namna 

ambavyo anavyofuatilia kwa karibu na kuhakikisha kwamba ujenzi 

wa kituo kicho unakamilishwa. Kwa kweli kwa maendeleo makubwa 

yaliyofanyika katika Wilaya ya Ilemela, hasa kwa kuwa kituo hiki kiko 

karibu na Kituo Kikuu cha Mabasi cha Nyamhongolo; ni kipaumbele 

chetu Wizara ya Mambo ya Ndani ya Nchi kwa Jeshi la Polisi kukipa 

fedha ili kiweze kukamilika. ninamwahidi Mheshimiwa, tutafuatilia 

maelekezo tuliyoyatoa ili ujenzi wa kituo hicho ukamilishwe, ahsante. 

 

MWENYEKITI: Mheshimiwa Esther Matiko, nimekuona; 

Mheshimiwa Happy Valentine. Hayupo? Mheshimiwa Omari Kigua. 

(Makofi) 

 

MHE. OMARI M. KIGUA: Mheshimiwa Mwenyekiti, Wilaya ya 

Kilindi haina ofisi au kituo cha polisi na Wizara imekwishaahidi zaidi 

ya mara tano. Mheshimiwa Waziri mwenye dhamana ya Mambo ya 

Ndani amekwishafika Wilaya ya Kilindi na kujionea ambavyo 

mazingira siyo mazuri. Mheshimiwa Naibu Waziri wa Mambo ya 

Ndani, naomba kupata kauli yako.  

 

Ni lini mtajenga kituo cha polisi katika Wilaya ya Kilindi? 

Ahsante. (Makofi) 

 

MWENYEKITI: Mheshimiwa Waziri, majibu.  

  

NAIBU WAZIRI WA MAMBO YA NDANI YA NCHI: Mheshimiwa 

Mwenyekiti, ni kipaumbele cha Wizara ya Mambo ya Ndani ya Nchi, 

kuhakikisha kwamba maeneo yote ya Mikoa na Wilaya ambayo 

hayana Vituo vya Polisi kwa ngazi hizo wanajengewa vituo hivyo. 

Nikupe assurance Mheshimiwa Kigua, kwamba Wilaya yako ya 

Kilindi, ni moja ya Wilaya itakayopewa kipaumbele mara 

tutakapopata fedha za maendeleo kwa ajili ya ujenzi   wa Kituo cha 

Polisi cha Ngazi ya Wilaya, hasa kwa kuzingatia kwamba umepata 

wahamiaji wengi kutoka kule Ngorongoro na ni wafugaji wanahitaji 

kuwa na Kituo cha Polisi chenye hadhi hiyo ili waweze kuhudumiwa 

ipasavyo. Ahsante. (Makofi) 

MWENYEKITI: Mheshimiwa Esther Matiko. 

 

MHE. ESTHER N. MATIKO: Mheshimiwa Mwenyekiti, nakushukuru, 

Kanda Maalum ya Kipolisi ya Tarime - Rorya, ina Wilaya za Kipolisi za 

Sirari, Nyamwaga, Tarime, Utegi, Shirati na Kinesi ambazo havina 

hadhi ya Vituo vya Polisi vya Wilaya kwa sababu kwanza 

zimejengwa muda mrefu na ni chakavu.  

 

Je, ni lini Serikali inaenda kujenga vituo hivi vya Kipolisi vya 

Wilaya kwa hadhi ya kisasa kama tunavyoona kwenye Wilaya za 

Kipolisi, kwenye Mikoa mingine? (Makofi) 

 

MWENYEKITI: Waziri majibu. 

 

NAIBU WAZIRI WA MAMBO YA NDANI YA NCHI: Mheshimiwa 

Mwenyekiti, nashukuru kwa swali la Mheshimiwa Esther Matiko.  

 

Mheshimiwa Mwenyekiti, nadhani angeanza kuishukuru Serikali 

kwa kujenga Kituo cha kisasa kabisa cha ngazi ya Mkoa pale Tarime 

Mjini. Sasa tulisema baada ya kumaliza kujenga Kituo cha ngazi ya 

Mkoa, hatua itakayofuata ni kujenga ngazi ya Wilaya, nikuondoe 

shaka Mheshimiwa Matiko, mara tutakapopata fedha kwa ajili ya 

maendeleo tutazingatia Wilaya zako kwa kipaumbele ambacho 

tutakubaliana na Wabunge wa maeneo hayo. Ahsante. 

 

MWENYEKITI: Mheshimiwa Waziri, ahsante sana kwa majibu 

hayo.  

 

Waheshimiwa Wabunge, tunaendelea na Wizara ya Habari, 

Mawasiliano na Teknolojia ya Habari, Mheshimiwa Justin Lazaro 

Nyamoga, Mbunge wa Kilolo, aulize swali lake. 

Na. 203 

 

Hitaji la matangazo ya TBC – Kilolo 

 

MHE. JUSTIN L.  NYAMOGA aliuliza: - 

 

Je, ni lini Serikali itafunga mitambo ili wananchi wa Tarafa ya 

Kilolo wapate matangazo ya Redio ya Taifa (TBC)? 

 

MWENYEKITI: Mheshimiwa Waziri, majibu. 

 

NAIBU WAZIRI WA HABARI, MAWASILIANO NA TEKNOLOJIA YA 

HABARI alijibu: - 

 

Mheshimiwa Mwenyekiti, kwa niaba ya Waziri wa Habari, 

Mawasiliano na Teknolojia ya Habari, napenda kujibu swali la 

Mheshimiwa Justin Lazaro Nyamoga, Mbunge wa Kilolo, kama 

ifuatavyo: - 

 

Mheshimiwa Mwenyekiti, Tarafa ya Kilolo ni miongoni mwa 

maeneo yaliyo katika miradi ya maendeleo yaliyopangwa 

kutekelezwa kwa mwaka 2023/2024 ambayo utekelezaji wake 

umeishaanza kwa hatua za utafiti wa kitaalam, kutangazwa na 

kufanyiwa tathmini kwa zabuni za ujenzi wa vituo na ununuzi wa 

mitambo ya vituo 14 ikiwemo Kilolo.  

 

Mheshimiwa Mwenyekiti, mradi huu utatekelezwa katika Eneo 

la Ipugulu, Kijiji cha Lulanzi Kata ya Mtitu katika Tarafa ya Kilolo na 

umepangwa kukamilika ifikapo Juni, 2024.  

 

MWENYEKITI: Mheshimiwa Justin Nyamoga. 

 

MHE. JUSTIN L. NYAMOGA: Mheshimiwa Mwenyekiti, 

nakushukuru. Awali ya yote niishukuru sana Serikali kwa majibu 

mazuri na kwa ahadi iliyotolewa ya kujenga mnara kwa ajili ya TBC. 

Niwapongeze pia kwa minara mingi ya simu ambayo inaendelea 

kujengwa katika Wilaya ya Kilolo, ambayo inatatua changamoto ya 

mawasiliano. Nawapongeza sana Waziri pamoja na Naibu Waziri, 

kwa kazi nzuri wanayoifanya. (Makofi) 

 

Mheshimiwa Mwenyekiti, maswali yangu madogo ya 

ngongeza, kwa kuwa mawasiliano yanaendana na uwekaji wa 

Mkongo wa Taifa. Je, ni lini Serikali itaweka Mkongo wa Taifa kufika 

katika Wilaya ya Kilolo? 

 

Swali dogo la pili, Kwa kuwa tayari huu ujenzi wa mnara wa 

TBC process imeanza, nijue ni lini unatarajia kukamilika ili wananchi 

pia waweze kupata matumaini ya kupata matangazo ya TBC kwa 

uhakika? Ahsante. (Makofi) 

 

MWENYEKITI: Mheshimiwa Waziri, majibu. 

 

NAIBU WAZIRI WA HABARI, MAWASILIANO NA TEKNOLOJIA YA 

HABARI: Mheshimiwa Mwenyekiti, napenda kujibu swali la nyongeza 

la Mheshimiwa Justin Lazaro Nyamoga, Mbunge wa Kilolo, kama 

ifuatavyo: - 

 

Mheshimiwa Mwenyekiti, kwanza kabisa nitumie fursa hii 

kumpongeza sana Mheshimiwa Mbunge, kwa kazi kubwa 

anayoifanya katika Jimbo la Kilolo na kwa kazi anayoifanya katika 

kushirikiana na Serikali pale ambapo tunafika katika Jimbo, lake ili 

kuhakikisha kwamba tunaweka miundombinu ya mawasiliano.  

 

Mheshimiwa Mwenyekiti, nikienda katika swali lake la pili 

kwamba ni lini sasa TBC itaanza kufanya kazi pale. Kama ambavyo 

nimejibu katika jibu langu la msingi umepangwa kukamilika ifikapo 

Juni, 2024. Kwa hiyo, Mheshimiwa Mbunge, itakapofika Juni, 2024 

naamini kwamba kazi itakuwa imeanza kwa wananchi wa Kilolo 

kupata huduma ya mawasiliano ya utangazaji ya TBC. 

 

Mheshimiwa Mwenyekiti, swali la kwanza ni dhamira ya Serikali 

ya Chama Cha Mapinduzi inaongozwa na Dkt. Samia Suluhu 

Hassan, kuhakikisha kwamba Wilaya zote nchini, Wilaya 139 ifikapo 

Disemba, 2024 wote tutakuwa tumefikisha Mkongo wa Taifa wa 

Mawasiliano. Ifikapo Juni, mwaka huu tutakuwa tumekamilisha 

kufikisha Mkongo wa Mawasiliano katika Kata 99. Kwa hiyo, 

nimhakikishie Mheshimiwa Mbunge kwa sababu pale Mafinga tayari 

tuna pop yetu, pale Iringa Mjini tuna pop na kutoka Iringa Mjini 

mpaka Kilolo kuna kilometa 33, kwa hiyo tutahakikisha kwamba 

tumefikisha na tutajenga Kituo cha Mkongo katika eneo lake la 

Wilaya ya Kilolo. Nakushukuru sana.  

 

MWENYEKITI: Mheshimiwa, nimekuona. 

 

MHE. AMANDUS J. CHINGUILE: Mheshimiwa Mwenyekiti, 

nakushukuru kwa kunipa nafasi. Je, ni lini Serikali itajenga mtambo 

kwa ajili ya usikivu wa TBC, katika Tarafa ya Kilimarondo, Jimbo la 

Nachingwea? (Makofi)  

 

MWENYEKITI: Mheshimiwa Waziri, majibu. 

 

NAIBU WAZIRI WA HABARI, MAWASILIANO NA TEKNOLOJIA YA 

HABARI: Mheshimiwa Mwenyekiti, napenda kujibu swali la 

Mheshimiwa Mbunge, kama ifuatavyo: - 

 

Mheshimiwa Mwenyekiti, kama ambavyo nimejibu katika swali 

la Mheshimiwa Justin, tunao ujenzi wa vituo takribani 14 ambavyo 

vinaendelea, vilevile katika bajeti ijayo tunatarajia kuongeza vituo 

vingine nimuombe sasa Mheshimiwa Mbunge, kwa sababu ni eneo 

specific ambalo sikutarajia angeweza kuligusia, akitoka hapa 

tukutane ili niangalie kama lipo katika vile vituo 14 ama vile vituo 

ambavyo tunaenda kuviongeza ili tuhakikishe kwamba tunakuwa 

na majibu ya uhakika kwa ajili ya wananchi wake wa Jimbo la 

Nachingwea. Nakushukuru sana. (Makofi) 

 

MWENYEKITI: Mheshimiwa Regina, nilikuona. 

MHE. REGINA N. QWARAY: Mheshimiwa Mwenyekiti, ahsante 

kwa kunipa nafasi. Maeneo mengi katika Wilaya ya Simanjiro, 

hakuna kabisa mawasiliano ya simu.  

 

Je, ni lini sasa Serikali itapeleka mawasiliano katika Kata ya 

Ruvu Remit, Kata ya Loiborsiret, Kata ya Oljoro No. 5, Kata ya 

Komolo, Kata ya Kitwai, Kata ya Msitu wa Tembo, Kata ya Naberera 

na Kata ya Loiborsoit? (Makofi) 

 

MWENYEKITI: Mheshimiwa Waziri, majibu. 

 

NAIBU WAZIRI WA HABARI, MAWASILIANO NA TEKNOLOJIA YA 

HABARI: Mheshimiwa Mwenyekiti, napenda kujibu swali la Mbunge, 

kama ifuatavyo: - 

 

Mheshimiwa Mwenyekiti kuna maeneo mengi ambayo bado 

yana changamoto lakini kwa Jimbo la Simanjiro, katika miradi yetu 

758 kuna Kata takribani nne ambazo tunazipelekea huduma ya 

mawasiliano. Katika Kata hizo kuna zingine ambazo amezitaja sina 

uhakika kama zitakuwemo lakini namuomba tukitoka hapa tuweze 

kuonana nizijue specific ni Kata zipi na tuone kama kutakuwa na 

uwezekano wa kupata fedha ili na zenyewe tuziingize katika 

utekelezaji na wananchi wote wa Simanjiro ambao ni wananchi na 

wapiga kura wa Mheshimiwa Dkt. Samia Suluhu Hassan, pamoja na 

Wabunge wote waweze kupata huduma ya mawasiliano, 

nakushukuru sana. 

 

MWENYEKITI: Mheshimiwa, nimekuona. 

 

MHE. OMARI ISSA KOMBO: Mheshimiwa Mwenyekiti, ahsante. 

changamoto iliyopo kwenye Jimbo la Kilolo, ni sawa na 

changamoto iliyopo Mkoa wa Kaskazini Pemba, juu ya usikivu wa 

TBC. Je, Serikali inatoa kauli gani kuwatolea wananchi changamoto 

hii, ukizingatia TBC ni Redio ya Taifa? 

 

MWENYEKITI: Mheshimiwa Waziri, majibu. 

NAIBU WAZIRI WA HABARI, MAWASILIANO NA TEKNOLOJIA YA 

HABARI: Mheshimiwa Mwenyekiti, napenda kupokea changamoto 

ya Mheshimiwa Mbunge ili Serikali tukaifanyie kazi na baada ya 

hapo tutamshirikisha Mheshimiwa Mbunge ili atupatie ushirikiano 

specific katika maeneo ambayo ameyataja. Nakushukuru. 

 

MWENYEKITI: Mheshimiwa Waziri, ahsante sana kwa majibu 

hayo ya Waheshimiwa Wabunge. Tunaendelea na Wizara ya Maji, 

Mheshimiwa Tecla Mohamedi Ungele, Mbunge wa Viti Maalum, 

aulize swali lake. 

 

Na. 204 

 

Hitaji la Maji Kata za Wilaya ya Nachingwea na Kilwa 

 

MHE. TECLA M. UNGELE aliuliza: - 

 

Je, ni lini Wananchi wa Kata za Nachingwea, Kiegei, Matekwe 

na Namapwia – Nachingwea, Lihimalya na Kandawale - Kilwa 

watapatiwa maji? 

 

NAIBU WAZIRI WA MAJI alijibu: - 

 

Mheshimiwa Mwenyekiti, ahsante, kwa niaba ya Waziri wa Maji, 

naomba kujibu swali la Mheshimiwa Tecla Mohamed Ungele, 

Mbunge wa Viti Maalum, kama ifuatavyo: - 

 

Mheshimiwa Mwenyekiti, Katika kuboresha huduma ya maji 

kwenye Kata za Matekwe, Kiegei na Namapwia, Serikali kwa Mwaka 

wa Fedha 2023/2024 inaendelea na zoezi la uchimbaji wa visima 

vinne ambapo kisima kimoja tayari kimechimbwa katika Kijiji cha 

Kilimarondo na uchimbaji wa visima vitatu unaendelea na 

unatarajiwa kukamilika Mwezi Juni, 2024. 

 

Mheshimiwa Mwenyekiti, kwenye Kata ya Nachingwea, Serikali 

inaendelea na kazi ya usanifu wa mradi pacha toka vyanzo vya 

Mbwinji na unatarajia kukamilika mwezi Juni, 2024, ambapo 

utekelezaji wa mradi utaanza katika Mwaka wa Fedha 2024/2025. 

Aidha, Kwa upande wa Kata ya Kandawale yenye jumla ya Vijiji 

Vinne, Vijiji viwili vya Kandawale na Mtumbei vinapata huduma ya 

majisafi na salama kupitia miradi iliyojengwa yenye jumla ya vituo 

13. Pia, Vijiji vya Ngarambi na Matewa vinatarajiwa kuchimbiwa 

visima katika Mwaka wa Fedha 2024/2025. 

 

Mheshimiwa Mwenyekiti, kwa upande wa Kata ya Lihimalya, 

Serikali katika Mwaka wa Fedha 2024/2025 itafanya upanuzi wa 

Mradi wa Maji wa Pande kwa ajili ya kufikisha huduma ya maji 

kwenye vijiji vya kata hiyo. 

 

MWENYEKITI: Mheshimiwa Tecla Ungele. 

 

MHE. TECLA M. UNGELE: Mheshimiwa Mwenyekiti, ahsante kwa 

jitihada kubwa za Serikali za kupeleka maji kule Matekwe na kule 

Lihimalya. Nina maswali mawili ya nyongeza. 

 

Mheshimiwa Mwenyekiti, Mheshimiwa Waziri ni shahidi 

alivyopita Ngunichile, aliona maji wanayokunywa wananchi wa 

Ngunichile, alishuhudia mwenyewe maji ya kuokota chini. Je, hizi 

fedha zilizoombwa milioni 670 ili kukamilisha ule mradi wa kupeleka 

majisafi na salama Ngunichile, lini fedha hizo zitapelekwa? (Makofi) 

 

Swali la pili, Kata ya Kandawale, Kilwa Kaskazini ni sehemu 

yenye mwinuko na ni changamoto kubwa ya majisafi na salama. Je, 

ni lini Serikali mtapeleka maji safi na salama Kata ya Kibata? (Makofi) 

 

MWENYEKITI: Mheshimiwa Waziri, majibu ya maswali hayo. 

 

NAIBU WAZIRI WA MAJI: Mheshimiwa Mwenyekiti, ahsante. 

Naomba kujibu maswali mawili ya nyongeza ya Mheshimiwa Tecla 

Ungele, kama ifuatavyo: - 

Mheshimiwa Mwenyekiti, kwanza napenda kumpongeza 

Mheshimiwa Tecla, kwa kweli alinipa ushirikiano sana kwenye ziara 

yangu, nilipokwenda kule. Eneo hili la Ngunichile kweli tumefika na 

kazi zimeanza, kadri fedha zitakapoendelea kupatikana 

Mheshimiwa Tecla Ungele, tutaendelea kupeleka fedha kwa 

awamu hakika Ngunichile wanakwenda kunufaika kwa maji safi na 

salama kwa ufuatiliaji wako mahiri. 

 

Mheshimiwa Mwenyekiti, katika Eneo la kule Kilwa hii Kata 

uliyoitaja Mheshimiwa ipo katika mpango wa kuhakikisha 

tunakwenda kupeleka maji kwa kuchimba kisima kirefu na 

kusambaza vichotea maji maeneo ya karibu na makazi ya 

wananchi. (Makofi) 

 

MWENYEKITI: Mheshimiwa Christine Ishengoma, nilikuona. 

 

MHE. DKT. CHRISTINE G. ISHENGOMA: Mheshimiwa Mwenyekiti, 

ahsante sana. Mradi wa maji ya mserereko Chagongwe pamoja na 

Nongwe, Wilaya ya Gairo imechukua muda mrefu sana. Ili 

wananchi waweze kupata maji ya kutosha ni lini mradi huu 

utaanza? 

 

MWENYEKITI: Majibu ya swali hilo Mheshimiwa Waziri. 

 

NAIBU WAZIRI WA MAJI: Mheshimiwa Mwenyekiti, naomba 

kujibu swali la nyongeza la Mheshimiwa Christine Ishengoma, kama 

ifuatavyo:- 

 

Mheshimiwa Mwenyekiti, kwanza nikupongeze Mama yangu 

Mheshimiwa Christine Ishengoma, umefuatilia hili suala toka ukiwa 

Mwenyekiti wa Kamati ya Kudumu ya Maji na Mazingira, 

nikuhakikishie mradi huu tunakwenda kuutekeleza katika mwaka 

ujao wa fedha. Tunahitaji kuona Gairo, inakwenda kupata majisafi 

na salama ya kutosheleza pamoja na jitihada zote zinazoendelea za 

muda mfupi ili wananchi waweze kuendelea kupata majisafi na 

salama. (Makofi) 

MWENYEKITI: Mheshimiwa Chaurembo, nilikuona. 

 

MHE. ABDALLAH J. CHAUREMBO: Mheshimiwa Mwenyekiti, je, ni 

lini Serikali itasambaza maji yanayotoka kwenye Visima vya Kisarawe 

Two katika Kata ya Toangoma? 

 

MWENYEKITI: Mheshimiwa Waziri, majibu. 

 

NAIBU WAZIRI WA MAJI: Mheshimiwa Mwenyekiti, naomba 

kujibu swali la Mheshimiwa Chaurembo, kama ifuatavyo: - 

 

Mheshimiwa Mwenyekiti, visima vya Toangoma tayari DAWASA 

wanaendelea na jitihada kuona wanakwenda kusambaza maji, 

wataanza mwaka huu wa fedha na mpaka kufika mwaka ujao wa 

fedha maeneo yale yote ambayo yapo ndani ya mradi 

yatakwenda kufikiwa. 

 

MWENYEKITI: Mheshimiwa Fredy Mwakibete. 

 

MHE. ATUPELE F. MWAKIBETE: Mheshimiwa Mwenyekiti, Jimbo la 

Busokelo hususani Kata ya Lwangwa Mjini, kuna tatizo kubwa sana la 

miundombinu ya maji pia wananchi hawapati maji. Je, ni lini 

wananchi wa Kata ya Lwangwa, Kata ya Ntaba, Kata ya 

Kambasegela na Kata ya Kisegese watapata majisafi na salama? 

Ahsante. 

 

MWENYEKITI: Mheshimiwa Waziri majibu ya swali hilo. 

 

NAIBU WAZIRI WA MAJI: Mheshimiwa Mwenyekiti, naomba 

kujibu swali la Mheshimiwa Fredy Atupele Mwakibete, kama 

ifuatavyo: - 

 

Mheshimiwa Mwenyekiti, kuhusu Lwangwa Mjini. Pale Lwangwa 

chanzo cha maji kiko chini na Mji kidogo upo juu eneo lile la 

Busokelo ni milima na mabonde, kwa hiyo kile chanzo kwa sababu 

kiko chini maji yanafika machache pale juu. Kwa hiyo, tayari 

RUWASA Mkoa wa Mbeya kwa kushirikiana RUWASA Wilaya 

wanafanya jitihada ya kujenga chanzo kingine kwenye mwinuko ili 

kuona sasa pale Busokelo, Lwangwa Mjini, wanapata maji ya 

kutosha. 

 

Mheshimiwa Mwenyekiti, maeneo ya Ntaba, tulikuwa na 

Mkandarasi mbabaishaji na Mkandarasi huyu pia alikuwa anafanya 

mradi mmoja pale Mbarali tulishamuondoa, kwa hiyo na hapa 

Ntaba pia tunamuondoa tunaenda kupeleka Mkandarasi ambaye 

yuko serious na kazi. 

 

Mheshimiwa Mwenyekiti, naomba nitumie Bunge lako Tukufu 

wale Wakandarasi wote wababishaji kiama chao kimefika 

hatutaweza kuendelea kuwavumilia kwa sababu wanarudisha 

nyuma jitihada za kumtua ndoo Mama kichwani. (Makofi) 

 

MWENYEKITI: Mheshimiwa Rose Busiga, nimekuona. 

 

MHE. ROSE V. BUSIGA: Mheshimiwa Mwenyekiti, ahsante, Nami 

naomba kuuliza swali la nyongeza. 

 

Ni nini mkakati wa Serikali wa kuhakikisha inatatua 

changamoto ya upatikanaji wa maji katika Mkoa wa Geita. 

 

MWENYEKITI: Mheshimiwa Waziri, majibu. 

 

NAIBU WAZIRI WA MAJI: Mheshimiwa Mwenyekiti, naomba 

kujibu swali nyongeza la Mheshimiwa Rose Busiga. Ninakupongeza 

kwa swali zuri lakini unafahamu nimeshafika Geita kufanya ziara na 

tuna miradi mingi sana ndani ya Mkoa wa Geita na fedha nyingi 

zimeweza kuelekezwa. Kwa hiyo, mkakati wa Serikali ni kuhakikisha 

miradi hii iliyoanza inakamilika lakini miradi mengine tutaendelea 

kuibua kadri ya mahitaji. 

 

MWENYEKITI: Mheshimiwa Dkt. Pallangyo, Mheshimiwa Hawa 

Bananga, nimekuona. 

MHE. DKT. JOHN D. PALLANGYO: Mheshimiwa Mwenyekiti, 

nashukuru sana … 

 

MWENYEKITI: Washa mic hiyo ya pembeni. 

 

MHE. DKT. JOHN D. PALLANGYO: Mheshimiwa Mwenyekiti, kwa 

ruhusa na ridhaa yako kwa dhati kabisa naomba nitoe shukrani 

zangu kwa Serikali ya Awamu ya Sita kwa kutuletea miradi ya maji 

ya mabilioni ya fedha Jimboni Arumeru Mashariki. (Makofi) 

 

Mheshimiwa Mwenyekiti, pamoja na shukrani hizo mradi wa 

maji wa Kata za Imbaseni, Maji ya Chai, Kikatiti hadi Samaria 

unatekelezwa kwa kusuasua sana. Je, Serikali inatoa tamko gani 

kuhusu huyo miradi? 

 

MWENYEKITI: Mheshimiwa Waziri. 

 

NAIBU WAZIRI WA MAJI: Mheshimiwa Mwenyekiti, naomba 

kujibu swali la nyongeza la Mheshimiwa Dkt. Pallangyo, Mbunge wa 

Arumeru Mashariki, kama ifuatavyo: - 

 

Mheshimiwa Mwenyekiti, maeneo yote uliyoyataja Mheshimiwa 

Mbunge, mimi na wewe tumekwenda ziara na shughuli zinafanyika 

tumeshuhudia sisi wote. Miradi kukamilika tutaendelea kupeleka 

fedha ili kuona kwamba Wakandarasi wanafanya kazi na miradi hii 

inakamilika wananchi wananufaika na majisafi na salama. 

 

MWENYEKITI: Mheshimiwa Hawa Mwaifunga. 

 

MHE. HAWA S. MWAIFUNGA: Mheshimiwa Mwenyekiti, vijiji 

vilivyopo kwenye Kata za Kalunde, Itonjanda, Ndevelwa, Ikomwa na 

Kakola katika Jimbo la Tabora Mjini, havijanufaika na mradi wa Maji 

wa Ziwa Viktoria mpaka hivi ninavyozungumza. Serikali, mna 

mpango gani wa kusambazia wananchi hawa maji ili waweze 

kunufaika na mradi huo wa mabilioni ya fedha uliofikishwa Tabora? 

 



14 FEBRUARI, 2024 

48 

 

MWENYEKITI: Mheshimiwa Waziri, majibu. 

 

NAIBU WAZIRI WA MAJI: Mheshimiwa Mwenyekiti, naomba 

kujibu swali la Mheshimiwa Hawa Mwaifunga, kama ifuatavyo: - 

 

Mheshimiwa Mwenyekiti, kwanza nimpongeze Mheshimiwa 

Hawa kwa kufuatilia na sisi Wizara ya Maji maeneo yote ambayo 

mtandao wa maji Viktoria umepita Mkoa wa Tabora kazi 

zinaendelea. Juzi nimeenda mimi mwenyewe ziara vilevile 

nimekwenda na Kamati ya Kudumu ya Bunge. Katika vijiji hivi 

ulivyovitaja vya Mkoa wa Tabora, maeneo haya kama yapo mbali 

na mtandao wa bomba tutawapelekea huduma mbadala kama 

kuchimba visima. 

 

Mheshimiwa Mwenyekiti, vilevile tutaangalia uwezekano wa 

kuona kwamba Mkoa wa Tabora, maeneo yote ambayo yanafikika 

Jimbo la Tabora Mjini, ambapo ndiyo chanzo kikubwa na tenki 

kubwa lilipo wataenda kunufaika na tunaendelea na jitihada hizi. 

Mimi na Mheshimiwa Waziri na Kamati ya kudumu ya Bunge 

tumeangalia kwa jicho la kipekee Jimbo la Tabora na Mkoa wa 

Tabora. (Makofi) 

 

MWENYEKITI: Mheshimiwa Sophia Mwakagenda. 

 

MHE. SOPHIA H. MWAKAGENDA: Mheshimiwa Mwenyekiti, 

ahsante kwa kunipa nafasi ya kuuliza swali la nyongeza.  

 

Mheshimiwa Mwenyekiti, ninampongeza Waziri wa Maji na 

Naibu Waziri wake, katika Kata ya Kiwira wamejitahidi kutuongezea 

nguvu. Je, ni lini watapeleka maji katika Kata ya Kisondela kwa 

maana wanawake wa kule wanashindwa kupata maji? 

 

MWENYEKITI: Mheshimiwa Waziri, majibu. 

NAIBU WAZIRI WA MAJI: Mheshimiwa Mwenyekiti, naomba 

kujibu swali la nyongeza la Mheshimiwa Sophia Mwakagenda, kama 

ifuatavyo: - 

 

Mheshimiwa Mwenyekiti, Mheshimiwa Sophia, hili swali 

tumeshali-discuss na tumeshaliingiza kwenye mpango kazi wetu wa 

mwaka 2024/2025 ili kuhakikisha Kisondela wanakwenda kunufaika 

na majisafi na salama. (Makofi) 

 

MWENYEKITI: Mheshimiwa Waziri ahsante sana kwa majibu 

hayo ya Waheshimiwa Wabunge.  

 

Tunaendelea na Wizara ya Uchukuzi, Mheshimiwa Amina Ali 

Mzee, Mbunge wa Viti Maalum, aulize swali lake. 

 

Na. 205 

 

Ajira kwa vijana wanaoshiriki ujenzi wa reli nchini 

 

MHE. AMINA ALI MZEE aliuliza: - 

 

Je, Serikali ina mpango gani wa kuwapatia ajira ya kudumu 

vijana ambao wanatumika kama vibarua kwenye ujenzi wa Reli 

nchini? 

 

MWENYEKITI: Mheshimiwa Waziri, majibu. 

 

NAIBU WAZIRI WA UCHUKUZI alijibu: - 

 

Mheshimiwa Mwenyekiti, kwa niaba ya Waziri wa Uchukuzi 

naomba kujibu swali la Mheshimiwa Amina Ali Mzee, Mbunge wa Viti 

Maalum, kama ifuatavyo: -  

 

Mheshimiwa Mwenyekiti, kwa mujibu wa takwimu inaonyesha 

kuwa, toka kuanza kwa ujenzi wa mradi wa Standard Gauge 

mwaka 2017 hadi kufikia Desemba 2023 jumla ya vijana wa 

Kitanzania 51,153 wameshiriki katika ujenzi wa mradi wa SGR.  

 

Mheshimiwa Mwenyekiti, kwa kuzingatia Sera ya Menejimenti 

na Ajira katika Utumishi wa Umma ya mwaka 1998, ajira katika 

Utumishi wa Umma uzingatia sifa na weledi (merits) na hutolewa kwa 

ushindani wa wazi. Hata hivyo, Serikali inatambua kuwa vijana 

wanaoshiriki katika mradi wa ujenzi wa SGR wanapata ujuzi mahsusi 

katika teknolojia ya reli ya kisasa ambayo itahitajika katika 

kuhakikisha uendelevu wa reli tunayoijenga. 

 

Mheshimiwa Mwenyekiti, naomba kuchukua fursa hii 

kumtaarifu Mheshimiwa Amina Ali Mzee, Mbunge, kuwa kwa 

kuzingatia mahitaji ya uendeshaji wa reli, vijana hawa watapewa 

kipaumbele kwa kuwa na sifa za ziada (added advantage) 

zinazohusiana na ujuzi waliopata kwa kushiriki katika ujenzi wa reli 

pindi ajira hizo zitakapotangazwa. 

 

MWENYEKITI: Mheshimiwa Amina Ali Mzee. 

 

MHE. AMINA ALI MZEE: Mheshimiwa Mwenyekiti, ahsante kwa 

majibu mazuri ya Serikali. Naomba kuuliza maswali mawili ya 

nyongeza. Je, Serikali ina mkakati gani wa kuhakikisha Sheria za 

Utumishi zinaendana na mradi wa reli?  

 

Mheshimiwa Mwenyekiti, je, Serikali inatuhakikishiaje vijana 

wengi wanaendelea kupata ajira nchini? (Makofi) 

 

MWENYEKITI: Mheshimiwa Waziri, majibu. 

 

NAIBU WAZIRI WA UCHUKUZI: Mheshimiwa Mwenyekiti, moja, 

nimhakikishie Mheshimiwa Mbunge kwamba Wizara ya Uchukuzi na 

Serikali kwa ujumla itaendelea kusisitiza na kusimamia sheria zote 

zilizowekwa kama nilivyotaja pale awali.  

Mheshimiwa Mwenyekiti, pili, kama nilivyoeleza, tunatambua 

na kuthamini ujuzi mkubwa walioupata vijana katika ujenzi wa reli 

inayoendelea. Pengine nitumie nafasi hii pia kulitaarifu Bunge lako 

Tukufu kwamba Taifa letu linaweza kuwa miongoni mwa mataifa ya 

awali ambayo yatakuwa na vijana wengi wenye uwezo mkubwa 

wa kujenga reli. Kwa sababu kama unavyofahamu, katika takribani 

kilometa 72,000 za reli iliyojengwa barani Afrika, zaidi ya nusu 

inajengwa Tanzania. Hivyo tunakwenda kuwa na manpower kubwa 

ya vijana wenye uwezo, uzoefu na ustadi mkubwa. Hivyo uzoefu na 

uwezo huo tutauthamini na kuhakikisha tunautumia ndani ya nchi 

yetu na hata wakati mwingine kuwa-recommend kwenye maeneo 

ya nje ya nchi yetu. 

 

MWENYEKITI: Mheshimiwa Vedastus Manyinyi. 

 

MHE. VEDASTUS M. MATHAYO: Mheshimiwa Mwenyekiti, 

nakushukuru kwa kunipa nafasi niulize swali dogo la nyongeza. Kwa 

mujibu wa matokeo ya sensa ya mwaka jana, 2023, inaonesha 

dhahiri kwamba ni zaidi ya vijana 1,800,000 kila mwaka wanaingia 

kwenye soko la ajira. Je, Serikali ina mkakati gani mahususi 

inayoweza kuonekana ya kuweza kuhakikisha kwamba hao vijana 

wanaendelea kupata ajira?   

 

MWENYEKITI: Mheshimiwa Naibu Waziri, majibu.  

 

NAIBU WAZIRI WA UCHUKUZI: Mheshimiwa Mwenyekiti, Serikali 

ya Awamu ya Sita inatambua umuhimu wa ajira kwa vijana na 

imefanya mambo mengi. Ajira mbalimbali zimeendelea 

kutangazwa Serikalini, kwenye taasisi zake na kadhalika, hiyo ni 

moja. Pili, tumeendelea kuvutia uwekezaji mkubwa kwenye Taifa 

letu. Katika kipindi kifupi kilichopita, wawekezaji wameongezeka 

zaidi na miradi imefunguliwa. Tatu, miradi yetu, kwa mfano ya sekta 

hii kama nilivyoeleza, kwa upande wa reli kuanzia Dar es Salaam 

mpaka Isaka, kutoka Tabora mpaka Kigoma na Kigoma mpaka 

Msongati, pia tunakwenda kujenga reli inayotoka Mtwara mpaka 

Mbamba Bay, Liganga na Mchuchuma, kote huko tunaenda kuajiri 

vijana wa Kitanzania. 

 

Mheshimiwa Mwenyekiti, ni mkakati wa Serikali kuhakikisha 

kwamba tunapunguza gap la ajira nchini. 

 

MWENYEKITI: Ahsante. Tunaendelea na Mheshimiwa Michael 

Mwita Kembaki, Mbunge wa Tarime Mjini, aulize swali lake. 

 

Na. 206 

 

Mgogoro kati ya bajaji na daladala 

 

MHE. MICHAEL M. KEMBEKI aliuliza:-  

 

Je, Serikali ina mkakati gani kumaliza migogoro kati ya bajaji na 

daladala katika miji mingi nchini inayotokana na routes kugongana? 
 

MWENYEKITI: Mheshimiwa Naibu Waziri, majibu ya swali hilo.  

 

NAIBU WAZIRI WA UCHUKUZI alijibu:- 

 

Mheshimiwa Mwenyekiti, kwa niaba ya Mheshimiwa Waziri wa 

Uchukuzi, naomba kujibu swali la Mheshimiwa Michael Mwita 

Kembaki, Mbunge wa Tarime Mjini kama ifuatavyo; 

 

 Mheshimiwa Mwenyekiti,  bajaji ni miongoni mwa vyombo vya 

kukodi vinavyodhibitiwa na Mamlaka ya Udhibiti Usafiri Ardhini 

(LATRA) kupitia Kanuni za Mamlaka ya Udhibiti Usafiri Ardhini (magari 

ya kukodi) za mwaka 2020 (TS 78). Daladala ni miongoni mwa 

vyombo vinavyodhibitiwa na LATRA kupitia Kanuni za Leseni za 

Usafirishaji (Magari ya Abiria) za Mwaka 2020 (TS 76). 

 

Mheshimiwa Mwenyekiti, kama ilivyo kwa vyombo vingine 

vinavyodhibitiwa chini ya Kanuni za magari ya kukodi, bajaji huwa 

hazipangiwi njia (route) ya kutoa huduma kama daladala. Badala 

yake, hupangiwa vituo vya maegesho kwa ajili ya kusubiri abiria ili 

wakodi na kupelekwa maeneo mbalimbali na kurejea kwenye vituo 

hivyo kusubiri abiria wengine. Aidha, kanuni ya 15 (h) ya Kanuni za 

magari ya kukodi inakataza vyombo vinavyodhibitiwa chini ya 

Kanuni za Magari ya Kukodi, kuingilia huduma za daladala au 

mabasi ya masafa marefu. 

 

Mheshimiwa Mwenyekiti, Ili kukabiliana na changamoto hiyo, 

Serikali kupitia LATRA imekuwa ikitoa elimu na kufanya ufuatiliaji 

kuhakikisha migogoro hii inakoma. Aidha, kwa sasa LATRA inahimiza 

madereva wa bajaji na pikipiki kuungana kupitia SACCOS kwa 

lengo la kuongeza elimu na usimamizi wa kundi hili. Tayari SACCOS 

inayojulikana kama KIBOBAT SACCOS imesajiliwa mkoani Kilimanjaro 

kwa ajili ya kufanya majiribio ya mpango huu kuanzia mwezi 

Februari, 2024. 

 

Mheshimiwa Mwenyekiti, kupitia Bunge lako Tukufu, napenda 

kuchukua nafasi hii kuiagiza LATRA kuongeza udhibiti wa vyombo 

hivi kwa kuharakisha jitihada za kuwaunganisha madereva wa 

pikipiki na bajaji kupitia SACCOS kwa lengo la kuongeza udhibiti 

wao. Aidha, niwaombe viongozi wa Serikali kwenye maeneo 

mbalimbali nchini kuungana na LATRA kuhakikisha bajaji zinatoa 

huduma kwa mujibu wa sheria ili kuepusha madhara ya kiuchumi na 

kijamii tunayoyashuhudia sasa. 

 

MWENYEKITI: Mheshimiwa Mwita Getere. 

 

MHE. BONIPHACE M. GETERE: Mheshimiwa Mwenyekiti, 

nakushukuru. Nashukuru kwa majibu mazuri ya Serikali. Nina maswali 

mawili ya nyongeza. Swali la kwanza, kwa kuwa inaonekana katika 

hizo sheria alizosema za LATRA, watu wa bajaji na bodaboda 

hawamo kwenye hizo sheria, je, ni lini Serikali itatunga sheria za 

kuwalinda watu wa bodaboda na bajaji? 

 

Mheshimiwa Mwenyekiti, swali la pili. Katika nchi yetu tuna 

uhaba mkubwa sana wa ajira na hasa kwa vijana wetu wote wa 

darasa la saba, certificate, diploma mpaka degree, wote 

wamejiajiri kwenye bajaji na bodaboda, lakini kuna kodi nyingi sana 

katika sekta hii, na hasa kodi ya TRA na kodi ya parking; ni lini Serikali 

itafikiria namna ya kuwaondolea kodi ya TRA ambayo ni shilingi 

120,000/= na kodi ya parking? 

 

MWENYEKITI: Mheshimiwa Naibu Waziri, majibu.  

 

NAIBU WAZIRI WA UCHUKUZI: Mheshimiwa Mwenyekiti, tupokee 

kama ushauri maswali mawili ya Mheshimiwa Mwita Getere, 

anamezungumzia kuhusu pengine kuboresha na kutazama sheria 

zetu ikiwa ni sambamba na suala la kodi ambayo kwa maelezo 

yake inawakwamisha vijana wetu. Tumepokea kama ushauri, 

tutapitia mchakato wa kawaida halafu tutaweza kufanyia kazi 

kulingana na uhitaji wa wakati huu. 

 

MWENYEKITI: Mheshimiwa Tarimba Abbas. 

 

MHE. TARIMBA G. ABBAS: Mheshimiwa Mwenyekiti, 

nakushukuru. Moja ya nchi ambazo zimefanikiwa sana katika 

usimamizi wa biashara ya bodaboda ni nchi ya Rwanda. Je, Serikali 

ipo tayari kuwatuma maafisa wake kwenda kujifunza ni namna gani 

biashara hii inaweza ikadhibitiwa vizuri ili wananchi wangu pale 

Kinondoni waweze wakafaidika na utaratibu huo mpya? Ahsante 

sana. 

 

MWENYEKITI: Mheshimiwa Naibu Waziri, majibu. 

 

NAIBU WAZIRI WA UCHUKUZI: Mheshimiwa Mwenyekiti, ametoa 

ushauri mzuri, lakini pia huwa napenda kuwakumbusha 

Waheshimiwa Wabunge na viongozi, tunapofanya comparison ni 

vizuri tukatazama pia na mazingira halisi. Ukiangalia ukubwa wa nchi 

ya Rwanda ni takribani square meter 27,000, wakati Tanzania ina 

904,500. Jiji la Dar es Salaam ni kubwa zaidi, lakini hata hivyo 

tunapokea ushauri wake, tunajifunza tuone wenzetu wamefanyaje? 

Ahsante sana. (Makofi) 

MWENYEKITI: Mheshimiwa Janeth Mahawanga, nimekuona. 

 

MHE. JANETH E. MAHAWANGA: Mheshimiwa Mwenyekiti, 

ahsante kwa nafasi. Nini kauli ya Serikali kuhusu usalama wa usafiri 

wa bodaboda kupakia abiria zaidi ya mmoja tena bila kuvaa 

helment? 

 

MWENYEKITI: Mheshimiwa Naibu Waziri, majibu. 

 

NAIBU WAZIRI WA UCHUKUZI: Mheshimiwa Mwenyekiti, tunatoa 

kauli wasafiri wote wa vyombo vya moto nchini, iwe bodaboda, iwe 

bajaji, na kadhalika, kuzingatia sheria pamoja na usalama kwa ajili 

yao wenyewe ikiwa ni sambamba na abiria wanaowabeba. 

(Makofi) 

 

MWENYEKITI: Ahsante sana Mheshimiwa Naibu Waziri kwa 

majibu hayo kwa Waheshimiwa Wabunge.  

 

Tunaendelea na Wizara ya ujenzi. Mheshimiwa Mashimba 

Mashauri Ndaki, Mbunge wa Maswa Magharibi, aulize swali lake.  

 

Na. 207 

 

Ujenzi wa barabara ya Njiapanda/Ikungu kwenda Malampaka 

 

MHE. MASHIMBA M. NDAKI aliuliza: - 

 

Je, lini Serikali itamaliza ujenzi wa barabara kutoka 

Njiapanda/Ikungu kwenda Malampaka kwa kiwango cha lami? 

 

MWENYEKITI: Mheshimiwa Naibu Waziri, majibu. 

 

NAIBU WAZIRI WA UJENZI alijibu: - 

Mheshimiwa Mwenyekiti, kwa niaba ya Waziri wa Ujenzi, 

napenda kujibu swali la Mheshimiwa Mashimba Mashauri Ndaki, 

Mbunge wa Maswa Magharibi, kama ifuatavyo: - 

 

Mheshimiwa Mwenyekiti, ujenzi wa kiwango cha lami wa 

barabara ya Ikungu kwenda Malampaka yenye urefu wa kilometa 

15 unatekelezwa kwa awamu kulingana na upatikanaji wa fedha. 

Hadi sasa jumla ya kilometa 2.9 zimekamilika kujengwa kwa kiwango 

cha lami. Aidha, Mkandarasi anaendelea na ujenzi wa kilometa 1.7 

na kazi inategemewa kukamilika mwezi Juni, 2024. Kwa sehemu 

iliyobaki yenye urefu wa kilometa 10.4, Serikali inaendelea kutafuta 

fedha kwa ajili ya kuendelea na ujenzi, ahsante. 

 

MWENYEKITI: Mheshimiwa Mashimba Ndaki. 

 

MHE. MASHIMBA M. NDAKI: Mheshimiwa Mwenyekiti, kwa 

utaratibu ambao Serikali inaueleza, ina maana itachukua miaka sita 

kumaliza kipande cha barabara kilichobaki. Naelewa subira inavuta 

heri, lakini kwenye hii barabara subira inavuta balaa. Je, Serikali 

haioni kuna umuhimu sasa wa kutenga bajeti ya kutosha mwaka wa 

fedha ujao ili barabara hii kwa umuhimu wake iweze kujengwa kwa 

lami kwa muda wa mwaka mmoja ujao? (Makofi) 

 

MWENYEKITI: Mheshimiwa Naibu Waziri, majibu. 

 

NAIBU WAZIRI WA UJENZI: Mheshimiwa Mwenyekiti, ahsante. 

Naomba kujibu swali la Mheshimiwa Mashimba Mbunge wa Maswa 

Magharibi, kama ifuatavyo:- 

 

Mheshimiwa Mwenyekiti, nataka tu nimhakikishie Mheshimiwa 

Mbunge kwamba tayari maelekezo yameshatolewa, kipande hiki 

kwanza nisanifiwe chote kwa sababu utaratibu ulikuwa unafanyika 

ni sanifu, jenga. Kipande chote kitafanyiwa usanifu. Tunatambua 

kwamba Malampaka kitakuwa ni moja ya vituo vikubwa vya kati 

vya SGR ambapo ndiyo mizigo mingi itakuwa inatoka kwenda miji 

ya Bariadi.  

Mheshimiwa Mwenyekiti, kwa hiyo, tayari Serikali imeshaliona 

hilo na tumeelekeza wafanye usanifu ili tuweze sasa kukijenga 

kipande chote kwa standard ya kubeba mizigo yote mikubwa 

kutoka kituo cha SGR cha Malampaka, ahsante. (Makofi) 

 

MWENYEKITI: Mheshimiwa Genzabuke na Mheshimiwa Suma 

nimewaona. 

  

MHE. JOSEPHINE J. GENZABUKE: Mheshimiwa Mwenyekiti, 

ahsante. Tunafahamu kwamba barabara ya kutoka Malagarasi 

kwenda Uvinza inaendelea kujengwa, lakini kwa wakati huu 

ambapo mvua zinaendelea kunyesha wananchi wanaendelea 

kupata shida kwenye kipande kile cha kilometa 50 kutoka Uvinza 

mpaka Malagarasi. Je, ni lini barabara hiyo ya kutoka Malagarasi 

mpaka Uvinza itakamilika? (Makofi) 

 

MWENYEKITI: Mheshimiwa Naibu Waziri, majibu.  

 

NAIBU WAZIRI WA UJENZI: Mheshimiwa Mwenyekiti, ahsante. 

Naomba kujibu swali la nyongeza la Mheshimiwa Genzabuke, 

Mbunge wa Viti Maalum, Mkoa wa Kigoma, kama ifuatavyo:- 

 

Mheshimiwa Mwenyekiti, ni kweli kigoma kuna mvua nyingi 

tunatambua, lakini mkandarasi yupo anafanya kazi katika kipande 

hicho cha Malagarasi hadi Uvinza. Kwa hiyo, kinachokea ni 

kwamba, kwenye zile barabara za bypass, zile diversion ambazo 

najua Mheshimiwa Mbunge anafahamu kwamba eneo la Kigoma 

na hasa lile eneo ni udongo wa mfinyanzi mkali sana, kwa hiyo, 

labda tu nimpe maelekezo Meneja wa Mkoa wa Kigoma 

kuhakikisha kwamba barabara zile za divertsion zikarabatiwe vizuri ili 

magari yaendelee kupita.  

 

Mheshimiwa Mwenyekiti, kuhusu kukamilika kwa hiyo barabara, 

Mheshimiwa Mbunge anafahamu Mkandarasi yupo site, na kwa 

sasa kwa sababu ya hali hii ya mvua, wakandarasi wengi 

wameshindwa kufanya kazi kwa kasi, kwa sababu katika kipindi cha 

mvua ni ngumu sana kufanya kazi hasa za kushindilia udongo kwa 

sababu unakuwa umelowa. Kwa hiyo, lazima tusubiri mpaka kipindi 

cha mvua kitakapokuwa kimepita tutahakikisha tunamsimamia ili 

aweze kukamilisha hiyo barabara kwa haraka sana, ahsante.   

 

MWENYEKITI: Mheshimiwa Suma. 

 

MHE. SUMA I. FYANDOMO: Mheshimiwa Mwenyekiti, ahsante 

kwa kunipa nafasi nami niulize swali la nyongeza. Jimbo la Busokelo 

na Rungwe wanataka kujua, je, ni lini barabara ya kuanzia Tukuyu 

Mjini – Mbambo - Mwakaleli – Suma kutokea Katumba pale maarufu 

kama Kikuba itakamilika? Barabara hii ni kiunganishi kikubwa sana, 

ahsante.  (Makofi) 

 

MWENYEKITI: MWENYEKITI: Mheshimiwa Naibu Waziri, majibu. 

 

NAIBU WAZIRI WA UJENZI: Mheshimiwa Mwenyekiti, ahsante. 

Naomba kujibu swali la Mheshimiwa Mbunge, kama ifuatavyo:- 

 

Mheshimiwa Mwenyekiti, Mheshimiwa Mbunge atakubaliana 

nami kwamba barabara hii ilishaanza kujengwa, lakini kuna vipande 

ambavyo bado havijakamilika. Nataka nimhakikishie Mheshimiwa 

Mbunge wa Viti Maalum Mkoa wa Mbeya kwamba tayari tupo 

kwenye hatua za mwisho za vipande vile vilivyobaki ambavyo 

vimegawanywa katika lot mbili ku-sign ili mkandarasi sasa aweze 

kupewa na kuendelea na hiyo kazi ya kukamilisha vile vipande viwili 

ambavyo vimebaki. Kwa hiyo, tupo kwenye hatua za mwisho kabisa 

ili tuweze ku-sign kwa sababu mkandarasi alishapatikana, ahsante.   

 

MWENYEKITI: Mheshimiwa Waziri ahsante sana kwa majibu 

hayo kwa Waheshimiwa Wabunge.  

 

Tunaendelea na Wizara ya Nishati, Mheshimiwa Ally Anyigulile 

Jumbe Mlaghila, Mbunge wa Kyela, aulize swali lake. 

Na. 208 

 

Ujenzi wa Kituo cha Umeme (substation) – Kyela 

 

MHE. ALLY A. J. M. JUMBE aliuliza: -  

 

Je, lini ujenzi wa Kituo cha Umeme (substation) utaanza Kyela? 
 

MWENYEKITI: Mheshimiwa Naibu Waziri, majibu ya swali hilo. 

 

NAIBU WAZIRI WA MALIASILI NA UTALII K.n.y. WAZIRI WA NISHATI 

alijibu: -  

 

Mheshimiwa Mwenyekiti, kwa niaba ya Waziri wa Nishati, 

napenda kujibu swali la Mheshimiwa Ally Anyigulile Jumbe Mlaghila, 

Mbunge wa Jimbo la Kyela, kama ifuatavyo: - 

 

Mheshimiwa Mwenyekiti, Serikari kupitia TANESCO inaendelea 

na utekelezaji wa mradi wa kuimarisha na kuboresha upatikanaji wa 

umeme kwenye gridi ya Taifa (Gridi Imara). Maandalizi yanaendelea 

ikiwemo upembuzi yakinifu na tathmini ya athari ya mazingira kwa 

ajili ya kupata gharama halisi ya ujenzi wa kituo cha kupoza umeme 

Wilayani Kyela. Kazi hizi za maandalizi zinatarajiwa kukamilika  katika 

mwaka wa fedha 2024/2025 na utekelezaji wa mradi huo utaanza 

mara baada ya kupatikana kwa fedha. 

 

MWENYEKITI: Mheshimiwa Ally Anyigulile Jumbe.  

 

MHE. ALLY A. J. M. JUMBE: Mheshimiwa Mwenyekiti, ahsante. 

Kwanza naipongeza Serikali kwa juhudi kubwa inazofanya 

kuhakikisha umeme unapatikana. Wananchi wa Kyela wamekuwa 

ni wavumilivu sana kwa muda mrefu, umeme pamoja na ratiba ya 

mgao wa umeme, lakini bado kuna hitilafu za umeme ambazo 

zinatokea mbeya na Rungwe zinawaathiri wananchi wale. Je, 

Serikali haioni sasa kwamba ni wakati muafaka kuachana na 

mlolongo mrefu huu wa upembuzi yakinifu na kuleta mambo 

mengine yanayoathiri uharakishaji wa ujenzi wa kituo hiki cha 

umeme? (Makofi) 

 

Mheshimiwa Mwenyekiti, pili, miaka ya nyuma ya 1990, umeme 

Kyela ulikuwa unatoka pale Kiwira Coal Mine na wananchi wa Kyela 

walikuwa wanapata umeme bora kabisa, lakini sasa hivi umeme 

huo haufanyi kazi na haupo. Kwa kuwa tarehe 10 Agosti, 2021 

TANESCO iliingia makubaliano na STAMICO ili wazalishe megawat 

200 ambazo zingetokea Kyela moja kwa moja, je, Serikali haioni sasa 

kwamba ni wakati muafaka wa kuharakisha kuanza kwa mradi huu? 

(Makofi) 

 

MWENYEKITI: Mheshimiwa Naibu Waziri, majibu. 

 

NAIBU WAZIRI WA MALIASILI NA UTALII K.n.y. WAZIRI WA NISHATI: 

Mheshimiwa Mwenyekiti, naomba kujibu maswali mawili ya 

Mheshimiwa Mbunge, kama ifuatavyo: - 

 

Mheshimiwa Mwenyekiti, tunaelewa kadhia wanayopata 

wananchi wa Jimbo lake la kukatika kwa umeme mara kwa mara. 

Serikali inafanya kila jitihada kuhakikisha changamoto hizi 

zinaondoka, lakini hitimisho la muda mrefu ni ujenzi wa kile kituo cha 

kupoza umeme katika Wilaya ya Kyela. Kama nilivyosema, mradi 

huu ni sehemu ya mradi wa gridi imara ambapo katika kipindi hiki 

Serikali imetenga zaidi ya shilingi bilioni 470 kuhakikisha mradi ule 

unaweza kufanyiwa kazi. 

 

Mheshimiwa Mwenyekiti, sasa kuhusu kuharakisha na 

kuachana na mlolongo, hatua hizi zinazofanyika sasa za upembuzi 

yakinifu, kufanya tathmini ya maeneo ya wananchi ambayo 

yakichukuliwa watahitajika kufidiwa na mambo kama hayo, ni 

hatua muhimu sana ili mwisho wa siku tuweze kupata mradi ambao 

hautakuwa na matatizo. 

 Mheshimiwa Mwenyekiti, tunaomba Mheshimiwa Mbunge 

awe na subira Serikali imejidhatiti kuhakikisha kwamba ndani ya 

kipindi kifupi kama tulivyosema mradi huu unatekelezwa. 

 

Mheshimiwa Mwenyekiti, kuhusu jibu lake la swali la pili ni kweli 

kwamba pale kuna mradi wa makaa ya mawe unaokusudiwa 

kujengwa kati ya TANESCO na wenzetu wa STAMICO. Nafurahi 

kusema kwamba, mwezi uliopita wataalam wa TANESCO na 

STAMICO wamekaa na kukubaliana kuharakisha mchakato wa 

ujenzi wa mradi huu katika kupitia upembuzi yakinifu uliofanyika ili 

kuakisi mahitaji ya sasa. Takribani shilingi milioni 400 zimetengwa kwa 

ajili ya kuharakisha kazi hiyo. Nimuombe awe na subira tunauhitaji 

sana mradi huu. 

 

MWENYEKITI: Ahsante sana Mheshimiwa Waziri, kutokana na 

muda tunaendelea na Wizara ya Fedha, Mheshimiwa Jesca 

Jonathani Msambatavangu Mbunge wa Iringa Mjini, aulize swali 

lake. 

 

Na. 209 

 

Mpango wa Serikali kusaidia Community Banks 

 

MHE. JESCA J. MSAMBATAVANGU aliuliza: - 

 

Je, Serikali ina mpango gani wa kuzisaidia Community Banks 

kama MUCOBA Bank Iringa ili kukuza uchumi wa Wananchi wa hali 

ya chini? 

 

MWENYEKITI: Mheshimiwa Waziri, majibu. 

 

NAIBU WAZIRI WA FEDHA alijibu: - 

 

Mheshimiwa Mwenyekiti, kwa niaba ya Waziri wa Fedha, 

naomba kujibu swali la Mheshimiwa Jesca Jonathani 

Msambatavangu, Mbunge wa Iringa Mjini, kama ifuatavyo: -  

Mheshimiwa Mwenyekiti, Benki Kuu ya Tanzania imeendelea 

kuweka mazingira bora ya kisera na kimfumo ili kuziwezesha benki za 

biashara na za kijamii (Community Banks) kukua na kushamiri, 

ikiwemo benki ya MUCOBA.  

 

Mheshimiwa Mwenyekiti, hatua zilizochukuliwa na Benki Kuu ni 

pamoja na kutafuta mwekezaji mpya wa MUCOBA ambaye ni Benki 

ya Watu wa Zanzibar (PBZ); kurekebisha kanuni za usajili wa wakala 

wa benki kwa kuondoa kigezo cha uzoefu wa miezi 18; kuanzisha 

mfuko maalum wa shilingi trilioni 1 kwa ajili ya mikopo kwa benki na 

taasisi za fedha zinazotoa mikopo kwa wakulima kwa riba ya asilimia 

3 kwa mwaka; kutoa unafuu wa kiasi cha amana ambacho benki 

na taasisi za fedha zinatakiwa kuweka Benki Kuu kwa benki zinazota 

mikopo kwa sekta ya kilimo; kupunguza kiwango cha riba 

kinachotolewa katika akaunti za wateja wa watoa huduma za 

fedha kwa njia ya simu za mkononi kuwa sawa na riba za amana za 

sekta ya benki; na kudhibiti uwiano wa gharama za uendeshaji wa 

benki na pato la benki usizidi asilimia 55 na mikopo chechefu isizidi 

asilimia 5 ya mikopo yote, ahsante. 

 

MWENYEKITI: Mheshimiwa Jesca Msambatavangu. 

 

MHE. JESCA J. MSAMBATAVANGU: Mheshimiwa Mwenyekiti, 

ahsante kwa majibu mazuri ambayo Mheshimiwa Waziri ameyatoa 

lakini kwa kuwa ni Wizara yake ya Fedha nilitaka nitoe maelezo 

haya. 

 

Mheshimiwa Mwenyekiti, wakati Benki Kuu inafanya juhudi 

kubwa ku-rescue Benki ya MUCOBA ya watu wananchi wadogo 

kabisa mamantilie na wafanyabiashara wadogo waliochanga 

fedha zao kuanzisha benki hiyo, chombo chao kimoja chini yake 

TRA kinafanya juhudi kubwa kuhakikisha kwamba benki hii inakufa 

kwa kuwachukulia fedha zaidi ya milioni 600 ambazo zilichukuliwa 

katika Benki ya NMB Tawi la Mkwawa kwa kisingizio cha kodi. 

 Mheshimiwa Mwenyekiti, hao mliowatafutia kupitia Benki Kuu, 

Benki ya Watu wa Zanzibar kuwekeza katika Benki ya MUCOBA 

Community, wameshindwa kuendelea na azma ya kuwekeza ku-

rescue benki ile kwa sababu wameogopa TRA watakuja tena 

kuchukua fedha, kwa hiyo, wametoa fedha zao bilioni mbili katika 

benki ile na kuacha benki ile ikiwa mufilisi, haiwezi kujiendesha tena 

na fedha za watu wa chini kushindwa kuendelea. 

 

Mheshimiwa Mwenyekiti, swali langu la nyongeza kwenye 

hapo, mimi naomba kujua nia yenu ya Wizara ya Fedha ya dhati 

katika kutekeleza 4R za Mheshimiwa Rais hasa kuhakikisha 

mnarudisha fedha hizo ambazo TRA wamechukua katika Benki ya 

MUCOBA, kuhakikisha mnarudisha fedha mlizochukua kwenye 

Bureau de change, kuhakikisha hamuendelei kuwabuguzi 

wafanyabiashara kwa madeni ya miaka iliyopita. Mpo tayari kama 

Wizara kuzitekeleza 4R za Mheshimiwa Rais? 

 

MWENYEKITI: Mheshimiwa Waziri majibu juu ya swali hilo, 

Mheshimiwa Waziri kasimama Mheshimiwa Dkt. Mwigulu Nchemba. 

 

WAZIRI WA FEDHA: Mheshimiwa Mwenyekiti, kwanza 

nimpongeze Mheshimiwa Mbunge makini kwa ufuatiliaji wa jambo 

hili linalohusu wananchi wake. 

 

Mheshimiwa Mwenyekiti, naomba niweke kumbukumbu sawa 

kwamba lile jambo la kwanza fedha hazikuchukuliwa kwa kisingizio 

cha kodi bali ilikuwa ni kodi halali, lakini naielewa hoja yake 

kwamba Benki hii inahudumia watu wakawaida na Serikali ya 

Mheshimiwa Rais imeshafanya jitihada za kuwasaidia. 

 

Mheshimiwa Mwenyekiti, sasa niombe, kwa kuwa Mbunge 

amekuwa akilifuatilia sana jambo hili, tayari tulishaongea na 

mamlaka ya mapato Tanzania na wameridhia kukutana na uongozi 

wa benki hii ili kuweza kuona namna bora ya kuwasaidia na 

wananchi wale wasiweze kuondoa fedha hizo na kuweza kulimaliza 

ili benki iweze kujiendesha na kutoa zile huduma. 

Mheshimiwa Mwenyekiti, kwa hiyo naomba Mheshimiwa 

Mbunge, wataarifu Viongozi wa Benki hii waonane na viongozi wa 

juu kabisa wa Mamlaka ya Mapato ili kuweza kuli-sort hili na kuweza 

kutoa fursa ili benki iweze kuendelea kufanya kazi. (Makofi) 

 

MWENYEKITI: Ahsante sana Mheshimiwa Waziri wa Fedha na 

Naibu wake. 

 

 Tunaendelea na Wizara ya Afya, Mheshimiwa Esther Lukago 

Midimu, Mbunge wa Viti Maalum, aulize swali lake. 

 

Na. 210 

 

Ujenzi wa uzio Hospitali ya Rufaa ya Mkoa wa Simiyu 

 

MHE. ESTHER L. MIDIMU aliuliza: - 

 

Je, lini Serikali itajenga uzio katika Hospitali ya Mkoa wa Simiyu? 

 

MWENYEKITI: Majibu ya swali hilo, Mheshimiwa Waziri. 

 

NAIBU WAZIRI WA AFYA alijibu: - 

 

Mheshimiwa Mwenyekiti, kwa niaba ya Waziri wa Afya, 

naomba kujibu swali la Mheshimiwa Esther Lukago Midimu, Mbunge 

wa Viti Maalum, kama ifuatavyo: - 

 

Mheshimiwa Mwenyekiti, Serikali imetenga kiasi cha shilingi 

bilioni mbili kwa mwaka wa fedha 2023/2024 kwa ajili ya kuanza 

ujenzi wa wodi za kulaza wagonjwa wa ndani pamoja na ujenzi wa 

uzio katika Hospitali ya Rufaa ya Mkoa wa Simiyu.  

 

Mheshimiwa Mwenyekiti, naomba kuwasilisha.  

 

MWENYEKITI: Mheshimiwa Esther Midimu. 

MHE. ESTHER L. MIDIMU: Mheshimiwa Mwenyekiti, nakushukuru. 

Pamoja na majibu mazuri ya Mheshimiwa Waziri namshukuru sana. 

 

Mheshimiwa Mwenyekiti, naomba nimshukuru Mheshimiwa Rais 

Dkt. Samia Suluhu Hassan kwa kutupatia fedha za ujenzi wa jengo la 

mama na mtoto tena ghorofa zuri na la kisasa. Mheshimiwa Rais, 

ahsante sana na Mwenyezi Mungu akubariki. 

 

Mheshimiwa Mwenyekiti, naomba niulize maswali yangu mawili 

ya nyongeza. Swali la kwanza, kwa vile Serikali imetenga bilioni mbili, 

napenda kujua ni lini fedha hizo zitaenda ili ujenzi uweze kuanza 

mara moja? 

 

Mheshimiwa Mwenyekiti, swali la pili; Hospitali ya Rufaa ya 

Mkoa wa Simiyu ina upungufu wa watumishi, watumishi waliopo ni 

asilimia 40 upungufu ni asilimia 60. Ni lini Serikali itapeleka watumishi 

wa kutosha hasa madaktari bingwa wa ugonjwa wa moyo, 

magonjwa ya wanawake na magonjwa ya watoto? (Makofi) 

 

MWENYEKITI: Mheshimiwa Waziri, majibu. 

 

NAIBU WAZIRI WA AFYA: Mheshimiwa Mwenyekiti, kwanza 

nimpongeze Mheshimiwa Mbunge kwa namna ambavyo anafuatilia 

hospitali yake lakini kwa uelewa wake kwamba kazi kubwa 

imeshafanyika kwenye Mkoa wa Simiyu kwenye eneo la hospitali 

yao ya mkoa. 

 

Mheshimiwa Mwenyekiti, swali lake la kwanza ni lini fedha 

zitapelekwa. Mpaka sasa katika hospitali za mikoa ambazo ziko 

kwenye bajeti zimeshapelekewa hospitali nane. Nakuomba tuje 

tukae hapo tupige simu ili tupate tarehe ya uhakika lakini hakika 

fedha zinaenda kwa mwaka huu. (Makofi) 

 

Mheshimiwa Mwenyekiti, swali lake la pili ni kuhusu watumishi, 

moja Madaktari Bingwa, hilo halina mjadala, pia tutakaa kwa 

pamoja kwa sababu Waziri wa Afya ameshaelekeza ifanyike 

tathmini ya kujua Madaktari Bingwa waliopo nchi nzima na kuona ni 

wapi wako wengi nani wapi hawahitajiki halafu waweze kupelekwa 

maeneo mengine wakati tunangojea kupata kibali cha kuajiri 

wapya. 

 

Mheshimiwa Mwenyekiti, pia umezungumzia upungufu wa 

watumishi, ni kweli maeneo mengi kuna upungufu wa watumishi 

lakini niendelee kuwaambia Wabunge, wakati mwingine unaweza 

ukadhani kuna upungufu wa watumishi, lakini kuna maeneo mengi 

hasa kwenye hospitali zetu mpya ukienda unaweza kukuta hospitali 

ina watumishi 50 au 70 halafu wanakwambia kuna upungufu kwa 

kuangalia idadi ilivyopangwa kwenye utaratibu wa utumishi. Lakini 

ukiwauliza unakuta hospitali hiyo kwa siku wanaonekana wagonjwa 

20 wakati kuna huo watumishi 70, maana yake upungufu unakuwa 

unasemwa kutokana na document za kiutumishi lakini sio halisi kwa 

maana ya mzigo ulioko kwenye eneo hilo. 

 

Mheshimiwa Mwenyekiti, kwa hiyo, Waheshimiwa Wabunge 

wote tushirikiane kujua hilo, wakati mwingine katika hizi Hospitali zetu 

kubwa tukienda tuwaulize je, kwa siku mnawaona wagonjwa 

wangapi na nyie mko wa ngapi? Kwa namna hiyo tutajua jinsi ya 

kutumia resources vizuri. 

 

MWENYEKITI: Ahsante sana Mheshimiwa Waziri kwa majibu 

hayo ya Waheshimiwa Wabunge na muda wetu wa maswali 

umefikia mwisho kwa siku ya leo. 

 

MHE. JESCA J. MSAMBATAVANGU: Mheshimiwa Mwenyekiti, 

Mwongozo wa Spika. 

 

MWENYEKITI: Waheshimiwa Wabunge, nitaanza na matangazo, 

kwanza tuna matangazo ya wageni waliopo Bungeni asubuhi hii 

ambao ni wageni wa Waheshimiwa Wabunge.  

 

Kuna wageni wawili wa Mheshimiwa Dkt. Doto Mashaka Biteko, 

Naibu Waziri Mkuu na Waziri wa Nishati ambaye ni Afisa Habari 

Football Academy Ndugu Furaha Hussein Mbakile kutoka Kizimkazi 

Zanzibar na mfanyabiashara kutoka Bukombe Ndugu Henry Rupia, 

karibu sana. (Makofi) 

 

 Waheshimiwa Wabunge, kuna wageni 47 wa Mheshimiwa 

Rose Busiga pamoja na Mheshimiwa Dkt. Doto Biteko, Naibu Waziri 

Mkuu na Waziri wa Nishati ambao ni wanachama wa UWT kutoka 

Wilaya ya Bukombe. Pia wameongozana na Msaidizi wa Naibu 

Waziri Mkuu, Ndugu Jonathan Samweli, karibuni sana wageni wetu 

kutoka huko Bukombe. (Makofi) 

 

Waheshimiwa Wabunge, tuna mgeni wa Mheshimiwa Nape 

Moses Nnauye, Waziri wa Habari, Mawasiliano na Teknolojia ya 

Habari ambaye ni Mkuu wa Kitengo cha Mahusiano ya Serikali 

kutoka Kampuni ya Minara Tanzania Limited ya Jijini Dar es Salaam, 

karibu sana. (Makofi) 

 

Waheshimiwa Wabunge, tuna wageni 14 wa Mheshimiwa 

Maryprisca Mahundi, Naibu Waziri wa Maji kutoka Kanisa la Ebeneza 

Iwambi Mbeya pamoja na familia ya Mwalimu Jacob Mruhabi a.k.a 

MC Washawasha, karibuni sana wageni wetu. (Makofi) 

 

Tuna wageni 10 wa Mheshimiwa Deus Sangu amabo ni 

Wajumbe wa Bodi ya DUWASA kutoka Jijini Dodoma na Ofisi ya 

Msajili wa Hazina kutoka Dar es Salaam, wageni wetu karibuni sana. 

(Makofi) 

 

Kuna wageni nane wa Mheshimiwa Ahmed Shabiby kutoka 

Taasisi ya Tumaini Foundation inayohudumia watoto wahitaji na pia 

wana shule jumuishi Gairo, Mkoa wa Morogoro wakiongozwa na 

Dunstan Mwegoha, karibuni sana. (Makofi) 

 

Tuna wageni watatu wa Mheshimiwa Aloyce Kamamba 

ambao ni rafiki zake kutoka Dar es Salaam, karibuni sana. (Makofi) 

Tuna wageni wawili wa Mheshimiwa Edwin Swalle kutoka Jimbo 

la Lupembe Mkoa wa Njombe, karibuni sana. (Makofi) 

 

Wageni wawili wa Mheshimiwa Emmanuel Shangai ambao ni 

wapiga kura wake kutoka Waso, Ngorongoro katika Mkoa wa 

Arusha, karibuni sana. (Makofi) 

 

Kuna wageni saba wa Mheshimiwa Abdallah Chaurembo 

ambao ni wapiga kura wake kutoka Toangoma na Mbagala Jijini 

Dar es Salaam. (Makofi) 

 

Tuna wageni watano wa Mheshimiwa Michael Mwakamo 

ambao ni wapiga kura wake kutoka Jimbo la Kibaha Vijijini, Mkoa 

wa Pwani. (Makofi) 

 

Pia tuna mgeni wa Mheshimiwa Simon Songe ambaye ni 

mpiga kura wake kutoka Busega, Ndugu Cafrain Ayubu. (Makofi) 

 

Tuna mgeni wa Mheshimiwa Shally Raymond ambaye ndugu 

yake kutoka Moshi, Mkoa wa Kilimanjaro, Ndugu Sophia Makundi, 

karibu sana. (Makofi) 

 

Waheshimiwa Wabunge, tuna wageni wawili wa Mheshimiwa 

Engineer Stella Manyanya ambao ni wapiga kura wake kutoka 

Nyasa Ndugu Felix Mapunda na Seleman Mikidadi. (Makofi) 

 

Kuna wageni 38 wa Mheshimiwa Jackson Kiswaga kutoka 

Taasisi ya Utetezi wa Mama kutoka Mkoa wa Iringa. (Makofi) 

 

 Kuna wageni 32 wa Mheshimiwa Condester Sichalwe 18 

members of Songwe Organization kutoka Mkoa wa Songwe. 

(Makofi) 

 

Kuna wageni 105 wa Mheshimiwa Aziza Sleyum ambao ni 

viongozi wa UWT kutoka Nzega Mkoa wa Tabora, karibuni sana 

viongozi wetu wa UWT kutoka huko Tabora. (Makofi) 

Kuna wageni 12 wa Mheshimiwa Dkt. Christina Mnzava kutoka 

Chuo Kikuu cha Dodoma (UDOM), karibuni sana. (Makofi) 

 

Waheshimiwa Wabunge, kuna tangazo kutoka kwa Katibu wa 

Bunge ambaye anasema niwatangazie Waheshimiwa Wabunge 

kuwa ili kuimarisha usalama na utulivu maeneo ya Bunge, 

mnakumbushwa kuwa wageni wote wanaoingia Bungeni kwa ajili 

ya kuangalia shughuli za Bunge hawaruhusiwi kuingia na simu, 

camera na vifaa vingine vya kielektroniki na badala yake 

wanapaswa kuvihifadhi vifaa hivyo kwa askari getini wakati wa 

kuingia.  

 

Hivyo, Waheshimiwa Wabunge wote mnaombwa 

kutowasaidia wageni wao kuingia na vitu hivyo visivyoruhusiwa 

katika maeneo ya Bunge ili kuepusha usumbufu ndani ya Ukumbi wa 

Bunge. 

 

Katibu tuendelee. 

 

NDG. YONA KIRUMBI – KATIBU MEZANI: 

 

HOJA ZA KAMATI 

 

Taarifa ya Kamati ya Kudumu ya Bunge ya Uwekezaji wa Mitaji 

ya Umma kuhusu shughuli za Kamati kwa Mwaka 2023 

na 

Taarifa ya Kamati ya Kudumu ya Bunge ya Bajeti kuhusu 

shughuli za Kamati kwa Mwaka 2023 

 

MWENYEKITI: Waheshimiwa Wabunge, tukiwa tunaomba 

miongozo, tuombe wakati Mwenyekiti amekaa na hakuna 

anayezungumza kwa mujibu wa kanuni. Tunaendelea sasa na Hoja 

za Kamati, Mwenyekiti wa Kamati ya Kudumu ya Bunge ya 

Uwekezaji wa Mitaji ya Umma (PIC), karibu. (Makofi) 

MHE. DEUS C. SANGU - MWENYEKITI WA KAMATI YA KUDUMU YA 

BUNGE YA UWEKEZAJI WA MITAJI YA UMMA: Mheshimiwa Mwenyekiti, 

awali ya yote napenda kumshukuru Mwenyezi Mungu kwa kutujalia 

uhai na kutuwezesha kufika siku ya leo. Kutokana na ufinyu wa 

muda naomba taarifa hii yote kama inavyosomeka katika kitabu 

cha kamati iingie kwenye Kumbukumbu za Taarifa Rasmi za Bunge. 

 

Mheshimiwa Mwenyekiti, naomba kuwasilisha Taarifa ya 

Kamati ya Kudumu ya Bunge ya Uwekezaji wa Mitaji ya Umma (PIC) 

kuhusu Shughuli za Kamati kwa Mwaka 2023 ili kukidhi Masharti ya 

Kanuni ya 136(15) ya Kanuni za Kudumu za Bunge, Toleo la Februari, 

2023. Kanuni hii inaitaka Kamati kuwasilisha Bungeni Taarifa ya 

mwaka ya shughuli zake kwa madhumuni ya kujadiliwa katika 

mkutano wa mwisho wa Bunge kabla ya Mkutano wa Bajeti. 

 

Mheshimiwa Mwenyekiti, Mkutano huu wa Bunge ulioanza 

Tarehe 30, Januari 2024 ndio Mkutano wa mwisho kabla ya Mkutano 

wa Bunge la Bajeti. Bila shaka maazimio yatakayopitishwa na Bunge 

kutokana na taarifa hii yatawezesha kuzingatia katika mchakato wa 

Bajeti ya Mwaka 2024/2025 kama ilivyokusudiwa katika Kanuni ya 

136(15) ya Kanuni za Bunge, hivyo mjadala wa Bunge kwa mambo 

yatakayobainishwa katika taarifa hii una umuhimu mkubwa sana. 

 

Mheshimiwa Mwenyekiti, muundo wa taarifa hii umezingatia 

masharti ya Kanuni ya 142 ya Kanuni za Kudumu za Bunge. Kutokana 

na mashartii haya Taarifa hii imegawanyika katika sehemu zifuatazo: 

utangulizi, uchambuzi wa taarifa ya uwekezaji wa mtaji wa umma 

na maoni na mapendekezo ya kamati kwa muundo wa hoja 

uliowekwa Masharti ya 61(3) ya Kanuni za Bunge. 

 

Mheshimiwa Mwenyekiti, sehemu ya kwanza inafafanua 

maelezo ya msingi kuhusu taarifa hii. Inabainisha msingi wa ufuatiliaji 

wa mitaji ya umma kwa mujibu wa Katiba, Kanuni za Bunge, Sheria 

ya Msajili wa Hazina, Madaraka na Majukumu Sura ya 370 na Sheria 

nyingine za nchi. Aidha, sehemu hii inabainisha Muundo wa 

Uwekezaji wa Mitaji ya Umma, Wigo wa Ufuatiliaji wa Mitaji ya Umma 

na Njia zinazotumika katika ufuatiliaji huo. 

 

Mheshimiwa Mwenyekiti, sehemu ya pili ya taarifa hii inaeleza 

shughuli zilizotekelezwa na Kamati ambazo ni Uchambuzi wa Taarifa 

ya Uwekezaji wa Mitaji ya Umma, Ziara za Ufuatiliaji wa Ukaguzi wa 

Miradi ya Uwekezaji wa Mitaji ya Umma na Mafunzo ya Kujenga 

uelewa kwa wajumbe. Pia sehemu hii imebainisha matokeo ya 

uchambuzi ambayo ni kama ifuatavyo:- 

 

Mheshimiwa Mwenyekiti, nitaanza na rejesho la uwekezaji 

(return on investment) kwa Serikali; hadi kufikia mwaka 2021/2022 

thamani ya uwekezaji wa mitaji ya umma uliofanywa na Serikali 

ulikuwa ni jumla ya shilingi trilioni 73.36 ambapo shilingi trilioni 70.8 ni 

thamani ya uwekezaji wa mashirika ambayo Serikali ina umiliki wa 

hisa zaidi ya asilimia 51 na shilingi trilioni 2.56 ni uwekezaji katika 

mashirika ambayo Serikali ina umiliki wa hisa chache.   

 

Mheshimiwa Mwenyekiti, kutokana na uwekezaji huo Serikali 

imeweza kupata rejeo kwa maana ya chumio la shilingi bilioni 850 

kwa mchanganuo wa kwamba shilingi bilioni 645 ni rejesho kutoka 

kwenye mashirika ambayo yana hisa nyingi na shilingi bilioni 400 ni 

gawio kutoka kwenye mashirika ambayo Serikali ina hisa chache.   

 

Mheshimiwa Mwenyekiti, ulinganifu wa mtaji wa Serikali na 

rejesho lake kwenye kampuni ambazo ina hisa chache na mtaji wa 

Serikali katika sehemu ambapo ina hisa nyingi unaonesha dhahiri 

kwamba Serikali imekuwa ikipokea rejesho kubwa kutoka kule 

ilikoweka hisa chache. Ni mtazamo wa kamati kuwa, ipo haja ya 

Serikali kufanya tathimini juu ya hili na kutafuta namna ya kuongeza 

mtaji kwenye kampuni ambazo ina hisa chache ambapo Serikali 

inafanya vizuri. 

 

Mheshimiwa Mwenyekiti, kuhusu kuchelewesha kwa marejesho 

ya kodi ya ongezeko la thamani (VAT); Sheria ya kodi ya Ongezeko 

la Thamani (VAT Act) imeweka utaratibu unaowawezesha walipa 

kodi waliosajiliwa kwenye kodi ya VAT kuomba kurejeshewa VAT 

iliyolipwa kwenye ununuzi wa bidhaa na huduma ambazo 

wametumia katika shughuli zao za biashara. Fedha hizi hupaswa 

kurudishwa na wahusika kwa kipindi cha miezi mitatu mpaka kumi 

na mbili baada ya kuwasilisha nyaraka zote za zikiwa sahihi.   

 

Mheshimiwa Mwenyekiti, moja ya changamoto ambayo 

Kamati iliibaini ni ucheleweshwaji wa marejesho ya VAT, jambo 

linaloathiri mitaji ya kampuni hizo na kuzipunguzia ufanisi. Miongoni 

mwa kampuni ambazo zimekumbana na changamoto hii ni 

STAMIGOLD ambayo inaidai TRA shilingi bilioni 12.3, GASCO inadai 

TRA shilingi bilioni 3.01 na ETDCO inadai shilingi milioni 563 na hizo ni 

kwa uchache.  

 

Mheshimiwa Mwenyekiti, ucheleweshaji wa marejesho ya VAT 

unapunguza mapato, unaathiri utendaji wa kampuni hizo na 

kupunguza ufanisi wa ujumla. Kwa mfano Kampuni ya STAMIGOLD 

deni la VAT limeongezeka kutoka shilingi bilioni 4.1 mwaka 2019/2020 

na kufikia shilingi bilioni 12.3 mwaka 2021/2022. Ulinganisho wa deni 

la Kodi hii ya VAT na mapato ya Kampuni ni zaidi ya asilimia 30.2. 

Aidha, Kamati ilibaini kuwa, STAMIGOLD inajiendesha ikiwa na mtaji 

hasi wa kiasi cha shilingi bilioni 11.7, kwa maana kuwa, endapo 

wakipata rejesho la VAT la shilingi bilioni 12.3, Kampuni itaweza 

kurudi kuwa na mtaji chanya. 

 

Mheshimiwa Mwenyekiti, ni maoni ya Kamati kuwa, Mamlaka 

ya Mapato Tanzania (TRA) itekeleze sharti la kisheria la kurejesha 

fedha hizi kwa wahusika na kwa wakati ili waweze kutekeleza 

majukumu yao kikamilifu.  

 

Mheshimiwa Mwenyekiti, baadhi ya mashirika kushindwa kufikia 

vigezo vya utendaji vilivyowekwa na Ofisi ya Msajili wa Hazina.  Kwa 

mujibu wa Sheria ya Msajili wa Hazina Sura 370, Msajli wa Hazina ana 

majukumu ya kuzipangia taasisi na mashirika ya umma vigezo vya 

uendeshaji kwa lengo la kuziongoza kujiendesha kwa ufanisi na 

kupata tija ya uwekezaji. Katika uchambuzi wa taarifa za utendaji 

wa taasisi na mashirika kama ilivyopitiwa katika vigezo hivyo, kuna 

vigezo mbalimbali kama ifuatavyo: - 

 

Mheshimiwa Mwenyekiti, nitaanza na kigenzo cha kwanza 

kinachohusu utegemezi wa ruzuku kutoka Serikalini. Kigezo hiki 

kinayataka mashirika ya umma kupunguza utegemezi wa ruzuku 

kutoka Serikalini kila mwaka. Uchambuzi wa Kamati umebaini kuwa, 

baadhi ya taasisi na mashirika yanategemea ruzuku ya Serikali licha 

ya kuwa na ufanisi wa kujiendesha yenyewe. Baadhi ya Mashirika 

hayo ni pamoja na ASA, Kampuni ya Magazeti ya Serikali (TSN), TBS, 

TTB, TFC pamoja na Kampuni ya GCLA. Hizo ni kwa uchache. 

 

Mheshimiwa Mwenyekiti, utegemezi huu unaongeza mzigo 

kwa Serikali. Mashirika haya yasimamiwe kikamilifu ili yaweze 

kuongeza ufanisi wake kwa lengo la kupunguza au kuondokana 

kabisa na utegemezi wa ruzuku ya Serikali.   

 

Mheshimiwa Mwenyekiti, kuhusu ukuaji wa mapato; Kigezo hiki 

kinaelekeza taasisi na mashirika ya umma kukuza mapato yake kwa 

kiwango kisichopungua asilimia 10 kila mwaka, ili kukabiliana na 

ongezeko la matumizi ambalo linaweza kusababishwa na mfumuko 

wa bei.  

 

Mheshimiwa Mwenyekiti, uchambuzi wa Kamati umebaini 

kuwa, mashirika yafuatayo hayana mwenendo himilivu wa ukuaji 

wa mapato. Mashirika hayo ni pamoja na NARCO, TSN, TFC 

(Kampuni ya Mbolea), Benki ya Maendeleo (TIB), TTCL, NHIF na 

mengine mengi. Jambo hili linaathiri uwezo wa mashirika 

kujiendesha kiufanisi.   

 

Mheshimiwa Mwenyekiti, kigezo kuhusu uwiano wa madeni ya 

muda mfupi kwa mali za muda mfupi. Kigezo hiki kinapima hali ya 

ukwasi wa mashirika ya umma, ambapo mali za mashirika ya umma 

zinapaswa kuwa mara mbili ya madeni ya muda mfupi. Uchambuzi 

wa Kamati umebaini kuwa, baadhi ya mashirika hayana uwezo wa 

kumudu kulipa madeni ya muda mfupi kwa kutumia mali za muda 

mfupi. Mashirika hayo ni pamoja na NARCO, Benki ya TIB, TTCL, 

AGITIF, MSD na mengine mengi, orodha ni ndefu. 

 

Mheshimiwa Mwenyekiti, kushindwa kufikia kigezo hiki 

kunaathiri uwezo wa shirika kuweza kulipa madeni yake pindi pale 

wanapohitajika kulipa 

  

Mheshimiwa Mwenyekiti, pia tuliangalia ukomo wa gharama 

za uendeshaji (operation expenditure limit). Ambapo, kwa mujibu 

wa Sheria ya Msajili wa Hazina… 

 

(Hapa baadhi ya Wabunge walizungumza bila kufuata utaratibu) 

 

MWENYEKITI: Waheshimiwa Wabunge, tupunguze sauti 

tumsikilize Mheshimiwa Mwenyekiti. 

 

MHE. DEUS C. SANGU – MWENYEKITI WA KAMATI YA KUDUMU YA 

BUNGE YA UWEKEZAJI WA MITAJI YA UMMA: Mheshimiwa Mwenyekiti, 

kwa mujibu wa Sheria ya Msajili wa Hazina Sura 370, ukomo wa 

gharama za matumizi ukitoa mishahara unatakiwa usizidi asilimia 60. 

Lengo la ukomo wa matumizi ni kudhibiti gharama za uendeshaji na 

kuongeza faida au ziada kwa taasisi na mashirika. Uchambuzi wa 

hesabu za baadhi ya mashirika, umebainisha kuwa, baadhi ya 

mashirika ya umma yamekuwa yakikiuka kigezo hiki ambayo ni 

pamoja na Shirika la NARCO, AICC, TTCL, TSN, TFC; hayo ni kwa 

uchache. Kamati inshauri sasa, Serikali kuongeza usimamizi wa 

Mashirika haya ili yaweze kuongeza ufanisi, faida na tija ya 

uwekezaji kupatikana.  

  

Mheshimiwa Mwenyekiti, kuhusiana na usimamizi wa kampuni 

tanzu na mashirika ya umma. Kampuni Tanzu ni kampuni 

zinazoanzishwa na shirika mama ambalo lina umiliki wa hisa zaidi ya 

asilimia 50 kwa lengo la kufanikisha utekelezaji wa majukumu yake. 

Aidha, Kampuni za Mashirika mama huanzisha Kampuni Tanzu ili 

zijiendeshe kibiashara na kupata fedha za kuyasaidia kwa njia ya 

gawio na faida. Msajili wa Hazina ametoa mwongozo wa uanzishaji 

wa kampuni tanzu. Licha ya kuwa na mwongozo huo ulioandaliwa 

na Msajili wa Hazina ambaye ni msimamizi mkuu wa mashirika ya 

umma yanayoanzisha kampuni tanzu, uchambuzi wa Kamati ulibaini 

changamoto mbalimbali zikiwemo zifuatazo: -   

 

(i) Kampuni tanzu hazipewi mtaji wa kujiendesha, hivyo 

zimekuwa zikitekeleza majukumu yake kama idara tu ndani ya 

kampuni mama. Kwa mfano ni kampuni ya kutengeneza nguzo za 

zege Tanzania (TCPM) ambayo ni kampuni tanzu ya TANESCO 

iliyopewa jukumu la la kuanzisha viwanda vya nguzo za zege na 

kusimamia ubora wa bidhaa zinazozalishwa nchini. Hata hivyo, ni 

takribani miaka kumi tangu kuanzishwa kwake mwaka 2014, 

haijaanza kutekeleza jukumu hilo na wala haijapatiwa mtaji wowote. 

Hii ni kinyume na muongozo wa Msajili wa Hazina ambao 

unaelekeza kwamba, wakati wa uanzishaji wa kampuni tanzu bajeti 

inatakiwa kuwa imetengwa.   

 

Mheshimiwa Mwenyekiti, kwa sasa TANESCO inaitumia 

kampuni tanzu hii kama wakala wa kununua nguzo za aina hiyo 

kutoka kampuni nyingine, jambo ambalo halikuwa jukumu la msingi 

la kuanzishwa kwa kampuni hiyo.  

  

(ii) Hakuna mpaka halisi (clear line) wa uendeshaji wa 

kampuni tanzu. Kampuni mama zimekuwa ndiyo waendeshaji na 

watoa maagizo kwenye kampuni tanzu. Licha ya mwongozo 

kuwepo, katiba na Sheria za uendeshaji, muundo na mgawanyo wa 

majukumu na kanuni za fedha na kanuni za kiutumishi. Uchambuzi 

umebaini kuwa kampuni mama zimekuwa zikifanya maamuzi katika 

kampuni tanzu. Hata watumishi wa kampuni tanzu ni wale wale wa 

kampuni mama. Mfano ni TANOIL na GASCO ambazo ni kampuni 

tanzu hizo za TPDC ambapo Mwenyekiti wa bodi wa kampuni tanzu 

hizi mbili ni mmoja lakini pia ni mtumishi wa TPDC ambalo linaathiri 

uendeshaji wa kampuni hizi tanzu.   

 

(ii) Baadhi ya kampuni tanzu zimekuwa zikitekeleza miradi na 

kampuni mama bila kuwa na mikataba ya utekelezaji (service level 

agreement). Kamati imebaini changamoto katika kampuni ya ujenzi 

na ukarabati wa miundombinu (ETDCO) ambayo ni kampuni tanzu 

ya TANESCO, ambapo baadhi ya shughuli za TANESCO zimekuwa 

zikipelekwa ETDCO bila kuwa na makubaliano ya utekelezaji (service 

level agreement).  

 

(ii) Kukosekana kwa usimamizi madhubuti wa kampuni tanzu. 

Baadhi ya kampuni zimekuwa zikianzisha kampuni tanzu bila kufuata 

mwongozo uliowekwa na Msajili wa Hazina, jambo linalopelekea 

hata usimamizi wake kutokuwa mzuri na hivyo kukosekana kwa 

ufanisi na tija.  

 

Mheshimiwa Mwenyekiti, Uchambuzi wa Kamati umebaini 

dosari katika usimamizi wa Mtaji wa Umma uliowekezwa kwa 

Kampuni ya TANOIL ambayo ni kampuni tanzu ya TPDC iliyopewa 

jukumu la uagizaji na usambazaji wa nishati ya mafuta. Dosari 

zilizobainika ni kama ifuatavyo: -  

 

(a) Kukua kwa madeni ya muda mfupi ya Kampuni ya TANOIL 

ambapo madeni hayo yaliongezeka kwa asilimia zaidi ya 

100 kutoka shilingi bilioni 6.6 mwaka 2020/2021 hadi kufikia 

shilingi bilioni 30 mwaka 2021/2022, ongezeko hili ni la zaidi 

ya asilimia 100.  

   

(b) Kwa kipindi cha miaka miwili mfululizo kampuni imekuwa 

ikipata hasara na hasara hii imeongezeka kutoka shilingi 

milioni 166 mwaka 2020/2021 hadi kufikia shilingi bilioni 

7.83; ongezeko hili ni zaidi ya asilimia 4,000. Hasara hii kwa 

kiasi kikubwa imesababishwa na kuuza mafuta kwa bei ya 

chini ya bei iliyopangwa na EWURA.  

 

Mheshimiwa Mwenyekiti, kwa msingi wa mambo hayo, Kamati 

inaona ni muhimu sasa uwekwe utaratibu mahususi ambapo Serikali 

itahakikisha Msajili wa Hazina anashirikishwa katika hatua zote za 

uanzishaji, uendeshaji na uwekaji wa mtaji katika kampuni tanzu hizi. 

Utaratibu huu uhusishe kuweka takwa la kisheria linalotaka walau 

Msajili wa Hazina apate hisa chache kwa lengo la kumuwezesha 

kuingia katika mchakato wa uendeshaji wa kampuni tanzu hizi na 

kusimamia accountability.   

 

Mheshimiwa Mwenyekiti, kuhusu utendaji wa Benki ya 

Maendeleo (TIB); Benki ya maendeleo (TIB) ilipewa jukumu la kutoa 

huduma za kifedha kwenye miradi ya maendeleo kwa gharama 

nafuu ili kujenga taifa lenye uchumi shirikishi, mseto mahiri na wenye 

ushindani kwa msimu. Uchambuzi wa Kamati umebaini kuwa, kwa 

sasa benki hii haina vigezo vya kujiendesha kama benki kwa mujibu 

wa vigezo vilivyotolewa na Msajili wa Hazina lakini pia katika vigezo 

vilivyotolewa na Benki Kuu ya Tanzania (BOT).   

 

Mheshimiwa Mwenyekiti, kwa mujibu wa masharti ya BOT, ili 

benki iweze kujiendesha inapaswa kuwa na mtaji usiopungua shilingi 

bilioni 200. Benki ya TIB kwa sasa ina mtaji wa shilingi bilioni 24, 

changamoto hii pia imesababisha benki hii kushindwa kulipa amana 

(FDR) za wateja zenye thamani ya jumla ya shilingi bilioni 206.85 

zilizowekwa na watu na baadhi ya taasisi za Serikali. Amana hizi 

zimefika muda wa kurejeshwa lakini kutokana na hali mbaya ya 

ukwasi, benki imeshindwa kuzirejesha hizi maturity obligation. Aidha, 

benki imepata hasara kwa kipindi cha miaka miwili mfululizo, mwaka 

2021 na 2022; na hasara kubwa imepatikana mwaka 2022 ambayo 

ni shilingi bilioni 195.91. Hasara hii ilitokana na kuongezeka kwa 

tengo la mikopo chechefu hadi asilimia 20, sawa na shilingi bilioni 

159.73 wakati ukomo uliowekwa na Benki Kuu ni asilimia tano tu.  

  

Mheshimiwa Mwenyekiti, kwa ujumla Benki ya TIB (DFI) ina hali 

mbaya. Kwa kuzingatia umuhimu wa uwepo wa benki hii, ni rai ya 

Kamati kwamba, jitihada za makusudi zinapaswa kuchukuliwa ili 

kuiwezesha kupata mifumo imara ya uendeshaji wa shughuli za 

benki hususani mfumo wa upatikanaji wa maombi ya mikopo na 

ufuatiliaji ili kuiwezesha benki hii kutolimbikiza mikopo chechefu 

ambayo ni mingi na inaendelea kukua siku hadi siku.  Aidha, TIB 

imeongezewa majukumu ambayo siyo katika Jukumu la msingi la 

uanzishwaji wa Benki hii; ikiwa ni pamoja na kuendesha dirisha la 

kilimo. Jukumu ambalo ni jukumu la Benki ya Maendeleo ya Kilimo.  

Mheshimiwa Mwenyekiti, ni vema jukumu hili lipelekwe TADB 

ambao ndilo jukumu la msingi la uendeshaji wa dirisha la kilimo. Pia 

TIB ilipewa jukumu la kusimamia mifuko mbalimbali iliyoanzishwa 

kwenye Taifa hili. Mifuko hiyo iko mingi wanayoishughulikia kupeleka 

fedha. Basi, kwa sababu iko kwenye taarifa baadaye nitapata 

muda wa kuifafanua. 

 

Mheshimiwa Mwenyekiti, baadhi ya mashirika ya umma 

kudaiwa na Taasisi nyingine za Serikali. Kigezo hiki ni mojawapo ya 

kigezo kinachotumika kupima utendaji wa mashirika. Kamati 

imebaini kuwa, baadhi ya mashirika ya umma yanakosa mbinu 

mbadala na mikakati madhubuti ya ukusanyaji wa madeni 

(receivables) ili kuongeza ukwasi wa shirika na mapato ya Serikali 

kwa ujumla. Aidha, kwa baadhi ya mashirika ya umma, madeni 

yanatokana na kuzidai taasisi nyingine za Serikali zinapatiwa 

huduma lakini hazilipi. Baadhi ya taasisi zenye dosari ni pamoja na 

kampuni ya ETDCO ambayo inaidai TANESCO na REA jumla ya 

shilingi bilioni 44.78. Aidha, LATRA inaidai TRC jumla ya shilingi bilioni 

1.81 na Kampuni ya UDART shilingi bilioni 1.9.   

 

Mheshimiwa Mwenyekiti, madeni haya yameathiri mizania ya 

taasisi wanazodai na kupunguza ukwasi na ufanisi wa taasisi hii. Ni 

vema Serikali ikasimamia kiukamilifu taasisi zinazodaiwa ili ziweze 

kulipa madeni yake ili zisiathiri taasisi nyingine. 

 

Mheshimiwa Mwenyekiti, kuhusu utendaji wa mamlaka za maji. 

Mamlaka za maji nchini ni taasisi za umma zilizoanzishwa kwa minajili 

ya kutoa huduma za majisafi na usafi wa mazingira kwa mujibu wa 

sheria, kanuni na miongozo ya utoaji wa huduma za majisafi na usafi 

wa mazingira. Katika kutekeleza jukumu hili mamlaka hizi 

zinakumbana na changamoto mbalimbali zinazosababisha 

gharama za uendeshaji kuwa kubwa sana. Changamoto hizo ni 

kama zifuatazo: - 

 



14 FEBRUARI, 2024 

79 

 

(a) Gharama kubwa za umeme. Uzalishaji wa maji unatumia 

umeme katika kuendesha mitambo ya maji, jambo linalosababisha 

mamlaka hizi kuingia gharama kubwa ya umeme na hivyo 

kuongeza gharama hizo kwa mamlaka na hivyo kuathiri Mradi wa 

mwisho. Kamati ilibaini changamoto katika mamlaka zifuatazo:-  

 

(i) DAWASA, gharama za umeme zilipanda kutoka shilingi 

bilioni 26.64 kwa mwaka 2021 hadi shilingi bilioni 28.89. Ulinganisho 

wa gharama za umeme kwa jumla ya gharama zote ni sawa na 

asilimia 17 kwa mapato. 

 

(ii) DUWASA ilitumia kiasi cha shilingi bilioni 5.6 kwa ajili ya 

gharama za umeme kwa mwaka 2020/2021 ambazo ziliongezeka 

hadi kufikia bilioni 7.4 mwaka 2021/2022 ikilinganishwa kwa ujumla ni 

zaidi ya asilimia 23 kwa mwaka 2021/2022. 

 

Mheshimiwa Mwenyekiti, Madeni (receivables), Mamlaka za 

maji zinakabiliwa na kiasi kikubwa cha madeni ambayo zinadai kwa 

watumiaji wa huduma ya maji. Kiasi kikubwa cha madeni haya 

yanadaiwa kwa taasisi za Serikali. Madeni haya yanaathiri ukwasi 

wa mamlaka za maji na ufanisi wa mamlaka kwa ujumla. Kamati 

imebaini changamoto ya madeni (receivables); kwa DAWASA 

inadai shilingi bilioni 13.9 kwenye taasisi za Serikali, DUWASA, inadai 

shilingi bilioni 1.4 na Tanga – UWASA bilioni 1.7. Orodha ni ndefu 

hivyo tutaiona kwenye taarifa kama ilivyowasilishwa mezani.  

 

Mheshimiwa Mwenyekiti, kimsingi mamlaka za maji ni taasisi za 

kihuduma hivyo kuzipatia unafuu katika utekelezaji wa majukumu 

yake kutaongeza ufanisi na kuleta tija katika kutoa huduma kwa ajili 

ya ustawi wa jamii zetu.  

 

Mheshimiwa Mwenyekiti, kuhusu utendaji wa Kampuni ya 

Ranch ya Taifa (NARCO); Kampuni ya Ranchi za Taifa (National 

Ranching Company Limited – NARCO) ina jukumu la msingi la 

kushughulikia ufugaji wa kisasa wa ng’ombe hususani ng’ombe wa 

nyama kwenye mashamba makubwa ya kibiashara. Uchambuzi wa 

Kamati ulibaini dosari mbalimbali katika uendeshaji wa kampuni hii. 

Miongoni mwa dosari hizo ni pamoja na kupungua kwa mapato ya 

kampuni hii kutoka shilingi bilioni 12.26 mwaka 2020/2021 hadi shilingi 

bilioni 5.86 mwaka 2021/2022. 

 

Mheshimiwa Mwenyekiti, kutekeleza kwa mpango mkakati wa 

kampuni kwa miaka. Pia, kampuni imekuwa ikipata faida ndogo, na 

kwa mwaka wa fedha 2020/2021 ilipata hasara ya bilioni 1.17. Vile 

vile, kampuni imekuwa ikitoza ada kidogo sana ya shilingi 3,500 kwa 

ekari, kiasi ambacho ni kidogo ikilinganishwa na uhalisia. Kiwango 

hiki cha ada kinasababisha wanaopatiwa maeneo hayo 

wayakodishe. Wanawakosidha watu kwa 350 nao wanaweza 

wakakodisha kwa zaidi ya shilingi 100,000, au 200,000. 

 

Mheshimiwa Mwenyekiti, ipo haja ya Serikali kufanya tathimini 

ya kina ya uendeshaji wa NARCO kwa lengo la kuiboresha na 

kuiongezea ufanisi ili tija ya uwekezaji iweze kupatikana.  

   

Mheshimiwa Mwenyekiti, kuhusu uchambuzi wa utekelezaji wa 

miradi tuliyoitembelea kama Kamati. Mwezi Machi, 2023, Kamati 

ilifanya ziara za kukagua miradi ya uwekezaji ili kujiridhisha kama 

kuna tija ya uwekezaji katika mitaji ya umma. Ziara hiyo ilifanyika 

katika mikoa nane na taarifa ya kina ya utekelezaji wa miradi hiyo ni 

kama ilivyofafanuliwa kwenye Taarifa yetu ya Kamati. 

 

Mheshimiwa Mwenyekiti, Maoni ya Kamati. kwa kuwa Kamati 

hii ni tegemeo la Bunge katika kufuatilia uwekezaji wa mitaji ya 

umma, maoni yake yanahusu namna Serikali inavyoweza kutumia 

mitaji ya umma.  Kutokana na uchambuzi na ufuatiliaji uliofanywa 

na Kamati, yapo mambo yanayotolewa maoni na mapendekezo 

kwa madhumuni ya kulisaidia Bunge kujadili na kuamua. Kwa ujumla 

mambo makuu yanayojitokeza katika Taarifa yanafafanuliwa kama 

ifuatavyo: -  

 

Mheshimiwa Mwenyekiti, Mapendekezo; taasisi zinazotumia 

Mtaji wa Umma kurejeshewa marejesho ya VAT:- 

Kwa kuwa, Kodi ya Ongezeko la thamani (VAT) inayopaswa 

kurudishwa kwa wahusika ikichelewa kuzifikia taasisi zinazotumia 

Mtaji wa Umma kama vile STAMIGOLD, ETDCO na GASCO;  

 

Na kwa kuwa, kuchelewa kurejeshwa kwa VAT kunaathiri 

ukwasi kwa taasisi zinazotumia mtaji wa umma zikiwemo zilizotajwa;  

 

Kwa hiyo basi, Bunge linaazimia kwamba, Serikali ihakikishe 

kuwa taasisi zinazotumia mtaji wa umma zinarejeshewa VAT haraka 

baada ya kukamilika kwa taratibu stahiki.  

 

Mheshimiwa Mwenyekiti, baadhi ya taasisi na mashirika ya 

umma kushindwa kuzingatia vigezo vya utendaji:-  

 

Kwa kuwa, imebainika kuwepo kwa baadhi ya taasisi na 

mashirika yanayotumia Mtaji wa Umma ambayo yanajiendesha bila 

kuzingatia vigezo vya utendaji vilivyowekwa na Msajili wa Hazina;  

 

Na kwa kuwa, athari ya taasisi kwa mashirika haya 

kutokuzingatia vigezo inabainika kwenye ufanisi na tija ya uwekezaji 

wa mitaji ya umma; 

 

Hivyo basi, Bunge linaazimia kwamba:- 

 

(i) Serikali iongeze usimamizi wa Bodi na menejimenti za 

mashirika na taasisi ambazo imeweka Mtaji, 

 

(ii) Sambamba na kuongeza usimamizi, Serikali ikamilishe 

mchakato wa uandaaji wa Muswada wa Sheria ya Uwekezaji wa 

Umma ya Mwaka 2023 na kuurejesha Bungeni ili Sheria hii iweze 

kutungwa wa lengo la kuongeza nguvu katika usimamizi wa 

mashirika ya umma na tija ya uwekezaji wa mitaji iweze kuonekana.  

  

Mheshimiwa Mwenyekiti, baadhi ya taasisi za uwekezaji wa 

umma kufanya shughuli za uwekezaji bila kuwa na mpango wa 

uwekezaji (Investment Plan):- 

Kwa kuwa, zipo baadhi ya taasisi za Uwekezaji wa Mitaji ya 

Umma zinazojiendesha bila kuwa na Mpango wa uwekezaji; 

 

Na kwa kuwa, taasisi zinazojiendesha bila mpango wa 

uwekezaji zinakosa mwongozo na mikakati inayolenga tija na hivyo 

kutokuwa na ufanisi katika uwekezaji; 

  

Kwa hiyo basi, Bunge linaazimia kwamba, Serikali iongeze 

usimamizi wa taasisi za uwekezaji ili ziweze kuandaa mpango wa 

uwekezaji na kuutekeleza kiukemilifu kwa lengo la kuleta ufanisi.  

 

Mheshimiwa Mwenyekiti, uanzishwaji wa kampuni tanzu za 

taasisi za uwekezaji wa umma:-  

 

Bunge linaazimia kwamba:-  

 

(a) Serikali Ifanye tathmini ya kina kubaini iwapo kampuni 

tanzu zilizoanzishwa na taasisi za uwekezaji wa mitaji ya umma zina 

umuhimu, tija  na  manufaa katika uwekezaji. 

 

(b) Serikali iweke mfumo mzuri wa usimamizi wa uanzishaji wa 

kampuni tanzu unaozingatia vigezo vilivyowekwa kwa mujibu wa 

sheria. 

 

(c) Serikali Ianze mchakato wa kurekebisha sheria zinazotoa 

sharti la Msajili wa Hazina kupewa baadhi ya hisa chache kwenye 

hizi kampuni tanzu ili aweze kuwa na uangalizi wa karibu. 

  

Mheshimiwa Mwenyekiti, kushindwa kwa Benki ya Maendeleo 

kujiendesha:-  

 

Bunge linaazimia kwamba, Serikali ifanye yafuatayo: - 

 

(a) Ifanyike tathmini ya kubaini umuhimu, uendeshaji na 

ustahimilivu wa Benki ya Maendeleo ili kuchukua hatua stahiki.  

(b) Isimamie Benki ya Maendeleo na kuhakikisha kuwa Benki 

hiyo inajielekeza katika kutekeleza majukumu yake ya msingi bila 

kuendelea na shughuli zilizo nje ya malengo ya uanzishwaji wa benki 

hii. 

 

(c) Isimamie kwa dhati na kufuatilia kwa karibu wadaiwa 

sugu ili waweze kulipa madeni hayo kwa lengo la kuongeza ukwasi 

wa benki hii. 

 

(d) Ihakikishe kuwa changamoto ya amana zinazodaiwa na 

watu binafsi na taasisi za Serikali zinalipwa ili kupunguza madhara 

kwa wadai kwenye benki hiyo. 

 

Mheshimiwa Mwenyekiti, changamoto ya Bodi ya Utalii 

kutokana na sheria iliyoanzisha:- 

 

Bunge linaazimia mambo yafuatayo: - 

 

(i) Serikali ianzishe mchakato wa kuhuisha Sheria ya Bodi ya 

Utalii iliyotungwa mwaka 1962 ili kuwezesha Bodi hii 

kuendana na wakati;  

 

(ii) Serikali ihakikishe kuwa marekebisho ya sheria yanaendana 

na kuibadili Bodi ya Utalii Tanzania, iwe Mamlaka ya Utalii 

Tanzania (Tanzania Tourism Authority – TTA); na 

 

(iii) Ifanye jitihada ya kurejesha ushuru wa utalii kwenye shughuli 

za Bodi ya Utalii Tanzania.  

  

Mheshimiwa Mwenyekiti, saba; baadhi ya Taasisi za Uwekezaji 

wa Mitaji ya Umma kuathiriwa na madeni zinazodai taasisi nyingine 

za Serikali. Bunge linaazimia kwamba, Serikali:–  

 

(i) Ihakikishe kwamba taasisi zote za Serikali zinazodaiwa na taasisi 

za Uwekezaji wa Mitaji ya Umma, zinalipa madeni kwa haraka 

iwezekanavyo. 

(ii) Iweke mfumo madhubuti wa kusimamia na kuziwajibisha taasisi 

zinazopokea huduma kutoka taasisi zingine na hawalipi hayo 

madeni  

  

Mheshimiwa Mwenyekiti, nane; changamoto ya upatikanaji wa 

Rejesho la Uwekezaji (Returns on Investment) Bunge linaazimia 

kwamba, Serikali:–  

 

(i) Iongeze na kuimarisha usimamizi wa uendeshaji wa taasisi na 

mashirika ya umma yanayotumia mtaji wa umma ili zitoe gawio 

na michango kwa mujibu wa Sheria; na   

 

(ii) Iwajibishe bodi na menejimenti za taasisi ambazo hazitekelezi 

sharti la kisheria kuhusu gawio na michango kwa Mfuko Mkuu 

wa Serikali.  

 

Mheshimiwa Mwenyekiti, Tisa. Mamlaka za Maji kutozwa 

gharama za huduma ya umeme kibiashara:-  

 

Kwa kuwa, Mamlaka za Maji ambazo ni taasisi za huduma 

hulipia gharama za umeme kwa mpango wa matumizi ya kibiashara 

badala ya huduma; 

 

Na kwa kuwa, mpango huo wa ulipaji unaziongezea mamlaka 

za maji gharama za uendeshaji na kumuathiri mlaji wa mwisho; 

 

Na kwa kuwa, tozo (tariff) za maji hazijabadilika kwa muda 

mrefu sasa tangia mwaka 2015 licha ya gharama nyingine za 

uendeshaji kubadilika; 

 

Hivyo basi, Bunge linaazimia kwamba, Serikali:-   

(i) Ifanye tathmini ya gharama za uendeshaji wa mamlaka za 

maji. 

 

(ii) Iwezeshe mamlaka za maji kulipia bei za kihuduma kwa lengo 

la kuzipunguzia gharama za uendeshaji; na  

(iii) Ifanye mapitio ya tozo za maji ili ziweze kuendana na 

gharama za uzalishaji na.  

 

(iv) Izipatie mamlaka za maji fedha za kutosha kugharamia maji 

na miradi ya maji. 

 

Mheshimiwa Mwenyekiti, juu ya changamoto ya uendeshaji wa 

NARCO, Bunge linaazimia kwamba, Serikali: - 

 

(i) Ifanye tathmini ya utendaji wa NARCO na kuiwezesha 

kuandaa mpango kabambe wa mabadiliko (turn around 

strategy)  

 

(ii) Ifanye uhakiki wa ukubwa wa vitalu vya NARCO na 

wapangishwaji kwa lengo la kubaini kama kuna 

udanganyifu unaofanyika katika mikataba ya kukodishiana 

vitalu  

 

(iii) Ifanye tathmini juu ya gharama za ukodishaji wa vitalu kwa 

kushabihisha faida ipatikanayo kwa wanaoendesha vitalu 

hivi na 

 

(iv) Iweke kiasi kilichopangwa katika mpango mkakati wa 

miaka 10 ili malengo yaliyokusudiwa na NARCO yaweze 

kufikiwa.(Makofi) 

 

Mheshimiwa Mwenyekiti, hitimisho. Napenda kutumia fursa hii 

kukushukuru wewe binafsi kwa uongozi wako makini katika 

kuliongoza Bunge letu Tukufu katika utekelezaji wa majukumu ya 

Kamati umefanikiwa kwa kiasi kikubwa kutokana na maelekezo ya 

Kiti chako. Pia, naomba nimshukuru Spika wetu wa Bunge la Jamhuri 

ya Muungano wa Tanzania Dkt. Tulia Ackson, Naibu Spika na 

Wenyeviti wote wa Bunge kwa kukusaidia katika kuendesha Bunge 

hili Tukufu. (Makofi) 

Mheshimiwa Mwenyekiti, kwa namna ya pekee, napenda 

kumpongeza Mheshimiwa Rais wa Jamhuri ya Muungano wa 

Tanzania Mheshimiwa Dkt. Samia Suluhu Hassan, kwa kuhakikisha 

kunakuwa na usimamizi bora wa taasisi na Mashirika ya Umma kwa 

kutoa msukumo wa hali ya juu na hivyo kuanzisha mchakato wa 

kuleta Muswada Bungeni, Muswada ambao utaenda kuleta 

mabadiliko katika usimamizi wa Mashirika ya Umma. Pia kuanzisha 

Wizara mahususi ya Mipango na Uwekezaji chini ya Ofisi yake 

ambayo ndani ya Wizara hiyo kuna Ofisi ya Msajili wa Hazina. 

 

Mheshimiwa Mwenyekiti, nitoe rai kuwa Serikali ikamilishe 

mchakato wa Muswada huu ili ulete Bungeni ambao ndiyo 

mwarobaini wa matatizo katika mashirika yetu ya umma. (Makofi) 

 

Mheshimiwa Mwenyekiti, napenda kuwashukuru Wajumbe 

wote wa Kamati ya Kudumu ya Bunge ya Uwekezaji wa Mitaji ya 

Umma, kwa kutekeleza majukumu ya Kamati kwa moyo na uadilifu 

mkubwa. Naomba kuwatambua Wajumbe kwa majina yao kama 

yanavyoonekena hapo chini, kutokana na changamoto ya muda 

naomba nisiyasome ila naomba yaingie katika Kumbukumbu Rasmi 

za Bunge. (Makofi)   

 

Mheshimiwa Mwenyekiti, vilevile, naomba kuwashukuru 

wafanyakazi wote wa Ofisi ya Msajili wa Hazina wakiongozwa na 

Msajili wa Hazina Ndugu Nehemia Mchechu kwa ushirikiano wa 

dhati wanaoutoa katika Kamati. Pia, napenda kuwashukuru 

watumishi wote wa Ofisi ya Bunge wakiongozwa na Katibu wa 

Bunge Ndugu Nenelwa J. Mwihambi, ndc, kwa ushirikiano walioutoa 

ikiwa ni pamoja na kutoa ushauri stahiki na kuiwezesha Kamati 

kutekeleza majukumu ya Kamati. (Makofi)  

 

Mheshimiwa Mwenyekiti, taarifa hii imetokana na uchambuzi 

wa kina uliofanywa na Kamati ya Kudumu ya Bunge ya Uwekezaji 

wa Mitaji ya Umma (PIC) kuhusu utekelezaji na usimamizi wa 

Uwekezaji wa Mitaji ya Umma, maoni na mapendekezo 

yanayotokana na uchambuzi huu, yanalenga kuishauri Serikali 

katika Uwekezaji wa Mitaji ya Umma (Makofi) 

  

Mheshimiwa Mwenyekiti, naomba kutoa hoja kwamba, Bunge 

sasa liipokee taarifa ya Kamati ya Kudumu ya Bunge ya Uwekezaji 

wa Mitaji ya Umma, kuhusu uchambuzi wa Uwekezaji wa Mitaji ya 

Umma kwa Mwaka 2023, kuijadili na hatimaye kuridhia maoni na 

mapendekezo ya Kamati na kuwa Maazimio ya Bunge. 

  

Mheshimiwa Mwenyekiti, naomba kutoa hoja. (Makofi) 

 

TAARIFA YA KAMATI YA KUDUMU YA BUNGE YA UWEKEZAJI WA MITAJI 

YA UMMA KUHUSU SHUGHULI ZA KAMATI KWA  

MWAKA 2023 – KAMA ILIVYOWASILISHWA MEZANI 

 

[Imetolewa chini ya Kifungu cha 136(15) cha Nyongeza ya Nane ya 

Kanuni za Kudumu za Bunge, Toleo la Februari, 2023] 

 

SEHEMU YA KWANZA 

  

1.0 UTANGULIZI  

1.1  Maelezo ya Awali  

 

Mheshimiwa Spika, Naomba kuwasilisha Taarifa ya Kamati ya 

Kudumu ya Bunge ya Uwekezaji wa Mitaji ya Umma (PIC) kuhusu 

Shughuli za Kamati kwa kipindi cha Februari, 2022 hadi Januari, 2023 

ili kukidhi masharti ya Kanuni ya 136 (15) ya Kanuni za Kudumu za 

Bunge, Toleo la Februari, 2023. Kanuni hiyo inailazimisha Kamati 

kuwasilisha Bungeni Taarifa ya Mwaka ya Shughuli zake, kwa 

madhumuni ya kujadiliwa katika Mkutano wa mwisho wa Bunge 

kabla ya Mkutano wa Bajeti.  

 

Mheshimiwa Spika, Mkutano huu wa Bunge ulioanza tarehe 30 

Januari, 2024 ndio Mkutano wa mwisho wa Bunge kabla ya Mkutano 

wa Bajeti. Bila shaka Maazimio yatakayopitishwa na Bunge kutokana 

na Taarifa hii yataweza kuzingatiwa katika mchakato wa Bajeti 

2024/2025 kama ilivyokusudiwa katika Kanuni ya 136 (15) ya Kanuni 

za Bunge. Hivyo, mjadala wa Bunge kwa mambo yanayobainishwa 

katika Taarifa hii una umuhimu mkubwa.  

 

Mheshimiwa Spika, Ili kufuatilia vizuri mtiririko wa Taarifa hii naomba 

kueleza kwa ujumla kuhusu madhumuni na mawanda yake kama 

ifuatavyo:-  

 

1.1.1 Madhumuni  

Mheshimiwa Spika, kwa ajili ya kurahisisha mjadala na kuliwezesha 

Bunge kujielekeza kwenye shabaha ya Taarifa hii, napenda 

kubainisha madhumuni ya Taarifa hii inakusudia kuripoti hali ya 

Uwekezaji wa Mitaji ya Umma iliyobainika kutokana na Shughuli za 

Kamati kwa kipindi kilichoishia Februari, 2024. Shughuli hizo ni zile 

ambazo hazikuwemo kwenye Taarifa ya Kamati iliyowasilishwa 

Bungeni tarehe 2 Novemba, 2023 wakati wa Mkutano wa Kumi na 

Tatu wa Bunge. Lengo ni kuliwezesha Bunge kuwa na picha kamili ya 

mitaji ya umma kwa wakati muafaka.  

 

Mheshimiwa Spika, madhumuni hayo yanatimizwa kutokana na 

ufafanuzi wa jumla kuhusu Mitaji ya Umma inayosimamiwa na 

Serikali au matumizi ya mitaji ya Umma yanavyonufaisha Serikali na 

Taifa kwa ujumla. Ufafanuzi huo unaliwezesha Bunge kutekeleza 

Madaraka yake ya kuisimamia na kuishauri Serikali katika eneo la 

Uwekezaji wa Mitaji ya Umma.  

 

1.1.2 Mawanda (Scope)  

Mheshimiwa Spika, Ili kufanikisha utambuzi wa mambo yanayostahili 

kutarajiwa, vigezo, mwelekeo wa maoni na mapendekezo katika 

hoja ya Kamati, sehemu hii inabainisha mawanda (scope) ya 

Taarifa. Kulingana na madhumuni niliyoyaeleza, Taarifa hii inagusa 

masuala yafuatayo:-  

 

(i) Hali ya Mitaji ya Umma na Uwekezaji katika Mashirika ya Umma, 

Wakala za Serikali au Taasisi nyingine za Umma; na  

(ii) Hali ya Uwekezaji wa Mitaji ya Umma katika vitega uchumi 

(investments) ambapo Serikali ina hisa chache.  

 

Mheshimiwa Spika, Shughuli zote za Serikali zinazohusiana na 

mambo hayo zinafanya uwekezaji wa mitaji ya umma. Taarifa hii 

inatoa maelezo kuhusu Shughuli za umma zinazosimamiwa na 

Serikali kwa kutumia mtaji wa umma unaojumuisha mambo hayo 

saba.  

  

1.2  Muundo wa Taarifa  

Mheshimiwa Spika, Kama nilivyotangulia kusema Taarifa hii 

inawasilishwa kukidhi masharti ya Kanuni za Bunge. Masharti hayo ni 

Pamoja na muundo wa Taarifa. Miongoni mwa masharti hayo ni 

kuhusu muundo wa Taarifa ya Kamati inayowasilishwa Bungeni. 

Kanuni ya 142 ya Kanuni za Bunge inataka Taarifa iwe na sehemu 

tatu. Taarifa hii inazingatia sharti hilo kwa kugawanyika katika 

sehemu tatu zifuatazo:-  

 

(i) Sehemu ya kwanza ambayo inatoa maelezo ya jumla, 

madhumuni ya taarifa, msingi wa Shughuli za Kamati na njia 

zilizotumika;  

 

(ii) Sehemu ya pili ambayo inaeleza Shughuli za Kamati na 

mambo yaliyobainika. Aidha, sehemu hii inafafanua matokeo 

ya uchambuzi wa taarifa za uwekezaji wa mitaji ya umma; na  

 

(iii) Sehemu ya tatu inayobainisha maoni ya jumla na 

mapendekezo ya kutatua changamoto zilizobainika. Sehemu 

hii pia imehitimisha na kutoa hoja.  

 

1.3  Msingi wa Shughuli za Kamati  

Mheshimiwa Spika, msingi wa shughuli zote za Kamati hii ni 

utekelezaji wa madaraka ya Bunge yaliyofafanuliwa kwenye Katiba 

ya Jamhuri ya Muungano wa Tanzania ya 1977. Aidha, Ibara ya 63 

(2) ya Katiba imelipa Bunge jukumu la kusimamia na kuishauri Serikali 

kwa niaba ya wananchi. Vilevile, Kamati imezingatia Kanuni za 

Kudumu za Bunge na Sheria ya Msajili wa Hazina (mamlaka na 

majukumu), Sura ya 370.  

 

Mheshimiwa Spika, Kifungu cha 11(1) na (2) cha Nyomgeza ya 

Nane ya Kanuni za Bunge kimebainisha majukumu ya Kamati 

ambayo ni:-  

 

(i) Kuchambua na kubaini iwapo utekelezaji wa miradi ya 

uwekezaji wa umma una ufanisi na kuwa umezingatia taratibu 

na sheria na miongozo mujarabu ya biashara; na  

 

(ii) Kuchambua na kujadili taarifa zinazohusu uwekezaji katika 

mashirika ya umma na kampuni ambazo Serikali ina hisa.  

 

Mheshimiwa Spika, Msingi wa kazi za Kamati unatokana na taarifa 

zinazohusu uwekezaji katika mashirika ya umma na kampuni 

ambazo Serikali ina hisa.  

 

Mheshimiwa Spika, katika utekelezaji wa shughuli hizo, Kamati 

imezingatia:-  

 

(i) Katiba ya Jamhuri ya Muungano wa Tanzania ya Mwaka 1977;  

 

(ii) Sheria ya Ununuzi wa Umma ya Mwaka 2011;  

 

(iii) Sheria ya Fedha za Umma ya Mwaka 2001;  

 

(iv) Sheria ya Msajili wa Hazina, Sura ya 370;   

 

(v) Sheria ya Mashirika ya Umma ya Mwaka 1992; na  

 

(vi) Sheria ya Bajeti ya Mwaka 2015  

 

Mheshimiwa Spika, Kutokana na miongozo hiyo, Kamati ilipokea 

taarifa za uwekezaji wa mitaji ya umma kwa kila shirika na taasisi 

kadiri zilivyopangwa kulingana na matokeo ya mapitio ya taarifa 

kuu za msajili wa hazina. Naomba kulijulisha Bunge lako tukufu kuwa, 

uchambuzi wa taarifa hizo umeiwezesha kamati kufuatilia uwekezaji 

wa mitaji ya umma kama inavyoripotiwa.  

 

1.4  Njia zilizotumika (Methodology)  

Mheshimiwa Spika, kwa kuwa taarifa hii inawasilishwa kwa mujibu 

wa Kanuni za Bunge, naomba kubainisha njia na mbinu zilizotumika 

kufanikisha majukumu ya kamati kama inavyoelekeza Kanuni ya 142 

ya Kanuni za Kudumu za Bunge. Mantiki ya kufanya hivyo ni 

kuliwezesha Bunge kuhakiki uthabiti (reliability) na ustahiki (validity) 

wa matokeo ya uchambuzi wa Kamati. Kwa kuzingatia masharti ya 

Kanuni ya 142 (a) ya Kanuni za Kudumu za Bunge katika kutekeleza 

majukumu yake, kamati ilitumia njia mbalimbali kama ifuatavyo:-  

 

(i) Kupokea, kuchambua na kujadili taarifa ya msajili wa hazina 

kuhusu uwekezaji katika taasisi na mashirika ya umma. Katika 

kutekeleza hili, kamati ilikutana na taasisi na mashirika ya 

umma yapatayo hamsini na saba (57). Orodha ya taasisi na 

mashirika hayo ni kama inavyoonekana katika Kiambatisho 

Na.01 cha taarifa hii.   

 

(ii) Kufanya ziara za ukaguzi wa miradi ya uwekezaji iliyotekelezwa 

na taasisi na mashirika ya umma. Katika kipindi cha mwezi 

Machi, 2023, Kamati ilifanya ziara za ukaguzi wa miradi ya 

uwekezaji inayotekelezwa na taasisi na mashirika ya umma 

katika mikoa ya Dodoma, Tabora, Kagera, Kigoma, Mwanza, 

Katavi, Geita (Chato) na Singida. Mantiki ya ukaguzi huo ni 

kuiwezesha kamati kufanya tathmini ya utekelezaji wa mradi 

husika pamoja na kubaini tija ya uwekezaji unaotekelezwa na 

taasisi hizo. Miradi iliyotembelewa inaonekana katika 

Kiambatisho Na. 02 cha Taarifa hii; na  

 

(iii) Kushiriki mafunzo, semina na warsha mbalimbali kwa lengo la 

kujifunza na kubadilishana uzoefu na taasisi na mashirika ya 

umma na wadau mbalimbali.   

SEHEMU YA PILI 

 

2.0 SHUGHULI ZILIZOTEKELEZWA NA KAMATI  

2.1  Maelezo ya Awali  

Mheshimiwa Spika, Kwa kuwa madhumuni ya utaratibu wa kuripoti 

shughuli za Kamati ni kuliwezesha Bunge kubaini mambo ya 

kupatiwa ufumbuzi, napenda kubainisha Shughuli zilizotekelezwa. 

Aidha, nabainisha mambo yaliyobainika wakati wa utekelezaji wa 

shughuli hizo ili kuliwezesha Bunge kuyajadili.  

 

Mheshimiwa Spika, kwa kuzingatia dhima na majukumu ya Kamati 

hii, Shughuli zinazoripotiwa pamoja na yaliyojitokeza zinahusu 

uwekezaji wa mitaji ya umma. Shughuli hizo ni kama ifuatavyo:-  

 

(i) Uchambuzi wa taarifa za uwekezaji wa mitaji ya umma kwa 

lengo la kubaini iwapo uwekezaji huo una ufanisi na kwamba, 

umezingatia taratibu, sheria na miongozo mingine mujarabu ya 

biashara kama inavyoelekezwa na kifungu cha 11(a) cha 

Nyongeza ya Nane ya Kanuni za Kudumu za Bunge;  

 

(ii) Ziara za ufuatiliaji na ukaguzi wa miradi ya uwekezaji wa umma 

kwa lengo la kubaini iwapo utekelezaji wake unazingatia 

miongozo ya uwekezaji wa umma; na   

 

(iii) Kupata mafunzo mbalimbali yanayohusu Uwekezaji wa Mitaji ya 

Umma yaliyotolewa na taasisi na mashirika mbalimbali ya 

umma. Mafunzo hayo yameiwezesha Kamati kutoa ushauri kwa 

taasisi hizo kwa lengo la kuboresha utendaji wao na kupata tija 

inayokusudiwa.   

   

2.2  Uchambuzi wa Taarifa za Uwekezaji wa Mitaji ya Umma  

Mheshimiwa Spika, katika kipindi cha Februari, 2023 hadi Januari, 

2024, Kamati ilifanya uchambuzi wa kina kuhusu uwekezaji wa mitaji 

ya umma zinazohusu uwekezaji. Lengo la Bunge ni kujiridhisha iwapo 

uwekezaji uliofanywa na Serikali katika taasisi na mashirika hayo una 

tija na kama umezingatia sheria, taratibu na miongozo mbalimbali 



14 FEBRUARI, 2024 

93 

 

ya biashara. Katika kufanya hivyo, Kamati ilipitia taarifa za uwekezaji 

wa mitaji ya umma katika mashirika na taasisi za umma hamsini na 

saba (57)  

 

Mheshimiwa Spika, baadhi ya hoja na masuala yaliyochambuliwa  

kwa kipindi cha Februari, 2023 hadi Januari, 2024 

yamekwisharipotiwa kwenye taarifa ya Kamati iliyowasilishwa 

Bungeni mwezi Novemba, 2023, iliyokuwa na jumla ya maazimio 

kumi na nne (14), Kamati inaendelea na ufuatiliaji wa utekelezaji wa 

maazimio hayo. 

 

2.3 Matokeo ya Uchambuzi wa Utendaji wa Mashirika na Taasisi za 

Umma Zinazotumia Mitaji ya Umma  

Mheshimiwa Spika, Kamati ilichambua utendaji wa taasisi na 

mashirika ya umma ili kujiridhisha kama uwekezaji katika mashirika 

na taasisi hizo ni wa ufanisi na tija ya uwekezaji inapatikana. 

Matokeo ya uchambuzi huo yalionesha mambo yafuatayo: -  

 

2.3.1 Rejesho la uwekezaji (return on investment) kwa Serikali  

Mheshimiwa Spika, hadi kufikia mwaka 2021/2022 thamani ya 

uwekezaji wa mitaji ya umma uliofanywa na Serikali ulikuwa ni jumla 

ya Shilingi trilioni 73.36 ambapo Shilingi trilioni 70.8 ni thamani ya 

uwekezaji katika taasisi na mashirika ya umma ambayo Serikali ina 

umiliki wa hisa zaidi ya asilimia 51 na shilingi trilioni 2.56 ni thamani ya 

uwekezaji wa Serikali katika kampuni 40 ambazo ina umiliki wa hisa 

chache.   

 

Mheshimiwa Spika, Kutokana na uwekezaji huo Serikali ilipata gawio 

la jumla ya shilingi bilioni 850 mchanganuo wa gawio hili unaonesha 

kuwa, shilingi bilioni 645 zilitokana na rejesho kutoka kwenye 

mashirika ya umma na shilingi bilioni 204 ni gawio kutoka kwenye 

kampuni ambazo Serikali ina hisa chache.   

 

Mheshimiwa Spika, ulinganifu wa mtaji wa Serikali na rejesho lake 

kwenye kampuni ambazo ina hisa chache na mtaji wa Serikali na 

rejesho lake kutoka kwenye mashirika ambayo ina hisa nyingi, 

unadhihirisha kuwa Serikali imekuwa ikipokea rejesho kubwa kutoka 

kule ilikowekeza hisa chache. Ni mtazamo wa kamati kuwa, ipo haja 

ya Serikali kufanya tathimini juu ya hili na kutafuta namna ya 

kuongeza mtaji kwenye kampuni ambazo ina hisa chache ili iweze 

kunufaika zaidi.   

 

2.3.2  Kuchelewesha marejesho ya kodi ya ongezeko la thamani 

(VAT)  

Mheshimiwa Spika, sheria ya kodi ya ongezeko la thamani ya 

Tanzania (VAT Act) imeweka utaratibu unaowawezesha walipa kodi 

waliosajiliwa kwenye kodi ya VAT kuomba kurejeshewa VAT 

iliyolipwa kwenye ununuzi wa bidhaa na huduma ambazo 

wametumia katika shughuli zao za biashara. Fedha hizi hupaswa 

kurudishwa kwa wahusika kwa kipindi cha miezi mitatu mpaka kumi 

na mbili baada ya kuwasiisha nyaraka za kuomba marejesho.   

 

Mheshimiwa Spika, Kamati ilikutana na kampuni tanzu mbalimbali 

kwa ajili ya kuangalia namna zinavyotekeleza majukumu yake. Moja 

ya changamoto ambayo Kamati iliibaini ni ucheleweshwaji wa 

marejesho ya VAT, jambo linaloathiri mitaji ya kampuni hizo na 

kuzipunguzia ufanisi. Miongoni mwa kampuni ambazo zimekumbana 

na ucheleweshaji wa marejesho hayo ni STAMIGOLD inayodai 

shilingi Bilioni 12.3, GASCO inayodai shilingi bilioni 3.01 na ETDCO 

inayodai shilingi milioni 563.  

 

Mheshimiwa Spika, ucheleweshaji wa marejesho ya VAT 

unapunguza mapato, unaathiri utendaji wa kampuni hizo na 

kupunguza ufanisi wa ujumla. Mfano kwa STAMIGOLD deni la VAT 

limeongezeka kutoka shilingi bilioni 4.1 mwaka 2019/2020 na kufikia 

shilingi bilioni 12.3 mwaka 2021/22. Ulinganisho wa deni la Kodi ya 

VAT na mapato ya Kampuni ni sawa na asilimia 9.2 na asilimia 30.2 

mtawalia. Aidha, uchambuzi wa Kamati ulibaini kuwa STAMIGOLD 

inajiendesha ikiwa na mtaji hasi kwa kiasi cha shilingi bilioni 11.7, 

kwa maana kuwa, endapo wakirejeshewa fedha wanayodai 

ambalo ni Shilingi Bilioni 12.3, Kampuni itaweza kurudi kuwa na mtaji 

chanya. Ni maoni ya Kamati kuwa, Mamlaka ya Mapato Tanzania 

(TRA) itekeleze sharti la kisheria la kurejesha fedha hizi kwa wahusika 

kwa wakati ili waweze kutekeleza majukumu yao kikamilifu.  

 

2.3.3  Baadhi ya Mashirika kushindwa kufikia vigezo vya utendaji 

vilivyowekwa na Ofisi ya Msajili wa Hazina  

Mheshimiwa Spika, kwa mujibu wa Sheria ya Msajili wa Hazina Sura 

370 (Madaraka na Majukumu), Msajli wa Hazina ana jukumu la 

kuzipangia taasisi na mashirika ya umma vigezo vya utendaji kwa 

lengo la kuziongoza kujiendesha kwa ufanisi na kupata tija ya 

uwekezaji. Katika uchambuzi wa taarifa za utendaji wa taasisi na 

mashirika mbalimbali, kamati imepitia vigezo hivyo na kubaini kuwa 

baadhi ya mashirika yamekuwa yakijiendesha nje ya vigezo hivyo 

kama ifuatavyo: -   

 

(a) Utegemezi wa Ruzuku kutoka Serikalini   

Mheshimiwa Spika, kigezo hiki kinayataka mashirika ya umma 

kupunguza utegemezi wa ruzuku kutoka Serikalini kila mwaka. Ili 

kuweza kutekeleza hili, taasisi na mashirika ya umma yanapaswa 

kuongeza mapato yake kwa kuongeza ufanisi katika makusanyo, 

kuzalisha vyanzo vipya vya mapato na kuimarisha mikakati ya 

ukusanyaji wa mapato, kwani kasi ya ukuaji wa mapato ndiyo 

itachangia kupungua kwa utegemezi wa ruzuku. Uchambuzi wa 

Kamati umebaini kuwa, baadhi ya taasisi na mashirika bado 

yanategemea ruzuku ya serikali kwa kiwango kikubwa ikilinganishwa 

na mapato ya ndani. Baadhi ya Mashirika hayo ni pamoja na 

Wakala wa Mbegu Tanzania (ASA), Kampuni ya Magazeti ya Serikali 

(TSN), Shirika la viwango Tanzania (TBS), Bodi ya Utalii Tanzania (TTB), 

Kampuni ya Mbolea Tanzania (TFC), Benki ya Maendeleo TIB (DFI) na 

Mamlaka ya Mkemia Mkuu wa Serikali (GCLA). Uchambuzi 

unaonesha kwamba, Utegemezi huu unaongeza mzigo kwa Serikali, 

hivyo basi kwa kuzingatia fursa zilizopo, mashirika haya yasimamiwe 

kikamilifu ili yaweze kuongeza ufanisi wake ili ziweze kupunguza au 

kuondokana kabisa na utegemezi wa ruzuku ya Serikali.  

 



14 FEBRUARI, 2024 

96 

 

(b)  Ukuaji wa Mapato  

Mheshimiwa Spika, kigezo hiki kinaelekeza taasisi na mashirika ya 

umma kukuza mapato yake kwa kiwango kisichopungua asilimia 10 

kila mwaka, ili kukabiliana na ongezeko la matumizi ambalo 

linaweza kusababishwa na mfumuko wa bei.  

Uchambuzi wa Kamati umebaini kuwa, mashirika yafuatayo hayana 

mwenendo himilivu wa ukuaji wa mapato:- Kampuni ya Ranchi za 

Taifa (NARCO),  Kampuni ya Magazeti ya Serikali (TSN), Bodi ya Utalii 

Tanzania (TTB), Kampuni ya Mbolea Tanzania (TFC), Shirika la 

Mawasiliano Tanzania (TTCL), Mfuko wa Taifa wa Bima ya Afya (NHIF) 

na Shirika la Masoko Kariakoo(KMC). Jambo hili linaloathiri uwezo wa 

mashirika kujiendesha kwa ufanisi, hivyo basi Kamati inaona kuna 

haja ya Serikali kuongeza usimamizi kwa taasisi na mashirika ya 

umma ili ziweze kujiendesha kwa ufanisi na kuweza kuongeza 

mapato.   

 

(c)  Uwiano wa madeni ya muda mfupi kwa mali za muda mfupi  

Mheshimiwa Spika, kigezo hiki kinapima hali ya ukwasi wa taasisi au 

shirika la umma, ambapo kinataka uwiano wa 2:1 hii ikiwa na 

maana kwamba, mali za muda mfupi zinapaswa kuwa mara mbili 

ya madeni ya muda mfupi. Uchambuzi wa kamati umebaini kuwa, 

baadhi ya mashirika yaliyofika mbele ya Kamati hayana uwezo wa 

kumudu kulipa madeni ya muda mfupi kwa kutumia mali za muda 

mfupi. Mashirika hayo ni pamoja na Kampuni ya Magazeti ya Serikali 

(TSN), Kampuni ya Ranchi za Taifa (NARCO), Kampuni ya Mbolea 

Tanzania (TFC), Benki ya Maendeleo TIB (TIB DFI), Shirika la 

Mawasiliano Tanzania (TTCL), Bodi ya Utalii Tanzania (TTB), Mfuko wa 

Taifa wa Pembejeo (AGITF), Bohari ya Dawa (MSD). Uwiano usio 

mzuri wa madeni ya muda mfupi na mali za muda mfupi unaathiri 

uwezo wa shirika kuweza kulipa madeni yake pindi yanapojitokeza, 

ni vema Serikali ikaongeza usimamizi ili mashirika haya yaweze 

kuongeza ukwasi wake.     

 

(d)  Rejesho la mtaji   

Mheshimiwa Spika, kigezo hiki kinapima ufanisi wa mtaji 

uliowekezwa katika mashirika ya umma, ambapo kigezo 

kilichowekwa na Msajili wa Hazina ni asilimia 15. Kupitia kigezo hiki 

inawezekana kutambua maeneo yanayofanya vizuri na ambayo 

hayafanyi vizuri. Kupitia rejesho la mtaji, Serikali inaweza kutambua 

maeneo ambayo uwekezaji unaweza kuongezeka au kupungua. 

Uchambuzi wa Kamati umebaini kuwa, mashirika ambayo 

hayajafikia kigezo hiki ni pamoja na Kampuni ya Mbolea Tanzania 

(TFC), Kampuni ya Magazeti ya Serikali (TSN), Benki ya Maendeleo TIB 

(TIB DFI), Kampuni ya Ranchi za Taifa (NARCO), Shirika la 

Mawasiliano Tanzania (TTCL), na Kituo cha Mikutano cha Kimataifa 

Arusha (AICC). Kutofikiwa kwa kigezo hiki kumetokana na mashirika 

hayo kupata faida chini ya asilimia 15 katika miaka mitatu 

iliyofanyiwa uchambuzi, ni maoni ya Kamati kuwa Serikali iongeze 

usimamizi ili mashirika haya yaweze kuongeza ufanisi, faida na tija ya 

uwekezaji iweze kupatikana.  

 

(e) Ukomo wa gharama za uendeshaji (opex limit)  

Mheshimiwa Spika, kwa mujibu wa sheria ya Msajili wa Hazina sura 

370, ukomo wa gharama za matumizi ukitoa mishahara unatakiwa 

usizidi asilimia 60. Lengo la ukomo wa matumizi ni kudhibiti gharama 

za uendeshaji na kuongeza faida au ziada kwa taasisi na mashirika 

ya umma. Ongezeko la ziada litaongeza mchango wa mashirika 

hayo kwenda mfuko mkuu wa Serikali.  

 

Mheshimiwa Spika, uchambuzi wa hesabu za baadhi ya mashirika 

ya umma, umebainisha kuwa, baadhi ya mashirika ya umma 

yamekuwa yakikiuka kigezo hiki na kusababisha mchango wa 

mashirika hayo kwa Serikali kupungua. Baadhi ya mashirika 

yaliyokutwa na kasoro hii ni pamoja na Shirika la Viwango Tanzania 

(TBS), Kampuni ya Mbolea Tanzania (TFC), Kampuni ya Magazeti ya 

Serikali (TSN), Mfuko wa Taifa wa Bima ya Afya (NHIF), Benki ya 

Maendeleo TIB (TIB DFI), Kampuni ya Ranchi za Taifa (NARCO), 

Shirika la Mawasiliano Tanzania (TTCL), na Kituo cha Mikutano cha 

Kimataifa Arusha (AICC), ni maoni ya Kamati kuwa, mashirika haya 

yasimamiwe kikamilifu ili kuhakikisha yanazingatia kigezo hiki.   

2.3.4  Baadhi ya mashirika kutekeleza shughuli za uwekezaji bila 

kuwa na Mpango wa Uwekezaji (Investment Plan)    

Mheshimiwa Spika, Mpango wa Uwekezaji (Investment Plan) kwa 

mashirika yenye uwekezaji ni moja ya nyenzo muhimu inayotoa 

muongozo wa shirika kujua maeneo ya kuelekeza mtaji na picha ya 

rejesho linaloweza kupatikana. Aidha, mpango wa uwekezaji 

(investment plan) ni nyenzo ya kujitathimini kwa uwekezaji 

uliofanyika. Pamoja na umuhimu wa nyenzo hii, Kamati imebaini 

kuwa, baadhi ya mashirika yanajiendesha bila kuwa na mpango wa 

uwekezaji ikiwemo Kampuni ya Ranchi za Taifa (NARCO) na 

Kampuni ya Mbolea Tanzania (TFC). Jambo hili limesababisha 

mashirika husika kutekeleza miradi mingi kwa wakati mmoja hivyo 

kukumbana na changamoto ya upatikanaji wa rasilimali na 

kusababisha miradi hii kutekelezwa kwa muda mrefu na hivyo 

kukosekana kwa tija katika mitaji iliyowekezwa na Serikali kupitia 

mashirika husika.  

 

Mheshimiwa Spika, Kamati inaishauri serikali kuyasimamia mashirika 

yote yanayotekeleza shughuli za uwekezaji kuhakikisha yanaandaa 

mpango wa uwekezaji na kuutekeleza kikamilifu.  

 

2.3.5 Usimamizi wa Kampuni Tanzu za Mashirika ya Umma  

Mheshimiwa Spika, kampuni tanzu ni kampuni zinazoanzishwa na 

shirika mama ambalo lina umiliki wa hisa zaidi ya asilimia 50 kwa 

lengo la kufanikisha utekelezaji wa majukumu yake mahususi 

ikiwemo kuboresha huduma na kuongeza ufanisi. Aidha, taasisi na 

mashirika ya umma huanzisha Kampuni Tanzu ili zijiendeshe 

kibiashara na kupata fedha za kuyasaidia kwa njia ya gawio na 

faida kutokana na uwekezaji uliofanyika katika kampuni tanzu.  

 

Mheshimiwa Spika, Msajili wa Hazina ametoa muongozo wa 

uanzishaji wa kampuni tanzu ambapo shirika mama linapaswa 

kutekeleza mambo kadhaa ikiwemo kufanya upembuzi yakinifu, 

kuandaa mpango wa biashara (business plan), katiba na sheria ya 

kampuni tanzu na kupata ridhaa ya Wizara mama. Mengine ni 

kupata idhini ya bodi ya wakurugenzi wa shirika mama, idhini ya 

Msajili wa Hazina na kuandaa bajeti na mpango mkakati wa 

kampuni tanzu.  

 

Mheshimiwa Spika, licha ya kuwa na muongozo huo ulioandaliwa 

na Msajili wa Hazina ambae ni msimamizi mkuu wa mashirika ya 

umma yanayoanzisha kampuni tanzu, uchambuzi wa Kamati kuhusu 

kampuni tanzu zilizofika mbele ya Kamati ulibaini changamoto 

mbalimbali zikiwemo:-   

 

(i) Kampuni tanzu hazipewi mtaji wa kujiendesha, hivyo zimekuwa 

zikitekeleza majukumu yake kama idara za mashirika mama, 

kwani shirika au kampuni mama inapokuwa na shughuli ya 

kufanya inayoendana na kampuni tanzu, ndipo hutenga bajeti 

na kuipatia kampuni tanzu ili itekeleze.   

Mfano; kampuni ya kutengeneza nguzo za zege Tanzania 

(TCPM) ambayo ni kampuni tanzu ya TANESCO iliyopewa 

jukumu la msingi la kuanzisha viwanda vya nguzo za zege na 

kusimamia ubora wa bidhaa zinazozalishwa nchini. Hata hivyo, 

ni takribani miaka kumi sasa tangu ilipoanzishwa Disemba, 2014 

lakini haijaanza kutekeleza jukumu hilo kwani hawajapatiwa 

mtaji/bajeti. Hii ni kinyume na muongozo wa Msajili wa Hazina 

ambao unaelekeza kwamba, wakati wa uanzishaji wa 

kampuni tanzu bajeti inatakiwa kuwa imetengwa.   

Kwa sasa TANESCO inaitumia kampuni tanzu hii kama wakala 

wa kununua nguzo za aina hiyo kutoka kampuni nyingine, 

jambo ambalo halikuwa jukumu la msingi la kuanzishwa kwake.   

 

(ii) Hakuna mpaka halisi (clear line) wa uendeshaji wa kampuni 

tanzu. Kampuni mama zimekuwa ndio waendeshaji na watoa 

maamuzi wakuu wa kampuni tanzu, licha ya muongozo kutaka 

iwepo katiba na sheria ya kampuni tanzu ambayo itaonesha;- 

muundo na mgawanyo wa majukumu, miundo na maendeleo 

ya watumishi, kanuni za fedha na kanuni za kiutumishi.  

Uchambuzi kuhusu kampuni tanzu zilizofika mbele ya kamati 

umebaini kuwa shirika au kampuni mama zimekuwa zikifanya 

maamuzi katika kampuni tanzu, na hata watumishi wa 

kampuni tanzu ni wale wale wa shirika au kampuni mama. 

Mfano ni TANOIL na GASCO ambazo ni kampuni tanzu za 

TPDC, ambapo mwenyekiti wa bodi wa kampuni tanzu hizi 

mbili ni mmoja, lakini pia ni mtumishi wa (TPDC) ambalo ni 

shirika mama.    

 

(iii) Baadhi ya Kampuni tanzu zimekuwa zikitekeleza kazi/miradi ya 

kampuni mama bila kuwa na mikataba ya utekelezaji (service 

level agreement). Kamati imebaini changamoto hii kwa 

kampuni ya ujenzi na ukarabati wa miundombinu ya usafirishaji 

na usambazaji umeme (ETDCO) ambayo ni kampuni tanzu ya 

TANESCO, ambapo baadhi ya shughuli za TANESCO zimekuwa 

zikipelekwa ETDCO bila kuwa na makubaliano ya utekelezaji 

(service level agreement).  

 

(iv) Kukosekana kwa usimamizi madhubuti wa Kampuni Tanzu, 

baadhi ya kampuni zimekuwa zikianzisha Kampuni Tanzu bila 

kufuata muongozo uliowekwa na Msajili wa Hazina, jambo 

linalopelekea hata usimamizi wake kutokuwa mzuri na hivyo 

kukosekana kwa ufanisi na tija ya uwekezaji.  

Uchambuzi wa Kamati umebaini dosari katika usimamizi wa 

Mtaji wa Umma uliowekezwa kwa Kampuni ya TANOIL ambayo 

ni kampuni tanzu ya TPDC na imepewa jukumu la uagizaji na 

usambazaji wa nishati ya mafuta. Dosari zilizobainika ni pamoja 

na:-   

 

(a) Kukua kwa madeni ya muda mfupi ya Kampuni 

ambapo madeni hayo yaliongezeka kwa asilimia zaidi 

ya 100 kutoka shilingi bilioni 6.8 mwaka 2020/21. kufikia 

shilingi bilioni 30.0 mwaka 2021/2022, ongezeko hili ni la 

zaidi ya asilimia 100.    

 

(b) Kwa kipindi cha miaka miwili mfululizo kampuni 

imekuwa ikipata hasara na hasara hii imeongezeka 

kutoka Shilingi milioni 166 mwaka 2020/21 hadi kufikia 

shilingi bilioni 7.83, ongezeko hili ni zaidi ya asilimia 

4,000, hasara hii kwa kiasi kikubwa imesababishwa na 

kuuza mafuta kwa bei ya chini ya bei iliyopangwa na 

EWURA.  

 

Mheshimiwa Spika, kwa msingi wa mambo hayo, Kamati inaona ni 

muhimu sasa uwekwe utaratibu mahususi ambapo Serikali 

itahakikisha Msajili wa Hazina anashirikishwa katika hatua zote za 

uanzishaji, uwekaji wa mtaji na uendeshaji wa biashara 

zinazofanywa na kampuni tanzu. Utaratibu huu uhusishe kuweka 

takwa la kisheria la kuyaelekeza mashirika ya umma kumpatia Msajili 

wa Hazina walau hisa chache kwa lengo la kumuwezesha kuingia 

katika mchakato wote wa uanzishaji na uendeshaji wa kampuni hizi 

kwa lengo la kuleta ufanisi pamoja na uwajibikaji (accountability).   

 

2.3.6 Utendaji wa Benki ya Maendeleo  

Mheshimiwa Spika, benki ya maendeleo - TIB imepewa jukumu la 

msingi la kutoa huduma za kifedha kwenye miradi ya maendeleo 

kwa gharama nafuu ili kujenga taifa lenye uchumi shirikishi, mseto, 

mahiri na wenye ushindani. Kwa muktadha huu, benki hii inapaswa 

kuwezesha upatikanaji wa mitaji ya muda mrefu na wa kati kwa ajili 

ya maendeleo ya kiuchumi. Uchambuzi wa Kamati umebaini kuwa, 

kwa sasa benki hii haina vigezo vya kujiendesha kama benki kwa 

mujibu wa vigezo vilivyotolewa na Msajili wa Hazina lakini pia vigezo 

vya benki kuu ya Tanzania (BOT).   

Kwa mujibu wa masharti ya BOT, ili benki iweze kujiendesha 

inapaswa kuwa na mtaji usiopungua shilingi bilioni 200. Benki ya 

maendeleo TIB (DFI) ina mtaji wa shilingi bilioni 24, changamoto hii 

pia imesababisha benki hii kushindwa kulipa amana (FDR) za jumla 

ya shilingi bilioni 206.85 zilizowekwa na watu na baadhi ya taasisi za 

Serikali. Amana hizi zimefika muda wa kurejeshwa lakini kutokana na 

hali mbaya ya ukwasi, benki imeshindwa kuzirejesha.  

Aidha, benki imepata hasara kwa kipindi cha miaka miwili mfululizo, 

mwaka 2021 na 2022 na hasara kubwa imepatikana mwaka 2022 

ambayo ni shilingi bilioni 195.91. Hasara hii ilitokana na kuongezeka 

kwa tengo la mikopo chechefu, hadi asilimia 20 sawa na shilingi 

bilioni 159.73 wakati ukomo uliowekwa na BOT ni asilimia 5.   

Mheshimiwa Spika, kwa ujumla benki ya TIB (DFI) ina hali mbaya, na 

kwa kuzingatia umuhimu wa uwepo wa benki hii, ni rai ya Kamati 

kwamba, jitihada za makusudi zinapaswa kuchukuliwa ili kuiwezesha 

kupata mtaji toshelevu, sambamba na hilo TIB inahitaji mifumo imara 

ya uendeshaji wa shughuli za benki hususani mfumo wa 

uchakakataji maombi ya mikopo na ufuatiliaji ili kuiwezesha benki 

kutozalisha mikopo chechefu mingine.   

Aidha, TIB bado inaendesha dirisha la kilimo, jukumu ambalo 

linaendana na jukumu la msingi la benki ya maendeleo ya kilimo 

(TADB). Ni vema jukumu hili likapelekwa TADB kwa lengo la 

kuipunguzia TIB mzigo/majukumu, lakini pia TADB italitekeleza jukumu 

hili kwa ufanisi zaidi.   

Vilevile, Benki ya Maendeleo TIB(DFI) imekabidhiwa majukumu 

mengine mengi ambayo kimsingi si sehemu ya jukumu la msingi la 

benki hii, majukumu hayo ni pamoja na usimamizi wa Mradi wa 

Kuendeleza na kusambaza Nishati Jadidifu Tanzania TEDAP; Mradi 

wa Usambazaji wa Majiko yanayotumia Nishati Mbadala kwa ajili ya 

kupunguza matumizi ya mkaa; Mashamba ya Maua – Arusha; Mradi 

wa Upanuzi wa Nishati ya Umeme Vijijini – TREEP; Mradi wa 

Kuchagiza matumizi ya Umeme jua katika kusukuma maji katika 

Jumuiya za Watumia Maji Vijijini; Kiwanda cha kusindika Nyama 

(SAAFI; na Benki ya Nyumba (THB). Ni rai ya kamati kuwa majukumu 

haya yarejeshwe kwa Wizara za kisekta ili kuipunguzia TIB majukumu 

na kuiwezesha kutekeleza majukumu yake kwa ufanisi.   

 

2.3.7 Utendaji wa Bodi ya Utalii Tanzania (TTB)  

Mheshimiwa Spika, Bodi ya Utalii Tanzania (TTB) imepewa majukumu 

ya kutangaza vivutio vya utalii ndani na nje ya nchi, kuhamasisha 

uendelezaji wa miundombinu ya utalii, kufanya utafiti wa utalii na 

kutoa elimu kwa umma kuhusu umuhimu wa sekta ya utalii. Kwa 

msingi wa majukumu haya, bodi inahitaji bajeti ya kutosha ili iweze 

kuyatekeleza kwa ukamilifu na kwa ufanisi. Hata hivyo, bodi 

inategemea ruzuku kutoka Serikalini, ambayo imekuwa hailingani na 

uhalisia wa mahitaji ya bodi hii.   

Mheshimiwa Spika, kwa kuangalia uzoefu wa nchi nyingine kwenye 

sekta ya utalii, bodi inapaswa kupewa kipaumbele kwa kutengewa 

bajeti ya kutosha ili iweze kutekeleleza majukumu yake kikamilifu 

kwa lengo la kuvutia na kuongeza idadi ya watalii wanaoingia 

nchini. Tanzania ina vivutio vingi vikubwa na vya kipekee lakini idadi 

ya watalii wanaotembelea vivutio hivyo ni wachache na mapato 

yanayopatikana ni kidogo.   

 

Mheshimiwa Spika, bajeti inayotengwa ikilinganishwa na mipango 

ya bodi ya utalii katika kuimarisha na kuitangaza sekta ya utalii 

ndani na nje, inaonesha kwamba bodi haitaweza kufikia malengo 

tarajiwa. Awali bodi ilipewa fursa ya kukusanya kodi ya utalii 

(Tourisim Development Levy) ambayo ilichangia kuongeza mapato 

na kuiwezesha bodi kutekeleza majukumu yake kwa ufanisi. Kodi hii 

iliondolewa na kuingizwa kwenye mfuko mkuu wa Serikali kuanzia 

mwaka 2020/21, ni ushauri wa kamati kwamba, ili bodi iweze 

kutekeleza majukumu yake kwa ufanisi ni vema kodi hii ikarudishwa 

kwa bodi.  

Aidha, ingawa sheria iliyoianzisha bodi ya utalii, Sura Na. 364 ya 

mwaka 1962 imefanyiwa marekebisho mara kadhaa, Kamati inaona 

bado ni ya muda mrefu na haiendani na kasi ya mabadiliko ya 

dunia katika sekta ya utalii. Ili kuimarisha sekta ya utalii nchini ni 

vema ikatungwa sheria mpya ambayo itazingatia kasi ya 

mabadiliko ya dunia, uhitaji wa muundo mpya wa kitaasisi na 

kuzingatia uzoefu wa nchi zilizofanikiwa katika kuendesha sekta ya 

utaliii duniani.  

 

2.3.8  Baadhi ya mashirika ya umma kudaiwa na taasisi nyingine za 

serikali   

Mheshimiwa Spika, kigezo kimojawapo kinachotumika kupima 

utendaji wa mashirika na taasisi za umma ni uwezo wa kukusanya 

madeni inayodai (receivables). Kutofanya vizuri kwa kigezo hicho 

kunaweza kuondoa ufanisi wa kiutendaji.  

Uchambuzi wa Kamati umebaini kuwa, baadhi ya mashirika ya 

umma yanakosa mbinu mbadala na mikakati madhubuti ya 

ukusanyaji wa madeni (receivables) ili kuongeza ukwasi wa shirika 

na mapato ya Serikali kwa ujumla.   

Aidha, kamati imebaini kuwa kwa baadhi ya mashirika ya umma 

madeni yanatokana na kuzidai taasisi nyingine za Serikali ambazo 

zinapatiwa huduma lakini hazilipi kwa wakati. Baadhi ya taasisi 

ambazo Kamati imebaini changamoto hii ni pamoja na kampuni ya 

ujenzi na ukarabati wa miundombinu ya usafirishaji na usambazaji 

wa umeme (ETDCO) ambayo inaidai TANESCO na REA jumla ya 

shilingi bilioni 44.78. Aidha, Mamlaka ya Udhibiti Usafiri wa Ardhini 

(LATRA) inalidai Shirika la Reli Tanzania (TRC) jumla ya shilingi bilioni 

1.81 na Kampuni ya UDART Shilingi bilioni 1.9.   

Mheshimiwa Spika, madeni haya yanaathiri mizania ya taasisi 

inayodaiwa lakini pia yanaathiri mizania ya taasisi inayodai na 

kupunguza ukwasi na ufanisi wa taasisi husika. Ni vema Serikali 

ikasimamia kiukamilifu taasisi zinazodaiwa ili ziweze kulipa madeni 

yake kwa wakati.  

 

2.3.9 Utendaji wa mamlaka za maji  

Mheshimiwa Spika, mamlaka za maji nchini ni taasisi za umma 

zilizoanzishwa kwa minajili ya kutoa huduma (taasisi za huduma) ya 

majisafi na usafi wa mazingira kwa mujibu wa sheria, kanuni na 

miongozo ya utoaji wa huduma za majisafi, usafi wa mazingira, 

usimamizi wa rasilimali za maji na viwango vya ubora wa maji. Katika 

kutekeleza jukumu hili mamlaka hizi zinakumbana na changamoto 

mbalimbali zinazosababisha gharama za uendeshaji kuwa kubwa. 

Changamoto hizo ni pamoja na:-  

 

(a) Gharama kubwa za umeme. Uzalishaji wa maji unatumia 

umeme katika kuendesha mitambo ya uzalishaji wa maji 

jambo linalosababisha mamlaka hizi kuingia gharama 

kubwa ya umeme na hivyo kuongeza gharama za 

uendeshaji wa mamlaka.  Kamati ilibaini changamoto hii 

katika mamlaka zifuatazo:-  

(i) Mamlaka ya Majisafi na Usafi wa Mazingira Dar es 

Salaam (DAWASA) ambayo gharama za umeme 

zilipanda kutoka shilingi bilioni 26.64 mwaka 2020/21 

hadi shilingi bilioni 28.89 mwaka 2021/22 

ikilinganishwa na jumla ya gharama za matumizi ya 

Mamlaka ambazo zilikuwa shilingi bilioni 149.90 na 

shilingi bilioni 167.22 kwa mwaka 2020/21 na 2021/22 

mtawalia. Ulinganisho wa gharama za umeme kwa 

jumla ya gharama zote ni sawa na asilimia 17.8 kwa 

asilimia 17.3 mtawalia;  

 

(ii) Mamlaka ya Majisafi na Usafi wa Mazingira Dodoma 

(DUWASA) ilitumia kiasi cha shilingi Bilioni 5.8 kwa ajili 

ya gharama za umeme kwa mwaka 2020/21 

ambazo ziliongezeka hadi kufikia bilioni 7.4 mwaka 

2021/22 ikilinganishwa na jumla ya matumizi ya 

mamlaka ambayo yalikuwa shilingi bilioni 26.5 na 

shilingi bilioni 32.3 sawa na uwiano wa asilimia 22 na 

asilimia 23 kwa mwaka 2020/21 na 2021/22 

mtawalia; na   

 

(iii) Mamlaka ya Majisafi na Usafi wa Mazingira Tanga 

(TANGA UWASA) ilitumia kiasi cha shilingi milioni 980 

kwa ajili ya gharama za umeme kwa mwaka 2020/21 

ambazo ziliongezeka hadi kufikia shilingi bilioni 1.24 

mwaka 2021/22 ikilinganishwa na jumla ya matumizi 

ya kiasi cha shilingi bilioni 15.99 na shilingi bilioni 

17.82 sawa na uwiano wa asilimia 6 na asilimia 7 kwa 

mwaka 2020/21 na 2021/22 mtawalia.   

 

Mheshimiwa Spika, taasisi hizi zimekusudiwa kutoa huduma, kwa 

muktadha huo ipo haja ya Serikali kutathimini gharama na 

kuangalia uwezekano wa kuzipatia viwango vya kihuduma ili 

kuzipunguzia mzigo na kuongeza ufanisi wake.  

(a) Uzito wa jukumu la usimamizi wa mazingira pamoja na kodi ya 

VAT kwenye majitaka. Gharama za uendeshaji wa shughuli za 

usimamizi wa mazingira ziko juu hususani kipengele cha majitaka 

ambapo ujenzi wa miundombinu ya majitaka ni gharama lakini 

bei inayotozwa kwa watumiaji wa miundombinu hiyo ni ndogo, 

ambayo pia imekuwa ikitozwa kodi ya VAT.   

Kimsingi waratibu wa shughuli ya usimamizi wa mazingira ni Ofisi 

ya Makamu wa Rais, Mazingira pamoja na NEMC ambao 

wamekuwa wakipata fedha za miradi ya usimamizi wa mazingira. 

Ni mtazamo wa Kamati kwamba, Serikali ione haja ya kuzisaidia 

mamlaka za maji kwa kuzipunguzia jukumu hili au kiasi cha fedha 

hizo za ufadhili zilekezwe kwenye mamlaka za maji ili kuziwezesha 

kutekeleza kikamilifu jukumu hili la usimamizi wa mazingira.  

(b) Madeni (receivables), Mamlaka za maji zilizofika mbele ya kamati 

zinakabiliwa na kiasi kikubwa cha madeni ambayo zinadai kwa 

watumiaji wa huduma ya maji, na kwa kiasi kikubwa madeni 

haya yanadaiwa kwa taasisi nyingine za Serikali. Madeni haya 

yanaathiri ukwasi wa mamlaka za maji na ufanisi wa mamlaka 

kwa ujumla. Kamati imebaini changamoto ya madeni 

(receivables) kwa mamlaka ya majisafi na usafi wa mazingira Dar 

es Salaam (DAWASA) ambayo inavidai vyombo vya ulinzi na 

usalama jumla ya shilingi bilioni 13.9.  

Aidha, Mamlaka ya Majisafi na Usafi wa Mazingira Dodoma 

(DUWASA) inazidai Hospitali ya Rufaa ya Mkoa wa Dodoma 

(General Hospital) na Hospitali ya Milembe pamoja na vyombo 

vya ulinzi na usalama vya mkoani Dodoma jumla ya shilingi 

bilioni 1.4 kutokana na huduma ya maji waliyopatiwa. Vilevile, 

Mamlaka ya Majisafi na Usafi wa Mazingira Tanga (TANGA 

UWASA) inadai vyombo vya ulizi na usalama vya mkoani Tanga, 

Mamlaka ya Bandari (TPA), Hospitali ya mkoa na taaassi nyingine 

za Serikali jumla ya shilingi bilioni 1.7.   

 

Mheshimiwa Spika, kimsingi mamlaka za maji ni taasisi za kihuduma 

hivyo kuzipatia unafuu katika utekelezaji wa majukumu yake 

kutaongeza ufanisi na kuleta tija katika kutoa huduma kwa ajili ya 

ustawi wa jamii.  

 

2.3.10 Utendaji wa Kampuni ya Ranchi ya Taifa (NARCO)  

Mheshimiwa Spika, Kampuni ya Ranchi za Taifa (National Ranching 

Company Limited-NARCO) ilianzishwa chini ya Sheria ya Makampuni 

(Sura 212), ikiwa kampuni tanzu chini ya Shirika la Maendeleo la Taifa 

(National Development Corporation NDC), kwa sasa kampuni hii 

inajitegemea. Majukumu ya msingi ya NARCO ni kushughulikia 

ufugaji wa kisasa wa ng’ombe hususani ng’ombe wa nyama 

kwenye mashamba makubwa ya kibiashara na kuzalisha na 

kusambaza mbegu bora kwa wafugaji.  

Mpango mkakati wa NARCO wa miaka 10 kuanzia mwaka  2019 

hadi 2028 ulilenga kuboresha maeneo makuu manne ambayo ni 

kuboresha ufanyaji wa biashara (core business process), usimamizi 

wa rasilimali fedha (financial management), kuboresha huduma 

kwa wateja (excellent customer services) na kuwa na watumishi 

bora na wenye morali (high quality and motivated employees). 

Uboreshaji wa maeneo hayo, utasaidia kuongeza mauzo ya 

kampuni kwa kipindi cha miaka 10 kufikia jumla ya shilingi bilioni 7.23 

kuongeza mtaji wa kampuni kufikia shilingi bilioni 64.6.  

Uchambuzi wa kamati umebaini kuwa hakuna fedha zilizowekezwa 

kwa kampuni ya NARCO kuendana na mpango mkakati wa 

kampuni wa miaka 10. Sambamba na hilo uchambuzi umebaini 

kuwa, mapato ya kampuni yamepungua zaidi kutoka shilingi bilioni 

12.26 mwaka 2020/21 hadi shilingi bilioni 5.86 mwaka 2021/22 sawa 

na upungufu wa asilimia 52.  

 

Mheshimiwa Spika, changamoto nyingine iliyobainika ni kwamba 

kampuni imekuwa ikipata faida ndogo na kwa mwaka wa fedha 

2020/21 ilipata hasara ya shilingi bilioni 1.17. Ufanisi hafifu wa 

kampuni umesababisha athari kwa mtaji wa kampuni ambao kwa 

miaka miwili mfululizo umepungua kutoka shilingi bilioni 150.85 

mwaka 2020/21 hadi shilingi bilioni 149.38 mwaka 2021/22.  

Aidha, kamati ilibaini kuwa NARCO haina taarifa sahihi ya idadi ya 

Ranchi inazomiliki pamoja na ukubwa wa rachi hizo, na hilo lilitokana 

na migogoro mbalimbali inayoendelea katika ranchi za NARCO 

ikiwemo migogoro katika mkoa wa Kagera.  

Vilevile, uchambuzi zaidi umebaini kuwa kampuni inatoza ada ya 

kiasi cha shilingi Elfu Tatu na Mia Tano (3,500) kwa ekari kwa mwaka 

kiasi ambacho ni kidogo ikilinganishwa na uhalisia. Kiwango hiki cha 

ada kinasababisha wanaopatiwa maeneo hayo wayakodishe (sub-

letting) kwa wafugaji na kujipatia kipato zaidi ambacho kilipaswa 

kwenda NARCO.  

 

Mheshimiwa Spika, ni mtazamo wa Kamati kwamba, ipo haja ya 

Serikali kufanya tathimini ya kina ya uendeshaji wa NARCO kwa 

lengo la kuiboresha na kuiongezea ufanisi ili tija ya uwekezaji iweze 

kupatikana.  

   

2.4  Uchambuzi wa utekelezaji wa Miradi ya Uwekezaji 

iliyotembelewa na Kamati  

Mheshimiwa Spika, mwezi Machi, 2023, Kamati ilifanya ziara za 

kukagua miradi ya uwekezaji ili kujiridhisha kama kuna tija ya 

kuwekeza mitaji ya umma katika miradi hiyo. Ziara ilifanyika katika 

mikoa nane (8) ambayo ni Dodoma, Tabora, Katavi, Kigoma, 

Kagera, Geita, Mwanza na Singida na kuhusisha miradi ishirini na nne 

(24). Miradi iliyotembelewa imegawanyika katika maeneo manne 

(4) kama ifuatavyo:-  

(i) Miradi ya ujenzi wa miundombinu;  

(ii) Miradi ya maji;   

(iii) Miradi ya nishati; na  

(iv) Miradi ya utalii na huduma.   

 

(a) Miradi ya ujenzi wa miundombinu   

 

(i) Mradi wa ujenzi wa nyumba 1000 Jijini Dodoma  

Mheshimiwa Spika, mradi huu unahusisha ujenzi wa nyumba 1000 

katika jiji la Dodoma, kwa gharama ya shilingi bilioni 20 ambazo ni 

fedha za mkopo kutoka Serikalini na zinazotumika kama mtaji 

(revolving fund). Mradi unatekelezwa kwa awamu mbili, ambapo 

awamu ya kwanza ndio imeanza na inahusisha ujenzi wa nyumba 

400; ambapo nyumba 100 na duka moja vimejengwa Chamwino na 

nyumba 300 zinajengwa Iyumbu.  

Mradi huu umelenga kusaidia upatikanaji wa makazi hasa baada ya 

Serikali kuamua kuhamishia shughuli za Serikali mkoani Dodoma. 

Hivyo, kukamilika kwake kutapunguza changamoto ya upatikanaji 

wa makazi na kuwezesha shughuli mbalimbali za kijamii kufanyika 

katika maeneo ya mradi. Ni ushauri wa Kamati kuwa, shirika 

lihakikishe mradi huu unakamilika kwa wakati kwa lengo la kupata 

tija iliyokusudiwa;  

 

(ii) Mradi wa ujenzi na uendelezaji wa bandari ya Karema 

Mheshimiwa Spika, mradi huu unahusu ujenzi na uendelezaji wa 

bandari ya Karema, na unatekelezwa kwa lengo la kuwezesha 

wadau katika mnyororo wa biashara kunufaika na fursa za masoko 

ya bidhaa mbalimbali katika masoko ya nchi jirani. Gharama za 

mradi ni shilingi bilioni 47.97 ikijumuisha kodi ya VAT ambazo ni fedha 

za ndani. Kwa manufaa mapana ya mradi huu katika kuleta tija kwa 

shughuli za uchumi kwa wafanyabiashara na wakazi wa maeneo 

haya na Taifa kwa ujumla, Kamati inaishauri Serikali kuhakikisha 

mradi huu unakamilika kwa wakati.   

  

(b)  Miradi ya Maji  

(i) Mdari wa majisafi Nzuguni unaotekelezwa na Mamlaka ya 

Majisafi na Usafi wa Mazingira Dodoma (DUWASA)   

Mheshimiwa Spika, mradi huu umelenga kuongeza upatikanaji wa 

maji safi katika jiji la Dodoma kutoka uwezo wa awali ambao 

ulikuwa asilimia 50 ya mahitaji yote. Utekelezaji wa mradi huu ulianza 

Februari, 2023 utagharimu jumla ya shilingi bilioni 4.8 na ulikadiriwa 

kukamilika ndani ya miezi sita. Hata hivyo, utekelezaji haukwenda 

kama ilivyopangwa hadi Kamati ilipotembelea tena mradi mwezi 

Januari, 2024 ulikuwa umefikia asilimia 71 ya utekelezaji wake. 

Kamati ilijulishwa sababu za kutokamilika ni kutopatikana kwa fedha 

za mradi kwa wakati.   

Tathimini iliyofanyika imebainisha kuwa hadi kufikia mwaka 2023 

mahitaji ya maji kwa jiji la Dodoma yalikuwa lita 133,400,000 kwa siku 

na mradi huu ulitegemewa kuongeza upatikanaji wa maji kutoka lita 

milioni 68 kwa siku hadi kufikia milioni 76.2 kwa siku.   

 

Mheshimiwa Spika, kamati inashauri Serikali kutoa kiasi cha fedha 

kilichosalia ili mradi huu ukamilike kwa wakati kwa mazingatio kuwa 

jiji la Dodoma linazidi kukua na mahitaji yanazidi kuongezeka hasa 

ikizingatiwa kuwa maji ni miongoni mwa mahitaji muhimu sana 

katika maisha ya mwanadamu ya kila siku.  

 

(ii)  Mamlaka  ya  Majisafi  na  Usafi  wa  Mazingira Mwanza 

(MWAUWASA)   

Mheshimiwa Spika, mamlaka hii inatekeleza ujenzi wa chanzo kipya 

cha majisafi cha Butimba. Mradi ulikadiriwa kutumia jumla ya shilingi 

bilioni 69.34, na ulianza kutekelezwa tarehe 01 Februari, 2023 kwa 

makadirio ya kukamilika tarehe 30 Julai, 2021. Kamati ilipofanya ziara 

katika mradi huu mwezi Machi, 2023 utekelezaji ulikuwa umefikia 

asilimia 71. Kamati ilielezwa kwamba, changamoto zinazoukabili 

mradi huu ni pamoja na utekelezaji wake kuchelewa kuanza 

kutokana na kuchelewa kupata msamaha wa kodi, jambo 

lililomkwamisha mkandarasi kuanza kazi.  

 

Mheshimiwa  Spika, kukamilika kwa mradi huu kutaboresha 

upatikanaji wa majisafi kwa wakazi wa jiji la Mwanza. Kamati 

inaishauri Serikali kusimamia kiukamilifu mamlaka ili iweze kukamilisha 

mradi huu na tija ya uwekezaji iweze kupatikana.  

    

(c) Miradi ya Nishati  

(i) Mradi wa uzalishaji umeme katika bwawa la Malagalasi   

Mheshimiwa Spika, mradi huu unahusisha maeneo matatu ambayo 

ni ujenzi wa njia ya kusafirisha umeme msongo wa kilovoti 132 kutoka 

Igamba kwenda Kidahwe yenye urefu wa kilomita 54, ujenzi wa 

mradi wa bwawa la umeme Malagarasi (MW 49.5), na ujenzi wa njia 

za usambazaji wa umeme ikiwa ni pamoja na kuunganisha umeme 

kwenye  vijiji saba (7) ambavyo ni Mazungwe, Kidawe, Mwamila, 

Kalenge, Kazuramimba, Mlela na Igamba.   

Gharama za awali za mradi ni Dola za Marekani milioni 144.14 

ambapo Serikali ya Jamhuri ya Muungano wa Tanzania inachangia 

kiasi cha Dola za Marekani milioni 4.14, na benki ya maendeleo ya 

afrika (AfDB) inagharamia kiasi cha Dola za Marekani milioni 140.  

Kukamilika kwa mradi huu kuna manufaa makubwa ikiwemo 

kuwezesha kuzimwa kwa mitambo ya kuzalisha umeme kwa kutumia 

mafuta ya Kasulu na Kibondo na TANESCO kuokoa wastani wa 

shilingi bilioni 22.38 kwa mwaka zilizokuwa zinatumika kuzalisha 

umeme katika vituo hivyo, huku mauzo ya umeme yakiwa shilingi 

bilioni 6.4 kwa mwaka sawa na asilimia 28 ya gharama za uzalishaji.  

Aidha, mradi utawezesha kuwa na umeme wa kutosha katika wilaya 

za Kakonko, Kibondo, Kasulu na Buhigwe. Umeme unaopatikana 

sasa kutoka Nyakanazi ni Megawati 12 sawa na ongezeko la 

takribani asilimia 100 ikilinganishwa na megawati 6.25 zilizokuwa 

zinazalishwa kwa kutumia mafuta katika vituo vya Kasulu na 

Kibondo.  

 

(ii) Mradi wa ujenzi wa njia ya kusafirisha Umeme ya Msongo wa 

Kilovoti 400  

Mheshimiwa Spika, mradi huu unahusisha kandarasi tatu ambazo ni 

ujenzi wa njia ya kusafirisha umeme ya msongo wa kilovoti 400, 

yenye urefu wa kilomita 280 kutoka Nyakanazi hadi Kigoma; ujenzi 

wa vituo viwili vya kupoza umeme msongo wa kilovoti 220/400 cha 

Nyakanazi na 400/132/33 cha Kigoma vitakavyohusisha ufungwaji 

wa mashine umba mbili zenye uwezo wa MVA 120 kwa kila moja; na 

ujenzi wa miundombinu ya kusambaza umeme msongo wa kilovoti 

33 katika vijiji 18 na kuunganisha wateja wa umeme (last mile 

connections) 5,000 katika mkoa wa Kigoma.  

Gharama za mradi ni Dola za Marekani milioni 186.93 ambapo 

Serikali ya Jamhuri ya Muungano wa Tanzania inachangia Dola za 

Marekani milioni 18.54, benki ya maendeleo ya Afrika (AfDB) Dola za 

Marekani milioni 123.39 na mfuko wa maenedeleo wa watu wa 

Korea Kusini (EDCF) Dola za Marekani milioni 45.  

Mradi huu utasaidia kuunganisha umeme wa gridi ya taifa katika 

mkoa wa Kigoma hivyo kuboresha upatikanaji wa umeme katika 

mikoa ya magharibi mwa Tanzania; na kuwezesha kuiunganisha 

Tanzania na nchi jirani za magharibi mwa Tanzania.  

 

Mheshimiwa Spika, kutokana na ukaguzi Kamati ilishauri TANESCO 

kutekeleza miradi hii kwa wakati ili tuweze kuanza kunufaika na tija 

ya uwekezaji huu mkubwa uliofanywa na Serikali. Aidha, Kamati 

inaisisitiza TANESCO kuhakikisha wakandarasi wanapatiwa mpango 

wa namna ya kurejesha kwenye jamii (Corporate Social 

Responsibility - CSR) na kuusimamia ikiwemo kuelimisha wananchi. 

Hatua hii itasaidia miradi ya TANESCO kugusa jamii inayozunguka 

mradi husika na kurahisisha utekelezaji wake na hivyo ufanisi na tija 

kuweza kupatikana.  

 

(d) Miradi ya utalii na huduma   

(i) Miradi ya maendeleo katika Hifadhi za Taifa za Kisiwa cha 

Rubondo na Burigi-Chato   

Mheshimiwa Spika, mradi huu unahusisha miradi miwili ya 

maendeleo inayolenga kuboresha miundombinu ya malazi ya 

watalii katika Hifadhi ya Taifa ya Kisiwa cha Rubondo. Miradi hii ni 

ujenzi wa malazi ya wageni mashuhuri (VIP Cottage) na ujenzi wa 

majengo matatu (3) ya malazi ya watalii (2 in 1 Cottages) na 

inagharimu shilingi Milioni 544.   

Lengo kuu la miradi hii ni kuongeza uwezo wa malazi ya kitalii na 

mapato ya Serikali kupitia huduma ya malazi kwa wageni wa ndani 

na nje wanaotembelea hifadhi. Kukamilika kwa miradi hii 

kutaongeza uwezo wa hifadhi ya Rubondo kuwahudumia watalii na 

kuongeza pato litokanalo na utalii kwa ujumla. Ni ushauri wa Kamati 

kwamba, mamlaka husika isimamie kikamilifu kuhakikisha miradi 

inakamilika kwa wakati.   

  

(ii) Ujenzi wa Hotel ya Nyota Tano Jijini Mwanza   

Mheshimiwa Spika, mradi huu unahusu ujenzi wa Hoteli ya Nyota 

Tano mkoani Mwanza (Mwanza Tourism) unaotekelezwa na mfuko 

wa taifa wa hifadhi ya jamii (NSSF). Utekelezaji wake ulianza mwaka 

2010 kwa matarajio ya kukamilika Oktoba, 2016 kwa gharama ya 

shilingi bilioni 89.9. Hata hivyo, mradi huu haukukamilika kwa wakati 

kutokana na changamoto ya kutokupatikana kwa mwendesha 

hoteli (hotel operator), hali iliyosababisha mchakato huo kurudiwa 

mara mbili katika nyakati tofauti (mwaka 2017 na 2018) na baada 

ya kushindikana katika vipindi hivyo, mchakato ulilazimika kusubiri ili 

kupisha changamoto ya mlipuko wa ugonjwa wa UVIKO-19 na 

ulirejea mwaka 2022.  

Mfuko ulirudia mchakato kwa kutangaza tena zabuni hiyo kimataifa 

ambapo kampuni za Hilton Hotels Worldwide, Radissons Hotels na 

Legacy Hotel zilijitokeza kuomba kazi, na mchakato wote unatarajia 

kukamilika Juni, 2024.   

 

Mheshimiwa Spika, mradi huu utasaidia kukuza utalii na kuunganisha 

shughuli za uvuvi na madini ambazo kiujumla ndizo zinaleta wageni 

kutoka mataifa mbalimbali. Kutokana na faida za mradi huu katika 

nyanja mbalimbali za kiuchumi na kijamii, pamoja na kuhakikisha 

uendelevu na urejeshwaji wa fedha za wanachama, kamati 

inaishauri NSSF ihakikishe inakamilisha mradi huu katika muda 

uliotajwa ili manufaa na tija ya mradi ianze kupatikana.  

 

Mheshimiwa Spika, katika ziara ya ukaguzi wa miradi ya maendeleo 

iliyokaguliwa kwa kipindi cha mwezi Machi, 2023, Kamati ilitoa 

ushauri wa jumla ufuatao kwa Serikali:-    

(i) Kuhakikisha mikataba ya utekelezaji wa miradi hasa 

inayotekelezwa na wakandarasi wa nje, inaweka 

kipengele cha kushirikisha wataalamu wa ndani na 

kuandaa mpango wa kurithisha maarifa (knowledge 

transfer and succession plan) ili kuwawezesha kusimamia 

na kuendesha miradi baada ya makabidhiano;  

(ii) Kupeleka fedha za utekelezaji wa miradi kwa wakati ili 

kuhakikisha inakamilika na tija ya uwekezaji inaanza 

kupatikana;   

(iii) Kuhakikisha taasisi na mashirika ya umma yanaandaa 

mpango wa uwekezaji na kuutekeleza kikamilifu kwa 

lengo la kuyawezesha kupanga utekelezaji wa miradi 

kulingana na rasilimali zilizopo kwa wakati;   

(iv) Kusimamia kikamilifu wakandarasi ili kuhakikisha 

wanatekeleza miradi kulingana na matakwa ya mikataba 

waliyoingia ili kuepuka tabia ya kuongeza muda bila 

sababu za msingi, na hivyo kukamilisha miradi kwa wakati 

na kupata tija ya uwekezaji;  

(v) Kuhakikisha wakandarasi wanakuwa na mpango wa 

kurejesha kwa jamii (Corporate Social Responsibility - CSR). 

Jambo hili linaziwezesha jamii husika kuona zimehusishwa 

hivyo kuleta ushirikiano katika utekelezaji wa miradi husika; 

na  

(vi) Kuweka miundombinu ya reli na barabara kwa kiwango 

cha lami kwa upande wa bandari za ukanda wa 

magharibi (Karema na Mpanda) kwa lengo la kuongeza 

ufanisi wa bandari hizi.   

 

2.5  Ushiriki katika Semina na warsha Mbalimbali  

Mheshimiwa Spika, katika kipindi cha mwaka mmoja cha utekelezaji 

wa majukumu ya Kamati, wajumbe walipata fursa ya kushiriki katika 

semina na warsha mbalimbali ambazo zililenga kuwajengea uwezo. 

Kamati inawashukuru wadau wote ambao walijitokeza katika kutoa 

semina za mafunzo na kuwajengea uwezo Wajumbe wa Kamati. 

Semina na warsha hizo zimekuwa na manufaa katika kuongeza 

uelewa wa Wajumbe wa mambo mbalimbali yanayohusu Uwekezaji 

wa Mitaji ya Umma hivyo kuiwezesha Kamati kutoa ushauri wenye 

tija. Ni imani ya kamati kuwa ushirikiano huo utaendelea katika 

kuijengea kamati uwezo kwa maslahi mapana ya taifa letu.  

  

SEHEMU TATU 

 

3.0 MAONI, MAPENDEKEZO NA HITIMISHO  

3.1  Maelezo ya Jumla  

Mheshimiwa Spika, kwa kuwa Kamati hii ni tegemeo la Bunge katika 

kufuatilia Uwekezaji wa Mitaji ya Umma, Maoni yake yanahusu 

namna Serikali inavyoweza kutumia Mitaji ya Umma.  Kutokana na 

uchambuzi na ufuatiliaji uliofanywa na Kamati, yapo mambo 

maalumu yanayotolewa maoni na mapendekezo kwa madhumuni 

ya kulisaidia Bunge kujadili na kuamua. Kwa ujumla mambo makuu 

yanayojitokeza katika Taarifa hii ni pamoja na: -  

 

3.1.1  STAMIGOLD na ETDCO kuchelewa kupewa marejesho ya 

VAT, jumla ya sh. Bilioni 15.9 ambazo ni marejesho ya VAT 

kwa STAMIGOLD, GASCO na ETDCO ni kiasi ambacho 

kinaathiri ufanisi katika uwekezaji kutokana na kupungua kwa 

mtaji.   

3.1.2  Baadhi ya taasisi na Mashirika ya Umma kushindwa 

kuzingatia vigezo vya utendaji, licha ya Sheria ya Msajili wa 

Hazina (Madaraka na Majukumu), Sura ya 370 kumpa Msajili 

wa Hazina uwezo wa kupanga vigezo vya utendaji;   

 

3.1.3  Taasisi za uwekezaji kujiendesha bila kuwa na mpango wa 

uwekezaji, jambo linaloathiri Mitaji ya Umma iliyowekezwa 

kwa taasisi hizo;   

 

3.1.4 Uanzishwaji wa Kampuni Tanzu za Taasisi za uwekezaji wa mitaji 

ya Umma, ambapo imabainika badhi ya kampuni tanzu 

zinazozorotesha ufanisi wa mitaji ya umma ni jambo 

linalokinzana na madhumuni ya kuanzishwa kwake;  

 

3.1.5  Kushindwa kwa Benki ya Maendeleo kujiendesha ambapo 

imebainika kuwa Benki hii inakabiliwa na changamoto ya 

kuwa na mtaji mdogo, kushindwa kukidhi masharti ya Benki 

ya Tanzania kuhusu kiwango cha mtaji na kushindwa kulipa 

amana zilizowekwa na watu na taasisi za Serikali;    

3.1.6  Bodi ya Utalii Tanzania inakabiliwa na changamoto ya sheria 

iliyoianzisha kuwa imepitwa na wakati na Bodi inauwezo 

mdogo wa kifedha unaochangiwa na kuondolewa kwa 

ushuru wa utalii na taasisi nyingine kuendelea kujitangaza;    

 

3.1.7  Baadhi ya Taasisi za Uwekezaji wa Mitaji ya Umma kuathiriwa 

na Madeni;  

 

3.1.8  Changamoto ya Upatikanaji wa Rejesho la Uwekezaji;  

 

3.1.9  Utendaji wa Mamlaka za Maji ambapo Mamlaka za Maji 

zinajumuishwa kwenye malipo ya gharama za umeme 

kibiashara jambo linalosababisha kuongezeka kwa gharama 

za uendeshaji.   

  



14 FEBRUARI, 2024 

116 

 

3.2  Mapendekezo   

Mheshimiwa Spika, baada ya kueleza Shughuli za Kamati na maoni 

ya jumla, naomba kutoa Mapendekezo kama ifuatavyo:-  

 

3.2.1 Taasisi zinazotumia Mtaji wa Umma kucheleweshewa 

marejesho ya VAT  

KWA KUWA, Kodi ya Ongezeko la Thamani (VAT) inayopaswa 

kurudishwa kwa wahusika inachelewa kuzifikia taasisi zinazotumia 

Mtaji wa Umma kama vile STAMIGOLD, ETDCO na GASCO,  

 

NA KWA KUWA, kuchelewa kurejeshwa kwa VAT kunaathiri ukwasi 

kwa taasisi zinazotumia Mtaji wa Umma zikiwemo zilizotajwa,  

 

KWA HIYO BASI, Bunge linaazimia kwamba, Serikali ihakikishe kuwa 

taasisi zinazotumia Mtaji wa Umma zinarejeshewa VAT haraka mara 

baada ya kukamilika kwa taratibu stahiki.  

  

3.2.2 Baadhi ya Taasisi na Mashirika ya Umma kushindwa kuzingatia 

vigezo vya utendaji  

KWA KUWA, imebainika kuwepo kwa baadhi ya taasisi na mashirika 

yanayotumia Mtaji wa Umma ambayo yanajiendesha bila 

kuzingatia vigezo vya utendaji vilivyowekwa na Msajili wa Hazina.  

 

NA KWA KUWA, athari ya taasisi na mashirika hayo kutokuzingatia 

vigezo inabainika kwenye ufanisi na tija ya uwekezaji wa Mitaji ya 

Umma inayotumika,  

 

KWA HIYO BASI, Bunge linaazimia kwamba,  

(i) Serikali iongeze usimamizi wa Bodi na Menejimenti za Mashirika 

na taasisi zinazotumia Mtaji wa Umma katika uwekezaji; na  

 

(ii) Sambamba na kuongeza usimamizi, Serikali ikamilishe 

mchakato wa uandaaji wa Muswada wa Sheria ya Uwekezaji 

wa Umma ya Mwaka 2023 na kuurejesha Bungeni ili Sheria hii 

iweze kutungwa wa lengo la kuongeza nguvu katika usimamizi 

wa mashirika ya umma na tija ya uwekezaji wa mitaji kuweza 

kupatikana.  

  

3.2.3 Baadhi ya Taasisi za Uwekezaji wa Umma kufanya Shughuli za 

Uwekezaji bila kuwa na Mpango wa Uwekezaji (Investment 

Plan)  

KWA KUWA, zipo baadhi ya taasisi za Uwekezaji wa Mitaji ya Umma 

zinazojiendesha bila kuwa na Mpango wa uwekezaji,  

 

NA KWA KUWA, taasisi zinazojiendesha bila Mpango wa Uwekezaji 

zinakosa mwongozo na mikakati inayolenga tija na hivyo kutokuwa 

na ufanisi katika uwekezaji,  

  

KWA HIYO BASI, Bunge linaazimia kwamba, Serikali iongeze 

usimamizi wa taasisi za uwekezaji ili ziweze kuandaa mpango wa 

uwekezaji na kuutekeleza kiukemilifu kwa lengo la kuongeza ufanisi.  

3.2.4 Uanzishwaji wa Kampuni tanzu za Taasisi za Uwekezaji wa 

Umma usiosimamiwa vema  

KWA KUWA, uanzishwaji wa Kampuni tanzu unaolenga kuzisaidia 

Kampuni mama kujiendesha kibiashara umebainika kushindwa 

kufanikisha azma hiyo kutokana na kukosekana kwa usimamizi wa 

utaratibu wake,  

 

NA KWA KUWA, kushindwa kwa baadhi ya Kampuni tanzu za taasisi 

za Uwekezaji wa Umma:-  

(i) Kunatokana  na  kukosekana  kwa  usimamizi  

Madhubuti wa taratibu za uendeshaji wake;  

 

(ii) Kunaathiri ufanisi wa Kampuni mama iliyotarajiwa 

kunufaika na Kampuni tanzu; na  

 

(iii) Ni suala linalo hukwamisha ufanisi wa Mtaji wa Umma 

unaotumika katika taasisi ya uwekezaji wa umma.  

 

KWA HIYO BASI, Bunge linaazimia kwamba, Serikali -  

(i) Ifanye tathmini ya kina kubaini iwapo Kampuni tanzu 

zilizoanzishwa na taasisi za uwekezaji wa mitaji ya umma 

 zina  umuhimu,  tija  na  manufaa  katika uwekezaji;  

 

(ii) Iweke mfumo mzuri wa usimamizi wa uanzishaji wa 

Kampuni tanzu unaozingatia umuhimu wa uanzishaji wa 

kampuni tanzu na kufanya maandalizi yote kwa mujibu 

wa Muongozo uliowekwa na Msajili wa Hazina; na  

 

(iii) Ianze mchakato wa marekebisho ya sheria inayoweka 

masharti ya lazima kwa Msajili wa Hazina kupewa 

angalau hisa chache katika Kampuni tanzu ili aweze 

kuwa na uangalizi wa karibu.  

 

3.2.5 Kushindwa kwa Benki ya Maendeleo kujiendesha  

KWA KUWA, Benki ya Maendeleo (TIB) iliyoanzishwa kwa lengo la 

kutoa huduma za kifedha kwenye miradi ya maendeleo, inakabiliwa 

na ukata wa mtaji na kwamba:  

(i) Ina mtaji mdogo wa kiasi cha shilingi bilioni 24;  

 

(ii) Haikidhi masharti ya Benki Kuu ya Tanzania ya kuwa na mtaji 

usiopungua shilingi Bilioni 200;  

 

(iii) Imeshindwa kulipa amana za jumla ya shilingi bilioni 206.854 

zilizowekwa na watu binafsi na baadhi ya taasisi za Serikali  

 

(iv) Imepata hasara ya kiasi cha shilingi bilioni 195.91 kati ya 

mwaka 2021 na 2022 kutokana na tengo la mkopo chechefu 

hadi asilimia 20 ili hali ukomo wa BOT ni tengo la asilimia 5.  

 

NA KWA KUWA, Hali hiyo inatofautiana kabisa na lengo la 

kuanzishwa kwa Benki ya Maendeleo na kwamba, inakwamisha 

uwekezaji wa watu na taasisi za Serikali,  

KWA HIYO BASI, Bunge linaazimia kwamba Serikali -  

(i) Ifanyike tathmini ya kubaini umuhimu, uendeshaji na 

ustahimilivu wa Benki ya Maendeleo ili kuchukua hatua 

stahiki;  

 

(ii) Isimamie Benki ya Maendeleo na kuhakikisha kuwa Benki 

hiyo inajielekeza katika kutekeleza majukumu yake ya 

msingi bila kuendelea na shughuli zilizo nje ya malengo ya 

kuanzishwa kwake;  

 

(iii) Isimamie kwa dhati na kufuatilia kwa karibu wadaiwa sugu 

ili waweze kulipa madeni yao kwa lengo la kuongeza 

ukwasi wa Benki hii; na  

 

(iv) Ihakikishe kuwa amana zinazodaiwa na watu binafsi na 

taasisi za Serikali yanalipwa ili kupunguza madhara kwa 

wadai au taasisi hizo.  

 

3.2.6 Changamoto ya Bodi ya Utalii Tanzania kutokana na Sheria  

iliyoianzisha  

KWA KUWA, Bodi ya Utalii Tanzania (TTB) iliyoanzishwa kwa mujibu wa 

Sheria ya Bodi ya Utalii Tanzania, Sura ya 364 ina ufanisi mdogo 

kutokana na -  

(i) Kuondolewa kwa ushuru wa utalii tangu mwaka 2020/21 

uliokuwa unatumika kwa uendeshaji wa Bodi; na  

 

(ii) Kuwepo kwa taasisi nyingine za utalii zinazotangaza masuala 

ya utalii kama inavyotekelezwa na Bodi ya utalii.  

 

NA KWA KUWA, Hali hiyo inakwamisha uwezo wa kibajeti wa Bodi ya 

Utalii, jambo ambalo linaathiri utendaji wake na ufanisi wa mtaji.  

 

KWA HIYO BASI, Bunge linaazimia kwamba, Serikali:-  

(i) Ianze mchakato wa kuhuisha Sheria ya Bodi ya Utalii Tanzania 

iliyotungwa mwaka 1962 ili kuwezesha Bodi hii kuendana na 

wakati;  

(ii) Ihakikishe kuwa marekebisho ya Sheria  yanaendana na 

kuibadili Bodi ya Utalii Tanzania, iwe Mamlaka ya Utalii Tanzania 

(Tanzania Tousim Authority – TTA); na  

 

(iii) Ifanye jitihada za kurejesha ushuru wa utalii kwenye shughuli za 

Bodi ya Utalii Tanzania.  

  

3.2.7 Baadhi ya Taasisi za Uwekezaji wa Mitaji ya Umma kuathiriwa 

na madeni zinazodai taasisi za Serikali.  

KWA KUWA, imebainika kuwa taasisi za uwekezaji wa mitaji ya umma 

zinazodai taasisi nyingine za Serikali zinaathirika katika mitaji yake 

kama vile:-  

 

(i) ETDCO inayoidai TANESCO na REA inaathrika katika  

mtaji wake kwa kiasi cha shiling Bilion 44.782; na  

 

(ii) LATRA inayoidai TRC na UDART inaathirika katika mtaji wake 

kwa kiasi cha shilingi Bilioni 3.7.  

 

NA KWA KUWA, athari hiyo ya mtaji inayotokana na madeni 

ambayo taasisi za uwekezaji zinadai (Receivables) inakwamisha tija 

na ufanisi wa uwekezaji,  

 

KWA HIYO BASI, Bunge linaazimia kwamba, Serikali -  

(i) Ihakikishe kuwa taasisi zote za Serikali zinazodaiwa na taasisi za 

Uwekezaji wa Mitaji ya Umma, zinalipa madeni haraka 

inavyostahili; na  

 

(ii) Iweke mfumo Madhubuti wa kusimamia na kuziwajibisha taasisi 

zinazopokea huduma kutoka taasisi za uwekezaji wa mitaji ya 

umma ili zilipe huduma hizo kwa wakati.  

 

3.2.8 Changamoto ya upatikanaji wa Rejesho la Uwekezaji (Returns 

on Investment)  

KWA KUWA, Uwekezaji wa umma unatarajiwa kuipatia Serikali 

rejesho kwa njia ya gawio na michango mingine lakini -  

(i) Baadhi ya taasisi haziwasilishi kabisa  gawio au michango;  

 

(ii) Baadhi ya taasisi zinazowasilisha gawio au michango 

zinawasilisha kwa kiasi kidogo kuliko inavyotakiwa; na  

 

(iii) Baadhi ya taasisi zinazowasilisha gawio au michango mingine 

zinawasilisha kwa kuchelewa.  

 

NA KWA KUWA, changamoto hiyo ya taasisi kutoa gawio au 

michango kwa Serikali kwa tabu inatokana na :-  

 

(i) Usimamizi usio Madhubuti wa Serikali; na  

 

(ii) Kutokuwajibika ipasavyo kwa bodi na menejimenti za taasisi 

zinazohusika.  

 

KWA HIYO BASI, Bunge linaazimia kwamba, Serikali -  

(i) Iongeze na kuimarisha usimamizi wa uendeshaji wa taasisi na 

mashirika ya umma yanayotumia mtaji wa umma ili zitoe gawio 

na michango kwa mujibu wa Sheria; na   

 

(ii) Iwajibishe bodi na menejimenti za taasisi ambazo hazitekelezi 

sharti la kisheria kuhusu gawio na michango.  

 

3.2.9 Mamlaka za Maji kutozwa gharama za Huduma ya Umeme 

kibiashara  

KWA KUWA, Mamlaka za maji ambazo ni taasisi za huduma hulipia 

gharama za umeme kwa mpango wa matumizi ya kibiashara 

badala ya huduma,  

 

NA KWA KUWA, Mpango huo wa ulipaji unaziongezea mamlaka za 

maji gharama za uendeshaji na kuzipunguzia ufanisi wa mtaji,  

 

NA KWA KUWA, tozo (tariff) za maji hazijabadilika kwa muda mrefu 

sasa toka mwaka 2015 licha ya gharama nyingine za uendeshaji 

kubadilika na kuathiri uwiano wa mapato na matumizi ya mamlaka 

za maji;   

 

KWA HIYO BASI, Bunge linaazimia kwamba, Serikali   

(i) Ifanye tathmini ya gharama za uendeshaji wa mamlaka za maji 

kwa lengo la kuzipunguzia;  

 

(ii) Iwezeshe mamlaka za maji kulipia bei za kihuduma kwa lengo 

la kuzipunguzia gharama za uendeshaji; na  

 

(iii) Ifanye mapitio ya tozo (tariff) za maji ili ziweze kuendana na 

gharama za uzalishaji na.  

 

3.2.10 Mamlaka za Maji kuongezewa mzigo wa kugharamia miradi 

ya maji taka  

KWA KUWA, imebainika kwamba mamlaka za maji zinategemea 

mapato kutoka kwenye huduma ya maji safi kuliko maji taka, lakini 

uwekezaji katika miundombinu ya maji taka ni juu zaidi ya ile ya maji 

safi,  

 

NA KWA KUWA, hali hiyo inaziweka Mamlaka za Maji kuwa na 

matumizi makubwa kuliko mapato, jambo linalopunguza mtaji wa 

mamlaka hizo.  

 

KWA HIYO BASI, Bunge linaazimia kwamba, Serikali izipatie Mamlaka 

za Maji fedha za kugharamia miradi ya mazingira kama ilivyo kwa 

Ofisi ya Makamu wa Rais - Mazingira na NEMC ili kuongeza kasi ya 

utekelezaji wa jukumu la usimamizi wa mazingira.  

 

3.2.11 Changamoto ya uendeshaji wa NARCO  

KWA KUWA, NARCO inakabiliwa na changamoto za kiuendeshaji 

ikiwemo tozo ndogo kwa watumiaji wa vitalu vyake, kutojulikana 

kwa idadi na ukubwa halisi wa Ranchi zinazo milikiwa na NARCO na 

ufinyu wa fedha;   

NA KWA KUWA, changamoto hizo zinachangia ufanisi na tija ndogo 

ya NARCO,  

 

KWA HIYO BASI, Bunge linaazimia kwamba, Serikali -  

(i) Ifanye tathmini ya utendaji wa NARCO na kuiwezesha 

kuandaa mpango kabambe wa mabadiliko (turn around 

strategy) wa kampuni na kuutekeleza ili kuibadili kampuni 

kiutendaji, kuongeza ufanisi na kuleta tija ya uwekezaji;  

 

(ii) Ifanye uhakiki wa ukubwa wa vitalu vya NARCO na 

wapangishwaji kwa lengo la kubaini kama kuna udanganyifu 

unaofanyika katika mikataba ya ukodishwaji iliyotolewa;   

 

(iii) Ifanye tathimini juu ya gharama za ukodishaji wa vitalu kwa 

kushabihisha faida ipatikanayo kwa wanaoendesha vitalu hivi 

kwa lengo la kujua gharama halisi inayopaswa kutozwa; na   

 

(iv) Iwekeze kiasi kilichopangwa katika mpango mkakati wa 

kampuni ya NARCO wa miaka 10 ili malengo yaliyokusudiwa 

yaweze kufikiwa.  

  

 4.0  HITIMISHO  

4.1  Shukurani  

 

Mheshimiwa Spika, napenda kutumia fursa hii kukushukuru wewe 

binafsi kwa uongozi wako makini katika kuliongoza Bunge letu tukufu 

ikiwa ni pamoja na kunipa fursa ya kuwasilisha taarifa hii hapa 

Bungeni. Utekelezaji wa majukumu ya Kamati umefanikiwa kwa kiasi 

kikubwa kutokana na maelekezo ya kiti chako ikiwa ni pamoja na 

ushauri, miongozo na msaada uliotupatia kwa kipindi chote cha 

mwaka mzima. Pia, naomba nimshukuru Naibu Spika na Wenyeviti 

wote wa Bunge kwa kukusaidia katika kuendesha Bunge.   

 

Kwa namna ya pekee, napenda kumpongeza Mheshimiwa Rais wa 

Jamhuri ya Muungano wa Tanzania Mheshimiwa Dkt. Samia Suluhu 

Hassan, kwa kuhakikisha kunakuwa na usimamizi bora wa taasisi na 

mashirika ya umma na kuweka msukumo wa hali ya juu katika 

uwekezaji wenye tija kwa taifa ikiwa ni pamoja kufanya uamuzi wa 

kuanzisha Wizara mahususi ya usimamizi wa uwekezaji ambayo ni 

Wizara ya Mipango na Uwekezaji chini ya Ofisi yake na kisha 

kuiweka Ofisi ya Msajili wa Hazina chini ya usimamizi wa Wizara ya 

Mipango ya uwekezaji kwa nia ya kuisimamia kwa ukaribu. Pia, 

ameridhia kutungwa kwa Sheria ya Uwekezaji wa Umma ya Mwaka 

2023, kutungwa kwa sheria hiyo kutaleta mageuzi katika uendeshaji 

wa mashirika na taasisi za umma kwa kuweka mfumo madhubuti wa 

kisheria na kitaasisi wa kusimamia mashirika na taasisi za umma. Ni 

rai ya Kamati kuwa Serikali ikamilishe mchakato wa Muswada huu ili 

sheria hii iweze kutungwa na kuanza kutumia   

 

Mheshimiwa Spika, napenda kuwashukuru Wajumbe wote wa 

Kamati ya Kudumu ya Bunge ya Uwekezaji wa Mitaji ya Umma, kwa 

kutekeleza majukumu ya Kamati hii kwa moyo na uadilifu mkubwa. 

Aidha, nawapongeza kwa kushiriki kikamilifu katika kuboresha 

mijadala, maoni na mapendekezo ya Kamati na kunipa heshima ya 

kuiwasilisha taarifa hii mbele ya Bunge lako tukufu. Naomba 

kuwatambua wajumbe kwa majina yao kama yanavyoonekena 

hapo chini:-   

 

1. Mhe. Deus Clement Sangu, Mb - Mwenyekiti  

2. Mhe. Augustine Vumma Hole,Mb - M/Mwenyekiti  

3. Mhe. Abbas Gulam Tarimba, Mb  

4. Mhe. Aeshi Alfan Hillary, Mb  

5. Mhe. Aida Joseph Khenani, Mb  

6. Mhe. Amina Daud Hassan, Mb  

7. Mhe. Assa Nelson Makanika, Mb  

8. Mhe. Bonah Ladislaus Kamoli, Mb  

9. Mhe. Catherine Valentine Magige, Mb  

10. Mhe. Charles Muguta Kajege,  Mb  

11. Mhe. Mary Fransis Msanja , Mb  

12. Mhe. Dkt. John Danielson Pallangyo, Mb  

13. Mhe. Dkt. Oscar Ishengoma Kikoyo, Mb  

14. Mhe. Dkt. Pius Stephen Chaya, Mb  

15. Mhe. Francis Kumba Ndulane, Mb  

16.  Mhe. Fratey Gregory Massay Mb  

17. Mhe. George Natany Malima, Mb  

18. Mhe. Haji Amour Haji , Mb  

19. Mhe. Maryam Azan Mwinyi, Mb  

20. Mhe. Matha Nehemia Gwau, Mb  

21. Mhe. Nora Waziri Mzeru, Mb  

22. Mhe. Zuena Athumani Bushiri, Mb  

 

Mheshimiwa Spika, Vilevile, naomba kuwashukuru wafanyakazi wote 

wa Ofisi ya Msajili wa Hazina wakiongozwa na Msajili wa Hazina 

Ndg.Nehemia Mchechu kwa ushirikiano wa dhati walioutoa kwa 

Kamati. Wamesaidia kushauri namna bora ya kuzisaidia taasisi na 

mashirika ya umma, kuwa na ufanisi katika utendaji na uwekezaji 

wake kwa lengo la kuleta tija ya uwekezaji wa Serikali katika vitega 

uchumi vyake.  

 

Mheshimiwa Spika, pia napenda kuwashukuru watumishi wote wa 

Ofisi ya Bunge wakiongozwa na Katibu wa Bunge Ndg. Nenelwa 

Joyce Mwihambi (ndc), kwa ushirikiano walioutoa ikiwa ni pamoja 

na kutoa ushauri stahiki na kuiwezesha Kamati kutekeleza majukumu 

yake kikamilifu na kwa wakati.   

 

4.2  Hoja  

Mheshimiwa Spika, taarifa hii imetokana na uchambuzi wa kina 

uliofanywa na Kamati ya Kudumu ya Bunge ya Uwekezaji wa Mitaji 

ya Umma (PIC) kuhusu utekelezaji na usimamizi wa Uwekezaji wa 

Mitaji ya Umma unaofanywa na taasisi na mashirika ya umma. 

Maoni na mapendekezo yanayotokana na uchambuzi huu, 

yanalenga kuishauri serikali katika eneo la Uwekezaji wa Mitaji ya 

Umma ili uwekezaji uweze kufanyika kwa ufanisi na hatimaye kuleta 

tija kwa taifa.  

  

Naomba kutoa hoja kwamba, Bunge sasa liipokee taarifa ya Kamati 

ya Kudumu ya Bunge ya Uwekezaji wa Mitaji ya Umma, kuhusu 

uchambuzi wa uwekezaji wa mitaji ya umma kwa kipindi Mwaka 

2023, kuijadili na hatimaye kuridhia maoni na mapendekezo yake ili 

Serikali iweze kuyafanyia kazi.  

  

Mheshimiwa Spika, Naomba kutoa hoja.  

   

Deus Clement Sangu, Mb 

MWENYEKITI 

KAMATI YA KUDUMU YA BUNGE YA UWEKEZAJI WA MITAJI YA UMMA 

13 Februari, 2024 
  

VIAMBATISHO 

Kiambatisho Na. 1  

  

TAASISI NA MASHIRIKA YALIYOKUTANA NA KAMATI YA UWEKEZAJI 

WA MITAJI YA UMMA KATIKA KIPINDI CHA AGOSTI, 2023 HADI 

JANUARI, 2024 

NA. JINA LA TAASISI/SHIRIKA 

1.  Kampuni ya Magazeti ya Serikali (TSN)  

2.  Shirika la Utangazaji Tanzania (TBC)  

3.  Mamlaka ya Usimamizi wa Bima Tanzania (TIRA)  

4.  Shirika la Mawasiliano Tanznaia (TTCL)  

5.  Shirika la Masoko ya Kariakoo (KMC)  

6.  Kampuni ya Mbolea (TFC)  

7.  Shirika la Bima la Taifa (NIC)  

8.  Mfuko wa Taifa wa Maji (NWF)  

9.  Shirika la Madini la Taifa (STAMICO)  

10.  Bodi ya Mikopo (HESLB)  

11.  Wakala wa Huduma za Ununuzi Serikalini (GPSA)  

12.  Malaka ya Udhibiti wa Mbolea (TFRA)  

13.  Mamlaka ya Usimamizi wa Anga Tanzania (TCAA)  

14.  Mzinga Cooperation  

15.  Kituo cha Kimataifa cha Mikutano Arusha (AICC)  

16.  Mfuko wa Taifa wa Bima ya Afya (NHIF)  

17.  Shirika la maendeleo ya Petroli Tanzania (TPDC)  

18.  Mamlaka ya Udhibiti wa Mkondo wa Juu wa Petroli (PURA)  

19.  Kituo cha Uwekezaji Tanzania (TIC)  

20.  Kampuni ya Ranchi za Taifa (NARCO)  

21.  Wakala wa Nishati Vijijini (REA)  

22.  TANESCO katika Grid Imara na katika Bwawa la Nyerere  

23.  Wakala wa Maji na Usafi wa Mazingira Vijijini (RUWASA)  

25.  Chuo kikuu cha Dar es Salaam (UDSM)  

26.  Chuo kikuu cha Ardhi (ARU)  

27.  Kampuni ya Uendeshaji Kiwanda cha Ndege wa Kimataifa wa 

Kilimanjaro KADCO  

28.  Bodi ya Mfuko wa Barabara (RFB)  

29.  Mamlaka ya Mafunzo ya Elimu ya Ufundi Stadi (VETA)  

30.  Sokoine University of Agriculture (SUA)  

31.  Wakala wa Mbegu za Kilimo (ASA)  

32.  Mfuko wa Pembejeo wa Taifa (AGITF)  

33.  Shirika la Posta Tanzania (TPC)  

34.  Mamlaka ya Vitambulisho vya Taifa (NIDA)  

35.  Tume ya Nishati ya Atomiki Tanzania (TAEC)  

36.  Mamlaka ya Mkemia Mkuu wa Serikali (GCLA)  

37.  Taasisi ya Taifa ya Utafiti wa Magonjwa ya Binadamu (NIMR)  

38.  Bohari ya Dawa (MSD)  

39.  Bodi ya Chai Tanzania (TBT)  

40.  Bodi ya Kahawa Tanzania (TCB)  

41.  Shirika la Uzalishaji Mali la Jeshi la Kujenga Taifa (SUMA JKT)  

42.  Bodi ya Utalii Tanzania (TTB)  

43.  Bodi ya Michezo ya Kubahatisha Tanzania (GBT)  

44.  Baraza la Taifa la Hifadhi na Usimamizi wa Mazingira (NEMC)  

45.  Mamlaka ya Maji ya Tanga (TANGAUWASA)  

46.  Mamlaka ya Maji Safi na Usimamizi wa Mazingira Dar es  

Salaam (DAWASA)  

47.  Mfuko wa Self (SELF)  

48.  Mfuko wa Taifa wa Hifadhi ya Jamii (NSSF)  

49.  Shirika la Madini la Taifa (STAMICO) katika Kampuni Tanzu za  

 i. STAMIGOLD Company Limited; na  

ii. Buhemba Gold Company Limited. 

50.  Shirika la Umeme Tanzania (TANESCO) kwenye kampuni Tanzu 

za  

i.  Electrical Transmission and Distributions Constructions And  

    Maintenance Company Limited (ETDCO); na  

ii.    Tanzania Concrete Poles Manufacturing Company LTD    

(TCPM).  

51.  Mfuko wa Hifadhi ya Jamii kwa Watumishi wa Umma (PSSSF) 

kwenye Kampuni Tanzu ya 

i. Azania Bank; na  

ii. International House Property.  

52.  Shirika la Maendeleo ya Petroli (TPDC) katika Kampuni Tanzu 

ya-   

i.  Tanzania Oil Investment (TANOIL); na  ii.  GAS Company 

(GASCO).  

53.  Benki ya Maendeleo Tanzania (TIB Development)  

54.  Benki ya Maendeleo ya kilimo Tanzania (TADB)  

55.  Mamlaka ya Majisafi na Usafi wa Mazingira Dodoma  

(DUWASA)  

56.  Mamlaka ya Udhibiti wa Usafiri Ardhini (LATRA)  

57.  Shirika la Viwango Tanzania (TBS)  

 Kiambatisho Na. 2  

 

JEDWALI KUONYESHA MIRADI YA UWEKEZAJI ILIYOKAGULIWA NA 

KAMATI YA KUDUMU YA BUNGE  YA UWEKEZAJI WA MITAJI YA UMMA 

(PIC) KATIKA ZIARA YA KAMATI (14 MACHI, 2023 HADI 01 APRIL, 2023)  

TAREHE MKOA MRADI TAASISI THAMANI 

YA MRADI 

(TSH) 

HATUA 

YA 

UTEKELEZAJI 

WA MRADI 

MUDA WA 

MRADI 

KUANZA 

MUDA WA 

MRADI 

KUKAMILIKA 

14  

Machi,  

2023  

  

DODOMA  Majisafi 

Nzuguni  

DUWASA  Bilioni 4.8  5%  07  

Februari,  

2023  

07 Agosti,  

2023  

Mradi wa 

Iyumbu 

(Nyumba 

300)  

NHC  Bilioni 16.6  95%  06  

Januari,  

2021  

30 Aprili,  

2023  

Mradi wa  

Chamwino  

Bilioni 7.9   90%  06  

Januari,  

2021  

30 Aprili,  

2023  

16  

Machi,  

2023  

  

  

  

TABORA  

Majisafi 

Kutoka  

Ziwa Viktoria 

hadi  

Mkoa wa 

Tabora   

TUWASA  Bilioni 617.3  100%  Mwaka  

2004  

Februari, 

2020  

17  

Machi,  

Ukarabati 

wa  

Chuo cha 

Reli na  

Karakana ya 

Reli  

TRC  Milioni 914.3  100%  Mwaka  

2020  

Mwaka  

2022  

2023 

 

Tabora      

KATAVI 

Ujenzi wa 

Bandari ya 

Karema   

TPA Bilioni  

47.97   

99% 25 

Oktoba,  

2021 

20 Mei,  

2022 

20  

Machi,  

2023 

Kuzalisha 

Umeme kwa 

Mitambo ya 

Mafuta 

kwenye  

Majenereta 

ya  

Bangwe 

TANESCO Bilioni 50 100%  Mradi 

umekamili 

ka na 

unafanya 

kazi. 

21  

Machi,  

2023 

Ukarabati 

wa Meli ya 

Mt Sangara 

MSCL Bilioni 8.34 90.7% 08  

Novemba, 

2021 

31 Machi,  

2023  

(Mkandar 

asi  

amepatiw 

a nyongeza 

ya mwezi 

mmoja) 

 

22  

Machi,  

2023  

KIGOMA  Lot 1 - Kasulu 

hadi  

Manyovu  

(68.25km) 

pamoja na 

barabara ya 

kuingia Kasulu 

Mjini.  

TANROADS  Bilioni 80.1   45.52%  14  

Septemb 

a, 2020  

13  

Septemba 

, 2023  

 

   Lot 2 - 

Makutano  

ya Kanyani 

hadi  

Mvugwe  

(70.5kms).  

 Bilioni 87.8   52.89%  23  

Oktoba,  

2020  

23  

Oktoba,  

2023  

  Lot 3 - 

Mvugwe hadi 

Makutano ya 

Nduta  

(59.35kms).  

Bilioni 88.0   61.83%  10  

Oktoba,  

2020  

26  

Oktoba,  

2023  

  Lot 4 -

Makutano ya 

Nduta hadi  

Kabingo  

(62.5kms)  

Bilioni 85.1   75.6%  17  

Desemba 

, 2020  

17  

Desemba,  

2023  

23  

Machi,  

2023  

KAGERA  

(BIHARAMUL 

ONYAKANAZI)  

Ujenzi wa Njia 

ya  

Kusafirisha  

Umeme wa  

Msongo wa  

Kilovolti 400  

Nyakanazi 

hadi  

Kigoma  

TANESCO  Bilioni 429. 

93   

41%  Januari, 

2022  

Januari, 

2024.  

24  

Machi,  

2023  

GEITA 

(CHATO)  

Ujenzi wa 

malazi ya 

wageni  

Mshuhuri 

eneo la  

Kageye  

TANAPA  Milioni 

257.7   

65%  03  

Novemb 

a, 2021  

03 Aprili,  

2023  

Ujenzi wa 

Malazi sita ya 

Watalii (2 kwa 

1) 

Milioni 

753.6   

98%  22  

Septemba, 

2021 

26 Machi, 

2023 

  Ujenzi wa 

Kituo cha 

Kutolea  

Taarifa za 

Hifadhi kwa 

Watalii  

Hifadhi ya 

Burigi  

Chato  

 Milioni 

392.9   

98%  02 Machi,  

2022  

16 Aprili,  

2023  

Ujenzi wa 

majengo 

matatu ya 

malazi ya  

watalii eneo 

la  

Kageye  

Milioni 

430.8   

65%  31 Mei,  

2022  

15 Aprili,  

2023  

25  

Machi,  

2023  

MWANZA  Ujenzi wa 

Daraja la J.P 

Magufuli 

(Kigongo 

Busisi)  

TANROA 

DS  

Bilioni  

716.333   

70%  25  

Februari,  

2020  

24  

Februari,  

2024  

26  

Machi,  

2023  

Ujenzi wa  

Kiwanda Cha  

Kusafisha  

Dhahabu cha  

Mwanza 

Precious  

Metals  

STAMICO   16.5 bilioni  100%  15 Machi,  

2020  

Desemba, 

2020  

27  

Machi,  

2023  

Ujenzi wa Meli 

ya  

Mv Mwanza  

Hapa Kazi tu 

na   

MSCL  108.5  

bilioni  

82%  Januari, 2019  Agosti, 

2023  

 

  Ukarabati wa 

Meli ya Mv 

Umoja  

MSCL  19.8 bilioni  71%  25  

Novemba, 

2021  

28/02/202 3 

(Ombi la 

muda wa 

nyongeza 

linafanyiwa 

kazi na  

MSCL)  

28  

Machi,  

2023  

Ujenzi wa Reli 

ya  

SGR Kipande 

cha  

Tano Kutoka  

Mwanza hadi  

Isaka  

TRC  Trilioni 3.06  28.03%  Mei, 2021  Mei, 2024  

29  

Machi,  

2023  

Ujenzi wa  

Kiwanda cha  

Kukoboa 

Mpunga  

Butimba  

CPB  Bilioni 3.68  100%  Agosti, 2020  Desemba, 

2021  

Ujenzi wa 

Chanzo  

Kipya cha 

Majisafi  

Butimba  

MWAUW 

ASA  

Bilioni  

69.34  

71%  01  

Februari,  

2021  

30 Julai,  

2023  

30  

Machi,  

2023  

Kitegauchumi 

cha Jengo la 

Kibiashara 

(The  

Rock City 

Mall)  

PSSSF  Bilioni  

80.35  

100%  Agosti, 2012  Machi, 2015  

Ujenzi wa 

Hoteli ya 

Hadhi ya 

Nyota Tano 

ya  

Mwanza 

Tourist 

NSSF  Bilioni 89.90 74%  Novemba, 

2013 

Juni, 2024  

1 April,  

2023  

SINGIDA  REA III 

ROUND II- 

Mkoa wa 

Singida  

REA  Bilioni  

58.014  

62.87%  4 

Novemba, 

2021  

Desemba, 

2023  

JUMLA     Trilioni 8.5        

 

  MHE. HAJI AMOUR HAJI: Mheshimiwa Mwenyekiti, naafiki. 

(Makofi)  

 

(Hoja ilitolewa iamuliwe) 

 

MWENYEKITI: Ahsante sana Mwenyekiti wa Kamati ya Kudumu 

ya Bunge ya Uwekezaji wa Mitaji ya Umma (PIC) kwa wasilisho, hoja 

imeungwa mkono nashukuru sana.  

 

Sasa nitamwita Mwenyekiti wa Kamati ya Kudumu ya Bunge ya 

Bajeti aweze kuwasilisha taarifa yake, karibu sana Mwenyekiti 

Mheshimiwa Daniel Sillo. (Makofi) 

 

MHE. DANIEL B. SILLO - MWENYEKETI WA KAMATI YA KUDUMU YA 

BUNGE YA BAJETI: Mheshimiwa Mwenyekiti, kwa mujibu wa Kanuni 

ya 136(15) ya Kanuni za Kudumu za Bunge, Toleo la Februari, 2023, 

naomba kuwasilisha Taarifa ya Mwaka ya Kamati ya Kudumu ya 

Bunge ya Bajeti kuhusu Utekelezaji wa majukumu katika kipindi cha 

Februari, 2023 hadi Januari, 2024, pamoja na tathmini ya utekelezaji 

wa bajeti ya Serikali katika kipindi cha nusu mwaka, Julai hadi 

Desemba, 2023 na mwelekeo hadi Juni, 2024.   

 

Mheshimiwa Mwenyekiti, muundo wa taarifa; Taarifa hii 

imegawanyika katika sehemu kuu kumi kama inavyoonekana 

kwenye taarifa yetu ya Kamati. Naomba taarifa hii yote iingie katika 

Kumbukumbu Rasmi za Bunge - Hansard kama ilivyowasilishwa 

mezani leo asubuhi.  

  

Mheshimiwa Mwenyekiti, masuala yaliyobainika kwenye 

Utekelezaji wa Bajeti ya mwaka 2022/2023. Maombi ya fedha nje ya 

Fungu. Katika utekelezaji wa bajeti ya mwaka 2022/2023 Kamati 

imebaini uwepo wa changamoto ya maombi ya fedha nje ya bajeti 

na kuathiri Bajeti ya Serikali. Aidha, Kamati imebaini maombi haya 

yanatokana na mapungufu katika upangaji wa bajeti kwa 

kutozingatia vipaumbele na hivyo matumizi ya msingi 

kutokupangwa katika bajeti ili yaombewe bajeti ya ziada. Serikali 

ihakikishe uhamisho wa fedha uwe katika maeneo ya dharura tu na 

siyo maeneo yaliyopaswa kutengewa bajeti.  (Makofi) 

  

Mheshimiwa Mwenyekiti, miradi ya maendeleo kutokamilika 

kwa wakati. Uchambuzi wa Kamati umebaini kwamba kuna hati za 

madai za wakandarasi, watoa huduma na wazabuni hazijalipwa 

hivyo kusababisha baadhi ya miradi ama kutokamilika kwa wakati 

au kusimamisha utekelezaji. Changamoto hii imekuwa na athari 

zifuatazo: -  

 

(i) Gharama za miradi kuongezeka tofauti na fedha zilizotengwa 

kwenye makisio ya bajeti;  

   

(ii) Maombi ya fedha nje ya bajeti na hivyo kuathiri shughuli 

nyingine zilizopangwa katika mwaka husika; 

(iii) Bakaa ya madai ya wazabuni, wakandarasi na watoa huduma 

wa miaka ya nyuma kutolipwa katika mwaka husika wa fedha 

na hivyo kuathiri ulipaji wa hati za madai kwa miaka 

inayofuata; na 

 

(iv) Muda mrefu wa Uhakiki wa madeni ya watumishi, wazabuni, 

wakandarasi na watoa huduma na hivyo kusababisha madeni 

ya mwaka mmoja wa fedha kulipwa mwaka unaofuata.  

   

Mheshimiwa Mwenyekiti, Kamati inaishauri Serikali kuhakikisha 

hati za madai za wakandarasi, watoa huduma na wazabuni 

zinahakikiwa na kulipwa kwa wakati.  

 

Mheshimiwa Mwenyekiti, utekelezaji wa miradi ya maendeleo. 

Katika mwaka 2022/2023 Serikali ilipanga kutumia shilingi trilioni 15 

kwa ajili matumizi ya maendeleo. Hadi Juni 2023, fedha zilizotumika 

ni shilingi trilioni 13.97 sawa na asilimia 93.7 ya lengo. Kamati 

inaipongeza Serikali kwa kuwa kati ya fedha hizo zilizotumika katika 

matumizi ya maendeleo, shilingi trilioni 12.26 ni fedha za ndani sawa 

na asilimia 87.76 na shilingi trilioni 1.71 ni fedha za nje sawa na 

asilimia 12.24. Kamati inampongeza Dkt. Samia Suluhu Hassan, Rais 

wa Jamhuri ya Muungano wa Tanzania kwa utolewaji huu wa fedha 

za maendeleo. Hatua hii inadhihirisha utayari wake katika 

kutekeleza miradi ya maendeleo. Kamati inaishauri Serikali 

kujielekeza zaidi katika ukusanyaji wa mapato kwa kutumia vyanzo 

vya ndani ili kuhakikisha miradi inayokusudiwa inakamilika kwa 

wakati na kuepuka kusababisha ongezeko la gharama. Aidha 

Kamati inaishauri Serikali kuzingatia uwiano sahihi katika kupeleka 

fedha ya matumizi kulingana na bajeti. 

  

Mheshimiwa Mwenyekiti, tathmini ya mapendekezo ya 

Mpango wa Maendeleo wa Taifa kwa mwaka 2024/2025 pamoja na 

Mwongozo wa Maandalizi ya Mpango na Bajeti ya Serikali kwa 

mwaka 2024/2025. Katika mwaka 2024/2025 Serikali inatarajia 

kukusanya na kutumia jumla ya shilingi trilioni 47.42 kati ya fedha 

hizo, shilingi trilioni 34.44 ni mapato ya ndani, shilingi bilioni 690.9 ni 

misaada kutoka katika vyanzo mbalimbali, shilingi trilioni 6.16 ni 

misaada kutoka nje na shilingi trilioni 6.14 ni mikopo ya ndani. Kati ya 

fedha hizo Serikali imepanga kutumia shilingi trilioni 32.1 kwa ajili ya 

matumizi ya kawaida na shilingi trilioni 15.32 kwa ajili ya kugharamia 

miradi ya maendeleo. 

   

Mheshimiwa Mwenyekiti, bajeti ya maendeleo imeongezeka 

kutoka shilingi trilioni 14.07 mwaka 2023/2024 hadi shilingi trilioni 15.33 

mwaka 2024/2025 sawa na ongezeko la asilimia 8.8 (shilingi trilioni 

1.248). Kamati inaipongeza Serikali kwa kuendelea kuhakikisha 

kwamba inatenga kati ya asilimia 30 hadi 40 ya bajeti kwa ajili ya 

miradi ya maendeleo. Hata hivyo, Kamati iliishauri Serikali kuhusu 

masuala mbalimbali, moja ya ushauri huo ni ratiba ya maandalizi ya 

mpango na bajeti.  

 

Mheshimiwa Mwenyekiti, Kamati imebaini kwamba mwongozo 

wa uandaaji wa Bajeti unaotolewa na Serikali kila mwaka huwa 

hauambatani na Ukomo wa Bajeti kwa kila Fungu. Hali hii 

husababisha ukomo wa bajeti kwa mafungu mbalimbali kutolewa 

mwezi Machi kila mwaka mara baada ya Mpango na Mwongozo 

kuwasilishwa Bungeni. Hatua hii hulazimu baadhi ya Maafisa Masuuli 

kubadili bajeti zao na kuandaa vitabu kwa ajili ya Kamati za Bunge, 

vinavyoendana na ukomo uliotolewa na ratiba hiyo. Utaratibu huu 

umekuwa na madhara kwa Serikali za Mitaa hasa pale ambapo 

bajeti zake zinakuwa zimekwisha pitishwa na vikao vyote vya 

Halmashauri na Kikao cha Ushauri wa Mkoa (RCC).  

  

Mheshimiwa Mwenyekiti, Kamati inaishauri Serikali kutoa ukomo 

wa bajeti sambamba na mapendekezo ya mpango ili bajeti 

zitakazoidhinishwa katika Serikali za Mitaa zifanyike pale ambapo 

kuna ongezeko la bajeti.   

  

Mheshimiwa Mwenyekiti, hoja mahsusi. Kamati ilishughulikia 

hoja mahsusi 27 kwa mujibu wa Kanuni ya 117 na 124 ya Kanuni za 

Kudumu za Bunge, Toleo la Februari, 2023.  

 Mheshimiwa Mwenyekiti, hoja zilizotokana na Kamati za Bunge za 

Kisekta (Kanuni ya 117). Hoja zilizojitokeza wakati wa kujadili 

utekelezaji wa bajeti kwa mwaka 2022/2023 na makadirio ya 

matumizi kwa mwaka 2023/2024 katika ngazi ya Kamati za Kisekta 

kwa mujibu wa Kanuni ya 117(3) ni kama zinavyoonekana kwenye 

taarifa ya Kamati yetu. Baadhi ya hoja zilizotokana na mjadala 

Bungeni wakati wa kujadili bajeti za Wizara (Kanuni ya 124). 

 

Mheshimiwa Mwenyekiti, utozaji wa ushuru wa forodha kwa 

bidhaa ya kitenge. Kamati ilifanya uchambuzi na kubaini kwamba 

bidhaa ya kitenge kwa mujibu wa protokali ya ushuru wa forodha ya 

Jumuiya ya Afrika Mashariki, imewekwa kwenye kundi la bidhaa 

nyeti. Aidha, Kamati ilibaini kwamba changamoto kubwa 

zinazoikabili bidhaa ya kitenge nchini ni viwanda vya ndani 

kutokuwa na uwezo wa kuzalisha vitenge vya kutosha na vyenye 

ubora pamoja na gharama za kuingiza vitenge Tanzania kuwa 

kubwa. Bidhaa hii inatozwa ushuru wa forodha wa dola ya Marekani 

0.5 kwa mita, tozo ya dola ya Marekani 0.8 kwa mita kwa kitenge 

cha pamba na tozo ya dola ya Marekani 0.7 kwa mita kwa kitenge 

cha polyester kinapofika kupitia bandari.  

 

Mheshimiwa Mwenyekiti, gharama hizi ni kubwa ukilinganisha 

na nchi zinazotuzunguka za Kenya, Malawi, Zambia, Uganda na 

Tanzania Zanzibar. Hali hii huchochea biashara ya magendo 

mipakani na kuikosesha Serikali mapato. (Makofi) 

  

Mheshimiwa Mwenyekiti, Serikali ilikubali kushusha viwango 

vinavyotozwa katika thamani ya vitenge vinapofika bandarini kwa 

vitenge vya pamba kutoka dola ya Marekani 0.8 kwa mita hadi 

Dola ya Marekani 0.4 kwa mita na vitenge vya polyester kutoka dola 

ya Marekani 0.7 kwa mita hadi dola ya Marekani 0.36 kwa mita. 

Aidha, Kamati iliishauri Serikali kuweka utaratibu maalum 

utakaosaidia viwanda vya ndani vipate pamba kwa mwaka mzima 

ili visiagize nyuzi za pamba (yarn) kutoka nje ya nchi.   

Mheshimiwa Mwenyekiti, vilevile Serikali ilipokea ushauri wa 

Kamati, ambapo kupitia hotuba ya Bajeti Kuu ya Serikali kwa mwaka 

2023/2024, Serikali ilipunguza ushuru wa forodha kutoka kiwango cha 

asilimia 50 hadi asilimia 35 kwenye vitenge vinavyoagizwa kutoka nje 

ya nchi ikiwa ni hatua muhimu katika kutoa unafuu. Aidha, kuhusu 

utaratibu maalum wa ununuzi na upatikanaji wa pamba kwa 

mwaka mzima katika viwanda vya ndani, Serikali inaendelea 

kulifanyia kazi pendekezo hili ili kuja na hatua nzuri za kukabiliana na 

changamoto iliyopo hivi sasa.  

  

Mheshimiwa Mwenyekiti, mfumo wa stempu za kodi za 

kielektroniki. Mfumo wa stempu za kodi za kielektroniki umekuwa 

unalalamikiwa na wafanyabiashara wa ndani hususan wazalishaji 

wa vinywaji na sigara kutokana na gharama kubwa. Gharama hizo 

zimesababisha kuongezeka kwa gharama za uendeshaji kwa 

wafanyabiashara. Aidha, ilibainika kuwa gharama ya stempu moja 

ni kubwa kuliko ushuru wa bidhaa hiyo na Serikali, Kamati inatambua 

jitihada za Serikali katika kupunguza viwango vya ushuru wa stempu 

kwa kushauriana na muwekezaji aliyepo. Hata hivyo, uchambuzi wa 

Kamati umebaini kwamba ushuru wa stempu umepungua kati ya 

asilimia 14 hadi asilimia 34 chini ya punguzo la asilimia 75 

lililopendekezwa na Shirikisho la Wamiliki wa Viwanda hapa nchini. 

Jedwali Namba Mbili linaonyesha ulinganisho wa bei za stempu za 

kieletroniki. 

 

Mheshimiwa Mwenyekiti, kutokana na changamoto hiyo 

Kamati ilipendekeza masuala yafuatayo kwa Serikali;  

  

(i) Mamlaka ya Mapato ibainishe mkakati wake wa muda 

mfupi na mrefu wa namna ya kuendesha na kumiliki mfumo 

huo; na  

 

(ii) Kuanzisha upya mchakato wa kumpata mzabuni wa kutoa 

huduma ya stempu za kielektroniki;   

Mheshimiwa Mwenyekiti, Serikali ilikubaliana na mapendekezo 

ya Kamati na kuunda timu shirikishi kwa lengo la kutembelea 

makampuni mbalimbali ndani na nje ya nchi ili kutafuta na kupata 

mfumo bora na wa gharama nafuu.  

 

Mheshimiwa Mwenyekiti, tathmini ya utekelezaji wa bajeti ya 

serikali katika kipindi cha nusu mwaka (Tarehe 1 Julai hadi Tarehe 31 

Desemba 2023) tathmini ya Viashiria vya Uchumi Jumla. Ukuaji wa 

Uchumi, uchambuzi wa Kamati ulibaini kuwa ukuaji wa uchumi wa 

Taifa kwa kiasi kikubwa unachangiwa na uwekezaji wa Serikali katika 

sekta za miundombinu, nishati, huduma za kijamii na usafirishaji. 

Jambo hili ni jema lakini linaashiria kwamba Sekta binafsi ambayo 

ndiyo injini ya kuendesha uchumi, haijaweza kushiriki ipasavyo katika 

uchocheaji wa ukuaji wa uchumi.  

 

Mheshimiwa Mwenyekiti, Serikali ina jukumu la kuweka 

mazingira wezeshi ili sekta binafsi iyatumie kama fursa katika 

kuwekeza na kufanya biashara. Endapo Sekta binafsi haitaweza 

kutumia mazingira hayo ni wazi kwamba Serikali haitapata manufaa 

ndani ya muda mfupi wa kati na mrefu. Hivyo basi, Kamati inaishauri 

Serikali masuala yafuatayo:-  

 

(i) Kuongeza kasi katika kutekeleza miradi ya maendeleo 

kushirikisha sekta binafsi kwa mfumo wa ubia baina ya sekta 

ya umma na sekta binafsi (PPP).  

  

(ii) Kuhakikisha mfumo na sera za kodi zinatabirika ili kuvutia 

wawekezaji; na 

 

(iii) Kutekeleza kikamilifu mpango wa kuboresha mazingira ya 

biashara ili kuchochea uwekezaji na kuondoa changamoto 

zilizopo.  

 

Mheshimiwa Mwenyekiti, akiba ya fedha za kigeni. Pamoja na 

kuwepo na changamoto ya uhaba wa fedha za kigeni hususan 

dola ya Marekani nchini, Serikali imeweza kuwa na akiba ya fedha 

za kigeni za kutosha. Hadi kufikia Desemba, 2023 akiba ya fedha za 

kigeni ilikuwa ni kiasi cha dola za marekani bilioni 5.45 ikilinganishwa 

na dola za marekani bilioni 5.18 katika kipindi kama hicho mwaka 

2022, sawa na ongezeko la asilimia 5.27. Kiwango hiki kiliweza kukidhi 

uagizaji wa bidhaa na huduma nje ya nchi kwa miezi 4.5 ikiwa ni juu 

ya kiwango cha Kimataifa cha miezi Minne. 

   

Mheshimiwa Mwenyekiti, akiba hiyo inajumuisha akiba ya 

dhahabu fedha (gold reserve) yenye thamani ya dola za marekani 

milioni 23 sawa na kilo 354. Hii ni kutokana na uamuzi wa Serikali 

kufuatia ushauri wa Kamati wa kuanza kutunza dhahabu kama 

sehemu ya akiba ya fedha za kigeni. Kwa kuwa dhahabu 

inanunuliwa kwa shilingi za kitanzania, hatua inawezesha kuongeza 

akiba ya fedha za kigeni kwa kutumia shilingi ya Tanzania.  

 

Mheshimiwa Mwenyekiti, mfumuko wa bei. Katika kipindi cha 

Julai hadi Desemba 2023, mfumuko wa bei ulishuka hadi kufikia 

asilimia 3.2 ukilinganishwa na asilimia 4.8 katika kipindi kama hicho 

mwaka 2022. Kushuka kwa mfumuko wa bei kumechangiwa na 

kupungua kwa bei ya nafaka hususan ngano, mchele, mahindi na 

mtama kufuatia hatua za Serikali kuongeza uzalishaji. Takwimu 

zinaonyesha kwamba utoshelevu wa chakula nchini ni asilimia 124, 

hivyo kusababisha mazao ya nafaka kupatikana kwa wingi na kwa 

bei nafuu.  

 

Mheshimiwa Mwenyekiti, aidha, mabadiliko ya Sheria ya 

Usalama wa Chakula Sura 249 ya mwaka 2023 kupitia sheria ya 

fedha ya mwaka 2023 yalilenga kuongeza uzalishaji wa mazao ya 

biashara ambayo yanaagizwa kwa wingi kutoka nje ya nchi. 

Jedwali Namba mbili linaonyesha mwenendo wa uzalishaji kwa 

kipindi cha nusu mwaka jedwali namba tatu linaonyesha uzalishaji 

wa mazao ya chakula kwa mwezi Julai hadi Desemba, 2023. 

    

Mheshimiwa Mwenyekiti, Deni la Serikali. Hadi mwezi Desemba 

2023, Deni la Serikali lilikuwa shilingi trilioni 87.47 ikilinganishwa na 

shilingi trilioni 74.75 katika kipindi kama hicho mwaka 2022, sawa na 

ongezeko la asilimia 17.0. Kati ya kiasi hicho, deni la nje ni shilingi 

trilioni 56.79 na deni la ndani ni shilingi trilioni 30.67. Ongezeko la deni 

limetokana na ukopaji kwa ajili ya kugharamia miradi ya kimkakati 

ikiwemo ujenzi wa miundombinu ya barabara, reli, viwanja vya 

ndege, elimu, afya, kilimo, mifugo, nishati na maji. Aidha, katika 

kipindi cha miezi Sita kuanzia Julai hadi Desemba, 2023 deni la 

Serikali limeongezeka kwa shilingi trilioni 7.14 kutoka shilingi trilioni 

80.33 mwezi Juni, 2023 kufikia shilingi trilioni 87.47 mwezi Desemba, 

2023.   

  

Mheshimiwa Mwenyekiti, uchambuzi wa Kamati umebaini 

kuwa deni la nje limeongezeka kutokana na mabadiliko ya viwango 

vya kubadilisha fedha pamoja na riba kwa mikopo inayotegemea 

mabadiliko ya hali ya soko (floating rate). Asilimia 28.3 ya deni la nje 

lipo kwenye riba inayobadilika kulingana na soko (flexible exchange 

rate) na asilimia 71.7 ya deni ina riba isiyobadilika (fixed exchange 

rate). Kamati inashauri masuala yafuatayo: -  

 

(i) Kuimarisha makusanyo ya ndani na kuendelea kutekeleza 

mwongozo wa ushirikiano wa maendeleo ili kuondokana na 

mikopo ya kibiashara ambayo ina riba kubwa na 

inayobadilika kulingana na hali ya soko;  

   

(ii) Serikali ihakikishe taasisi zake zinazojiendesha kibiashara 

zinalipa mikopo yake ili kuepuka kihatarishi cha mikopo sanjari; 

na 

 

(iii) Mikopo ya kibiashara ielekezwe katika miradi ambayo inaleta 

matokeo kwa muda mfupi. Jedwali Namba Tano linaonyesha 

mgawanyo wa deni la Serikali na Jedwali Na. Sita linaonyesha 

tathmini ya uhimilivu wa deni kwa asilimia  

  

Mheshimiwa Mwenyekiti, mwenendo wa mapato na matumizi. 

Bajeti ya Serikali iliyoidhinishwa kwa mwaka 2023/2024 ni shilingi 

trilioni 44.39. Kati ya kiasi hicho, shilingi trilioni 30.31 ni kwa ajili ya 

matumizi ya kawaida na shilingi trilioni 14.08 ni kwa ajili ya matumizi 

ya maendeleo. Hadi mwezi Desemba, 2023 Serikali ilikusanya jumla 

ya shilingi trilioni 22.28 sawa na asilimia 50.19 ya lengo la mwaka. 

Kamati inaipongeza Serikali inayoongozwa na Dkt. Samia Suluhu 

Hassan, Rais wa Jamhuri ya Muungano wa Tanzania. Ukusanyaji huu 

wa mapato unaonyesha kwamba hadi kufika mwezi Juni, 2024 

lengo la ukusanyaji linaweza kufika zaidi ya asilimia 98. Mchanganua 

wa mwenendo wa mapato ni kama inavyoonekana katika jedwali 

Namba Saba na Nane ya taarifa yetu. 

 

Mheshimiwa Mwenyekiti, hadi mwezi Desemba 2023, shilingi 

trilioni 4.03 zilipokelewa kutoka kwa Washirika wa Maendeleo, sawa 

na asilimia 73.73 ya makadirio ya shilingi trilioni 5.47. Ufanisi huu 

unatokana na kuimarika kwa diplomasia ya kiuchumi kati ya Serikali 

na Washirika wa Maendeleo kutokana na jitihada za Mheshimiwa 

Dkt. Samia Suluhu Hassan, Rais wa Jamhuri ya Muungano wa 

Tanzania katika kufungua fursa za kiuchumi na kuimarisha ushirikiano 

wa Kimataifa.   

  

Mheshimiwa Mwenyekiti, Kamati inaishauri Serikali kuongeza 

kasi ya utekelezaji wa miradi na programu za maendeleo 

zinazofadhiliwa na fedha hizo ili kuendana na masharti ya wafadhili. 

Hatua hii itawezesha nchi kuendelea kupokea fedha kutoka kwa 

washirika wa maendeleo. Jedwali Namba nane linaonyesha 

mwenendo wa mapato kuanzia mwezi Julai hadi Desemba, 2023 

  

Mheshimiwa Mwenyekiti, mwenendo wa matumizi hadi 

Desemba, 2023, hadi mwezi Desemba, 2023 Serikali ilikuwa imetumia 

jumla ya shilingi trilioni 22.28 sawa na asilimia 50.19 ya lengo la shilingi 

trilioni 44.39. Kati ya fedha hizo, matumizi ya kawaida yalikuwa ni 

shilingi trilioni 13.47 na matumizi ya maendeleo ni shilingi trilioni 8.80.  

 

Mheshimiwa Mwenyekiti, Kamati inaipongeza Serikali 

inayoongozwa na Mheshimiwa Dkt. Samia Suluhu Hassan, Rais wa 

Jamhuri ya Muungano wa Tanzania kwa kutoa fedha kwa ajili ya 

miradi ya maendeleo kwa asilimia 62 ya lengo la mwaka. Utolewaji 

huu wa fedha ni kiashiria kwamba Serikali imeendelea kuipa miradi 

ya maendeleo kipaumbele. Aidha, fedha nyingi zimeelekezwa 

kwenye miradi ya kimkakati na kukamilisha miradi mikubwa 

inayoendelea. Kamati inaamini, pindi miradi hiyo itakapokamilika 

fedha nyingi zaidi zitaelekezwa kwenye miradi midogo.  

 

Mheshimiwa Mwenyekiti, vilevile, Kamati inaendelea kuishauri 

Serikali kuanza kutumia vyanzo bunifu kama vile hatifungani za bluu, 

hatifungani za kijani na hatifungani za miundombinu vilivyoainishwa 

katika mpango wa kugharamia bajeti yake ya maendeleo.  Jedwali 

Na. 9 linaonesha mwenendo wa matumizi katika kipindi cha mwezi 

Julai hadi Desemba, 2023.   

 

Mheshimiwa Mwenyekiti, kuhusu tathmini ya utekelezaji wa 

marekebisho ya Sheria ya Fedha ya Mwaka 2023 pamoja na 

mabadiliko ya Sheria ya Ushuru wa Forodha ya Afrika Mashariki ya 

Mwaka 2004, Serikali ilifanya marekebisho katika mfumo wa ada, 

tozo, kodi na ushuru mbalimbali kupitia Sheria ya Fedha ya Mwaka 

2023 ikiwa na dhamira ya kuendelea kuwa na mfumo wa kodi 

ambao ni tulivu na wa kutabirika. Maboresho haya yalilenga 

kuchochea kasi ya ukuaji wa uchumi hususani katika sekta za 

kimkakati ikijumuisha viwanda, kilimo, mifugo, uvuvi, miundombinu, 

biashara, uwekezaji, elimu pamoja na usafirishaji.  

  

Mheshimiwa Mwenyekiti, maboresho ya mfumo wa kodi 

yaliyofanywa kupitia Sheria ya Fedha ya Mwaka 2023 yanatarajiwa 

kuongeza mapato ya Serikali kwa shilingi bilioni 973.53 kwa mwaka 

wa fedha wa 2023/2024. Katika kipindi cha Julai hadi Desemba 

mwaka 2023, mapato halisi yaliyopatikana kutokana na utekelezaji 

wa hatua hizo yalifikia shilingi bilioni 494.94 ikiwa ni ufanisi wa asilimia 

50.83 ya lengo la mwaka. 

 

Mheshimiwa Mwenyekiti, tathmini ya utekelezaji wa baadhi ya 

sheria zilizokuwa kwenye Sheria ya Fedha ni kama inavyoonekana 

kwenye taarifa yetu ya Kamati. 

Mheshimiwa Mwenyekiti, kuhusu mapendekezo ya Kamati 

kuhusu utekelezaji wa Sheria ya Fedha, Kamati baada ya kupitia 

utekelezaji wa Sheria zote zilizoko kwenye Sheria ya Fedha ya 

Mwaka 2023 Kamati ina ushauri ufuatao:-  

 

(i) Serikali kuhakikisha kwamba kanuni za utekelezaji wa 

mabadiliko yanayopendekezwa zinaandaliwa sanjari na 

mapendekezo ya mabadiliko ili Bunge linaporidhia 

utekelezaji uende sanjari. Hivi sasa kuna mabadiliko 

yanafanyika lakini utekelezaji wake hauanzi mara moja ili 

kuandaa kanuni; na 

 

(ii) Muda wa ushirikishwaji wadau katika ngazi ya Serikali ni 

mdogo na hivyo wadau wengi hushindwa kufuatilia maoni 

na mapendekezo yao. Hivyo, Kamati inaishauri Serikali 

kuongeza muda wa kupokea maoni na mapendekezo ya 

wadau.   

 

Mheshimiwa Mwenyekiti, nitumie fursa hii kumpongeza 

Mheshimiwa Dkt. Samia Suluhu Hassan, Rais wa Jamhuri ya 

Muungano wa Tanzania kwa kupokea mapendekezo ya Kamati na 

kuanzisha Kalenda ya Kodi kwa Kodi ya Ushuru wa Bidhaa. Utaratibu 

huo unaotumika hivi sasa utakuwa unabadili viwango vya kodi za 

ushuru wa bidhaa kila baada ya miaka mitatu. Utaratibu huu 

unakusudia kuleta uhimilivu wa bei kwa bidhaa na huduma 

zinazotozwa kodi hii na kuwa na Sera za Kodi zinazotabirika. (Makofi) 

 

Mheshimiwa Mwenyekiti, Kamati imefanya tathmini ya 

utekelezaji wa maazimio yake na kubaini kwamba kati ya maazimio 

10, Serikali imefanyia kazi maazimio matano kikamilifu, inaendelea 

kufanyia kazi azimio moja na maazimio mawili hayajafanyiwa kazi 

kabisa.  

 

Mheshimiwa Mwenyekiti, Kamati inaipongeza Serikali 

inayoongozwa na Mheshimiwa Dkt. Samia Suluhu Hassan kwa 

kutekeleza kikamilifu maazimio ya Kamati. Baadhi ya maazimio hayo 

ni kama ifuatavyo:-  

 

Mheshimiwa Mwenyekiti, moja, kurejesha Tume ya Taifa ya 

Mipango. Serikali mwaka 2023 iliwasilisha Muswada wa Sheria ya 

Tume ya Mipango ya Taifa Sura ya 314 na ikapitishwa na Bunge na 

kuridhiwa na Mheshimiwa Rais tarehe 14 Julai, 2023. Kamati 

inaipongeza Serikali kwa hatua hii na inatarajia Tume itatekeleze 

majukumu yake kwa ufanisi na tija. (Makofi) 

 

Mheshimiwa Mwenyekiti, Mtaji kwa Kampuni ya Taifa ya 

Mbolea (TFC). Katika mwaka wa fedha 2023/2024 Serikali ilitoa mtaji 

wa jumla ya shilingi bilioni 40 kwa Kampuni ya Mbolea (TFC) ukiwa ni 

upungufu ya shilingi bilioni 20 ya kiasi kilichoazimiwa na Bunge cha 

shilingi bilioni 60. Mtaji huo umeiwezesha TFC kununua na kusambaza 

mbolea tani 25,000. Aidha, Serikali imeiwezesha Kampuni kupata 

mkopo wenye thamani ya shilingi bilioni 70 kupitia Mradi wa 

Kuwezesha Upatikanaji wa Pembejeo za Kilimo Tanzania 

utakaowezesha kununua mbolea tani 50,000. Kamati inaipongeza 

Serikali kwa hatua hii. Hata hivyo, Kamati imebaini kwamba Kampuni 

hii bado haijaweza kununua mbolea moja kwa moja kutoka kwa 

wazalishaji. 

 

Mheshimiwa Mwenyekiti, azimio ambalo lipo katika hatua za 

utekelezaji ni Serikali kuandaa mpango wa mtaji wa rasilimali watu 

kwa ajili ya maendeleo ya uchumi na azimio ambalo halijafanyiwa 

kazi ni nyongeza ya fedha kwa Shirika la Hifadhi za Taifa (TANAPA). 

 

Mheshimiwa Mwenyekiti, maoni na mapendekezo ya jumla; 

viwango vya riba kwenye benki kwa watumishi wa umma; hadi 

kufikia Juni, 2023 riba za mikopo zilikuwa asilimia 16.04 ikiwa ni mara 

3.5 ya mfumuko wa bei. Uchambuzi wa Kamati umebaini kwamba 

viwango hivi vya riba pamoja na ada na tozo kubwa kwenye 

miamala ndio chanzo cha faida kubwa kwa benki.  Kamati inashauri 

riba za mikopo kwa watumishi wa umma na waliopo kwenye ajira 

rasmi na za kimkataba zipunguzwe hadi kufika tarakimu moja 

kutokana na ukweli kwamba mikopo kwa watumishi wa umma 

inalipwa na waajiri moja kwa moja kutoka kwenye mishahara na 

hivyo uwezekano wa kutolipika ni mdogo.    

 

Mheshimiwa Mwenyekiti, maoni na mapendekezo mahususi. 

Baada ya uchambuzi wa kina kuhusu utekelezaji wa majukumu ya 

Kamati pamoja na utekelezaji wa Bajeti ya Serikali, Kamati ina maoni 

na mapendekezo yafuatayo:-   

 

Mheshimiwa Mwenyekiti, matumizi ya seti ya mitambo ya 

kuchimba visima na mabwawa:- 

 

Kwa kuwa, Serikali ilinunua na kusambaza seti 25 za mitambo 

ya kuchimba visima katika mikoa 25 na seti tano za mitambo ya 

ujenzi wa mabwawa katika kila kanda kwa gharama ya shilingi 

bilioni 17.5;  

  

Na kwa kuwa, mitambo hiyo haitumiki kikamilifu hivi sasa, kwa 

sababu baadhi ya Halmashauri zenye uwezo mdogo wa mapato 

haziwezi kukodi mitambo hiyo; gharama za kuchimba kisima kimoja 

siyo chini ya shilingi milioni 15. Hali hiyo husababisha mitambo hii 

kutumika kwa zile halmashauri zenye uwezo mkubwa wa kimapato; 

 

Kwa hiyo basi, Bunge linaazimia kwamba Serikali iweke 

utaratibu wa kutoa ruzuku kupitia Wakala wa Maji na Usafi wa 

Mazingira (RUWASA) ili kuziwezesha Halmashauri zisizokuwa na 

mapato ya kutosha zinufaike na mitambo hiyo. Vilevile, kuhakikisha 

Halmashauri zenye mapato ya kutosha na zenye uhitaji wa mitambo 

hiyo, zinatenga bajeti katika mwaka wa fedha 2024/2025.  

 

Mheshimiwa Mwenyekiti, kuanzisha Mamlaka ya Kudhibiti 

Fedha Haramu:- 

 

Kwa kuwa, mwaka 2006 Serikali ilianzisha Kitengo cha Kudhibiti 

Fedha haramu kupitia Sheria ya Kudhibiti na Utakatishaji wa Fedha 

Haramu Sura ya 423 kwa madhumuni ya kudhibiti utakatishaji wa 

fedha haramu, ufadhili wa ugaidi na wa silaha za maangamizi;  

  

Na kwa kuwa, kitengo hiki kimekuwa kikikumbwa na 

changamoto mbalimbali kama vile ufinyu wa bajeti pamoja na 

uhaba wa watumishi ambapo watumishi wa kitengo hiki huazimwa 

toka taasisi mbalimbali za Serikali. Hali hii imekuwa ikisababisha 

kitengo hiki kupata ushirikiano hafifu kutoka kwa Mamlaka za udhibiti 

wa fedha haramu duniani kama vile Egmont Group of Financial 

Intelligence Units na The Financial Action Task Force kutokana na 

hadhi yake;  

 

Kwa hiyo basi, Bunge linaazimia kwamba Serikali kubadilisha 

Kitengo cha Kudhibiti Fedha Haramu na kuwa Mamlaka ili ifanye 

kazi kwa kujitegemea kama ilivyo kwa nchi ya Zambia. Vilevile, 

ifanye mabadiliko kwenye kifungu cha 7 (1) na (3) cha Sheria ya 

Utakatishaji wa Fedha Haramu Sura ya 423 ili kukiwezesha kitengo 

hiki kuwa na uwezo wa kuajiri na kuwajibisha watumishi, kwa kuwa 

hivi sasa Kamishna wa Kitengo hiki hawezi kuwawajibisha.  

 

Mheshimiwa Mwenyekiti, utekelezaji wa miradi ya barabara 

kwa mfumo wa Ubia Baina ya Sekta ya Umma na Sekta Binafsi 

(PPP):-  

 

Kwa kuwa, Mfumo wa Ubia baina ya Sekta ya Umma na Sekta 

Binafsi ulianzishwa kwa lengo la kuisaidia Serikali kutekeleza miradi 

kwa njia ya ubia ili kupunguza utegemezi wa kibajeti ya Serikali; 

  

Na kwa kuwa, Mfuko wa Barabara umeelemewa na mahitaji 

ya ujenzi wa barabara ikilinganishwa na ukarabati wa barabara na 

madaraja, kutokana na kutegemea chanzo kikuu kimoja cha tozo 

cha shilingi 263 kwa kila lita ya mafuta ya petroli na dizeli na hivyo 

kusababisha uwezo wa mfuko kuwa chini ya wastani wa asilimia 50 

ya mahitaji;   

Kwa hiyo basi, Bunge linaazimia kwamba Serikali itumie Mfumo 

wa Ubia baina ya Sekta ya Umma na Binafsi kujenga, kufanya 

matengenezo ya barabara pamoja na madaraja. Aidha, Kamati 

inaishauri Serikali kuangalia vyanzo mbadala kwa ajili ya kuongeza 

fedha kwenye Mfuko wa Barabara.  

     

Mheshimiwa Mwenyekiti, Serikali iandae Sera na mkakati wa 

Ununuzi, Ugavi na uondoshaji Mali za Umma: - 

Kwa kuwa, pamoja na kwamba Bunge lilipitisha Sheria ya 

Ununuzi wa Umma ya Mwaka 2023, hata hivyo Taifa halina Sera na 

Mkakati unaosimamia manunuzi katika Sekta ya Umma. Kukosekana 

kwa Sera na Mkakati kumesababisha Sheria ya Ununuzi wa Umma 

kufanyiwa mabadiliko mara sita tangu ilipotungwa kwa mara ya 

kwanza mwaka 2001.  

 

Na kwa kuwa, inakadiriwa asilimia 70 ya Bajeti yote ya Serikali 

hutumika kwa ajili ya manunuzi wa umma, Sera na mkakati wa 

ununuzi wa umma utaiwezesha Serikali kutoa mwongozo, uratibu na 

uimara wa sekta nzima ya Ununuzi;   

 

Kwa hiyo basi, Bunge linaazimia kwamba, Serikali iandae sera 

na mkakati ambao utatoa mwongozo, uratibu na uiamara wa sekta 

nzima ya ununuzi wa Umma.   

 

Mheshimiwa Mwenyekiti, Fedha za Mkopo wa ECF kujumuisha 

sekta ya utalii: - 

 

Kwa kuwa, Serikali ilipokea fedha za mkopo wenye thamani ya 

Dola ya Marekani milioni 1,046 sawa na shilingi trilioni 2.4 kupitia 

dirisha la Extended Credit Facility kwa ajili ya kusaidia nchi masikini 

ambazo zina matatizo ya muda mrefu ya urari wa bidhaa na 

huduma; Mkopo huo umesaidia katika kukabiliana na athari za 

kiuchumi na kijamii zilizojitokeza kutokana na majanga yasiyo na 

udhibiti wa moja kwa moja wa Serikali. Mkopo huo ulitolewa kwa 

sekta za mifugo na uvuvi, kilimo, wafanyabiashara wadogo, nishati 

na kaya masikini kupitia Mfuko wa Hifadhi ya Jamii; 

Na kwa kuwa, sekta ya utalii imekua kwa kasi kutokana na 

juhudi za Mheshimiwa Rais kupitia Filamu ya The Royal Tour ambapo 

idadi ya watalii wa Kimataifa iliongezeka kutoka wastani wa watalii 

723,884 mwaka 2022 hadi kufikia watali 864,402 mwaka 2023; Sekta 

hii ina mchango mkubwa katika kuliingizia Taifa fedha za kigeni. 

Hata hivyo, sekta hii bado inakabiliwa na changamoto ya 

miundombinu ya msingi kama vile barabara na viwanja vya ndege 

mbugani; 

 

Kwa hiyo basi, Bunge linaazimia kwamba Wizara ya Maliasili na 

Utalii kuwasilisha mahitaji ya fedha za maendeleo kwa Wizara ya 

Fedha ili wapate mgao wa fedha za ECF mwaka ujao wa fedha 

2024/2025.   

  

Mheshimiwa Mwenyekiti, uwepo wa Sera na Sheria ya Ufuatiliaji 

na Tathmini: - 

 

Kwa kuwa, katika mwaka wa fedha 2022/2023 ni miradi 253 tu 

ndiyo iliyofanyiwa tathmini na ufuatiliaji kati ya takribani miradi 2,572 

ikiwa ni sawa na asilimia 9.84 ya miradi yote ya Serikali; 

 

Na kwa kuwa, mwenendo huu umesababisha kuongezeka 

kwa gharama za miradi, miradi kutokukamilika kwa wakati, miradi 

kutekelezwa kwa muda mrefu kuliko ulivyokusudiwa, miradi 

kutokufikia malengo na miradi kutekelezwa chini ya kiwango; haya 

ni matokeo ya kutokuwa na sera pamoja na Sheria ya Ufuatiliaji na 

Tathmini; 

 

Kwa hiyo basi, Bunge linaazimia kwamba Serikali kukamilisha 

utungaji wa Sera ya Ufuatiliaji na Tathmini na kisha kutunga sheria 

ambayo itabainisha mgawanyo wa majukumu na adhabu katika 

kufanya ufuatiliji na tathmini.  Sera na sheria ndiyo msingi katika 

masuala ya ufuatiliaji na tathmini. 

Mheshimiwa Mwenyekiti, kutungwa kwa Sheria na Sera ya 

Usimamizi wa Mali za Serikali (Government Assets Management 

Division): - 

 

Kwa kuwa, Idara ya Usimamizi wa Mali za Serikali inasimamia 

mali zote za Serikali zenye thamani ya shilingi trilioni 77.5 kwa kutumia 

masharti ya kifungu cha 6A cha Sheria ya Fedha za Umma 

kinachompatia Mamlaka Katibu Mkuu Hazina kusimamia mali zote 

za umma; 

 

Na kwa kuwa, Idara hii haina sheria na sera mahususi na hivyo 

kutegemea kifungu cha 6A cha Sheria ya Fedha za Umma na hivyo 

kusababisha kukosekana kwa uwajibikaji, uwazi, udhibiti na ufanisi 

katika usimamizi wa mali za umma; 

 

Kwa hiyo basi, Bunge linaazimia kwamba Serikali kuwasilisha 

Bungeni Muswada wa Sheria ya Usimamizi wa Mali za Umma ili 

kuweka msingi wa kisheria utakaoongeza uwajibikaji, uwazi, udhibiti 

na ufanisi katika usimamizi wa mali za umma.    

 

Mheshimiwa Mwenyekiti, riba za mikopo katika sekta ya benki: - 

 

Kwa kuwa, riba za mikopo katika sekta ya benki zimeendelea 

kuwa juu kwa wastani wa asilimia 16.04 pamoja na hatua zote 

zilizochukuliwa na Benki Kuu za kupunguza sehemu ya Amana 

ambayo Benki za Biashara zinatakiwa kuweka kwenye Benki Kuu 

kwa mujibu wa sheria (Statutory Minimum Reserve), kutoa mkopo wa 

shilingi trilioni moja kupitia dirisha maalumu na kupunguza riba ya 

hati fungani za Serikali za muda mfupi na muda mrefu; 

 

Na kwa kuwa, sekta ya benki nchini imeonekana inatengeneza 

faida kubwa kutokana na riba, ada na tozo mbalimbali; uzoefu 

unaonesha kwamba kiwango cha riba hakitarajiwi kuzidi mara mbili 

ya mfumuko wa bei; katika kipindi cha mwezi Julai hadi Novemba, 

2023 wastani wa riba za mikopo ulikuwa asilimia 15.54 huku mfumuko 

wa bei ukiwa ni asilimia 3.6; 

Hivyo basi, Bunge linaazimia kwamba Benki Kuu ya Tanzania 

kufanya uchambuzi wa kina wa vigezo vinavyotumika na benki 

katika kupanga riba na kubainisha mikakati ya muda mfupi, wa kati 

na muda mrefu kwa kupunguza gharama hizo ili mikopo ipatikane 

kwa riba nafuu kwa ajili ya uwekezaji na ufanyaji wa biashara.  

 

Mheshimiwa Mwenyekiti, upatikanaji wa fedha kwa ajili ya 

kutekeleza miradi ya maendeleo: - 

 

Kwa kuwa, Serikali imekuwa ikikusanya mapato yake kwa 

asilimia 92.6, 98.2 na 98.5 kwa mwaka 2020/2021, 2021/2022 na 

2022/2023 mtawali; hata hivyo, kumekuwa na changamoto ya 

ukosefu wa fedha kwa ajili ya kugharamia baadhi ya miradi ya 

maendeleo kutokana na kuongezeka kwa malimbikizo ya madeni 

ya watoa huduma, wakandarasi, malipo ya huduma za umeme na 

maji na madeni ya watumishi na hivyo kusababisha fedha zilizopo 

kutotosha kutekeleza miradi ya maendeleo ya mwaka husika;  

 

Na kwa kuwa, hadi kufikia Juni, 2022 Serikali ilikuwa na 

malimbikizo ya madeni ya shilingi trilioni 3.23, ambayo ni zaidi ya 

asilimia 12 ya matumizi yote ya Serikali ikiwa ni zaidi ya kiwango 

kinachokubalika kimataifa cha asilimia mbili kwa miaka mitatu 

mfululizo; 

 

Kwa hiyo basi, Bunge linaazimia kwamba ili fedha zipatikane 

kwa ajili ya miradi ya maendeleo, Serikali kutekeleza yafuatayo:-  

 

(i) Kupanua wigo wa ukusanyaji wa mapato ikiwa ni pamoja 

na matumizi sahihi ya mifumo ya kukusanya mapato na 

kuunganisha taasisi zote za Serikali katika mifumo hiyo;  

 

(ii) Kufanya mapitio ya matumizi ili kuondoa matumizi yasiyo na 

tija kwa Serikali;   

(iii) Kupunguza misaada isiyo na tija ili kufikia asilimia moja ya 

lengo la mpango; na  

 

(iv) Kuangalia uwezekano wa kufuta madeni ambayo Taasisi za 

Umma zinazodaiana kama hayasababishi hasara.   

  

Mheshimiwa Mwenyekiti, katika kutekeleza majukumu yake 

Kamati ilipata mafanikio na changamoto mbalimbali kama 

inavyoonekena kwenye taarifa yetu ya Kamati. Moja ya 

changamoto hiyo ni kukosekana kwa utaratibu maalumu wa 

kikanuni wa kuwasilisha mapendekezo ya mabadiliko ya Sheria ya 

Ushuru wa Forodha. Marekebisho ya Sheria ya Ushuru wa Forodha ya 

Afrika Mashariki ya mwaka 2004 hufanyika kupitia Bunge la Afrika 

Mashariki. Marekebisho hayo hufanyika baada ya kupokea 

mapendekezo kutoka nchi wanachama. Hata hivyo, Kanuni za 

kudumu za Bunge Toleo la Februari, 2023 hazijabainisha utaratibu 

rasmi kwa Waziri mwenye dhamana kuwasilisha mapendekezo yake 

Serikalini kabla ya kupitishwa na Bunge la Afrika Mashariki.   

  

Mheshimiwa Mwenyekiti, kupitia Kanuni ya 136(8) Kamati 

imejiwekea utaratibu wa kukutana na Waziri wa Fedha ili kujadili 

mapendekezo hayo kabla ya kuwasilishwa katika Bunge la Afrika 

Mashariki. Hivyo, Kamati inapendekeza kufanyika kwa mabadiliko ya 

kanuni ili uwekwe utaratibu rasmi wa mapendekezo hayo 

kuwasilishwa kwenye Kamati kwa niaba ya Bunge. Hatua hii 

itahakikisha kwamba mapendekezo yanayowasilishwa katika Bunge 

la Afrika Mashariki yamezingatia maoni ya Bunge kwa maslahi 

mapana ya Taifa letu.   

 

Mheshimiwa Mwenyekiti, hitimisho. Napenda kutumia fursa hii 

kukushukuru wewe na pia Mheshimiwa Spika wa Bunge la Jamhuri 

ya Muungano wa Tanzania na Rais wa Umoja wa Mabunge Duniani 

(IPU), pamoja na Mheshimiwa Mussa Azzan Zungu, Mbunge na 

Naibu Spika kwa miongozo yenu ambayo imeiwezesha Kamati 

kutekeleza majukumu yake kwa ufanisi na weledi. 

Mheshimiwa Mwenyekiti, aidha, napenda kuwashukuru 

Mheshimiwa Dkt. Mwigulu Lameck Nchemba, Mbunge na Waziri wa 

Fedha; Mheshimiwa Profesa Kitila Alexander Mkumbo, Mbunge na 

Waziri wa Mipango na Uwekezaji; na Mheshimiwa Hamad Hassan 

Chande, Mbunge na Naibu Waziri wa Fedha kwa kushirikiana na 

Kamati katika kipindi chote cha vikao vya Kamati.  

 

Mheshimiwa Mwenyekiti, nawashukuru pia wataalamu wote 

kutoka Wizara ya Fedha wakiongozwa na Dkt. Natu Mwamba, 

Katibu Mkuu Wizara ya Fedha pamoja na Wataalam kutoka Wizara 

ya Mipango na Uwekezaji wakiongozwa na Katibu Mkuu, Dkt. Tausi 

Kida, pamoja na Wataalam kutoka Tume ya Mipango wakiongozwa 

na Ndugu Lawrence Mafuru ambao walishirikiana na Kamati 

kikamilifu.   

 

Mheshimiwa Mwenyekiti, napenda kumshukuru Mheshimiwa 

Omari Mohamed Kigua, Mbunge na Makamu Mwenyekiti wa 

Kamati pamoja na Wajumbe wote wa Kamati kwa umahiri, umakini 

na ushirikiano wao walionipatia wakati wote wa utekelezaji wa 

shughuli za Kamati.  

 

Aidha, nawapongeza kwa michango, maoni na ushauri wao 

ambao umesaidia Kamati kuisimamia Serikali ipasavyo. Naomba 

majina yao yote yaingie katika Kumbukumbu Rasmi za Bunge letu. 

(Makofi) 

 

Mheshimiwa Mwenyekiti, pia namshukuru Bi. Nenelwa 

Mwihambi, ndc, Katibu wa Bunge kwa niaba ya watumishi wote 

kwa kuiwezesha Kamati kutekeleza majukumu yake na kuratibu 

vyema shughuli za Kamati pamoja na kutoa ushauri wa kitaalam 

uliowezesha kufanikisha kazi za Kamati.   

 

 Mheshimiwa Mwenyekiti, naomba kutoa hoja kwamba Bunge 

lako sasa lipokee taarifa ya Kamati, likubali maoni na mapendekezo 

yote ya Kamati kama yalivyowasilishwa. 

 



14 FEBRUARI, 2024 

155 

 

Mheshimiwa Mwenyekiti, naomba kutoa hoja. (Makofi) 

 

TAARIFA YA MWAKA KUHUSU UTEKELEZAJI WA MAJUKUMU YA 

KAMATI KATIKA KIPINDI CHA FEBRUARI, 2023 HADI JANUARI, 2024 

PAMOJA NA TATHMINI YA UTEKELEZAJI WA BAJETI YA SERIKALI KWA 

KIPINDI CHA NUSU MWAKA, JULAI HADI DESEMBA, 2023 - KAMA 

ILIVYOWASILISHWA MEZANI 

______________________ 

 

[Inatolewa chini ya Kanuni ya 36(15) ya Kanuni za Kudumu za Bunge, 

Toleo la Februari, 2023] 

 

SEHEMU YA KWANZA 

MAELEZO YA JUMLA 

1.0. UTANGULIZI   

Mheshimiwa Spika, kwa mujibu wa Kanuni ya 136 (15) ya Kanuni za 

Kudumu za Bunge, Toleo la Februari, 2023, naomba kuwasilisha 

Taarifa ya Mwaka ya Kamati ya Kudumu ya Bunge ya Bajeti kuhusu 

Utekelezaji wa majukumu katika kipindi cha Februari, 2023 hadi 

Januari, 2024, pamoja na Tathmini ya Utekelezaji wa Bajeti ya Serikali 

katika kipindi cha nusu Mwaka Julai hadi Desemba, 2023 na 

mwelekeo hadi Juni, 2024. 

   

1.1. Muundo wa Taarifa   

Mheshimiwa Spika, Taarifa hii imegawanyika katika sehemu kuu 

kumi kama ifuatavyo; Sehemu ya kwanza ni Utangulizi, Sehemu ya 

Pili ni Masuala yaliyobainika katika Utekelezaji wa Majukumu ya 

Kamati, Sehemu ya Tatu ni Tathmini ya Utekelezaji wa Bajeti ya 

Serikali Katika Kipindi cha Nusu Mwaka, Sehemu ya Nne ni 

Utekelezaji wa Sheria ya Fedha ya  mwaka 2023, Sehemu ya Tano ni 

Mwelekeo wa Viashiria vya Uchumi Jumla na Bajeti ya Serikali hadi 

Juni, 2024, Sehemu ya Sita ni Utekelezaji  wa Maazimio ya Bunge 

yaliyotokana na Taarifa ya ya Mwaka 2023 ya Kamati ya Bajeti, 

Sehemu ya Saba ni Maoni na Mapendekezo ya Ujumla, Sehemu ya 

Nane ni Maoni na Mapendekezo Mahsusi na Sehemu ya Tisa ni 

Mafanikio na Changamoto na Sehemu ya Kumi ni Hitimisho.  

  

1.2. Majukumu ya Kamati   

Mheshimiwa Spika, Kamati ya Kudumu ya Bunge ya Bajeti 

inatekeleza majukumu yake kwa mujibu wa masharti ya Kifungu cha 

9(1) cha Sheria ya Bajeti Sura ya 439 pamoja na Nyongeza ya Nane, 

Fasili ya 9, ya Kanuni za Kudumu za Bunge, Toleo la Februari, 2023.   

 

Mheshimiwa Spika, katika uchambuzi Kamati ilitumia nyaraka 

mbalimbali kama vile Bajeti ya Serikali iliyoidhinishwa katika Mwaka 

wa Fedha 2021/22 na 2022/23, Ilani ya Uchaguzi ya Chama cha 

Mapinduzi ya Mwaka 2020, Mpango wa Taifa wa Maendeleo wa 

Miaka Mitano 2021/22 hadi 2025/26, Mpango wa Taifa wa Mwaka 

2021/22 na 2022/23, machapisho mbalimbali ya Taasisi za ndani na 

Kimataifa kama vile Shirika la Fedha la Kimataifa (IMF) na Benki ya 

Dunia (WB), Benki Kuu ya Tanzania (BOT), Ofisi ya Taifa ya Takwimu, 

Ofisi ya Msajili wa Hazina, Mamlaka ya Mapato Tanzania (TRA) 

pamoja na tafiti mbalimbali zilizofanywa na Taasisi mbalimbali za 

ndani na nje ya nchi.    

 

1.3. Majukumu yaliyotekelezwa na Kamati    

Mheshimiwa Spika, katika kipindi cha Februari, 2023 hadi Januari, 

2024, Kamati ya Kudumu ya Bunge ya Bajeti ilitekeleza majukumu 

yafuatayo: -   

a) Kufuatilia na kusimamia utekelezaji wa Bajeti ya Serikali kwa 

Mwaka 2022/23;  

b) Kufuatilia na kusimamia utekelezaji wa Bajeti ya Serikali kwa nusu 

mwaka 2023/24;   

c) Kupitia na kujadili utekelezaji wa Mpango wa Maendeleo wa 

Taifa katika kipindi cha mwaka wa fedha 2022/23 na robo ya 

kwanza ya mwaka 2023/24;   

d) Kuchambua na kujadili Mwongozo wa Maandalizi ya Mpango 

na Bajeti ya Serikali kwa mwaka wa fedha 2023/24;    



14 FEBRUARI, 2024 

157 

 

e) Kuchambua na kujadili utekelezaji wa Bajeti ya Wizara ya Fedha 

pamoja na mafungu nane yaliyo chini yake kwa mwaka wa 

fedha 2022/23;   

f) Kuchambua na kujadili makadirio ya Mapato na Matumizi ya 

Wizara ya Fedha pamoja na Mafungu nane yaliyo chini yake 

kwa mwaka wa fedha 2023/24;   

g) Kuchambua na kujadili utekelezaji wa Bajeti za Mifuko ya 

Mahakama, Bunge na Ofisi ya Taifa ya Ukaguzi kwa mwaka wa 

fedha 2022/23, pamoja na kujadili na kupitisha makadirio ya 

mapato na matumizi ya Mifuko hiyo kwa Mwaka wa fedha 

2023/24;   

h) Kuchambua na kushauri kuhusu mapendekezo ya mabadiliko 

ya sheria mbalimbali kupitia Muswada wa Sheria ya Fedha wa 

Mwaka 2023 (The Finance Bill, 2023);   

i) Kujadili na kutoa maoni kuhusu Muswada wa Marekebisho ya 

Sheria ya Ubia Baina ya Sekta ya Umma na Sekta Binafsi SURA 

103;   

j) Kujadili na kutoa maoni kuhusu Muswada wa Sheria ya Ununuzi 

wa Umma wa Mwaka 2023;   

k) Kuchambua na kujadili Mapendekezo ya Mpango wa 

Maendeleo wa Taifa kwa Mwaka 2024/25;    

l) Kuchambua Taarifa za utekelezaji wa Bajeti na Utendaji kazi wa 

Wizara ya Fedha pamoja na Idara, Taasisi, Wakala na Mamlaka 

mbalimbali zilizo chini yake;  

m) Kuchambua Taarifa ya utendaji kazi wa Ofisi ya Msajili wa 

Hazina kwa mwaka wa fedha 2022/23;   

n) Kushiriki mafunzo mbalimbali yenye lengo la kuwaongezea 

uwezo Wajumbe wa Kamati katika nyanja za kodi, fedha, 

uchumi, uwekezaji, ujenzi wa miundombinu pamoja na mifumo 

mbalimbali ya ukusanyaji na usimamizi wa mapato;   

o) Kukutana na wadau mbalimbali kutoka sekta binafsi ili kupokea 

maoni, mapendekezo na changamoto zilizojitokeza katika 

utekelezaji wa sheria za kodi na zinazosimamia biashara na 

uwekezaji zinazoathiri Sekta binafsi. Baadhi ya Wadau waliofika 

mbele ya Kamati ni wafuatao: - Taasisi ya Sekta Binafsi Tanzania 

(TPSF), Jumuiya ya Wazalishaji Viwandani (CTI), Chama cha 

Wazalishaji wa Chumvi (TASPA), Chama cha Mabenki Tanzania 

(TBA), Shirikisho la Vyama vya Wachimba Madini Tanzania 

(FEMATA), Kampuni ya Saruji ya Mbeya, Kampuni ya Bia ya 

Tanzania (TBL) na Kampuni ya Bia Serengeti (SBL), Kampuni ya 

Asas Dairies Ltd, Kampuni ya Madini ya Barrick, Shirikisho la 

Wachimba Madini (Tanzania Chamber of Mines), Kampuni ya 

Sigara (TCC), Kampuni ya Ferrotch Africa Ltd, Jumuiya ya 

Kampuni za Uwindaji wa Kitalii Tanzania (TAHOA), Tanzania 

Association of Tour Operators (TATO), Chama Cha Wamiliki wa 

Mabasi Tanzania (TABOA), Tanzania Air Operators, Chama cha 

Wachezeshaji Michezo ya Kubahatisha (TSBA), Taasisi ya 

Wafanyabiashara wa Mafuta rejareja Tanzania (TAPSOA), 

Baraza la Kilimo Tanzania (ACT), Chama cha Wamiliki wa Malori 

(TATOA), Chama cha Waagizaji na Wasambazaji wa Mafuta 

Tanzania (TAOMAC), Umoja wa Makampuni ya Simu Tanzania 

(TAMNOA), Research on Poverty Alleviation (REPOA), Taasisi ya 

Wajibu, ESRF pamoja Taasisi ya GATSBY;  

  

p) Kufanya utafiti na uchambuzi wa vyanzo mbalimbali vya 

mapato na kutoa mapendekezo kuhusu vyanzo vipya vya 

mapato ili kupunguza utegemezi wa kibajeti;    

q) Kuchambua na kujadili Hoja Mahsusi kwa mujibu wa Kanuni ya 

117 na 124 ya Kanuni za Kudumu za Bunge, Tolea la Februari, 

2023;   

r) Kutembelea na kukagua utekelezaji wa mradi wa Kimkakati wa 

Kufua Umeme wa Mwalimu Nyerere (JNHPP), miradi ya 

maendeleo ya ujenzi wa mabwawa kwa ajili ya kilimo cha 

umwagiliaji ya Chinangali na Mwembe (Dodoma), Tlawi 

(Manyara), Mashamba ya TARI na ASA (Arusha), Msingi 

(Singida), Tabora na Mkombozi (Iringa); na   

s) Kutembelea Taasisi mbalimbali ili kukagua utendaji kazi wake. 

Taasisi zilizotembelewa ni OSHA, NIDA, BPA, TPA na PPRA, TAEC.    

SEHEMU YA PILI 

2.0. MASUALA YALIYOBAINIKA KATIKA UTEKELEZAJI WA MAJUKUMU 

YA KAMATI   

Mheshimiwa Spika, Kamati katika kutekeleza majukumu yake ilibaini 

masuala yafuatayo: -   

2.1. Tathmini ya Utekelezaji wa Bajeti ya Serikali kwa Mwaka 2022/23   

2.1.1. Viashiria vya Uchumi Jumla  

Mheshimiwa Spika, Kamati imefanya tathmini ya utekelezaji wa 

Bajeti ya Serikali kwa mwaka 2022/23 kwa kuangalia mwenendo wa 

viashiria mbalimbali vya uchumi jumla na kutoa ushauri kama 

ifuatavyo: -   

 

a)  Pato la Taifa   

Mheshimiwa Spika, kwa mwaka 2022 Pato la Taifa lilikua kwa asilimia 

4.7 ikilinganishwa na ukuaji wa asilimia 4.9 mwaka 2021. Kupungua 

kwa kasi ya ukuaji kulitokana na athari ya vita kati ya Urusi na 

Ukraine iliyosababisha kupanda kwa gharama za uzalishaji katika 

baadhi ya sekta, mabadiliko ya tabianchi yaliyoathiri uzalishaji katika 

sekta ya kilimo kwa baadhi ya maeneo nchini na kudorora kwa 

uchumi wa dunia kwa ujumla.   

 

Mheshimiwa Spika, kiwango hicho cha ukuaji kilitokana na mikakati 

mbalimbali iliyochukuliwa na Serikali kukabiliana na athari za vita 

nchini Ukraine, uwekezaji wa kimkakati katika miundombinu ya 

nishati, maji, afya, elimu, barabara, reli na viwanja vya ndege, 

kuongezeka kwa uzalishaji wa madini, hususan makaa ya mawe, 

jasi, chumvi, almasi, mawe ya chokaa na shaba na kuongezeka 

kwa shughuli za utalii. Kwa mujibu wa taarifa ya Benki ya Dunia 

iliyotolewa tarehe 01 Julai 2023, Tanzania imeendelea kubaki kuwa 

miongoni mwa nchi zenye uchumi wa kipato cha chini cha kati 

ambapo wastani wa pato kwa kila mtu (GNI Per Capita) 

limeongezeka kutoka dola ya Marekani 1,140 mwaka 2021 hadi dola 

ya Marekani 1,200 mwaka 2022.   

Mheshimiwa Spika, Kamati inaipongeza Serikali kwa jitihada zake 

katika kukuza uchumi, hata hivyo ina ushauri ufuatao:-   

 

i. Kwa kuwa moja ya sababu iliyochangia kupungua kwa kasi ya 

ukuaji wa uchumi ni vita inayoendela kati ya nchi ya Urusi na 

Ukraine, vita hiyo inaweza kuwa fursa badala ya kikwazo cha 

kiuchumi kwa kuangalia ni namna gani Serikali inaweza 

kuongeza uzalishaji mfano katika Mafuta ya kula kwa ajili ya 

kuuza nje ya nchi, matumizi ya gesi asilia, uzalishaji wa mbolea, 

na kilimo cha ngano hasa kwenye mashamba makubwa kama 

vile ya Basotu.   

  

ii. Katika kipindi cha miaka 2 sekta zinazokua kwa kasi na 

kuchangia katika uchumi ni zile ambazo ukuaji wake 

unachagizwa na uwekezaji wa Serikali isipokuwa sekta ya Sanaa 

na burudani. Sekta hizo ni Madini, Umeme, Fedha na Bima. 

Kamati inaishauri Serikali kuweka mazingira wezeshi kwa sekta 

ambazo zinaendeshwa na kusimamiwa na sekta binafsi kwa 

mfano uzalishaji viwandani, huduma, chakula na malazi, pamoja 

na kusimamia utekelezaji wa miradi iliyopo katika Sekta za Uvuvi, 

Kilimo na Mifugo ili kuchochea ukuaji wa sekta hizo. Hatua hizo 

zitawezesha kufikia malengo ya ukuaji wa uchumi kwa asilimia 

5.3 kwa mwaka 2023.   

   

Kielelezo Na. 1 Ukuaji Halisi wa Pato la Taifa, 2018 – 2023   

Chanzo: Taarifa ya Utekelezaji wa Bajeti ya Serikali ya mwaka 

2022/23  

 

b) Mfumuko wa Bei   

Mheshimiwa Spika, katika mwaka 2022/23 mfumuko wa bei 

uliongezeka kwa wastani wa asilimia 4.6 ikilinganishwa na asilimia 

4.0 katika kipindi kama hicho mwaka 2021/22. Mfumuko wa bei 

ulikuwa asilimia 3.6 Juni, 2023 ikilinganishwa na asilimia 4.4 katika 

kipindi kama hicho mwaka 2022. Kuongezeka kwa mfumuko wa bei 

kulitokana na sababu mbalimbali ikiwemo kuongezeka kwa bei ya 

bidhaa na huduma zinazoagizwa kutoka nje ya nchi hususan 

bidhaa za petroli, mafuta ya kula, mbolea, ngano na malighafi za 

viwandani ambazo zilisababisha kuongezeka kwa gharama za 

uzalishaji na usambazaji wa bidhaa na huduma katika soko la ndani, 

kupungua kwa upatikanaji wa mazao ya chakula katika baadhi ya 

masoko ya ndani kutokana na mabadiliko ya tabianchi, 

kuongezeka kwa mahitaji ya chakula kutoka nchi jirani hususan 

ndani ya Jumuiya ya Afrika Mashariki na Jumuiya ya Maendeleo 

Kusini mwa Afrika na kuvurugika kwa mnyororo wa uzalishaji na 

usambazaji wa bidhaa na huduma katika soko la dunia kutokana na 

athari za vita vinavyoendelea kati ya Ukraine na Urusi.   

 

Mheshimiwa Spika, pamoja na changamoto hizo mfumuko wa bei 

ulibaki ndani ya lengo la nchi la kati ya asilimia 3 hadi asilimia 7, na 

vigezo vya mtangamano vya Jumuiya ya Afrika Mashariki na 

Jumuiya ya Maendeleo Kusini mwa Afrika vya asilimia 8.0 na kati ya 

asilimia 3 hadi asilimia 7, mtawalia.  

 

Aidha, katika kapu la Bidhaa na Huduma, vyakula na vinywaji baridi 

vinabeba uzito wa asilimia 28.2 ambao ni mkubwa kuliko bidhaa na 

huduma nyingine ikifuatiwa na makazi, maji, umeme, gesi, samani 

na matengenezo ya makazi asilimia 15.1 pamoja na usafiri asilimia 

14.1 katika kapu hilo. Hivyo, endapo kutakuwa na upungufu wa 

chakula kutakuwa na uzito mkubwa katika kuchochea ongezeko la 

mfumuko wa bei.   

c)  Mwenendo wa Thamani ya Shilingi   

Mheshimiwa Spika, thamani ya shilingi ya Tanzania imeendelea 

kuwa tulivu na thabiti ambapo katika mwaka 2022/23, dola moja ya 

Marekani ilibadilishwa kwa wastani wa shilingi 2,334.30 ikilinganishwa 

na shilingi 2,313.96 mwaka 2021/22, sawa na kushuka thamani 

(depreciation) kwa asilimia 0.9. Aidha, uchambuzi wa Kamati 

ulibaini kwamba kwa miaka mitatu mfululizo Shilingi ya Tanzania 

imeendelea kushuka thamani kwa kiwango kidogo ulikinganisha na 

sarafu za nchi zinazotuzunguka. Mfano, katika mwaka 2020/21, dola 

moja ya Marekani ilibadilishwa kwa wastani wa shilingi 2,310.18, na 

mwaka 2021/22 dola moja ya Marekani ilibadilishwa kwa wastani 

wa shilingi 2,313.96 sawa na kushuka thamani kwa asilimia 0.2. 

Vilevile, katika mwaka 2022/23, dola moja ya Marekani ilibadilishwa 

kwa wastani wa shilingi 2,334.30 sawa na kushuka thamani kwa 

asilimia 0.9 ikilinganishwa na mwaka 2021/22.   

 

Mheshimiwa Spika, kushuka kwa thamani ya shilingi kuna athari 

nyingi ikiwa ni pamoja na kuongezeka kwa thamani ya deni la 

Serikali na bajeti Serikali ya kutekeleza miradi ya maendeleo 

inayotegemea uagizwaji wa vifaa kutoka nje ya nchi. Hivyo, Kamati 

inaishauri Serikali kuweka mikakati ya muda mfupi, kati na mrefu ya 

kukabiliana na kushuka kwa thamani ya shilingi dhidi ya dola ya 

Marekani, mfano kuongeza mauzo ya bidhaa na huduma nje, 

kupunguza uagizaji wa bidhaa kutoka nje zinazozalishwa nchini na 

kuendelea kutekeleza sera ya fedha.  

  

d)  Akiba ya Fedha za Kigeni   

Mheshimiwa Spika, hadi kufikia mwezi Juni, 2023 akiba ya fedha za 

kigeni ilifikia dola ya Marekani milioni 5,282.6 ikilinganishwa na dola 

ya Marekani milioni 5,110.3 mwezi Juni 2022 sawa na ongezeko la 

asilimia 3.37. Kiasi hicho kingeweza kutosheleza uagizaji wa bidhaa 

na huduma kutoka nje ya nchi kwa kipindi cha takriban miezi 4.8. 

Kiwango hiki ni zaidi ya lengo la nchi la akiba kukidhi miezi 4.0 na 

zaidi ya lengo la miezi 4.5 kwa nchi wanachama wa Jumuiya ya 

Afrika Mashariki.   

Mheshimiwa Spika, Kamati inaipongeza Serikali kwa kuwa na akiba 

inayozidi malengo. Hata hivyo, Kamati inaishauri Serikali kuendelea 

kuchochea uzalishaji wa bidhaa za ndani ili kupunguza uagizwaji wa 

bidhaa kutoka nje na kulinda akiba yake ya fedha za kigeni na 

kujikinga na mvurugiko wa mnyororo wa ugavi kwa zile bidhaa 

tunazotegemea kuagiza kutoka nje ya nchi. Aidha, Kamati 

inaendelea kuishauri Serikali kupitia Benki Kuu kununua dhahabu na 

kuihifadhi kama sehemu ya akiba ya fedha za kigeni.  

  

e)  Deni la Serikali  

Mheshimiwa Spika, hadi kufikia Juni 2023, deni la Serikali lilikuwa 

shilingi trilioni 80.33 ikilinganishwa na shilingi trilioni 71.56 katika 

kipindi kama hicho mwaka 2022, sawa na ongezeko la shilingi trilioni 

8.77 au asilimia 12.43. Kati ya kiasi hicho, deni la nje lilikuwa shilingi 

trilioni 51.4 na deni la ndani lilikuwa shilingi trilioni 28.93. Ongezeko la 

deni limetokana na ukopaji kwa ajili ya kugharamia miradi 

mbalimbali ya maendeleo ikiwemo ujenzi wa miundombinu ya 

barabara, reli, viwanja vya ndege, umeme na maji.   

 

Mheshimiwa Spika, katika mwaka 2023 mapato ya ndani 

yaliyokusanywa ukitoa mapato ya Halmashauri ni shilingi trilioni 25.3. 

Kamati ilibaini kati ya fedha hizo, shilingi trilioni 10.09 zilitumika kulipa 

deni sawa na asilimia 39.95.  

Hivyo, Kamati inaishauri Serikali masuala yafuatayo:-  

 

i. Serikali kupima uhimilivu wa deni kwa kutumia kiashiria cha 

makusanyo ya mapato ya ndani kwa ulipaji wa deni kwa kuwa 

Serikali hutumia takribani asilimia 40 ya mapato ya ndani kulipa 

deni; na   

 

ii. Serikalikulipa riba kwa wakati hususan kwa mikopo ya kibiashara ili 

kuepukana na athari zinazoweza kujitokeza kama kuongezeka 

kwa riba inayotokana na adhabu ya ucheleweshaji na nchi kuwa 

na taswira mbaya kwenye soko la fedha la kimataifa hali 

inayoweza kupelekea kutopata mikopo kwa urahisi. 

2.1.2. Mwenendo wa Mapato na Matumizi   

Mheshimiwa Spika, katika Mwaka wa Fedha 2022/23 Serikali ilipanga 

kukusanya na kutumia shilingi trilioni 41.48. Hadi kufikia Juni, 2023 

Serikali ilikusanya shilingi trilioni 38.98 kutoka vyanzo vya ndani na 

nje, sawa na asilimia 94.0 ya lengo la mwaka. Kati ya fedha 

zilizokusanywa, shilingi trilioni 26.88 zilitolewa kwa ajili ya matumizi ya 

kawaida na shilingi trilioni 13.97 zilitolewa kwa ajili ya matumizi ya 

maendeleo. Kati ya fedha za maendeleo zilizotolewa, shilingi trilioni 

12.26 ni fedha za ndani na shilingi trilioni 1.71 ni fedha za nje. Tofauti 

ya mapato na ridhaa ya matumizi iliyotolewa ya shilingi trilioni 1.878 

iligharamiwa na mkopo wa muda mfupi kutoka Benki Kuu 

(overdraft).   

 

Jedwali Na. 1. Utekelezaji wa Bajeti kwa Mwaka 2021/2022 na 

Mwaka 2022/23                                           (Shilingi Bilioni)  

 
   2021/22    2022/23   

    Bajeti  Halisi  %   Bajeti    Halisi    %    

Mapato ya Ndani   25,691.70    24,395.60   95   28,017.87   26,277.89  93.80    

  Mapato ya kodi    20,283.40    20,029.30   99   22,011.63   21,395.30  97.20    

 Mapato yasiyo ya kodi(TRA)   1,494.70    902.00    60   1,648.44    1,214.90    73.70    

   2021/22   2022/23   

    Bajeti  Halisi  %   Bajeti    Halisi    %    

 Mapato yasiyo ya kodi   3,049.80    2,574.80    84   3,352.82    2,646.69    78.90    

 Mapato ya Halmashauri   863.90    889.50    103   1,012.29    1,021.04    100.90  

Misaada   1,138.10    708.50    62   1,101.49    596.38    54.10    

Misaada ya Kibajeti      103.20    0               

Misaada ya Kimaendeleo   915.50    519.30    57               

Mifuko ya Kisekta   222.60    86.00    39               

Mikopo Nafuu   3,128.50    4,116.80    132   3,547.07    2,966.48    83.60    

Mikopo Nafuu ya Kibajeti   1,310.70    1,291.70    99               

Mikopo Nafuu ya Miradi ya 

Maendeleo   
1,770.00    2,818.30    159               

Mikopo Nafuu ya Mifuko ya 

Kisekta   
47.80    6.80    14               

Mikopo ya Kibiashara 

Kutoka Nje   
3,045.10    1,809.50    59   3,034.00    3,011.73    99.30    

Mikopo ya Kibiashara 

Kutoka Ndani   
4,989.10    5,894.40    118   5,780.15    6,124.51    106.00  

Mikopo ya Kugharamia Miradi   1,838.80    2,850.00    155  2,480.15    2,610.60    105.30  

Mikopo ya Kulipa Mtaji Deni la 

Ndani  

3,150.30    3,044.40    97   3,300.00    3,513.91    106.50  

JUMLA YA MAPATO   37,992.50    36,924.80   97   41,480.58   38,976.99  94.00    

Matumizi ya Kawaida   22,732.80    22,561.00   99   26,474.58   26,882.59  101.50  

  Mishahara   8,136.50    8,087.40    99   9,830.75    9,046.21    92.00    

Mfuko Mkuu wa Serikali (Deni)   8,756.80    8,756.80    100   11,308.36   11,951.43  105.70  

Matumizi Mengineyo & CFS   5,839.50    5,717.30    98   5,335.46    5,884.96    110.30  

Matumizi ya Maendeleo   15,259.70    14,654.30   96  15,006.00   13,970.71  93.10    

Miradi ya Fedha za Ndani   11,591.10    11,554.60   100   2,306.92    12,259.08  99.60    

Miradi ya Fedha za Nje   3,668.60    3,099.70    84   2,699.08    1,711.62    63.40    

JUMLA YA MATUMIZI   37,992.50    37,215.80   98   41,480.58   40,853.30  98.50    

Chanzo: Wizara ya Fedha   

Mheshimiwa Spika, Kamati inampongeza Dkt. Samia Suluhu Hassan, 

Rais wa Jamhuri ya Muungano wa Tanzania kwani katika kipindi cha 

uongozi wake kumekuwa na ongezeko la fedha kutoka kwa 

Wafadhili na ukusanyaji wa mapato ya ndani. Hata hivyo, ili 

kuongeza ufanisi zaidi katika utekelezaji wa bajeti Kamati inashauri 

yafuatayo:-   

  

i. Serikali kupitia Mamlaka ya Mapato Tanzania (TRA) iendelee 

kuimarisha mifumo yake na kuhakikisha kuwa inasomana ili 

kuwezesha mapato mengi kukusanywa kwa ufanisi na 

kupunguza mianya ya upotevu pamoja na kuendelea kutoa 

elimu kwa Umma juu ya umuhimu wa kulipa kodi kwa hiari;   

ii. Kwa upande wa Mapato yasiyo ya kodi kutoka Wizara, Idara 

zinazojitegemea, Wakala na Taasisi za Serikali, Kamati inaishauri 

Serikali kuweka mifumo mizuri na rafiki ya ulipaji wa ada na tozo 

mbalimbali, kufanya mapitio ya sheria zinazosimamia ukusanyaji 

wa mapato yasiyo ya kodi ili kuhakikisha zina akisi hali ya sasa 

pamoja na kupitia upya viwango vya ada na tozo 

vinavyolalamikiwa na wananchi na hivyo kusababisha kukwepa 

kulipa kodi na tozo;  

  

iii. Kwa kuwa gharama za mashine za EFD ni kati ya shilingi 500,000 

hadi milioni 10 kutegemeana na aina ya biashara, gharama hizi 

zinaweza kuwa juu kwa baadhi ya wafanyabiashara wadogo. 

Hivyo, Serikali itathmini uwezekano wa kununua na kugawa bure 

mashine za EFD kwa wafanyabiashara wasiotunza mahesabu. 

Hatua hii itaisaidia Serikali kukusanya taarifa muhimu za mauzo 

na kodi stahiki; na  

  

iv. Serikali ifanye marekebisho ya Sheria zenye ombwe ambazo 

zinasababisha kuwepo na muamko mdogo wa matumizi ya vifaa 

vya kielektroniki katika ukusanyaji wa mapato kwa Wizara, Idara, 

Wakala, Taasisi na Mamlaka za Serikali.  

2.1.3. Masuala yaliyobainika kwenye Utekelezaji wa Bajeti ya 

Mwaka 2022/23   

Mheshimiwa Spika, pamoja na mafanikio ya utekelezaji wa Bajeti ya 

Serikali ya mwaka 2022/23, Kamati ilibaini mapungufu yafuatayo: -   

 

2.1.3.1. Maombi ya Fedha nje ya Fungu   

Mheshimiwa Spika, katika utekelezaji wa bajeti ya mwaka 2022/23, 

Kamati imebaini uwepo wa changamoto ya maombi ya fedha nje 

ya bajeti na kuathiri Bajeti ya Serikali. Aidha, Kamati imebaini 

maombi haya yanatokana na mapungufu katika upangaji wa bajeti 

kwa kutozingatia vipaumbele, na hivyo matumizi ya msingi 

kutokupangwa katika bajeti ili yaombewe bajeti ya ziada. Serikali 

ihakikishe uhamisho wa fedha uwe katika maeneo ya dharura tu na 

sio maeneo yaliyopaswa kutengewa bajeti.   

  

2.1.3.2. Miradi ya Maendeleo kutokamilika kwa Wakati  

Mheshimiwa Spika, uchambuzi wa Kamati umebaini kwamba kuna 

hati za madai za wakandarasi, watoa huduma na wazabuni 

hazijalipwa hivyo kusababisha baadhi ya miradi ama kutokamilika 

kwa wakati au kusimamisha utekelezaji. Changamoto hii imekuwa 

na athari zifuatazo: -  

 

i. Gharama za Miradi kuongezeka tofauti na fedha zilizotengwa 

kwenye makisio ya Bajeti;    

 

ii. Maombi ya fedha nje ya Bajeti na hivyo kuathiri shughuli nyingine 

zilizopangwa katika mwaka husika;   

 

iii. Bakaa ya madai ya wazabuni, wakandarasi na watoa huduma 

wa miaka ya nyuma kutolipwa katika mwaka husika wa fedha na 

hivyo kuathiri ulipaji wa hati za madai kwa miaka unayofuata; na 

 

iv. Muda mrefu wa Uhakiki wa madeni ya watumishi, wazabuni, 

wakandarasi na watoa huduma na hivyo kusababisha madeni ya 

mwaka mmoja wa fedha kulipwa mwaka unaofuata.    

Mheshimiwa Spika, Kamati inaishauri Serikali kuhakikisha hati za 

madai za wakandarasi, watoa huduma na wazabuni zinahakikiwa 

na kulipwa kwa wakati.  

  

2.1.3.3. Utekelezaji wa Miradi ya Maendeleo   

Mheshimiwa Spika, katika mwaka 2022/23 Serikali ilipanga kutumia 

shilingi trilioni 15 kwa ajili matumizi ya maendeleo. Hadi Juni 2023, 

fedha zilizotumika ni shilingi trilioni 13.97 sawa na asilimia 93.7 ya 

lengo. Kamati inaipongeza Serikali kwa kuwa kati ya fedha hizo 

zilizotumika katika matumizi ya maendeleo, shilingi trilioni 12.26 ni 

fedha za ndani sawa na asilimia 87.76 na shilingi trilioni 1.71 ni fedha 

za nje sawa na asilimia 12.24. Kamati inampongeza Dkt. Samia 

Suluhu Hassan, Rais wa Jamhuri ya Muungano wa Tanzania kwa 

utolewaji huu wa fedha za maendeleo. Hatua hii inadhihirisha 

utayari wake katika kutekeleza miradi ya maendeleo.  

  

Mheshimiwa Spika, uchambuzi wa Kamati kuhusu matumizi ya 

maendeleo umebaini kwamba kuna baadhi ya mafungu 

yamepokea fedha zaidi ya asilimia 100 na kuna mafungu 

yamepokea fedha chini ya asilimia 50. Mafungu yaliyopokea zaidi 

ya asilimia 100 ni fungu 05 (Tume ya Taifa ya Umwagiliaji), 06 

(Mkaguzi Mkuu wa Ndani), 57 (Wizara ya Ulinzi na Jeshi la kujenga 

Taifa),36 (Katavi), 71 (Pwani) na 99 (Wizara ya Mifugo na Uvuvi) na 

mafungu yaliyopokea chini ya asilimia 50 Fungu 45 (Ofisi ya Taifa ya 

Ukaguzi), 33 (Sekretarieti ya Maadili). Hivyo, ni dhahiri kwamba kuna 

baadhi ya miradi na shughuli hazikutekelezwa kutokana na 

uhamisho huu wa fedha wa zaidi ya asilimia 100.   

 

Hivyo, kuna haja ya Serikali kujielekeza zaidi katika ukusanyaji wa 

mapato kwa kutumia vyanzo vyetu vya ndani ili kuhakikisha miradi 

iliyokusudiwa inakamilika kwa wakati na kuepuka kusababisha 

ongezeko la gharama. Aidha, Kamati inaishauri Serikali kuzingatia 

uwiano sahihi kwenye kupeleka fedha za matumizi kulingana na 

bajeti.  

2.1.4. Tathmini ya Utekelezaji wa Mpango wa Maendeleo wa Taifa 

kwa Mwaka 2022/2023    

Mheshimiwa Spika, Mpango wa Maendeleo wa Taifa wa Mwaka 

2022/23 ulitengewa jumla ya shilingi trilioni 15.01 sawa na asilimia 

36.18 ya Bajeti ya Serikali. Hadi mwezi Juni 2023 jumla ya shilingi 

trilioni 13.97 zilikuwa zimetolewa sawa na asilimia 93.1. Kamati 

ilichambua na kujadili utekelezaji wa Mpango huo, ukiwa ni Mpango 

wa pili katika utekelezaji wa Mpango wa Tatu wa Maendeleo wa 

Taifa wa Miaka Mitano wa 2021/22 – 2025/26 uliobeba Dhima ya 

“Kujenga Uchumi Shindani na Viwanda kwa Maendeleo ya Watu.”   

 

Mheshimiwa Spika, Kamati ilitoa ushauri ufuatao kuhusu utekelezaji 

wa miradi ya maendeleo: -  

a) Wizara, Idara, Mamlaka na Taasisi za Umma kushirikiana wakati 

wa kupanga na kutekeleza miradi ili kupunguza gharama na 

kupunguza miradi inayofanana kutekelezwa na  

Taasisi zaidi ya moja;  

b) Serikali kujielekeza zaidi kwenye mikopo ya masharti nafuu na ya 

kati katika utekelezaji wa miradi ili kuepuka matumizi ya mikopo 

ya kibiashara ambayo ina riba za juu na inaiva katika kipindi cha 

muda mfupi;   

c) Upembuzi yakinifu wa miradi ufanyike pindi Serikali ikiwa na nia 

ya kuanza kutekeleza miradi hiyo;  

d) Kipaumbele kitolewe kwa miradi yenye manufaa ya kiuchumi na 

kijamii;  

e) Kupima uwezo wa wakandarasi kabla ya kuwapa zabuni za 

ujenzi au utekelezaji wa miradi;  

f) Ulipaji wa madeni ya wazabuni ufanyike kwa wakati ili kuepuka 

gharama za riba zinazotokana na ucheleweshaji wa malipo;  

g) Serikali kulipa fidia kwa wakati kwa maeneo yaliyotwaliwa kwa 

ajili ya utekelezaji wa miradi;  

h) Serikali ikamilishe miradi ya kielelezo ya muda mrefu ambayo 

haijakamilika;  

i) Miradi yenye sura ya kibiashara itekelezwe kwa Mfumo wa  

Ubia Baina ya Sekta ya Umma na Sekta Binafsi (PPP);  



14 FEBRUARI, 2024 

170 

 

j) Kuhakikisha kwamba miradi ya madini adimu inatekelezwa kwa 

wakati ili matumizi yake yasipitwe na wakati na hivyo kushindwa 

kuliletea Taifa manufaa;  

k) Kuanzisha utaratibu maalumu wa kusamehe ada za leseni kwa 

miradi ambayo inatekelezwa na Taasisi moja ya Serikali na 

inatakiwa kulipwa kwa Taasisi nyingine ya Serikali;  

l) Kuandaa miundombinu ya msingi kabla ya kuanza kutekeleza 

mradi; na  

m) Serikali kupitia Tume ya Mipango kuanzisha kitengo mahsusi 

cha kusanifu na kuhakiki ubora wa miradi iliyosanifiwa ili 

kukabiliana na changamoto ya usanifu duni;  

  

2.2. Muswada wa Sheria ya Fedha wa Mwaka 2023 (The Finance Bill, 

2023)   

Mheshimiwa Spika, Muswada uliowasilishwa na Serikali ulikuwa na 

jumla ya Sheria kumi na nane (18), Kamati ilichambua na kujadili 

Ibara zote za Muswada pamoja na kupokea maoni kutoka kwa 

wadau kwa mujibu wa Kanuni ya 97(2) ya Kanuni za Kudumu za 

Bunge, Toleo la Februari, 2023. Baada ya kukamilisha uchambuzi na 

kupokea maoni ya wadau, Kamati ilifanya majadiliano ya kina na 

Serikali na kuwasilisha Bungeni Taarifa ya maoni na ushauri kuhusu 

Muswada huo kwa mujibu wa Kanuni ya 127 (1). Sheria zilizofanyiwa 

mabadiliko ni: -    

  

i. Sheria ya Hakimiliki na Hakishirikishi, Sura ya 218;   

ii. Sheria ya Mawasiliano ya Kielektroniki na Posta, Sura ya 306    

iii. Sheria ya Ushuru wa Bidhaa, Sura ya 147;   

iv. Sheria ya Usafirishaji wa Bidhaa Nje ya Nchi, Sura ya 196;   

v. Sheria ya Usalama wa Chakula, Sura ya 249    

vi. Sheria ya Ushuru wa Magari, Sura ya 84;   

vii. Sheria ya Michezo ya Kubahatisha, Sura ya 41;   

viii. Sheria ya kodi ya Mapato, Sura ya 332;   

ix. Sheria ya Ardhi, Sura ya 113;   

x. Sheria ya Fedha za Serikali za Mitaa, Sura ya 290;   

xi. Sheria ya Kodi ya Majengo ya Serikali za Mitaa, Sura ya 289;   

xii. Sheria ya Madini, Sura ya 123;   

xiii. Sheria ya Mifumo ya Malipo ya Taifa, Sura ya 437;  

xiv. Sheria ya Ushuru wa Barabara na Mafuta, Sura ya 220; 

xv. Sheria ya Usimamizi wa Kodi, Sura ya 438;   

xvi. Sheria ya Kodi ya Ongezeko la Thamani, Sura ya 148;  

xvii. Sheria ya Mafunzo ya Ufundi Stadi, Sura ya 82; na  

xviii. Sheria ya Mamlaka ya Mapato Tanzania, Sura ya 399.   

  

Mheshimiwa Spika, utekelezaji wa Sheria hizi umefafanuliwa kwa 

kina katika Sehemu ya Nne ya Taarifa hii.   

  

2.3. Tathmini ya Mapendekezo ya Mpango wa Maendeleo wa Taifa 

kwa Mwaka 2024/25 pamoja na Mwongozo wa Maandalizi ya 

Mpango na Bajeti ya Serikali kwa Mwaka 2024/25  

Mheshimiwa Spika, Serikali iliwasilisha Bungeni Mapendekezo ya 

Mpango wa Mendeleo wa Taifa kwa Mwaka 2024/25 pamoja na 

Mwongozo wa Maandalizi ya Mpango na Bajeti kwa mwaka 

2024/25 mwezi Novemba, 2023 kwa mujibu wa Kifungu cha 9(1) cha 

Sheria ya Bajeti Sura 439. Kamati ya Bajeti ilichambua, ikajadili na 

ikatoa mapendekezo kwa Serikali kwa mujibu wa Kanuni ya 113 (4) 

ya Kanuni za Kudumu za Bunge Toleo la Februari, 2023.   

 

Mheshimiwa Spika, katika mwaka 2024/25, Serikali inatarajia 

kukusanya na kutumia jumla ya shilingi trilioni 47.42. kati ya fedha 

hizo, shilingi trilioni 34.44 ni mapato ya ndani, shilingi bilioni 690.9 ni 

misaada kutoka katika vyanzo mbalimbali, shilingi trilioni 6.16 ni 

mikopo kutoka nje na shilingi trilioni 6.14 ni mikopo ya ndani kwa ajili 

ya kudumisha deni na mikopo ya ndani ya kibiashara. Kati ya fedha 

hizo Serikali imepanga kutumia shilingi trilioni 32.1 kwa ajili ya 

matumizi ya kawaida na shilingi trilioni 15.32 kwa ajili ya kugharamia 

miradi ya maendeleo.   

 

Mheshimiwa Spika, Bajeti ya Maendeleo imeongezeka kutoka 

shilingi trilioni 14.08 mwaka 2023/24 hadi shilingi trilioni 15.33 mwaka 

2024/25 sawa na ongezeko la asilimia 8.8 (shilingi trilioni 1.25). 

Kamati inaipongeza Serikali kwa kuendelea kuhakikisha kwamba 

inatenga kati ya asilimia 30 hadi 40 ya Bajeti kwa ajili ya miradi ya 

maendeleo. Hata hivyo, Kamati iliishauri Serikali kuhusu masuala 

yafuatayo: - 

  

2.3.1. Ushiriki wa Sekta Binafsi katika Utekelezaji wa Mpango   

Mheshimiwa Spika, Mpango wa Maendeleo wa Tatu wa Miaka 

Mitano umebainisha kwamba sekta binafsi katika mwaka wa fedha 

2024/25 inatarajiwa kuchangia kiasi cha shilingi trilioni 12.30. 

Uchambuzi wa Kamati ulibaini kwamba hakuna mfumo wa kutunza 

Taarifa za uwekezaji wa rasilimali fedha zilizowekezwa na sekta 

binafsi. Mfano, katika kipindi cha miaka mitatu iliyopita, hakuna 

Taarifa yoyote inayoonyesha kiasi cha fedha kilichowekezwa na 

sekta binafsi katika utekelezaji. Aidha, hakuna mchanganuo wa 

mgawanyo wa uwekezaji huu kwa sekta mbalimbali,   

  

Mheshimiwa Spika, Kamati iliishauri Serikali kupitia Ofisi ya Rais, 

Mipango na Uwekezaji na kwa kushirikiana na Taasisi nyingine za 

umma na Binafsi kuweka mfumo utakaosaidia kupata takwimu hizo 

muhimu ili zitumike katika ufanyaji wa tathmini ya Utekelezaji wa 

Mpango wa miaka mitano.   

  

2.3.2. Wizara, Idara, Mamlaka na Taasisi za Umma Kutoshirikiana 

wakati wa Kupanga na Kutekeleza Miradi   

Mheshimiwa Spika, Kamati imebaini kwamba Wizara, Idara na 

Taasisi za Umma hazina ushirikiano katika utekelezaji wa miradi. Hali 

hii imesababisha baadhi ya Taasisi kutekeleza miradi katika ngazi ya 

Serikali za Mitaa lakini uratibu na usimamizi hufanywa Serikali Kuu na 

hivyo miradi kukosa uangalizi na kutekelezwa chini ya kiwango.   

  

Mheshimiwa Spika, mfano Wizara ya Maji, Wizara ya Kilimo, Wizara 

ya Mifugo na Uvuvi, na Ofisi ya Makamu wa Rais - Mazingira. Wizara 

zote hizi zinachimba mabwawa na visima kwa matumizi tofauti, 

mfano mabwawa ya kilimo, uvuvi na umwagiliaji. Miradi hii inaweza 

kutekelezwa na Wizara moja ya maji na bwawa hilo likatumika kwa 

shughuli za kilimo, uvuvi na umwagiliaji. Kamati iliishauri Serikali 

kwamba Wizara zinapotekeleza miradi ambayo inashabihiana, 

wahusika wote washirikishwe na Fedha zitengwe kupitia Fungu moja 

kuliko kutawanya fedha kidogo kidogo katika mafungu mengi na 

kuwa na miradi ambayo haina tija.   

  

2.3.3. Ratiba ya Maandalizi ya Mpango na Bajeti   

Mheshimiwa Spika, Kamati imebaini kwamba mwongozo wa 

uandaaji wa Bajeti unaotolewa na Serikali kila mwaka huwa 

hauambatani na Ukomo wa Bajeti kwa kila Fungu. Hali hii 

husababisha ukomo wa bajeti kwa mafungu mbalimbali kutolewa 

mwezi Machi, kila mwaka mara baada ya Mpango na Mwongozo 

kuwasilishwa Bungeni. Hatua hii hulazimu baadhi ya Maafisa Masuuli 

kubadili bajeti zao na kuandaa vitabu kwa ajili ya Kamati za Bunge, 

vinavyoendana na ukomo uliotolewa na ratiba hiyo. Utaratibu huu 

umekuwa na madhara kwa Serikali za Mitaa hasa pale ambapo 

bajeti zake zinakuwa zimekwisha pitishwa na vikao vyote vya 

Halmashauri na kikao cha Ushauri wa Mkoa (RCC).  

  

Mheshimiwa Spika, Kamati inaishauri Serikali kutoa ukomo wa Bajeti 

sambamba na mapendekezo ya mpango ili bajeti 

zitakazoidhinishwa katika Serikali za Mitaa zisifanyiwe mabadiliko 

isipokuwa kama kuna ongezeko.   

  

2.4. Hoja Mahsusi  

Mheshimiwa Spika, Kamati ilishughulikia hoja mahsusi 27 kwa mujibu 

wa Kanuni ya 117 na 124 ya Kanuni za Kudumu za Bunge, Toleo la 

Februari, 2023.  

  

2.4.1. Hoja zilizotokana na Kamati za Bunge za Kisekta (Kanuni ya 

117)  

Mheshimiwa Spika, Hoja zilizojitokeza wakati wa kujadili utekelezaji 

wa bajeti kwa mwaka 2022/23 na makadirio ya matumizi kwa 

mwaka 2023/24 katika ngazi ya Kamati za Kisekta kwa mujibu wa 

Kanuni ya 117 (3) ni kama zifuatazo:-    

a) Utolewaji wa Barua ya Muamana (Letter of Credit) kwa Kampuni 

ya Taifa ya Mbolea (TFC) ili iweze kuagiza mbolea kwa wakati 

kuendana na msimu wa kilimo;  

b) Kupitia upya muundo wa Kitengo cha Kudhibiti Fedha Haramu 

(FIU) pamoja na kufanya mabadiliko ya Sheria ya Utakatishaji wa 

Fedha Haramu ili kuendana na miundo ya Kimataifa;  

c) Kuongeza fedha kwa Wakala wa Barabara Mijini na Vijijini 

(TARURA) kwa ajili ya ukarabati wa barabara zilizoharibika 

kutokana na mvua; na  

d) Mahitaji ya fedha za mishahara kwa watumishi wa Hospitali ya 

CCBRT.    

 

2.4.2. Hoja zilizotokana na Mjadala Bungeni wakati wa Kujadili Bajeti 

za Wizara (Kanuni ya 124) 

Mheshimiwa Spika, Hoja zilizotokana na mjadala wa utekelezaji wa 

Bajeti za Wizara kwa mwaka 2022/23 na makadirio ya mapato na 

matumizi ya Wizara kwa mwaka 2023/24 kwa mujibu wa Kanuni ya 

124(1) ni kama ifuatavyo: -   

 

a) Uagizaji wa Mafuta ghafi ya Mchikichi (Crude Palm Oil) kutoka 

nje pamoja na Uzalishaji wa Mafuta ya kula Nchini kutokana na 

mbegu za Pamba, Michikichi na Alizeti   

Mheshimiwa Spika, mwaka 2022 Serikali kupitia Jumuiya ya Afrika 

Mashariki ilifanya mabadiliko ya Sheria ya Ushuru wa Forodha ili 

kupunguza ushuru wa Forodha wa uagizaji wa mafuta ghafi ya 

Mchikichi (Crude Palm Oil) kutoka asilimia 25 hadi asilimia 0, kwa 

lengo kusaidia viwanda vya ndani vinavyo chakata mafuta ya 

Mchikichi (Crude Palm Oil) vipate malighafi na kusaidia upatikanaji 

wa bidhaa hiyo kwa bei nafuu. Kwa upande mmoja hatua hizi 

zilileta manufaa kwa upatikanaji wa mafuta ya kula nchini na kwa 

upande mwingine zilisababisha wakulima wa zao la alizeti kukosa 

soko la zao hilo.   

  

Mheshimiwa Spika, kufuatia changamoto hiyo Kamati ilitoa 

mapendekezo yafuatayo: -   

i. Kuanzisha utaratibu wa kutoa vibali vya uagizaji wa mafuta ya 

kula kwa kulinganisha na mahitaji (Import quota permit);   

ii. Kuendelea na utaratibu wa kutoza kwa kiwango cha asilimia 

0 cha Kodi ya Ongezeko la Thamani (VAT) kwa mafuta 

yanayotokana na mbegu za ndani yaliyochujwa mara mbili 

(Double Refined) kwa sababu hatua hii itachochea uzalishaji 

wa mafuta ndani ya nchi; na  

iii. Viwanda vya ndani ambavyo vinachakata mafuta ghafi ya 

Mchikichi (Crude Palm Oil) na kuyauza nje ya nchi viwekewe 

utaratibu maalum wa kuviwezesha kuingiza mafuta hayo, 

kuyachakata na baada ya kuyauza vithibitshe mauzo ya 

mafuta hayo nje ya nchi. Hatua hii itazuia mafuta 

yanayozalishwa nchini kwa lengo la kuuzwa nje ya nchi 

kuuzwa ndani ya nchi;   

   

Mheshimiwa Spika, Serikali ilipokea mapendekezo hayo na kupitia 

Mamlaka ya Mapato Tanzania (TRA), Wizara ya Mipango na 

Uwekezaji na Wizara ya Viwanda na Biashara inafanyia kazi 

utaratibu utakaoongeza udhibiti zaidi kwa viwanda vinavyochakata 

mafuta ghafi ya chikichi yaliyoagizwa kutoka nje ya nchi kwa lengo 

la kuchakata na kuuza nje (re export) ili kuhakikisha mafuta hayo 

hayauzwi hapa nchini. Aidha, mbinu za kiforodha zitatumika ikiwa ni 

pamoja na kuangalia uwezekano wa kuwa na utaratibu wa 

kuzalisha chini ya ghala la kiforodha (bonded warehouse). Vilevile, 

Serikali ilikubali kuendelea kutoza kiwango cha asilimia 0 cha Kodi 

ya Ongezeko la Thamani kwa mafuta yanayotokana na mbegu za 

ndani yaliyochujwa mara mbili.   

  

b) Mamlaka ya Uhifadhi wa Wanyamapori Tanzania (TAWA) 

Mheshimiwa Spika, kumekuwa na changamoto ya wanyamapori 

kuvamia na kudhuru binadamu pamoja na kufanya uharibifu katika 

makazi na mashamba ya wananchi. Kutokana na changamoto ya 

uwezo mdogo wa kifedha, rasilimali watu pamoja na vifaa, TAWA 

inashindwa kuzuia na kudhibiti wanyamapori waharibifu ipasavyo. 

Vilevile, Kamati ilibaini kwamba mahitaji halisi ya bajeti ya TAWA kwa 

mwaka 2023/24 ni shilingi bilioni 178.18 na ukomo wa bajeti ulikuwa 

ni Shilingi bilioni 128.69, hivyo kuna nakisi ya shilingi bilioni 49.49 

ukilinganisha na mahitaji.   

  

Mheshimiwa Spika, kufuatia changamoto hizo, Kamati iliishauri 

Serikali yafuatayo;   

  

i. Kutenga shilingi bilioni 9.93 kwa ajili ya ununuzi wa helikopta 

ndogo aina ya H.125 Airbus yenye uwezo wa kupaa katika anga 

la chini (low altitude) kwa ajili ya kudhibiti wanyamapori 

waharibifu; na  

  

ii. Kuongeza Bajeti ya matumizi mengineyo ya TAWA kwa shilingi 

bilioni 5 ili kuongeza uwezo wa Mamlaka kudhibiti maeneo yenye 

changamoto kubwa ya Wanyamapori waharibifu.   

  

Mheshimiwa Spika, Serikali ilikubali ushauri wa Kamati na katika 

mwaka wa fedha 2023/24, Serikali kupitia Shirika la Hifadhi za Taifa 

(TANAPA) imepanga kununua helikopta moja aina ya Robinson R 44 

Raven II yenye uwezo wa kupaa katika anga la chini (low altitude) 

ambayo itatumiwa kwenye hifadhi ya Taifa ya Serengeti na maeneo 

yanayosimamiwa na TAWA.   

  

c) Utozaji wa Ushuru wa Forodha kwa Bidhaa ya Kitenge   

Mheshimiwa Spika, Kamati ilifanya uchambuzi na kubaini kwamba 

bidhaa ya kitenge kwa mujibu wa Protokali ya Ushuru wa Forodha 

ya Jumuiya ya Afrika Mashariki, imewekwa kwenye kundi la bidhaa 

nyeti (Sensitive Item). Aidha, Kamati ilibaini kwamba changamoto 

kubwa zinazoikabili bidhaa ya kitenge nchini ni viwanda vya ndani 

kutokuwa na uwezo wa kuzalisha vitenge vya kutosha na vyenye 

ubora pamoja na gharama za kuingiza vitenge Tanzania kuwa 

kubwa. Bidhaa hii inatozwa ushuru wa forodha wa dola ya Marekani 

0.5 kwa mita, tozo ya dola ya Marekani 0.8 kwa mita kwa kitenge 

cha pamba na tozo ya dola ya Marekani 0.7 kwa mita kwa kitenge 

cha polyester kinapofika nchini. Gharama hizi ni kubwa ukilinganisha 

na nchi zinazotuzunguka za Kenya, Malawi, Zambia, Uganda na 

Tanzania Zanzibar. Hali hii huchochea biashara ya magendo 

mipakani na kuikosesha Serikali Mapato.   

  

Mheshimiwa Spika, Kamati iliishauri Serikali, na Serikali ilikubali 

kushusha viwango vinavyotozwa katika thamani ya vitenge 

vinapofika nchini (Cost Insurance and Freight-CIF) kwa vitenge vya 

pamba kutoka dola ya Marekani 0.8 kwa mita hadi dola ya 

Marekani 0.4 kwa mita na Vitenge vya polyester kutoka dola ya 

Marekani 0.7 kwa mita hadi dola ya Marekani 0.36 kwa mita. Aidha, 

Kamati iliishauri Serikali kuweka utaratibu maalum utakaosaidia 

viwanda vya ndani vipate pamba kwa mwaka mzima ili visiagize 

nyuzi za pamba (yarn) kutoka nje ya nchi.   

  

Mheshimiwa Spika, Serikali ilipokea ushauri wa Kamati, ambapo 

kupitia hotuba ya Bajeti Kuu ya Serikali kwa mwaka 2023/24, Serikali 

ilipunguza ushuru wa forodha kutoka kiwango cha asilimia 50 hadi 

asilimia 35 kwenye vitenge vinavyoagizwa kutoka nje ya nchi ikiwa 

ni hatua muhimu katika kutoa unafuu. Aidha, kuhusu utaratibu 

maalum wa ununuzi na upatikanaji wa pamba kwa mwaka mzima 

katika viwanda vya ndani, Serikali inaendelea kulifanyia kazi 

pendekezo hili ili kuja na hatua nzuri za kukabiliana na changamoto 

iliyopo hivi sasa.  

  

d) Changamoto ya upatikanaji wa Fedha za Kigeni nchini  

Mheshimiwa Spika, kufuatia changamoto ya uhaba wa fedha za 

kigeni uliochangiwa na sababu mbalimbali, Kamati iliishauri Serikali 

masuala yafuatayo;   

  

i. Malipo yote yanayofanyika ndani ya nchi yafanyike kwa shilingi 

za Kitanzania mfano ada za shule za Kimataifa, kodi za nyumba, 

malipo ya wafanyakazi wa sekta binafsi hoteli na malipo ya 

huduma zinazotolewa na makampuni ya ndani;   

ii. Kufanya uchambuzi na kubaini bidhaa ambazo si za msingi na 

zinaagizwa kwa wingi kutoka nje kuziongezea kodi ili kupunguza 

uagizwaji wake;   

iii. Kuangalia upya utozaji wa kodi kwa sekta ya utalii ili kuvutia 

watalii wengi zaidi;   

iv. Kuharakisha mchakato wa Benki Kuu kununua na kutunza 

dhahabu kama akiba fedha (Gold reserve);   

v. Kuongeza thamani na mauzo nje kwa bidhaa za asili; na   

vi. Malighafi za miradi inayotekelezwa na Serikali zinunuliwe kutoka 

ndani na endapo hazipatikani ndipo ziagizwe kutoka nje.   

 

Mheshimiwa Spika, Serikali ilipokea ushauri wa Kamati, na kwa sasa 

Serikali imeanzisha zoezi la kununua dhahabu kama akiba ya fedha 

za kigeni. Aidha, Serikali itaendelea kuboresha mazingira ya 

uwekezaji ili kuvutia uwekezaji katika viwanda vya kuongeza 

thamani ya bidhaa na mazao ya asili.   

  

e) Mfumo wa Stempu za Kodi za kielektroniki (Electronic Tax Stemp-

ETS)   

  

Mheshimiwa Spika, mfumo wa Stempu za Kodi za Kielektroniki (ETS) 

umekuwa unalalamikiwa na wafanyabiashara wa ndani hususan 

wazalishaji wa vinywaji na sigara kutokana na gharama kubwa. 

Gharama hizo zimesababisha kuongezeka kwa gharama za 

uendeshaji kwa wafanyabiashara. Aidha, ilibainika kuwa gharama 

ya stempu moja ni kubwa kuliko ushuru wa bidhaa (Excise duty) 

inayotozwa katika baadhi ya bidhaa na Serikali. Kamati inatambua 

jitihada za Serikali katika kupunguza viwango vya ushuru wa stempu 

kwa kushauriana na muwekezaji anayemiliki na kuendesha mfumo 

uliopo. Hata hivyo, uchambuzi wa Kamati umebaini kwamba ushuru 

wa stempu umepungua kati ya asilimia 14 hadi asilimia 34 chini ya 

punguzo la asilimia 75 lililopendekezwa na Shirikisho la Wamiliki wa 

Viwanda (Confideration of Tanzania Industries - CTI). 

Jedwali Na. 2 Ulinganisho wa Bei za Stempu za Kieletroniki 

(Electronic Tax Stamp)  

Na.  Aina ya Bidhaa  Chanzo  Bei ya zamani 

kwa 

stempu'1000’  

Bei mpya 

kwa stempu  

'1000’  

Punguzo Kwa  

asilimia(%)  

1  Pombe kali, na pombe 

kali za mvuke  

Zote  42,214.37  33,392.00  -20.90  

2  Mvinyo wa zabibu  

n.k  

Zote  42,214.37  33,392.00  -20.90  

Mvinyo wa matunda 

kama vile ndizi na 

nyanya n.k  

Wenye 

matunda ya 

ndani kwa 

asilimia 75% 

au zaidi  

17,435.37  11,482.00  -34.15  

3  Sigara au bidhaa 

mbadala wa  

tumbaku  

Zote  42,214.37  29,854.00  -29.28  

Bidhaa nyingine za 

tumbaku n.k  

Zote  42,214.37  29,854.00  -29.28  

4  Bia n.k  Zinazozalishwa 

nchini  

18,312.91  14,857.00  -18.87  

Bia iliyotengenezwa kwa 

kimea n.k  

Zinazoingizwa 

kutoka nje  

23,093.20  17,795.00  -22.94  

5  Juisi za matunda na 

mbogamboga  

Zinazozalishwa  

nchini (kwa 

matunda ya  

ndani)  

8,082.62  6,889.00  -14.77  

Juisi ya matunda 

ikiwemo ya zabibu, juisi 

ya bogamboga 

zisizowekwa chachu 

Zinazoagizwa 

kutoka nje  

15,264.51  10,068.00  -34.04  

6  Maji ya chupa  Zote  8,082.62  6,889.00  -14.77  

7  Vinywaji vilaini au maji 

yaliyoongezewa ladha 

na vinywaji vingine 

visivyo na kilevi bila 

kujuisha juisi za matunda 

Zilizo chini ya 

Tarrif namba  

2202.10.00  

8,082.62  6,889.00  -14.77  

Vinywaji vilaini au maji 

yaliyoongezewa ladha 

na vinywaji vingine 

visivyo na kilevi bila 

kujuisha juisi za matunda  

Vinywaji 

vingine chini 

ya tarrif 

namba  

2202.91.00  na  

2202.99.00  

15,264.81  10,068.00  -34.04  

8  Bidhaa za filamu na 

muziki (Yaan  

CDLVCDsldvdlkanda 

zilizorekodiwa  

Zote  16,165.24  16,165.24  0.00  

Chanzo: Mamlaka ya Mapato Tanzania (TRA)  

 

Mheshimiwa Spika, kutokana na changamoto hiyo Kamati 

ilipendekeza masuala yafuatayo kwa Serikali;   

i. Mamlaka ya Mapato ibainishe mkakati wake wa muda mfupi na 

mrefu wa namna ya kuendesha na kumiliki mfumo huo; na  

ii. Kuanzisha upya mchakato wa kumpata mzabuni wa kutoa 

huduma ya Stempu za Kielektroniki;   

 

Mheshimiwa Spika, Serikali ilikubaliana na mapendekezo ya Kamati 

na kuunda timu shirikishi kwa lengo la kutembelea Makampuni 

mbalimbali ndani na nje ya nchi ili kutafuta na kupata mfumo bora 

na wa gharama nafuu.   

 

f) Mradi wa Uboreshaji wa Milki ya Ardhi (LTP)   

Mheshimiwa Spika, Serikali ya Tanzania ilipata Mkopo wa miaka 4 

wa Dola ya Marekani milioni 150 sawa na wastani wa shilingi bilioni 

351.77 kutoka Benki ya Dunia kwa ajili ya matumizi bora ya ardhi 

ikiwemo upimaji, urasimishaji wa ardhi na ugawaji wa hati, mradi huu 

ulianza kutekelezwa mwaka wa fedha 2022/23. Kamati ilipitia 

mgawanyo wa fedha hizo na kubaini kwamba baadhi ya matumizi 

yake hayatakuwa na manufaa ya muda mrefu kwenye sekta ya 

ardhi.  Hivyo, Kamati iliishauri Serikali kwa kuwa majukumu mengine 

ya mkopo huo ni ya kawaida katika utekelezaji wa shughuli za 

Serikali, ni vyema Tume ya Taifa ya Mipango ya Matumizi ya Ardhi 

itengewe jumla ya shilingi bilioni 30 kwa muda wote wa mradi ili 

iweze kupima vijiji 1200 kwa gharama ya shilingi milioni 25 kwa kila 

kijiji.    

 

Mheshimiwa Spika, Serikali ilipokea mapendekezo ya Kamati na 

kufanya mapitio kwa baadhi ya vipengele vya mradi na kuongeza 

idadi ya vijiji vitakavyoandaliwa mipango ya matumizi ya ardhi ili 

kupunguza migogoro ya ardhi nchini. 

   

g) Mamlaka ya Kudhibiti na Kupambana na Dawa za Kulevya   

Mheshimiwa Spika, katika mwaka wa Fedha 2023/24 Fungu 91, 

lilihitaji nyongeza za fedha ya shilingi bilioni 12.46 kwa ajili ya 

kutekeleza majukumu yake ya msingi ya operesheni mbalimbali za 

udhibiti na ukamataji wa dawa za kulevya baharini, katika viwanja 

vya ndege na nchi kavu. Baada ya Kamati kufanya uchambuzi, 

ilipendekeza Fungu hili liongezewe shilingi bilioni 10.46.  

 

Mheshimiwa Spika, Serikali ilikubali pendekezo la Kamati na kuahidi 

kuangalia uwezekano wa kugharamia upungufu wa kibajeti 

utakaojitokeza katika kipindi cha nusu mwaka cha mapitio ya 

utekelezaji wa bajeti ya Serikali mwezi Desemba, 2023. Hata hivyo, 

Kamati ilibaini mpaka hadi kufikia mwezi Januari, 2024 hakuna fedha 

zilizotolewa kwa mamlaka hiyo.  

 

2.5. Ziara za Kamati za Kukagua Miradi ya Maendeleo pamoja na 

mafunzo   

Mheshimiwa Spika, katika kipindi cha Februari, 2023 hadi Januari, 

2024, Kamati ilifanya ziara katika mikoa ya Pwani, Dar es Salaam, 

Arusha, Manyara, Singida, Tabora, Iringa, Dodoma na Kilimanjaro.  

 

Ziara hizo zilikuwa na malengo yafuatayo: -    

i. Kukagua miradi ya maendeleo na kupokea Taarifa za Utendaji 

kazi wa Taasisi zinazosimamiwa na Kamati;   

ii. Kukagua miradi ya maendeleo ya kimkakati (Strategic/Flagship 

Projects);  

iii. Kukagua endapo miradi iliyotekelezwa inaendana na thamani 

halisi ya fedha;  

iv. Kubaini endapo kuna changamoto zozote za kifedha, 

kiutendaji, kiuendeshaji pamoja na ufanisi katika utekelezaji; na  

v. Endapo matakwa ya Sheria ya Bajeti Sura 439 yamefuatwa 

kikamilifu katika utekelezaji wa miradi pamoja na usimamizi wa 

fedha za umma   

  

2.5.1. Masuala muhimu yaliyojitokeza   

2.5.1.1. Mradi wa Bwawa la Kufua Umeme la Mwalimu Nyerere 

(JNHPP)   

Mheshimiwa Spika, Mradi wa Bwawa la Kufua Umeme la Mwalimu 

Nyerere ukikamilika unatarajiwa kuwa na uwezo wa kuzalisha 

umeme wa Megawati 2,115. Kiwango hiki cha uzalishaji kitakuwa ni 

kikubwa kuliko vyanzo vyote vya umeme vilivyopo nchini hivi sasa. 

Gharama ya mradi ni shilingi trilioni 6.56. Hadi kufikia mwezi Julai, 

2023 jumla ya shilingi trilioni 5.53 zilikuwa zimetumika sawa na 

asilimia 84.35 ya fedha zote za mradi. Aidha, malipo yaliyofanyika ni 

sawa na asilimia 100 ya malipo yaliyoidhinishwa kulingana na 

utekelezaji.    

 

Mheshimiwa Spika, baada ya Kamati kupokea Taarifa ya Mradi 

pamoja na kukagua utekelezaji wake Kamati ilishauri masuala 

yafuatayo: -   

i. Kabla ya mkandarasi kukamilisha na kukabidhi mradi 

kuhakikisha anahamisha ujuzi na utaalamu kwa watanzania 

walioko eneo la mradi (technology transfer) ili waweze 

kuendesha mitambo na mfumo wote wa uzalishaji wa umeme 

pindi mkandarasi atakapomaliza kazi yake;    

ii. Kuangalia uwezekano wa kuajiri baadhi ya vijana walioshiriki 

katika ujenzi wa mradi kwa maeneo ambayo wamepata ujuzi 

wa kutosha;    

iii. Serikali kuhakikisha inadhibiti upotevu wa umeme kutoka 

asilimia 15 ya sasa hadi viwango vya upotevu vinavyokubalika 

kimataifa ambavyo ni asilimia 8 - 9;   

iv. Serikali ihakikishe kwamba jamii inayozunguka maeneo ya mradi 

inanufaika na mchango wa hisani kwa jamii (Corporate Social 

Responsibility CSR);  

v. Ofisi ya Makamu wa Rais Mazingira kwa kushirikiana na Wizara 

ya Nishati kushirikiana katika kutunza mazingira ya vyanzo vya 

maji vya mto Rufiji ili kuhakikisha bwawa linapata maji ya 

kutosha muda wote na kuendelea kuhifadhi viumbe maji 

vilivyopo; na  

vi. Kuimarisha usalama wa eneo la mradi ili kuwalinda wafanyakazi 

na familia zao dhidi ya wanyama wakali kwa kujenga uzio 

katika makazi ya wafanyakazi.   

 

Mheshimiwa Spika, Serikali ilikubali kuyafanyia kazi mapendekezo 

hayo ya kamati na mengine tayari yalikuwa yamezingatiwa wakati 

mradi unabuniwa.  

 

2.5.1.2. Miradi ya Ujenzi wa Mabwawa ya Umwagiliaji pamoja na 

Mashamba ya Mbegu  

Mheshimiwa Spika, Kamati ilitembelea miradi ya mabwawa ya 

umwagiliaji katika Mikoa ya Dodoma, Manyara, Arusha, Singida, 

Tabora na Iringa yenye thamani ya zaidi ya shilingi bilioni 100. Lengo 

la ziara hiyo ilikuwa ni kukagua utekelezaji wa miradi hiyo 

inayotekelezwa chini ya mkopo wa ECF (Extended Credit Facility). 

Miradi hii ikikamilika itasaidia kuongeza ukubwa wa eneo la 

umwagiliaji na kupunguza kilimo cha kutegemea mvua. Baada ya 

Ziara Kamati iliishauri Serikali masuala yafuatayo: -  

 

i. Kukamilisha miradi kwa wakati ili kupunguza gharama za ujenzi 

ambazo zinaweza kuongezeka kutokana na kuchelewa 

kukamilika kwa miradi hiyo;  

ii. Kukamilisha ulipaji wa fidia kwa wananchi wote wanaostahili 

kulipwa fidia;  

iii. Kuhakikisha inawasimamia wakulima watakao gawiwa 

maeneo ili wafanye kilimo chenye tija; na  



14 FEBRUARI, 2024 

184 

 

iv. Juhudi hizi za ujenzi wa mabwawa ziende sambamba na 

utafutaji wa masoko ya mazao ndani na nje ya nchi ili pindi 

uzalishaji utakapoanza kusiwe na changamoto ya masoko.  

 

Mheshimiwa Spika, Vilevile, Kamati iliishauri Serikali kutenga Bajeti ya 

kutosha kwa Taasisi ya Utafiti wa Kilimo Tanzania (Tanzania 

Agricultural Research Institute-TARI) ambae ndiyoTaasisi ya utafiti wa 

mbegu bora. Taasisi hii ikipatiwa fedha za kutosha ili kuzalisha 

mbegu bora ili kuboresha kilimo chenye tija.  

 

2.5.1.3.   Mradi wa Maji wa Buzuruga  

Mheshimiwa Spika, Kamati ilitembelea mradi wa maji uliopo katika 

eneo la Buzuruga jijini Mwanza ambao unachukua maji kutoka Ziwa 

Viktoria. Mradi huu ni chanzo cha pili cha uzalishaji na usambazaji 

wa maji katika jiji hilo na una uwezo wa kuzalisha maji lita milioni 48 

kwa siku. Mradi unatarajiwa kunufaisha wakazi 450,000 katika 

maeneo ya Nyamagana, Ilemela, Misungwi na Magu pindi 

utakapokamilika mwezi Oktoba, 2024. Jumla ya gharama ya mradi 

huu ni Pauni milioni 31.   

  

Mheshimiwa Spika, katika ziara hiyo, Kamati iliishauri Serikali masuala 

yafuatayo: -  

i. Kuhakikisha fedha za maendeleo zinatolewa kwa wakati ili 

kutekeleza miradi ya maendeleo;  

ii. Kuhakikisha kunakuwa na umeme wa uhakika kwa ajili ya 

kuendesha mitambo ili kuepuka matumizi ya umeme wa 

kangavuke (generator) ambao ni wa gharama;  

iii. Wizara ya Maji ihakikishe kwamba kuna kuwa na miundombinu 

ya usambazaji ili maji yawafikie walengwa kikamilifu;  

iv. Juhudi za kusambaza maji safi ziende sambamba na kuzuia 

uchafuzi wa Ziwa Viktoria ili wananchi wapate maji safi na 

salama;  

v. Serikali ihakikishe dawa zinazotumika kutibu maji hazina madhara 

hasi kwa watumiaji; na  

vi. Kudhibiti upotevu wa maji.  

2.5.1.4. Mradi wa Njia ya Kusafirisha Umeme kwa Ajili ya Uendeshaji 

wa Treni ya Kisasa ya Mwendokasi (SGR)  

Mheshimiwa Spika, Kamati ilitembelea mradi wa njia ya kusafirisha 

umeme wa Msongo wa kV 220 kwa ajili ya uendeshaji wa treni ya 

kisasa ya mwendokasi (SGR). Awamu ya kwanza ya mradi huu 

ambayo imekamilika kwa asilimia 100, uligharimu shilingi bilioni 

76.23. Awamu hii ilihusisha upanuzi wa kituo cha Kinyerezi na ujenzi 

wa njia ya kusafirisha umeme wa msongo wa kV 220 kutoka Kinyerezi 

(Dar es Salaam) hadi Kingolwira (Morogoro). Njia hii ina urefu wa 

Kilomita 160 ambayo itakuwa na umeme wa uhakika utakaolisha 

vituo vyote vinne vya kupoza umeme vilivyopo katika reli ya kisasa 

ya Pugu, Ruvu, Kidugalo na Kingolwira.   

 

Mheshimiwa Spika, Awamu ya pili ya mradi wa njia ya kusafirisha 

umeme, umegawanyika katika lot mbili ya SGR Lot 2-1 na SGR Lot 2-

2 inahusu ujenzi wa miundombinu ya kusafirisha umeme wa msongo 

wa kV 220 wenye urefu wa kilomita 416 kutoka Msamvu- Morogoro 

hadi Kintiku-Singida. Gharama ya mradi ni shilingi bilioni 97.5 na 

gharama ya mhandisi mshauri ambaye anasimamia kazi katika SGR 

Lot 2-1 na SGR Lot 2-2 ni shilingi bilioni 4.53. Zoezi la ulipaji wa fidia 

kwa wananchi wanaopaswa kupisha maeneo ya ujenzi wa mradi 

linatekelezwa na Shirika la Reli Tanzania (TRC). Katika sehemu ya 

awamu ya kwanza inayohusu ujenzi wa njia ya umeme kutoka Dar 

es Salaam hadi Morogoro, zoezi la ulipaji fidia limekamilika kwa 

asilimia 100 ambapo jumla ya shilingi bilioni 12.67 zililipwa kwa 

wananchi 4,792. Aidha, sehemu ya awamu ya pili zoezi la ulipaji wa 

fidia kutoka Msamvu (Morogoro) hadi Kintiku (Singida) limekamilika 

kwa asilimia 100 ambapo jumla ya shilingi bilioni 15.09 zimelipwa 

kwa wananchi 4,314.  

 

Mheshimiwa Spika, kwa kuwa asilimia 65 ya umeme utakaotumika 

katika uendeshaji wa treni ya kisasa unazalishwa na gesi ambayo 

inazalishwa na kusambazwa na Shirika la Maendeleo ya Petroli 

(TPDC), Kamati inashauri kwa kuwa visima vilivyopo ni vya muda 

mrefu kuna haja ya kufanya utafiti ili kupata visima vipya na 

kuongeza uzalishaji wa gesi ambao utachangia ongezeko la 

uzalishaji wa umeme.  

 

2.5.1.4.1. Mamlaka ya Udhibiti wa Manunuzi ya Umma (PPRA)   

Mheshimiwa Spika, Kamati ilipata fursa ya kutembelea Chuo Kikuu 

cha Mkwawa Iringa ambapo ujenzi wa mfumo mpya wa Manunuzi 

(Nest) unajengwa kwa lengo la kupewa mafunzo juu ya ujenzi wa 

mfumo huo. Kamati ilijulishwa kwamba mfumo huo utasaidia kwa 

kiasi kikubwa kuokoa fedha za Serikali huku ukiendana na Sheria 

mpya ya Ununuzi wa Umma ya mwaka 2023. Aidha, mfumo huo 

utaongeza uwazi na uwajibikaji, kupunguza mianya ya rushwa na 

kuleta thamani halisi ya fedha katika manunuzi ya umma.   

 

 

2.5.1.4.2.  Wakala wa Usalama na Afya Mahala pa Kazi (OSHA)  

Mheshimiwa Spika, Kamati ilitembelea Ofisi za Wakala wa Usalama 

Mahala pa Kazi katika Mikoa ya Arusha na Kilimanjaro ili kuona 

utendaji kazi wa wakala katika kutekeleza majukumu yake. Kamati 

ilitembelea Mashamba ya Rijk Zwaan Mkoani Arusha na Mashamba 

ya Kahawa mkoani Kilimanjaro (Kilimanjaro Plantation) ili kujiridhisha 

endapo wakala anahakikisha waajiri wanazingatia masuala ya 

usalama kwa wafanyakazi na mazingira.   

 

Mheshimiwa Spika, katika ziara hiyo Kamati ilishauri masuala 

yafuatayo;  

i. Wakala kupunguza gharama za kufanya vipimo vya afya kwa 

wafanyazi jambo ambalo limekuwa likilalamikiwa na 

wafanyabiashara na wamiliki wa viwanda kwa muda mrefu.   

ii. OSHA ilishauriwa kutembelea maeneo ya kazi na viwanda 

mara kwa mara ili kuhakikisha hakuna ukiukwaji wa Sheria za 

usalama mahala pa kazi. 

  

2.5.1.4.3. Utendaji kazi na miradi inayotekelezwa na Tume ya Nguvu 

za Atomu Tanzania  

Mheshimiwa Spika, Kamati ilitembelea makao makuu ya Tume ya 

Nguvu za Atomu Tanzania (Tanzania Atomic Energy Commission-

TAEC) Mkoani Arusha. Lengo la ziara hiyo ilikuwa ni kukagua 

viwango vya tozo vinavyotozwa na Tume kama vina akisi huduma 

zinazotolewa.    

 

Mheshimiwa Spika, Kamati iliridhishwa kwamba gharama 

zinazotozwa ni za chini ukilinganisha na huduma inayotolewa. 

Aidha, Kamati ilitaarifiwa kwamba Tume imepata mafanikio 

mbalimbali ikiwemo kuongeza matumizi ya TEHAMA katika ukaguzi 

wa sampuli mbalimbali. Hatua hii imesababisha Mataifa ya jirani kuja 

kupata uzoefu katika Tume hiyo.   

 

Mheshimiwa Spika, Kamati iliishauri Tume masuala yafutayo;  

i. Kuandaa mtaala maalumu ili utumike katika kuanzisha 

Taasisi ya Umahiri ili kuzalisha wataalamu wengi zaidi nchini 

kuliko kuwapeleka kusoma nje ya nchi; na    

ii. Kuweka mkakati maalumu wa kupata fedha ili kutoa 

misamaha kwa baadhi ya ada na tozo kwa wakulima 

wadogo ili waweze kuuza mazao yao nje ya nchi.  

 

2.6. Mafunzo kwa Kamati    

Mheshimiwa Spika, katika kipindi cha mwaka mmoja Kamati ilipata 

mafunzo mbalimbali ili kuwajengea uwezo na kuwapatia ujuzi 

wajumbe wa Kamati katika kutekeleza majukumu yao. Ofisi ya 

Bunge kwa kushirikiana na Wizara, Mamlaka, Wakala na Sekta 

Binafsi waliwezesha mafunzo kwa Kamati katika nyanja zifuatazo: -  

 

i.      Mfumo wa Ulipaji Serikalini (MUSE);   

ii. Utendaji kazi wa mfumo wa Mahakama;   

iii. Uendeshaji wa Mfuko wa Barabara pamoja na vyanzo vya 

mapato vya Mfuko wa huo;   

iv. Mfumo wa Utekelezaji wa Miradi kwa njia ya Ubia baina ya 

Sekta ya Umma na Sekta Binafsi (PPP)   

v. Mifumo ya Kukusanya Mapato ya Mamlaka ya Mapato 

Tanzania ya TANCIS, IDRAS na VAT-Refund; 

vi.   Sheria ya usalama na afya mahala pa kazi na changamoto 

zake (OSHA);   

vii. Sheria mpya ya Ununuzi wa Umma na Mfumo mpya wa 

Ununuzi wa NeST (PPRA);  

viii. Uchambuzi wa Mpango wa Maendeleo wa Taifa na 

vipaumbele vyake;   

ix. Kanuni za Usimamizi wa Biashara ya Hewa ukaa, kanuni za 

udhibiti na usimamizi na mchango wake katika Pato la Taifa;   

x. Muundo na majukumu ya TRA;   

xi. Mikakati ya Benki Kuu kutumia dhahabu kama akiba ya fedha 

za kigeni;   

xii. Mafunzo kuhusu Mkongo wa Taifa wa Mawasiliano 

unaoendeshwa na Kampuni ya TTCL;  

xiii. Mfuko wa Uwekezaji wa Pamoja wa UTT AMIS;  

xiv. Majukumu ya Mamlaka ya Usimamizi wa Bima Tanzania (TIRA)  

xv. Ujenzi wa Barabara kwa Mfumo wa Engineering, Procurement, 

Construction- Financing (EPC+F);  xvi. Uhimilivu wa deni la 

Serikali pamoja na faida na hasara za kutumia mfumo wa 

EPC+F katika ujenzi wa barabara nchini;   

xvi. Utendaji kazi wa Credit Reference Bureau, Mwenendo wa soko 

la Mitaji ya dhamana za Serikali baada ya Benki kuu ya 

Tanzania kushusha viwango vya riba;  

xvii. Mizania ya Benki Kuu;   

xix. Sekta ya mafuta na gesi;   

xx. Mfumo wa uagizaji wa Mafuta wa Pamoja (Petroleum Bulk 

Procurement System) faida na hasara zake;   

xxi. Udhibiti wa bei za Huduma za Nishati na Maji;   

xxii. Usimamizi na usalama wa mifumo ya Serikali pamoja na 

utekelezaji wa sera ya Taifa ya TEHAMA;   

xxiii. Namna ya kuchambua na kuzitumia Taarifa za Mdhibiti na 

Mkaguzi Mkuu wa Serikali;   

xxiv. Muundo na Majukumu ya Ofisi ya Mdhibiti na Mkaguzi Mkuu 

wa Hesabu za Serikali (CAG);  

xxv. Ujenzi na uendelezaji wa miundombinu ya barabara chini ya 

Wakala wa barabara vijijini na Mijini (TARURA); na   

xxvi. Matokeo ya Sensa na Makazi na namna ya Kutumia Takwimu 

katika upangaji wa Mipango ya Kitaifa.  

Mheshimiwa Spika, Kamati inapenda kushukuru Ofisi ya Bunge 

pamoja na Taasisi zote za Umma na Binafsi kwa kuipatia mafunzo 

ambayo yameboresha utendaji kazi wake katika kufanya 

uchambuzi na kuishauri Serikali.   

   

SEHEMU YA TATU 

3.0. TATHMINI YA UTEKELEZAJI WA BAJETI YA SERIKALI KATIKA KIPINDI 

CHA NUSU MWAKA (TAREHE 1 JULAI HADI TAREHE 31 DESEMBA 

2023)   

 

Mheshimiwa Spika, katika mwaka wa fedha 2023/24, Serikali ililenga 

kufikia shabaha na malengo yafuatayo ya uchumi jumla na bajeti:  

i. Pato la Taifa linakadiriwa kukua kwa asilimia 5.2 mwaka 2023 

kutoka ukuaji wa asilimia 4.7 mwaka 2022;  

ii. Mfumuko wa bei unatarajiwa kubaki kwenye wigo wa tarakimu 

moja ya wastani wa asilimia 3.0 – 7.0 katika kipindi cha muda wa 

kati;  

iii. Mapato ya kodi kufikia asilimia 12.0 ya Pato la Taifa kwa mwaka 

wa fedha 2023/24 kutoka matarajio ya asilimia 11.5 ya mwaka 

wa fedha 2022/23;  

iv. Mapato ya ndani kufikia asilimia 14.9 ya Pato la Taifa kwa 

mwaka wa fedha 2023/24 kutoka matarajio ya asilimia 14.4 ya 

mwaka wa fedha 2022/23;  

v. Nakisi ya bajeti (ikijumuisha misaada) kuwa chini ya asilimia 3.0 

ya Pato la Taifa; na  

vi. Kuwa na akiba ya fedha za kigeni kwa kiwango cha kukidhi 

mahitaji ya uagizaji wa bidhaa na huduma kutoka nje ya Nchi 

kwa kipindi kisichopungua miezi minne (4).  

 

Mheshimiwa Spika, hivyo, tathmini iliyofanywa na Kamati 

imezingatia shabaha na malengo kama yalivyobainishwa hapo juu.   

  

3.1. VIASHIRIA VYA UCHUMI JUMLA  

3.1.1. Ukuaji wa Uchumi  

Mheshimiwa Spika, ukuaji wa uchumi wa Taifa kwa mwaka 2023 

unatarajiwa kufikia asilimia 5.2 ukilinganishwa na ukuaji wa asilimia 

4.7 na asilimia 4.9 kwa mwaka 2022 na 2021 mtawalia. Uchumi wa 

Taifa kwa kipindi cha miezi tisa ya mwaka 2023 ni wastani wa 

asilimia 5.3, hivyo kuna uwezekano wa kufikia ukuaji wa asilimia 5.2. 

kama ilivyo kwenye malengo na shabaha za  Bajeti.  

 

Mheshimiwa Spika, uchambuzi wa Kamati ulibaini kuwa ukuaji wa 

uchumi wa Taifa kwa kiasi kikubwa unachangiwa na uwekezaji wa 

Serikali (Public Sector Investment) katika sekta za miundombinu, 

nishati, huduma za kijamii na usafirishaji. Jambo hili ni jema lakini 

linaashiria kwamba Sekta binafsi ambayo ndio injini ya kuendesha 

uchumi, haijaweza kushiriki ipasavyo katika uchocheaji wa ukuaji wa 

uchumi. Serikali ina jukumu la kuweka mazingira wezeshi ili Sekta 

Binafsi iyatumie kama fursa katika kuwekeza na kufanya biashara. 

Endapo Sekta binafsi haitaweza kutumia mazingira hayo ni wazi 

kwamba Serikali haitapata manufaa ndani ya muda mfupi, wa kati 

na mrefu. Hivyo basi, Kamati inaishauri Serikali masuala yafuatayo:  

 

i. Kutekeleza miradi ya maendeleo yenye sura ya kibiashara kwa 

kushirikisha Sekta binafsi kwa mfumo wa Ubia baina ya Serikali 

na Sekta binafsi (PPP).   

ii. Kuhakikisha mfumo na sera za kodi zinatabirika ili kuvutia 

wawekezaji; na  

iii. Kutekeleza kikamilifu Mpango wa Kuboresha Mazingira ya 

Biashara (MKUMBI) ili kuchochea uwekezaji na kuondoa 

changamoto zilizopo.  

 

3.1.2. Akiba ya Fedha za Kigeni  

Mheshimiwa Spika, pamoja na kuwepo na changamoto ya uhaba 

wa fedha za kigeni hususan dola ya Marekani nchini, Serikali 

imeweza kuwa na akiba ya fedha za kigeni za kutosha. Hadi kufikia 

Desemba, 2023 akiba ya fedha za kigeni ilikuwa ni kiasi cha dola za 

marekani bilioni 5.45 ikilinganishwa na dola za marekani bilioni 5.18 

katika kipindi kama hicho mwaka 2022, sawa na ongezeko la 

asilimia 5.27. Kiwango hiki kiliweza kukidhi uagizaji wa bidhaa na 

huduma nje ya nchi kwa miezi 4.5 ikiwa ni juu ya kiwango cha 

kimataifa cha miezi 4.   

Mheshimiwa Spika, akiba hiyo inajumuisha akiba ya dhahabu fedha 

(gold reserve) yenye thamani ya dola za marekani milioni 23 sawa 

na kilo 354. Hatua hii ni utekelezaji wa ushauri wa Kamati wa kuanza 

kutunza dhahabu kama sehemu ya akiba ya fedha za kigeni. Kwa 

kuwa dhahabu inanunuliwa kwa shilingi za kitanzania, hatua 

inawezesha kuongeza akiba ya fedha za kigeni kwa kutumia shilingi 

ya Tanzania.  

 

3.1.3. Mfumuko wa Bei  

Mheshimiwa Spika, katika kipindi cha Julai hadi Desemba 2023, 

mfumuko wa bei ulishuka hadi kufikia asilimia 3.2 ukilinganishwa na 

asilimia 4.8 katika kipindi kama hicho mwaka 2022. Kushuka kwa 

mfumuko wa bei kumechangiwa na kupungua kwa bei ya nafaka 

hususan ngano, mchele, mahindi na mtama kufuatia hatua za 

Serikali kuongeza uzalishaji. Takwimu zinaonyesha kwamba 

utoshelevu wa chakula nchini ni asilimia 124, hivyo kusababisha 

mazao ya nafaka kupatikana kwa wingi na kwa bei nafuu. Aidha, 

mabadiliko ya Sheria ya Usalama wa Chakula Sura 249 ya mwaka 

2023 yalilenga kuongeza uzalishaji wa mazao ya biashara ambayo 

yanaagizwa kwa wingi kutoka nje ya nchi. Jedwali Na 3 linaonyesha 

mwenendo wa uzalishaji katika kipindi cha nusu mwaka.  

  

Jedwali Na. 3. Uzalishaji wa Mazao ya Chakula Julai – Desemba,  

2023   

Aina  Nafaka  Yasiyonafaka  Jumla  

Uzalishaji  11,448,757  8,953,258  20,402,014  

Mahitaji  10,427,327  5,963,077  16,390,404  

Uhaba(-)/ziada(+)  1,021,430  2,990,181  4,011,161  

Utoshelevu wa 

chakula (%)  

   124  

Chanzo: Wizara ya Kilimo  

3.1.4. Mikopo Chechefu  

Mheshimiwa Spika, hadi mwezi Novemba, 2023, mikopo chechefu 

ilipungua kufikia asilimia 4.82 ikilinganishwa na asilimia 7.17 katika 

kipindi kama hicho mwaka 2022, ikiwa ni chini ya ukomo wa wastani 

wa asilimia 5.0. Hatua hii ni ya kupongeza kwa kuwa inaashiria 

kwamba wakopaji wameweza kulipa mikopo yao kwa wakati. 

Ufanisi huu unaashiria kwamba sekta ya benki Nchini ni imara na 

inaweza kutoa mikopo kwa ajili ya shughuli mbalimbali za kiuchumi.  

 

3.1.5. Mikopo kwa Sekta Binafsi   

Mheshimiwa Spika, mikopo kwa sekta binafsi ilikua kwa wastani wa 

asilimia 19.5 katika kipindi cha Julai hadi Novemba 2023 

ikilinganishwa na wastani wa asilimia 21.8 katika kipindi kama hicho 

mwaka 2022. Ukuaji wa mikopo binafsi umeendelea kuwa juu ya 

makadirio ya ukuaji wa asilimia 16.4 kwa mujibu wa Tamko la Sera 

ya Fedha Mwezi Juni 2023, kutokana na utekelezaji thabiti wa sera 

ya fedha na kibajeti.   

  

Mheshimiwa Spika, shughuli za kilimo zimeendelea kunufaika kwa 

kiwango kikubwa, ikifuatiwa na shughuli za ujenzi, uchimbaji madini 

na mawe pamoja na mikopo binafsi kama inavyoonekana katika 

jedwali na 2. Ongezeko la ukuaji wa mikopo kwa shughuli za kilimo 

lilitokana pia na hatua za kisera zilizochukuliwa kwa lengo la 

kuchochea ukuaji wa mikopo kwa shughuli za kilimo kwa gharama 

nafuu ikiwemo kuanzishwa kwa mkopo maalumu wa shilingi trilioni 

moja (1) kutoka Benki Kuu. Hata hivyo, katika sekta ya kilimo kiasi 

kikubwa cha mikopo kilielekezwa kwenye biashara ya mazao ya 

kilimo na si katika uzalishaji.  

Jedwali Na. 4.Ukuaji wa Mikopo kwa Sekta Binafsi  Julai – Novemba 

2023 (%)  

Shughuli/Mwezi  
Julai  Agosti  

Septemba  
Oktoba  Novemba  Wastani  

Kilimo  46.4  52.4  55.5  34.6  38.9  45.6  

Usafiri  na  

Mawasiliano  
22.2  11.0  15.0  14.3  25.3  17.6  

Majengo na Ujenzi  26.1  30.5  22.6  37.3  23.3  28.0  

Binafsi  20.1  19.4  20.7  20.5  20.4  20.2  

Madini na Mawe  2.3  24.0  33.4  14.3  17.6  18.3  

Viwanda  7.9  2.3  -0.7  12.0  15.3  7.4  

Biashara  18.7  22.9  20.0  7.1  -0.4  13.6  

Hoteli na 

Migahawa  

1.4  1.6  -3.3  -4.2  -0.9  -1.1  

 Chanzo: Benki Kuu ya Tanzania   

  

Mheshimiwa Spika, Kamati imefanya uchambuzi kuhusu dirisha la 

mkopo wa shilingi trilioni 1 uliotolewa kupitia Tangazo la Benki Kuu la 

tarehe 27 Julai, 2021 na kubaini kwamba mpaka mwezi Desemba, 

2023 kiasi cha mkopo kilichokuwa kimetolewa ni shilingi bilioni 194.87 

sawa na asilimia 19.49 ya shilingi trilioni 1. Hivyo, Kamati inashauri 

masuala yafuatayo: -   

  

i. Kufanya tathmini ya matokeo ya mkopo huu kwenye sekta ya 

kilimo kuanzia Julai, 2021; na  

ii. Kwa kuwa mkopo huu umeonyesha kuwa na mafanikio kwa 

upande wa sekta ya kilimo, Kamati inaishauri Serikali kuangalia 

uwezekano wa kufufua mifuko ya dhamana (Guarantee 

Schemes) ili kuchochea ukuaji wa Sekta za Viwanda, Utalii, 

Mifugo na uvuvi.  

 

3.1.6. Ujazi wa Fedha  

Mheshimiwa Spika, ujazi wa fedha kwa tafsiri pana (M3) ulikua kwa 

wastani wa asilimia 15.7 kwa kipindi cha mwezi Julai hadi Novemba, 

2023. Ukuaji huu ni juu ya makadirio ya ukuaji wa asilimia 10.1 kwa 

mujibu wa Tamko la Sera ya Fedha la Mwezi Juni 2023. Ukuaji huu 

ulitokana na ongezeko la mikopo kwa sekta binafsi.    

 

Mheshimiwa Spika, mwenendo huu umeonyesha kuvuka lengo 

lililokuwa limewekwa na Benki Kuu. Benki Kuu inaweka lengo la ukuaji 

wa ujazi wa fedha ili kufikia udhibiti wa bei na kuchochea ukuaji wa 

uchumi. Aidha, kutokana na ugumu wa kutambua kiasi cha fedha 

taslimu zilizopo kwenye mzunguko na kuongezeka kwa bidhaa 

mpya za huduma za kifedha na mifumo ya malipo, kumesababisha 

ugumu katika kuweka malengo yaliyo sahihi na kupanga maoteo ya 

ukuaji wa fedha unaoendana na mahitaji ya uchumi.  

 

Mheshimiwa Spika, kufuatia changamoto hizi, Serikali kupitia Benki 

Kuu imeamua kubadili mfumo wa Sera ya Fedha na kuhamia 

kwenye mfumo unaotumia riba unaojulikana kama “inflation 

targeting, interest rate au price-based monetary policy”. Benki Kuu 

itakuwa inatoa mwelekeo wa riba itakayotumika katika soko la 

fedha baina ya mabenki. Riba hiyo inajulikana kama Riba ya Benki 

Kuu (Central Bank Rate - CBR). Mabadiliko katika riba hiyo 

yanaashiria mwelekeo wa Sera ya Fedha katika kuhakikisha kuwa 

ukwasi katika uchumi unaendana na malengo ya kudhibiti mfumuko 

wa bei na kuwezesha ukuaji wa uchumi. Riba hiyo pia itatumika 

kama kiashiria kimojawapo katika upangaji wa riba zinazotozwa na 

mabenki na taasisi nyingine za fedha nchini. Benki Kuu imeanza 

kutumia mfumo huu rasmi tarehe 19 Januari, 2024 kwa kuweka riba 

ya asilimia 5.5 (CBR). 

  

3.1.7. Thamani ya Shilingi  

Mheshimiwa Spika, katika kipindi cha Julai hadi Desemba 2023, dola 

moja ya Marekani ilibadilishwa kwa wastani wa shilingi 2,466.28 

ikilinganishwa na shilingi 2,318.33 katika kipindi kama hicho mwaka 

2022, sawa na kushuka thamani kwa asilimia 6.4. Moja ya sababu 

zilizochangia kushuka kwa thamani ya shilingi ni ongezeko la bei za 

bidhaa zinazoagizwa kutoka nchi washirika wakuu wa kibiashara na 

kusababisha mahitaji makubwa ya fedha za kigeni.   

Mheshimiwa Spika, Kamati imebaini kuwa ongezeko la mahitaji 

makubwa ya fedha za kigeni yamechangiwa pia na kiwango cha 

ubadilishaji wa fedha kisichoendana na hali halisi ya soko, ambapo 

viwango vya kubadilisha fedha vinavyotolewa na Benki Kuu 

haviendani na bei halisi ya soko. Hivyo, Kamati inaishauri Serikali 

kuangalia upya mfumo wa kupanga viwango vya ubadilishaji fedha 

ili viakisi hali halisi ya soko. 

    

3.1.8. Mwenendo wa Viwango vya Riba  

Mheshimiwa Spika, katika kipindi cha mwezi Julai hadi Novemba, 

2023 wastani wa riba za mikopo ulikuwa asilimia 15.54, ikilinganishwa 

na asilimia 16.10 katika kipindi kama hicho mwaka 2022/23. Aidha, 

katika kipindi cha mwezi Julai hadi Novemba, 2023 wastani wa riba 

za amana ulifikia asilimia 7.06 ikilinganishwa na asilimia 7.45 katika 

kipindi kama hicho mwaka 2022/23. Mwenendo huu ulichagizwa na 

utekelezaji wa sera wezeshi za kibajeti, usimamizi mzuri wa Sera ya 

Fedha katika kuchochea ongezeko la ukuaji wa mikopo kwa sekta 

binafsi, kupunguza riba za mikopo pamoja na kuongezeka kwa 

amana katika benki na hivyo kuongeza ukwasi katika sekta ya 

kibenki.  

 

3.1.9. Thamani ya Bidhaa na Huduma  

Mheshimiwa Spika, katika kipindi cha Julai hadi Novemba 2023, 

thamani ya mauzo ya bidhaa na huduma ilifikia dola za Marekani 

bilioni 6.67 ikilinganishwa na dola za Marekani bilioni 5.52 katika 

kipindi kama hicho mwaka 2022. Aidha, thamani ya bidhaa na 

huduma zilizoagizwa kutoka nje katika kipindi cha Julai hadi 

Novemba 2023 ilipungua hadi kufikia dola za Marekani bilioni 7.06 

ikilinganishwa na dola za Marekani bilioni 7.85 katika kipindi kama 

hicho mwaka 2022. Takwimu zinaonyesha kwamba nakisi ya urari wa 

jumla wa bidhaa na huduma umepungua kutoka dola za Marekani 

2331.5 hadi dola za Marekani 393.5 sawa na asilimia 83.12  

 

Mheshimiwa Spika, ufanisi huu ulichangiwa na hatua zifuatazo;  

i. Kuongeza uzalishaji wa bidhaa zinazoagizwa kutoka nje ya nchi 

kama mbolea, sukari, ngano na mafuta ya kupikia. Jitihada hizi 

zinapelekea kupunguza mahitaji ya fedha za kigeni;   

ii. Kuchagiza shughuli za uzalishaji wa bidhaa za kilimo na 

viwandani zinazozalishwa ndani ya nchi kwa lengo la 

kupunguza uagizaji wa bidhaa nje ya nchi (import substitution). 

Mfano, bidhaa za plastiki, ceramiki, mbolea, sukari na bidhaa 

nyingine;  

iii. Kupungua kwa gharama za usafirishaji mizigo kutoka nje (freight 

charges) ikilinganishwa na kipindi cha mwaka 2022 na wakati 

wa janga la UVIKO-19;   

iv. Kuongezeka kwa shughuli za utalii; na  

v. Kupokelewa kwa misaada na mikopo yenye masharti nafuu.  

 

Mheshimiwa Spika, Kamati inaipongeza Serikali kwa hatua zake 

madhubuti katika kuhakikisha uchumi wetu unakuwa imara. 

  

3.1.10. Deni la Serikali  

Mheshimiwa Spika, hadi mwezi Desemba 2023, deni la Serikali 

lilikuwa shilingi trilioni 87.47 ikilinganishwa na shilingi trilioni 74.75 

katika kipindi kama hicho mwaka 2022, sawa na ongezeko la 

asilimia 17.0. Kati ya kiasi hicho, deni la nje ni shilingi trilioni 56.79 na 

deni la ndani ni shilingi trilioni 30.67. Ongezeko la deni limetokana na 

ukopaji kwa ajili ya kugharamia miradi ya kimkakati ikiwemo ujenzi 

wa miundombinu ya barabara, reli, viwanja vya ndege, elimu, afya, 

kilimo, mifugo, nishati na maji. Aidha, katika kipindi cha miezi 6 

kuanzia Julai hadi Desemba, 2023 deni la Serikali limeongezeka kwa 

shilingi trilioni 7.14 kutoka shilingi trilioni 80.33 mwezi Juni, 2023 kufikia 

shilingi trilioni 87.47 mwezi Desemba, 2023.   

 

Mheshimiwa Spika, uchambuzi wa Kamati umebaini kuwa deni la 

nje limeongezeka kutokana na mabadiliko ya viwango vya 

kubadilisha fedha pamoja na riba kwa mikopo inayotegemea 

mabadiliko ya hali ya soko (floating rate). Asilimia 28.3 ya deni la nje 

lipo kwenye riba inayobadilika kulingana na soko (flexible exchange 

rate) na asilimia 71.7 ya deni ina riba isiyobadilika (fixed exchange 

rate). Kamati inashauri masuala yafuatayo: -  

i. Kuimarisha makusanyo ya ndani na kuendelea kutekeleza 

Mwongozo wa Ushirikiano wa Maendeleo – DCF ili kuondokana na 

mikopo ya kibiashara ambayo ina riba kubwa na inayobadilika 

kulingana na hali ya soko;    

ii. Serikali ihakikishe Taasisi zake zinazojiendesha kibiashara zinalipa 

mikopo yake ili kuepuka kihatarishi cha Mikopo Sanjari; na  

iii. Mikopo ya kibiashara ielekezwe katika miradi ambayo inaleta 

matokeo kwa muda mfupi.  

   

Jedwali Na. 5. Mgawanyo wa Deni la Serikali  

Chanzo  Jumla (Bilioni)  

Deni la Nje   56,793.43  

Mikopo ya Kibiashara  16,074.43  

Mikopo Nafuu  40,719.00  

Deni la Ndani  30,674.40  

Benki za Biashara  8,289.68  

Taasisi za Fedha   523.09  

Mifuko ya Jamii  8,551.24  

Kampuni za Bima  1,764.15  

Taasisi za Kigeni  1,006.93  

Mashirika Madogo  1,155.76  

Watu Binafsi  2,245.22  

Jumla ya Deni   87,467.83  

Chanzo: Wizara ya Fedha  

  

Jedwali Na.6. Tathmini ya Uhimilivu wa Deni (Asilimia)  
 

Deni la nje  Ukomo  2022/23  2023/24  2024/25  2025/26  2026/27  2027/28  

Uwiano wa 

Deni halisi 

kwa Pato la  

Taifa  

40  19  20.1  20.4  19.8  18.6  18.1  

Uwiano wa 

Deni halisi 

kwa Mauzo 

nje  

180  113.2  114.2  114.9  111.1  104.3  101.4  

Malipo ya 

deni kwa 

Mauzo nje  

15  12.7  11.1  11.5  11.2  12.2  11.3  

Uwiano wa 

Malipo ya 

deni kwa 

Mapato ya  

Serikali  

18  14.3  11.6  11.9  11.7  12.9  12  

Deni la ndani na nje  

Deni halisi 

kwa Pato la 

Taifa  

55  35.6  36.4  36.7  35.7  34.9  33.8  

Deni halisi 

kwa 

Mapato ya 

ndani  

ikijumuisha 

misaada  

N/A  232.9  209.2  207.3  204.2  200.7  194.7  

Malipo ya 

deni kwa 

Mapato ya 

ndani  

ikijumuisha 

misaada  

N/A  34.2  44.3  33.6  31.1  31.3  31.1  

Chanzo: Wizara ya Fedha  

  

3.2. Mwenendo wa Mapato na Matumizi  

Mheshimiwa Spika, Bajeti ya Serikali iliyoidhinishwa kwa mwaka 

2023/24 ni shilingi trilioni 44.39. Kati ya kiasi hicho, shilingi trilioni 30.31 

ni kwa ajili ya matumizi ya kawaida na shilingi trilioni 14.08 ni kwa ajili 

ya matumizi ya maendeleo. Hadi mwezi Desemba, 2023 Serikali 

ilikusanya jumla ya shilingi trilioni 22.28 sawa na asilimia 50.19 ya 

lengo la mwaka.   

 

Kamati inaipongeza Serikali inayoongozwa na Dkt. Samia Suluhu 

Hassan, Rais wa Jamhuri ya Muungano wa Tanzania. Ukusanyaji huu 

wa mapato unaonyesha kwamba hadi kufika mwezi Juni, 2024 kuna 

uwezekano wa kukusanya mapato kati ya asilimia 90 hadi 98 ya 

lengo.  

 

3.2.1. Mwenendo wa Mapato hadi Desemba, 2023  

3.2.1.1. Mapato yanayokusanywa na Mamlaka ya Mapato Tanzania 

(TRA)  

Mheshimiwa Spika, katika kipindi cha Julai hadi Desemba, 2023 

mapato yaliyokusanywa na Mamlaka ya Mapato Tanzania ya kodi 

na yasiyo ya kodi yalifikia shilingi trilioni 13.10 sawa na asilimia 49.07 

ya lengo la shilingi trilioni 26.69. Makusanyo hayo ni baada ya kulipa 

marejesho ya kodi ya shilingi bilioni 570 sawa na asilimia 51.55 ya 

lengo la mwaka la shilingi trilioni 1.12.  

 

Mheshimiwa Spika, Kamati inaipongeza Serikali kwa kufikia ufanisi 

wa asilimia 49.07 ya makusanyo ambayo ni kiashiria cha kuwa na 

sera za kodi madhubuti. Aidha, Kamati inaipongeza Serikali kwa 

kufanya marejesho ya kodi kwa wafanyabiashara pamoja na 

kuanzisha mfumo wa kielektroniki wa e-filing kwa ajili ya kuwasilisha 

maombi ya marejesho ya kodi na misamaha ya faini na adhabu 

(penalty).   

 

Mheshimiwa Spika, vilevile, Kamati inaipongeza Serikali kwa 

kuanzisha Ofisi ya Msuluhishi wa Malalamiko ya Kodi ambayo 

imezinduliwa rasmi tarehe 23 Januari, 2024. Hakika uanzishwaji wa 

Ofisi hii utasaidia kuondoa malalamiko ya walipa kodi na kuboresha 

mazingira ya uwekezaji na ufanyaji biashara nchini. Aidha, Kamati 

inaendelea kuishauri Serikali kuhamasisha wananchi kulipa kodi kwa 

hiari.   

 

3.2.1.2. Mapato yasiyo ya Kodi  

Mheshimiwa Spika, mapato yasiyo ya kodi yanajumuisha mapato ya 

Wizara, Idara zinazojitegemea, Wakala na Taasisi za Serikali pamoja 

na michango na gawio la Mashirika, Mamlaka, Taasisi na Kampuni 

za Serikali. Hadi mwezi Desemba, 2023 mapato yasiyo ya kodi 

yalikuwa shilingi trilioni 1.10 sawa na asilimia 31.19.   

Mheshimiwa Spika, kutokufikia kwa lengo kumetokana na matumizi 

hafifu ya mifumo ya kukusanya mapato na kutokuwasilishwa kwa 

wakati kwa michango na gawio ya Mashirika na Taasisi za Serikali. 

Hivyo, Kamati inashauri Serikali kuhakikisha Taasisi na Mashirika 

yanawasilisha michango na gawio kwa wakati kama sheria 

inavyoelekeza. Aidha, ihahikishe kuna matumizi sahihi ya mifumo ya 

kukusanya mapato na Taasisi zote za Serikali ziunganishwe katika 

mifumo hiyo.  

 

Jedwali Na. 7. Mchanganuo wa Mapato Yasiyo ya Kodi Julai Hadi 

Desemba, 2023                       

(shilingi milioni)  

Fungu  Jina la Fungu  

Makadirio 

2023/24    Halisi   

Ufanisi %  

5  Tume ya Taifa ya Umwagiliaji  10,000.0   1,421.0   14.2   

7  Ofisi ya Msajili wa Hazina  1,069,496.3   181,273.3   16.9   

14  
Wizara ya Mambo ya Ndani - Jeshi la 

Zimamoto na Uokoaji  11,000.0   6,225.6   56.6   

23  Mhasibu Mkuu wa Serikali  60,115.4   822.0   1.4   

28  Wizara ya Mambo ya Ndani - Jeshi la 

Polisi  

110,500.0   50,938.2   46.1   

29  
Wizara ya Mambo ya Ndani-  Jeshi la 

Magereza  1,500.0   416.3   27.8   

34  
Wizara ya Mambo ya Nje na Ushirikiano  

wa Kimataifa  1,559.9   601.8   38.6   

37  
Ofisi ya Waziri Mkuu - Mpiga Chapa  wa 

Serikali  19,000.0   711.2   3.7   

40  Mfuko wa Mahakama  12,571.2   5,283.8   42.0   

43  Wizara ya Kilimo  6,677.3   3,535.9   53.0   

45  Ofisi ya Ukaguzi ya Taifa  900.0   184.9   20.5   

46  Wizara ya Elimu, Sayansi na Teknolojia  252,660.7   89,430.5   35.4   

48  
Wizara ya Ardhi, Nyumba na 

Maendeleo ya Makazi  300,000.0   93,413.7   31.1   

49  Wizara ya Maji  1,200.0   729.0   60.7   

  Wizara ya Mambo ya Ndani ya Nchi  500.0   196.3   39.3   

52  Wizara ya Afya  200,000.0   92,609.5   46.3   

53  
Wizara ya Afya na Maendeleo ya Jamii  

Jinsia Wanawake na Makundi Maalum  8,500.0   2,754.8   32.4   

64  Wizara ya Mifugo na Uvuvi - Uvuvi  41,000.0   13,151.2   32.1   

65  
Ofisi ya Waziri Mkuu- Kazi, Vijana, Ajira na 

Wenye Ulemavu  46,500.0   23,189.7   49.9   

68  
Wizara ya Habari, Mawasiliano na 

Teknolojia ya Habari  150,700.0   5,508.4   3.7   

69  Wizara ya Maliasili na Utalii  11,000.0   5,288.9   48.1   

93  
Wizara ya Mambo ya Ndani -Idara ya  

Uhamiaji  270,000.0   130,416.4   48.3   

96  Wizara ya Utamaduni, Sanaa na 

Michezo  

1,000.0   432.1   43.2   

99  Wizara ya Mifugo na Uvuvi - Mifugo  42,105.0   12,475.1   29.6   

100  Wizara ya Madini  882,128.2   373,415.4   42.3   

  Wizara nyingine na Mikoa  1,105.6   736.0   66.6   

   Jumla  3,511,719.5   1,095,161.0   31.2   

Chanzo: Wizara ya Fedha  

 

3.2.1.3. Mikopo na Misaada Nafuu  

Mheshimiwa Spika, hadi mwezi Desemba 2023, shilingi trilioni 4.03 

zilipokelewa kutoka kwa Washirika wa Maendeleo, sawa na asilimia 

73.73 ya makadirio ya shilingi trilioni 5.47. Ufanisi huu unatokana na 

kuimarika kwa diplomasia ya kiuchumi kati ya Serikali na Washirika 

wa Maendeleo kutokana na jitihada za Dkt. Samia Suluhu Hassan, 

Rais wa Jamhuri ya Muungano wa Tanzania katika kufungua fursa za 

kiuchumi na kuimarisha ushirikiano wa Kimataifa.   

  

Mheshimiwa Spika, Kamati inaishauri Serikali kuongeza kasi ya 

utekelezaji wa miradi na programu za maendeleo zinazofadhiliwa 

na fedha hizo ili kuendana na masharti ya wafadhili. Hatua hii 

itawezesha nchi kuendelea kupokea fedha kutoka kwa washirika wa 

maendeleo.  

Jedwali Na. 8. Mwenendo wa Mapato (Julai – Desemba, 2023) 

(shilingi bilioni)  

 
Na  Chanzo  Bajeti   

(2023/24)  

Utekelezaji  

(2023/24)  

%  

A.   Mapato yanayokusanywa na TRA    26,691.20  13,096.80  49.07  

B.   Mapato yasiyo ya kodi  3,511.70  1,095.20  31.19  

      Michango  na  Gawio  ya  

Mashirika/Taasisi  1,069.20  181.27  
16.95  

      Wizara, Idara zinazojitegemea na 

Mikoa   2,442.20  913.89  
37.42  

C.   Jumla ya Mapato (A+B)   30,202.90  14,191.90  46.99  

D.   Mapato ya Halmashauri  1,178.10  553.57  46.99  

E.   Mikopo na Misaada ya Masharti 

Nafuu  

5,466.21  4,030.35  73.73  

  Misaada na Mikopo Nafuu ya 

Kibajeti  

2,184.13  1,622.70  74.3  

  Misaada na Mikopo Nafuu ya Mifuko 

ya Kisekta  130.12  103.54  
79.57  

  Misaada na Mikopo Nafuu ya Miradi 

ya Maendeleo  3,151.96  2,304.11  
73.10  

F.    Mikopo ya Nje yenye Masharti ya 

Kibiashara  2,100.5  747.2  
35.57  

G.    Malipo ya Mtaji   5,440.38  2,832.9  52.07  

  Jumla ya Mapato   44,388.07  22,355.95     50.36  

Chanzo: Taarifa ya Utekelezaji wa Bajeti kwa Nusu Mwaka  (Julai – 

Desemba, 2023)  

  

3.2.2. Mwenendo wa Matumizi hadi Desemba, 2023  

Mheshimiwa Spika, hadi mwezi Desemba, 2023 Serikali ilikuwa 

imetumia jumla ya shilingi trilioni 22.28 sawa na asilimia 50.19 ya 

lengo la shilingi trilioni 44.39. Kati ya fedha hizo, matumizi ya 

kawaida yalikuwa ni shilingi trilioni 13.47 na matumizi ya maendeleo 

ni shilingi trilioni 8.80.   

Mheshimiwa Spika, Kamati inaipongeza Serikali inayoongozwa na 

Dkt. Samia Suluhu Hassan, Rais wa Jamhuri ya Muungano wa 

Tanzania kwa kutoa fedha kwa ajili ya miradi ya maendeleo kwa 

asilimia 62 ya lengo la mwaka. Utolewaji huu wa fedha ni kiashiria 

kwamba Serikali imeendelea kuipa miradi ya maendeleo 

kipaumbele. Aidha, fedha nyingi zimeelekezwa kwenye miradi ya 

kimkakati na kukamilisha miradi mikubwa inayoendelea. Kamati 

inaamini pindi miradi hiyo itakapokamilika fedha nyingi zaidi 

zitaelekezwa kwenye miradi midogo. Vilevile, Kamati inaendelea 

kuishauri Serikali kuanza kutumia vyanzo bunifu kama vile hatifungani 

za buluu, hatifungani za kijani na hatifungani za miundombinu kama 

vilivyoainishwa katika mpango kugharamia bajeti yake ya 

maendeleo.   

  

Jedwali Na. 9. Mwenendo wa Matumizi (Julai – Desemba, 2023)                       

(shilingi bilioni)  
 

Na  Matumizi  Bajeti   

(2023/24)  

Utekelezaji  

(2023/24)  

Asilimia 

%ya 

bajeti  

1.  A.Matumizi ya Kawaida  30,310.8  13,473.5  44  

2.        Mishahara  10,882.1  4,941.0  45  

3.        Deni la Serikali  10,469.8  4,828.4  46  

5.     Matumizi mengineyo  8,959.0  3,704.1  41  

6.  B.Matumizi ya Maendeleo  14,077.2  8,805.8  62  

7.        Fedha za Ndani  10,795.1  7,356.0  68  

8        Fedha za nje   3,282.1  1,449.8  44  

9  Jumla (A+B)  44,388.00  22,279.30  50.19  

Chanzo: Taarifa ya Utekelezaji wa Bajeti kwa Nusu Mwaka (Julai –  

Desemba, 2023)  

  

3.3. Malimbikizo ya Madeni (Arrears)  

Mheshimiwa Spika, moja ya changamoto inayoikabili usimamizi wa 

bajeti ya Serikali ni uwepo wa malimbikizo ya madeni ambayo 

hayajalipwa na kuendelea kuongezeka kila mwaka. Madeni haya 

yanajumuisha madeni ya watoa huduma, wakandarasi, malipo ya 

huduma za umeme na maji pamoja na madeni ya watumishi. Hadi 

kufikia Juni, 2022, Serikali ilikuwa na malimbikizo ya madeni ya shilingi 

trilioni 3.23. Kiambatisho Na A kinaonyesha mchanganuo wa umri 

wa madeni katika kipindi cha Juni, 2021.  

 

Mheshimiwa Spika, pamoja na kuwepo kwa Mpango Mkakati wa 

Kusimamia Malimbikizo ya Madeni wa mwaka 2018, bado kuna 

ongezeko la malimbikizo ya madeni. Uchambuzi wa Kamati 

umebaini kuwa malimbikizo ya madeni yanatokana na sababu 

zifuatazo: -    

i. Mapato kuwa chini ya matumizi katika kipindi husika ambayo 

yamekuwa chini ya maoteo ukilinganisha na matumizi;  

ii. Baadhi ya Maafisa masuuli kutokuzingatia miongozo na sheria 

za usimamizi wa fedha za Serikali wakati wa kupanga bajeti 

wakati wa matumizi;  

iii. Uhakiki wa madeni kuchukua muda mrefu ambapo hivi sasa 

huchukua takribani miezi 5 baada ya mwaka wa fedha kuisha; 

iv. Matumizi hafifu ya mfumo wa FMIS kwa Taasisi za Serikali; na 

v. Kutenga bajeti kwa shughuli zisizo za msingi na kuacha shughuli 

za msingi zinazozalisha madeni.  

 

Mheshimiwa Spika, malimbikizo hay ya madeni yamekuwa na athari 

hasi sio tu kwa Serikali lakini pia kwa sekta binafsi na uchumi kwa 

ujumla. Athari hizo ni : -  

i. Kuongezeka kwa gharama za uendeshaji wa shughuli za 

Serikali kutokana na faini na adhabu zinazotokana na 

ucheleweshaji wa malipo;  

ii. Wakandarasi na watoa huduma kuiuzia Serikali bidhaa na 

Huduma kwa bei ya juu ili kulinda thamani ya fedha kwa 

kuhofia Serikali kutokulipa kwa wakati;  

iii. Ucheleweshaji na ukamilikaji wa miradi kutokana na 

ucheleweshaji wa malipo;  

iv. Sekta binafsi kushindwa kuendelea kutoa huduma kwa Serikali 

kutokana na kutolipwa fedha zao;  

v. Kupunguza kuaminika kwa Bajeti ya Serikali   

vi. Kupungua kwa uwekezaji unaofanywa na Sekta binafsi; na  

vii. Kuongezeka kwa madeni chechefu inayopelekea kuongezeka 

kwa gharama za mikopo kwa sekta binafsi.  

 

Mheshimiwa Spika, Kamati inaipongeza Serikali kwa ulipaji wa 

malimbikizo na Madeni ya Wazabuni wakandarasi na Watoa 

huduma. Hata hivyo, hivi sasa malimbikizo ya madeni ni zaidi ya 

asilimia 12 ya matumizi yote ya Serikali ikiwa ni zaidi ya kiwango 

kinachokubalika kimataifa cha asilimia 2 kwa miaka 3 mfululizo. 

Aidha, ucheleweshaji wa ulipaji wa madeni umekuwa na madhira 

kwa wadai. Mfano wengine kufilisiwa na wengine kufariki. Hivyo, ili 

Serikali iweze kupunguza malimbikizo ya madeni na kufikia kiwango 

stahiki, Kamati inashauri masuala yafuatayao:  

  

i. Afisa masuuli kuhakikisha wanatenga fedha kwa ajili ya kulipa 

madeni badala ya jukumu hili kufanywa na Serikali kuu pekee. 

Hatua hii italeta uwajibikaji na nidhamu katika upangaji bajeti;  

ii. Afisa masuuli kutoingia mikataba mipya hadi kukamilika kwa 

malipo wa mikataba iliyopo;  

iii. Taasisi za Serikali zinazodaiwa na Taasisi nyingine za Serikali 

kuhakikisha zinalipa madeni hayo ndani ya muda ikiwezekana 

wasitishiwe huduma hadi hapo watakapolipa madeni;  

iv. Serikali kufanya tathmini ya madeni ya kila Taasisi zake na 

kuweka mkakati wa ulipaji kupitia bajeti za Taasisi husika; na  

v. Mkakati wa ulipaji wa madeni uzingatie umri wa deni, faini na 

riba, amri ya mahakama na athari za kiuchumi na za kijamii.  

 

Mheshimiwa Spika, Mpango wa muda mfupi unaoweza kutumiwa 

na Serikali ni wa kukopa walau mara mbili ya kiwango 

kinachotengwa kila mwaka kulipa malimbikizo ya madeni cha Kati 

ya shilingi bilioni 700 hadi 800. Hivyo kwa kukopa mara mbili maana 

yake itapatikana shilingi trilioni 1.4 hadi trilioni 1.6 ili kulipa madeni ya 

muda mrefu na kupunguza malimbikizo ya riba. Malipo ya mkopo 

huo yatafanyika pole pole kulingana na makusanyo.  

SEHEMU YA NNE 

 

4.0. TATHIMINI YA UTEKELEZAJI WA MABORESHO YA SHERIA YA FEDHA 

YA MWAKA 2023 PAMOJA NA MABADILIKO YA SHERIA YA 

USHURU WA FORODHA YA AFRIKA MASHARIKI YA MWAKA 2004  

Mheshimiwa Spika, Serikali ilifanya maboresho katika mfumo wa 

ada, kodi, tozo na ushuru mbalimbali kupitia Sheria ya Fedha ya 

mwaka 2023 ikiwa na dhamira ya kuendelea kuwa na mfumo wa 

kodi ambao ni tulivu na wa kutabirika. Maboresho haya yalilenga 

kuchochea kasi ya ukuaji wa uchumi hususani katika sekta za 

kimkakati ikijumuisha viwanda, kilimo, mifugo, uvuvi, miundombinu, 

biashara, uwekezaji, elimu pamoja na usafirishaji.  

 

Mheshimiwa Spika, maboresho ya mfumo wa kodi yaliyofanywa 

kupitia Sheria ya fedha ya mwaka 2023 yanatarajiwa kuongeza 

mapato ya Serikali kwa shilingi bilioni 973.53 kwa mwaka wa fedha 

wa 2023/24. Katika kipindi cha Julai hadi Desemba mwaka 2023/24, 

mapato halisi yaliyopatikana kutokana na utekelezaji wa hatua hizo 

yalifikia shilingi bilioni 494.94 ikiwa ni ufanisi wa asilimia 50.83 ya 

lengo la mwaka.  

 

4.1. Tathmini ya Utekelezaji wa Baadhi ya Sheria zilizokuwa kwenye 

Sheria ya Fedha  

Mheshimiwa Spika, tathmini ya utekelezaji wa baadhi ya Sheria 

umebaini kwamba kwa kiasi kikubwa Serikali imeweza kufikia lengo 

lililokuwa limekusudiwa kama ifuatavyo:-  

 

4.1.1. Sheria ya Kodi ya Ongezeko la Thamani, Sura ya 148  

Mheshimiwa Spika, Serikali ilitoa msamaha wa Kodi ya Ongezeko la 

Thamani (VAT) kwenye malighafi za kutengeneza viautilifu vya 

mimea (insecticides) na vya mifugo (acaricides). Utekelezaji wa 

hatua hii ulitajariwa kupunguza mapato ya Serikali kwa shilingi 

milioni 6.8 katika mwaka wa fedha 2023/24.  Katika kipindi cha Julai 

hadi Desemba, 2023 mapato yalipungua kwa shilingi milioni 3.2. 

Hatua hii inaonyesha kwamba kuna muitikio chanya katika uagizaji 

wa malighafi za kutengeneza viuatilifu.    

Mheshimiwa Spika, Serikali pia ilisamehe kodi hii katika malighafi za 

kutengeneza hema za chuma (prefabricated structures) 

zitakazoagizwa na kutumiwa na wafugaji wa kuku. Hatua hii 

ilitarajiwa kupunguza mapato ya Serikali kwa kiasi cha shilingi milioni 

465.6 kwa mwaka 2023/24. Hadi Desemba, 2023 mapato ya Serikali 

yalipungua kwa shilingi milioni 216.5 sawa na asilimia 46.49. Hatua 

hii inaashiria kwamba malengo ya kuchochea ufugaji wa kuku 

kisasa yamefikiwa.   

 

4.1.2. Sheria ya Elimu na Mafunzo ya Ufundi Stadi, Sura ya 82.  

Mheshimiwa Spika, maboresho ya Sheria hii yalitarajiwa kupunguza 

mapato ya Serikali kwa kiasi cha shilingi bilioni 58.89 kwa mwaka 

2023/24. Hadi Desemba, 2023 mapato ya Serikali yalipungua kwa 

shilingi bilioni 28.38 sawa na asilimia 48.20 ya lengo la mwaka. 

Hatua hii ina maanisha kwamba Serikali imepunguza gharama za 

uendeshaji kwa Sekta binafsi pamoja na kuboresha mazingira ya 

uwekezaji na ufanyaji biashara nchini.  

 

4.1.3. Sheria ya Kodi ya Mapato, Sura ya 332  

Mheshimiwa Spika, moja ya marekebisho yaliyofanywa kwenye 

Sheria hii ni kusamehe kodi ya ongezeko la mtaji kwa hisa 

zinazouzwa kwa lengo la kupata mtaji wa uendeshaji na si kuuza 

kampuni pale ambapo hisa zilizouzwa ni zaidi ya asilimia 50. 

Marekebisho hayo yalitarajiwa kuongeza mapato ya Serikali kwa 

kiasi cha shilingi bilioni 21.13 katika mwaka wa fedha 2023/24. Hadi 

mwezi Desemba, Serikali imekusanya jumla ya shilingi bilioni 6.89 

sawa na asilimia 32.59 ya lengo. Hatua hii inaonyesha kwamba 

imani ya wawekezaji imeongezeka na wananunua hisa za Kampuni 

za Kitanzania ili kuziongezea mtaji.  

   

4.1.4. Sheria ya Ushuru wa Bidhaa, Sura ya 147   

Mheshimiwa Spika, Serikali ilifanya marekebisho ya kutoza ushuru wa 

bidhaa wa shilingi 20 kwa kilo moja ya saruji inayotoka nje ya nchi 

na inayozalishwa ndani ya nchi. Hatua hii ilitarajiwa kuongeza 

mapato ya Serikali kwa kiasi cha shilingi bilioni 147.55. Hadi mwezi 

Desemba 2023,  

Serikali ilikusanya shilingi bilioni 42.13 sawa na asilimia 28.55 ya 

lengo. Aidha, mwenendo huu ulitokana na kupungua kwa uagizaji 

wa bidhaa ya saruji kutoka nje ya nchi kutoka kilo milioni 15 hadi kilo 

milioni 2, ambao unachochea uzalishaji na matumizi ya saruji 

inayozalishwa nchini.  

 

4.1.5. Sheria ya Mifumo ya Malipo ya Taifa, Sura ya 437  

Mheshimiwa Spika, Serikali ilifanya marekebisho kwa kufuta tozo ya 

miamala kwenye miamala yote ya kielektroniki isipokuwa kwenye 

miamala ya kielektroniki ya kutoa fedha. Hatua hii ilitarajiwa 

kupunguza mapato ya Serikali kwa kiasi cha shilingi bilioni 149.72 

kwa mwaka 2023/24. Aidha, hadi Desemba 2023 marekebisho hayo 

yalipunguza mapato ya Serikali kwa shilingi bilioni 42.89 sawa na 

asilimia 28.65 ya lengo. Ufanisi huu umetokana na mifumo mingine 

ya ulipaji kama LIPA NAMBA na toa kwa tokeni kwa wakala ambayo 

inatumika zaidi na wananchi. Hivyo, kuna haja ya kuangalia upya 

uamuzi huu endapo umefikia malengo yaliyokusudiwa ya kuweka 

fedha kwenye mifumo rasmi kwa kuwa baadhi ya wananchi 

wanatumia mifumo mingine ya malipo kutoa fedha ili kukwepa tozo 

ya Serikali.  

 

4.1.6. Sheria ya Fedha ya Serikali za Mitaa, Sura ya 290   

Mheshimiwa Spika, Serikali ilifanya marekebisho kwenye Sheria hii 

kwa kupunguza kodi ya mabango kutoka shilingi 10,000 hadi shilingi 

7,000 na mabango yanayowaka ya matangazo (illuminated) kutoka 

shilingi 13,000 hadi shilingi 10,000. Hatua hii inatarajiwa kupunguza 

mapato ya Serikali kwa kiasi cha shilingi bilioni 3.78 kwa mwaka 

2023/24. Hadi Desemba, 2023 marekebisho hayo yalipunguza 

mapato ya Serikali kwa shilingi milioni 743.6, ikilinganishwa na 

matarajio ya kupungua kwa shilingi bilioni 1.89 sawa na ufanisi wa 

asilimia 39.36. Hatua hii inaashiria kwamba kuna baadhi ya kodi 

zikipunguzwa zinaongeza ufanisi katika ukusanyaji wake.  

4.1.7. Sheria ya Ushuru wa Forodha ya Jumuiya Afrika Mashariki ya 

Mwaka 2004 (EAC Custom Management Act, 2004)  

Mheshimiwa Spika, kupitia kikao cha Mawaziri wa fedha, uwekezaji, 

viwanda na biashara wa Jumuiya ya Afrika Mashariki kilipendekeza 

kufanya maboresho kwenye Sheria ya Ushuru wa Forodha ya 

Jumuiya ya Afrika Mashariki. Mapendekezo hayo yalilenga 

kuongeza kasi ya kufufua uchumi, kuhimili na kukabili athari za 

mabadiliko ya tabia nchi na kuimarisha sekta za uzalishaji. Hatua hii 

ilitarajiwa kupunguza mapato ya Serikali kwa kiasi cha shilingi milioni 

629.2. Hadi kufikia Desemba, 2023 mapato ya Serikali yalipungua 

kwa shilingi milioni 624.7 sawa na asilimia 99.3 ya lengo. Mwenendo 

huu unaonyesha kuwa kiasi cha fedha kilichokusudiwa kupunguzwa 

kitazidi lengo lililokusudiwa. Hivyo, Kamati inaishauri Serikali pindi 

inapofanya maboresho kwenye mfumo wa Ushuru wa Forodha 

uchambuzi wa kina ufanyike ili kuhakikisha kwamba mapato ya 

Serikali hayaathiriwi zaidi ya kile kilichokusudiwa.  

 

4.2. Mapendekezo ya Kamati kuhusu Utekelezaji wa Sheria ya 

Fedha.  

Mheshimiwa Spika, baada ya kupitia utekelezaji wa Sheria zote 

zilizoko kwenye Sheria ya Fedha ya Mwaka 2023 Kamati ina ushauri 

ufuatao:-  

 

i. Serikali kuhakikisha kwamba kanuni za utekelezaji wa mabadiliko 

yanayopendekezwa zinaandaliwa sanjari na mapendekezo ya 

mabadiliko ili Bunge linaporidhia utekelezaji uende mara moja. Hivi 

sasa mabadiliko yanafanyika lakini utekelezaji wake huchelewa 

kuanza ili kusubiri kanuni zikamilike; na  

 

ii. Muda mchache wa ushirikishwaji wadau wakati Kamati 

inachambua muswada wa Sheria ya Fedha na hivyo wadau 

wengi kushindwa kuwasilisha maoni na mapendekezo yao. Hivyo, 

Kamati inaishauri Serikali kuleta mapema Muswada huo Katika 

Kamati walau mwezi mmoja kabla ya kupitisha Sheria hiyo.  

Mheshimiwa Spika, nitumie fursa hii kumpongeza Dkt. Samia Suluhu 

Hassan, Rais wa Jamhuri ya Muungano wa Tanzania kwa kupokea 

mapendekezo ya Kamati na kuanzisha Kalenda ya Kodi kwa Kodi ya 

Ushuru wa bidhaa. Utaratibu unaotumika hivi sasa utakuwa 

unabadili viwango vya kodi za ushuru wa bidhaa kila baada ya 

miaka mitatu. Utaratibu huu unakusudia kuleta uhimilivu wa bei kwa 

bidhaa na huduma zinazotozwa kodi hii na kuwa na Sera za kodi 

zinazotabirika.  

   

SEHEMU YA TANO 

5.0. MWELEKEO WA VIASHIRIA VYA UCHUMI JUMLA NA BAJETI YA 

SERIKALI HADI JUNI, 2024.  

 Mheshimiwa Spika, kufuatia tathmini ya mwenendo wa viashiria vya 

uchumi jumla na utekelezaji wa bajeti ya Serikali, Kamati ina amini 

kwa kiasi kikubwa Serikali itafanikiwa kufikia malengo na shabaha 

iliyojiwekea. Kwa kuzingatia mwenendo wa viashiria vya uchumi 

jumla, Kamati inaushauri ufuatao: -  

 

5.1. Malengo na Shabaha  

i. Ukuaji wa Pato la Taifa unakadiriwa kufika asilimia 5.2 katika 

mwaka 2023 ukizingatia kuwa katika kipindi cha miezi tisa ya 

mwaka 2023, ukuaji ulifikia wastani wa asilimia 5.3. Hivyo, kuna 

uwezekano mkubwa kufikia malengo ya asilimia 5.2. Hata hivyo, 

kuna haja ya Serikali kutekeleza mikakati yake yenye lengo la 

kuhakikisha kwamba matarajio ya kushuka kwa ukuaji wa 

uchumi wa Dunia na kanda nyingine hauathiri ukuaji wa uchumi 

wa Taifa;  

ii. Mfumuko wa bei unatarajiwa kuendelea kuwa tulivu na kubaki 

katika wigo wa asilimia 3 hadi 7 ambao ni ndani ya vigezo vya 

mtangamano wa kiuchumi na kikanda wa Jumuiya za Afrika 

Mashariki (EAC) na Maendeleo Kusini mwa Afrika (SADC). Hata 

hivyo, Kamati inaishauri Serikali kuchukua tahadhari na hatua 

madhubuti kufuatia mvua zilizopitiliza kiasi zinazoendelea nchini 

zilizosababisha uharibifu wa mazao, miundombinu pamoja na 

mvurugiko wa mnyororo wa ugavi suala ambalo linaweza 

kusababisha upungufu wa chakula na hivyo kusababisha 

kuongeza kasi ya mfumuko wa bei.  

   

Jedwali Na.10. Mfumuko wa Bei katika Nchi za Jumuiya ya Afrika 

Mashariki (Asilimia)  

Nchi 2022 Matarajio 

2023  2024  

Burundi  18.9  20.1  16.1  

Jamhuri ya Kidemokrasia ya Kongo  9.3  19.1  10.6  

Kenya  7.6  7.7  6.6  

Rwanda  13.9  14.5  6  

Sudani ya Kusini  -3.2  16.3  13.6  

Tanzania  4.4  4  4  

Uganda  7.2  5.8  4.7  

Wastani  8.3  12.5  8.8  

Chanzo: Wizara ya Fedha 

 

iii. Serikali kupitia Benki Kuu imeendelea kuboresha ufanisi wa 

utekelezaji wa Sera ya Fedha ambapo kuanzia Januari hadi Juni 

2024, utekelezaji wa sera utaongozwa na mfumo mpya wa sera 

ya fedha unaotumia riba ya Benki Kuu katika kusimamia 

malengo mapana ya kiuchumi, kudhibiti mfumuko wa bei na 

kuchochea ukuaji wa uchumi. Kamati inashauri ili mfumo huu 

uweze kufanya kazi vizuri ni muhimu ukashirikisha sera nyingine 

za uchumi pamoja na kuwa na takwimu sahihi za viashiria vya 

uchumi.  

iv. Serikali inashauriwa kuendelea kuchukua hatua madhubuti ili 

kuhakikisha kuwa nchi inakuwa na akiba ya fedha za kigeni za 

kutosha ikiwa ni pamoja na kuendelea kutunza dhahabu fedha 

na kupunguza uagizaji wa bidhaa nje zinazoweza kuzalishwa 

nchini (import substitution). Hatua hizi zitawezesha Taifa kuwa na 

akiba ya fedha iliyo imara na inayokidhi viwango vilivyowekwa 

vya miezi minne (4). Aidha, hatua hizi pia zitaimarisha thamani 

ya shilingi ya Tanzania dhidi ya sarafu nyingine.   

 

5.2. Utekelezaji wa Bajeti ya Serikali Januari – Juni, 2024  

Mheshimiwa Spika, Serikali iliweka malengo ya kukusanya mapato 

ya kodi ya Mamlaka ya Mapato Nchini (TRA) kufikia asilimia 12.0 na 

mapato ya ndani kufikia asilimia 14.9 ya Pato la Taifa kwa mwaka 

2023. Malengo hayo yanatarajiwa kufikiwa kufuatia mwenendo 

mzuri wa ukusanyaji wa mapato katika nusu ya kwanza Julai – 

Desemba, 2023.  

 

Mheshimiwa Spika, kufuatia mwenendo huo, Kamati ina ushauri 

ufuatao: -  

i. Kuongeza ufanisi katika ukusanyaji wa mapato pamoja na 

kudhibiti matumizi ya fedha za umma kwa kuzingatia sheria na 

miongozo iliyopo;  

ii. Kusimamia matumizi sahihi ya mifumo ya kielektroniki ya 

ukusanyaji wa mapato;  

iii. Kuhakikisha Wizara, Idara na Taasisi zote nchini zinatumia 

mifumo ya kielektroniki katika ukusanyaji wa mapato;  

iv. Kuhakikisha mifumo yote nchini inasomana na kubadilishana 

taarifa;  

v. Kuhakikisha kuwa gawio na michango stahiki inawasilishwa 

katika Mfuko Mkuu wa Serikali kwa wakati; na  

vi. Kuendelea kutekeleza Mwongozo wa Ushirikiano wa 

Maendeleo (Development Corporation Framework-DCF) ili  

kupata mikopo na misaada yenye masharti nafuu kutoka kwa 

Washirika wa Maendeleo.  

 

Mheshimiwa Spika, Kamati ina amini masuala yote haya 

yakitekelezwa Serikali itafikia malengo yake.  

SEHEMU YA SITA 

 

6.0. UTEKELEZAJI WA MAAZIMIO YA BUNGE YALIYOTOKANA NA 

TAARIFA YA KAMATI YA MWAKA 2023   

Mheshimiwa Spika, katika Taarifa ya Kamati ya mwaka 2023 

kulikuwa na jumla ya mapendekezo 10 ambayo Bunge lako liliridhia 

yakawa maazimio ya Bunge. Maazimio hayo yalihusu: -  

i. Serikali kuandaa Mpango wa Uhitaji wa Rasilimiali Watu kwa 

ajili ya Maendeleo ya Uchumi ili taaluma zinazozalishwa katika 

vyuo vikuu na vya kati ziendane na maendeleo yetu ya uchumi 

na ndio iwe nyenzo kuu ya kugawanya fedha za mkopo wa 

Elimu ya Juu;  

ii. Vijana wanaojiunga na Jeshi la Kujenga Taifa kupewa 

kipaumbele katika mradi wa Kujenga Kesho iliyo Bora (BBT) 

pamoja na ajira zinazotolewa na Kampuni Tanzu ya SUMA 

(JKT);  

iii. Kuhuisha na kuunganisha mifumo ya TEHAMA ya kukusanyia 

mapato ili isomane kwa lengo la kupunguza upotevu wa 

mapato ya Serikali sambamba na kutoa kiasi cha shilingi 

billioni 560 kwa Mamlaka ya Mapato Tanzania ili kuboresha 

mifumo;  

iv. Serikali kuchukua hatua kwa Wakurugenzi ambao 

wanashindwa kutenga Mkopo wa asilimia 10 kwa wanawake, 

vijana na watu wenye ulemavu kwa Mujibu wa Sheria;  

v. Kuongeza jumla ya shilingi bilioni 170 kwa Shirika la Hifadhi za 

Taifa (TANAPA) ili fedha hizo zikaimarishe shughuli za uhifadhi 

na usimamizi;  

vi. Uanzishwaji wa Mfuko wa Dharura (Contingency Fund) ili 

utumike kuhudumia mahitaji ya fedha za dharura bila kuathiri 

utekelezaji wa Bajeti ya Serikali;  

vii. Serikali kuhakikisha kwamba uhamisho wa fedha unafuata 

Masharti ya Sheria ya Bajeti Sura 439 pamoja na Kanuni zake; 

viii. Kutoa mtaji wa shilingi bilioni 60 kwa Kampuni ya Mbolea 

(Tanzania Fertiler Company-TFC) ili iweze kununua mbolea 

moja kwa moja kwa wazalishaji wa mbolea;  

ix. Kurejesha Tume ya Taifa ya Mipango (National Planning 

Commission); na  

x. Kuongeza jumla ya shilingi bilioni 45.56 kwa ajili ya kutekeleza 

Miradi ya kipaumbele ya Sekta ya Anga.  

 

6.1. Tathmini ya utekelezaji wa Maazimio ya Bunge  

Mheshimiwa Spika, Kamati imefanya tathmini ya utekelezaji wa 

maazimio yake na kubaini kwamba kati ya maazimio 10, Serikali 

imefanyia kazi maazimio 5 kikamilifu, inaendelea kufanyia kazi azimio 

1 na maazimio 4 hayajafanyiwa kazi.  

 

6.1.1. Maazimio yaliyofanyiwa Kazi na Serikali  

Mheshimiwa Spika, Kamati inaipongeza Serikali inayoongozwa na 

Mheshimiwa Dkt. Samia Suluhu Hassan, Rais wa Jamhuri ya 

Muungano wa Tanzania kwa kutekeleza kikamilifu maazimio 

yafuatayo:-  

 

6.1.1.1. Kurejesha Tume ya Taifa ya Mipango  

Mheshimiwa Spika, mwaka 2023 Serikali iliwasilisha Muswada wa 

Sheria ya Tume ya Mipango ya Taifa Sura ya 314 na ukapitishwa na 

Bunge na kuridhiwa na Mheshimiwa Rais tarehe 14 Julai, 2023. 

Kamati inaipongeza Serikali kwa hatua hii na inatarajia Tume 

ikatekeleze majukumu yake kwa ufanisi na tija.  

  

6.1.1.2. Mtaji kwa Kampuni ya Taifa ya Mbolea – TFC  

Mheshimiwa Spika, katika mwaka wa fedha 2023/24 Serikali ilitoa 

mtaji wa jumla ya shilingi bilioni 40 kwa Kampuni ya Mbolea (TFC) 

ukiwa ni pungufu ya shilingi bilioni 20 ya kiasi kilichoazimiwa na 

Bunge cha shilingi bilioni 60. Mtaji huo umeiwezesha TFC kununua 

na kusambaza mbolea tani 25,000 (Urea tani 10,000 na DAP tani 

15,000). Aidha, Serikali imeiwezesha Kampuni kupata mkopo wenye 

thamani ya shilingi bilioni 70 (US$ 27.364 Millioni) kupitia Mradi wa 

Kuwezesha Upatikanaji wa pembejeo za Kilimo Tanzania (TAISP) 

utakaowezesha kununua mbolea tani 50,000. Kamati inaipongeza 

Serikali kwa hatua hii, hata hivyo, Kamati imebaini kwamba Kampuni 

hiyo bado haijaweza kununua mbolea moja kwa moja kutoka kwa 

wazalishaji kutokana na sababu mbalimbali.   

  

Mhesmiwa Spika, Kamati inatambua jitihada za Serikali kukamilisha 

mazungumzo na wazalishaji ili msimu unaofuata TFC iweze kununua 

mbolea moja kwa moja kwa wazalishaji bila kupitia kwa mawakala. 

Hivyo, Kamati inaishauri Serikali kukamilisha mapema iwezekanavyo 

hatua hizo za mazungumzo ili Kampuni hiyo iweze kununua mbolea 

moja kwa moja kutoka kwa wazalishaji na kufanya mbolea 

inayouzwa na Kampuni hiyo ipatikane kwa bei nafuu.  

  

6.1.1.3. Mifumo  ya  TEHAMA ya kukusanya mapato kutosomana  

Mheshimiwa Spika, katika mwaka 2023/24 Serikali ilitenga kiasi cha 

shilingi bilioni 400 kwa ajili ya kuhuisha na kuhakikisha mifumo ya 

kukusanya mapato ya Mamlaka ya Mapato Tanzania (TRA) 

inasomana. Kiasi hiki ni pungufu kwa shilingi bilioni 160 ya kile 

kilichoazimiwa na Bunge cha shilingi bilioni 560. Kati ya fedha hizo 

shilingi bilioni 300 zilikuwa ni kwa ajili ya mifumo ya TEHAMA na 

shilingi bilioni 100 ni kwa ajili ya kuboresha miundombinu ya 

TEHAMA.  

  

Mheshimiwa Spika, taasisi ambazo tayari mifumo yake ya TEHAMA 

imeunganishwa na ile ya Mamlaka ya Mapato Tanzania kwa lengo 

la kubadilishana taarifa ni Mfumo wa GePG wa Wizara ya Fedha, 

Mfumo wa Mamlaka ya Bandari (Terminal Operating System), Mfuko 

wa Fidia kwa Wafanyakazi (WCF), Mfumo wa TAMISEMI wa Utoaji 

Leseni za Biashara (TAUSI), Wakala wa Usajili wa Biashara na Leseni 

(BRELA), Mamlaka ya Vitambulisho vya Taifa (NIDA), Mamlaka ya 

Mawasiliano Tanzania (TCRA) na Mfuko wa Taifa wa Hifadhi ya Jamii 

(NSSF).  

  

Mheshimiwa Spika, Kamati inaipongeza Serikali kwa hatua hii, hata 

hivyo, kabla ya kuanza kwa Mkutano wa 15 wa Bunge Kamati 

itatembelea Mamlaka ya Mapato Tanzania ili kujiridhisha na 

utekelezaji wa kuhuisha mifumo kupitia fedha hizo.   

6.1.1.4. Usimamizi wa Mapato na Matumizi ya Serikali  

Mheshimiwa Spika, Bunge liliazimia kwamba Serikali ihakikishe 

uhamisho wa fedha kati ya mafungu na ndani ya mafungu 

unafanyika kwa kuzingatia matakwa ya Sheria ya Bajeti ya mwaka 

2015 na kanuni zake kufuatia ukiukwaji wa matakwa ya Sheria hiyo. 

Serikali imeahidi kuhakikisha kuwa uhamisho utakaofanywa ndani na 

baina ya mafungu unafuata kanuni, miongozo na sheria zilizopo.  

  

Mheshimiwa Spika, kwa kuwa Serikali haijawasilisha re-allocation 

warrant ya mwaka wa fedha 2022/23, pindi itakapowasilishwa 

Kamati itafanya uchambuzi wa kina ili kubaini endapo masharti ya 

Sheria ya Bajeti Sura ya 439 yamezingatiwa au la.  

  

6.1.1.5. Mkopo wa asilimia 10 kwa wanawake, vijana na watu wenye 

ulemavu  

Mheshimiwa  Spika,  Bunge  liliazimia kwamba Halmshauri 

zote nchini kufuata utaratibu wa kisheria uliopo katika kutenga 

asilimia 10 ya mkopo kwa ajili ya vikundi vya wanawake, vijana na 

watu wenye ulemavu. Aidha, hatua zichukuliwe kwa zile 

Halmashauri ambazo hazitatenga fedha hizo ikiwa imekusanya 

mapato. Serikali kupitia Ofisi ya Rais – TAMISEMI inaendelea 

kukamilisha utaratibu mpya wa utoaji wa mikopo ya asilimia 10. 

Aidha, Serikali itaendelea kusimamia na kuchukua hatua kwa 

Halmashauri ambazo hazitafikia lengo la kutoa mikopo kwa 

makundi mbalimbali.  

 

6.1.2. Maazimio ambayo yapo katika hatua za utekelezaji  

Mheshimiwa Spika, maazimio ambayo bado yanafanyiwa kazi ni 

yafuatayo: -  

 

6.1.2.1. Mpango wa Uhitaji wa Rasilimali watu kwa ajili ya 

Maendeleo ya Uchumi  

Mheshimiwa Spika, Kamati imepokea Taarifa kwamba Serikali 

inaandaa Kiunzi cha Mpango wa Rasilimali watu katika Utumishi wa 

Umma ambacho pamoja na mambo mengine, utekelezaji wake 

utafanyika kupitia Mkakati wa Mpango wa Rasilimali watu na 

Uendelezaji Rasilimali watu katika Utumishi wa Umma, Mpango wa 

Rasilimali watu wa Miaka 10 na Mpango wa uendelezaji Rasilimali 

watu wa Miaka 10. Hivyo, Mkakati huo utaonesha ujuzi unaohitajika 

katika Utumishi wa Umma na hatimae Vyuo vitaweza kudahili 

kulingana na uhitaji husika. Hatua hiyo ya Serikali inafanyika 

sambamba na kutambua watumishi wa umma waliopo kwa kada 

na idadi ili kuwa na vigezo vya kitaalamu vya kubaini mahitaji halisi 

kwa kutumia mfumo wa Human Resource Assessment.    

  

Mheshimiwa Spika, tathmini iliyopendekezwa na Kamati ilikuwa ni 

Serikali kuandaa Mpango wa uhitaji kwa ajili ya Taifa zima na sio kwa 

watumishi wa umma pekee. Hivyo, mbali na hatua ambazo Serikali 

imeanza kuchukua, Kamati inaendelea kuitaka Serikali kufanya 

tathmini ya uhitaji wa rasilimali watu kwa Taifa zima kwa ajili ya 

maendeleo ya uchumi.  

 

6.1.3. Maazimio ambayo hayajafanyiwa kazi  

Mheshimiwa Spika, maazimio ambayo hayajafanyiwa kazi na 

Serikali ni yafuatayo: - 

  

6.1.3.1. Kuanzisha Mfuko wa Dharura (Contingecy Fund)  

Mheshimiwa Spika, Bunge liliazimia Serikali kuanzisha Mfuko wa 

Dharura ili Serikali iweze kukabiliana na dharura zitakazojitokeza 

ikiwa ni utekelezaji wa matakwa ya Sheria ya Bajeti, Sura ya 439. 

Hata hivyo, Serikali haijaweza kutekeleza azimio hili kutokana na 

utaratibu wa mfumo wetu wa kibajeti (cash budget).   

  

Mheshimiwa Spika, Kamati ilitaarifiwa kwamba Serikali imekuwa 

ikitumia utaratibu wa kawaida wa kutoa fedha ili kukabiliana na 

majanga mbalimbali ikiwemo ukame, magonjwa ya mlipuko na 

mafuriko mara yanapojitokeza.   

  

6.1.3.2. Nyongeza ya fedha kwa Shirika la Hifadhi la Taifa – TANAPA  

Mheshimiwa Spika, Bunge liliazimia TANAPA kuongezewa kiasi cha 

fedha shilingi bilioni 170 katika bajeti ya mwaka 2023/2024 ili 

waweze kukidhi mahitaji ya msingi ya uhifadhi baada ya kuwa 

imeongezewa hifadhi. Hata hivyo, Serikali haijatekeleza azimio hili. 

Kutotekeleza azimio hili kunaweka Sekta ya Utalii mashakani.  

  

6.1.3.3. Kuongeza jumla ya shilingi bilioni 45.56 kwa ajili ya 

kutekeleza Miradi ya kipaumbele ya Sekta ya Anga  

Mheshimiwa Spika, Kamati haikupokea Taarifa yoyote kuhusu 

utekelezaji wa azimio hili. Hivyo, ni wazi kwamba halijatekelezwa.  

 

6.1.3.4. Vijana wanaojiunga na Jeshi la Kujenga Taifa kupewa 

kipaumbele katika mradi wa Kujenga Kesho iliyo Bora (BBT) pamoja 

na ajira zinazotolewa na Kampuni Tanzu ya SUMA (JKT)  

Mheshimiwa Spika, Kamati haikupokea Taarifa yoyote kuhusu 

utekelezaji wa azimio hili. Hivyo, ni wazi kwamba halijatekelezwa.  

 

SEHEMU YA SABA 

7.0. MAONI NA MAPENDEKEZO YA UJUMLA   

7.1. Mchango wa Sekta ya Kilimo katika Pato la Taifa   

Mheshimiwa Spika, katika kipindi cha Julai hadi Desemba, 2023 

sekta zilizokua kwa kasi ni pamoja na Sekta ya fedha na bima 

(asilimia 16.0), uchimbaji wa madini na mawe (asilimia 10.2), 

umeme (asilimia 10.0), huduma nyingine ikijumuisha sanaa na 

burudani (asilimia 10.0), malazi na chakula (asilimia 8.9) na habari 

na mawasiliano (asilimia 7.9). Na katika kipindi hicho sekta zilizokuwa 

na mchango mkubwa kwenye Pato la Taifa ni pamoja na kilimo 

(asilimia 24.8), ujenzi (asilimia 13.6), uchimbaji wa madini na mawe 

(asilimia 9.7), biashara na matengenezo (asilimia 8.4), uchukuzi na 

uhifadhi wa mizigo (asilimia 7.2) na viwanda (asilimia 6.9). Sekta 

zinazochangia kwa kiasi kikubwa zina uhusiano wa moja kwa moja 

na uwekezaji wa Serikali.   

 

Mheshimiwa Spika, sekta ya kilimo kwa muda mrefu imekuwa 

inaongoza kwenye uchangiaji wa Pato la Taifa. Hata hivyo, sekta hii 

sio miongoni mwa sekta zilizokua kwa kasi mbali na uwekezaji 

uliofanywa na Serikali kwa kuongeza bajeti ya Wizara ya Kilimo hadi  

kufikia shilingi bilioni 970 katika mwaka wa fedha 2023/24. Kamati 

ina ushauri ufuatao:-  

 

i. Wizara ya kilimo iendelee kufanya tathmini ya uwekezaji kwenye 

sekta ya kilimo na kubainisha ni maeneo yapi yanahitaji 

uwekezaji zaidi ili kuibua fursa fiche za sekta  hii;  

ii. Serikali ishirikiane na sekta binafsi katika kuongeza eneo la 

umwagiliaji ili kutimiza agenda ya 2030 ya kufikia hekta za 

umwagiliaji milioni 8.5;  

iii. Serikali iendelee kupunguza upotevu wa mazao baada ya 

mavuno ili kuongeza tija ya mazao na kunufaisha wakulima;  

iv. Serikali kuendelea kuimarisha ushirikiano katika majukwaa ya 

Kimataifa ili kuzidi kufungua fursa za masoko pamoja na 

uwekezaji;   

v. Kufanya mapinduzi ya kilimo kwa kuwekeza kwenye kilimo cha 

kisasa na chenye tija. Uwekezaji huu uende sambamba na elimu 

kwa wakulima; na  

vi. Kuongeza thamani ya mazao yanayotokana na sekta ya kilimo, 

mifugo na uvuvi kwa ajili ya soko la ndani na nje ya nchi.  

 

7.2.  Masoko ya Kikanda (Regional Integration)   

Mheshimiwa Spika, kufuatia mtikisiko wa kiuchumi inayoikabili dunia 

hususan katika nchi za washirika wakuu wa biashara na Tanzania, 

kuna uwezekano ukaathiri biashara yetu na nchi husika. Hivyo, kuna 

haja ya Serikali kuimarisha mahusiano yake ya kikanda. Mtikisiko huu 

ni fursa ya kutafuta masoko mengine katika Kanda za SADC na EAC 

ili bidhaa zinazozalishwa nchini zisikose masoko. 

  

7.3. Viwango vya Riba kwenye Mabenki kwa Watumishi wa Umma   

Mheshimiwa Spika, hadi kufikia Juni, 2023 riba za mikopo zilikuwa 

asilimia 16.04 ikiwa ni mara 3.5 ya mfumuko wa bei (asilimia 4.6). 

Uchambuzi wa Kamati umebaini kwamba viwango hivi vya riba 

pamoja na ada na tozo kubwa kwenye miamala ndio chanzo cha 

faida kubwa kwa mabenki.   

Mheshimiwa Spika, Kamati inashauri riba za mikopo kwa watumishi 

wa umma na waliopo kwenye ajira rasmi na za kimkataba 

zipunguzwe hadi kufika tarakimu moja kutokana na ukweli kwamba 

mikopo kwa watumishi wa umma inalipwa na waajiri moja kwa moja 

kutoka kwenye mishahara, na hivyo uwezekano wa kutolipika ni 

mdogo.    

 

7.4. Mifuko ya Hifadhi ya Jamii kushiriki katika uwekezaji wa 

Hatifungani  
Mheshimiwa Spika, Mifuko ya hifadhi ya jamii ni wanunuzi na 

wawekezaji wakubwa katika masoko ya mitaji nchini. Ushiriki wa 

mifuko hii unasaidia kuchangamsha soko na kuongeza mtaji kwenye 

Soko la Hisa la Dar-Es-Salaam (DSE). Kuanzia mwaka 2018 baada ya 

Mifuko ya Hifadhi ya Jamii kuunganishwa na kubakiwa na Mifuko ya 

Public Sector Social Security Fund – PSSSF na National Social Security 

Fund-NSSF ilipunguza ushiriki katika masoko ya mtaji. Kamati 

inaishauri Serikali kupitia mifuko hiyo kuongeza ushiriki kwenye 

masoko ya hisa ili kupanua wigo wa uwekezaji wa Mifuko hiyo 

pamoja na kuongeza thamani ya soko la Hisa la DSE.  

 

7.5. Utolewaji wa Fedha katika Mafungu Mbalimbali ajili ya 

Utekelezaji wa Miradi ya Maendeleo  

Mheshimiwa Spika, Kamati ilichambua utolewaji wa fedha katika 

mafungu mbalimbali na kubaini kwamba kuna tofauti kubwa kati ya 

kiasi cha fedha kilichoidhinishwa na kilichotolewa. Mfano, kiasi cha 

fedha kilichoidhinishwa kwa Wizara ya kilimo ni shilingi bilioni 970.79 

lakini kiasi cha fedha kilichotolewa hadi mwezi Desemba, 2023 ni 

shilingi bilioni 311.45 sawa na asilimia 33.45. Aidha, fungu 05 (Tume 

ya Taifa ya Umwagiliaji) imepokea jumla ya shilingi bilioni 67.46 kati 

ya shilingi bilioni 373.51 zilizoidhinishwa na Bunge sawa na asilimia 

18. Kamati inaishauri Serikali kuhakikisha inatoa fedha hasa kwa 

sekta hizi za uzalishaji ili kuchochea ukuaji wa uchumi.  

SEHEMU YA NANE  

 

 8.0. MAONI NA MAPENDEKEZO MAHUSUSI      

Mheshimiwa Spika, baada ya uchambuzi wa kina kuhusu utekelezaji 

wa majukumu ya Kamati pamoja na utekelezaji wa Bajeti ya Serikali, 

Kamati ina maoni na mapendekezo yafuatayo: -   

 

8.1. Matumizi ya Seti ya Mitambo ya kuchimba visima na mabwawa  

Mheshimiwa Spika, KWA KUWA Serikali ilinunua na kusambaza seti 25 

za mitambo ya kuchimba visima katika Mikoa 25, na seti 5 za 

mitambo ya ujenzi wa mabwawa katika kila kanda kwa gharama ya 

shilingi bilioni 17.5.  

  

NA KWA KUWA, mitambo hiyo haitumiki kikamilifu hivi sasa kwa 

sababu baadhi ya Halmashauri zenye uwezo mdogo wa mapato 

haziwezi kukodi mitambo hiyo. Gharama za kuchimba kisima kimoja 

si chini ya shilingi milioni 15. Kukosekana kwa fedha katika baadhi 

ya Halmashauri kumesababisha mitambo hii isitumike kikamilifu.  

  

KWA HIYO BASI, Bunge linaazimia kwamba Serikali iweke utaratibu 

wa kutoa ruzuku kupitia Wakala wa Maji na Usafi wa Mazingira Vijijini 

(RUWASA) ili kuziwezesha Halmashauri zisizokuwa na mapato ya 

kutosha zinufaike na mitambo hiyo. Vilevile, kuhakikisha Halmashauri 

zenye mapato ya kutosha na zenya uhitaji wa mitambo hiyo 

zinatenga Bajeti katika mwaka wa fedha 2024/25.   

  

8.2. Kuanzisha Mamlaka ya Kudhibiti Fedha Haramu Mheshimiwa 

Spika, KWA KUWA mwaka 2006 Serikali ilianzisha Kitengo cha 

Kudhibiti Fedha haramu kupitia Sheria ya Kudhibiti Utakatishaji wa 

Fedha Haramu (Financial Intelligence Unit – FIU) Sura ya 423 kwa 

madhumuni ya kudhibiti utakatishaji wa fedha haramu, ufadhili wa 

ugaidi na wa silaha za maangamizi.   

  

NA KWA KUWA, kitengo hiki kimekuwa kikikumbwa na changamoto 

mbalimbali kama vile ufinyu wa bajeti pamoja na uhaba wa 

watumishi ambapo watumishi wa kitengo hiki huazimwa toka taasisi 

mbalimbali Serikalini. Hali hii imekuwa ikisababisha kitengo hiki 

kupata ushirikiano hafifu kutoka kwa Mamlaka za udhibiti wa fedha 

haramu duniani kama vile Egmont Group of Financial Intelligence 

Units, na The Financial Action Task Force kutokana na hadhi yake.  

  

KWA HIYO BASI, Bunge linaazimia kwamba Serikali kubadilisha 

Kitengo cha Kudhibiti Fedha Haramu (FIU) na kuwa Mamlaka ili 

ifanye kazi kwa kujitegemea kama ilivyo kwa nchi ya Zambia. 

Vilevile, Serikali ifanye mabadiliko kwenye Kifungu cha 7 (1) na (3) 

cha Sheria ya Utakatishaji wa Fedha Haramu Sura ya 423 ili 

kukiwezesha kitengo hiki kuwa na uwezo wa kuajiri na kuwajibisha 

watumishi kwa kuwa hivi sasa Kamishna wa Kitengo hiki hawezi 

kuwawajibisha.  

 

8.3. Utekelezaji wa miradi ya barabara kwa Mfumo wa Ubia Baina 

ya Sekta ya Umma na Sekta Binafsi (PPP)  

Mheshimiwa Spika, KWA KUWA Mfumo wa Ubia baina ya Sekta ya 

Umma na Sekta Binafsi ulianzishwa kwa lengo la kuisaidia Serikali 

kutekeleza miradi kwa njia ya ubia ili kupunguza utegemezi wa 

bajeti ya Serikali.  

  

NA KWA KUWA, Mfuko wa Barabara umeelemewa na mahitaji ya 

ujenzi wa barabara ikilinganishwa na ukarabati wa barabara na 

madaraja, kutokana na kutegemea chanzo kikuu cha tozo cha 

shilingi 263 kwa kila lita ya mafuta ya petroli na dizeli, na hivyo 

kusababisha uwezo wa Mfuko kuwa chini ya wastani wa asilimia 50 

ya mahitaji ya ujenzi na ukarabati wa barabara.   

  

KWA HIYO BASI, Bunge linaazimia kwamba Serikali itumie Mfumo wa 

Ubia baina ya Sekta ya Umma na Binafsi kujenga, barabara pamoja 

na madaraja. Aidha, Kamati inaishauri Serikali kuangalia vyanzo 

mbadala kwa ajili ya kuongeza fedha kwenye Mfuko wa Barabara.      

8.4. Serikali iandae Sera na mkakati wa Ununuzi, Ugavi na uondoshaji 

Mali za Umma  

Mheshimiwa Spika, KWA KUWA pamoja na kwamba Bunge lilipitisha 

Sheria ya Ununuzi wa Umma ya mwaka 2023, hata hivyo Taifa halina 

Sera na Mkakati unaosimamia manunuzi katika Sekta ya Umma. 

Kukosekana kwa Sera na Mkakati kumesababisha Sheria ya Ununuzi 

wa Umma kufanyiwa mabadiliko mara sita tangu ilipotungwa kwa 

mara ya kwanza mwaka 2001.  

  

NA KWA KUWA, inakadiriwa asilimia 70 ya Bajeti yote ya Serikali 

hutumika kwa ajili ya Ununuzi wa Umma. Sera na mkakati wa 

ununuzi wa umma utaiwezesha Serikali kutoa mwongozo, uratibu na 

uimara wa sekta nzima ya Ununuzi.   

  

KWA HIYO BASI, Bunge linaazimia kwamba, Serikali iandae Sera na 

Mkakati wa sekta ununuzi wa Umma.   

 

8.5. Fedha za Mkopo wa ECF kujumuisha Sekta ya Utalii  

Mheshimiwa Spika, KWA KUWA Serikali ilipokea fedha za mkopo 

wenye thamani ya dola ya Marekani bilioni 1.05 sawa na shilingi 

trilioni 2.4 kupitia dirisha la Extended Credit Facility (ECF) kwa ajili ya 

kusaidia nchi masikini ambazo zina matatizo ya muda mrefu ya urari 

wa bidhaa na huduma, na mkopo huo umesaidia katika kukabiliana 

na athari za kiuchumi na kijamii zilizojitokeza kutokana na majanga 

yasiyo na udhibiti wa moja kwa moja wa Serikali. Mkopo huo 

ulitolewa kwa Sekta za Mifugo na Uvuvi, Kilimo, wafanyabiashara 

wadogo, Nishati na Kaya maskini kupitia Mfuko wa Hifadhi ya Jamii  

  

NA KWA KUWA, Sekta ya Utalii imekua kwa kasi kutokana na juhudi 

za Mheshimiwa Rais kupitia Filamu ya The Royal Tour ambapo idadi 

ya watalii wa kimataifa iliongezeka kutoka wastani wa watalii 

723,884 mwaka 2022 kufikia watali 864,402 mwaka 2023. Sekta hii ina 

mchango mkubwa katika kuliingizia Taifa fedha za kigeni. Hata 

hivyo, Sekta hii bado inakabiliwa na changamoto ya miundombinu 

ya msingi kama vile barabara na viwanja vya ndege.    

  

KWA HIYO BASI, Bunge linaazimia kwamba Wizara ya Maliasili na 

Utalii kuwasilisha mahitaji ya fedha za maendeleo Wizara ya Fedha ili 

wapate mgao wa fedha za ECF mwaka ujao wa fedha 2024/25.   

8.6. Uwepo wa Sera na Sheria ya Ufuatiliaji na Tathmini  

Mheshimiwa Spika, KWA KUWA, katika mwaka wa fedha 2022/23 ni 

miradi 253 tu ndio iliyofanyiwa ufuatiliaji na tathmini kati ya takribani 

miradi 2,572 ikiwa ni sawa na asilimia 9.84 ya miradi yote ya Serikali.  

NA KWA KUWA, mwenendo huu umesababisha kuongezeka kwa 

gharama za miradi, miradi kutokukamilika kwa wakati, miradi 

kutekelezwa kwa muda mrefu kuliko ulivyokusudiwa, miradi 

kutokufikia malengo na miradi kutekelezwa chini ya kiwango. Haya 

ni matokeo ya kutokuwa na Sera pamoja na Sheria ya Ufuatiliaji na 

Tathmini.  

  

KWA HIYO BASI, Bunge linaazimia kwamba Serikali kukamilisha 

utungaji wa Sera ya Ufuatiliaji na Tathmini na kisha kutunga Sheria 

ambayo itabainisha mgawanyo wa majukumu na adhabu katika 

kufanya Ufuatiliji na Tathmini.   

  

8.7. Kutungwa kwa Sheria na Sera ya Usimamizi wa Mali za Serikali 

(Government Assets Management Division)  

Mheshimiwa Spika, KWA KUWA Idara ya Usimamizi wa Mali za Serikali 

(Government Assets Management Division) inasimamia mali zote za 

Serikali zenye thamani ya shilingi trilioni 77.5 kwa kutumia masharti 

ya kifungu cha 6A cha Sheria ya Fedha za Umma kinachompatia 

Mamlaka Katibu Mkuu HAZINA kusimamia mali zote za umma 

(Oversight role over public assets)   

NA KWA KUWA, Idara hii haina Sheria na Sera mahsusi na hivyo 

kutegemea kifungu cha 6A cha Sheria ya Fedha za Umma, na hivyo 

kusababisha kukosekana kwa uwajibikaji, uwazi, udhibiti na ufanisi 

katika usimamizi wa mali za umma.   

  

KWA HIYO BASI, Bunge linaazimia kwamba Serikali kuwasilisha 

Bungeni Muswada wa Sheria ya Usimamizi wa Mali za Umma ili 

kuweka msingi wa kisheria utakaoongeza uwajibikaji, uwazi, udhibiti 

na ufanisi katika usimamizi wa mali za umma.  

   

8.8. Riba za Mikopo katika Sekta ya Benki  

Mheshimiwa Spika, KWA KUWA riba za mikopo katika sekta ya benki 

zimeendelea kuwa juu kwa wastani wa asilimia 16.04 pamoja na 

hatua zote zilizochukuliwa na Benki Kuu za kupunguza sehemu ya 

Amana ambayo Benki za Biashara zinatakiwa kuweka Benki Kuu kwa 

mujibu wa Sheria (Statutory Minimum Reserve – SMR), kutoa mkopo 

wa shilingi trilioni 1 kupitia dirisha maalumu na kupunguza riba ya 

hati fungani za Serikali za muda mfupi na muda mrefu.  

  

NA KWA KUWA, sekta ya benki nchini imeonekana inatengeneza 

faida kubwa kutokana na riba, ada na tozo mbalimbali. Uzoefu 

unaonyesha kwamba kiwango cha riba hakitarajiwi kuzidi mara 2 ya 

mfumuko wa bei. Katika kipindi cha mwezi Julai hadi Novemba, 

2023 wastani wa riba za mikopo ulikuwa asilimia 15.54 huku 

mfumuko wa bei ukiwa ni asilimia 3.6.  

  

HIVYO BASI, Bunge linaazimia kwamba Benki Kuu ya Tanzania 

kufanya uchambuzi wa kina wa vigezo vinavyotumika na mabenki 

katika kupanga riba na kubainisha mikakati ya muda mfupi, wa kati 

na muda mrefu ya kupunguza gharama hizo ili mikopo ipatikane 

kwa riba nafuu kwa ajili ya uwekezaji na ufanyaji biashara.  

 

8.9. Upatikanaji wa Fedha kwa ajili ya Kutekeleza Miradi ya 

Maendeleo  

Mheshimiwa Spika, KWA KUWA Serikali imekuwa ikikusanya mapato 

yake kwa asilimia 92.6, 98.2 na 98.5 kwa mwaka 2020/21, 2021/22 na 

2022/23 mtawalia. Hata hivyo, kumekuwa na changamoto ya 

ukosefu wa fedha kwa ajili ya kugharamia baadhi ya miradi ya 

maendeleo kutokana na kuongezeka kwa malimbikizo ya madeni 

ya watoa huduma, wakandarasi, malipo ya huduma za umeme na 

maji na madeni ya watumishi na hivyo kusababisha fedha zilizopo 

kutotosha kutekeleza miradi ya maendeleo ya mwaka husika.  

 

NA KWA KUWA, hadi kufikia Juni, 2022 Serikali ilikuwa na malimbikizo 

ya madeni ya shilingi trilioni 3.23, ambayo ni zaidi ya asilimia 12 ya 

matumizi yote ya Serikali ikiwa ni zaidi ya kiwango kinachokubalika 

kimataifa cha asilimia 2 kwa miaka 3 mfululizo.    

KWA HIYO BASI, Bunge linaazimia kwamba ili fedha zipatikane kwa 

ajili ya miradi ya maendeleo Serikali kutekeleza yafuatayo;   

i. Kupanua wigo wa ukusanyaji wa mapato ikiwa ni pamoja na 

matumizi sahihi ya mifumo ya kukusanya mapato na 

kuunganisha taasisi zote za Serikali katika mifumo hiyo;  

 

ii. Kufanya mapitio ya matumizi ili kuondoa matumizi yasiyo na tija 

kwa Serikali; na  

 

iii. Kupunguza misaada isiyo na tija ili kufikia asilimia 1 ya lengo la 

Mpango; na  

 

iv. Kuangalia uwezekano wa kufuta madeni ambayo Taasisi za 

Umma zinazodaiana kama hayasababishi hasara.    

    

SEHEMU YA TISA 

9.0. MAFANIKIO NA CHANGAMOTO  

  

9.1. Mafanikio katika Utekelezaji wa Majukumu ya Kamati   

Mheshimiwa Spika, katika utekelezaji wa majukumu, Kamati ilipata 

mafanikio  yafuatayo: -    

i. Kupokea, kujadili na kutoa mapendekezo ya mabadiliko ya 

Sheria mbalimbali za kodi kupitia Muswada wa Sheria ya Fedha 

ya mwaka 2023 iliyokuwa na jumla ya Sheria 18;  

 

ii. Kurejeshwa kwa Sheria ya Mipango ya Kitaifa;   

 

iii. Kutungwa upya kwa Sheria ya Ununuzi wa Umma ya Mwaka 

2023; 

 

iv. Kufanyiwa marekebisho kwa Sheria ya Ubia baina ya Sekta ya 

Umma na Binafsi;  

v. Kuendelea kufuatilia utekelezaji wa miradi inayotokana na 

fedha za mkopo kutoka Shirika la Fedha la Kimataifa (Extended 

Credit Facility – ECF);  

 

vi. Kusimamia utolewaji wa fedha na utekelezaji wa miradi kupitia 

mifuko iliyozingirwa (Ring Fenced Fund), Mfuko wa Maendeleo 

ya Reli, Mfuko wa Maendeleo ya Barabara, Mfuko wa Maji na 

Mfuko wa Maendeleo ya Umeme Vijijini;   

 

vii. Kuwasilisha Bungeni jumla ya Taarifa nane. Taarifa hizo ni:-  

 

a) Taarifa kuhusu Utekelezaji wa Bajeti ya iliyokuwa Wizara ya 

Fedha na Mipango na Mafungu yaliyo chini yake kwa 

mwaka unaoishia 2022/2023 pamoja na Makadirio ya 

Mapato na Matumizi kwa mwaka 2023/2024;   

 

b) Taarifa kuhusu Utekelezaji wa Mfuko wa Bunge, Mahakama 

na Ofisi ya Mdhibiti na Mkaguzi Mkuu wa Hesabu za Serikali 

(NAOT) kwa mwaka 2022/2023 pamoja na Makadirio ya 

Mapato na Matumizi ya Mifuko hiyo kwa mwaka wa fedha 

2023/2024;   

 

c) Taarifa kuhusu Hali ya Uchumi wa Taifa kwa mwaka 2021, 

Tathmini ya Utekelezaji wa Bajeti ya Serikali kwa mwaka 

2021/2022, Mpango wa Maendeleo wa Taifa kwa mwaka 

2022/2023 pamoja na Mapendekezo ya Serikali kuhusu 

Makadirio ya Mapato na Matumizi kwa mwaka wa fedha 

2023/24;   

 

d) Taarifa kuhusu Maoni ya Kamati kuhusu Muswada wa Sheria 

ya Fedha kwa mwaka 2023 (The Finance Bill, 2023);   

 

e) Taarifa kuhusu Maoni ya Kamati kuhusu Muswada wa 

Marekebisho ya Sheria mbalimbali za Fedha Na. 13 wa 

mwaka 2023;   

f) Taarifa kuhusu Mapendekezo ya Mpango wa Maendeleo 

ya Taifa wa Mwaka 2023/2024 na Mwongozo wa Maandalizi 

ya Mpango na Bajeti kwa mwaka 2023/24;   

 

g) Taarifa kuhusu Muswada wa Sheria ya Ubia baina Sekta ya 

Umma na Binafsi (PPP); na  

 

h) Taarifa kuhusu Muswada wa Sheria ya Ununuzi wa Umma 

 

vii. Kamati ilifanikiwa kupokea jumla ya Taarifa 64 ambapo ilizijadili 

na kuzichambua na kuzitolea mapendekezo mbalimbali;   

 

viii. Kamati ilifanikiwa kukutana na Wizara za Serikali zaidi ya 15, 

Mamlaka zaidi ya 13, Taasisi zaidi ya 12 pamoja na Kampuni zaidi 

ya 4 za Serikali ili kupitia, kujadili na kutoa mapendekezo na 

ushauri katika masuala mbalimbali; na  

 

ix. Kamati ilifanikiwa kukutana na wadau zaidi ya 33 kutoka Sekta 

binafsi na Taasisi za utafiti na kupokea na kujadili Maoni na 

Mapendekezo mbalimbali kuhusu masuala ya kodi na Sera za 

fedha.   

 

9.2. Changamoto katika Utekelezaji wa Majukumu ya Kamati   

Mheshimiwa Spika, katika utekelezaji wa majukumu mbalimbali, 

Kamati ilikabiliwa na changamoto zifuatazo: -   

 

9.2.1.  Ucheleweshwaji wa Taarifa kutoka Serikalini  

Mheshimiwa Spika, kwa mujibu wa Kanuni ya 136(8) ya Kanuni za 

Kudumu za Bunge Toleo la Februari, 2023 Kamati ya Bajeti 

imejiwekea utaratibu kwamba Taarifa zote ziwasilishwe kwenye 

Kamati siku tatu kabla ya siku ya kikao. Hata hivyo, baadhi ya Wizara 

na Taasisi za Serikali hazitekelezi sharti hilo. Hatua hii huathiri utendaji 

kazi wa Kamati kutokana na kukosa muda wa kutosha wa 

kuchambua taarifa ili kuweza kuishauri vizuri Serikali. Hivyo, Kamati 

inapendekeza Serikali kuzingatia utaratibu uliowekwa na Kamati wa 

kuwasilisha Taarifa ndani ya siku 3.  

9.2.2. Tofauti ya Takwimu baina ya Wizara na Taasisi za Serikali 

kuhusiana na jambo moja  

Mheshimiwa Spika, bado kumekuwa na changamoto ya utofauti 

wa takwimu baina ya Taasisi za Serikali kuhusiana na jambo moja. 

Utofauti huu umekuwa ukisababisha Kamati kushindwa kutoa ushauri 

sahihi. Mfano, kuna tofauti ya takwimu za ukusanyaji wa mapato ya 

Msajili wa Hazina zilizotolewa kwenye Taarifa ya Utekelezaji wa Bajeti 

ya Serikali na Taarifa ya iliyowasilishwa na Ofisi ya Msajili wa Hazina. 

Taarifa ya iliyowasilishwa na Ofisi ya Msajili wa Hazina inaonyesha 

kwamba ofisi hii imekusanya jumla ya shilingi bilioni 180.9. Aidha, 

Taarifa ya Utekelezaji wa Bajeti ya Serikali inaonyesha zimekusanywa 

jumla ya Shilingi bilioni 181.3    

 

Mheshimiwa Spika, Kamati inaishauri Serikali ihakikishe inaondoa 

utofauti wa takwimu zinazowasilishwa katika Kamati, ili kuondoa 

mkanganyiko katika uchambuzi wa taarifa hizo. 

   

9.2.3. Kukosekana kwa utaratibu maalumu wa kikanuni wa 

kuwasilisha mapendekezo ya mabadiliko ya Sheria ya 

Ushuru wa Forodha  

 

Mheshimiwa Spika, marekebisho ya Sheria ya Ushuru wa Forodha wa 

Afrika Mashariki (East African Customs Management Act) ya mwaka 

2004 hufanyika kupitia Bunge la Afrika Mashariki. Marekebisho hayo 

hufanyika baada ya kupokea mapendekezo kutoka nchi 

wanachama. Hata hivyo, Kanuni za kudumu za Bunge Toleo la 

Februari, 2023 hazijabainisha utaratibu rasmi kwa Waziri mwenye 

dhamana kuwasilisha mapendekezo ya Serikali Bungeni kabla ya 

kupitishwa na Bunge la Afrika Mashariki.   

  

Mheshimiwa Spika, kupitia Kanuni ya 136(8) Kamati imejiwekea 

utaratibu wa kukutana na Waziri wa Fedha na kujadili mapendekezo 

hayo kabla ya kuwasilishwa katika Bunge la Afrika Mashariki. Hivyo, 

Kamati inapendekeza kufanyika kwa mabadiliko ya Kanuni ili 

uwekwe utaratibu rasmi wa mapendekezo hayo kuwasilishwa 

kwenye Kamati kwa niaba ya Bunge. Hatua hii itahakikisha kwamba 

mapendekezo yanayowasilishwa katika Bunge la Afrika Mashariki 

yamezingatia maoni ya Bunge kwa maslahi mapana ya Taifa.   

     

SEHEMU YA KUMI 

10.0. HITIMISHO   

Mheshimiwa Spika, napenda kutumia fursa hii kukushukuru wewe 

Spika wa Bunge la Jamhuri ya Muungano wa Tanzania na Rais wa 

Umoja wa Mabunge Duniani (IPU), pamoja na Mheshimiwa Mussa 

Azzan Zungu, Mb Naibu Spika kwa miongozo yenu ambayo 

imeiwezesha Kamati kutekeleza majukumu yake kwa ufanisi na 

weledi. Aidha, napenda kuwashukuru Mheshimiwa Dkt. Mwigulu 

Lameck Nchemba, Mb Waziri wa Fedha, Mheshimiwa Prof. Kitila 

Alexander Mkumbo, Mb Waziri wa Mipango na Uwekezaji na 

Mheshimiwa Hamad Hassan Chande, Mb Naibu Waziri wa Fedha 

kwa kushirikiana na Kamati katika kipindi chote cha vikao vya 

Kamati. Nawashukuru pia wataalamu wote kutoka Wizara ya Fedha 

wakiongozwa na Dkt. Natu Mwamba Katibu Mkuu Wizara ya Fedha 

na mlipaji Mkuu wa Serikali pamoja na Wataalamu kutoka Wizara ya 

Mipango na Uwekezaji wakiongozwa na Katibu Mkuu Dkt. Tausi Kida, 

pamoja na Wataalamu kutoka Tume ya Mipango wakiongozwa na 

Ndg. Lawrence Mafuru ambao walishirikiana na Kamati kikamilifu.   

 

Mheshimiwa Spika, napenda kumshukuru Mhe. Omari Kigua, Mb na 

Makamu Mwenyekiti wa Kamati pamoja na Wajumbe wote wa 

Kamati kwa umahiri, umakini na ushirikiano wao walionipatia wakati 

wote wa utekelezaji wa shughuli za Kamati. Aidha, nawapongeza 

kwa michango, maoni na ushauri wao ambao umesaidia Kamati 

kuisimamia Serikali ipasavyo. Naomba kuwatambua Wajumbe hao 

kwa majina kama ifauatavyo: -   

 

1.  Mhe. Daniel Baran Sillo, Mb  Mwenyekiti  

2.  Mhe. Omari Mohamed Kigua, Mb  M/Mwenyekiti  

3.  Mhe. Shamsi Vuai Nahodha, Mb  Mjumbe  

4.  Mhe. Mariam Madalu Nyoka, Mb  Mjumbe  

5.  Mhe. Dkt. Charles Stephen Kimei, Mb    Mjumbe  

6.  Mhe.Josephat Sinkamba Kandege, Mb  Mjumbe  

7.  Mhe. Leah Jeremiah Komanya, Mb  Mjumbe  

8.  Mhe. Juma Hamad Omar, Mb    Mjumbe  

9.  Mhe. Subira Khamis Mgalu, Mb  Mjumbe  

10. Mhe. Shally Josepha Raymond, Mb  Mjumbe  

11. Mhe. Stella Alex Ikupa, Mb    Mjumbe  

12. Mhe. Jonas William Mbunda, Mb  Mjumbe  

13. Mhe. Zainab Athumani Katimba, Mb  Mjumbe  

14. Mhe.Kwagilwa Reuben Nhamanilo, Mb  Mjumbe  

15. Mhe. Bahati Khamis Kombo, Mb  Mjumbe  

16. Mhe.Vedastus Manyinyi Mathayo, Mb  Mjumbe  

17. Mhe. Omar Ali Omar, Mb     Mjumbe  

18. Mhe. Zaytun Seif Swai, Mb    Mjumbe  

19. Mhe. Oran Manase Njeza, Mb  Mjumbe  

20. Mhe.Rashid Abdallah Rashid, Mb  Mjumbe  

21. Mhe.Joseph Zacharius Kamonga, Mb  Mjumbe  

22. Mhe. Bahati Keneth Ndingo, Mb  Mjumbe  

  

Mheshimiwa Spika, nimshukuru pia Bi. Nenelwa Mwihambi, ndc 

Katibu wa Bunge kwa niaba ya Watumishi wote kwa kuiwezesha 

Kamati kutekeleza majukumu yake na kuratibu vyema shughuli za 

Kamati pamoja na kutoa ushauri wa kitaalamu uliowezesha 

kufanikisha kazi za Kamati.   

 

Mheshimiwa Spika, naomba kutoa hoja kwamba Bunge lako sasa 

lipokee Taarifa na Kamati na likubali Maoni na Mapendekezo yote 

ya Kamati kama yalivyo.    

 

Mheshimiwa Spika, Naomba kutoa hoja.   

   

   

Daniel Baran Sillo, Mb  

MWENYEKITI KAMATI YA BUNGE YA BAJETI 

14 Februari, 2024 

MHE. ZAYTUN S. SWAI: Mheshimiwa Mwenyekiti, naafiki. 

 

(Hoja ilitolewa iamuliwe) 

 

MWENYEKITI: Ahsante sana Mheshimiwa Mwenyekiti wa Kamati 

ya Bajeti, Mheshimiwa Daniel Baran Sillo, taarifa imepokelewa na 

imeungwa mkono. Kwa hiyo, Waheshimiwa Wabunge baada ya 

kupokea taarifa hizo mbili sasa tunaanza na uchangiaji. (Makofi) 

 

Waheshimiwa Wabunge, tumeshapokea taarifa zote mbili, sasa 

tunaanza uchangiaji, nitaanza na Mheshimiwa Shamsi Vuai 

Nahodha, halafu Mheshimiwa Dkt. Charles Kimei na Mheshimiwa 

Vuma Augustino Holle wajiandae. 

 

MHE. SHAMSI VUAI NAHODHA: Mheshimiwa Mwenyekiti, 

kwanza nakushukuru kwa kunipa nafasi hii adhimu. Nimesikiliza kwa 

makini sana taarifa mbili, Taarifa ya Kamati ya Bajeti na Taarifa ya 

Kamati ya Uwekezaji wa Mitaji ya Umma. Katika taarifa hizo mbili, 

nimebaini mambo mawili makubwa. 

 

Mheshimiwa Mwenyekiti, la kwanza, matumizi ya fedha za 

umma hayakidhi mahitaji; na pili, utekelezaji wa mipango ya Serikali 

haufikii malengo tuliyoyapanga. Hiki tunachokiona kwa maoni 

yangu, siyo kiini cha tatizo la msingi, bali ni matokeo. Kwangu mimi 

tatizo la msingi ni kutokuwepo kwa mpango madhubuti wa 

usimamizi na matumizi sahihi ya rasilimali watu katika Taifa letu na 

nimewahi kulisema jambo hili huko nyuma. 

 

Mheshimiwa Mwenyekiti, Ofisi ya Mdhibiti na Mkaguzi Mkuu wa 

Hesabu za Serikali kila mwaka anakagua fedha na matumizi yake, 

lakini wakati Ofisi hiyo ikifanya hivyo, Menejimenti ya Utumishi wa 

Umma haifanyi ukaguzi wa wafanyakazi na watumishi wa Serikali 

ambao ndio wenye jukumu la kusimamia matumizi ya fedha za 

Serikali. Kwa maoni yangu nadhani jambo hili siyo sahihi. 

 



14 FEBRUARI, 2024 

233 

 

Mheshimiwa Mwenyekiti, kuhusu utekelezaji wa mipango ya 

Serikali, hatufikii malengo tuliyoyapanga kwa sababu ama kuna ujuzi 

na maarifa madogo kwa wafanyakazi, ama fikra na mtazamo wa 

wafanyakazi haupo sahihi. Hili nitalieleza hapo baadaye, ninakusidia 

nini? 

 

Mheshimiwa Mwenyekiti, naomba nishauri mambo manne 

baada ya kusema hayo, la kwanza, Menejimenti ya Utumishi wa 

Umma ianzishe utaratibu na program maalum ya kuwakagua 

wafanyakazi ili kubaini uwezo wao, weledi wao utendaji wao, 

uaminfu wao. Tukifanya hivyo pale ambapo tutabaini kwamba 

wafanyakazi hawana ujuzi na weledi unaotakiwa tuandae mafunzo 

ya mara kwa mara ili waongeze ujuzi na maarifa yao na pale 

ambapo tutabaini kuwa kuna wafanyakazi wanafanya kazi kwa 

weledi na ni mahiri basi wapandishwe vyeo ili kuwaongezea 

motisha. (Makofi) 

 

 Mheshimiwa Mwenyekiti, wataalam wa management 

wanasema kazi ambayo haitathminiwi, kazi ambayo haipimwi 

haiwezi kuwa na ufanisi hata kidogo. Kwa maana hiyo basi najua 

Menejimenti ya Utumishi wa Umma huko nyuma kila wakati 

wanakuja na nadharia mpya za upimaji wa utendaji wa watumishi 

wa Serikali. Sasa napendekeza jambo hili ni la maana sana ni lazima 

tupime utendaji na uwajibikaji wa wafanyakazi wa Serikali ili 

watakaofanya vizuri wapewe motisha na watakaofanya vibaya 

tuwapatie mafunzo kama nilivyosema hapo awali. (Makofi) 

 

 Mheshimiwa Mwenyekiti, pendekezo langu la pili; uteuzi wa 

watendaji wakuu wa taasisi na mashirika ya Serikali ufanywe kwa 

ushindani na kwa kuzingatia sifa, elimu, weledei, uzoefu, tabia, ujuzi, 

mtazamo na fikra. Kwa nini ninalisema jambo hili? Nalisema jambo 

hili kwa sababu wakati mwingine unaweza kuwa na mtu ana elimu 

kubwa sana lakini hafanyi kazi kwa ufanisi na hatujiulizi kwa nini 

hafanyi kazi kwa ufanisi, kwa mawazo yangu kuna tatizo kubwa 

sana la mind set (fikra na mtazamo). (Makofi) 

 Mheshimiwa Mwenyekiti, mtendaji ambaye hana mtazamo 

sahihi, hana fikra sahihi atakuwa na tabia ya kuchelewesha mambo, 

nenda kesho rudi kesho kutwa, hana malengo, hana uhitaji wa 

kujifunza mambo mapya. Wenzetu walioendelea sana na 

wanaopiga hatua; Wachina, Wajapan, Wahindi wanawapeleka 

vijana wao nje siyo tu kujifunza teknolojia mpya bali kujifunza 

utamaduni, mtazamo na fikra, sasa hili ndilo ambalo linafanywa na 

sisi tulifanye. (Makofi) 

 

 Mheshimiwa Mwenyekiti, hata dini zetu tunakumbuka kisa cha 

Yusufu, alipelekwa utumwani, baada ya kufika utumwani alifanya 

kazi hatimaye akawa Waziri Mkuu. Sina maana kwamba tunapotaka 

vijana wetu wawe mahiri tuwapeleke utumwani, la hasha! 

Ninachomaanisha hivi kama mazingira yetu ya kufanyia kazi siyo 

muafaka tuyabadilishe na tuwapeleke watu wakajifunze mambo 

mapya. (Makofi) 

 

 Mheshimiwa Mwenyekiti, hata Mtume Muhamad (S.A.W) 

alipoona mazingira ya kwao Maka hayako muafaka alihama na 

akahamia Madina na aliifanya kazi yake vizuri sana. Kwa hiyo, kuna 

umuhimu wa kujifunza katika mazingira mapya. (Makofi) 

 

 Mheshimiwa Mwenyekiti, jambo la tatu, ninashauri kila Wizara 

iwe na timu za wataalam wa kuwafundisha wafanyakazi weledi na 

mafunzo katika kazi. Sisi Waafrika tuna tabia; kazi ya kujielimisha na 

kazi ya kuongeza maarifa tunaimaliza baada ya kumaliza vyuo 

vikuu. Sasa mimi mategemeo yangu kwamba sehemu za kazi 

zinaweza kutoa mchango mkubwa sana katika kuwapatia maarifa 

na ujuzi wafanyakazi wetu. Naomba tulisimamie jambo hilo. (Makofi) 

 

 Mheshimiwa Mwenyekiti, jambo la mwisho; napendekeza 

Serikali iweke mkazo mkubwa sana katika kuwapeleka vijana wetu 

hasa vijana wanaosomea uhasibu, ukaguzi na uendeshaji wa 

mashirika nje ya nchi ili wakajifunze kwa vitendo. Yapo mashirika 

makubwa sana ya uhasibu duniani na nitayataja hapa; Price 

Waterhouse Coopers, Deloitte na NS & Young. Sasa 

ninachomaanisha hapa vijana wetu haitoshi tu kumaliza masomo 

yao vyuo vikuu bali tuwapeleke katika mashirika hayo makubwa ili 

kwanza wajifunze namna ya kuendesha mashirika hayo lakini pili 

wajifunze utamaduni, fikra na mtazamo mpya wa kimaendeleo ili 

watakaporudi hapa waendeshe mashirika yetu kwa ufanisi 

unaotakiwa. (Makofi) 

 

 Mheshimiwa Mwenyekiti, baada ya kusema hayo naomba 

kuunga mkono hoja na nakushukuru sana. (Makofi) 

 

 MWENYEKITI: Ahsante sana Mheshimiwa Shamsi Vuai Nahodha. 

Nilimtaja Mheshimiwa Dkt. Charles Kimei, Mheshimiwa Vuma 

Augustine Holle ajiandae. 

 

 MHE. DKT. CHARLES S. KIMEI: Mheshimiwa Mwenyekiti, ahsante 

sana na namshukuru Mwenyezi Mungu kwa kunipa fursa ya 

kusimama siku hii ya leo kuzungumza machache yanayotokana na 

majadiliano kwenye Kamati yetu ya Bajeti ambapo mimi ni Mjumbe.  

 

 Mheshimiwa Mwenyekiti, nianze kwa kutoa pongezi nyingi sana 

kwa Mheshimiwa Rais kwa namna ambavyo anaongoza Serikali 

yake na namna ambavyo amewezesha Serikali hii kufikia yale 

malengo makubwa ya kiuchumi ambayo tulijiwekea kwenye 

mwaka huo 2022/2023 na kwenye nusu ya mwaka huu wa 

2023/2024.  (Makofi) 

 

 Mheshimiwa Mwenyekiti, kusema kweli malengo mengi 

yamefikiwa. Ukienda kwenye upande wa mapato tumefikia lengo 

kwa asilimia takribani 94, upande wa matumizi of course inatumika 

ikipatikana fedha. Niseme uzuri mwingine kwamba ukiangalia 

overall nakisi ile ya bajeti ambayo tulitarajia iwe around 3% bado iko 

kwenye 3.6%, siyo mbaya kwa sababu ni ndogo sana ukilinganisha 

na za wenzetu hapa jirani wanazungumzia 7%. Ni kweli kwamba 

ukitaka kuwa na uchumi tulivu sana basi unataka kuwa na nakisi ya 

bajeti ndogo maana yake hufanye deficit financing kubwa na hiyo 

ni njia moja ya kudhibiti mfumuko wa bei. (Makofi) 

 Mheshimiwa Mwenyekiti, kitu ambacho nikizungumzie zaidi ni 

suala zima la ukuaji wa pato letu la Taifa ambalo kwa bahati mbaya 

bado tuko around asilimia 5. Tunatarajia sasa mwaka huu wa 2023 

tufikie asilimia 5.3 lakini ni chini ya lengo lililokuwa kwenye dira ya 

2020 ambayo ilisema iwe ni zaidi ya asilimia 8 na tuliweza kufikia fikia 

kule hapo nyuma tukafikia around 6%, 7%. 

 

 Mheshimiwa Mwenyekiti, ukweli ni kwamba tulivyofika kwenye 

growth ile nilishangaa kwamba kuna taasisi za kimataifa 

hazikutupongeza lakini sasa hivi tuko 5% wanatupongeza basi kuna 

mahali kitu kimejificha. Niseme hivi, tatizo la ukuaji wa pato la Taifa 

hapa nchini hatujapata ufumbuzi wake na hatujajua chanzo chake 

ni nini hatujabaini sawa sawa. Ngoja mkinipa fursa nielezee kwa nini 

nasema hivi.  

 

 Mheshimiwa Mwenyekiti, tulikuwa tunasema mambo ya 

blueprint tukifanya blueprint ile tukatekeleza basi Sekta Binafsi 

itaibuka. Tukasema kwamba tukifanya kuboresha miundombinu 

Sekta Binafsi itachangamka lakini hili jambo halijatokea, kwa nini? 

Niseme hivi ili Pato la Taifa likue, kichocheo kikubwa licha ya kuwa 

na rasilimali ya watu na rasilimali ya resource ya land ambayo ni very 

rich, tunahitaji financial resources. (Makofi) 

 

 Mheshimiwa Mwenyekiti, financial resources zipo; watu 

tuliowapa jukumu la kukusanya akiba zote za watu binafsi hapa 

nchini ni benki. Sasa tuseme kwamba tumeona kwamba kweli benki 

zimeweza kuongeza mikopo kwa Sekta Binafsi kwa 16% na mwaka 

juzi ilikuwa 20% na ushee. Sasa lakini tunasema kwa nini hili ongezeko 

halichochei ukuaji wa pato la Taifa? Kwa nini halichochei?  

 

 Mheshimiwa Mwenyekiti, ninataka niwasilishe kwamba ukweli ni 

kwamba haliwezi kuchochea kwa sababu benki zimeondoka 

kwenye commercial banking proper (kwenye kukopesha kwa 

business sector) wanaenda kukopesha kwa sekta ya consumption 

(sekta ya watu binafsi). Ndiyo sasa unaona benki zinakimbizana na 

watu walioajiriwa kukopesha watu wenye mishahara ili wasifanye risk 

yoyote. Maana yake ni kwamba kwa mfano sisi hapa Bungeni 

kwenye Kamati yetu tulisema wapunguze riba wanayotoza kwa 

fedha hii ambayo wanakusanya kwa urahisi bila kuingia kwenye risk. 

(Makofi) 

 

 Mheshimiwa Mwenyekiti, sasa issue iliyojitokeza hapa ninasema 

kwa nini benki zifanye hivyo? Kwa sababu tulipokuwa sisi tunaanza 

benki pale, nilivyokuwa pale tunaanzisha ile benki tulikimbizana na 

wateja kwenye corporate sector lakini kilichokuwa kimetukuza 

tukaanza kukua haraka ni kwamba corporate banking (mikopo kwa 

wateja wakubwa kwenye biashara na kwenye uzalishaji) tulikuwa 

tunakimbizana nao na tulikuwa tunawafanya wao wanakuwa ni 

marafiki zetu, siyo tupate hongo ila tuweze kuwakuza wawe wateja 

ambao ni endelevu kwa benki. (Makofi) 

 

 Mheshimiwa Mwenyekiti, sasa hivi badala ya kukimbizana na 

hiyo corporate sector ambayo ndiyo inazalisha, ndiyo inafanya 

biashara, kwenye utalii ndiyo ipo, unakuta benki zinakimbizana 

kufanya michapalo huku na kule ili sisi tukachukue mikopo kwao 

kwa bei ambayo ni ile ile ya corporate sector, kwa hiyo ukweli ni 

kwamba hatuwezi kukua. Sasa kilichopo ni hivi, kilichofanya benki 

wafanye hivyo siyo kwamba ni wao wenyewe. Benki Kuu imeweka 

hii limit ya kwamba mikopo chechefu isizidi 5%, ok ni nani 

atadanganya kwamba atafanya biashara kuanzia mwaka wa 

kwanza aweze ku-limit ile risk yake ya kutokuweza kulipa au default 

risk yake kwa 5%? Mtu aliyefanya biashara yoyote atasema it is 

impossible kabisa tena wengine watasema the dream was 

impossible. (Makofi) 

 

 Mheshimiwa Mwenyekiti, kwa hiyo, tulikuwa tunachukua 

mikopo tukijua kwamba tutafanya restructuring, tutafanya nini lakini 

unajua kwamba unachukua risk above 5%, nachukua 10%, 15% 

benki inachukua. Inaweza ikachukua mwaka wa kwanza lakini 

baada ya miaka miwili yule mtu ana turn around anakuwa mteja 

mzuri. Kwa hiyo, hapo tunakopesha wale watu. Sasa hivi kwa 

sababu huwezi kufikia hiyo limit ya 5% ya mikopo chechefu, the only 

thing you can do ni kutafuta wakopaji ambao wana-cashflow 

ambayo ni guaranteed ambao ni wafanyakazi kwenye Serikali, 

Bunge na kwenye mashirika makubwa lakini siyo kukopesha business 

kabisa. (Makofi) 

 

 Mheshimiwa Mwenyekiti, kwa hiyo, tatizo ni hilo na mimi 

nasema kwamba ukiangalia kwamba benki zimekuwa 

overcapitalized sasa hivi kwa sababu risk ile ya kwao risk premium 

zao zimeshuka sana. Kwa hiyo, wanafanya faida bila kutumia earn 

ya ile capital, wako overcapitalized unakuta badala ya kuwa na 

capital minimum ya about 14.5% ambayo ndiyo required wako 

kwenye 20% wame-accumulate capital kwa sababu they are not 

taking risk but they are getting a lot of profit sasa tatizo ndiyo hilo. 

(Makofi) 

 

 Mheshimiwa Mwenyekiti, ninasema hivi kwamba kama hatuta 

address hiyo issue kwamba sekta hii ya benki ambayo imekusanya 

akiba zetu ikopeshe private investors kwenye business, hata kwenye 

biashara ndiyo sawa lakini mnyororo mzima wa biashara basi 

tusipofanya vile hatutaweza kuona tumeepukana na hili tatizo. 

(Makofi) 

 

 Mheshimiwa Mwenyekiti, sasa niseme cha pili ni hivi; utaona pia 

kwamba tumeweza ku-maintain very low inflation. Tujiulize; je, kwa 

nini basi tusiweke target ya inflation ya sifuri kama tungetaka low 

inflation basi iwe sifuri lakini tunaweka lengo kwamba target iwe tatu 

na kwa nini iwe tatu? Ukikaa kwenye TV unaangalia … utakuta 

kwamba watu kila wakati wanasubiri takwimu inapokuwa released 

ya inflation rate Marekani kwenye Nchi zote mtu anasema inflation 

imeongezeka ngapi? Je, kwa hiyo Federal Reserve itaongeza riba 

au itafanya nini kwa sababu inflation ikipanda riba inatakiwa ishuke, 

ipande na kadhalika. (Makofi) 

 

 Mheshimiwa Mwenyekiti, sasa sisi tumekuwa na 3% constant, 

figure ambayo ni constant sasa hivi kwa miaka mingi ni lengo letu. 

Sasa nauliza what do you do when you have a low inflation ambayo 

iko very low? Faida yake ni nini? Utakuta kwamba faida ni ndogo 

sana. Maana yake ni kwamba tumezuia kuingiza fedha kwenye 

mzunguko kwa mikopo kwa sababu fedha kwenye mzunguko 

inaingia kwa mikopo. Hutaweza kukuta mtu anaenda kuchukua 

pale Benki ataipataje hiyo fedha ya Benki Kuu bila kuchukua mkopo 

benki? (Makofi) 

 

 Mheshimiwa Mwenyekiti, kwa hiyo, benki ndiyo zina-create 

money, inavyo-create money ndiyo inachochea uchumi. Sasa 

maana ya kusema kwamba umekandamiza kwenye 3% maana 

yake ni kwamba unasema kwamba mikopo isitoke na fedha 

isizunguke. Issue ni kwamba hakuna mtu yeyote ambaye aliwahi 

kuja hapa mchumi akasema optimal inflation ni nini? (Makofi) 

 

 Mheshimiwa Mwenyekiti, sasa optimal inflation kwa Marekani 

inaweza ikawa ni 3% kwa sababu wako almost full employment, 

unemployment yao ni around 5% - 6%. Unemployment yetu kwa 

kipimo ambacho yaani sijui ni kipimo cha ngapi inasema ni 14% 

lakini ukihesabu partially employed people (mtu anayefanya kazi 

masaa mawili) halafu anaenda kunywa chai na kahawa huko 

kijiweni pengine unemployment yetu iko 20% - 30%. (Makofi) 

 

 Mheshimiwa Mwenyekiti, ili kuonyesha kwamba unemployment 

ni kubwa ni kwamba kuna watu wako tayari kufanya kazi bure. Mimi 

watu wamenifuata wananiambia tutafutie tu tukajishikize pale hata 

temporary halafu tutakaa tu pale usinipe chochote. Sasa mtu 

unaogopa inflation kwamba itakuwa driven kama resources ziko full 

employed lakini sisi tuna resource ambazo haziko employed; watu, 

ardhi sijui na kitu gani kingine hicho na hizo financial zote ambazo 

haziendi the right place.  

 

 Mheshimiwa Mwenyekiti, kwa hiyo lazima tumuombe Gavana 

kwamba kwanza aangalie hiyo issue kwamba you don’t just want to 

bank, they don’t lend; actually, watu wanasema hizi benki zetu 

hapa ni saving banks, they are not commercial banks at all, katika 

nadharia ya finance hizi benki zetu ni saving banks basi. Kwa hiyo, 

hazisaidii na hazitakaa zisaidie kwa sababu wanachukua hela 

wanaweka, wanawapa watu zinaenda hovyo hovyo halafu 

hazisaidii kwenye kutengeneza ajira, kufanya nini na nini. Ni lazima 

tuangalie hili. (Makofi) 

 

 MHE. JOSEPH K. MUSUKUMA: Mheshimiwa Mwenyekiti, Taarifa.  

 

 MHE. DKT. CHARLES S. KIMEI: Mheshimiwa Mwenyekiti, niseme 

kwamba kusema kweli… 

 

 MHE. JOSEPH K. MUSUKUMA: Mheshimiwa Mwenyekiti, Taarifa. 

 

 MWENYEKITI: Mheshimiwa Musukuma muda wake umeisha 

nimemuongezea lakini nakupa ruhusa utoe taarifa.  

 

TAARIFA 

 

 MHE. JOSEPH K. MUSUKUMA: Mheshimiwa Mwenyekiti, 

nakushukuru sana. nilikuwa napenda kumpa taarifa mzungumzaji 

anatoa somo zuri sana kwa leo mpaka na mimi Daktari nime-

appreciate. Sasa nilikuwa nakuomba umuongeze walau dakika 

tano tu ili somo lituingie vizuri. (Makofi) 

 

 MWENYEKITI: Mheshimiwa Dkt. Charles naomba uendelee 

kidogo.  

 

 MHE. DKT. CHARLES S. KIMEI: Mheshimiwa Mwenyekiti, 

Mheshimiwa Dkt. Musukuma nakushukuru sana kwa taarifa yako. 

(Makofi) 

 

 Mheshimiwa Mwenyekiti, ndio nasema hivi kwamba katika hilo 

ni kwamba kuna mikopo ile tunaizungumza itakayoenda kwenye 

private sector yes, lakini wakati private sector inakuwa kwamba 

inasuasua haichukui ile mikopo na kuiingiza kwenye miradi Serikali 

pia ina-widen ile nakisi ya bajeti wanafanya deficit financing. 

Wanaweza wakachukua mikopo pia kwenye benki zetu 

wakaipeleka hata kwenye ile mifuko ya uwezeshaji kama ikiwa 

imeundwa sawa sawa.  

 

 Mheshimiwa Mwenyekiti, mikopo ya uwezeshaji ni ile ya 10 

ambayo ina 4:2:2 na ukatumia njia nyingine ukaiweka hizo zote 

mahali pamoja ukaunda hata guarantee fund ambayo itakuwa 

inawa-guarantee watu wote na pesa itakuwa ni nyingi halafu 

Serikali sasa ikaweza kutumia hiyo hela ikaingiza kule watu 

wanakopeshwa hata kama kwa masharti nafuu.  

 

 Mheshimiwa Mwenyekiti, hii TIB tunayoambiwa hapa kwamba 

ina matatizo, TIB waambiwe wa-focus kwenye kitu kimoja tu. 

Wawachukue vijana wajasiriamali wawaweke kwenye incubation 

(viatamishi). Wakishawaweka kwenye incubation wanawapa mitaji 

wanaenda kuwasimamia huko mtaani wanafanya kazi kwa kutumia 

agency, ni hawa watu ndiyo wataanza kuibua uchumi tofauti. 

(Makofi) 

  

 Mheshimiwa Mwenyekiti, wewe unawaambia TIB sijui ikagawe 

mafuta sijui wapi, ikagawe majiko ya gesi; what are you doing? Kwa 

nini tusiwape kazi hiyo kwamba nyinyi haya makubwa mmeshindwa, 

hizo corporate landing wameshindwa, sasa kama wameshindwa 

corporate landing nenda kule kwa wale ambao tunahitaji, startups 

hapa nchini hamna mkopeshaji, siyo commercial bank siyo nini. Kwa 

hiyo, lazima hizi benki zetu ambazo tumeziunda kwa mitaji ya Serikali 

basi ndiyo zifanye hiyo kazi ya kuatamisha startups na hiyo itasaidia 

sasa kuibua vitu tofauti. (Makofi) 

 

 Mheshimiwa Mwenyekiti, niseme kwamba ukienda kwenye 

benki kitu wanachoumiza sana, corporate banking departments 

zilizokuwa tumezikuza yaani ndiyo zinazunguka, wateja wengi wako 

hapa wanajua wanawakumbuka wale vijana wangu wakina 

Mlabwa, akina Alfred Philipo Alfred na wengine wanakimbizana nao 

wanaenda kuwasadia halafu hii miradi mikubwa tunayoiona sasa 

hivi mingi imetokana na corporate landing basi. Wakati ule niliona 

tukimbizane na consumer landing, consumer landing ni hii personal 

landing ambazo sasa hivi zina-occupy more than 35% ya mikopo 

yetu hapa nchini na mingine itakuwa iko kwenye Serikali. Nataka 

kuomba kwamba kweli tujaribu kuangalia upya na tubuni upya. 

Namba ya blue print naona haisaidii sana hivyo lakini yale ni 

madogo sana lazima tuibue mambo mapya haya. (Makofi)  
 

Mheshimiwa Mwenyekiti, mwisho kabisa niseme, kwa sababu 

naona nisije nika nani hii. Natumai kazi kubwa tuliyonayo hapa 

Bungeni ndiyo hii ya kuwezesha Pato letu la Taifa lianze kukua kwa 

haraka zaidi. Linakua lakini likue kwa haraka sana kwa sababu we 

have the windows za kufanya hilo Pato la Taifa likue haraka. Kwa 

hiyo, kama tunazo tufanye hivyo, hiyo ndiyo njia pekee ya 

kuboresha maisha ya Mtanzania. Ndiyo njia pekee ya kufikia lengo 

na dira yetu, ya kwamba tunataka tuboreshe maisha ya Mtanzania. 

Lazima tufanye hayo na mengine ambayo sasa kwa sababu ya 

muda naomba niishie hapa, ahsante sana. (Makofi) 

 

MWENYEKITI: Ahsante sana Mheshimiwa Dkt. Charles Kimei kwa 

mchango wako ambao umewaridhisha wengi. Tunaendelea na 

Mheshimiwa Vuma Augustine Holle, Mheshimiwa Abbas Gulam 

Tarimba ajiandae. 

 

MHE. VUMA A. HOLLE: Mheshimiwa Mwenyekiti, nashukuru kwa 

nafasi hii, na mimi niweze kuchangia kwenye taarifa hizi mbili 

ambazo zimewasilishwa Bungeni leo. Awali ya yote kwanza 

napenda kumpongeza Mwenyekiti wangu wa Kamati Mheshimiwa 

Deus Sangu kwa uwasilishaji mzuri, pia, kwa namna ambavyo 

anatuongoza kama kamati; bila kusahau ushirikiano mkubwa 

ambao tunaupata kutoka Ofisi ya Msajili wa Hazina katika 

kusimamia mashirika ya umma. 

 

Mheshimiwa Mwenyekiti, nitaanza kwenye Sekta ya Utalii. 

Kwanza nadhani nianze kutoa takwimu. Miaka miwili iliyopita 

mapato ya utalii hapa Tanzania ilikuwa ni dola bilioni 1.3 kwa 

mwaka. Tunavyozungumza kwenye kalenda ya mwaka uliopita kwa 

maana ya Januari mpaka Disemba mwaka jana 2023 tumeenda 



14 FEBRUARI, 2024 

243 

 

dola bilioni 3.4, hiyo maana yake ni kwamba ni zaidi ya 

8,500,000,000,000. Haya mambo hayajajileta, hayajatoke hivi hivi tu, 

ni kazi kubwa ambayo Mheshimiwa Rais ameifanya kupitia initiative 

yake ya Royal Tour kwa kutangaza vivutio vya Tanzania Kimataifa na 

hatimaye tumeweza kupata watalii wengi kiasi hicho. Leo hii 

tunavyoongea nchi yetu ni among of 20 best performing countries 

kwenye utalii duniani. Nimpongeze Mheshimiwa Waziri na Wizara 

nzima kwa ujumla kwa namna ambavyo wamejipanga na 

kuongeza utalii Tanzania. 

 

Mheshimiwa Mwenyekiti, kuna jambo moja tu ambalo mimi 

nataka kujua. Hatujaona fikra za kimapinduzi za kuendeleza 

matangazo haya; kwa sababu hatutegemei kwamba kila siku 

Mheshimiwa Rais ataenda kufanya movie, hapana. Mheshimiwa 

Rais wetu ana majukumu mengi na ana kazi nyingi ambazo 

anazifanya lazima ninyi kama Serikali muanzie hapo alipoishia 

Mheshimiwa Rais kuhakikisha kwamba mna-push mbele matangazo 

ya vivutio vyetu na hatimaye watalii wazidi kusonga mbele siyo 

kurudi nyuma, kwa maana ya idadi. 

 

Mheshimiwa Mwenyekiti, Kamati tumekutana na Bodi ya Utalii 

Tanzania (TTB), nasema haya kwa sababu hatujaona; wao ndio 

chombo ambacho kimsingi kinapaswa kuwa na mpango mkakati 

wa kutangaza utalii kwa ujumla kwa Tanzania nzima, lakini 

ukiangalia bajeti yao haitoshi. Kwa hiyo ni lazima Serikali ije na 

mkakati na itenge bajeti ya kutosha. Tumesema na tumeshauri 

kwenye taarifa yetu kwamba tunashauri hii bodi ya utalii iwe ni 

mamlaka ya utalii Tanzania, iwe mamlaka kamili. Vyanzo vyake vya 

fedha viwepo, wasiwe wanategemea OC kwa ajili ya kwenda 

kufanya matangazo. 

 

Mheshimiwa Mwenyekiti, tunahitaji kuona TTB ambayo kwa 

kweli ina nguvu. Inaenda kufanya negotiation na matangozo na 

timu kubwa za mpira na michezo mingine duniani na wanamichezo 

na wasanii wengi Duniani ili kuhakikisha kwamba tunaongoza utalii 

katika nchi yetu. Bila kufanya hivyo kwa kweli tutakuwa 

hatujamtendea haki Mheshimiwa Rais kwa sababu yeye 

ameonesha njia sisi tufuate kwa ajili ya kuongeza mapato 

yanayotokana na utalii. 

 

Mheshimiwa Mwenyekiti, jambo lingine ninalotaka kuzungumza 

ni kuhusu MSD. Hii nchi ni yetu sote tunapokaa hapa Bungeni, hili ni 

Bunge la Watanzania. Tunapokubaliana vitu hebu tujitahidi sasa 

kuvifanyia kazi. Bajeti iloiyopita tulikubaliana kwamba tunaweka 

uwekezaji pale MSD wa shilingi bilioni 561. Hii haikutokea kwa bahati 

mbaya, ni kwa sababu Wabunge wengi kwanza tulipiga kelele 

tukilalamika kwamba fedha nyingi za halmashauri za kununua 

vifaatiba ambazo zinkwenda MSD, vifaa tiba havifiki kwa wakati. 

Unaweza ukatoa leo vifaa mkasubiri mpaka mwaka au miezi 8. 

 

Mheshimiwa Mwenyekiti, majengo yamekamilika, Rais katoa 

fedha lakini vifaa tiba hakuna na dawa hakuna. Kwa nini, ni kwa 

sababu ya MSD.  Hii nadhani tungeibadilisha jina siyo Medical Store 

Department sasa labda nayo tuiite Medical Agency Department; 

kwa sababu ina-store nini ilhali haina fedha ya mtaji ya kunani hii? 

Wao wamekuwa kama mawakala, ukitaka vifaa tiba unampelekea 

yeye ndiyo anaagiza. Kwa hiyo mambo ya shipping na vitu vingine 

vinachelewesha mzigo kufika. Inafaa tuwape shilingi bilioni 561, 

tukapitisha kwenye bajeti, lakini as we are speaking now wamepata 

zero kabisa. Kwa hiyo, maana yake ni kwamba tatizo liko pale pale; 

tunashindwa kuelewa. 

 

Mheshimiwa Mwenyekiti, tumepitisha shilingi bilioni 500 kwa ajili 

ya TANESCO, very good. Kwenye ile gridi imara wanaendele 

wakandarasi, kwa nini hatuwapi MSD fedha wakaagiza vifaa tiba na 

dawa za kutosha ili mtu wa Kasulu akitaka dawa tukanunue MSD? 

Siyo tuwapelekee MSD fedha waende kuagiza India, hapana. It is 

not fair. Hapa kila mtu anajua umuhimu wa MSD. Mimi nataka kwa 

kweli Serikali ije itwambie vizuri kwa nini haijapeleka fedha MSD kwa 

ajili ya kuweza kuwakomboa Watanzania. 

Mheshimiwa Mwenyekiti, nataka kuzungumza kuhusu bodi za 

mashirika ya umma. Bodi ndizo roho, ndizo brain za taasisi za umma 

na mashirika ya umma. Sasa ubovu wa bodi ndio utapelekea ubovu 

wa taasisi husika. Umefika wakati sisi kutaka mashirika ya umma kila 

mara kwenye ratiba zetu. Sasa ifike mahala mchakato wa 

upatikanaji wa bodi members na wenyeviti wa bodi uwe ni 

mchakato wa wazi na ambao ni wa kiushindani.  

 

Mheshimiwa Mwenyekiti, maana wakati mwingine wanakuja 

wajumbe wa bodi au mwenyekiti wa bodi au mkuu wa taasisi, 

unafikiria huyu kapatikanaje? Inachanganya kidogo. Huo ndio 

ukweli. Tunaongea kwa uchungu. Anakuja mtu hata uwezo wa ku-

own taasisi hana. Taasisi haijui. Hata uwezo wa ku-respond maswali 

kwa wajumbe hana. Anashindwa ku-own taasisi. Ni muhimu sana 

mchakato wa upatikanaji wa bodi members na hawa wakuu wa 

taasisi uwe competitive (uwe shindani).  

 

Mheshimiwa Mwenyekiti, wako watu ambao wana uwezo, 

washindane. Halafu wakipatikana watano au sita mamlaka iteue 

lakini la sivyo tunavyoenda hivi hatufiki kwa sababu bodi ziko 

ambazo brain zake kwa kweli hazitusaidii, hazisaidii mashirika. Watu 

wamekaa hawana ubunifu wala hawana chochote, wanagawana 

posho na wanagawana per diem, basi. Hakuna kitu cha ajabu 

ambacho wanakifanya. 

 

Mheshimiwa Mwenyekiti, niseme tu, kulikuwa na Muswada 

hapa, Muswada wa Sheria ya Uwekezaji. Huu ndio muarobaini wa 

uzambe uzembe mwingi kwenye mashirika ya umma. Sisi 

tunayasimamia haya mashirika kila siku. Tumeupitia ule Muswada, 

kwa bahati mbaya umeondolewa, lakini naiomba Serikali ijitahidi 

sana, kama inaenda kufanya mabadiliko sawa, lakini ituletee 

Muswada wa uwekezaji Tanzania. Huu Muswada ndio utaenda ku-

deal na bodi za wazembe, huu Muswada utaweka uwazi na huu 

Muswada unaenda kusaidia mashirika. (Makofi) 

Mheshimiwa Mwenyekiti, chini ya sheria ile kama tukiipitisha 

tutaenda kuanzisha mfuko mkuu wa uwekezaji. Ziko taasisi nyingi, 

mbali na uzembe ni kwamba yako mashirika ambayo watu wako 

committed, bodi ziko vizuri na management ziko vizuri lakini hawana 

fedha kabisa. Wana mipango mizuri hawana fedha. Sasa kupitia 

huu Mfuko Mkuu wa Uwekezaji maana yake hawa watakwenda 

kupewa. Tunaona kama taasisi ya MSCL (Marine Service Company 

Limited), hawa wana potential kubwa. Meli zinazoleta mizigo 

Tanzania sehemu nyingine ziko nyingi lakini hawa wana meli kwenye 

maziwa tu. Hawajazuiliwa kwenda baharini, lakini hawana fedha za 

kununua meli kubwa. Kwa hiyo huu Mfuko wa Uwekezaji ukiwepo 

maana yake wanaweza kupewa fedha, siyo kukopeshwa. 

 

Mheshimiwa Mwenyekiti, ule mfuko ulivyokuwa ni kwamba Ofisi 

ya Msajili wa Hazina inawekeza. Inanunua meli inawapa MSCL 

wanai-run halafu inakuwa inapeleka magawio Serikalini. Kwa hiyo, ni 

muhimu sana kwa kweli tuweze kufanya. Licha ya hivyo, itatoa 

nafasi kuokoa mashirika ambayo yako weak. Yapo mashirika 

ambayo yako weak na tusipochukua hatua yanaenda kufa, na 

kama yasipokufa yataendelea kukaa hivyo hivyo, hayaingizi 

chochote zaidi ya kututia hasara, kwa sababu yako mengine hata 

mishahara wanategemea ruzuku ya Serikali, lakini wana mipango 

mizuri wana-management nzuri na bodi nzuri, they don’t have 

money. Nani wa kuwapa hizi fedha? Benki hawakopesheki. Nani 

ambaye atakwenda kuwekeza pale?  

 

Mheshimiwa Mwenyekiti, ni muhimu sana Serikali iende 

kuharakisha kwa kweli kama kuna marekebisho wajipange vizuri 

watuletee Muswada huu Bungeni ili uweze kwenda kusaidia 

mashirika mbalimbali, ni hayo tu nashukuru sana. (Makofi) 

 

Mheshimiwa Mwenyekiti, naunga mkono hoja. (Makofi) 

 

MWENYEKITI: Ahsante sana Mheshimiwa Vuma Augustine Holle. 

Nilimtaja Mheshimiwa Abbas Gulam Tarimba Mheshimiwa Zuena 

Bushiri na Mheshimiwa Zaytun Swai ajiandae. 

MHE. TARIMBA G. ABBAS: Mheshimiwa Mwenyekiti, nikushukuru 

sana kwa kunipa nafasi niweze kuchangia hoja mbili zilizoko mbele 

yetu. Moja kwa moja nitajielekeza kwenye Kamati ya Uwekezaji wa 

Mitaji ya Umma. Naomba nimpongeze Mwenyekiti wa Kamati yetu 

Mheshimiwa Sangu kwa kuweza kufanya kazi nzuri sana ya kuweza 

kuwasilisha yale ambayo tumeyajadili na kuyakubali. 

 

Mheshimiwa Mwenyekiti, aidha niruhusu nimpongeze Msajili wa 

Hazina kwa sababu kazi yake amaeifanya vizuri sana na lazima 

tuwe wa kweli. Tumeona changamoto ziko nyingi kama 

alivyozizungumza Mwenyekiti katika taarifa yetu. Nafikiri ni dhahiri 

kabisa tunahitaji mabadiliko ya sheria. Ule Muswada ambao Serikali 

ilikuwa imepanga kuuleta hapa tunafikiria kwamba Serikali 

ingeharakisha ili uweze kusaidia na kuoko mashirika haya ya umma. 

  

Mheshimiwa Mwenyekiti, mchango wangu nitauelekeza katika 

maeneo mawili makubwa ya kimkakati kabisa. Kwanza, nataka 

niangalie urejeshaji wa mtaji (return on investment). Pili, nataka 

niangalie utegemezi wa ruzuku.  

 

Mheshimiwa Mwenyekiti, natambua umuhimu wa taasisi za 

umma. Taasisi za umma kwa hakika kabisa zinasaidia uchumi wa 

nchi hii na zinasaidia ajira katika nchi hii. Hata hivyo, hatuwezi 

kuondoa ukweli kwamba kila anayewekeza iwe ni mtu binafsi au iwe 

ni Serikali lazima apate rejesho. 

 

Mheshimiwa Mwenyekiti, najua kwamba Serikali imewekeza 

katika maeneo mawili, katika maeneo ya huduma vilevile katika 

maeneo ambayo ni taasisi za kibiashara. Mtaji ambao Serikali 

imeweka kama alivyosema Mwenyekiti ni shilingi trilioni 73.3. Jinsi 

Serikali inavyowekeza zaidi takwimu za sasa hivi zinafika shilingi trilioni 

76. Sasa mnaweza mkaona seriousness ya Serikali katika kuwekeza 

fedha zake katika masuala yanayohusiana na uwekezaji. 

 

Mheshimiwa Mwenyekiti, sasa kama uwekezaji uko namna hiyo 

TR anasema nini? TR anatarajia apate angalau asilimia 15 ya 

uwekezaji wa Serikali iwe ndiyo rejesho. Sasa fedha ambazo Serikali 

imeweza kukusanya, shilingi bilioni 850, ukipiga hesabu, kwa wale 

ambao wana calculators utaona kwamba asilimia ambayo Serikali 

imepata ni asilimia 1.15. Hii ni ndogo sana, ni ndogo mno kwa 

uwekezaji. Kama ni mfanyabiashara wa kawaida angefukuza hata 

hizo management. Huwezi ukaweka shilingi trilioni 73 ukapata shilingi 

bilioni 850, 

 

Mheshimiwa Mwenyekiti, kwa namna yoyote; najua kuna 

wengine watasema miongoni mwa hizo taasisi ziko taasisi ambazo 

hazifanyi biashara, lakini hata ukichukulia computation ya aina 

yoyote, hesabu ya aina yoyote, kwamba, je Serikali inapata rejesho 

lake stahiki? Jibu ni hapana kwa sababu angalau basi hata 

tungepata 5 percent ya hicho kilichowekezwa tungepata zaidi ya 

shilingi trilioni tatu, na ikasaidia katika bajeti zetu za Serikali. Kwa hali 

hiyo nikajiuliza hivi ni kwa nini rejesho linakuwa dogo? 

 

Mheshimiwa Mwenyekiti, wakati wa majadiliano ndani ya 

Kamati tumegundua kwamba kwa kuwa kuna sheria ya kuleta 

rejesho pamoja na gawio, ni kwa mujibu wa matakwa ya sheria, 

taasisi nyingi hazitimizi matakwa ya kisheria. Nataka nikwambie, zipo 

ambazo hazilipi kabisa. Yaani zinafanya shughuli zake na hazilipi 

senti tano kwa msajili wa Hazina, zipo. Zipo ambazo zinapojisikia 

kulipa, si asilimia 15, wanaweza wakalipa wanayoitaka wao na 

wanayoiamua wao. Hata kama wanaweza wakawekewa madeni 

lakini hayalipiki. 

 

Mheshimiwa Mwenyekiti, kama taasisi kwa taasisi 

zinakwepeshana au zinapeana huduma na hazilipani basi hata hao 

wengine ambao wanatakiwa walipe asilimia 15 kwa Msajili wa 

Hazina wanalipa wanavyojisikia na si kwa matakwa ya sheria. Zipo 

zile ambazo zinatakiwa zilipe gawio, wao nao wanafanya kwa 

utashi wao. Hakuna sera ambayo inatoa maenelekezo kwamba 

dividend policy, kwamba huyu mtu au hii taasisi inatakiwa ipeleke 

gawio kiasi gani baada ya kuweza ku-repair zile hesabu zao. 

Mheshimiwa Mwenyekiti, mimi naungana mkono na Kamati juu 

ya hatua gani zichukuliwe, lakini mimi ningependa kwenda mbali 

zaidi, kwamba kama kuna management ya taasisi ya umma 

ambayo haitekelezi matakwa ya sheria ya kulipa asilimia 15 Seikalini 

management hizo zichuliwe hatua ikiwemo kufukuzwa kazi; 

waondolewe kazini. Hatuwezi kuwa na watu ambao kazi yao 

wanaendesha taasisi Serikali imeweka fedha na saa nyingine nikiwa 

huko mbele mchango wangu utaona ni kwa jinsi gani utegemezi 

uko katika hizi taasisi za umma. 

 

Mheshimiwa Mwenyekiti, tunaacha kupewa fedha za kwenye 

barabara wanapelekewa wao kwenye mishahara lakini hawaleti 

returns zinazohitajika. Katika jambo kama hilo napendekeza upande 

wa gawio. Serikali, na bahati nzuri TR nafikiri yupo, waje na kitu 

kinaitwa dividend policy (Sera za Gawio) ili kila kampuni au taasisi ya 

umma ambayo inapaswa kulipa gawio Serikalini ije na sera yake na 

TR aweze kui-approve. Muda wa kulipa policy ukifika policy ile ndiyo 

iwe sheria ya kufuata ni kiasi gani kilipwe ndani ya Serikali. Tunataka 

tija na tunataka ufanisi. 

 

Mheshimiwa Mwenyekiti, Mheshimiwa Mwenyekiti wetu 

ametoa mfano wa taasisi zinazojiendesha kwa tija lakini bado 

zinapewa ruzuku. Sasa hapa ndipo ninapopata kichefuchefu. Yaani 

nachafukwa kweli kweli. Kuna taasisi mapato yao mazuri sana lakini 

bado wanategemea wapate ruzuku. Ukiangalia hesabu za fedha 

ambazo, kwa mfano nakupa tu hesabu ya Mwaka 2023/2024 Serikali 

imetenga kuzipelekea taasisi za umma kwenye uwekezaji shilingi 

trilioni 2.179 kama mishahara pamoja na OC. Na hapo sasa ndipo 

ubwetekeji unapopatikana. Watu wanabweteka kwa sababu 

Serikali itapeleka fedha kule.  

 

Mheshimiwa Mwenyekiti, nashangaa, kwa sababu pamoja na 

kwamba hizi taasisi kweli zinasaidia uchumi wa nchi na zina ajira 

kubwa, zimeajiri watu zaidi ya 900,000 kwa mujibu wa hesabu za 

mwaka 2021/2022. Lakini, kama mtu anaweza akafanya kazi na 

akafanya vizuri; nawapa mfano wa taasisi mbili; STAMICO ni moja ya 

kampuni ambayo inafaa kupigiwa mfano.  

 

Mheshimiwa Mwenyekti, kwanza walikuwa hawafanyi vizuri 

lakini baada ya kuingia kwa management mpya wao walipandisha 

faida yao kutoka shilingi bilioni 1.6 hadi shilingi bilioni 76. Hawa ndio 

sampuli ya watu wa management ambao tunaitaka. Lakini watu 

wengine… 

 

MHE. TWAHA A. MPEMBENWE: Mheshimiwa Mwenyekiti, taarifa. 

 

MWENYEKITI: Taarifa Mheshimiwa. 

 

TAARIFA 

 

MHE. TWAHA A. MPEMBENWE: Mheshimiwa Mwenyekiti, nataka 

nimpe taarifa mzungumzaji, pamoja na mchango mzuri ambao 

anaendelea nao hoja alikuwa ameizungumza ni ya msingi, kwamba 

kuna baadhi ya taasisi haziwezi kupeleka gawio Serikalini kumbe 

shida ni management. Kwa hiyo, kwa mchango tu huo aliokuwa 

amezungumzia na alivyoitaja STAMICO shida kubwa kumbe ni 

management na wala siyo kitu kingine chochote. 

 

MWENYEKITI: Mheshimiwa Abbas unaipokea hiyo taarifa? 

 

MHE. TARIMBA G. ABBAS: Mheshimiwa Mwenyekiti, naipokea 

hasa kwa kuwa imetoka Namungo na Namungo tunawadhamini 

brain zao zitakuwa ni nzuri, namshukuru sana.  

 

Mheshimiwa Mwenyekiti, nikupe jambo lingine, mimi 

nimebahatika kufanya kazi Serikalini nikiongoza taasisi inaitwa 

Gaming Board of Tanzania na sasa hivi mimi ni mfanyabiashara na 

Mbunge. (Kicheko) 

 

Mheshimiwa Mwenyekiti, nataka nikuambie wakati tunaanzisha 

Gaming Board Serikali ilikuwa ilete subsidy kwa miaka mitano 

mfululizo, of course, ilikuwa inakwenda inapungua, ndani ya miaka 

miwili sisi tukasema tunataka kujiendesha sisi wenyewe bila ya 

kuwepo na ruzuku, mimi nikiwa Director General pale. Board of 

Directors wengine wakaniambia endapo tutapata hasara 

tutakufukuza kazi, nikawaambia nipeni challenge nifanye kazi, 

nikapewa challenge na nikafanya kazi. Ni kampuni ambayo ilikuwa 

ya kwanza kuanza kupeleka rejesho bila ya Sheria, we started it, sisi 

tulianza! Wakati ule TR alikuwa Ndugu Mafuru ambaye sasa hivi ni 

Katibu Mkuu wa Mipango. Hivyo inawezekana na Gaming Board 

mpaka leo hawachukui ruzuku, hawana mishahara lakini 

wanapeleka fedha Serikalini. (Makofi) 

 

Mheshimiwa Mwenyekiti, naomba kumpongeza Mkurugenzi 

Mkuu wa Gaming Board of Tanzania na Bodi yake na wafanyakazi 

kwa sababu tungependa watu katika Menejimenti ambao 

wanaona uchungu uwekezaji wa umma na wanapeleka fedha 

Serikalini. Trilioni 2.1 zile ambazo zinakwenda kama mishahara, 

Waheshimiwa Wabunge tunapiga kelele hapa kwa sababu 

tunataka fedha sisi za Barabara, kwanini tusizichukue zile kwa wale 

ambao wanaweza wakajitegemea zikapelekwa zikaondoa hizi 

changamoto? (Makofi) 

 

Mheshimiwa Mwenyekiti, sasa kichaka kile cha Mashirika ya 

Umma yanayopata ruzuku naomba Katibu Mkuu wa Wizara ya 

Fedha, Mipango pamoja na TR wafanye uchambuzi wa mashirika ili 

shirika ambalo linaonekana linaweza kujiendesha wasipewe ruzuku. 

(Makofi) 

 

Mheshimiwa Mwenyekiti, naona umewasha taa. Nakushukuru 

sana, naunga mkono hoja zote, ahsante sana. (Makofi) 

 

MWENYEKITI: Ahsante sana Mheshimiwa Abbas Tarimba. 

Nilimtaja Mheshimiwa Zuena Bushiri na Mheshimiwa Zaytun Swai 

ajiandae. 

MHE. ZUENA A. BUSHIRI: Mheshimiwa Mwenyekiti, ahsante kwa 

kunipa na mimi nafasi ya kuchangia taarifa hizi mbili za Kamati ya 

Uwekezaji Mitaji ya Umma pamoja na Kamati ya Bajeti. 

 

Mheshimiwa Mwenyekiti, mimi nitachangia katika Kamati ya 

Uwekezaji wa Mitaji ya Umma. Naomba kuanza kwa kuwapongeza 

Wenyeviti wote wawili kwa kuwasilisha vizuri taarifa lakini 

nampongeza zaidi Mwenyekiti wangu Mheshimiwa Sangu kwa jinsi 

anavyoiongoza Kamati vizuri. (Makofi) 

 

Mheshimiwa Mwenyekiti, nitachangia kuhusu mashirika 

ambayo yanashindwa kujiendesha kwa sababu ya mashirika 

mengine ambayo yanakopa na kushindwa kurejesha kwa wakati. 

Nilisimama hapa Bungeni mwaka jana nikaongelea kuhusu TEMESA, 

nikasema TEMESA imeshindwa kujiendesha kwa sababu Serikali 

inapeleka magari yao kutengenezwa lakini hawalipi kwa wakati. 

 

Mheshimiwa Mwenyekiti, leo pia naendelea na hoja yangu 

hiyo hiyo. Katika taarifa imeonesha kuna mashirika mengi ambayo 

yanashindwa kujiendesha kwa sababu baadhi ya mashirika 

wanakopa nyenzo za kufanyia kazi na kushindwa kulipa kwa wakati. 

Nitataja baadhi ya mashirika, kwa mfano, Kampuni ya Usambazi na 

Usafirishaji Umeme (ETDCo) inadai TANESCO na REA shilingi bilioni 

44.782. LATRA inadai Shirika la Reli shilingi bilioni 1.81 na Kampuni ya 

UDART inadai shilingi bilioni 1.9.  

 

Mheshimiwa Mwenyekiti, ukiangalia kuna baadhi ya mashirika 

mengine ambayo pia sijayataja hapa, Serikali isipoangalia kufanya 

kazi ya ziada kusimamia mashirika haya ambayo yanakopa 

mashirika mengine kiasi kwamba yanashindwa hata kugawa gawio 

la Serikali na kujiendesha yenyewe, hii tunaelekea pabaya. (Makofi) 

 

Mheshimiwa Mwenyekiti, mapendekezo yangu, naomba 

Serikali isimamie mashirika yote ambayo yanadaiwa yarejeshe 

fedha zinazodaiwa katika mashirika husika ili yaweze kujiendesha. 

(Makofi) 

Mheshimiwa Mwenyekiti, niongelee Benki ya Maendeleo. 

Tukiangallia benki hii ni kama imeshakufa, kwa sababu Benki hii 

mpaka sasa hivi imeshindwa kujiendesha, benki hii ina hasara ya 

shilingi bilioni 129 kati ya mwaka 2021 na mwaka 2022. Ukiangalia 

hasara hii inatokana na madeni chechefu ambayo kuna watu 

wanadaiwa na benki hii ambayo hawajalipa. Tukiangalia Sheria ya 

BOT ili benki iweze kujiendesha inatakiwa iwe na shilingi bilioni 200 

lakini TIB ina shilingi bilioni 24 tu. Haiingii akilini kwamba hii benki 

inaweza ikaendelea. (Makofi) 

 

Mheshimiwa Mwenyekiti, inatambulika wazi kwamba wako 

wengi ambao wamekopa benki hii lakini hawakurejesha kwa wakati. 

Mimi naiomba Serikali ihakikishe kwamba inasimamia kwa umakini 

na kwa ukaribu zaidi ili wadeni hawa waliokopa katika benki hii 

waweze kurejesha fedha hii ili benki hii iweze kuendelea. (Makofi) 

 

Mheshimiwa Mwenyekiti, nitaongelea pia kuhusu suala zima la 

uwekezaji. Uwekezaji umekuwa ni tatizo kwa kuwa hatuna chombo 

kinachotuongoza ambacho kinaweza kikaangalia mashirika 

yanayofanya vizuri ili Serikali iweze kuongeza fedha pale ili Serikali 

iweze kupata gawio. Mashirika ambayo hayafanyi vizuri kama kuna 

uwezekano yaweze kufutwa, kwa kuwa wananchi wengi wanaona 

mashirika ambayo yanasuasua na kusuasua kwa mashirika hayo ni 

fedha za walalahoi Watanzania. (Makofi) 

 

Mheshimiwa Mwenyekiti, ili uwekezaji uweze kusimama vizuri 

naiomba Serikali iweze kuhakikisha kwamba inaleta Muswada wa 

Sheria ya Uwekezaji wa Mashirika ya Umma katika Bunge hili ili 

uweze kupitishwa uwe sheria kamili. Kwa kufanya hivyo, tukipitisha 

sheria hiyo, kutakuwa na usimamizi mzuri katika sekta mbalimbali 

hasa katika utendaji. (Makofi) 

 

Mheshimiwa Mwenyekiti, tumeona kuna baadhi ya mashirika 

mengine Bodi zao hazifanyi vizuri lakini wanalindana kwa kuwa 

hakuna chombo kinachowasimamia. Tukipitisha sheria hii ya 

uwekezaji patakuwa na chombo kinachosimamia masuala yote 

hayo na tunaamini uwekezaji katika Taifa letu utaimarika na utaleta 

tija katika Serikali yetu. (Makofi) 

 

Mheshimiwa Mwenyekiti, sina mengi ya kuongea naunga 

mkono hoja, naomba sana Muswada wa Sheria ya Uwekezaji 

uletwe hapa Bungeni upitishwe uwe ni sheria. Ahsante sana. 

(Makofi) 

 

MWENYEKITI: Ahsante sana Mheshimiwa Zuena Bushiri. Sasa 

namwita Mheshimiwa Zaytun Swai. 

 

MHE. ZAYTUN S. SWAI: Mheshimiwa Mwenyekiti, nakushukuru 

sana kwa kunipa nafasi na mimi niweze kuchangia hoja za taarifa 

hizi mbili zilizopo mbele yetu siku ya leo.  

 

Mheshimiwa Mwenyekiti, awali ya yote naomba kwanza kutoa 

pole kwa Watanzania wakiwepo wananchi wenzangu wa Mkoa wa 

Arusha hususan Jimbo la Monduli kwa kuondokewa na Mpendwa 

wetu Hayati Edward Ngoyai Lowassa, Mwenyezi Mungu amlaze 

mahali pema peponi. Kazi kubwa sisi tunaobaki ni kumuenzi kwa 

kuyachukua yale yote mazuri aliyoyafanya na kuendeleza mbele 

kwa maslahi mapana ya Taifa letu. (Makofi) 

 

Mheshimiwa Mwenyekiti, naomba kuanza kwa kuunga mkono 

hoja zote za Kamati zote mbili. Nawapongeza sana Wenyeviti wetu 

wote wawili kwa uwasilishaji wao mahiri hasa Mwenyekiti wangu wa 

Kamati ya Bajeti kwa kuendelea kutuongoza vizuri Kamati. (Makofi) 

 

Mheshimiwa Mwenyekiti, nikiwa kama Mjumbe wa Kamati ya 

Bajeti nina machache ambayo napenda kushauri siku ya leo, najua 

maoni yetu mengi yameingia kwenye taarifa lakini naomba kushauri 

mambo machache ili basi Wizara yetu ya Fedha iweze kutekeleza 

na kushauri vizuri Serikali katika utekelezaji wa mipango yake ya 

maendeleo. 

Mheshimiwa Mwenyekiti, nikianza na mikopo ya sekta binafsi, 

kwanza kabisa naipongeza Serikali imekuwa ikifanya jitihada mara 

kwa mara katika kuendeleza sekta hii ya mikopo kwa sekta binafsi. 

Tumeona sekta hii ikikua zaidi ya wastani na katika kipindi kilichopita 

tumeona kwenye taarifa hapa sekta hii imeweza kukua kwa asilimia 

19.5 ambayo ni juu ya wastani wa asilimia 16.4. (Makofi) 

 

Mheshimiwa Mwenyekiti, changamoto kubwa iliyopo katika 

mikopo hii ya sekta binafsi ni riba kubwa ya benki zetu za biashara. 

Kwa wastani, taarifa hapa tumeona inatuonyesha kwamba riba 

zimeweza kushuka kutoka asilimia 16.10 hadi kufikia asilimia 15.54. 

Utaona ni kushuka kwa asilimia 0.56 tu ya riba hizi za benki katika 

kipindi kilichopita. Asilimia 0.56 bado ni ndogo sana, ni kushuka kwa 

asilimia chache sana ukilinganisha na juhudi za Serikali yetu 

inazofanya katika kuweka mazingira mazuri ya benki zetu za 

biashara kujiendesha vizuri na kirafiki zaidi.  

 

Mheshimiwa Mwenyekiti, tumeona mazingira mazuri ya kodi 

yameboreshwa, naipongeza sana Wizara ya Fedha juzi tu hapa 

wameweza kuzindua Ofisi ya Msuluhishi wa Kodi. (Makofi) 

 

Mheshimiwa Mwenyekiti, kupitia Benki Kuu ya Tanzania 

tumeona jinsi usimamizi na udhibiti wa benki hizi unavyoendelea 

kirafiki zaidi. Vilevile, tumeona mikopo chechefu imeweza ushuka 

kwa asilimia kubwa katika kipindi kilichopita na yote haya 

yamesababisha benki zetu za biashara ziweze kutangaza faida 

kubwa katika kipindi kilichopita. Kwa kusema haya yote hapa, bado 

naishauri Serikali kupitia Wizara ya Fedha iweze kuangalia ni jinsi gani 

itaweza kupunguza riba za benki zetu za biashara ili wananchi wetu 

wengi waweze kufaidika na mikopo ya benki na kujikwamua 

kiuchumi. (Makofi) 

 

Mheshimiwa Mwenyekiti, ukiangalia viwango vya riba kwa 

watumishi wetu wa umma na watumishi walioajiriwa katika sekta iliyo 

rasmi bado ni vikubwa mno. Gharama za ukusanyaji wa mikopo ya 

watumishi wa umma na watumishi walioajiriwa katika sekta zilizo 



14 FEBRUARI, 2024 

256 

 

rasmi, benki hizi zinaingia gharama ndogo sana za ukusanyaji, 

nyakati zote unakuta mwajiri ndiyo anakusanya madeni haya 

kutoka kwenye mishahara ya waajiriwa na kupeleka moja kwa moja 

katika benki zetu. (Makofi) 

 

Mheshimiwa Mwenyekiti, hivyo basi naiomba sana Serikali, 

kama Kamati ilivyoshauri hapo, kupitia Benki Kuu ya Tanzania iweze 

kuangalia ni jinsi gani itaweza kushusha riba za mikopo hususan kwa 

watumishi wetu wa umma na pia kwa watumishi wote ambao 

wameajiriwa katika ajira zilizo rasmi. (Makofi) 

 

Mheshimiwa Mwenyekiti, suala lingine ambalo ninaomba 

kuongelea mchana wa leo ni changamoto ambazo zinaikabili sekta 

ndogo ya huduma za fedha. Sekta hii ndogo ya fedha inajumuisha 

benki za microfinance, watoa mikopo binafsi, inajumuisha SACCOS 

zetu na vikundi mbalimbali vya kijamii ambavyo vinaweka akiba na 

kukopa. (Makofi) 

 

Mheshimiwa Mwenyekiti, kwa umuhimu wa sekta hii ya 

huduma ndogo za fedha ambayo malengo yake makubwa ni 

kuwezesha upatikanaji wa huduma za fedha hasa mikopo kwa 

Watanzania walio wengi wenye kipato cha chini kama vijana, 

wanawake, wajasiriamali na makundi maalum. Kwa umuhimu huu 

utaona bado ni asilimia 21 tu ya Watanzania wanatumia sekta hii 

muhimu ya fedha. (Makofi) 

 

Mheshimiwa Mwenyekiti, bado kuna Watanzania wengi sana 

hawajaweza kujiunga na fursa za sekta hii ndogo ya fedha kwa 

sababu ya ukosefu wa elimu ya fedha juu ya mambo haya. Bado 

Watanzania wenzetu wengi wanadanganywa na watoa mikopo 

binafsi hivyo kuwapelekea kwenda kwenye mikopo ya kausha 

damu. Utakuta mwananchi anaenda kukopa anadanganywa riba 

ya mkopo ni asilimia 20 kwa mwezi lakini kwa mwaka anajikuta 

analipa riba zaidi ya asilimia 200. Ili Serikali iweze kuwakwamua 

wananchi wetu dhidi ya hii mikopo mibaya ambayo itaturudisha 

nyuma ya kausha damu, naishauri Serikali iweze kuongeza kasi ya 

utoaji wa elimu ya fedha kwa wananchi wetu. (Makofi) 

 

Mheshimiwa Mwenyekiti, Kamati ilielezwa kwamba kuna 

Waratibu zaidi ya 500 na wahamasishaji zaidi ya 200 wameajiriwa 

kwenye sekta ndogo ya fedha ili waweze…  

 

MHE. DKT. THEA M. NTARA: Mheshimiwa Mwenyekiti, Taarifa. 

 

MWENYEKITI: Taarifa inatoka wapi? 

 

MHE. DKT. THEA M. NTARA: Mheshimiwa Mwenyekiti, hapa kwa 

Dkt. Ntara 

 

MWENYEKITI: Haya Mheshimiwa Dkt. Ntara, taarifa. 

 

TAARIFA 

 

MHE. DKT. THEA M. NTARA: Mheshimiwa Mwenyekiti, napenda 

kumpongeza sana mchangiaji anayechangia sasa hivi. Hiyo mikopo 

inayochukuliwa hovyo hovyo inawaathiri sana walimu inafikia kiasi 

kwamba kadi zao za ATM wanaziweka kwa yule mtu 

anayekopesha. Kwa hiyo, Serikali iliangalie hili suala kama 

anavyosema mchangiaji. 

 

MWENYEKITI: Mheshimiwa Zaytun unaipokea hiyo taarifa? 

 

MHE. ZAYTUN S. SWAI: Mheshimiwa Mwenyekiti, naipokea 

taarifa ya Mheshimiwa Dkt. Ntara. Naomba kuendelea kwa kusema 

Kamati ilielezwa kwamba kuna waratibu na wahamasishaji zaidi ya 

700 wameajiriwa kwenye ngazi za Mikoa na Halmashauri zetu ili 

waendelee kutoa elimu kwenye ngazi za chini. Mimi binafsi kama 

Mwakilishi wa wananchi sijaona katika eneo langu kasi ya utoaji wa 

elimu hii ikiendelea kwenye Mkoa wangu. (Makofi) 

 Mheshimiwa Mwenyekiti, mara nyingi utaona elimu ya fedha 

inatolewa kwenye makongamano au kwenye maadhimisho ya wiki 

ya fedha na itatolewa kwenye center za Mjini, kama Arusha Mjini 

kwa mfano. Tunahitaji kuona elimu ya fedha ikienda kwenye ngazi 

za chini za Halmashauri na Kata. (Makofi) 

 

Mheshimiwa Mwenyekiti, nahitaji kuona wananchi wangu wa 

Ngorongoro wakipatiwa elimu hii ya fedha, nahitaji kuona wananchi 

wangu wa Longido na maeneo mengine wakipata elimu hii ya 

fedha ili waweze kufahamu fursa mbalimbali zinazopatikana kwenye 

sekta hii ndogo ya fedha. Vilevile, waweze kujua ni sehemu gani 

watapata mikopo yenye riba ambazo zina uhalisia. Pia, waweze 

kujua ni kipindi gani waweze kujiwekea akiba wenyewe lakini vilevile 

elimu hii iwawezeshe kuweza kulipa madeni yao kwa urahisi zaidi. 

(Makofi) 

 

Mheshimiwa Mwenyekiti, kwa kusema hayo machache 

naunga mkono hoja na ahsante sana. (Makofi) 

 

MWENYEKITI: Ahsante sana Mheshimiwa Zaytun Swai. Huyu 

alikuwa mchangiaji wetu wa mwisho kwa mchana wa leo. Kabla 

sijasitisha shughuli za Bunge nina matangazo mawili. 

 

Kwanza ninawataja wale ambao wataanza kuchangia jioni ili 

wawe tayari. Tutakuwa na Mheshimiwa Shally Raymond, 

Mheshimiwa Flatei Massay, Mheshimiwa Charles Kajege, 

Mheshimiwa Joseph Kamonga na Mheshimiwa Subira Mgalu, 

tutaanza na hao. 

 

Pili, nina tangazo la wageni ambao wapo mchana huu ambao 

ni wageni 61 wa Mheshimiwa Fatma Hassan Toufiq ambao ni 

Wanawake na Samia kutoka Jijini Dodoma. Karibuni sana 

Wanawake na Mama Samia kutoka hapa Jijini Dodoma katika 

Bunge letu. (Makofi) 

 



14 FEBRUARI, 2024 

259 

 

Waheshimiwa Wabunge, baada ya matangazo hayo nasitisha 

shughuli za Bunge hadi Saa Kumi na Moja Kamili Jioni. 

 

(Saa 6. 57 Mchana Bunge Lilisitishwa hadi Saa 11.00 Jioni) 

 

(Saa 11.00 Jioni Bunge Lilirudia) 

 

MWENYEKITI: Waheshimiwa Wabunge, tukae. 

 

Katibu. 

 

NDG. YONA KIRUMBI – KATIBU MEZANI:  

 

HOJA ZA KAMATI 

 

Taarifa ya Kamati ya Kudumu ya Bunge ya Uwekezaji wa Mitaji ya 

Umma kuhusu Shughuli za Kamati kwa Mwaka 2023 

na 

Taarifa ya Kamati ya Kudumu ya Bunge ya Bajeti kuhusu Shughuli  

za Kamati kwa Mwaka 2023  

 

(Majadiliano Yanaendelea) 

 

MWENYEKITI: Waheshimiwa Wabunge, tunaendelea na 

majadiliano yetu. Tutaanza na Mheshimiwa Shally Raymond, halafu 

Mheshimiwa Flatei Massay na Mheshimiwa Halima Mdee ajiandae. 

 

MHE. SHALLY J. RAYMOND: Mheshimiwa Mwenyekiti, ahsante. 

Namshukuru Mungu kwamba wote tuko salama, tuna pumzi ya uhai 

na tunaweza kuzungumzia maendeleo ya nchi yetu. Ni jambo jema, 

leo ni siku nzuri, wanasema wenyewe ni Siku ya Wapendanao, na 

humu ndani nawapongeza sana. (Makofi)  

 

Mheshimiwa Mwenyekiti, suala tunalozungumza ni mambo ya 

maendeleo. Nataka kusema wazi, katika jambo lenye appetite 

kubwa ni maendeleo. Hata ungepata nini, bado unataka kingine na 

kingine na kingine. Nchi hii imebarikiwa sana kuwa na watu ambao 

ni wapenda maendeleo, nikianzia na Mheshimiwa Rais wetu, Dkt. 

Samia Suluhu Hassan, Waziri wetu wa Fedha, Mheshimiwa Dkt. 

Mwigulu Nchemba na Mheshimiwa Naibu Waziri, lakini timu yote ya 

Wizara ya Fedha ambayo sasa leo ndiyo tunazungumzia sisi kwenye 

Kamati yetu ya Bajeti na hiyo Kamati ya Uwekezaji. 

 

Mheshimiwa Mwenyekiti, naomba kuanza kwa kumpongeza 

sana Mheshimiwa Mwenyekiti wangu Mheshimiwa Sillo, kwa wasilisho 

zuri la Kamati ya Bajeti na Mwenyekiti mwenzie wa Uwekezaji. Kwa 

kweli Taarifa zenu tumezielewa, nasema, naunga mkono hoja zote 

mbili. Nikiwa kama Mjumbe wa Kamati ya Bajeti, naungana na 

Mwenyekiti wangu kwa yote. (Makofi) 

 

Mheshimiwa Mwenyekiti, kuna mambo mengi ambayo 

yanafanyika na hapa ndani wanakiri, wamepokea hela nyingi. 

Waheshimiwa Wabunge wote wa Majimbo wanasema wamepokea 

hela, mambo yamefanyika, lakini hakuna siku ambayo 

hawataendelea kuomba hela zaidi na zaidi kwa sababu baada ya 

hatua moja, tunakwenda kwenye hatua nyingine.  

 

Mheshimiwa Mwenyekiti, katika mwaka 2022/2023, Serikali yetu 

ilipanga kukusanya na kutumia shilingi trilioni 41.48, lakini hadi Juni, 

2023 ilikusanya shilingi trilioni 38.98. Hii ilitoka kwenye vyanzo vya nje 

na ndani, lakini tuliweza kufikia lengo kwa asilimia 94. Hili ni jambo 

kubwa na ni jambo la kumpongeza sana. Huko miaka ya nyuma, 

ilikuwa wakati mwingine tusipokusanya tunasubiri labda misaada, 

lakini siyo kwa mwaka huu. Nataka niuambie ukumbi huu na pia 

niwaeleze huko nje kwamba, katika zile shilingi trilioni 13.9 za 

matumizi ya maendeleo zilizotumika, shilingi trilioni 12.26 zilikuwa ni 

fedha za ndani. Kwa hiyo, hiyo bakaa ya shilingi trilioni 1.7, ilikwenda 

sasa kuchukuliwa mkopo kama overdraft ambayo tuliweza pia 

kuilipia. 

 

Mheshimiwa Mwenyekiti, hapa nina kila sababu ya kupongeza 

makusanyo na hawa wanaofanya ni TRA. Pamoja na kuwapongeza 

TRA kwa makusanyo haya, naomba kuwapongeza Watanzania 

wote kwa kutoa kodi zao, na kwa kuwa tayari kutoa kodi. Sasa 

tuendelee kutoa elimu ili wengi zaidi wawe wanatoa kodi kwa hiari, 

wakiwemo wale ambao tukinunua vitu bila kudai risiti, hawakupi. Hili 

jambo linatakiwa watu wote tulikubali, tuipende nchi yetu na tutoe 

kodi kwa hiari ili tupate maendeleo ya miundombinu, elimu, maji, 

afya, hospitali zijengwe. Bila sisi kutoa kodi, hakuna linalofanyika.  

 

Mheshimiwa Mwenyekiti, wote ni mashahidi, baada ya ile 

corona, hela kutoka nje zinasuasua, lakini tuko tayari kufanya, na 

Tanzania siyo nchi maskini kabisa. Mimi ni mmojawapo kati ya wale 

wanaokubaliana kwamba Tanzania ni nchi tajiri sana. Kwa kuwa 

tunajitambua sisi ni matajiri na tuna vyanzo vyetu ambavyo pia viko 

vizuri, naomba sana tutoe elimu kila kunapokucha na shuleni 

waelimishwe. Sensa ya mwaka 2022, ilitufungua akili sana, Sensa hii 

ilikuwa ya kidijitali chini ya Mtakwimu Mkuu, Dkt. Albina Chuwa. 

Tumeeleweshwa, tumefundishwa, na tumeona jinsi gani Tanzania 

tuko katika maeneo tofauti lakini pia tuna vyanzo tofauti.  

 

Mheshimiwa Mwenyekiti, Sensa hii imetupa mwanga kuona 

kwamba kila mmoja anaweza akachangia kutokana na eneo 

alilopo, na hii ni wazi. Nitachukua chanzo kimoja tu, na labda niende 

moja kwa moja kwenye Wizara ya Mailiasili na Utalii. Mheshimiwa 

Rais alifanya Royal Tour, ikatufungua akili kwa wingi sana, lakini hilo 

ni zoezi ambalo linatakiwa mwendelezo. Kila leo tufundishane, 

tukubaliane, na pia tuwe wakarimu kwa wageni wanaokuja.  

 

Mheshimiwa Mwenyekiti, kuna malalamiko kiasi fulani kwa watu 

ambao wanaishi tambarare ya Mlima Kilimanjaro. Ule ni katika 

Maajabu ya Dunia kwa sababu ni Mlima ulio chini ya equator wenye 

barafu. Ile snowcap siyo kitu cha kawaida kwenye joto kama hili. 

Mapato yanayopatikana pale walitaraji pia watu walio katika ile 

tambarare ili waweze kutunza ule mlima, nao wapatiwe kidogo. 

Wanasema kwenye madini wanapata mrabaha, lakini kwenye 

mlima, mbona hatupati chochote! 

Mheshimiwa Mwenyekiti, naisema hiyo hapa kadri 

walivyonituma na bahati nzuri naamini kuwa watu wa Maliasili na 

Utalii wapo au Mheshimiwa Waziri yupo, aone kwamba kuna haja 

sasa wapatiwe asilimia kidogo, siyo hiyo ya CSR, hapana, iwe kabisa 

katika mfumo ili watu wale wawe wananufaika ili waweze 

kupendezesha ile mandhari, mtu akija kupanda Mlima Kilimanjaro 

aone Tanzania ilivyo nzuri na watu wale wawe wamenufaika.  

 

Mheshimiwa Mwenyekiti, baada ya kulisema hilo, nataka 

kuzungumzia kidogo kuhusu Benki. Benki zetu ni Benki za kibiashara 

zaidi na mnufaika ni yule pia ambaye anaweza kukopa na kutumia. 

Sasa swali linakuja, je, mtu wa kawaida mwenye kipato kidogo, 

ananufaikaje na Benki? Siku za nyuma alikuwa ananufaika na Benki 

kwa kuweka Amana na rate ya savings ilikuwa nzuri sana. Mtu 

anaweka hela yake Benki, anatarajia kiupata interest rate ambayo 

inamsaidia, lakini sasa hivi gharama za Benki transactions ni kubwa 

mno kiasi ambacho inafuta ile interest kabisa. 

 

Mheshimiwa Mwenyekiti, kwa hiyo, akienda mtu mdogo 

kuweka hela Benki, hanufaiki, ndiyo maana wamekuwa wajanja. 

Katika watu wenye akili, ni Watanzania. Wakaamua kufungua 

vikundi vyao, vicoba, wakafungua SACCOS au kupokezana, lakini 

mambo kule siyo salama sana. Ndiyo wanakuja hao wengine 

ambao wana mikopo ya kausha damu. Tumeambiwa hapa, Walimu 

ndio wanaonyanyasika zaidi.  

 

Mheshimiwa Mwenyekiti, ombi langu sasa kwa Mwenyekiti wa 

Kamati ya Bajeti, hawa watu wa Tier 4 wafikiriwe wananufaikaje na 

hizi Benki. Benki haimpendi maskini, Benki ni ya matajiri. Sisi wengine 

ambao tunajaribu kwenda kule kokopa, ndiyo hata unakuta 

mfanyakazi ambaye mshahara wake unapelekwa na mwajiri kama 

sisi hapa Bungeni, Mbunge ukikopa, wala hawaji hapa kumfuata 

Katibu wa Bunge (KB), kwani KB anawapelekea kabla wewe 

hujauona na umeshakatwa, lakini bado ile interest rate ni double 

digit, hawajaweza kutuletea ikawa single digit. 

Mheshimiwa Mwenyekiti, kwa hiyo, tunamwomba Mheshimiwa 

Mwenyekiti wa Kamati ya Bajeti, aendelee kueleza na 

kuwaelewesha hawa watu wa Benki, labda waitishe pia kukutana 

na ninyi Wenyeviti wa Kamati mtusemee tena. Hawa watu wa 

mikopo ya Staff Loans, tunaita personal loans ipunguzwe mpaka ije 

single digit. Hii itakuwa more attractive na itasaidia sana watu 

kukopa wakijua kwamba hata kile alichokopa, anaweza kukitumia. 

(Makofi) 

 

Mheshimiwa Mwenyekiti, jambo lingine ni kuhusu Tanzania 

kuwa na wananchi wengi ambao wengine sasa wako idle, yaani 

hawana kazi. Nitaanza na kundi la akina mama. Wako wamama 

wenye afya, wanasubiri kusaidiwa startup loans; wako vijana 

waliomaliza Chuo Kikuu na wao pia wangependa kusaidiwa; pia 

yako yale makundi maalum.  

 

Mheshimiwa Mwenyekiti, naomba sana, kwa kuwa 

tulifundishwa, ili tuendelee tunahitaji vitu vinne; ardhi, watu, siasa safi 

na uongozi bora. watu wapo na ninaposema gender ya Ke, 

wanawake, sisi tuko asilimia 52. Nitatoa tu mfano wa ninakotoka. 

Wamama wenye nguvu kama mimi, lakini hana namna ya kufanya. 

Nimekuwa hapa Bungeni kila siku nikiomba wamama hawa 

waboreshewe startup loans kwenye projects, wapewe ile mitamba ili 

nao wachangie kwenye kuzalisha. Wapewe vifaranga bora, kwa 

sababu yule kuku wa kienyeji hafiki hata kilo moja. Ukimkuta hata 

pale sokoni Majengo mwenye kilo moja, huyo ni crossbreed. Sasa 

tunataka hao crossbreed. Itawanywe mitamba. 

 

Mheshimiwa Mwenyekiti, haina mantiki, tunahesabiwa, 

tunaambiwa kwenye ranch kuna ng’ombe kadhaa. Tunajua 

Tanzania ina mifugo mingi, lakini unaponiambia idadi ya ranch, 

tugaiwe mitamba, lete tufanye crossbreeding. Wale ambao ni zero 

grazing, waweze kunenepesha na kufanya mitamba mingi, waweze 

kuwa na maziwa mazuri, viwanda vya maziwa viongezeke na lishe 

bora ipatikane. Wale wengine ambao wanafuga kondoo, wapewe 

kondoo bora, wanaofuga mbuzi, wapewe mbuzi bora ili 

tuondokane sasa na udumavu wa mifugo. Tufuge katika hali nzuri, 

tufuge wanyama ambao wanaweza kuleta faida kwa nchi yetu. 

 

(Hapa kengele ililia kuashiria kwisha kwa muda wa Mzungumzaji) 

 

MHE. SHALLY J. RAYMOND: Mheshimiwa Mwenyekiti, nakuona 

unashika hapo… 

 

MWENYEKITI: Ahsante sana. Nilikuwa nimekuachia umalizie 

kuongea. 

 

MHE. SHALLY J. RAYMOND: Amina. 

 

Mheshimiwa Mwenyekiti, nakushukuru, ahsante sana. (Makofi) 

 

 MWENYEKITI: Ahsante sana Mheshimiwa Shally Raymond. 

Nilimtaja Mheshimiwa Flatei Massay, atafuatiwa na Mheshimiwa 

Halima Mdee na Mheshimiwa Charles Kajege ajiandae.  

 

MHE. FLATEI G. MASSAY: Mheshimiwa Mwenyekiti, ahsante kwa 

nafasi. Kwanza namshukuru Mungu sana kuiona siku ya leo ya 

wapendanao. Vilevile nawapongeza Wenyeviti hawa wawili ambao 

kweli wamewasilisha hotuba zao hapa.  

 

Mheshimiwa Mwenyekiti, ninayo pia ya kushukuru kwanza 

kabla sijaanza kusema. Namshukuru Mheshimiwa Rais, Dkt. Samia 

Suluhu Hassan, kwa kweli ametufanyia jambo jema katika Majimbo 

yetu sisi Waheshimiwa Wabunge. Ametuletea fedha za kutosha 

katika maeneo yetu kwa sekta zote. (Makofi) 

 

Mheshimiwa Mwenyekiti, baada ya pongezi hii, naomba 

niende moja kwa moja, kwa kuanzia na eneo letu hili; mimi ni 

Mjumbe wa Kamati ya PIC. Ukiangalia Mwenyekiti wetu wakati 

anasoma wasilisho lake hapa, nataka niende kwenye upande wa 

Mashirika ya Serikali. Ukiangalia kwanza Benki ya Maendeleo (TIB), 

Benki hii nafikiri imeanzishwa kwa makusudi maalum ya kusaidia 

maendeleo katika nchi yetu na maeneo mengi. 

 

Mheshimiwa Mwenyekiti, kwa sisi ambao tunatoka vijijini na 

maeneo ya wakulima, tulitegemea Benki hii iwe msaada mkubwa 

kwa maeneo yetu. Ukiangalia taarifa ya CAG inaonesha jinsi 

ambavyo Benki inadaiwa na inakwenda kufanya hasara. Mwaka 

2021/2022, Benki imekuwa na hasara ya shilingi bilioni 129. 

Inaonekana wapo wadaiwa sugu ambao wapo katika eneo hili la 

mikopo ya Benki hii.  

 

Mheshimiwa Mwenyekiti, ushauri wangu ni kwamba, ni vizuri 

Serikali ikaamua kuweka miguu yake chini ili hawa wadaiwa 

wanaoonekana sugu warudishe fedha hizi ili walau na wengine 

wakopeshwe. Ukiangalia Benki hii, hakika kama watapewa fedha 

hizi na madeni haya yakawa yanalipika bila kuonekana sugu, ni 

wazi mfuko huu utatanuka na Benki itakuwa inajiendesha. 

 

Mheshimiwa Mwenyekiti, ukiangalia, tumeona namna ya 

kuisaidia, hasa ukiangalia mashirika haya ya Serikali, yako mengi na 

mengine yanasababisha hasara. Ukiangalia NARCO, ukiangalia 

TTCL na mengine mengi ambayo sitaki kuyataja kutokana na muda, 

tunaona hawa ndugu ambao wanaendesha mashirika haya 

(menejimenti), ndugu hawa ni kweli wanajitahidi lakini ukiangalia 

mashirika ya Serikali yamekuwa yanaingia hasara muda wote. Kwa 

nini yanaingia hasara? Ni wazi kuna tatizo katika gap hili la kuajiri 

hawa watu na namna ya kuwapata. 

 

Mheshimiwa Mwenyekiti, sisi kama Kamati na ushauri wetu, kwa 

nini isianzishwe namna ya kuwashindanisha hawa viongozi kwa 

mfano Mwenyekiti wa Bodi, Wajumbe wale, wa-apply 

wanapoajiriwa, kila mmoja a-apply na itafutwe Tume ambapo wao 

watakwenda kuomba pale, washindanishwe. Pawe na mechanism 

ya kuwashindanisha hawa. Hatuingilii Mamlaka ya Uteuzi, Mamlaka 

ya Uteuzi ipelekewe majina kama matano hivi, lakini mtu aajiriwe 

kwa competence. Kwa nini nasema hivi? Ukiangalia kwenye 

mashirika ya binafsi, yanaendelea na Benki zingine zinaendelea. 

Kwa nini hizi za Serikali haziendelei? Ni vizuri Serikali ikaleta Muswada 

wa kubadilisha sheria kidogo ili tukaweka namna ambayo 

itayasaidia mashirika ya Serikali.  

 

Mheshimiwa Mwenyekiti, ukiangalia kwa mfano MSD hapa, 

sitaki kusema vibaya, lakini sisi na wananchi kwa kweli mara nyingi 

tunaitegemea sana MSD. Kwa mambo gani? Kupeleka dawa, vifaa 

tiba, lakini ukiangalia kwenye bajeti ya mwaka jana, 2023, 

tumepitisha hapa shilingi bilioni 561 ili ikafanye kazi yake ipasavyo, 

lakini leo ukiangalia, fedha hizo hazijafika katika maeneo yetu. 

Hamjawapatia MSD, wanapelekaje huduma ya dawa? 

Wanapelekaje huduma ya vifaa tiba?  

 

Mheshimiwa Mwenyekiti, Mheshimiwa Rais amejenga hospitali 

nyingi na zahanati nyingi, lakini unafanyaje kazi hii wakati MSD 

haijapewa hela? Ombi langu, Serikali ikubali kupeleka fedha MSD ili 

ifanye kazi ya kuwasaidia wananchi. Maeneo mengi dawa hazifiki 

kwa wakati au vifaa tiba havipo. Ni wazi kwamba, ni vizuri tukaona 

namna gani ya kuisaidia MSD. Naomba Wizara ya Fedha ione 

namna ya kuisaidia MSD ni kupeleka fedha kwa wakati wake. Kuna 

kitu kinachoitwa budget circle. Ikifika muda wa kupeleka fedha, 

ipelekwe 

 

Mheshimiwa Mwenyekiti, naenda kwenye eneo hili la kwenye 

Kamati ya Bajeti. Namshukuru sana Mwenyekiti wa Kamati ya Bajeti, 

amewasilisha vizuri hotuba yake hapa. Ukiangalia leo, Wakandarasi 

wengi hawajalipwa kwenye miradi mingi ya Serikali. Kwa hiyo, miradi 

haiendelei. Kama miradi haiendelei, basi ni wazi kwamba tutaona 

jinsi ambavyo miradi inapanda thamani. Natoa mifano, kuna 

mwaka hapa niliruka sarakasi nikililia Barabara ya Haydom, au 

tunaiita Karatu – Mbulu – Haydom – Sibiti. 

 

Mheshimiwa Mwenyekiti, barabara ile, nashukuru Mungu sana 

na nimshukuru Mheshimiwa Dkt. Mwigulu, niishukuru sana Wizara, 

barabara imetangazwa, mkataba umesainiwa. Sasa kinachotokea 

kibaya ni kwamba haipewi pesa na kama haipewi pesa 

Mheshimiwa Mwenyekiti, tazama tumesaini Mkataba fedha 

hazipelekwi na kama fedha hazipelekwi maana yake ni nini? 

(Makofi) 

 

Mheshimiwa Mwenyekiti, ule mkataba muda unaondoka na 

muda unapoenda ni wazi kwamba, itafika mahali yule mkandarasi 

atatudai fedha na mkandarasi akidai fedha maana yake nini? 

Barabara kama ilikuwa itengenezwe kwa bilioni 300 kwa vyovyote 

itapanda iende kujengwa kwa bilioni 400. Hasa ombi langu kwa 

Wizara, pelekeni fedha hizi barabara zitengenezwe lakini twende 

tuangalie kama uwezo wa fedha ni mgumu au kupatikana kwa 

fedha inakuwa kuna ukata huo najua lakini ni vizuri basi ukaona 

barabara zipi zianze? Zipi zifuatwe? 

 

Mheshimiwa Mwenyekiti, basi ni vizuri kwa ushauri wangu 

tusisaini barabara nyingi ili walau tuzitengeneze kwa uhakika. 

Angalia saizi kwa kuwa barabara zinavyosainiwa Wabunge wengi 

tunalalamika habari ya kujengwa kwa barabara, barabara 

ikisainiwa maana yake haijatengewa bajeti ya maintenance ya kila 

mwaka na kama aikutengewa bajeti barabara hiyo inakuwa tena 

haijengwi, hakuna mtu anaefanyia maintenance, kama haifanyiwi 

maintenance maana yake ni kwamba wananchi wanapata shida 

kupita kwenye barabara ile.  

 

Mheshimiwa Mwenyekiti, sasa basi nikuombe sana Mheshimiwa 

Dkt. Mwigulu sisi tuna barabara ile, tuletee fedha ili mkandarasi 

walau aanze down payment. Kuna fedha ile ya mwanzo kabisa 

wapatieni wakandarasi waanze kujenga barabara, barabara hizi 

kwa kweli ni barabara za Kimang’ati, barabara zinazotakiwa 

kujengwa. Nasema hivi kwa sababu gani? Nasema hivi kwa sababu 

maeneo yetu barabara zisipojengwa maana yake hakuna namna 

tena ya kupeleka mazao kutoka mashambani kwenda viwandani.  

Mheshimiwa Mwenyekiti, ombi langu la mwisho hapa 

wamenituma wananchi niwaombe kabisa Serikali mpeleke fedha. 

Basi kama hakuna fedha hizo za kujenga barabara basi mpeleke 

fedha za maintenance turudi kwenye utaratibu wetu ule wa 

kawaida. Sisi tulijua mambo yameenda vizuri, tunaenda kujengewa 

lami. Ninaomba kwa kweli leo kupitia maneno yangu haya pelekeni 

fedha ili barabara ifanye nini? ijengwe kama ikishindikana ile ya 

mkandarasi basi tupeleke fedha za maintenance, tuweke 

changalawe wakandarasi wafanye kazi na hii itatusaidia. 

 

Mheshimiwa Mwenyekiti, ukiangalia leo hapa bajeti yetu ni 

kweli tunakusanya au tunatumia? Lakini tuone basi tunavyokusanya 

tunatumia, ukiangalia bajeti cycle tunapitisha bajeti toka mwezi wa 

saba, mwezi wa nane unapita wa tisa unapita wa kumi unapita wa 

kumi na moja unapita wa kumi na mbili unapita wa kwanza wa pili 

mpaka sasa hivi fedha hazijapelekwa.  

 

Mheshimiwa Mwenyekiti, unategemea nini? maana yake ni 

kwamba tumebakiza muda gani? Tumebakiza mwezi wa tatu, 

mwezi wa nne wa tano inakuja bajeti mpya tunapiga tena bajeti 

mwezi wa saba. Sasa kwa miezi mitatu kama hujapeleka fedha 

bajeti ya mwaka 2023 kuja 2024 fedha hazijaenda lini watalamu 

watapata nafisi ya kutengeneza bajeti? Ombi langu ebu tupeleke 

fedha kwa wakati ili fedha hizi zikafanye kazi. 

 

Mheshimiwa Mwenyekiti, naona muda wangu umekwisha. 

Nikushukuru sana, lakini niunge hoja mkono ninaomba fedha 

zipelekwe ili kazi ifanyike. Ahsante sana. (Makofi) 

 

MWENYEKITI: Mheshimiwa Flatei Massay, ahsante sana. 

Nilimtaja Mheshimiwa Halima James Mdee, Mheshimiwa Charles 

Kajege na Mheshimiwa Joseph Kamonga ajiandae. 

 

MHE. HALIMA J. MDEE: Mheshimiwa Mwenyekiti, nashukuru. 

Mchango wangu mimi utajikita kwenye Kamati ya Bajeti page 28 na 

29 ambayo amezungumzia masuala muhimu yaliyojitokeza, lakini 

eneo langu la msisitizo itakuwa kwenye eneo la Bwawa la Kufua 

Umeme ama Mradi wa Mwalimu Nyerere ambao gharama yake ni 

trilioni 6.56 na kwa mujibu wa Taarifa ya Kamati mpaka Julai, 2023 

tumelipwa trilioni 5.53 ambayo ni sawa na asilimia 84.35 ya Fedha za 

Mradi ambayo ni sawa na asilimia 100 ya malipo yote 

yaliyoidhinishwa kulingana na utekelezaji. 

 

Mheshimiwa Mwenyekiti, pili, kwa mujibu wa Taarifa ya Kamati 

ya Nishati ambayo ilitoa taarifa hapa Bungeni, imetuonyesha 

kwamba ujenzi wa bwawa hili umefikia asilimia 95.83. Sasa mimi hoja 

yangu inajikita katika maeneo mawili ama matatu; eneo la kwanza, 

nataka tupate majibu kuhusiana na miradi ya Corporate Social 

Responsibility. Kamati inasema Serikali ihakikishe kwamba jamii 

inayozunguka maeneo ya mradi inanufaika na mchango wa hisani 

kwa jamii (Corporate Social Responsibility). Sasa mimi nina nyaraka 

mbili hapa ambazo zinaniongoza, ambazo nilitaka mwisho wa siku 

Serikali itujibu kwa sababu hii ni taarifa ya Kamati. (Makofi) 

 

Mheshimiwa Mwenyekiti, kuna Taarifa ya TANESCO ambayo 

ilipeleka mbele ya Kamati ya Bajeti mwezi Oktoba, 2021, lakini 

vilevile tuna Taarifa ya Mkaguzi Mkuu wa Hesabu za Serikali iliyotoka 

mwezi Machi, 2023 kuhusiana na Ukaguzi wa Kiufundi wa Mradi wa 

hili Bwawa la Julius Mwalimu Nyerere. Ambaye na yeye alizungumzia 

hii miradi, hii nini? Corporate Social Responsibility, hii michango ya 

kijamii. 

 

Mheshimiwa Mwenyekiti, sasa ukiangalia nyaraka ya Serikali 

inasema kwamba, kwanza kwa sababu inalipwa kwa ukamilifu 

wake, maana yake mpaka 2021 shilingi bilioni 262.3 zilitakiwa ziwe 

zimeishatolewa kwa ajili ya kwenda kufanya miradi hii ya kijamii, 

bilioni 262, ile taarifa ya Oktoba, 2021 na taarifa hii ikasema kwamba 

Serikali iwasilishe miradi inayotakiwa kutekelezwa ambayo ni Ujenzi 

wa Uwanja wa Michezo katika Jiji la Dodoma na Ujenzi wa Barabara 

ya Kiwango cha Lami umbali wa kilomita 41 toka Station ya Funga 

hadi eneo la mradi. (Makofi) 

 

Mheshimiwa Mwenyekiti, Serikali ikaenda mbele ikasema 

tarehe 26 Juni, 2021 kikao cha mkandarasi baada ya majadiliano, 

mkandarasi alichukua hoja hizo ambazo zilishwa na upande wa 

Serikali na akasema watakabidhi fungu lote la mradi wa kijamii 

ambao ni sawa na asilimia nne ya hiyo package nzima ya mradi 

kwa Serikali ili Serikali isimamie Mradi wa Ujenzi, isimamie ujenzi husika 

hii ni 2021. 

 

Mheshimiwa Mwenyekiti, ukija Taarifa ya Mkaguzi Mkuu 

ambayo imetoka 2023 ambayo ndiyo jicho la Bunge, anasema 

mkataba wa uwajibikaji wa kijamii kwa ajili ya Mradi wa Umeme wa 

Mwalimu Julius, ulieleza kuwa makubaliano ya kina kuhusu 

utekelezaji wa mradi wa uwajibikaji kwa jamii yanapaswa kusainiwa 

ndani ya mwezi mmoja baada ya kusaini mkataba. Hata hivyo 

hakuna makubaliano yaliyoafikiwa hadi Oktoba 31, 2022 ambao ni 

miaka mitatu na miezi kumi na moja baadaye. Mnatakiwa msaini 

ndani ya mwezi mmoja baada ya ule mkataba Mkuu lakini ambao 

ulikuwa ni 2018 inapokuja Oktoba 31, 2022 hakuna kilichosainiwa. 

(Makofi) 

 

Mheshimiwa Mwenyekiti, ameenda mbele anasema Miradi ya 

Kijamii ilitarajiwa kuwa katika nyanja ya afya, elimu na ilikuwa na 

thamani ya asilimia nne ya bei ya mkataba. Serikali iliainisha 

mipango ya kujenga vyuo vya ufundi stadi, elimu na kadhalika kwa 

gharama ya bilioni 270. Sasa mimi nataka tuambiwe hapa kwamba 

kwanza huu mkataba umeisha sainiwa? Kwa sababu hawa watu 

tumeambiwa mradi umefika asilimia 98 sijui 95 unakaribia kumalizika. 

Kuna bilioni 270 net hatuja ipokea, TANESCO kupitia Wizara ya 

Nishati inatuambia tunajenga uwanja wa mpira na barabara 

sababu ya AFCON na vitu vingine, sisi hatuelewi, mtatujibu nyie 

wakati huo huo jicho la Bunge linasema tulikuwa tunatengeneza 

miradi ya elimu katika uhandisi wa umeme na vitu kama hivyo. 

(Kicheko) 

 

Mheshimiwa Mwenyekiti, kwa hiyo, nilikuwa nadhani ni muhimu 

sana Bunge likapata majibu kuhusiana na eneo hilo, kwa sababu sisi 

ni kawaida yetu kupenda kuliwa lakini sisi kula vya kwetu ambavyo 

ni stahili yetu huwa hatutaki na ndiyo maana katika muktadha huo 

huo ninataka Serikali itujibu, itujibu kwa sababu hii ni Kamati ya 

Bunge wameongea na sisi tunachagiza kile ambacho Kamati ya 

Bunge inazungumza. (Makofi) 

 

Mheshimiwa Mwenyekiti, kwa mujibu wa mkataba uliosainiwa 

2018 mradi ulikuwa ukamilike 2022, Juni, tukasogeza mpaka Juni, 

2023 tumesogeza tena mpaka Juni, 2024 sasa tunaambiwa kama 

ambavyo sisi tumekuwa tukilipa. Tukichelewesha barabara tunalipa, 

tukichelewesha kuwalipa Miradi ya Maji tunalipa. Sasa tunaambiwa 

hivi kulikuwa na Tozo ya Fidia ya Ucheleweshaji wa Mkataba wa 

takribani milioni 327.93 sasa ni hivi tumeambiwa kabisa kifungu cha 

8(1) cha masharti ya jumla ya mkataba (…book of ninety-nine) 

kinaeleza kuwa iwapo mkandarasi atashindwa kuzingatia kifungu 

hicho kidogo cha pili cha kutimiza mkataba anatakiwa alipe fedha 

ambayo fidia ni 0.1 ya bei ya mkataba kwa kila siku 

iliyocheleweshwa. Sawa na bilioni 6.5 na fidia ya juu zaidi ya 

ucheleweshwaji ilipaswa kuwa asilimia tano ya bei wa ule mkataba. 

(Makofi) 

 

Mheshimiwa Mwenyekiti, kwa ucheleweshwaji huo wote 

niliouzungumza hao jamaa walitakiwa watulipe bilioni 327. Sasa mimi 

nataka Serikali ituambie hizi fedha zetu ziko wapi? Tuliingia 

mikataba, tumalize miaka mitatu ili mkandarasi anaelipwa kwa 

ufanisi kabisa hacheleweshewi ni kama vile ni mtoto anelelewa na 

kubembelezwa. Sasa kama hajatekeleza sehemu yake ya mkataba 

tunaka tuambiwe cha kwetu kilipo. (Kicheko) 

 

Mheshimiwa Mwenyekiti, ni muhimu ikaeleweka vilevile, kwa 

mujibu wa Wizara mwenyewe kupitia hii taarifa ya TANESCO 

walisema wazi, kwamba mkandarasi alikuja na kigezo eti ugonjwa 

wa COVID ndiyo ilikuwa sababu ya kuchelewesha. Serikali imejibu 

hapa ikasema walifanya uchunguzi wakajua hiyo haikuwa sababu 

kwa hiyo, msije mkaja hapa mkatujibu kwamba ohoo kulikuwa kuna 

visababu vimesababisha achelewe hatutaki visababu vyepesi. 

Tunataka kufahamu pesa yetu imekwenda wapi? Na fedha yetu 

tutaikusanya lini? (Makofi) 

Mheshimiwa Mwenyekiti, jambo la tatu ambalo nataka 

nilimalizie kwa udogo wake Kamati imezungmza kuhusiana na 

mazingira, kwamba Wizara ya Mazingira ihakikishe vyanzo vya maji 

vya mto viko katika utimilifu wake. Mkaguzi anatuambia hatarishi ya 

upungufu wa maji katika Mradi wa Julius Mwalimu Nyerere kutoka 

na shughuli za kibinadamu zisizodhibitiwa. Hii ni project ya trilioni 6.5 

ni project ambayo leo tunazungumza deni la Taifa limeongezeka 

kutoka trilioni 74 mpaka trilioni 87 huu mradi pia unajengwa kwa 

mkopo. (Makofi) 

 

Mheshimiwa Mwenyekiti, Mkaguzi anatuambia naomba 

nimalizie Mheshimiwa. Kuwepo kwa shughuli za kibinadamu 

zisizodhibitiwa katika sehemu ya juu ya Mradi wa Julius Nyerere, 

katika eneo la juu ya mto kunahatarisha uhaba wa maji kutokana 

na matumizi haramu ya maji, vyanzo vya maji visivyolindwa, 

miundombinu mibovu ya umwagiliaji, kilimo cha biashara, 

mashamba makubwa, malisho ya mifugo na maeneo ya watu wa 

makazi mijini, mifereji ya umwagiliaji isiyosakafiwa inayopoteza maji 

kwa njia ya udongo na uvamizi wa mito uliosababisha uharibifu na 

kujaaa kwa udongo ndani ya mita 60 hivyo kusababisha ufinyu wa 

eneo la mto trilioni 6.5 ziko pale,  tunategemea maji yatatiririka, 

kumbe hali ya zile njia za kupeleka maji ni dhohofu bin hoi. (Makofi)  

 

Mheshimiwa Mwenyekiti, namalizia mkaguzi anasema shughuli 

za kibinadamu zimesababisha kupungua kwa eneo lililotengwa na 

Mto Kilombero, eneo la Bonde la Ramsa Kilombero limepungua 

kutoka kilomita za mraba 7,950 hadi 2,193 sawa na asilimia 72, 

Serikali mpo mpo tu, tunasema Bwawa la Mwalimu Nyerere 

tumejenga litakuja kuwa… (Kicheko) 

 

MHE. ENG. LEONARD M. CHAMURIHO: Mheshimiwa Mwenyekiti, 

Taarifa. 

 

MWENYEKITI: Mheshimiwa Halima Mdee, taarifa. (Makofi) 

TAARIFA 

 

MHE. ENG. LEONARD M. CHAMURIHO: Mheshimiwa Mwenyekiti, 

napenda kumpa taarifa mzungumzaji kwamba katika taratibu za 

ujenzi suala la kuukata uchelewashaji au liquidated na certainty 

damages huwa lina-total mwishoni mwa mradi. Kwa sababu milipaji 

ni mmoja tu anaitwa client na mkandarasi huwa halipi, huwa 

anakatwa kwa hiyo kwa sababu mradi haujaisha hakuna tatizo. 

(Makofi) 

 

MWENYEKITI: Mheshimiwa Halima, unaipokea hiyo taarifa? 

 

MHE. HALIMA J. MDEE: Mheshimiwa Mwenyekiti, mimi 

ninapotoa rejea ya jicho la Bunge ambalo lipo pale Kikatiba, 

ambalo linasema kuna bilioni 327 Serikali ilitakiwa iwe imemkata, 

haijakata mpaka sasa hivi na mkataba utakuwa umeisha tokea 

mwaka 2022, halafu mtu anasimama kunipoteza muda hapa… 

 

MWENYEKITI: Mheshimiwa Halima Mdee, Mheshimiwa Halima 

Mdee kama haupokei taarifa malizia… 

 

MHE. HALIMA J. MDEE: Mheshimiwa Mwenyekiti, sijapokea na 

siwezi kupokea taarifa ambayo haieleweki. (Makofi) 

 

MWENYEKITI: Mheshimiwa malizia kwa sekunde kumi… 

 

MHE. HALIMA J. MDEE: Mheshimiwa Mwenyekiti, kwa hiyo, 

nimalizie kwa kusema kwamba tunadhani ni muhimu Serikali 

ikalieleza Bunge hili Tukufu mikakati dhahiri kama ambavyo Kamati 

ya Bunge imezungumza hapa mikakati dhahiri na shairi ya kulinda 

vyanzo vyote vya maji vinavyopeleka maji katika Bwawa la 

Mwalimu Nyerere. (Makofi) 

 

Mheshimiwa Mwenyekiti, kwa sababu kwa taarifa ambayo 

imetoka mwaka jana 2023 hakuna kitu kilichofanyika ndiyo maana 

tunaambiwa maagizo wa Mawaziri 31 bado hayajafanyiwa kazi. 

Sasa tunakuwa tuna Mawaziri, wanatoa maagizo, maagizo 

hayatekelezwi halafu anainuka mtu mwingine… 

 

MWENYEKITI: Mheshimiwa, ahsante sana. 

 

MHE. HALIMA J. MDEE: …huko mtaani anaenda analia chama 

hicho hicho… 

 

MWENYEKITI: Ahsante Mheshimiwa. 

 

MHE. HALIMA J. MDEE: Serikali hiyo hiyo, kazi zinakuwa 

hazifanyiki huku wanashindwa kule wanalia… 

 

MWENYEKITI: Ahsante sana Mheshimiwa.  

 

MHE. HALIMA J. MDEE: … hatuwezi kuendesha nchi namna hii. 

 

MWENYEKITI: Ahsante sana Mheshimiwa Halima. 

 

MHE. HALIMA J. MDEE: Mheshimiwa Mwenyekiti, nakushukuru 

kwa kunivumilia. (Makofi/Kicheko) 

 

MWENYEKITI: Mheshimiwa Halima, ahsante sana. Nilimtaja 

Mheshimiwa Charles Kajege, Mheshimiwa Joseph Kamonga na 

Mheshimiwa Subira Mgalu ajiandae. 

 

MHE. HALIMA J. MDEE: Mheshimiwa Mwenyekiti, nimeunga 

mkono hoja ya Kamati. (Makofi/Kicheko) 

 

MWENYEKITI: Mheshimiwa, ahsante kwa kuunga mkono hoja ya 

Kamati. (Makofi) 

 

MHE. CHARLES M. KAJEGE: Mheshimiwa Mwenyekiti, 

nakushukuru sana na mimi kunipa nafasi niweze kuchangia hoja 

yetu hasa ya Kamati ya PIC. Awali ya yote nataka nimpongeze 

Mheshimiwa Rais wetu mpendwa Dkt. Samia Suluhu Hassan kwa kazi 

njema ambayo anaifanya kuijenga nchi yetu, namshukuru sana. 

(Makofi) 

 

Mheshimiwa Mwenyekiti, kama ripoti yetu inavyosema kwa 

kweli hali ya Taasisi zetu ni mbaya sana bado zinakabiliwa na 

changamoto kibao. Kwa mfano taasisi zetu karibu zote bado 

zinapokea ruzuku kutoka Serikali lakini licha ya kupokea hizi ruzuku 

bado mapato yake ya ndani hayajakuwa kwa kiasi, kwa zaidi ya 

asilimia kumi kwa mwaka na hii inafanya utegemezi wa hayo 

mashirika iendelee kuwa makubwa katika Serikali. 

 

Mheshimiwa Mwenyekiti, ukiangalia uwekezaji wa Serikali katika 

kipindi kirefu kwa mfano mpaka kufikia mwaka 2021/2022 Serikali 

ilikuwa imewekeza zaidi ya trilioni 73.36 katika Mashirika ya Umma, 

lakini vilevile katika kipindi hicho imepata gawio la bilioni 850 tu, sasa 

tukiangalia dhana nzima ya privatization kwa mfano Serikali ilikuwa 

inataka iache isiwe tena na mzigo wa kuyabeba mashirika ambayo 

hayawezi yakajiendesha yenyewe lakini pamoja na nia nzuri ya 

Serikali naona bado haya mashirika hayajafanya vizuri. 

 

 Mheshimiwa Mwenyekiti, changamoto nyingine ni uanzishwaji 

wa kampuni tanzu na baadhi ya taasisi. Kwa mfano, Shirika la 

TANESCO limeanzisha Kampuni ya TCPM ambayo madhumuni yake 

ilikuwa ni kujenga nguzo za zege. Kampuni hii ilianzishwa Mwaka 

2014 lakini mpaka mwaka huu kampuni haijazalisha hata nguzo 

moja ya zege. 

 

 Mheshimiwa Mwenyekiti, hawa wafanyakazi wa hii kampuni 

wapo wanapata mishahara na wanapata posho; huu ni mzigo 

mkubwa sana kwa TANESCO. Sasa kama haiwezi kufanya shughuli 

ambazo imeanzishiwa hii kampuni haipaswi kuendelea kuwepo. 

Naishauri Serikali kama itaona umuhimu, vyema ikalifuta hili Shirika la 

TCPM. 

 

 Mheshimiwa Mwenyekiti, changamoto nyingine ambazo 

wanazo bado ni madeni makubwa ambayo mashirika yetu 

yanakabiliwa nayo. Kwa mfano, TANESCO pamoja na TRC bado 

wana madeni makubwa. Haya madeni yanafanya makampuni 

yashindwe kujiendesha vizuri na hivyo kutokuweza kutoa huduma 

ambazo yanapaswa yatoe. Mimi naishauri Serikali yangu iangalie 

namna ya kuyasaidia haya mashirika ili yaweze kujiendesha na 

kutuletea tija katika uendeshaji wake. (Makofi) 

 

 Mheshimiwa Mwenyekiti, tatizo lingine ambalo naliona katika 

haya mashirika ni matumizi mabaya ya ofisi au upigaji mkubwa 

ambao tunauona. Kwa mfano, TPDC ilianzisha Kampuni Tanzu ya 

TANOIL. Madhumuni yake ilikuwa ni iweze ku-stabilize mafuta, yaani 

uweze kununua mafuta in back na kuweza ku-stabilize upatikanaji 

wa mafuta nchini na bei yake. 

 

 Mheshimiwa Mwenyekiti, hii kampuni kwa muda wote imekuwa 

ikipata hasara, nitataja hapa. Kwa mfano, mwaka 2019/2020 ilipata 

faida kidogo ya shilingi 31,644,000. Kuanzia mwaka wa 2020/2021 

ikaanza kupata hasara na ilipata hasara ya shilingi 666,264,000. 

Katika msimu uliofuatia 2021/2022 ilipata hasara kubwa zaidi ya 

shilingi zaidi ya bilioni 7.8. (Makofi) 

 

 Mheshimiwa Mwenyekiti, kwa nini ilipata hasara hii? Hii kampuni 

iliamua kuuza mafuta chini ya bei elekezi ya EWURA, sasa ikapata 

hasara ya bilioni 7.8. Sisi na Kamati tunajiuliza, je, hii kampuni kwanza 

ina Bodi na Menejimenti na bado ni Kampuni Tanzu ya TPDC. Sasa 

tukashindwa kujua, je, wakati inachukua haya maamuzi ya kuuza 

mafuta yake chini ya bei elekezi kulikuwa na incentives gani? Ni nani 

alitoa approval? Ilikuwa ni bodi yake, nani au Wizara? (Makofi) 

 

 Mheshimiwa Mwenyekiti, kwa hiyo, mpaka muda huo pamoja 

na kwamba menejimenti ilivunjwa lakini hatuwasikii wakifikishwa 

mahakamani hawa watu. (Makofi) 

 

 MHE. ISSA J. MTEMVU: Mheshimiwa Mwenyekiti, Taarifa. 

 

 MWENYEKITI: Kuna taarifa kutoka kwa Mheshimiwa Mtemvu. 

TAARIFA 

 

 MHE. ISSA J. MTEMVU: Mheshimiwa Mwenyekiti, ahsante kwa 

kunipa nafasi. Mzungumzaji anaendelea kuzungumza vizuri juu ya 

changamoto za Kampuni Tanzu. Unapozungumzia Menejimenti hiyo 

ambayo ilikuwa imesimamishwa na kujiuliza whether wamepelekwa 

Mahakamani au la? Nakupatia tu taarifa kwamba 

wamesharudishwa ofisini mpaka sasa. 

 

 MWENYEKITI: Mheshimiwa Charles Kajege, unaipokea hiyo 

taarifa ya Mheshimiwa Issa Mtemvu? 

 

 MHE. CHARLES M. KAJEGE: Mheshimiwa Mwenyekiti, na mimi 

nashukuru sana. Naipokea taarifa yake nzuri sana Mheshimiwa 

Mbunge. (Makofi) 

 

 Mheshimiwa Mwenyekiti, hii ndiyo mojawapo ya puzzle 

ambazo Kamati yetu imekutana nazo, kwamba upigaji wa namna 

hii au matumizi mabaya ya ofisi lakini wahusika wanafikishwa tu 

mahakamani, au tuseme wanafikiswhwa TAKUKURU lakini hakuna 

hatua zinazochukuliwa.  

 

 Mheshimiwa Mwenyekiti, sasa mimi nafikiria kwamba ni muda 

umefika muafaka sasa wa Serikali yetu ianze kuwa hard kwa vitu na 

watu kama hawa. Iwafikishe Mahakamani na kusimamia kabisa 

kwamba wanatendewa haki zao kisheria. (Makofi) 

 

 Mheshimiwa Mwenyekiti, mimi pamoja na hayo kwa sababu 

wenzangu wengi wamechagia vizuri huko nyuma, mimi nilitaka 

kuchangia tu hayo machache na naunga mkono hoja. Ahsante 

sana. (Makofi) 

 

 MWENYEKITI: Ahsante sana. 

 

 MHE. ESTHER N. MATIKO: Mheshimiwa Mwenyekiti, Mwongozo 

wa Spika. 

 MWENYEKITI: Mwongozo. 

 

MWONGOZO WA SPIKA 

 

 MHE. ESTHER N. MATIKO: Mheshimiwa Mwenyekiti, nakushukuru. 

Nimesimama kuomba Mwongozo wa Spika, nikirejea Kanuni ya 20(1) 

na (2). Wakati tunaendelea na mijadala ya Kamati ambazo 

zimewasilisha hapa, anatakiwa awepo Kiongozi wa Shughuli za 

Serikali Bungeni. Tukiangalia pale hamna kiongozi wa shughuli za 

Serikali Bungeni ila tunaendelea na mijadala.  

 

Mheshimiwa Mwenyekiti, kwa hiyo, nilikuwa naomba 

mwongozo wako maana kwa mujibu wa Kanuni ya 20(2) inasema, 

endapo Waziri Mkuu hayupo Bungeni inabidi amteue Waziri 

mwingine kuweza kukaimu nafasi yake. Sasa Waziri Mkuu hayupo, 

Naibu Waziri Mkuu hayupo na pale kwenye ile row hamna mtu 

yeyote wakati tunaendelea na shughuli za Bunge na hamna 

Kiongozi wa Shughuli za Serikali Bungeni. (Makofi/Kicheko) 

 

 MWENYEKITI: Waheshimiwa Wabunge, tutulizane. Mwongozo 

uliotolewa na Mheshimiwa Esther Matiko kwamba Kiongozi wa 

Shughuli za Serikali Bungeni hayupo, lakini; naomba tutulizane 

jamani, tafadhali. Mheshimiwa Esther Matiko, Serikali ipo Bungeni na 

Viongozi hao wa Shughuli za Serikali Bungeni wako katika maeneo 

ya Bunge na wapo hapa hapa Bungeni. (Makofi) 

 

Tuendelee, Mheshimiwa Joseph Kamonga, atafuatiwa na 

Mheshimiwa Subira Mgalu. Mheshimiwa Jumanne Kashimba 

ajiandae. 

 

 MHE. JOSEPH Z. KAMONGA: Mheshimiwa Mwenyekiti, 

nakushukuru sana kwa kunipa nafasi na nianze kwa kuwapongeza 

Wenyeviti wote wawili waliowasilisha taarifa kwa umahiri mkubwa 

kabisa, akiwemo Mwenyekiti wangu wa Kamati ya Bajeti. Nianze 

mchango wangu kama ifuatavyo: - 

 Mheshimiwa Mwenyekiti, ukipitia taarifa ya Kamati ya Bajeti, 

inaonesha kwamba Wizara ya Kilimo iliidhinishiwa kiasi cha shilingi 

bilioni 970.79, lakini mpaka mwezi Desemba, 2023 ilikuwa imepewa 

shilingi bilioni 311.45 sawa na asilimia 33.45. Ukiangalia eneo lile la 

Fungu Namba 5, Tume ya Taifa ya Umwagiliaji nayo iliweza kupewa 

fedha chache sana.  

 

 Mheshimiwa Mwenyekiti, sasa ukiangalia sekta ya kilimo ndiyo 

sekta ambayo inaongoza kwa uchangiaji kwenye Pato la Taifa na 

ndiyo sekta ambayo imeajiri Watanzania walio wengi sana. Takribani 

asilimia 26 imekuwa ikichangia kwenye Pato la Taifa. Kwa hiyo, 

nimwombe sana Waziri wa Fedha, kwa maana ya Serikali, wajitahidi 

kuidhinisha fedha za Wizara ya Kilimo kwa wakati kwa sababu ni 

eneo ambalo limeajiri Watanzania walio wengi; na sisi Wabunge 

wengi humu tumetokana na wakulima. Tunachaguliwa na wakulima 

ndiyo maana tunawasemea. Kwa hiyo, ni muhimu sana kukuza 

sekta hii kwa sababu, ukija kuangalia takwimu zinaonesha kwamba, 

pamoja na kuwa Sekta ya Kilimo inachangia kwa kiwango kikubwa 

kwenye Pato la Taifa lakini ukuaji wake umekuwa kama umeganda 

pale pale zile asilimia mchango wake hauongezeki. Sasa, ili 

mchango uweze kuongezeka nafikiri kazi ya ziada inatakiwa 

ifanyike. Kwa kuanza, ile bajeti ambayo tumekuwa tumeitenga 

kama Bunge iweze kupelekwa kwa wakati. (Makofi) 

 

Mheshimiwa Mwenyekiti, wakati wa Kamati yetu ya Bunge ya 

Bajeti tunashukuru Serikali iliweza kutupeleka maeneo mbalimbali 

kufanya ziara. Tuliona ufanisi mkubwa sana katika uzalishaji wa 

mbegu hapa nchini. Tulienda kuona maendeleo ya kazi za 

miundombinu ya miradi ya umwagiliaji ambayo inaendelea 

kujengwa. Changamoto tuliona ni kwamba, hizi fedha zikiwa 

zinawahishwa na utekelezaji wa miradi ya kilimo utakuwa ufanisi 

zaidi. 

 

Mheshimiwa Mwenyekiti, kwa hiyo, asilimia hii kubwa ya 

Watanzania ambao wameajiriwa katika Sekta ya Kilimo 

wanakabiliwa na tatizo kubwa la tija. Sasa tufanye nini ili tuweze 

kuongeza tija? Ni muhimu sana tukawekeza fedha kwenye tafiti. 

Nilishawahi kusema kwamba, tuna vyuo vikuu. Tuna Chuo Kikuu cha 

Sokoine (SUA), tuna Chuo cha Uyole, tuna Nelson Mandela, tuna 

Chuo Kikuu cha Dar es Salaam na vyuo vingine vingi. Sasa, 

tunavishirikishaje vyuo hivi katika kufanya tafiti ambazo zinaweza 

zikasaidia katika kuongeza tija kwenye uzalishaji wa mazao ya 

kilimo? (Makofi) 

 

 Mheshimiwa Mwenyekiti, Serikali imefanya kazi kubwa. Imetoa 

vitendea kazi kwa wale maafisa kilimo, ambapo wanapata pikipiki 

na GPS. Je, tunafuatilia kwamba zile pikipiki wanazitumia, 

wanapewa mafuta, wanawatembelea wakulima? Je, gharama ya 

mafuta anabeba mkulima au Serikali inabeba? Kama mkulima 

hawezi kwenda kupata zile huduma za ugani ataendelea kukosa 

tija, miaka itaenda na kurudi. Kwa hiyo ni muhimu sana; Serikali 

inafanya kazi kubwa sana na Waziri wa Kilimo anafanya kazi nzuri. 

Tumeshuhudia hapa ameanzisha miradi ya kilimo (BBT). 

 

 Mheshimiwa Mwenyekiti, tumetembelea mashamba kadhaa 

na tumeona miradi inakwenda vizuri. Niwapongeze Serikali kwa 

kuanza kuwapeleka wale vijana kwenye mafunzo ya JKT. Mimi ni 

miongoni mwa Wabunge ambao tulikwenda mwaka jana, tulikuwa 

na kina Jesca Msambatavangu na wengine; tuliona umuhimu wa 

vijana hawa kupelekwa kule kabla ya kuja kuanza kilimo hiki cha 

BBT. Kwa hiyo niipongeze Serikali kwa hilo. Niombe pia tuweze 

kuongeza hizi fedha na zile ambazo hazijapelekwa ziweze 

kupelekwa kwa wakati ili sekta hii ya kilimo iweze kuongeza kasi 

katika mchango wake kwenye Pato la Taifa hali kadhalika iweze 

kutoa ajira nyingi zaidi kwa vijana. (Makofi) 

 

 Mheshimiwa Mwenyekiti, tukiangalia hata takwimu zinaonesha 

kwamba sekta ambazo zinachangia sana ukuaji wa uchumi hapa 

nchini ni zile ambazo Serikali inawekeza zaidi. Kwa mfano, uchimbaji 

wa madini, bima na utalii, ambazo zinachagizwa sana na Serikali 

kuweka fedha nyingi, lakini sekta binafsi bado ukuaji wake haupo 

vizuri sana.  

 Mheshimiwa Mwenyekiti, kwa hiyo nashauri sana kwamba 

Serikali iwekeze kwenye kukuza sekta binafsi ili nazo ziweze 

kuchangia kwenye uchumi wa nchi na kutoa ajira kwa vijana, kwa 

sababu nchi yetu ina changamoto kubwa sana ya vijana ambao 

wanaishi mtaani hawana ajira na wamehitimu vyuo vikuu. Kwa hiyo, 

tunaweza tukaanza kwa kuangalia zile kozi ambazo zinatolewa kule 

vyuoni, je, zinahitajika kwenye soko la ajira? Je, zinampa kijana ujasiri 

wa kuweza kwenda kutafuta masoko nje ya nchi? Je, Wizara 

inayohusika na viwanda na biashara ina utaratibu gani wa kuwapa 

elimu wafanyabiashara na watu mbalimbali ambao wanatafuta 

masoko, wanataka kuyafikia masoko ya kimataifa. 

 

 Mheshimiwa Mwenyekiti, ni lini yule mkulima wa parachichi 

kutoka Madope Ludewa kuweza kubeba mwenyewe parachichi 

zake na kwenda kwenye soko la kimataifa. Je, amepewa ujuzi 

wowote, mafunzo yoyote au tutaendelea kuwa na mtu kati 

(madalali) ambao wananunua kwa bei ya chini halafu wao 

wanakwenda kupata faida mara tatu hadi nne? 

 

 Mheshimiwa Mwenyekiti, ningetoa pendekezo kwamba kuwe 

na programs za kuwapa wafanyabiashara confidence za kuweza 

kuyafikia masoko ya kimataifa. Kunaweza kukawa na program kila 

Mkoa wanakusanywa wale wakulima wanapewa mafunzo. Wapo 

wafanyabiashara wachache wanatoka kule kwa Mheshimiwa Festo 

Sanga, Makete. Unakuta wameingia ubia na Kampuni fulani ya 

Dubai wanazalisha betri, wengine wanazalisha vifaa na wanaandika 

na majina ya Kikinga. Kuna makampuni ya hivyo, kwa hiyo hiyo 

model ni nzuri sana tunaweza tukaichukua na kutoa mafunzo kwa 

wafanyabiashara wengi zaidi, ili waweze kuyafikia Masoko ya 

Kimataifa. 

 

 Mheshimiwa Mwenyekiti, nchi za jirani tumeona kwamba 

wenzetu wanakuja kwetu wananunua hizi bidhaa, wanakwenda 

kuuza kwenye Masoko ya Kimataifa na kuapata faida kubwa sana. 

Kwa hiyo, na sisi tunaweza tukaichukua hii model iweze kusaidia 

katika kukuza uwezo wa Watanzania kuweza kuyafikia masoko ya 



14 FEBRUARI, 2024 

282 

 

kimataifa. Hii itasaidia kutatua changamoto ya ajira hapa nchini. 

(Makofi) 

 

 Mheshimiwa Mwenyekiti, vilevile tuendelee kuboresha mifumo 

yetu ya kodi ili wawekezaji kutoka nje wanavyokuja kuwe na mifumo 

ambayo ni rafiki na tuwape masharti, kwamba uwekezaji wao 

uwahusishe Watanzania; wajikite katika kuingia ubia na wazawa. 

Vilevile, zile shughuli ambazo tunawapa mazingira mazuri ya kuja 

kuwekeza nchini ziwe hasa zile ambazo sisi labda hatuna ujuzi wa 

kutosha au teknolojia, wenzetu wanayo kubwa zaidi. Lazima tuwape 

masharti ya kufanya ile tuweze kujifunza hizo teknolojia ili na sisi 

ziweze kutusaidia katika kukuza sekta binafsi. (Makofi) 

 

 Mheshimiwa Mwenyekiti, nilikuwa naangalia sana takwimu za 

chuma ambacho nchi inaagiza kutoka nje. Tukaona kwamba trilioni 

2.6 zinatumika katika kuagiza chuma nje ya nchi. Nikakumbuka kule 

Ludewa Mheshimiwa Rais ameshalipa fidia kwenye chuma cha 

Mchuchuma na Liganga kiasi cha shilingi bilioni 15. Tuna chuma 

kingi sana pale. Nilitamani Mheshimiwa Waziri wa Fedha na Waziri 

wa Mipango watembelee wakaone kile chuma, pengine itasaidia 

na wao kusukuma majadiliano. Maana ni tangu mwaka jana, tangu 

Bunge lile lililopita mpaka sasa tunakwenda kwenye Bunge lingine. 

Wanaweza wakasaidia kusukuma majadiliano ya uwekezaji kule 

uweze kuanza. (Makofi) 

 

 Mheshimiwa Mwenyekiti, pale kuna tani zaidi ya milioni 126 za 

chuma ambacho kimechanganyika na titanium na vanadium; 

madini ambayo yana thamani kubwa zaidi ya mara 20 ya chuma 

chenyewe na ubora wa chuma ni asilimia 56. Makaa ya Mawe 

tunayo umbali wa kilomitya 70 tu kutoka pale, ambayo yanaweza 

yakatumika katika kuyeyusha hiki chuma. (Makofi) 

 

 Mheshimiwa Mwenyekiti, kwa hiyo, ningeomba kwenye lile 

eneo la miradi ya kimkakati hii Mchumchuma na Liganga pamoja 

na kuishukuru sana hii Serikali kulipa fidia, sasa twende kwenye 

uwekezaji. Itaweza kutusaidia kupunguza kiwango cha dola 

ambacho tunakitoa nje ya nchi wakati kuna changamoto ya 

upatikanaji wa fedha hii ya kigeni hapa nchini. (Makofi) 

 

 Mheshimiwa Mwenyekiti, baada ya kusema hayo machache 

nashukuru sana. Naunga mkono hoja. 

 

 MWENYEKITI: Ahsante sana Mheshimiwa Joseph Kamonga. 

Nilimtaja Mheshimiwa Subira Mgalu, Mheshimiwa Jumanne Kishimba 

na Mheshimiwa na Mheshimiwa Dkt. Pius Chaya ajiandae. 

 

 MHE. SUBIRA K. MGALU: Mheshimiwa Mwenyekiti, nakushukuru 

kwa kunipa nafasi jioni ya leo ili na mimi niweze kutoa mchango 

wangu mdogo kwenye taarifa hizi zilizowasilishwa asubuhi. Nianze 

kwa kumshukuru Mwenyezi Mungu kwa kutuwezesha kusimama 

ndani ya Bunge hili katika siku hii muhimu. Pia niwapongeze 

Wenyeviti wote wa Kamati zetu hizi mbili kwa wasilisho zuri ndani ya 

Bunge letu, hususani Mwenyekiti wetu wa Kamati Mheshimiwa Daniel 

Sillo kwa kazi nzuri anayotuongoza kwenye Kamati yetu. (Makofi) 

 

 Mheshimiwa Mwenyekiti, kwa kuwa mimi ni mmoja wa 

Wajumbe wa Kamati ya Bajeti, naunga mkono taarifa yote 

iliyowasilishwa hapa na maoni yote. Tumefanya kazi kama ambavyo 

mmeiona na mnaifanyia rejea. Kwa hiyo nimpongeze sana 

Mwenyekiti na wajumbe wote. (Makofi) 

 

 Mheshimiwa Mwenyekiti, pia na mimi niongezee kwenye 

mchango wa Mheshimiwa Halima Mdee, kwenye ukurasa wa 28 

kuhusu Mradi wa Bwawa la Mwalimu Nyerere. Kwanza, mimi lazima 

niipongeze Serikali ya Chama Cha Mapinduzi Awamu ya Sita, 

imefanya kazi kubwa. Wakati anaingia madarakani Mheshimiwa 

Rais Mama Samia alikuta mradi huu ukiwa kama asilimia 36 na kiasi 

cha trilioni mbili ndizo zilizokuwa zimelipwa. Kwa wakati wake zaidi 

ya trilioni 3.53 na maradi umefikia asilimia 95. Tunaozunguka mradi 

huu na Watanzania tunatoa shukrani za dhati. (Makofi) 

 



14 FEBRUARI, 2024 

284 

 

Mheshimiwa Mwenyekiti, natambua mwishoni mwa mwezi huu 

pengine majaribio ya kuingiza umeme kwenye Gridi ya Taifa 

yatafanyika hongereni sana Serikali na Mheshimiwa Rais Samia, 

ametimiza ahadi yake ya kutekeleza kuendeleza miradi ya 

kimkakati. Kwa hakika amemuenzi Marehemu Dkt. John Pombe 

Magufuli kazi yake nzuri aliyoanzisha na Mwenyezi Mungu 

ampumzishe kwa amani. (Makofi) 

 

 Mheshimiwa Mwenyekiti, sambamba na hilo sasa 

kitakachosalia ni hii miradi ya jamii (CSR). Kama leo akienda CAG 

tena atakuta mabadiliko. Kupitia TANESCO Serikali imetuarifu 

kwamba inatarajia kujenga vyuo kadhaa kwenye mikoa ya Lindi, 

Kigoma, Dodoma na Tanga, ambapo zaidi ya bilioni 240 

zitapelekwa huko. Pia, Halmashauri ya Rufiji na Morogoro Vijijini 

zimetengewa bilioni 10 kila moja kwa ujenzi wa hospitali. (Makofi) 

 

Mheshimiwa Mwenyekiti, hakuna kupata kidogo tunaiomba 

Serikali na tunamshukuru Naibu Waziri Mkuu na Waziri wa Nishati Dkt. 

Biteko ameahidi kufanya kikao cha pamoja na viongozi wote 

wanaopitiwa na mradi huu ili kuona namna gani taratibu zitafanyika 

ili sisi ambao tuko downstream tuweze kuongezewa kiwango hiki 

cha miradi ya jamii. Kiukweli hatujaridhika, lazima niseme ukweli. 

(Makofi)  

 

Mheshimiwa Mwenyekiti, hili pia namsemea Mheshimiwa 

Mbunge Mohamed Mchengerwa kutoka Rufiji, amekuwa 

akipambana sana, ni miongoni mwa waasisi wa wazo hili ndani ya 

Bunge la ujenzi wa mradi huu. Kwa hiyo, naomba sisi kama 

Wananchi wa Rufiji, Serikali tunawapongeza, tunataka tugawane 

keki hii ya Taifa wote, lakini kwa hili kupewa asilimia tatu tu na 

Morogoro Vijijini tunaomba mfanye mapitio ya utaratibu huu 

muangalie mkataba unavyosema katika maeneo yale ambayo 

miradi mikubwa inafanyika ili CSR iweze kutenda haki na wengine 

wapate, lakini sisi ambao tuna wajibu wa kutunza mazingira yale 

wote kuanzia upstream mpaka downstream tufaidike na hii CSR.  

Mheshimiwa Mwenyekiti, jambo la pili, taarifa yetu imefanya 

tathmini ya utekelezaji wa bajeti ya 2022/2023 na hii bajeti 

inayoendelea, takwimu zimeonesha namna gani Serikali imekuwa 

ikifanya vizuri kwenye kukusanya mapato, lakini suala si kukusanya 

mapato, suala ni sehemu ya mapato kupeleka kwenye miradi ya 

maendeleo.  

 

Mheshimiwa Mwenyekiti, hapa nataka niipongeze Serikali yetu 

ya Awamu ya Sita kwa namna ambavyo imekuwa ikipeleka pesa za 

maendeleo. Miradi ni mingi na mimi leo ninaposimama hapa 

najisikia fahari sana katika mwaka huu wa fedha nimeweza 

kutembelea miradi 95 kupitia ziara ya Mwenyekiti wa Taifa Mama 

Mary Chatanda na Makamu wake Mama Zainab Shomari. Miradi 

niliyopangiwa mimi tu kama Mjumbe ina thamani zaidi ya bilioni 90, 

lakini miradi ambayo nilihusiana na viongozi wetu ya kimkakati ina 

thamani zaidi ya bilioni 444, lakini kiujumla UWT Taifa ambao 

tuliamua kwa dhati kabisa kwamba, tuende Kata kwa Kata 

tuitembelee hii miradi, tuone kazi nzuri ya Rais wetu Dkt. Samia 

Suluhu Hassan, tumetembelea miradi zaidi ya trilioni mbili. (Makofi)  

 

Mheshimiwa Mwenyekiti, naipongeza Serikali kwa sababu 

kuona ni kuamini. Mimi binafsi nimeona na Kamati ya Utekelezaji 

tumeona, hakuna Kijiji nchi hii ambacho hakina mradi. Licha ya 

kuona tumepokea salamu za shukrani kwa niaba ya Mheshimiwa 

Rais, Dkt. Samia Suluhu Hassan na Wasaidizi wake, hongereni, 

wananchi wamefurahi. (Makofi)  

 

Mheshimiwa Mwenyekiti, hakuna mafanikio yasiyokuwa na 

changamoto, licha ya miradi tuliyoiona, ipo miradi ambayo 

Wakandarasi wamefanya kazi bado wanadai. Hapa nijielekeze 

kwenye miradi ya maji, naiomba sana Serikali kwenye Mfuko wa 

Taifa wa Maji, Mheshimiwa Waziri Mwigulu umefanya kazi nzuri, lakini 

bado una dhamana ya kuendelea kuunga mkono kutuliwa ndoo 

kichwani kinamama. Miradi iliyoanzishwa ambayo mingine 

imekwama, nautolea mfano mradi wa Kijiji cha Ibiwa - Bahi, 

Mkandarasi amepewa mradi wa kujenga milioni 700, ameanza 

mwenyewe, mpaka ninaposimama hapa tangu apeleke certificate 

mwezi wa saba mwaka jana ya kwanza milioni 186 hajalipwa.  Sasa 

niiombe Serikali katika mazingira ya namna hii, Wakandarasi 

wanataka kuuziwa mali zao, basi kaeni na benki muweze kuwapa 

assurance kwamba, hawa tunawatambua, hawa tumewapa kazi, 

lakini malipo yao tutawalipa kwa sababu, tunatambua kazi 

inayoendelea.  

 

Mheshimiwa Mwenyekiti, pamoja na hiyo kazi nzuri nafurahi, 

Kamati tumesema kwa mara ya kwanza Serikali hii ndiyo imenunua 

mitambo ya kuchimba visima. Na Kwa kuwa, bado vijiji vingine 

havina maji tunakuomba Mheshimiwa Waziri wa Fedha kwa 

ushirikiano na Waziri wa Tawala za Mikoa na Serikali za Mitaa na 

Waziri wa Maji muone namna gani mtaweza kuweka kanuni zile 

Halmashauri zetu ziweze kutenga fedha au kutoa ruzuku ili mitambo 

hii ilete tija vinginevyo itapata kutu, itaharibika na tija ambayo 

haitafanikiwa. (Makofi)  

 

Mheshimiwa Mwenyekiti, sambamba na hilo, kupitia Bunge hili 

napenda niseme wazi sisi kama Kamati tunaona Serikali yetu ni 

Sikivu. Tuliishauri irejeshe Tume ya Mipango imerejesha. Tuliishauri 

ifanye mapitio ya Sheria ya Manunuzi tumeipitisha Bungeni. Tuliishauri 

Sheria ya Ubia Binafsi na Serikali (PPP) imefanya. Hivi karibuni kwa 

kuona namna gani Sheria ya Manunuzi ile asilimia 30 tunayotenga 

kwa ajili ya wafanyabiashara wadogo, wafanyabiashara wa kati na 

makundi maalum kwa mara ya kwanza Serikali imeandaa mpango 

wa kuwahusisha makundi yale na kuona kwamba, jambo hili 

linatekelezeka tofauti na kipindi cha nyuma. (Makofi)  

 

Mheshimiwa Mwenyekiti, nimalizie kwa kumpongeza sana 

Mheshimiwa Rais. Lazima tumpongeze na tunapompongeza maana 

yake tunaona kazi inayoendelea. Pamoja na changamoto hizo, 

lakini nikushauri Mheshimiwa Waziri bajeti inayokuja nikuombe kama 

haya madeni hebu yaangalie, pengine tupange mipango 

michache, miradi michache ili miradi ambayo bado inatekelezwa 

iweze kumalizwa kisha tuanze mipya.  

Mheshimiwa Mwenyekiti, niipongeze TRA kwa makusanyo 

mazuri, Mwezi Disemba wamevunja kiwango tena trilioni tatu tangu 

mamlaka hii ianzishwe mwaka 96, lakini niendelee kuwaomba 

Watanzania tulipe kodi kwa hiyari, tudai risiti, tutoe risiti, lakini mifumo 

inayoendelea kuboreshwa TRA iwe makini ili isiwabughudhi 

wafanyabiashara mara mtandao uko chini, mara nini, kwa hiyo 

tuone kwamba tunahitaji fedha nyingi. (Makofi)  

 

Mheshimiwa Mwenyekiti, baada ya maneno haya kwa 

sababu, mengi yapo kwenye Kamati yetu, napenda kukushukuru, 

napenda kukupongeza Mheshimiwa Waziri Mwigulu, Wizara ya 

Fedha na Mipango yote kwa kazi nzuri unayoifanya, miradi ya 

kimkakati inaendelea vizuri. Ahsante sana. (Makofi)  

 

MWENYEKITI: Ahsante sana Mheshimiwa Subira Mgalu. 

 

Nilimtaja Mheshimiwa Jumanne Kishimba, Mheshimiwa Dkt. Pius 

Chaya na Mheshimiwa Francis Ndulane wajiandae.  

 

MHE. JUMANNE K. KISHIMBA: Mheshimiwa Mwenyekiti, ahsante 

sana kwa kunipatia nafasi ya kuchangia kwenye Kamati hizi mbili. 

Bahati nzuri na Mheshimiwa Waziri wa Fedha yupo na Mwanasheria 

Mkuu wa Serikali.  

 

Mheshimiwa Mwenyekiti, kuna suala gumu linatusumbua sana 

sasa hivi Kanda ya Ziwa, hasa kwenye maeneo yetu ya machimbo 

ya dhahabu. Wachina wanaendelea kununua migodi midogo-

midogo kwa wananchi, mimi hilo sina tatizo nalo, lakini suala hili ni 

jipya na wote ndiyo tumeliona na limeibuka sana wakati wa ziara ya 

Mheshimiwa Mwenezi wetu wa CCM.  

 

Mheshimiwa Mwenyekiti, Mchina anaununua ule mgodi wa 

wachimbaji wadogo, mgodi ule ulikuwa umeajiri watu zaidi ya elfu 

kumi mpaka elfu ishirini, lakini ulikuwa unazalisha kilo 20 za dhahabu 

kwa mwezi na Serikali inapata kodi na Halmashauri tunapata, lakini 

Serikali inapata kwenye mauzo ya bidhaa nyingine kama soda, 

pombe na vitu vingine anapata kodi na miji yetu inachangamka. 

Mchina akinunua ule mgodi kwenye mkataba wake hakuna 

panaposema anatakiwa azalishe kiasi gani cha dhahabu. Je, kama 

ataamua kutozalisha nini kitatokea kwenye ile Miji yote ya Geita, 

Kahama na Singida kwako Mheshimiwa Waziri wa Fedha, nini 

kitatokea? (Makofi)  

 

Mheshimiwa Mwenyekiti, hili suala ni jipya na mara nyingi suala 

likija jipya na kwenye vitabu halipo na machimbo madogo-madogo 

yalikuwa haramu, wote mnafahamu, sasa hivi ndiyo tumesema 

yamekuwa halali. Sasa tutafanyaje? Kweli ni mwekezaji! Je, nini 

kitatokea? Ina maana ile Miji yote ya Kahama, Shinyanga, Geita, 

Singida, Miji yote itakufa automatically! kwa sababu hili suala 

linaendelea kwenye dhahabu, lakini linaendelea na kwenye samaki 

pia. Wachina wamefunga vizimba, wanavua sato kwenye vizimba 

wanauza kwenye soko la local. Wakiuza kwenye soko la local hawa 

wananchi wanaenda kuvua ziwani ambayo ni ajira yao ya kila siku, 

itatokea nini? (Makofi)  

 

Mheshimiwa Mwenyekiti, najaribu kuliweka kwenye alert kwa 

sababu sisi tunaotoka maeneo hayo tunafahamu madhara yake. 

Hakuna mahali ambapo yeye analazimishwa kwamba, kama mgodi 

huu ulikuwa unazalisha kilo 20 na wewe unaununua kutokea leo, 

ndani ya siku fulani na wewe uzalishe zaidi ya kilo 20 ili sisi 

Halmashauri ianze kupata pesa na Serikali wewe upate hela, 

vinginevyo hata wewe Serikali hutapata hela kwenye dhahabu tena 

kwa sababu dhahabu yote atakuwa amei-hold chini. (Makofi)  

 

Mheshimiwa Mwenyekiti, nimeona niliseme, sikatai uwekezaji 

lakini kwa kuwa ni suala jipya, Kamati ya Fedha ipo, Kamati ya 

Bajeti, kaeni tuliangalie upya kwa sababu ni suala jipya kabisa 

duniani. Kwa hiyo, nimeona niliseme kwenye Kamati na Waziri wa 

Fedha kwa kuwa yupo linaweza likatusaidia. (Makofi)  

 

Mheshimiwa Mwenyekiti, bado mimi napingana sana na 

wataalam, wataalam wasipokubali kubali kubadilika tuko kwenye 



14 FEBRUARI, 2024 

289 

 

shida ngumu sana. Wabunge wote humu ndani tunalia habari ya 

Barabara, Mimi kwangu Kahama nimepata kilometa 21 za Benki ya 

Dunia, lakini sheria yetu ni ya zamani, unahitaji barabara ya mita sita 

mpaka mita nane, barabara inayoingia ndani ya Mji kwa mle ndani 

unahitaji Barabara ya mita nane au mita sita? Kwa nini isiwe 

barabara ya mita tatu? Badala ya kilometa 21 nikapata kilometa 

50? Tukawa na one-way na one-way, hii unaingilia huku, unaingilia 

huku? 

 

Mheshimiwa Mwenyekiti, kwa sababu, hata Uswiss ambayo 

ndiyo tajiri na hela zetu zote tunakopa huko Mheshimiwa Mwigulu, si 

njia zote zina one way, magari hayapishani, unaingilia huku. Miji yetu 

ya hii ya Geita, Kahama, ni lini itakuja ipate msongamano wa 

magari kwenye maeneo ya majumbani? Tuwekewe barabara za 

mita tatu ili tupate barabara nyingi zaidi. Najaribu tu kuona kwa 

sababu, tusipotumia akili muda huu tutaendelea kumsakama 

Mheshimiwa Rais, lakini Mheshimiwa Rais anatukataza sisi kufikiri 

kweli? Yaani tunakatazwa kufikiri? Kwamba, hatuwezi kufikiri tofauti, 

lazima tulalamike tu?  

 

Mheshimiwa Mwenyekiti, leo suala la shule wote hapa ni 

mashahidi, wote tunaendelea kujenga shule, sasa hebu tuulizane 

wote, kama kila siku tutajenga shule hivyo viwanja tutavipata wapi? 

Au nchi nzima itaenea shule? Kwa nini tusiruhusu kwamba, watoto 

wasome, Jumatatu wasome watoto group hili, wengine waende 

Jumanne, hawa wengine waende Jumatano, litakuwa kosa? Hata 

kama tutakataa, sikatai, hakuna neno, lakini viwanja tunavyo? Lakini 

ile Jumamosi na Jumapili si watoto huwa wanakaa nyumbani, akili 

huwa inafyatuka wakienda Jumatatu? Walipoteza masomo? 

Tutaweza kujenga shule kila siku? Miaka 64 ya uhuru tunajenga 

shule? (Kicheko/Makofi) 

 

Mheshimiwa Mwenyekiti, hata wazee kule vijijini ukifika 

wanakwambia aah, sisi mambo ya shule tumechoka, huwa hamna 

hadithi nyingine mpya? Ni ujenzi wa shule kutwa nzima! Kwa nini 

watu wasisome Jumatatu wakasoma wengine, Jumanne wakasoma 

hawa wengine, hawa wakaenda tena Jumatano, litakuwa kosa 

gani?  

 

MHE. KILUMBE S. NG’ENDA: Mheshimiwa Mwenyekiti, taarifa. 

 

MWENYEKITI: Taarifa inatoka wapi? Haya Mheshimiwa 

Ng’enda.  

 

TAARIFA 

 

MHE. KILUMBE S. NG’ENDA: Mheshimiwa Mwenyekiti, napenda 

kumpa taarifa Mzungumzaji, Mzee wetu makini sana ambae ni think 

tank ya Taifa, kwamba hoja anayoizungumza ni hoja ambayo 

inawezekana katika fikra mpya. Kwamba, hata kutumia 

miundombinu ya shule moja kufanyika kama shule mbili au tatu 

inawezekana. Wanafunzi hawa wanaingia asubuhi wanatoka 

mchana, wengine wanaingia saa nane wanatoka saa kumi na mbili 

jioni. Vyoo vilevile, madarasa yaleyale, lakini wanaobadilishana ni 

wanafunzi, kuliko kuendelea kujenga shule na kujenga shule. 

 

Mheshimiwa Mwenyekiti, nami nakubaliana ni kweli mwisho Miji 

yote itatapakaa shule tupu. Ahsante sana. (Makofi)  

 

MWENYEKITI: Mheshimiwa Kishimba unaipokea hiyo taarifa ya 

Mheshimiwa Kilumbe?  

 

MHE. JUMANNE K. KISHIMBA: Mheshimiwa Mwenyekiti, 

ninaipokea kwa mikono sita. (Kicheko)  

 

Mheshimiwa Mwenyekiti, ni lazima tukubali kufikiri. Kama 

tutakataa kufikiri tutakuwa watumwa wa dunia na itakuwa ngumu 

mno kuishi.  

 

Mheshimiwa Mwenyekiti, hata kama tunakataa, tulipata 

ugonjwa wa Corona hapa, tulifunga kwa mwaka mmoja shule. Je, 

mlipata matatizo yoyote baada ya watoto kurudi? Walifeli? Kama 

walifeli mtuambie, kama hawakufeli tuendeni na utaratibu huu. 

 

Mheshimiwa Mwenyekiti, vijana wa kiislamu wanasoma saa 

mbili au saa moja tu Kiarabu au Quran lakini wanakariri Quran 

tunawaona kwenye mashindano, atashindwaje mtu kuelewa 

kusoma? Utaratibu huu tunaotumia ni utaratibu wa Ulaya kwa ajili ya 

kuwekesha, ilikuwa ni sehemu ya kuwekesha watoto ndiyo maana 

wanawekeshwa Jumatatu mpaka Ijumaa, Bwana na Bibi wako 

kazini. Sasa sisi tumefuata utaratibu huo tutafilisika na tutakuwa tu 

watumwa. Kila ukifika kazi yako wewe ni kujenga shule, miaka kumi 

ya utawala wote tunajenga shule tu. Wanaoweza kusoma usiku 

wasome, tatizo ni nini? (Makofi) 

 

Mheshimiwa Mwenyekiti, hakuna sababu yoyote ya kuanza 

kuchelewa kufikiri. Juzi hapa, kama sikosei, kwenye shule ya Chuo 

cha Kariuki cha Udaktari (Kariuki University), amefaulu msichana 

ambaye alimaliza udaktari, amesoma form one mpaka form four 

kwa miezi sita na wote tumemuona na amekwenda form five na six 

mwaka mmoja na ame-graduate Udaktari miana minne. Je, 

haliwezi kuwa wazo? Yaani hatuwezi ku-copy kwenye suala kama 

hilo tukaanza kwenda mbele ili kuendelea ku-save huo muda?  

 

Mheshimiwa Mwenyekiti, nimeona niliseme hili kwa sababu 

najua ni kero kweli. Sisi hiyo Miji yetu sasa imeisha, Miji yetu mingi 

ilijengwa katikati kwenye center, sasa hakuna pa kujenga shule, miji 

inaongezeka, tutafanyaje?  

 

Mheshimiwa Mwenyekiti, nimeona niliongee hili kwa sababu na 

Mheshimiwa Waziri wa Fedha yupo na wote tunamsakama Waziri 

wa Fedha. Sasa Waziri wa Fedha lazima uweke watu wa kufikiri 

kwenye ofisi yako ili kupunguza hizi pressure ambazo saa nyingine 

hazina sababu nyingine ya muhimu ambazo wewe unaweza kuzi-

regulate na suala likaenda vizuri.  

Mheshimiwa Mwenyekiti, baada ya mchango huo, 

nakushukuru sana. Ahsante sana. (Makofi)  

 

MWENYEKITI: Ahsante sana Mheshimiwa Jumanne Kishimba.  

 

Waheshimiwa Wabunge, nilimtaja Mheshimiwa Dkt. Pius 

Chaya, Mheshimiwa Francis Ndulane na Mheshimiwa Josephat 

Kandege ajiandae.  

 

MHE. DKT. PIUS S. CHAYA: Mheshimiwa Mwenyekiti, nami 

nichukue nafasi hii kukushukuru kwa kunipa hii nafasi ya kuchangia 

kwenye taarifa hizi mbili. Taarifa ya Kamati ya Uwekezaji wa Mitaji ya 

Umma (PIC), vilevile taarifa ya Kamati ya Bajeti. Ninawashukuru 

Wenyeviti wote kwa kuwasilisha, lakini nimshukuru sana Mheshimiwa 

Rais kwa kazi kubwa ambayo anaifanya.  

 

Mheshimiwa Mwenyekiti, mimi ni Mjumbe wa Kamati ya PIC na 

mchango wangu leo utajikita zaidi kwenye Kamati ya PIC. Nina 

maeneo matatu ambayo nitachangia, eneo la kwanza ni kuhusu 

utendaji wa mashirika ya umma, lakini eneo la pili nitachangia 

kuhusu STAMICO na STAMIGOLD na muda ukiniruhusu nitachangia 

kuhusu Benki yetu ya TIB (Tanzania Investment Bank).  

 

Mheshimiwa Mwenyekiti, nianze kuhusu utendaji wa mashirika 

ya umma. Kamati yetu inasimamia zaidi ya mashirika 300, katika yale 

mashirika 300 kuna mashirika ambayo yamewekeza mitaji, kuna 

mashirika yanatoa huduma na kuna mashirika ambayo ni taasisi za 

elimu ya juu. Kitu gani tumejifunza tunapofanya chambuzi za haya 

mashirika na tunapokutana nayo?  

 

Mheshimiwa Mwenyekiti, jambo la kwanza, tuna tatizo kubwa 

sana, tunayo mashirika mengi hayana tija. Pili, tuna tatizo kubwa 

sana, ukiangalia vile vigezo ambavyo vimewekwa na Msajili wa 

Hazina kwa kweli, mashirika mengi haya-meet vigezo vilivyowekwa 

na Msajili wa Hazina. (Makofi)  

Mheshimiwa Mwenyekiti, mashirika mengi, hususan haya 

mashirika ambayo yanawekeza mitaji ya umma, yana tatizo kubwa 

sana la jinsi ya kukuza mapato. Mengi yanasuasua, lakini hata ile 

mitaji yao ambayo wanawekeza mashirika mengi hayana uwezo 

wa kuirudisha. Vilevile tumesikia kwenye taarifa yetu kuna mashirika 

mengi hayana hata uwezo wa kukusanya madeni, lakini hata kulipa 

madeni yao ambayo yanawaathiri. (Makofi)  

 

Mheshimiwa Mwenyekiti, lingine kubwa kuna mashirika kazi zao 

zinalandana sana, zinafanana. Nitakutolea mfano, hivi kuna haja 

gani ya kuwa na Chuo cha IFM, Chuo cha Dar-es-Salaam Institute of 

Accountancy na Arusha Institute of Accountancy? Maana yake ni 

nini? Hivi vyuo vyote vina bodi tatu, vina wakuu wa vyuo watatu. 

Imagine labda kila chuo kinamlipa Mkuu wa Chuo milioni sita, 

maana yake vyuo vitatu vinalipa milioni 18. Tuna Wenyeviti wa bodi 

watatu, tuna bodi tatu, ukiangalia hawa wote hawa wanatoa 

huduma inayofanana. Chuo cha Uhasibu cha Arusha, Chuo cha 

Uhasibu cha Dar-es-Salaam na Chuo cha IFM, kwa nini tusiwe na 

chuo kimoja?  

 

Mheshimiwa Mwenyekiti, hii ndiyo hoja yetu Kamati. Tuna utitiri 

wa mashirika ambayo yanafanana shughuli zake, tulitakiwa 

tuyafanyie harmonization. Hili ni eneo mojawapo.  

 

Mheshimiwa Mwenyekiti, lingine kuna mashirika yamepewa 

mitaji ya umma, lakini yanasuasua sana katika usimamizi wa hiyo 

mitaji. Tumeona kuna mashirika hayana hata investment plan, 

yanajiendesha tu yanaendaenda. Mashirika hayana hata business 

modal, yanajiendesha tu yanaendaenda, hili ni tatizo kubwa.  

 

Mheshimiwa Mwenyekiti, jambo lingine ambalo lipo kwenye 

utendaji wa mashirika ya umma na Mheshimiwa Charles Kajege 

amesema, mashirika mengi yanategemea ruzuku kutoka Serikalini. 

Tunamsumbua Mheshimiwa Mwigulu hapa alete bajeti, lakini hawa 

watu wamepewa mitaji, tulitegemea ifike muda sasa wajiendeshe, 

walipe mishahara wenyewe na wa-reinvest ile faida inayopatikana. 

(Makofi)  

 

Mheshimiwa Mwenyekiti, tuna tatizo kubwa. Mashirika mengi 

yamepewa mitaji na Serikali lakini yameshindwa kuwekeza na 

yanashindwa kujiendesha. (Makofi) 

 

Mheshimiwa Mwenyekiti, ushauri wangu ni nini? Kwanza, 

tunahitaji kufanya functional review, tuangalie mashirika gani 

tunayahitaji, mashirika gani hatuyahitaji, mashirika gani tunahitaji 

kuya-harmonize. Hili ameshaanza kulifanya na nilisikia Kamati moja 

hapa walilalamika kwamba kuna shirika moja limevunjwa. Ushauri 

wangu ni kwamba, tunahitaji kufanya functional review. Tuyapitie 

haya mashirika tuone, lipi tunalihitaji, lipi hatulihitaji? Hilo ni eneo la 

kwanza. (Makofi)  

 

Mheshimiwa Mwenyekiti, la pili, tumeanzisha mchakato wa kuja 

na Sheria ya Uwekezaji wa Mitaji ya Umma. Katika ule mchakato, 

vilevile tuna-propose kuanzisha mamlaka ya kusimamia mashirika ya 

umma na pia kuanzisha mfuko wa uwekezaji. Naiomba Serikali, hii 

sheria ni ya muhimu sana kwa sababu tayari tumeona haya 

mashirika yetu hayafanyi vizuri. Naomba Serikali iharakishe 

mchakato wa kuleta Muswada wa Sheria wa kuanzisha Mamlaka ya 

Uwekezaji wa Mitaji ya Umma ambayo itatusaidia kuhakikisha 

kwamba tunaboresha mashirika yetu. (Makofi) 

 

Mheshimiwa Mwenyekiti, eneo la pili napenda kuchangia 

kuhusu STAMICO na STAMIGOLD. STAMIGOLD ni kampuni tanzu ya 

STAMICO. STAMIGOLD wanafanya kazi Kanda ya Ziwa na wamejikita 

kwenye maeneo mawili; kuchimba dhahabu na kuchenjua 

dhahabu. STAMIGOLD walirithi mitambo ya Kampuni ya Barrick 

ambayo iliondoka takribani miaka 10 iliyopita, lakini STAMIGOLD ni 

kampuni ya Kitanzania na kwa kweli inafanya viizuri sana. Matatizo 

ni nini? Tangu warithi ile mitambo ya Barrick, ile mitambo 

haijarekebishwa, haijapewa technology mpya. Kwa hiyo, 

STAMIGOLD wana shida kubwa sana. Wana mitambo ambayo 

imechakaa lakini hawana mtaji wa kununua mitambo.  

 

Mheshimiwa Mwenyekiti, tatizo lingine ni la kikodi. 

Tunapopeleka dhahabu nje, ni zero rated. Tunapouza dhahabu 

ndani, ziko VAT exempted. Inapotokea hawa STAMIGOLD wanahitaji 

ku-claim zile VAT returns zao, inachukua muda mrefu sana. Ushauri 

wangu kwa Mheshimiwa Mwigulu ni nini? Tunahitaji ku-harmonize. 

Tunapo-charge kodi, tunapouza dhahabu Tanzania, tuna-inflate bei 

ya dhahabu Tanzania. Tunaenda ku-distort market ya dhahabu. 

Kwa nini tu-standardize, tuitumie ile ile bei ya global ili kama 

tunapeleka nje, ipo zero rated, kwa nini na ndani tusiiache iwe zero 

rated. Kwa hiyo, ushauri wangu ni kwamba, hata ndani tuiache iwe 

zero rated (Makofi) 

 

Mheshimiwa Mwenyekiti, ya mwisho ni Benki yetu ya TIB. 

Wenzangu wamechangia. Kwa kweli, katika benki ambayo ni ya 

muhimu sana kuisaidia ni Benki ya TIB. Tulitegemea wafanyabiashara 

wakubwa, wawekezaji wakubwa, wakandarasi wakubwa wapate 

mitaji kutoka Benki ya TIB. Tatizo ni nini? Viwango vya Benki Kuu ya 

Tanzania ili iitwe benki inatakiwa iwe na mtaji angalau wa shilingi 

bilioni 200. Sasa hivi TIB wanaendesha kwa shilingi bilioni 24. This is so 

risk. Shilingi bilioni 24 lakini hapo hapo wana madeni zaidi ya shilingi 

bilioni 160. Katika yale madeni shilingi bilioni 160, waliokopa hawazidi 

watano. So risk! (Makofi) 

 

Mheshimiwa Mwenyekiti, hili ni tatizo kwenye benki yetu. 

Tunahitaji kui-rescue. Mheshimiwa Dkt. Mwigulu, kwenye bajeti 

iliyopita aliwaahidi kuwapa TIB shilingi bilioni 118. Ushauri wangu ni 

kwamba, tunahitaji kui-rescue Benki ya TIB. Hizi ni benki za Kitanzania 

ambazo zitawasaidia wakandarasi wetu wanaohangaika kutafuta 

mitaji. Kwa hiyo, ushauri wangu ni kwamba tuwape fedha Benki ya 

TIB ili tuweze ku-raise ile capital yao. Wana 24 billion shillings, 

tukiwapa around 120 billion shillings watafikia hiyo hiyo shilingi bilioni 

200 ili waweze ku-operate. (Makofi) 

 



14 FEBRUARI, 2024 

296 

 

Mheshimiwa Mwenyekiti, la mwisho ni ombi kwa Mheshimiwa 

Dkt. Mwigulu. Mheshimiwa Mwigulu, nina mradi wangu wa maji wa 

Kintinku – Lusilile wa shilingi bilioni 13. Yule mkandarasi (Halem 

Contractors) amefanya kazi nzuri sana. Ameshanunua mabomba 

yote, lakini kuna fedha anakudai Mheshimiwa Dkt. Mwigulu, shilingi 

bilioni 3.6. Naomba tuimalizie. Ameshatoa zaidi ya shilingi bilioni 

nane, lakini anadai shilingi bilioni 3.6 na amenunua mabomba yote. 

Tuimalizie. Huu mradi ni wa vijiji 11. Naomba tuimalizie na anafanya 

kazi nzuri sana. Kwa kweli naishukuru RUWASA na Waziri wa Maji. 

Wame-push sana huu Mradi wa Maji wa Kintinku na upo kwenye 

hatua nzuri kabisa. (Makofi) 

 

Mheshimiwa Mwenyekiti, la pili ni Daraja la Sanza. Mheshimiwa 

Rais alikuja Manyoni mwaka jana 2023, na bahati nzuri Waziri wa 

Ujenzi alikuwepo. Wananchi waliomba Daraja la Sanza lijengwe na 

Rais alimwagiza Waziri kwamba akamilishe mkataba wa ujenzi wa 

Daraja la Sanza. Namwomba Waziri naye ananiangalia hapa, 

Mkataba wa Sanza usainiwe ili basi ile ahadi ya Mheshimiwa Rais 

aliyoitoa pale, wananchi waweze kumwamini. (Makofi) 

 

Mheshimiwa Mwenyekiti, la mwisho, Rais alipokuja Manyoni 

vilevile tulimwomba Kilometa 10 za lami Manyoni Mjini na alimwagiza 

Waziri wa TAMISEMI alifanyie kazi. Nalo niikumbushe Serikali kwamba 

hii ni ahadi ya Rais, aliwaahidi watu wa Manyoni, basi watuletee hizo 

Kilometa 10 za lami pale Manyoni Mjini ili wananchi waweze 

kufurahia. (Makofi) 

 

Mheshimiwa Mwenyekiti, baada ya kusema hayo, narudia 

kumshukuru sana Mheshimiwa Rais kwa kazi kubwa ambazo 

anazifanya. Sisi watu wa Manyoni tuna imani kubwa sana na 

Mheshimiwa Rais. Amefanya mambo makubwa sana. Ile shule ya 

wasichana ya shilingi bilioni nne imeshaanza kufanya kazi. (Makofi) 

 

Mheshimiwa Mwenyekiti, baada ya kusema haya, naunga 

mkono hoja. Ahsante sana. (Makofi) 

MWENYEKITI: Ahsante sana Mheshimiwa Dkt. Pius Chaya. 

Nilimtaja Mheshimiwa Francis Ndulane, atafuatiwa na Mheshimiwa 

Josephat Kandege na Mheshimiwa Haji Amour ajiandae. (Makofi) 

 

MHE. FRANCIS K. NDULANE:  Mheshimiwa Mwenyekiti, ahsante 

sana kwa kunipa nafasi jioni hii ya kuweza kuchangia kwenye taarifa 

zilizotolewa kwa umakini mkubwa na Wenyeviti wetu wa Kamati ya 

Bajeti pamoja na Kamati ya PIC. Leo nitapiga sana kwenye Kamati 

ya PIC ambapo mimi ni Mjumbe wake. (Makofi) 

 

Mheshimiwa Mwenyekiti, kwanza nitangulie kumpongeza 

Mwenyekiti wangu au Mwenyekiti wetu wa Kamati ya PIC, 

Mheshimiwa Deus Sangu kwa kuisoma taarifa yetu kwa umakini 

mkubwa kama ambavyo tulikuwa tumeijadili kabla ya kuileta hapa. 

(Makofi) 

 

Mheshimiwa Mwenyekiti, pili, nita-concentrate na TTB peke 

yake leo. Nataka niidadavue kwa mapana na marefu. Kwa mujibu 

wa Sheria Na. 364, majukumu makubwa ya TTB ni kutangaza vivutio 

vya utalii ndani na nje ya nchi ya Tanzania, kuhamasisha uendelezaji 

wa miundombinu ya utalii, kufanya tafiti za utalii na kutoa elimu kwa 

Umma kuhusu umuhimu wa Sekta ya Utalii. Mimi nita-concentrate na 

mambo matatu ya kwanza katika haya mambo niliyoyataja.  

 

Mheshimiwa Mwenyekiti, kwanza nitaanza na suala la 

kutangaza vivutio vya utalii ndani na nje ya Tanzania. Bado 

hatujafanya kazi kubwa ya kuiwezesha TTB au Tanzania Board for 

Tourism iweze kufanya kazi yake sawa sawa. Sababu kubwa 

inayosababisha kazi hii isifanyike kwa utimilifu mkubwa ni kutokana 

na taasisi hii kuwa na upungufu wa fedha za uendeshaji wa shughuli 

zake. Tunafahamu Mheshimiwa Rais wetu Dkt. Samia Suluhu Hassan 

alifanya Filamu ya Royal Tour na ambayo imeongeza kwa kiasi 

kikubwa sana kutangaza vivutio vyetu vya utalii na pia kwa haraka 

sana kuwafanya watalii waweze kuongezeka kutoka nje ya nchi na 

hivyo, kuongeza hata pato la Serikali yetu. (Makofi) 

Mheshimiwa Mwenyekiti, bado tuna kazi kubwa ya kufanya 

katika eneo hili kwa sababu bado kuna maeneo mengi ya vivutio 

vya utalii hayajatangazwa. Kwa mfano, kuna wakati nilikuwa nasafiri 

na ndege ya shirika moja kubwa la ndege la nchi ya jirani, 

tukielekea katika hiyo nchi ya jirani. Wakati tunakaribia kwenye kilele 

cha Mlima Kilimanjaro, yule Air Hostess alisikika akisema, “Sasa 

tunakaribia kutoka katika anga ya Tanzania na kuingia anga ya 

Kenya.” Aka-pause kidogo, halafu baadaye akasema, wakati ile 

ndege ilipofika kwenye kile kilele ikawa ina-corner hivi, bawa moja 

limeshuka chini na lingine limekwenda juu, wakati tunakiona vizuri 

sana kile kilele kwa chini upande wa kulia kwetu, akasema, “on your 

right-hand side you can see the peak of Mount Kilimanjaro.” Aka-

pause. Baada ya muda wakati tunakiacha kile kilele pale, akasikika 

akisema, “Sasa tunajiandaa kutua katika Uwanja wa Kimataifa wa 

Ndege wa Jomo Kenyatta.” Tulichukua zaidi ya dakika 40 mpaka 

tulipotua.  

 

Mheshimiwa Mwenyekiti, kwa hiyo, unaona wenzetu 

walivyokuwa makini katika kuhakikisha kwamba wanatumia 

matangazo hadi kwenye mashirika ya ndege, kuhakikisha kwamba 

wanatangaza rasilimali ambazo hata nyingine siyo za kwao, lakini 

katika mazingira ya kuleta karibu na nchi yao. (Makofi) 

 

Mheshimiwa Mwenyekiti, siku nyingine niliwahi kupanda ndege 

ya zile Wings of Kilimanjaro, (Shirika letu la ATCL). Wakati tunapita 

katika eneo lile la Mlima Kilimanjaro, kulikuwa kimya tu. Yule Air 

Hostess hakuzungumza chochote mpaka tulivyofika safari yetu. 

 

Mheshimiwa Mwenyekiti, ni nini ninachotaka kusema hapa? 

Wenzetu wanatumia rasilimali zote walizonazo katika kuhakikisha 

kwamba wanatangaza hivi vivutio vizuri. Kwa hiyo, hata taasisi yetu 

ya TTB tunatakiwa tuendelee kuiimarisha, kuiwezesha kifedha ili 

kuhakikisha kwamba inakwenda kuwezeshwa kutangaza vilivyo, 

ikiwemo kupitia Shirika letu la Ndege la ATCL, mashirika ya kigeni 

ambayo tuna uhusiano nayo mzuri katika kuhakikisha kwamba 

mambo yanakwenda sawasawa. (Makofi) 

Mheshimiwa Mwenyekiti, licha ya kwamba tayari kuna 

mipango mizuri ya kutumia watu maarufu kama wacheza mpira 

maarufu kama wakina Christiano Ronaldo, Lionel Messi, kutumia 

hayo mashirika ya ndege lakini bado hatujapiga hatua nzuri. Shida 

ni uwezeshaji wa kifedha kutokana na kuwa na bajeti ndogo ya TTB. 

Naiomba Serikali iongeze fedha kwa TTB ili tuweze kuiwezesha hii TTB 

iweze kufanya kazi yake ipasavyo. 

 

Mheshimiwa Mwenyekiti, hata kwenye suala la utafiti ambalo ni 

jukumu la pili kwa taasisi ya TTB; niliwahi kusoma na baadaye 

nikathibitishiwa na wataalamu wetu ambao wanafanya kazi kubwa 

ya utafiti tangu mwaka 2016 katika Visiwa vya Mafia. Imegundulika 

tangu mwaka 2016 kuna Mji wa Rhapta ambao ulizama baharini. 

Utafiti wa mji ule ambao ulikuwa umefikia kiwango cha metropolis 

lakini pia ulikuwa na eneo kubwa la kibiashara, ulikuwa na urefu wa 

Kaskazini Kusini Kilometa tatu, mapana kilometa tano. Ulikuwa mji 

maarufu ambao tangu karne ya kwanza mpaka ya tano Warumi 

waliweza kufanya safari nyingi na kushirikiana nao enzi zaa dola ya 

Warumi kabla haijaanguka kuweza kufanya biashara. Waliandika 

kumbukumbu nyingi ambazo baada ya ule mji kuzama, waliweza 

kuzitumia kuutafuta ule mji na ndiyo imekuja kugundulika mwaka 

2016, hapo kwenye Visiwa vya Mafia. 

 

Mheshimiwa Mwenyekiti, sijaona input ya TTB katika kufanya 

research ile. Kuna taasisi binafsi ambayo ina hoteli jirani na pale, 

ndiyo ambayo imekuwa ikishirikiana na wataalamu wetu kutoka 

University of Dar es Salaam katika kuhakikisha kwamba wanafanya 

huo utafiti kwa mafanikio. Mpaka leo tayari wamefanya kazi kubwa 

ambayo imetangazwa mpaka Marekani. Kuna Taasisi ya Discovery 

Channel kutoka Marekani iliyokuja kuchukua film na hivi karibuni 

wataanza kuicheza nchini Marekani. Sisi wenyewe tupo, kwa 

sababu hatujaiwezesha TTB. 

 

Mheshimiwa Mwenyekiti, pia kuna mapango ambayo 

yalifanyiwa utafiti na Serikali ya Wakoloni ya Ujerumani mwaka 1901 

lakini alitokea mtu mmoja anaitwa Truman kutoka Ujerumani mwaka 

1911 na baadaye alikuja mtu mmoja anaitwa Herbat Daniel 

Galabawa Garabao kutoka Ujerumani na timu yake mwaka 1994 – 

2000. Katika Milima ya Matumbi waligundua kuna mapango zaidi ya 

20. Kule Tanga kuna sehemu inaitwa Mwinyigongo, kuna pango la 

pili kwa urefu hapa Tanzania pale Mwinyigongo. Bado kuna 

mapango mengine ya Amboni, acha lile tunaloliona, tisa 

ukichanganya na lile la 10. Bado walikwenda kule Zanzibar kuna 

pango linaitwa Mangapwani. Kwa hiyo, jumla ni kama 33 

likiongezwa na Pango la Nang’oma lililoko katika ardhi ya Matumbi 

au Milima ya Matumbi ambalo ndilo pango refu kuliko yote, lina 

Kilometa 7.51. (Makofi) 

 

Mheshimiwa Mwenyekiti, sijaona TTB wakifanya kazi ya utafiti 

kule, japokuwa moja kati ya core function zake ni kufanya utafiti. 

Hata kutangaza basi, baada ya kuwa hawa Wajerumani na 

wataalam wengine wametaja hiyo Rhapta na kwingineko, hakuna 

hatua zilizochukuliwa katika kuwezesha kuendeleza hivyo vituo vya 

utalii ili viweze kuleta utalii mwingi.  

 

Mheshimiwa Mwenyekiti, kuna wakati niliwahi kutembelea 

Marrakesh wakati ina-deal na mambo ya michezo. Kule kuna 

kitanda ambacho aliwahi kulala Mtume (S.A.W.) enzi zake katika 

safari zake kule Afria Kaskazini. Mpaka leo kimehifadhiwa, kinaingiza 

fedha nyingi kule Marrakesh na kinaleta pesa nyingi. Kwa hiyo, nina 

imani hata sisi hizi kazi zilizofanyiwa utafiti, tukizifanyia kazi inayotosha 

kupitia TTB, basi tutaweza kupiga hatua kubwa katika kuingiza 

mapato katika nchi yetu kupitia Sekta ya Utalii. (Makofi) 

 

Mheshimiwa Mwenyekiti, pia, jukumu lingine katika Bodi hii ni 

suala la uendelezaji wa miundombinu ya utalii. Pale Kilwa kuna 

mradi unaitwa Regrow, unaojenga Kiwanja cha Ndege cha Kilwa 

ambapo kutoka kwenye kile kiwanja cha ndege kwenda kwenye 

lango la Selous ni Kilometa 70, kwenda kwenye Viboko Albino kule 

Pindilo ni kilometa 120, kwenda Kumbukumbu za Majimaji na haya 

mapango niliyoyazungumza ni kilometa 120, lakini mpaka leo ule 

mradi unasuasua. Serikali iwezesheni TTB ili iweze kukamilisha ule 

mradi. Tutapata faida kubwa kwa sababu watalii wakija wataweza 

kupelekwa katika hivyo vivutio na hatimaye tutapata pesa nyingi. 

(Makofi) 

 

Mheshimiwa Mwenyekiti, mwisho kabisa, mwezi Novemba 

mwaka 2023 Muswada ulikuja hapa kuhusu kuboresha Ofisi ya TR 

kwa kuundwa Mamlaka ya Uwekezaji Tanzania. Ule Muswada 

tunaona kama umeyeyuka vile. Hatujui umepotelea wapi? Naomba 

ule Muswada uje haraka Bunge lijalo ili tuweze kuupitisha, uwe sheria 

kamili ili hatimaye kuiwezesha hii mamlaka isimamie Uwekezaji wa 

Mitaji ya Umma katika mashirika mbalimbali ili mashirika hayo 

yaweze kuleta faida na tija kubwa kwa wananchi wa Tanzania ili hizi 

faida ziweze kuzalishwa, ajira ziweze kuzalishwa, tija na ufanisi uweze 

kupatikana katika taasisi hizo na hatimaye nchi yetu iweze kupiga 

hatua kubwa za kiuchumi na kulijenga Taifa letu kwa ujumla. 

(Makofi) 

 

  Mheshimiwa Mwenyekiti, baada ya kuyasema hayo, naunga 

mkono taarifa zote zilizotolewa hapa na mapendekezo yake. 

 

Mheshimiwa Mwenyekiti, naomba kuwasilisha. (Makofi) 

 

MWENYEKITI: Ahsante sana Mheshimiwa Francis Ndulane. 

Nilimtaja Mheshimiwa Josephat Kandege, atafuatiwa na 

Mheshimiwa Haji Amour na Mheshimiwa Festo Sanga ajiandae.  

 

MHE. JOSEPHAT S. KANDEGE: Mheshimiwa Mwenyekiti, 

nakushukuru kwa kunipa fursa nami niwe miongoni mwa 

wachangiaji kwa jioni ya leo. Kipekee naomba nianze kumpongeza 

Mheshimiwa Rais na Serikali yake kwa ujumla, kwa jinsi ambavyo 

anawatendea hadi Watanzania. Hakika kila mwenye macho 

haambiwi tazama, kwani yako dhahiri yanaonekana. (Makofi) 

 

Mheshimiwa Mwenyekiti, naomba nianze kwa kuunga mkono 

taarifa za Kamati zote mbili na hususan taarifa ya Kamati yetu ya 

Bajeti kwa sababu nimeshiriki. Naomba nimpongeze Mheshimiwa 

Waziri wa Fedha, Naibu Waziri wa Fedha, Katibu Mkuu na wengine 

wote. Hakika wamekuwa wasikivu, maoni ambayo yalikuwa 

yanatolewa na Kamati walikuwa wanaya-accommodate kwa kiasi 

kikubwa sana. (Makofi) 

 

Mheshimiwa Mwenyekiti, naomba niendelee kuchangia 

sehemu ambayo nadhani yanahitajika maboresho makubwa 

ambayo tuyafanye kama Taifa ili yaweze kutusaidia. Kwa mujibu wa 

Katiba yetu ya mwaka 1977, Sehemu ya Pili kifungu cha 27(1), 

inatuelekeza usimamizi wa mali za Umma nchini Tanzania ni wajibu 

wa Kikatiba. Juu ya umuhimu wa suala hili, ndiyo maana hata 

mkoloni 1956 alianzisha Ofisi ya Mhakiki Mali (Stock Verification). 

(Makofi) 

 

 Mheshimiwa Mwenyekiti, tangu imeanzishwa ofisi hiyo kuja 

kuwa idara ambayo imekuja kupitishwa kwa mujibu wa sheria ni 

mwaka 2009, miaka 53 tangu mkoloni alivyoona umuhimu wake, sisi 

mwaka 2009 ndipo tunakuja tunaanzisha Kitengo cha Usimamizi wa 

Mali za Serikali.  

 

Mheshimiwa Mwenyekiti, nini faida na umuhimu wa 

kuwawezesha kitengo hiki kifanye kazi kikiwa full fragged ikiwepo 

sera na sheria ni kama ifuatavyo: - 

 

 Mheshimiwa Mwenyekiti, katika mambo ambayo kama Taifa 

tunafanya vizuri na inawezekana accounting system iliyokuwepo 

wakati huo haikuweza ku-accommodate mambo haya, lakini kwa 

uwepo wa IPSAS accrual ni wakati muafaka kwa Serikali kuhakikisha 

kwamba mali zake zote zinaingia kwenye register na taasisi zote za 

Serikali zihakikishe kwamba wanawajibu wa kuhakikisha kwamba 

mali zote za Serikali zinakuwa zimeandikishwa. Kwa taasisi iliyopo 

ambayo bado haijakamilika sasa hivi wanasimamia mali za Serikali 

zenye ukubwa wa thamani ya trilioni 77.4; nini tafsiri yake? (Makofi)  

 

 Mheshimiwa Mwenyekiti, ukianza kufikiria kwa sauti, mimi 

siamini kwamba nchi kama Tanzania sisi ni masikini, inawezekana 

tunasemekana kwamba ni masikini kwa sababu uwekezaji mkubwa 

ambao umefanywa na Serikali kwenye vitabu hauonekani. Hivi 

tunaonekanaje sisi masikini wakati tunajenga Bwawa la Mwalimu 

Nyerere, wakati tunajenga reli ya kisasa, wakati tuna miradi ya 

barabara madaraja ya Kigongo Busisi. Hebu naomba mniambie 

Serikali, siyo wakati muafaka wakuja na formular ambayo sisi 

itatupambanua wakati tunapoenda kutafuta mikopo hata nje ya 

nchi zile assets za Serikali iwe kama collateral ili tunapo bargain 

wajue kwamba hakika Watanzania hawa ambao fedha ambazo 

wamezipata wameenda kutumia kwenye shughuli za maendeleo 

tunavyowatazama tusiwatazame sawa na nchi masikini ambao 

hawana chochote, tofauti yake na pale ambapo ingekuwa fedha 

zinatumika kwa ajili ya recurrent expenditure, watu wanalipana 

allowance, lakini sisi tuna-assets ambazo zipo. (Makofi) 

 

 Mheshimiwa Mwenyekiti, niiombe Serikali ni wakati muafaka wa 

kuja na sera na sheria ije ili idara hii iwe ni idara ambayo itaweza 

kufanya kazi, mali zote za Serikali ziweze kuorodheshwa. Hapa kati 

kati tulifanya Sensa ya Watu na Makazi, sina uhakika kama sensa 

ambayo tulienda kufanya inaweza ikatupa takwimu ya stock za 

Serikali kwamba Serikali ina mali gani leo hii tunavyoongea. (Makofi) 

 

 Mheshimiwa Mwenyekiti, unakuta kila idara ya Serikali ina mali 

ambazo zipo, lakini ukitaka kwenda kuzitafuta huzipati. Leo hii hata 

katika Taasisi ya Bunge hii ukienda ukipita huku unakuta kuna mali 

ambazo unajua kabisa hizi zikiweza kuuzwa walau Serikali itapata 

kiasi fulani cha fedha, wewe mwenyewe ni shuhuda tulitembelea 

TRC, tukakuta wana mabehewa mengi kweli kweli, lakini ukiwauliza 

kwa nini hivi vitu haviuzwi kwa sababu haviwezi kutengenezeka 

wanasema hatujapata idhini ya Serikali, wakati huo Serikali 

tunalalamika hatuna fedha. (Makofi) 

 

Mheshimiwa Mwenyekiti, ifike wakati muafaka kwamba mali 

zile zote ambazo tunajua kwamba haziwezi kutengenezwa 

zikaendelea kutumika na Serikali zikauzwa na tuanze hasa kwa wale 

watumishi waliopo jirani wawe mnufaika wa kwanza. Hapa katikati 

ilitokea kuna mali ambazo zilikuwa zinauzwa, lakini anatokea 

mfanyabiashara ndiyo anakuja ku-compete na mtumishi, kwa hiyo, 

kwa vyovyote vile mtumishi hawezi kupata chochote. (Makofi)  

 

 Mheshimiwa Mwenyekiti, ukienda kwenye halmashauri zetu, 

ukienda TEMESA, ukienda Ujenzi kuna mali chungumzima za Serikali 

zinageuka inakuwa kama uchafu, lakini ni fedha hizo. Naomba 

mnisaidie Mheshimiwa Rais, tuhakikishe fedha hizi ambazo tunaweza 

tukazipata kwa haraka, hivi vifaa viuzwe ambavyo haviwezi 

kutengenezeka ili ziweze kusaidia katika kutunisha Mfuko Mkuu wa 

Serikali. (Makofi)       

      

 Mheshimiwa Mwenyekiti, jambo lingine ambalo nilikuwa 

naomba nichangie, naomba niipongeze Mamlaka ya Mapato (TRA) 

inafanya kazi nzuri sana, lakini ni wajibu wetu Watanzania hakuna 

namna ambavyo tunaweza tukapata maendeleo kama sisi 

wenyewe hatushiriki katika kutoa kodi. Kodi ni wajibu kwa kila 

Mtanzania, kutoa kodi ni wajibu, lakini niiombe Serikali katika mambo 

ambayo pia yanawasumbua walipa kodi ni pale ambapo mifumo 

haisomani. Ni vizuri Serikali ihakikishe kwamba mifumo yote ambayo 

wameiweka inasomana na itasaidia kuhakikisha kwamba kila shilingi 

ambayo inatakiwa ikusanywe inakusanywa kwa wakati na inaenda 

kutumika kwa ajili ya kusaidia bajeti ya Serikali. (Makofi)  

 

 Mheshimiwa Mwenyekiti, baada ya kusema machache hayo, 

naomba niunge mkono hoja, naipongeza Serikali, pull up your socks, 

it is possible kila mtu akitimiza wajibu wake. (Makofi) 

 

 MWENYEKITI: Ahsante sana Josephat Kandege. Nilimtaja 

Mheshimiwa Haji Amour Haji, Mheshimiwa Festo Sanga na 

Mheshimiwa Jonas William Mbunda ajiandae. 

 

 MHE. HAJI AMOUR HAJI: Mheshimiwa Mwenyekiti, ahsante sana 

kwa kuweza kunipa nafasi hii na mimi niweze kuchangia miswada 

ambayo imewasilishwa hivi leo asubuhi, tulikuwa na Muswada wa 

Bajeti pamoja na Uwekezaji wa Mitaji ya Umma.  

Mheshimiwa Mwenyekiti, kwanza kabla ya yote hayo 

napongeza pia naunga mkono miswada yote miwili hiyo ambayo 

imewasilishwa leo hivi asubuhi, lakini pia kabla ya yote napenda 

kumpongeza Mheshimiwa Rais, Mama Samia Suluhu Hassan kwa 

maono yake na katika kuhakikisha kuwa mashirika yetu ya umma 

yanaleta tija na kuwa na ufanisi mzuri katika ufanisi wa mashirika 

hayo. (Makofi) 

 

 Mheshimiwa Mwenyekiti, lingine ambalo lipo na napenda 

kulizungumza kwamba mimi ni mmoja wa Wanakamati ya Uwekezaji 

wa Mitaji ya Umma na lengo langu kubwa hasa ni kuweza 

kuzungumzia masuala yanayohusu suala la Msajili wa Hazina. Msajili 

wa Hazina, mimi kwa kweli nitasema kwamba katika mtu ambaye 

nimeanza kujifunza baada ya kuingia katika Bunge nilikuwa naona 

kwamba kuna jina linaitwa Msajili wa Hazina na nikawa najaribu 

kuangalia kwamba Msajili wa Hazina ni kitu gani, nikawa ninasema 

kwamba suala la Usajili wa Hazina labda pengine nilikuwa nasema 

kwamba huyu ni msajili wa mali zote na ukweli hasa nikaja nikakuta 

kwamba yeye ni msajili wa mali zote za Serikali. 

 

 Mheshimiwa Mwenyekiti, kitu kikubwa ambacho nilichokuwa 

najaribu kukiangalia, nilikuwa najaribu kuangalia majukumu 

makubwa ambayo ni ya Msajili wa Hazina ni yapi. Nikaja kikakuta 

kwamba Msajili wa Hazina ana majukumu mawili makubwa ambayo 

amepewa, jukumu la kwanza ni kupitia ama kuhakikisha na 

kufanyika mapitio ya kudumu ya shughuli na mwenendo wa kila mtu 

na taasisi ambazo Msajili wa Hazina anamiliki mali na anamasilahi 

katika mali kwa mujibu wa sheria.  

 

 Mheshimiwa Mwenyekiti, jukumu la pili bila kuathiri madhumuni 

ya jumla ya kifungu kidogo cha kwanza na katika kufafanua zaidi 

kifungu hicho, Msajili wa Hazina anatakiwa kuna mambo pale 

ambayo yametajwa karibu mambo 13. Bahati nzuri katika kujifunza 

kwangu nikawa najaribu kuangali huyu Msajili wa Hazina anafanya 

kazi kwa niaba ya nani? Nikaja nikapitia kwamba Msajili wa Hazina 

anafanya kazi kwa niaba ya Rais, maana yake yeye anafanya kazi 

kwa ajili ya kuzihifadhi au kuhifadhi masuala ya uwekezaji wa 

mashirika ya umma pamoja na mali zote zilizopo katika Serikali. 

(Makofi) 

 

 Mheshimiwa Mwenyekiti, bahati nzuri nimeweza kujifunza pale 

katika hali ya kuangalia namna ya utendaji kazi wa Msajili wa Hazina 

na kama Kamati ya Uwekezaji wa Mitaji ya Umma, sisi mtu 

tunayefanya naye kazi ni Msajili wa Hazina. Kwa kweli nimeweza 

kujifunza mambo mengi sana pale na nikaja nikakuta kwamba 

katika mambo ambayo au katika majukumu ambayo 

anayoyasimamia Msajili wa Hazina ni kusimamia yale mashirika hasa 

katika masuala ya menejimenti zao katika uundwaji wa zile bodi. 

(Makofi) 

 

 Mheshimiwa Mwenyekiti, sasa kitu ambacho nilichokuwa 

nimekiona katika zile bodi maana yake kwamba inawezekana 

pengine kuna mashirika, kulikuwa kuna mapungufu makubwa 

zinawezekana pengine katika shirika moja linaweza likachukua 

miaka mitatu maana yake hakuna bodi. Sasa hii kwa kweli imekuja 

kupunguzia yale mashikira yetu ya umma na uwekezaji maana yake 

ule ufanisi ukawa hauwezi kufanyika. 

 

 Mheshimiwa Mwenyekiti, kitu ambacho ninachokizungumza 

kwamba usajili wa hazina kwa namna ambavyo ilivyopitishwa huko 

nyuma na utendaji wake na namna ambavyo ilivyokuwa inafanya 

kazi kule nyuma ilikuwa inafanya kazi kupitia Wizara ya Fedha, lakini 

Msajili wa Hazina anafanya kazi kwa niaba ya Rais, kuhifadhi zile mali 

au rasilimali zote za mashirika ya umma pamoja na uwekezaji wa 

umma. Sasa bahati nzuri imetokea bahati kwamba sasa hivi 

uwekezaji wa mitaji ya umma haukupitia Msajili huyu maana yake 

kapelekwa chini ya Ofisi ya Rais. (Makofi)  

 

 Mheshimiwa Mwenyekiti, ni jambo jema tunalolishukuru, lakini 

kitu ambacho kilichopo hii ni taasisi ambayo ni kubwa na kwa kweli 

kuna mambo ambayo inabidi tuweze kuyazingatia nakumbuka 

Mheshimiwa Rais, kuna siku alikaa pale akasema kwamba kuna haja 



14 FEBRUARI, 2024 

307 

 

ya kwamba mashirika ya umma maana yake kuweza kufanya 

reforming, kwa sababu kuna baadhi ya taasisi ambazo za mashirika 

ya umma maana yake yanaonekana kwamba hayana tija na kila 

mashirika ambayo hayana tija au hayana ufanisi ni vyema zaidi 

maana yake tukaweza kuyaondoa au tukafanya namna ya kuweza 

kuyaunganisha. (Makofi)   

 

 Mheshimiwa Mwenyekiti, sasa bahati nzuri au nitasema bahati 

nzuri kupitia Waziri wa Uwekezaji ambaye ni mpya Mheshimiwa Kitila 

Mkumbo, ameleta muswada wa sheria kupitia katika Kamati yetu 

kuweza kuujadili. Muswada ule nitasema kwamba kama ni Kamati 

ya Uwekezaji wa Mitaji ya Umma, kwa kiasi fulani maana yake sisi 

tumeupitia na tumejaribu kuuangalia isipokuwa tunasema kwamba 

ule muswada maana yake umekwama.  

 

 Mheshimiwa Mwenyekiti, naishauri Serikali au sisemi kwamba 

umekwama, lakini nitasema kwa ule muswada kwa awamu hii 

maana yake haujapitishwa, lakini ni vyema maana yake kuishauri 

Serikali kwamba ule muswada ili kuwe na ufanisi wa mashirika ya 

umma maana yake ule muswada ningependa Serikali ulete Bungeni 

kuja kuujadili na kwa nini? Kwa sababu ule muswada unamuundo 

na unaweza ukaleta ufanisi katika mashirika yetu ya umma. (Makofi) 

 

 Mheshimiwa Mwenyekiti, mashirika yetu ya umma sasa hivi 

utakuta kwamba Msajili wa Hazina anachokifanya yeye maana 

yake ni kitu ambacho ni kidogo ni namna ya ufuatiliaji wa yale 

mashirika, lakini kuna mambo maana yake yanakuwa yanamkwaza. 

Endapo kama utakuja ule muswada ni vyema tukajaribu kuupitia 

upya na tukajaribu pengine kuuangalia na vilevile, kama kuna 

uwezekano hata yule Msajili wa Hazina maana yake kama kuna 

uwezekano tukawa na chombo cha uwekezaji wa Taifa. Sasa 

tunapokuwa na chombo cha uwekezaji wa Taifa na mashirika yote 

maana yake yakawemo ndani ya kile chombo nadhani kwamba 

ufanisi pamoja na tija ya mashirika ya umma maana yake 

yanaweza yakawepo. (Makofi) 

 Mheshimiwa Mwenyekiti, mimi kwa leo hii maana yake nijikite 

kwa upande huo lakini, la pili na la mwisho, nasema kwamba nije 

katika yale mashirika ambayo tunaita mashirika ambayo yenye 

kampuni tanzu. Kampuni tanzu kwa kweli ni kampuni ambazo 

zinazoongozwa na kampuni mama na kuwa na hisa zisizopungua 

asilimia 51. Kuna baadhi ya kampuni tanzu ambazo tumezibaini 

katika Kamati yetu, hizo kampuni tanzu ambazo zilizopo pale maana 

yake tunaziona kama ni mzigo au pengine kama ni kichaka kwa 

baadhi ya mashirika ya umma. Kwa mfano kuna shirika, kuna 

kampuni tanzu ambayo ipo katika Taasisi ya TANESCO, kampuni 

tanzu hii inatengeneza nguzo za umeme. Mwezangu kazungumza 

pale Mheshimiwa Kajege, lakini ukweli ukiangalia katika uhalisia 

kampuni hiyo imekuwa kama kichaka, wakati huo huo katika Taasisi 

ya TANESCO pia wana kampuni tanzu ambayo inashughulikia na 

masuala ya utengenezaji au pengine kusambaza miundombinu ya 

umeme, kampuni ile nayo utakuta kwamba wafanyakazi wa 

TANESCO ndiyo ambao wanatumika kwenye ile kampuni tanzu.  

 

 Mheshimiwa Mwenyekiti, ukiangalia kiuhalisia juu ya kampuni 

tanzu zile, ukitazama hasa kikanuni maana yake ule muundo wa zile 

kampuni tanzu maana yake hazifuati utaratibu, maana yake hata 

zile katiba zao maana yake huwezi ukazikuta miundo yao ya zile 

kampuni tanzu ukitizama hasa kiundani huwezi kuzitazama. Mimi 

naiomba Serikali pengine kupitia kwa Msajili wa Hazina haya 

mashirika yote ambayo yanaunda kampuni tanzu ni vyema maana 

yake Msajili wa Hazina naye akawa na percentage ili kuweza 

kuzisimamia vizuri kwa zile kampuni tanzu pamoja na kwamba kule 

kunakuwa na asilimia 51, lakini ni vyema pengine Msajili wa Hazina 

na yeye akawepo na share ya kuweza kuwa na ule usimamizi wa 

zile kampuni tanzu. (Makofi)     

 

 Mheshimiwa Mwenyekiti, mwisho nampongeza Mwenyekiti 

wangu kwa namna ya uwasilishaji wake wa Taarifa ya Kamati ya 

Uwekezaji wa Mitaji ya Umma, pia nampongeza Mwenyekiti wa 

Kamati ya Bajeti kwa kuweza kuwasilisha wasilisho lake. (Makofi) 

Mheshimiwa mwenyekiti, nasema kwamba naunga mkono 

hoja, ahsante. (Makofi) 

 

 MWENYEKITI: Ahsante sana Mheshimiwa Haji Amour. Nilimtaja 

Mheshimiwa Festo Sanga, atafuatiwa na Mheshimiwa Jonas William 

Mbunda na Mheshimiwa Aeshi Hilaly ajiandae. (Makofi) 

 

 MHE. FESTO R. SANGA: Mheshimiwa Mwenyekiti, ahsante sana 

kwa kunipa nafasi na nitakuwa na mambo machache ya 

kuzungumza kwa ajili ya hoja mbili zilizopo mezani, hoja ya Kamati 

ya Bajeti, lakini pia hoja ya PIC.  

 

 Mheshimiwa Mwenyekiti, jambo la kwanza niipongeze Serikali, 

sitakuwa na adabu kama sitaipongeza Serikali kwa jinsi ambavyo 

inafanya kazi, lakini pili kwa jinsi ambavyo ukusanyaji wa mapato 

unaendelea vizuri kupitia TRA lakini na Serikali yetu. 

 

 Mheshimiwa Mwenyekiti, tulipitisha bajeti hapa ya shilingi trilioni 

44, lakini hadi kufikia leo tayari Serikali imeshakusanya shilingi trilioni 

42.28 sawa na zaidi ya asilimia 50, lakini fedha za maendeleo tayari 

zimeshakwenda zaidi ya asilimia 62; maana yake nini? Ni maana 

Serikali inafanya kazi vizuri sana. 

 

Mheshimiwa Mwenyekiti, kwa hiyo nimpongeze sana 

Mheshimiwa Mwigulu Nchemba kwa maana Waziri wa Fedha kwa 

kazi kubwa ambayo unaifanya licha ya changamoto za kiuchumi 

ambazo tunazipitia kama Taifa lakini na kama dunia bado unaiyona 

kazi inafanyika na Taifa letu kuna ustahimilivu kwenye mambo 

kadha wa kadha. Kwa kweli unastahili na ndiyo maana ni mchumi 

daraja la kwanza kwenye Taifa letu, kwa hiyo tunakupongeza sana 

Mheshimiwa Waziri kwa kazi nzuri unayoifanya. (Makofi) 

 

Mheshimiwa Mwenyekiti, pia nimpongee zaidi Mheshimiwa Rais 

kwa sababu amekuwa na political will kwenye kusaidia miradi ya 

maendeleo kwenye Taifa letu inasonga mbele. Mheshimiwa Rais, 

ukiangalia tu kwenye TFC kwa maana Kampuni ya Mbolea ilikuwa 

na mtaji wa shilingi bilioni nne, lakini ameipelekea shilingi bilioni 40, 

maana yake ana nia ya dhati kabisa na kuboresha kilimo cha nchi 

yetu. (Makofi) 

 

 Mheshimiwa Mwenyekiti, kingine niipongeze nimeona kazi 

ambayo inafanyika kati ya TRA na Umoja wa Watu Wenye Viwanda 

kwamba zile sticker za stamp ambazo tulizipigia kelele hapa ndani 

tayari zimeshuka bei kwa zaidi ya asilimia 64 hadi asilimia 30, kwa 

hiyo, naendelea kuipongeza Serikali kwa kazi nzuri ambayo 

inafanya. (Makofi) 

 

 Mheshimiwa Mwenyekiti, hoja zangu ni hoja mbili; hoja ya 

kwanza ni hoja kwenye Kamati ya Bajeti ukurasa namba 73. Ukurasa 

namba 73 umezungumzia kuhusu riba kwenye mikopo katika sekta 

binafsi, nizungumze wazi uhai wa benki za Taifa letu umebebwa na 

watumishi wa nchi hii. (Makofi) 

 

Mheshimiwa Mwenyekiti, nazungumza haya kwa sababu 

asilimia kubwa tu ya mabenki yawe ya commercial, yanayofanya 

na Serikali na yale ambayo ni ya Serikali yamebebwa na watumishi 

wa nchi hii, kwa nini nazungumza haya? Nayazungumza haya kwa 

sababu watumishi ndiyo wenye mikopo mingi kwenye mabenki 

haya na riba zinazotozwa kwenye mikopo hiyo kwa kweli ni riba 

ambazo zinawanyonya na zinawakandamiza watumishi wa Taifa hili. 

(Makofi) 

 

 Mheshimiwa Mwenyekiti, nizungumze wazi kwamba watumishi 

wanaobeba mzigo wa hizi benki ni kwa sababu benki zimewekeza 

zaidi kwenye maeneo ya mijini kuliko kwenye rural areas, kuna 

Watanzania wengi bado hawawezi kuweka fedha kwenye benki ili 

benki at least mzigo wa riba ukashuka ukaachwa kwa ajili ya 

sehemu kubwa ya Watanzania. (Makofi) 

 

 Mheshimiwa Mwenyekiti, nini ninachotaka kukizungumza ni 

kwamba kuna haja ya Serikali kukaa chini na mabenki, kuangalia 

namna bora yakuweza kupunguza riba ili watumishi wetu waweze 

kukopesheka, watumishi wetu waache kuwa wao ndiyo mzigo au 

ndiyo mabega ya kubeba hizi benki nyingi ambazo zimekuwa kwa 

kweli riba zao zimekuwa ni kandamizi. Ukienda kwenye microfinance 

ni hivyo hivyo, ukienda kwenye commercial bank ni hivyo hivyo. 

 

 Mheshimiwa Mwenyekiti, mtumishi wa Taifa hili hana sehemu 

ya kukimbilia, ni Serikali ndiyo inaweza ikatusaidia, kama tuliweza 

kutoa uchumi kwenye double digit kwenye sekta ya kilimo riba 

tukaishusha hadi kwenye single digit kwenye sekta ya kilimo, 

ninaamini hili pia linazungumzika kuweza kuwasaidia watumishi ili 

morale yao ya ufanyakazi iwe ni kubwa kwenye maeneo yao ya 

kazi kwa sababu riba hii imekuwa ni riba kubwa. (Makofi) 

 

 Mheshimiwa Mwenyekiti, kamati inaripoti hapa kwamba zaidi 

ya asilimia, kwa wastani ni asilimia 16, lakini kuna benki na kuna 

microfinance zinaenda hadi asilimia 18 hadi asilimia 20 kwenye hizi 

riba. Kwa hiyo, nimshauri Mheshimiwa Waziri wa Fedha ni vyema 

akaangalia namna ya kukaa na mabenki na pamoja na Gavana 

wakaangalia utaratibu gani upya unaotumika kupanga hizi riba, 

lakini pili jinsi ya kushusha hizi riba ili tuweze kumsaidia mwalimu 

ambaye yupo kule kijijini Makete, mwalimu ambaye yupo kule 

Ngorongoro, mwalimu ambaye yupo maeneo ya Iramba, mwalimu 

ambaye yupo maeneo mengine ambaye zaidi ya asilimia 23 za 

mkopo wake amekuwa akitumia.  

 

Mheshimiwa Mwenyekiti, uzuri ni kwamba walimu hawa wana 

security, security ni kwamba wana pay roll inayotoka Serikalini. Kuna 

mahali pengine nilisema hizi benki zinafanya kwa ushirika wa karibu 

sana na Serikali na most of them zina horizontal gain ambazo 

wanazipata tu kupitia hii mikopo na mishahara ambayo inapita. Ni 

vyema nazo zikaona tija jinsi gani ya kuweza kumsaidia mtumishi wa 

nchi hii hususani walimu na watumishi wengine ambao kwa kweli 

wamekuwa ni wazalendo kwa kulitumikia Taifa letu na wanafanya 

kazi kubwa sana. Kwa hiyo, ninaiomba sana Serikali iangalie namna 

ya kuzipitia upya riba za mikopo kwenye Benki, ili Watumishi wetu 

waweze kukopesheka na watumishi wetu waone kabisa kwamba 

Serikali yao ipo pamoja nao. La zaidi…(Makofi) 

 

MHE. TWAHA A. MPEMBENWE:  Mheshimiwa Mwenyekiti, Taarifa. 

 

MWENYEKITI:  Taarifa inatoka wapi? 

 

TAARIFA 

 

MHE. TWAHA A. MPEMBENWE:  Mheshimiwa Mwenyekiti, 

naomba tu kumpa taarifa mzungumzaji kwa mchango mzuri sana 

ambao anaendelea nao. Sina shaka hata kidogo kwa faida kubwa 

tuliyokuwa nayo ya kuwa na Waziri wa Fedha, ambaye ni mchumi. 

Miujiza mikubwa ameweza kuifanya na mimi sina shaka. Niseme tu, 

Waziri wa Fedha, ana uwezo mkubwa wa kuweza kuhakikisha 

kwamba borrowing inakuwa cheaper ili sasa watumishi wale 

waweze kupata nafuu na cooperate citizen. Katika hili sina shida 

hata kidogo Waziri wa Fedha, ana uwezo mkubwa wa kulifanya. 

(Makofi) 

 

MWENYEKITI:  Mheshimiwa Festo, unaipokea hiyo taarifa? 

 

MHE. FESTO R. SANGA: Mheshimiwa Mwenyekiti, ninaipokea 

taarifa. Uzuri anayezungumza pia ni mchumi, kwa hiyo nadhani 

anatambua uwezo wa Mheshimiwa Mwigulu Nchemba, kwenye 

Sekta hiyo. Tunaamini, na tuna matumaini makubwa kwako 

Mheshimiwa Waziri, kwamba utawasaidia Watanzania kwenye hili 

jambo, hususani watumishi wa nchi hii ambao wamekuwa 

wazalendo sana. Ukifuatilia… 

 

MHE. JOSEPH K. MUSUKUMA: Mheshimiwa Mwenyekiti, taarifa. 

 

MHE. FESTO R. SANGA: … mtumishi wa Serikali… 

 

MHE. JOSEPH K. MUSUKUMA: Mheshimiwa Mwenyekiti, taarifa. 

MHE. FESTO R. SANGA: …anaacha ATM card kwa mtu ili aweze 

kukopa mkopo. Kwa kweli Mheshimiwa Waziri vema tukaliangalia hili. 

Pili, ni kuangalia kuunda namna kikosi kazi. Tuliona juzi ukizungumza 

Mheshimiwa Waziri wa Fedha, kwamba kuna mikopo ambayo ni 

kausha damu, mikopo ambayo siyo stahimilivu…(Makofi) 

 

MWENYEKITI: Mheshimiwa Festo, tusikilize taarifa ya Mheshimiwa 

Musukuma. 

 

TAARIFA 

 

MHE. JOSEPH K. MUSUKUMA: Mheshimiwa Mwenyekiti, 

ninakushukuru sana na ninampongeza sana mchangiaji kwa 

uchangiajia wake mzuri. Sisi Watanzania hatuna shida na mchumi 

jemedari ndugu yetu Mheshimiwa Mwigulu, sisi tunatoa mawazo tu 

ya kuboresha. Ninataka kumpa taarifa, ninaunga mkono kile 

anachokisema kwamba ni kweli Wizara ya Fedha na Waziri wetu, 

ukizibana benki zikashusha riba kwa watumishi hawata-relax tena 

kutafuta wateja kwa sababu hizi fedha zinazokopeshwa kwa 

watumishi ni fedha ambazo hazirudi kwenye mzunguko, ni za kula na 

kununulia magari na kwa sababu zina riba zinalipa fidia benki 

hawafanyi kazi ya kuwakopesha wafanyabiashara wadogo 

wadogo, wa kati na wakubwa kwa sababu wale ndio wanarudisha 

hela kwenye mzunguko. Ninakushukuru nadhani atakubalina na 

mimi Daktari,  Mheshimiwa Sanga. (Makofi) 

 

MWENYEKITI: Mheshimiwa Festo. 

 

MHE. FESTO R. SANGA: Mheshimiwa Mwenyekiti, ninakubaliana 

na Dkt. Musukuma kwa sababu ni kweli na ndiyo maana 

nilizungumza kwamba kuna kitu kinaitwa horizontal gain. Horizontal 

gain ni mtu amelala tu zinaingia zinatoka zinaingia; na watumishi 

ndio wana-support hizi benki kuwa na horizontal gain; kwa maana 

hela yao hawateseki kuhangaika kwenda kufuata watu wengine nje 

vijiji waweze kuingiza fedha kwenye mzunguko. Kwa hiyo 

watategemea watumishi wa Serikali waendelee kupokea mshahara 

na kukopa. Kitu ambacho kwa kweli tunaendelea kumuumiza 

mtumishi wa nchi hii.  

 

Mheshimiwa Mwenyekiti, kwa hiyo, ninamuomba Mheshimiwa 

Mwigulu akae chini benki ili waweze ku-support. Mimi ninawaonea 

huruma sana wafanyakazi wa Taifa letu jinsi wanavyojitoa lakini 

asilimia ya riba kwenye mikopo imekuwa ni kubwa sana, 

inawaumiza kwa kiwango kikubwa.  

 

Mheshimiwa Mwenyekiti, na hili lisipofanyiwa kazi hapa kuna 

siku tutaleta hoja binafsi kwa ajili ya kuhakikisha kwamba tunatetea 

maslahi ya watumishi wa Tanzania ambao kwa kweli wanafanya 

kazi nzuri na wanaiongezea tija Serikali yetu. (Makofi) 

 

 Mheshimiwa Mwenyekiti, jambo la pili ni kuhusiana na hoja ya 

PIC. Wamezungumza jambo zuri sana hapa, kuhusu mashirika ya 

umma, na takribani tuna mashirika 304. Hoja yangu ipo kwenye 

jambo moja; tuna hii miaka mitatu ambayo tunajipanga kwa ajili ya 

kwenda kuandaa kwa maana ya kuwa na AFCON kwenye nchi 

yetu.  

 

Mheshimiwa Mwenyekiti, tuna haya mambo mawili. Kuna 

mashirika ya umma ambayo yatakiwa kurudisha gawio, kuna 

mashirika ya umma, ambayo yanatakiwa kutoa contribution ya 15 

percent ya growth revenue. Haya mashirika kwa muda mrefu na hili 

nimemwambia kabisa Mheshimiwa Waziri wa Fedha, kwamba 

hatuendi ku-disturb bajeti yake kwenye gawio tukipata hatu disturb 

bajeti yako ya mwaka, lakini pili, kwenye CSR hatu-disturb bajeti 

yako.  

 

Mheshimiwa Mwenyekiti, tunaiomba Serikali, kwa sababu tuna 

nia ya dhati kwa ajili ya maandalizi ya AFCON, kwa sababu tuna nia 

ya dhati ya kuendeleza michezo nchini, kwa sababu tuna nia ya 

dhati ya kujenga viwanja vya mpira. Gawio na CSR zingeelekezwa 

angalau kwa hii maika mitatu zielekezwe kwa ajili ya kusimamia 

hicho ambacho tunaenda kukifanya kwa ajili ya mwaka 2027. 

Ninaamini kabisa Mheshimiwa Waziri ataona tija kwenye hilo, kwa 

sababu hatuendi kugusa mfuko wake. (Makofi) 

 

 Mheshimiwa Mwenyekiti, hii Wizara ya Michezo haina fedha 

bajeti, yake ni ndogo na tutawalaumu tu akina Mwana FA pamoja 

na akina Mheshimiwa Dkt. Ndumbaro. Tuone namna gani tunaweza 

kuwa-support kwa kutoa gawio na CSR ya kwenye makampuni 

ikaenda ku-support kwenye kujenga miundombinu ya michezo. 

Itakuwa ni aibu endapo tutapokonywa kuwa mwandaaji wa 

michuano hii kutokana na kwamba tumekosa maandalizi. (Makofi) 

 

 Mheshimiwa Mwenyekiti, ninataka kutoa mfano mmoja tu, 

ninaomba dakika mbili tu. Tuna mradi kama wa SGR, zaidi ya trilioni 

kumezimwaga kwenye huo mradi. Ukiwauliza hata uwanja wa mpira 

mmoja, hata kiwanja kimoja cha shule ya msingi hamna kwenye 

nchi yetu. Kwa hiyo, tuone tija kabisa wanaojenga Bwawa la 

Mwalimu Nyerere, wanaojenga SGR na mashirika mengine, fedha 

zao zielekezwe kwa miaka hii mitatu kwa ajili ya kujenga 

miundombinu ya viwanja ili Taifa letu tusiingie kwenye ile aibu. 

(Makofi) 

 

 Mheshimiwa Mwenyekiti, kwa nini ninazungumza hivyo, Taifa la 

Zambia walifanikiwa kupitia copper belt; Serikali ya Zambia iliagiza 

kampuni zinazochimba copper, CSR yote ielekezwe kwenye kujenga 

viwanja na ikafanikiwa. Sisi kama Taifa letu tukiamua hivyo bila 

kumsumbua Mheshimiwa Mwigulu kwenye bajeti yake, bila ku-

disturb maeneo mengine tunaweza tukawa tumeku-support na 

kuhakikisha kwamba michezo ya mwaka 2027, tunakuwa na viwanja 

vya kutosha, hoteli za kutosha. Pili, tunakuwa na academy za 

kutosha kwenye Taifa letu. (Makofi) 

 

 Mheshimiwa Mwenyekiti, ninakupongeza zaidi kwa nafasi 

uliyonipa. Ninampongeza Mheshimiwa Dkt. Mwigulu Nchemba, kwa 

kazi nzuri ambayo unaifanya hakika yeye ni mchumi wa daraja ya 

Kwanza. Ahsante sana. (Makofi) 

MWENYEKITI: Ahsante sana, Mheshimiwa Festo Sanga. Nilimtaja 

Mheshimiwa Jonas William Mbunda, Mheshimiwa Aeshi Hilaly na 

Mheshimiwa Dkt. Mwigulu Lameck Nchemba, ajiandae. 

 

MHE. JONAS W. MBUNDA:  Mheshimiwa Mwenyekiti, ahsante 

kwa kunipa nafasi ya kuchangia. Ninaomba nianze na kumshukuru 

na kumpongeza Mheshimiwa Dkt. Samia Suluhu Hassan, Rais wa 

Jamhuri ya Muungano wa Tanzania, kwa jinsi anavyosimamia 

utekelezaji wa bajeti ya Serikali. Pia, ninachukua nafasi hii 

kumpongeza sana na kumshukuru Mheshimiwa Waziri wa Fedha Dkt. 

Mwigulu Nchemba, Mheshimiwa Naibu Waziri wa Fedha, 

Mheshimiwa Chande, Katibu Mkuu na Watendaji wote wa Wizara ya 

Fedha kwa jinsi wanavyotupa ushirikiano Kamati ya Bajeti katika 

kutekeleza majukumu yetu. Pia, ninachukua nafasi hii kumpongeza 

sana Mwenyekiti wa Kamati ya Bajeti, Mheshimiwa Daniel Sillo, kwa 

jinsi alivyo-present vizuri Taarifa yetu na pia, anavyotusimamia vizuri 

katika Kamati yetu ya Bajeti. (Makofi) 

 

Mheshimiwa Mwenyekiti, ninaunga mkono maazimio yote 

yaliyotolewa na Kamati zote mbili Kamati ya Bajeti na Kamati ya PIC; 

lakini katika mchango wangu nitajielekeza sehemu kubwa kwenye 

Kamati ya Bajeti, nitaanza na ukuaji wa Uchumi. Katika mipango 

yetu na bajeti ya mwaka huu tulitegea kwamba uchumi utakua kwa 

asilimia 5.3. lakini katika kipindi hiki cha miezi sita baada ya kufanya 

tathmini uchumi wetu umekuwa kwa asilimia 5.2. Kwa hiyo, tuna 

uhakika kwamba tutafikia malengo ya ukuaji wa uchumi kama 

tulivyopanga kwenye bajeti yetu. 

 

 Mheshimiwa Mwenyekiti, ukiangalia mchango wa ukuaji wa 

uchumi umetokana na uwekezaji katika sekta ya umma (public 

sector investment). Katika maeneo mengi; ukichukulia mfano wa 

nchi ya Rwanda, wenzetu sekta ya watu binafsi inachangaia asilimia 

31 ya ukuaji wa uchumi. Kwa hiyo, ninaomba Serikali ifanye 

makusudi mazima ya kuhakikisha kwamba inashirikisha Sekta Binafsi 

katika utekelezaji wa shughuli za maendeleo katika nchi yetu. 

(Makofi) 

Mheshimiwa Mwenyekiti, tumejenga SGR na miradi mingine 

mikubwa katika uendeshaji wa SGR, tuna uwezo wa kutumia kama 

fursa kwa Sekta Binafsi. Badala ya Serikali kujikita kuendesha SGR 

inaweza ikatoa nafasi kwa Sekta Binafsi ikajikita kwenye upande wa 

mabehewa na shughuli nyingine ambazo zitaweza kufanywa na 

Sekta Binafsi ili tuishirikishe Sekta Binafsi katika shughuli za kiuchumi, 

shughuli za maendeleo; na tuone kabisa kwamba uchumi wetu 

unakwenda kwa kushirikiana na Sekta Binafsi. (Makofi) 

 

 Mheshimiwa Mwenyekiti, wakati tunaanda bajeti ya mwaka 

2023/2024 tuliweka mikakati na tukabadilisha Sheria ya PPP. Lengo 

kubwa lilikuwa ni kushirikisha Sekta Binafsi na kuweka mazingira 

mazuri ili Sekta Binafsi iweze kufanya biashara ili kuhakikisha kwamba 

inasaidia katika maendeleo ya Taifa letu. Tutakapomaliza mjadala 

huu, kwa sababu Mheshimiwa Waziri wa Fedha yupo, labda 

atatupa mwelekeo kwamba PPP imefanya kitu gani kwa kipindi cha 

miezi saba hadi sasa hivi.  (Makofi) 

 

 Mheshimiwa Mwenyekiti, suala lingine ninataka niongelee 

suala la mfumuko wa bei. Ninaipongeza Serikali katika taarifa yake 

mfumuko wa bei tupo kwenye asilimia 3.2. Ina maana kwamba 

umeshuka ukilinganisha na mwaka jana asilimia 4.8. Sababu 

zilizotolewa na Serikali kwa kushuka katika mfumuko wa bei ni 

kwamba kuna kushuka kwa bei ya nafaka kama ngano, mahindi, 

mchele na mazao mengine, lakini mimi binafsi nilikuwa ninajiuliza 

kwamba kushuka kwa bie ya nafaka hizo kumetokana na 

kuongezeka kwa uazalishaji au kumetokana na sera zetu za 

biashara, kwamba hao wananchi wanakosa masoko ya kuuza 

mazao yao katika nchi za Jirani? (Makofi) 

 

 Mheshimiwa Mwenyekiti, nikitoa mfano wakati tunaanza 

msimu uliopita wakulima wa mazao ya mahindi walikuwa 

wanahangaika sana kutafuta masoko ya mahindi. Serikali ilizuia 

lakini baadaye ikasema imeachia mipaka iko wazi. Katika biashara 

ile wananchi wale hawajaweza kuuza mahindi yao moja kwa moja 

nje. Leo ukienda Mkoa wa Ruvuma na Mikoa ya Kusini mahindi 

yameshuka bei hadi shilingi 450 kwa kilo, lakini ukingalia portfolio ya 

mikopo kwenye benki asilimia 45 ya portfolio hiyo ni mikopo ya 

wakulima, imeenda kwenye kilimo. Kwa hiyo, unaona kabisa 

kwamba Serikali isipoweka Sera madhubuti ya kuhakikisha kwamba 

hawa Wakulima wanapata masoko mazuri na wanauza mazao yao 

katika masoko yanayoeleweka. Hili suala la kilimo tutafika mahali 

tutagonga ukuta. (Makofi) 

 

 Mheshimiwa Mwenyekiti, kwa hiyo, ninaiomba Serikali kuweka 

malengo mazuri ya kuhakikisha kwamba inafungua mipaka 

inawaacha wakulima wauze mazao sehemu yoyote badala ya 

kuweka vikwazo. Pamekuwa na vikwazo vingi sana, wakulima 

wakitaka kuuza mazao wanaambiwa watafute vibali, mara wasage 

unga na wengine hawajajianda. Hivyo vyote ni vikwazo ambavyo 

vitawafanya wakulima wasiwe motivated katika kuendelea na 

uzalishaji wa mazao mbalimbali ya chakula. (Makofi)  

 

Mheshimiwa Mwenyekiti, suala lingine ambalo nilikuwa 

ninataka kuchangia, kwanza ninataka kuipongeza Mamlaka ya 

Mapato, kwa makusanyo mazuri. Ukiangalia takwimu zetu Mamlaka 

ya Mapato tayari kwa miezi sita walikuwa wamekusanya mapato 

ukilinganisha na bajeti kwa asilimia 49.7. Ninaomba niwapongeze, 

tunakwenda vizuri, tuendelee kuimarisha mifumo katika ukusanyaji 

wa mapato. (Makofi) 

 

 Mheshimiwa Mwenyekiti, ukiangalia mapato yasiyo ya kikodi 

ambayo tunapata kutoka kwenye mashirika yetu mbalimbali 

mashirika ya umma na taasisi, makusanyo yalikuwa ni asilimia 31.19. 

Unaona kabisa mchango wa wajumbe wengi wamesema kwamba 

mashirika yetu bado hayafanyi vizuri kuhakikisha kwamba 

yanachangia Pato la Taifa. Changamoto kubwa iliyopo ni kwamba 

mifumo iliyopo ya ukusanyaji wa mapato katika hayo mashirika ya 

umma, bado ni changamoto. Kwa hiyo, ninaomba Serikali ijaribu 

kuangalia uwezekano wa kuweka mifumo mizuri na kuhakikisha 

kwamba mapato yetu yatakusanywa kama inavyotakiwa ili kusaidia 

kuinua Pato la Taifa. (Makofi) 

Mheshimiwa Mwenyekiti, ukienda kwenye upande wa 

matumizi tumeenda vizuri; tunajua kwamba tumefikia asilimia 50.2. 

Hii inatuonesha wazi kwamba utekelezaji wa bajeti ya Serikali 

unakwenda vizuri. Tumepata changamoto kwenye miradi ya maji. 

Vilevile, tumepata changamoto iliyopitia mabadiliko ya tabianchi, 

tuna changamoto kubwa sana ya kuharibika miundombinu katika 

maeneo mbalimbali. Kule kwangu kwenye barabara zinazokwenda 

vijiji sehemu kubwa zimeharibika. Kwa hiyo kuna umuhimu wa Serikali 

kutenga fedha za dharura kwa ajili ya kutengeneza miundombinu, 

hasa kipindi ambacho barabara hizo zinaharibika. (Makofi) 

 

 Mheshimiwa Mwenyekiti, mimi sina zaidi ya hapo, ninaomba 

niunge mkono hoja Taarifa zote za Kamati. Ahsante sana. (Makofi)  

 

MWENYEKITI: Ahsante sana, Mheshimiwa Jonas William 

Mbunda. Nilimtaja Mheshimiwa Aeshi Hilaly, Mheshimiwa Dkt. 

Mwigulu Nchemba, ajiandae. 

 

MHE. AESHI K. HILALY:  Mheshimiwa Mwenyekiti, nashukuru kwa 

kunipa nafasi na awali ya yote ninaomba nimpongeze Mheshimiwa 

Rais, kwa kazi kubwa, kwa uzalendo kwa nchi yake na kulitumikia 

Taifa letu. Ninaomba nizipongeze Kamati zote mbili kwa taarifa zao 

mzuri. Ninampongeza Mwenyekiti wangu Mheshimiwa Deus Sangu, 

Mwenyekiti wa Kamati (PIC), tumefanya naye kazi vizuri na 

nimekuwa nikishiriki katika vikao. (Makofi) 

 

 Mheshimiwa Mwenyekiti, nina hoja moja tu ya Shamba letu la 

Mzindakaya, ambalo lipo kule Sumbawanga. Shamba lile lilikuwa ni 

mkopo kupitia Benki Kuu. Shamba lile alilisimamia Mheshimiwa 

Mzindakaya kwa muda mrefu sana. Kwa kweli ninachukua nafasi hii, 

kwanza kumpongeza kwa uzalendo wake na kwa nia njema katika 

kuendeleza Mkoa wetu wa Rukwa. (Makofi) 

 

 Mheshimiwa Mwenyekiti, mzee yule alihangaika sana 

kuhakikisha shamba hili linapata mafanikio. Kwa bahati mbaya 

ametangulia mbele ya haki na Mwenyezi Mungu amlaze mahali 

pema huko alipo. Ninataka usema jambo moja tu, kwamba shamba 

lile baada ya mkopo limekwenda mpaka limefika shilingi bilioni 28 

pamoja na riba na penalty mbalimbali. TIB wakaazimia kuliuza 

shamba lile. Wamekaa chini wametoa penalty, zote wametoa 

interest zote na hatimaye likashuka mpaka bilioni 14. (Makofi) 

 

 Mheshimiwa Mwenyekiti, ninataka kumuomba Mheshimiwa 

Waziri, baada ya kufika shilingi bilioni 14 Wizara ya Kilimo ikaamua 

ukiandikia barua Benki ya TIB, kwamba sisi Wizara tupo tayari 

kununua shamba hilo kwa shilingi bilioni 14. Mazungumzo yakaenda 

na Waziri wa Kilimo akakubali kuiandikia barua TIB kwamba tupo 

tayari kulipa fedha hiyo. Hoja yangu ipo hapo; naomba Mheshimiwa 

Waziri wa Fedha anisikilize kidogo. Baada ya kubainika kwamba 

Serikali inataka kununua Shamba lile ali maarufu la Mzindakaya kwa 

ajili ya uzalishaji wa mbegu na kilimo cha ngano. Sasa wajanja 

wametokea, sijui wametoka wapi? Wamekwenda kufanya 

mazungumzo na Benki ya TIB wameenda kununua shamba lile kwa 

shilingi bilioni mbili na balance itakayobaki, bilioni 12, zitalipwa 

kidogo kidogo. Uhamisha mfuko huu au unaruka mkojo unaenda 

kukanya kule kwingine kuchafu zaidi.  

 

Mheshimiwa Mwenyekiti, ninajiuliza kama nia ilikuwa ni hiyo. 

Kwa nini, msimwachie Mzee Mzindakaya na familia yake 

wakaendeleza hivyo wakaanza kulipa taratibu taratibu? Kulikuwa 

na haja gani ya kuuza shamba lile kwa shilingi bilioni mbili. (Makofi) 

 

 Mheshimiwa Mwenyekiti, kwa kweli wakati mwingine 

tukisimama hapa tunasimama kwa uchungu. Tukihoji kwenye Kamati 

kuna maneno yanakuja, kwamba, unajua kuna maelekezo; nani 

anayetoa maelekezo hayo? Mtuambie. Kama Serikali imeandika 

barua Wizara ya Kilimo imesema sasa hivi tutalichukua   shamba lile, 

tutalipa shilingi bilioni 14 kutoka kwenye fedha za EP4R. Shamba lile 

tutalitumia kuzalisha mbegu pamoja na kulima ngano.  Sasa, kati ya 

Serikali na huyu mtu aliyekuja kutoa bilioni mbili; na mimi simjui; lakini 

akili hainijii, jamani ninyi ni wasomi, Mheshimiwa Waziri wa Fedha, 

wewe ni mzalendo wa nchi hii, hebu kaeni chini. Mheshimiwa Naibu 

Waziri Mkuu upo hapa, mawaziri mkae chini muangalie hili lina 

uhalali gani? bilioni mbili, bora angelipa hata bilioni 10, then akalipa 

zote. Sawa. 

 

Mheshimiwa Mwenyekiti, kwa sababu Mheshimiwa Mzindakaya 

alikopa na huyu amekuja kukopa tena yaani mnahamisha faili 

mmoja la mkopo mnalitoa kwa Mheshimiwa Ezra hapa unalipeleka 

kwa Mheshimiwa Aeshi, deni lipo pale pale. Huyu ninataka 

kukuhakikishia huyu hatalipa deni litakwenda vile vile ambavyo 

tumetoka kwa Marehemu Mzindakaya tunakuja kwa huyu bwana 

ambaye simjui ametoka wapi, amekwenda kununua shamba lile 

kwa shilingi bilioni mbili. 

 

Mheshimiwa Mwenyekiti, ninahoji kwenye Kamati hivi jambo hili 

mlifikiria vipi kuliuza shamba hilo wakati huo Serikali inataka kulilipia 

kwa shilingi bilioni 14? majibu hawana. Mkikaa pembeni wanaanza 

kukuambia tu, ujue hili jambo hili liache, sasa tunaacha mangapi? 

Mimi namuona Mheshimiwa Rais ana dhamira njema kabisa na nchi 

hii, ana uchungu na nchi hii, ninaamini akilijua jambo hili hatokubali 

shamba hili liende sehemu nyingine. (Makofi) 

 

Mheshimiwa Mwenyekiti, Mheshimiwa Waziri wa Fedha 

utusaidie, kule Rukwa tunakutana na vitu viwili, kuna Shamba la 

Efatha lina mgogoro, watu wanauana, tunakuja tunakaribisha 

mgogoro mwingine, hivi Rukwa wapi tumelogwa? Mimi sijui lakini 

nikuombe sana Mheshimiwa Waziri wa Fedha kaa chini ita TIB, 

waulize hoja waliyotumia na vigezo walivyotumia ni vipi? Pia uombe 

barua ya Wizara ya Kilimo ipo? Je, mazungumzo ya Wizara ya Kilimo 

na TIB yapo? Kama yapo kwa nini waliyavuruga? 

 

Mheshimiwa Mwenyekiti, ukiona hivyo Wizara ya Kilimo 

hakutokuwa na rushwa, wakaona wachezecheze huku ili wachukue 

percent zao. Hili jambo halikubaliki! Nikuombe sana, tulisema leo 

tutasimama kwa hoja moja tu. Mwenyekiti wangu anafahamu, 

Kamati nzima ya PIC inafahamu, na sisi tuliwahoji karibu masaa 

mawili mpaka ilifika wakati tulitaka kuwafukuza kule ndani. Sasa 

mimi sipati picha lakini naamini kwa uzalendo wako, uzalendo wa 

Naibu Waziri Mkuu, uzalendo wa Mama na Kiti kilichokaa pale 

Mheshimiwa Najma Giga, hili jambo lifuatiliwe na majibu tuletewe. 

Mimi siungi mkono hoja kabisa shamba lile kununuliwa na mtu 

binafsi, lirudi Serikalini, hatuwezi kuuza mashamba yote. Kila 

tulichonacho tunauza, watoto wetu watakuja kurithi nini? (Makofi) 

 

Mheshimiwa Mwenyekiti, mashamba ya mbegu hatuna, 

uzalishaji wa mbegu. Mashamba ya ngano hatuna, ndiyo tunaenda 

kuuza kila kitu. Nikuombe sana na nikuombe sana Mheshimiwa 

Waziri, najua hapa nitakuwa nimeeleweka nilichokisema. Nikisema 

sana nitakuwa naenda zaidi. Lakini hoja yangu ni kwamba, hili 

jambo la kutaka sisi tuhoji kwenye Kamati tunaambiwa subirini hili 

jambo ni zito halafu mwisho wa siku tunakuja tunadanganywa kuwa 

kuna maelekezo, nani huyo anayetoa maelekezo? (Makofi) 

 

Mheshimiwa Mwenyekiti, Mheshimiwa Waziri wa Fedha watu 

wanatumia mwanya wa kupiga na kusema kuna maelekezo. Mimi 

siamini! Nikuombe lichukue na mimi ninaamini utatusaidia.  

 

Mheshimiwa Mwenyekiti, baada ya kusema hayo naomba 

kuunga mkono hoja Kamati zote mbili. Ahsanteni sana kwa 

kunisikiliza. (Makofi) 

 

MWENYEKITI: Ahsante sana Mheshimiwa Aeshi Hilaly. Sasa 

nimkaribishe Mheshimiwa Dkt. Mwigulu Nchemba lakini Wenyekiti wa 

Kamati ya Kudumu ya Bunge ya Uwekezaji wa Mitaji ya Umma (PIC) 

na Mwenyekiti wa Kamati ya Bajeti wajiandae kwa ajili ya 

kuhitimisha hoja zao. Karibu Mheshimiwa Dkt. Mwigulu. 

 

WAZIRI WA FEDHA: Mheshimiwa Mwenyekiti, nakushukuru kwa 

kunipa nafasi ili na mimi niweze kuchangia katika hoja hizi mbili za 

Kamati ambazo zimewasilishwa vizuri sana na Wenyeviti wawili wa 

Kamati hizi. 

Mheshimiwa Mwenyekiti, kwa kuwa hoja hizi ni za Kamati 

zimegawanyika katika maeneo ambayo yanahitaji utekelezaji wa 

sasa hivi lakini mengine ni ushauri ambao unaendana na maelekezo 

ya Bunge ambayo mengine tutayatekeleza tunavyoandaa bajeti 

hizi mpya za mwaka wa fedha huu unaokuja. 

 

Mheshimiwa Mwenyekiti, baada ya kuzipongeza Kamati 

niwapongeze pia Wabunge wote ambao wametoa michango yao 

na niwahakikishie kwa niaba ya Serikali tumepokea yale ambayo 

yanahitaji kwenda kufanyiwa kazi na yale ambayo yanahitaji 

ufafanuzi wa haraka nitaomba nifanye hivyo katika mchango 

wangu. 

 

Mheshimiwa Mwenyekiti, zimetolewa hoja nyingi ambazo 

zinalenga zaidi kwenye masuala ya mtiririko wa fedha. Niwashukuru 

kwa wale ambao wamepongeza jitihada za Serikali ambazo 

zimefanyika katika miradi mbalimbali. Hoja kubwa ambayo 

imejitokeza na ilijitokeza hata jana na bahati mbaya sana sikuwepo 

nilikuwa sehemu ya Kamati ya maandalizi ya msiba ya mpedwa 

wetu Waziri Mkuu Mstaafu, lakini jambo hili la fedha za TARURA zipo 

namna hii. 

 

Mheshimiwa Mwenyekiti, moja zile fedha za dharura ambazo 

tulitoa kauli hapa Bungeni tayari tulishatoa. Tulishatoa na utekelezaji 

wake unaendelea kwenye Wizara za Kisekta, kwenye Mikoa pamoja 

na kwenye Wilaya ambapo mahitaji yalikuwa bilioni 30. Mbali na 

hapo kulikuwa na nyongeza ya shilingi bilioni 350 ambayo tuliisema 

kwenye bajeti. (Makofi) 

 

Mheshimiwa Mwenyekiti, ninaomba Wabunge tuelewane 

kwenye hili. Utaratibu wa fedha ya nyongeza tuliyoitamka kwenye 

bajeti ni wa P4R na tulisema hivyo hivyo wakati wa bajeti. Fedha ya 

P4R haitoki yote mara moja na ikagawanywa, inatoka kadri 

unavyotekeleza na sisi pamoja na wenzetu wa Wizara ya TAMISEMI 

tumeshaliongea hili na tulishakubaliana na tulishatoa ridhaa na 

nadhani mawasiliano hayo Waheshimiwa Wabunge mtakapoenda 

Mikoani mtayakuta. Kila mtu sambamba na mgao wake aliokuwa 

anastahili. Miradi itatangazwa, utekelezaji utaendelea na kadri 

wanavyotekeleza wataendelea kupata fedha. 

 

Mheshimiwa Mwenyekiti, jambo la TARURA ni moja ya 

kipaumbele namba moja na ni moja ya kipaumbele cha juu kwa 

Mheshimiwa Rais kwa sababu barababra hizo zinawagusa 

Wananchi wa Tanzania wa Vijijini. Vinawahusu wakina mama 

wajawazito, watoto wanaokwenda shuleni, vijana wanaofanya 

biashara, wakulima wanaobeba mazao yao kutoka mashambani 

kupeleka sehemu ambayo wanahitaji kuyafikisha, pamoja na 

shughuli nyingine za kiuchumi. Ni barabara zinazofungua nchi, ni 

barabara zinazowaunganisha wananchi kutoka eneo moja kwenda 

eneo lingine, ndio maana bajeti yake iliongezeka katika kipindi hiki 

cha miaka mitatu, imeongezeka kwa takribani mara saba kutoka 

bilioni takribani 200 imekwenda takribani trilioni moja na bilioni mia 

tatu na hamsini kwenda mia nne. Kwa hiyo hili ni jambo ambalo ni la 

kipaumbele kwa Serikali na kila wakati Mheshimiwa Rais analisisitiza 

na sisi Wizara ya Fedha tunalizingatia. 

 

Mheshimiwa Mwenyekiti, kitu kimoja tu ambacho kilikuwa 

kinaleta tofauti ni pale ambapo utaratibu wetu wa utekelezaji wa 

miradi, unaenda kwanza unafanya manunuzi, ukishamaliza 

manunuzi tunaanza kutekeleza kwa certificate na kwa ile ya P4R 

inatekelezwa kufuatana na jinsi miradi inavyotekelezwa ile ambayo 

imetangazwa. Kwa hiyo, hilo ndilo linaloendelea na niwahakikishie 

Waheshimiwa Wabunge, hata jana tu nilikuwa ni Mheshimiwa Waziri 

tumeongea hili, na Mheshimiwa Naibu Wazri wa TAMISEMI, 

Mheshimiwa Ndejembi alilielezea vizuri. Hii ni fedha ambayo 

tuliisema ndani ya Bunge na ndani Serikali tumekubaliana kwamba 

utekelezaji wa miradi hiyo itasainiwa na kazi itaendelea na tutaenda 

kutekeleza kama ambavyo tulisema.  

 

Mheshimiwa Mwenyekiti, jambo lingine ambalo lilikuwa 

linajitokeza lilikuwa ni suala la tax refunds. Kule tulikotoka kuna 

wakati kulitokea matatizo kwenye madai ya refund (madai ya 

marejesho ya kodi). Ulitokea utaratibu ambao haukuwa mzuri kwa 

baadhi ya wale wasiokuwa waungwana. Yalikuwepo makampuni 

yaliyokuwa hayafanyi biashara ya kuuza bidhaa, yalichokuwa 

yanafanya, yalikuwa yanazalisha risiti wanaenda kudai fedha. Kwa 

hiyo, tulikuwa tunakusanya makusanyo, unayaona ni makubwa 

lakini ndani yake kunakuwa na baadhi ya makampuni wanapeleka 

risiti. Ukiziangalia unaona kama ni halali vile lakini kumbe 

zimetengenezwa bila bidhaa. Jambo hili lilisababisha tupeleke 

utaratibu mkali wa kukagua zile risiti, kukagua kila ki-item. Jambo hili 

lilisababisha mrundikano wa mahitaji yale ya marejesho. 

 

Mheshimiwa Mwenyekiti, sasa tulivyoona mrundikano ule 

unakuwa mkubwa katika siku za hivi karibuni ambapo tumeboresha 

mifumo, tumeanza utaratibu wa kukagua miamala ambayo ni 

shuku, yaani baadhi ya makampuni ambayo hayaaminiki 

tunayafanyia ukaguzi wa kipengele kwa kipengele na yale mengine 

tunayakagua kwa sampling. Kwa hiyo, tumeshapunguza kwa 

kiwango kikubwa sana haya masuala ya refunding na mamlaka ya 

mapato inafanya vizuri. 

 

Mheshimiwa Mwenyekiti, tumepokea jambo la MSD, 

tunaendelea kuongea na wenzetu wa Wizara ya Kisekta na kuna 

mpango ambao tunaufanya nadhani tutakapokuja kwenye kipindi 

cha bajeti tutakuwa tumeelezea fedha ambazo tutakuwa 

tumeshazipata. Kwenye yale ambayo yalitolewa kwenye upande 

wa maazimio, ilikuwepo ile habari ya marekebisho ya takwimu, 

kanuni ili tuweze kuwa tunakaa na Kamati kabla ya kwenda 

kuandaa zile kodi ambazo ni za Jumuiya ya Afrika Mashariki. Hatuna 

pingamizi na Kamati tunakubaliana nalo. Kwa hiyo hilo ni jambo la 

Kibunge na sisi tunakubaliana nalo. 

 

Mheshimiwa Mwenyekiti, kuhusu miradi ya maji na sisi 

tunakubaliana na Bunge. Wizara ya Fedha pamoja na Wizara ya 

Maji Serikalini hicho ndicho ambacho tunatekeleza. Kwanza ilikuwa 

tupate mitambo, tunampongeza sana Mheshimiwa Rais mitambo 

imepatikana. Tunapoandaa bajeti huku tunapokwenda tutaandaa 

bajeti ambazo zitawezesha halmashauri zetu kuweza kuchimba 

visima. Visima si bei kubwa sana, ziwe na mafungu ambayo 

yatawezesha kuchimba mabwawa na hili ni jambo ambalo kwa 

huku tukikopita ambako hatukuwa na mitambo hakukuwepo na 

utaratibu wa aina hiyo, lakini tunapokwenda ni jambo ambalo 

litaenda kufanyika kwa namna hiyo. Wizara inafanya vizuri sana 

kuratibu jambo hilo. 

 

Mheshimiwa Mwenyekiti, ukienda kwenye upande wa Kamati 

ya PIC wameelezea na limejitokeza kwa kiwango kikubwa jambo la 

Muswada ambao unaongelea mamlaka ya uwekezaji. Muswada 

huo haujapotea upo. Waheshimiwa Wabunge, Serikali imekuwa na 

nia njema kwenye jambo hili na kwa kuwa Serikali ndiyo imeleta na 

ndiyo iliyokuwa inapika jambo hili imeona ikamilishe ililete likiwa 

limeiva zaidi. Kwa hiyo, mimi sidhani kama ni tatizo. Tunamalizia 

consultation ndani ya Serikali, tutakuja ndani ya Kamati na baadaye 

tutakuja ndani ya Bunge. Hili ni jambo ambalo Serikali ina nia njema 

na inataka itengeneze kitu ambacho kitakuwa na manufaa 

mapana kwa nchi yetu. 

 

Mheshimiwa Mwenyekiti, yale mengine ambayo yalihitaji 

ufafanuzi wa masuala ya kampuni tanzu na zile nyingine nadhani ni 

mambo ambayo yatatolewa ufafanuzi. Yalitolewa yale ya 

usimamizi, hatuna pingamizi na Kamati na sisi tutaendelea 

kuyafanyia kazi kwa ukaribu zaidi ili kuweza kuhakikisha kwamba 

yanasimamiwa vizuri. 

 

Mheshimiwa Mwenyekiti, hili suala la TIB mmesikia tutakaa 

ndani ya Serikali ili tuweze kupata majibu yaliyo halisi. Tutakaa na 

wenzetu wa TIB na wenzetu wa ofisi ya TR ili tuweze kupata majibu. 

Tumepokea pia masuala ya ushauri ambayo yametolewa kuhusu 

kuangalia upya barababra zinazopita mijini pamoja na mambo 

mengine yote ambayo Waheshimiwa Wabunge waliyasema 

tumeyapokea. Pia na yale ambayo Waheshimiwa Wabunge 

mmeyaongelea yanayohusu kutoa fedha, ameongea ndugu yangu 

Mbunge wa Mbulu Mheshimiwa Flatei na pacha wake Mheshimiwa 

Issa walinikuta hapa kwenye kiti. Tangu asubuhi nilikuwa napokea 

Mbunge mmoja mmoja hata wale ambao hawajaongea, 

wameleta hoja zinahusiana na mtiririko wa fedha. Waheshimiwa 

Wabunge tumeyapokea, tulikubaliana hata siku ya briefing, 

mtakaporudi Majimboni tutakuwa tumeachilia hizo fedha ambazo 

zilikuwa bado hazijaenda kwa ajili ya kutekeleza miradi hii. 

 

Mheshimiwa Mwenyekiti, Waheshimiwa Wabunge ni vile tu 

kwenye nchi yetu kila jambo ni kipaumbele, tuna mambo mengi na 

yote yana umuhimu. Kwa hiyo hata fedha ndivyo hivyo 

tunavyozigawa. Yanatokea masuala ya Bwawa la Mwalimu 

Nyerere, masuala ya reli, masuala ya elimu ya juu. Elimu ya Juu 

bajeti yake ni kubwa sana na ni kwa ajili ya watoto wetu. Ukienda 

elimu bila ada ni jambo la msingi sana, ukienda kwenye afya ni 

jambo la msingi sana. Ukienda kwenye hizi barabara zote ukiweka 

mpaka hizi dharura zinazojitokeza yote ni mambo ya msingi sana.  

 

Mheshimiwa Mwenyekiti, tunachokifanya tunagawanya keki ile 

inayopatikana, tunatengeneza mtiririko kufuatana na mahitaji haya 

yanayojitokeza lakini pia na ukubwa wa keki yenyewe ambayo 

inakuwa ipo katika wakati huo. Kwa maana hiyo hoja zenu zote 

tumezipokea na sisi ndani ya Wizara tutaongeza spidi hiyo ya 

kuweza kuhakikisha hakuna mradi unaosimama kama ambavyo 

Mheshimiwa Rais amekuwa akielekeza. 

 

Mheshimiwa Mwenyekiti, ninyi wenyewe ni mashahidi mnaona 

kwamba nchi yetu ni construction site, kila eneo kuna shughuli 

mojawapo ya maendeleo inafanyika, kama si kituo cha afya 

itakuwa shule, barabara au itakuwa shughuli nyingine za umwagiliaji 

ama nyingine ambazo ni za umuhimu na zinalingana umuhimu. 

Tumepokea yale mengine yote yanayohusiana na mazingira bora 

ya biashara, uwekezaji, kuongeza mtaji TIB na wiki ijayo tu 

tunaendelea na utaratibu ule tulioahidi kwa ajili ya TIB na TADB zote 

hizo tunaenda nazo sambamba, tulikuwa tunafanya baadhi ya 

tathmini na tunaamini tutazikamilisha. 

Mheshimiwa Mwenyekiti, hata yale ya kuangalia baadhi ya 

mashirika ambayo hayafanyi kazi, Mheshimiwa Rais alishaelekeza na 

hatua mnaziona. Kwa ukubwa na wingi wa mashirika tuliyokuwa 

nayo huwezi ukaya-merge ndani ya siku moja, ukifanya hivyo 

unaweza pia ukafanya kwa makosa ikaleta hasara. Kwa hiyo kazi hii 

ni endelevu, inaendelea na inafanyika kwa umakini ili iweze kuleta 

tija. Naamini kwa ripoti hizi ambazo mmeendelea kuzipata, TR 

ameendelea kuzitoa, Waziri wa Uwekezaji Kaka yangu Profesa Kitila 

ameendelea kuzitoa ninaamini Bunge litaendelea kuona utekelezaji 

wa haya maelekezo ambayo mnayatoa. 

 

Mheshimiwa Mwenyekiti, kwa ajili ya muda naunga mkono 

hoja na ninawapongeza sana Waheshimiwa Wabunge kwa 

michango mizuri waliyoitoa. Ahsante sana. (Makofi) 

 

MWENYEKITI: Ahsante sana Mheshimiwa Dkt. Lameck Mwigulu 

Nchemba, Waziri wa Fedha. Sasa namwita Mwenyekirti wa Kamati 

ya Kudumu ya Bunge ya Uwekezaji wa Mitaji ya Umma (PIC) 

Mheshimiwa Deus Sangu. Waheshimiwa Wabunge kwa mujibu wa 

Kanuni ya 34(2) ninaongeza muda hadi tumalize shughuli yetu. 

 

MHE. DEUS C. SANGU – MWENYEKITI WA KAMATI KUDUMU YA 

BUNGE YA UWEKEZAJI WA MITAJI YA UMMA: Mheshimiwa Mwenyekiti, 

nakushukuru sana kwa kunipa fursa hii ili niweze kuhitimisha hoja ya 

Kamati ya Kudumu ya Bunge ya Uwekezaji wa Mitaji ya Umma 

ambayo tumewasilisha leo asubuhi. 

 

Mheshimiwa Mwenyekiti, awali ya yote nichukue nafasi hii 

kuwashukuru Waheshimiwa Wabunge wote ambao mmetupa 

pongezi kwa kazi nzuri tuliyoifanya ya uwasilishaji wa taarifa ya 

Kamati, mimi kama mwenyekiti na Kamati yetu kwa ujumla. Kipekee 

nimpongeze sana Mheshimiwa Rais wa Jamhuri ya Muungano wa 

Tanzania, Dkt. Samia Suluhu Hassan kwa kazi kubwa anayoifanya 

katika kuyawezesha mashirika yetu ya umma.  

Mheshimiwa Mwenyekiti, kwa kipindi cha miaka mitatu 

amewezesha uwekezaji wa mtaji wa takribani trilioni 8.6 na kufanya 

uwekezaji katika mashirika 304 kufikia trilioni 76.56. Hii ni kazi kubwa 

ya kizalendo na ameendelea kutoa maelekezo mengi yenye nia ya 

kufanya mabadiliko. Katika zile 4R hasa katika kipengele cha reform 

na rebuild ambayo kimisingi imejikita katika mabadiliko ya kiuchumi. 

Kazi hii tumeiona ya Mheshimiwa Rais na kubwa zaidi hivi karibuni 

kwa mara ya kwanza katika historia ya nchi hii alileta Muswada 

Bungeni mwezi Novemba Mwaka jana, Muswada wa Uwekezaji wa 

Umma.  

 

Mheshimiwa Mwenyekiti, huu ni Muswada ambao 

Waheshimiwa Wabunge wameuzungumzia kwa uzito mkubwa na 

mimi kama Mwenyekiti wa Kamati hii ya Uwekezaji wa Mitaji ya 

Umma niendelee kuisisitiza Serikali, amesema hapa Mheshimiwa 

Waziri wa Fedha kwamba, Muswada huu haujapotea utarudi. 

Kamati tulifanya kazi kubwa kuupitia huu Muswada, matatizo yote 

tunayopitia, shida nyingi zinazoongelea juu ya udhaifu na 

uendeshaji wa mashirika ya umma ni kukosekana kwa chombo 

madhubuti cha kusimamia mashirika yetu ya umma. 

 

Mheshimiwa Mwenyekiti, reform ambayo ilikuwa inakuja na hii 

Public Investment Authority na ambayo inaenda kuanzisha Public 

Investment Fund itakuwa ndiyo mwarobaini wa matatizo haya. 

Niwashauri wenzangu, muswada huu una players. Upande wa 

kwanza ni sisi Bunge, upande mwingine wa player katika muswada 

huu ni watu wa Serikali. Sote tujitathmini wala tusiwe na hofu yoyote, 

wala tusiogope kwamba where shall I fit in kwenye huu muswada au 

baada ya reform nabakije? Tutafakari kwa nia njema ya kizalendo 

kwamba muswada huu unaenda kutengeneza mustakabali wa 

uwekezaji kwenye mitaji ya umma na mashirika yetu ya umma kwa 

kizazi hiki na vizazi vijavyo. Nilitaka nilisemee hili jambo kwa msisitizo 

wake kwa sababu limechangiwa kwa hisia kali na Waheshimiwa 

Wabunge wengi waliochangia katika jambo hili. 

Mheshimiwa Mwenyekiti, jambo la pili, niongelee jambo 

lililozungumzwa sana hapa na kwa hisia kubwa juu ya Benki yetu ya 

Maendeleo (TIB DFI). Benki yetu ambayo tangia historia ya nchi hii 

tukianzia Mwalimu Julius Kambarage Nyerere, kwa kweli amekuwa 

mstari wa mbele, si kupigania tu maslahi ya ukombozi wa nchi 

zilizopo katika ukanda huu wa Bara la Afrika pia amekuwa ukombozi 

wa Kifikra na Uchumi. 

 

Mheshimiwa Mwenyekiti, kati ya mambo aliyoyafanya baada 

ya kupata uhuru pamoja na kwamba nchi yetu ilikuwa na Sera ya 

Ujamaa na Kujitegemea, alifikiri namna gani tunaweza tukakomboa 

hasa Ukanda wetu wa Afrika Mashariki. Alikuwa ndiyo muasisi wa 

kwanza mwaka 1967 kuanzisha Benki ya Maendeleo ya Afrika 

Mashariki (East African Development Bank 1967); na baadae 

Mwalimu Nyerere alivyoona kwamba hii ina tija baada yaku-finance 

miradi mingi ya maendeleo iliyopo hasa katika ukanda huu wa East 

Africa, ambao wenzetu Kenya kwa kiasi kikubwa walifaidi hii miradi 

wakaamua mwaka 1970 kupitia Sheria ya Benki ya Maendeleo 

mwaka 1970 akaanzisha Benki ya Maendeleo. 

 

Mheshimiwa Mwenyekiti, benki hii sasa ina takribani miaka 50, 

lakini ufanisi wake umekuwa ukipata changamoto nyingi mno. 

Lengo kubwa la benki hii siyo benki ya kibiashara (commercial). Ni 

benki ambayo ilianzishwa ili kuweza ku-finance miradi ya 

maendeleo ambayo ni medium term na long term investment. 

Miradi hii ilikuwa na lengo moja tu la kwenda kuchagiza ukuaji wa 

uchumi katika Taifa letu. Badala yake hapa, mambo yamepita 

mengi na hadithi zinazosimuliwa ndani ya Bunge leo, ni hadithi za 

kusikitisha. Ni jambo la aibu sana kuona Benki ya Maendeleo imefikia 

hali iliyopo sasa. (Makofi) 

 

Mheshimiwa Mwenyekiti, nitawapa historia kidogo ya nini 

kinachoendelea pale? Nitaanzia tu miaka mitatu ya hivi karibuni. 

Mwaka 2019 benki ilikuwa na mtaji wa shilingi bilioni 242.8. Huu mtaji 

ukashuka kidogo, mwaka uliofuata ukafika shilingi bilioni 219.7. 

Baada ya hapo kufikia mwaka 2020 wanapofunga hesabu zao, 

mtaji wa benki hii ukashuka toka shilingi bilioni 219 mpaka ikafika 

shilingi bilioni 24, sawa na kushuka kwa mtaji kwa asilimia 89. Maana 

yake ni nini? Hatujui hesabu zitakazofungwa mwaka huu wa fedha 

ambazo mkaguzi amezikagua. Yawezekana shilingi bilioni 24 

ikapigwa kwa kiasi kikubwa mpaka ikaenda kuwa negative core 

capital. Maana yake ni nini? Hapo benki hamna, biashara imeisha. 

 

Mheshimiwa Mwenyekiti, nini ninachotaka kusema? Sababu ya 

haya mambo yote kutokea ni nini? Sababu kubwa iliyosababisha 

matatizo haya, moja ni kutokujali na utoaji holela wa mikopo. 

Mikopo chechefu imetolewa. Mwaka 2023 kwenye vitabu hivi vya 

TIB imeondolewa shilingi bilioni 302.2, wamei-charge off. 

Ninaposema ku-charge off kihasibu maana yake ni nini? Kama mna 

mkopo ambao upo kwenye loss category kwa quarter nne mfululizo, 

Sheria ya Benki Kuu inakuhitaji mkopo huo uuondoe kwenye vitabu, 

weka pembeni. (Makofi) 

 

Mheshimiwa Mwenyekiti, hii yote inaenda kumomonyoa mtaji, 

unaendelea kwisha. Kuna hadithi moja ambayo siyo nzuri sana, 

tumeipitia kama Kamati. Kuna wateja wawili katika portfolio ya 

mkopo wa Benki ya Maendeleo. Wateja wawili tu; mmoja ana 

shilingi bilioni 83 na mwingine ana shilingi bilioni 104. Jumla wana 

shilingi bilioni 187, watu wawili. Sasa benki iliyoanzishwa kwenda 

kuchagiza uchumi na kusukuma uchumi wa miradi ya maendeleo, 

leo tunaongelea habari ya kwenda kuchukua mkopo BADEA kwa 

ajili ya kuja kuwekeza kwenye umwagiliaji. Wakati jimboni 

wanalalamika miradi ya shilingi bilioni tano, sita au tisa, tunaona 

kama ni hela nyingi, wakati watu wawili wamechukua shilingi bilioni 

87 wapo, biashara zao zipo, collateral zao zipo na hawalipi na 

hawana mpango wa kulipa. (Makofi) 

 

Mheshimiwa Mwenyekiti, maana yake ni nini? Maana yake ni 

kwamba baadaye tuki-write off na hii, tukiingiza kwenye vitabu vya 

benki, tayari hadithi imeishia hapo. Ninachoomba ni nini? 

Yameongelewa mambo mengi, uweke mtaji shilingi bilioni 118, ndiyo 

utaweka, lakini unaweka, ikifika inapigwa, inaondoka. Sasa si 

umeona! Kama shilingi bilioni 219 ilishuka ikaja kuwa shilingi bilioni 24, 

kwani hapo kwenye shilingi bilioni 219 na milioni 24, shilingi bilioni 118 

haimo humo? Ukiiweka ndiyo inaenda kutoa tiba? 

 

Mheshimiwa Mwenyekiti, leo hii kutokana na nature ya namna 

kodi zinavyokuwa charged TRA, ukitoa mkopo, wewe una-recognize 

kama ni mapato ya riba utakayoyapata. Kule TRA wana-charge 

kodi. Leo hii kuna malimbikizo ya kodi ya shilingi bilioni 68.42 

yanayodaiwa TIB na yanaendelea ku-accumulate day to day 

mpaka sijui hapo yatafikisha hata shilingi bilioni 200. Kwa hiyo, hili 

jambo naliongelea nikiwa na jicho la tofauti kabisa kwa namna 

benki hii tunavyoi-preserve. (Makofi) 

 

Mheshimiwa Mwenyekiti, juzi, nashukuru Mheshimiwa Naibu 

Waziri tulipata fursa ya kuhudhuria kwenye moja ya jambo kubwa 

lililokuwa linafanyika pale Morena, la kutia saini mradi wa kwenda 

kuzarisha megawatt 49.5 kwenye mradi wa Malagarasi kule Kigoma. 

Nilifurahi sana kusikia habari njema kwamba ule mradi siyo tu 

kwamba tutapata umeme ndani na kuongeza kwenye Gridi ya 

Taifa, pia, tutapata advantage hata muda mwingine kuuzia hata 

nchi jirani kama Burundi na kadharika. (Makofi) 

 

Mheshimiwa Mwenyekiti, ile ndiyo development yenyewe 

ilitakiwa tu-finance, lakini kuna kitu kikanifanya nijiulize maswali, 

mkopo ule tumechukua dola milioni 140 toka kule Benki ya 

Maendeleo ya Afika. Sisi kama Serikali ya Tanzania tumeweka dola 

milioni 4.4 kwenye mradi ule. Nikawaza hii TIB yetu si ndiyo ilikuwa 

kazi yake ya kufanya hivi! Hii TIB yetu si ndiyo financing ya miradi 

ilitakiwa iwe! Kwa hiyo, hapa kunatakiwa kufanyike mambo 

yafuatayo: Ikafanyike due diligence ya uhakika na Serikali ihamishie 

akili, macho na nguvu zote kwenda kuinusuru hii benki. Kwa hiyo, 

inavyochukua mradi kama alivyowaahidi hapa Mheshimiwa Waziri 

wa Fedha, haiendi ku-function chochote. Itaenda itamezwa. 

(Makofi)   

Mheshimiwa Mwenyekiti, TIB mmeiongezea majukumu mengi, 

amesema Mheshimiwa Aeshi. Ule Mkopo wa Shamba la Safi la 

Hayati Mzee Mzindakaya, ule mkopo ulikuwa Benki Kuu, baadaye 

ukarudishwa uje usimamiwe na hii hii TIB Development. Kwa sababu 

kuna michezo michezo, Serikali kupitia Wizara ya Fedha 

wamekwambia watakupa shilingi bilioni 14. Kwa sababu wamezoea 

kuipigisha short Serikali na kuiingiza kwenye hasara, mnaenda 

kumpa mtu kwa shilingi bilioni mbili. Tupo, tunaangalia. (Makofi) 

 

Mheshimiwa Mwenyekiti, nawaomba Waheshimiwa Wabunge, 

jambo la Benki ya Maendeleo ya Taifa, ni jambo very sensitive. 

Tuungane mkono wote, tulipigie kelele leo, kesho na kesho kutwa 

mpaka tuone reforms zinafanyika, na ndiyo itakuwa suluhu pekee ya 

kuisaidia benki hii ika-survive. Otherwise, hakuna tutakachokuwa 

tunafanya. (Makofi) 

 

Mheshimiwa Mwenyekiti, namwomba sana Mheshimiwa Waziri 

wa Fedha, ameongelea suala la VAT refund, nashukuru kwa 

ufafanuzi wake, lakini kwa kesi tuliyo-build kama Kamati, VAT refund 

tunazozilalamikia ni kwa Taasisi za Serikali. Nimeongelea habari ya 

STAMIGOLD ambayo naamini Taasisi ya Serikali haiwezi kufoji risiti 

wala kufanya mambo haya. Pengine kwenye private wanafanya 

hivyo. 

 

Mheshimiwa Mwenyekiti, STAMIGOLD ilianza mwaka wa 

kwanza ikadai VAT ya shilingi bilioni nne, hawakupewa. Mwaka wa 

pili shilingi bilioni tisa na sasa mwaka huu wana shilingi bilioni 12.3 

wanadai Serikalini VAT refund. Ukiangalia networking capital, mtaji 

wake ule wa STAMIGOLD ambayo ni state mining company inadai 

ina mtaji hasi (negative core capital) ya shilingi bilioni 11. Maana 

yake ni nini? Maana yake ni kwamba, hizi VAT refund ukizirusha 

zinakuja ku-offset hii negative 11, tunapata positive core capital, 

inaanza ku-operate katika mtaji chanya. (Makofi) 

 

Mheshimiwa Mwenyekiti, ndiyo maana maswali yanakuja: Je, 

hiyo kodi inayotamkwa na TRA ina usahihi? Kama kule kwao wana-

recognize hizo shilingi bilioni 12.3, hizi zinazotoka STAMIGOLD kama ni 

mapato na huku tukija kwenye hesabu za STAMIGOLD tunakuta 

wanai-compute kama receivable, kwamba ni deni wanalodai. 

Ukweli uko wapi katika ku-reconcile hesabu hizi? (Makofi)  

 

Mheshimiwa Mwenyekiti, kwa hiyo, naomba kwa Mheshimiwa 

Waziri wa Fedha, haya mambo ni mazito ambayo kama Taifa 

tusipochukua hatua za haraka yatatugharimu sana. Mashirika yetu 

katika nchi yetu, giant public spender is the Government. Mtu 

ambaye anatumia sana kupita institution zote is the Government na 

investor mkubwa katika nchi yetu ya Tanzania ni Serikali. Sasa 

investor huyo aliyewekeza takribani shilingi trilioni 76.56 kwenye 

uwekezaji wake lakini anapata kagawio kiduchu ka shilingi bilioni 

850, watu wanawashangaa. (Makofi) 

 

Mheshimiwa Mwenyekiti, tuna makampuni yanayofanya 

commercial, achana na haya ya huduma, karibia 66, zote hizi ni 

sleeping giants, zimelala, hizi ndiyo zilitakiwa zi-drive uchumi wa nchi. 

Tutoke hapa tulipo, zianze ku-contribute kwenye GDP yetu. GDP 

yetu ingeweza kupata pato kubwa zaidi hata ya shilingi trilioni tano 

kutokana na uwekezaji huu wa shilingi trilioni 76 ambayo ni fedha ya 

bajeti yetu ya miaka miwili. Bajeti yetu miaka miwili imewekezwa 

kwenye mashirika hayo. (Makofi) 

 

Mheshimiwa Mwenyekiti, kwa hiyo, nawaomba Waheshimiwa 

Wabunge, mambo mengi yamejadiliwa. Hayo mengine ya kampuni 

tanzu ni mambo ambayo kidogo yanasikitisha. Mnaanzisha kampuni 

tanzu inakuwa kama a department, yaani hata maana ya kusema 

ni kampuni tanzu haipo. Mkifika pale mkijisikia wawafanyie kazi fulani 

mna-divert fund, kafanya huyu hapa. Halafu maana yake ni nini? 

Hakuna clear line, lazima muweke demarcation, kwamba hii ni 

subsidiary na hii ni parent company.  (Makofi) 

 

 Mheshimiwa Mwenyekiti, parent company iwe imewapa wale 

uhuru wa kutosha wa kufanya kazi zake independently, hapo ndiyo 

tutaona tija. Unless otherwise katika subsidiary zetu tulizonazo 

kwenye makampuni yetu 57 tukazifanyie analysis tuone, je, hizo zote 

zinahitajika kuwepo au nyingine ni sehemu ya watu ku-divert 

mambo yao? Au ni sehemu ya watu kupeleka mambo yao? 

(Makofi) 

 

Mheshimiwa Mwenyekiti, haiwezekani mnasema leo 

tunaanzisha kampuni ya kwenda kujenga nguzo za zege, ten years 

iko kwenye archive. Baadaye mnaibadilisha kuwa ni dalali. 

Anaenda anamwambiwa bwana wewe Dem Constructions jenga 

nguzo leta hapa, utanipa asilimia nne tu ili niweze ku-survive. 

Hatuwezi kufanya business kwenye state owned enterprises kwa 

namna hiyo. Lazima tu-change mindset. Mindset ya Rais wetu wa 

Jamhuri ya Muungano wa Tanzania, Mheshimiwa Dkt. Samia Suluhu 

Hassan aliyokuja nayo ya kufanya reforms kwenye mashirika ya 

umma, tum-support kwa nguvu zetu zote. (Makofi) 

 

Mheshimiwa Mwenyekiti, sisi kama Kamati tutasimama imara 

kuyatazama kwa kina na tutayapokea na kuyakumbatia mambo 

pekee yaliyo na maslahi mapana kwa mustakabali wa Taifa letu. Nje 

ya hapo tutakuwa tunapiga mark time, tunakuja hapa na ni bora 

tukakaa kimya kwa sababu watu wote watakuwa wanatushangaa. 

(Makofi) 

 

Mheshimiwa Mwenyekiti, baada ya kusema hayo, naomba 

sasa Bunge lako Tukufu liyapokee mapendekezo yetu 11 

yaliyotolewa na Kamati yetu ya Kudumu ya Uwekezaji wa Mitaji ya 

Umma, yawe ni maazimio ya Bunge hili. (Makofi)  

 

Mheshimiwa Mwenyekiti, naomba kutoa hoja. (Makofi) 

 

MHE. FRANCIS K. NDULANE: Mheshimiwa Mwenyekiti, naafiki. 

(Makofi)  

 

(Hoja ilitolewa iamuliwe) 

MWENYEKITI: Waheshimiwa Wabunge, ahsanteni sana. Sasa 

nitalihoji Bunge kuhusu hoja ya Kamati ya Kudumu ya Bunge ya 

Uwekezaji wa Mitaji ya Umma kwamba sasa yawe ni Maazimio ya 

Bunge.  

 

(Hoja Iliamuliwa na Kuafikiwa) 

(Maoni na Mapendekezo ya Kamati ya Kudumu ya Bunge ya 

Uwekezaji wa Mitaji ya Umma yaliridhiwa na Bunge) 

 

MWENYEKITI: Kwa hiyo, natangaza rasmi kwamba, sasa Maoni 

na Mapendekezo ya Kamati ya Kudumu ya Bunge ya Uwekezaji wa 

Mitaji ya Umma (PIC), sasa ni Maazimio ya Bunge. (Makofi) 

 

Kwa hiyo, sasa namwita Mwenyekiti wa Kamati ya Kudumu ya 

Bunge ya Bajeti, aweze kuja kuhitimisha hoja yake. (Makofi) 

 

MHE. DANIEL B. SILLO – MWENYEKITI WA KAMATI YA KUDUMU YA 

BUNGE YA BAJETI: Mheshimiwa Mwenyekiti, kwanza nakushukuru 

sana kwa kunipa fursa nami niweze kuhitimisha hoja ya Kamati yetu 

ya Kudumu ya Bunge ya Bajeti kwa taarifa ambayo iliwasilishwa leo 

asubuhi. 

 

Mheshimiwa Mwenyekiti, nawapongeza Waheshimiwa 

Wabunge wote kwa kupata nafasi ya kuchangia hoja na wote 

wameunga mkono. Tunawapongeza sana Waheshimiwa Wabunge, 

ahsanteni sana. Pamoja na Mheshimiwa Waziri wa Fedha ambaye 

pia umechangia kwa sehemu yako, tunakupongeza na kukushukuru 

sana. (Makofi) 

 

Mheshimiwa Mwenyekiti, nitapita kwenye maeneo machache. 

Jambo la kwanza limezungumzwa na Mheshimiwa Mbunge 

kwamba kuna haja ya kufanya tathmini ya watumishi wa umma 

(human resource audit). Jambo hili ni muhimu sana kwa sababu 

unapofanya tathmini ya watumishi wa umma, utatambua wangapi 

wanafanya kazi vizuri na wapi pana madhaifu. Hii itasaidia 

kujipanga upya ili kutekeleza kazi kwa ufanisi mkubwa sana.  

Mheshimiwa Mwenyekiti, Serikali inatenga fedha nyingi sana za 

miradi mbalimbali hapa nchini na Mkaguzi Mkuu wa Hesabu za 

Serikali amekuwa akifanya ukaguzi na anakutana na madhaifu 

mbalimbali, kumbe pengine tungekuwa na wafanyakazi ambao 

wako mahiri, pengine kusingekuwa na changamoto kubwa ya aina 

hii. Kwa hiyo, tunaomba sana wanaosimamia fedha za umma pia 

wakaguliwe ili tuwe na ufanisi katika utendaji kazi wa Serikali. 

Naomba Serikali ifanye jambo hili haraka iwezekanavyo ili kuokoa 

fedha za umma zinazopotea katika maeneo mbalimbali. (Makofi) 

 

Mheshimiwa Mwenyekiti, jambo la pili, nimezungumza sana 

habari za mikopo kwa sekta binafsi pamoja na mikopo kwa 

watumishi wa umma. Mfumko wa bei kwa wastani ni kati ya asilimia 

tatu hadi nne. Sasa kitaalam inatarajiwa basi hata riba ya benki 

isizidi mara mbili au ikizidi, hata mara tatu ya mfumko wa bei, lakini 

leo hii, kwa mwezi Julai hadi Desemba, wastani wa riba ni asilimia 

13.34, wakati mfumko wa bei ni asilimia tatu hadi nne. Kwa hiyo, 

kuna haja kubwa sana kwa Wizara ya Fedha kwa kupitia Benki Kuu 

ya Tanzania kuhakikisha wanapata namna ya kuona kwamba 

viwango hivi vya riba vinapungua ili kuwanufaisha Watanzania, 

kuongeza wawekezaji na kukuza Pato la Taifa. (Makofi) 

 

Mheshimiwa Mwenyekiti, kwa mwaka wa fedha 2023/2024 

tunatarajia ukuaji wa pato la Taifa kwa asilimia 5.2 lakini, mchango 

wa sekta binafsi ni wa muhimu sana katika ukuaji wa uchumu na 

ndiyo engine ya uendeshaji wa uchumi. Kwa hiyo, tunaiomba sana 

Wizara ya Fedha kupitia Benki Kuu ya Tanzania kuangalia namna ya 

kufanya kwa viwango vya riba ili kuwahamasisha Watanzania wengi 

sana wawekeze na hatimaye kukuza pato la Taifa na uchumi wa 

nchi yetu. 

 

Mheshimiwa Mwenyekiti, kuhusu mikopo ya watumishi wa 

umma. Sote ni mashahidi kwamba mikopo kwa watumishi wa umma 

haina gharama ya ukusanyaji, kwa sababu mishahara inakatwa 

moja kwa moja na Utumishi na kurejeshwa kwenye benki husika. 

Kwa hiyo, naomba sana Wizara ya Fedha iangalie jambo hili, 

watumishi wa umma wanaumia sana na ndio wanaobeba benki na 

Waheshimiwa Wabunge wamechangia suala hili kwa hisia kali sana.  

 

Mheshimiwa Mwenyekiti, kuna haja ya kuhakikisha kwamba 

mikopo kwa maana ya riba kwa watumishi wa umma iwe katika 

single digit (tarakimu moja). Asilimia moja mpaka tisa pale. Kwa 

sababu watu hawa ni watu ambao benki nyingi sana zinakopa hii 

consumption loans, ndiyo inaenda kwa watumishi wa umma, lakini 

riba ni kubwa sana, kwa hiyo, wanaumia sana. Kwa hiyo, naiomba 

sana Wizara ya Fedha kupitia Benki Kuu ya Tanzania kuangalia 

namna bora ya kuhakikisha kwamba mikopo inakuwa kwa riba ya 

single digit. (Makofi) 

 

Mheshimiwa Mwenyekiti, jambo lingine ni mkopo wa fedha za 

GCF ambapo Serikali imepata mkopo wa shilingi trilioni 2.4 ambao 

unakuja kwa miezi 40. Tunaipongeza sana. Tumesema kwenye 

taarifa ya Kamati, tunaomba sana Wizara ya Maliasili na Utalii pia 

ipatiwe sehemu ya fedha hizo za mkopo kwa sababu ni chanzo cha 

fedha za kigeni, kwa maana Sekta ya Utalii ukishaiboresha basi ni 

moja ya nyenzo ambayo inachangia sana kupatikana kwa fedha za 

kigeni kwa haraka. Kwa hiyo, tunaiomba sana Wizara ya Fedha na 

Wizara ya Maliasili na Utalii waandae utaratibu wa kuomba fedha 

hizi nanyi mpate mgao ili muweze kwenda kubotesha utalii hapa 

nchini. (Makofi) 

 

Mheshimiwa Mwenyekiti, pamoja na michango hiyo mizuri ya 

Waheshimiwa Wabunge, yako maeneo machache pia ambayo 

ningependa pia kuyasisitiza. Moja ni kubana matumizi ya Serikali. Ili 

kuongeza mapato ya Serikali na fedha kwenda kwenye miradi ya 

maendeleo kuna njia kuu mbili. Moja, ni kupanua wigo wa 

makusanyo; na pili, ni kupunguza matumizi ya fedha za Serikali 

yasiyo ya lazima. (Makofi) 

 

Mheshimiwa Mwenyekiti, kwa mfano, katika kipindi cha miaka 

mitatu, yaani mwaka 2020/2021 hadi 2022/2023, Serikali imekusanya 

kati ya asilimia 95 hadi 97. Tunaipongeza Serikali kwa makusanyo 

hayo mazuri, lakini yako maswali mengi hapa Waheshimiwa 

Wabunge wamekuwa wanauliza, mbona fedha haziji kwenye 

miradi? Serikali inafanya kazi kubwa, lakini ni kwamba tuna 

malimbikizo ya madeni ya huko nyuma, pia tuna utekelezaji wa 

miradi mikubwa ya kimkakati ya kimaendeleo na hivyo kuna 

ongezeko la matumizi yasiyo ya lazima. (Makofi) 

 

Mheshimiwa Mwenyekiti, katika kubana matumizi kuna haja ya 

kuangalia upya mfumo wa ununuzi wa magari ya Serikali. Katika 

eneo hili, Serikali ikijibana mimi naamini kabisa kwamba fedha 

zitapatikana, zitabaki na zitaenda kwenye miradi yetu ya 

maendeleo. (Makofi)  

 

Mheshimiwa Mwenyekiti, jambo lingine ni malimbikizo ya 

madeni (arrears). Malimbikizo ya madeni ni changamoto ambayo 

isipotafutiwa suluhu ya haraka inaleta madhara makubwa katika 

utekelezaji wa bajeti ya Selikali. Baadhi yameshaanza kuonekana. 

Kwa mfano, katika utekelezaji wa bajeti ya nusu mwaka, kwa 

maana ya Julai hadi Desemba, 2023, fedha za maendeleo 

zilizotolewa na Serikali zimefikia asilimia 62, lakini Waheshimiwa 

Wabunge wamelalamika kwamba hawaoni fedha kwenye miradi 

mbalimbali. 

 

Mheshimiwa Mwenyekiti, uhalisia ni kwamba fedha zimeenda 

kwenye kulipia hati za malipo ya miradi ya nyuma kutokana na 

kuwepo kwa malimbikizo ya madeni ya wakandarasi, watoa 

huduma na wazabuni kama ambavyo tumetoa kwenye taarifa 

yetu. (Makofi) 

 

Mheshimiwa Mweyekiti, kwa sasa taarifa zinasema, malimbikizo 

ya madeni ni karibia asilimia 12 ya bajeti, na ni kinyume na viwango 

vya kimataifa ambavyo havitakiwi kuzidi asilimia mbili ya bajeti ya 

Serikali. Kwa hiyo, tunaomba sana Wizara ya Fedha na Serikali kwa 

ujumla, mhakikishe kwamba malimbikizo ya madeni haya yanalipwa 

kwa wakati ili watoa huduma hawa pia waendelee kukuza uchumi 

katika familia zao na Taifa kwa ujumla. (Makofi) 

 

Mheshimiwa Mwenyekiti, jambo lingine la msingi hapa ni 

kwamba, Waheshimiwa Wabunge tukubali na hii Serikali tuipongeze. 

Katika maeneo ya Kusini mwa Jangwa la Sahara, ni Tanzania pekee 

ndiyo inatekeleza miradi mikubwa ya kimkakati; mradi wa Bwawa la 

Nyerere na mradi wa SGR. Kwa hiyo, fedha nyingi zinaelekezwa 

kwenye miradi hii mikubwa, lakini kuna mambo ya kufanya ili fedha 

zibaki ziende kwenye miradi midogo midogo. (Makofi)  

 

Mheshimiwa Mwenyekiti, mambo ya kufanyika ni haya 

yafuatayo: - 

(i) Kufanya tathmini na kuondoa misamaha yote ya kodi 

isiyokuwa na tija ili kuongeza mapato ya Serikali na kufikia 

lengo la misamaha ya kodi isiyozidi asilimia moja ya Pato la 

Taifa; 

 

(ii) Kila mtu anayestahili kulipa kodi, alipe kodi stahiki na kwa 

haki ili kuongeza mapato ya Serikali; 

 

(iii) Kuharakisha zoezi la uhakiki wa madeni ili kuepuka riba na 

adhabu na kuwaondolea wadai madhila haya; 

 

(iv) Kuimarisha kitengo cha Mkaguzi Mkuu wa Ndani ili aweze 

kufanya ukaguzi kwa wakati; na 

 

(v) Utungaji wa Sheria kwenda sambamba na utungaji wa 

Kanuni. 

 

Mheshimiwa Mwenyekiti, Bunge lako Tukufu limekuwa likitunga 

sheria mbalimbali, lakini baadaye sheria inachelewa kutekelezwa 

kwa sababu tu Kanuni bado haijatengenezwa. Changamoto 

inakuwa kubwa pale ambapo kwa mfano, umetunga sheria kwa ajili 

ya ukusanyaji wa mapato, unapochelewesha kutengeneza kanuni 

maana yake unapoteza mapato ya Serikali kwa kipindi kirefu. 

Mheshimiwa Mwenyekiti, kwa hiyo, tunashauri masuala 

yafuatayo kwa Serikali: - 

 

(i) Utungaji wa sheria mpya uende sambamba na utungaji wa 

kanuni zake ili kurahisisha matumizi ya sheria mpya; 

 

(ii) Kuwepo na muda maalum wa uandaaji na kupitishwa kwa 

kanuni mpya baada ya sheria kutiwa saini na Mheshimiwa 

Rais ili sheria mpya na kanuni zake kuanza kutumika mara 

moja; na 

 

(iii) Kwa zile sheria ambazo hazitegemei sana uwepo wa 

kanuni, basi sheria hizi ianze kutumika mara moja 

iwezekanavyo ili isisubiri kanuni na tuendelee kukusanya 

mapato ya taifa letu. 

  

 Mheshimiwa Mwenyekiti, jambo lingine ni changamoto ya 

upatikanaji wa fedha za kigeni hapa nchini. Ndugu zangu 

Waheshimiwa Wabunge, wote ni mashahidi kwamba kumekuwa na 

changamoto kubwa sana za uhaba wa fedha za kigeni hapa 

nchini, lakini tunapongeza juhudi mbalimbali za Serikali. Sisi Kamati 

ya Bajeti tumekutana na Wizara ya Fedha pamoja na Benki Kuu, zile 

juhudi mbalimbali ambazo zimeendelea na mojawapo kubwa 

ambalo tunaishauri Serikali ni kuhakikisha kwamba tunaongeza 

uzalishaji wa bidhaa za ndani ili kupunguza gharama za uagizaji wa 

bidhaa kutoka nje ya nchi. Hili ni jambo la msingi sana. (Makofi) 

 

Mheshimiwa Mwenyekiti, jambo lingine, takwimu zinaonesha, 

kwa mfano, kati ya kipindi cha Julai hadi Desemba, 2023 thamani ya 

bidhaa na huduma zilizoagizwa kutoka nje ilipungua kwa asilimia 8.3 

na kufikia dola za Marekani milioni 8,622.8 ikilinganishwa na dola za 

Marekani milioni 9,405.8 katika kipindi hicho cha mwaka 2022.  

 

Mheshimiwa Mwenyekiti, pamoja na jitihada hizi, Kamati yetu 

ya Bunge ya Bajeti, inaishauri Serikali kuchuka hatua zifuatazo ili 

kuweza kunusuru jambo hili la ukosefu wa fedha za kigeni hapa 

nchini: - 

 

(i) Kuchochea matumizi ya gesi iliyogandamizwa (compressed 

natural gas) ili kupunguza mahitaji ya mafuta ya petroli 

ambayo yanachangia takribani asilimia 21 ya thamani yote 

ya uagizaji wa bidhaa kutoka nje ya nchi. Kwa hiyo, jambo 

hili tukilifanya vizuri tutapunguza kutoa matumizi ya fedha za 

nje kuagiza bidhaa hizi nje ya nchi; 

   

(ii) Kuboresha miundombinu ya Sekta ya Utalii, kwa sababu ni 

sekta ambayo imedhihirisha kuongeza mapato ya fedha za 

kigeni hapa nchini; 

 

(iii) Serikali kuendelea kuweka mazingira wezeshi ya biashara 

na uwekezaji ili kuongeza uzalishaji wa bidhaa zinazoagizwa 

kutoka nje ya nchi pamoja na kuongeza wigo wa bidhaa 

zinazouzwa nje ya nchi kwa maana ya export promotion; 

 

(iv) Kuongeza thamani ya mauzo nje kwa bidhaa zetu za asili ili 

yapate bei stahiki katika soko la dunia; na 

 

(v) Malighafi za miradi inayotekelezwa hapa nchini, zinunuliwe 

kwanza ndani mpaka tutakapokuwa na upungufu ndiyo 

tuweze kuagiza nje ya nchi. 

   

 Mheshimiwa Mwenyekiti, hatua hizi zote nilizozitaja zitaongeza 

ujazo wa fedha za kigeni hapa nchini, kwa maana ya mzunguko wa 

fedha za kigeni hapa nchini na kupunguza mahitaji ya matumizi ya 

fedha za kigeni kwa ununuzi wa bidhaa za kigeni nje ya nchi. 

 

Mheshimiwa Mwenyekiti, uko mtazamo kwamba Serikali itumie 

akiba ya fedha za kigeni ili iweze kuongeza upatikanaji wa fedha za 

kigeni hapa nchini. Akiba ya fedha za kigeni ambazo zinatunzwa 

zina sababu kuu maalum. Tukizitumia kuongeza ujazo wa fedha 

tutaharibu dhima nzima na malengo ya Serikali katika eneo hili. 

(Hapa kengele ililia kuashiria kwisha kwa muda wa Mzungumzaji) 

 

MHE. DANIEL B. SILLO – MWENYEKITI WA KAMATI YA KUDUMU YA 

BUNGE YA BAJETI: Katika eneo hili, mtazamo huu siyo sahihi kwa 

sababu unaondoa dhana nzima ya akiba ambayo inatumika wakati 

wa majanga, wakati ikitokea bahati mbaya ya vita au kwenye 

mtikisiko mkubwa wa uchumi hapa duniani. (Makofi) 

 

Mheshimiwa Mwenyekiti, haya ndiyo maeneo machache 

ambayo nilipenda niyatolee ufafanuzi. Pia, narudia kuwapongeza 

Mheshimiwa Waziri wa Fedha pamoja na Waheshimiwa Wabunge 

wote mliochangia hoja ya Kamati ya Kudumu ya Bunge ya Bajeti. 

Tunaamini haya yote mmeyachukua na mtayafanyia kazi. (Makofi)  

 

Mheshimiwa Mwenyekiti, baada ya kusema haya, naomba 

kutoa hoja kwamba Bunge lako Tukufu sasa lipokee Taarifa ya 

Kamati na likubali Maoni na Mapendekezo yote ya Kamati kuwa 

Maazimio ya Bunge. (Makofi) 

 

Mheshimiwa Mwenyekiti, naomba kutoa hoja. 

 

MHE. JOSEPH Z. KAMONGA: Mheshimiwa Mwenyekiti, naafiki. 

 

(Hoja ilitolewa iamuliwe) 

 

MWENYEKITI: Ahsanteni sana. Hoja imeungwa mkono na sasa 

nitalihoji Bunge kuhusu hoja ya Kamati ya Kudumu ya Bunge ya 

Bajeti, Mapendekezo na Maoni yake kuwa sasa yawe ni Maazimio 

ya Bunge. 

 

(Hoja Iliamuliwa na Kuafikiwa) 

 

(Mapendekezo na Maoni ya Kamati ya Kudumu ya Bunge ya Bajeti  

yaliridhiwa na Bunge) 

MWENYEKITI: Wote wameunga mkono, kwa hiyo, natangaza 

rasmi sasa kuwa, Maoni na Mapendekezo yote ya Kamati ya 

Kudumu ya Bunge ya Bajeti, sasa ni Maazimio ya Bunge. (Makofi)    

 

 Kwa hiyo, nawapongeza sana Wenyeviti wote wawili pamoja 

na Kamati zao kwa namna ambavyo wanachambua hoja za Serikali 

na kutoa maoni na mapendekezo. Pia, nawapongeza Serikali kwa 

uvumilivu wao wa kuyapokea yote yale ambayo yana maslahi 

mapana kwa Taifa letu. Kama ambavyo Mheshimiwa Dkt. Mwigulu 

Lameck Nchemba, alivyoyapokea kwa niaba ya Serikali, naamini 

kwamba Mwenyezi Mungu atamsaidia yeye pamoja na Serikali 

kuweza kuyatekeleza yote yale ambayo Kamati zimeyapitia na 

kuona ni muhimu. (Makofi) 

 

Waheshimiwa Wabunge, baada ya hapo nina tangazo moja 

kutoka kwa Mheshimiwa Shally Raymond, ambaye anawaomba 

Wabunge Wanawake wa TWPG kuwa tarehe 15 Februari, 2024 mara 

baada ya kuahirisha Kikao cha Bunge saa saba mchana, mtakuwa 

na kikao na Mheshimiwa Dkt. Tulia Akson, Mbunge ambaye ni Spika 

wa Bunge la Jamhuri ya Muungano wa Tanzania na Rais wa Umoja 

wa Mabunge Duniani. Kikao hicho kitafanyika katika ukumbi wa 

Msekwa. Kwa hiyo, Wabunge wanawake wote tunaombwa kushiriki 

kikao hicho muhimu. 

 

Waheshimiwa Wabunge, baada ya tangazo hilo, naomba 

niweke sawa Kumbukumbu za Bunge. Kanuni ya 20(2) inamtaka 

Mheshimiwa Waziri Mkuu anapokuwa hayupo kwa kipindi 

kinachozidi siku moja ndiyo anaweza kumkaimisha Waziri mwingine, 

lakini kiti chake kinapokuwa kitupu kwa muda, hatuwezi kusitisha 

shughuli za Serikali. (Makofi)  

 

Kwa hiyo, Mheshimiwa Waziri Mkuu yupo, ndio maana Serikali 

inaendelea na kazi zake pamoja na Bunge. Kwa hiyo, naomba 

niliweke sawa hilo, kwa sababu pale mlikuwa mnashangilia bila 

kuelewa nini kinaendelea. (Makofi) 

Waheshimiwa Wabunge, baada ya kusema hayo, naahirisha 

Shughuli za Bunge hadi kesho saa tatu kamili asubuhi.  

 

(Saa 2.05 Usiku Bunge Liliahirishwa hadi Siku ya Alhamisi, 

Tarehe 15 Februari, 2024 Saa Tatu Asubuhi) 


